
1

ᐅᖃᐅᓯᒃᓴᐃᑦ ᑲᑎᒪᔨᓂᑦ 

ᑲᑎᒪᔨᐅᓪᓗᑕ, ᐃᓕᑕᖅᓯᓯᒪᕗᒍᑦ ᐊᒻᒪᓗ ᐅᐱᒋᑦᑎᐊᖅᑐᑎᒋᑦ
ᐃᖅᑲᐅᒪᔭᐅᓂᖏᑦ ᓄᓇᖃᖅᑳᕐᓯᒪᔪᑦ ᐊᕐᓇᐃᑦ ᐊᒻᒪᓗ ᓂᕕᐊᕐᓵᑦ -
ᐱᖃᓯᐅᑎᓪᓗᒋᑦ ᑕᐃᒪᐃᖃᑎᒥᓂᒃ ᐊᐃᐸᓖᑦ, ᐊᕐᓇᐅᖃᑎᒌᑦ,
ᐊᖑᑕᐅᖃᑎᒌᑦ ᓇᓪᓕᐊᓂᑐᐃᓐᓈᓲᑦ, ᐊᖑᑎᖖᒍᖅᓯᒪᔪᑦ,
ᐊᕐᓇᖖᒍᕐᓯᒪᔪᑦ, ᐊᔾᔨᐅᖖᒋᑦᑐᑦ ᐅᕝᕙᓘᓐᓃᑦ, ᒪᕉᖃᑎᖃᖖᒋᑦᑐᑦ
ᑕᐃᒃᑯᐊᓗ ᑎᒥᖓᒍᑦ ᐊᔪᕈᑎᓖᑦ ᐅᕝᕙᓘᓐᓃᑦ ᐃᑲᔪᕐᑕᐅᖃᑦᑕ -
ᕆᐊᓖᑦ - ᐊᓯᐅᓯᒪᔪᑦ ᐅᕝᕙᓘᓐᓂᑦ ᑐᖁᓯᒪᔪᑦ ᐋᓐᓂᕐᓱᕐᑕᐅᓂᒃᑯᑦ. 

ᐃᓕᑕᖅᓯᓯᒪᕗᒍᑦ ᐊᒻᒪᓗ ᐅᐱᒋᑦᑎᐊᖅᑐᑎᒋᑦ ᐃᓚᒋᔭᐅᔪᑦ
ᑖᒃᑯᓄᖓ ᐊᕐᓇᓄᑦ ᓂᕕᐊᕐᓵᓄᓪᓗ. ᒥᑭᒡᓕᑎᕐᑕᐅᓯᒪᕗᒍᑦ
ᖁᓱᒋᓐᓂᑦᓯᓂᒃ, ᓴᖖᒋᓂᑦᓯᓐᓂᑦ, ᐊᒻᒪᓗ ᒪᑭᒋᐊᒃᑲᓐᓂ -
ᕈᓐᓇᖅᑑᓂᑦᓯᓐᓂᒃ, ᐱᓗᐊᕐᑐᒥᒃ ᐅᓂᑳᕐᑎᓪᓗᓯ ᐊᓈᓇᑦᑎᐊᕐᓂᒃ,
ᓄᓕᐊᕐᓂᒃ, ᐊᑦᑕᕐᓂᒃ, ᐸᓂᒃᓂᒃ, ᐊᓈᓇᒃᓂᒃ, ᓄᐊᕐᓂᒃ,
ᐱᖃᓐᕆᔭᕐᓂᒃᓗ − ᐃᓄᖃᑎᒋᓚᐅᕐᑕᑎᑦ ᓇᒡᓕᒋᓪᓗᒋᑦ
ᐆᒪᑎᖕᓄᑦ ᖃᐅᑕᒫᑦ. ᖃᐅᔨᒪᖖᒋᑦᑐᒍᑦ ᐃᑲᔫᑎᒋᓂᐊ -
ᓚᐅᕐᑕᖏᓐᓂᒃ ᓴᐃᒪᓂᒃᑯᑦ ᐃᓄᓚᐅᕈᑎᒃ. ᑭᓯᐊᓂ ᖃᐅᔨᒪᔪᒍᑦ
ᐃᓚᒌᑦ, ᓄᓇᓖᓪᓗ, ᓄᓇᖃᖅᑳᕐᓯᒪᔪᑦ, ᐊᒻᒪᓗ ᑕᒪᕐᒥᒃ
ᑲᓇᑕᒥᐅᑕᐃᑦ ᐃᓚᑰᓂᕐᓴᐅᓕᕐᑐᑦ ᐊᔪᕐᓴᕐᓂᕐᓴᐅᓕᕐᑐᑦ
ᐱᑕᖃᕈᓐᓃᕐᓂᖏᓐᓄᑦ. 

ᐃᓕᑕᖅᓯᓯᒪᕗᒍᑦ ᐊᒻᒪᓗ ᐅᐱᒋᑦᑎᐊᖅᑐᑎᒋᑦ, ᖁᓱᖏᓐᓂᖏᓐᓄᑦ,
ᓴᖏᓂᖏᓐᓄᑦ ᐊᒻᒪᓗ ᒪᑭᒋᐊᒃᑲᓐᓂᕈᓐᓇᕐᓂᖏᓐᓄᑦ
ᐊᓂᒍᐃᓯᒪᔪᑦ ᐋᓐᓂᕐᓱᕐᑕᐅᓯᒪᓂᕐᒥᓐᓂᑦ. ᐅᓄᕐᑐᑦ ᓱᓕ
ᐃᓕᑦᓯᓐᓄᑦ ᐃᓚᒋᔭᐅᔪᑦ ᐊᒃᓱᕈᕐᓇᕐᑐᒃᑰᕐᓯᒪᑕ ᐅᕝᕙᓘᓐᓃᑦ
ᐋᓐᓂᕐᓱᖅᑕᐅᕙᒃᑐᑎᒃ. ᑭᓯᐊᓂᑦᑕᐅᖅ ᐅᓂᒃᑳᕈᒪᑐᐃᓐᓇᕋᑦᓯ
ᐅᖃᐅᓯᒃᓴᑦᓯᓐᓂᒃ ᐊᖏᔪᐊᓗᒻᒥᒃ ᐊᒃᑐᖅᑕᐅᓯᒪᓂᖃᕋᓗᐊᖅᑐᓯ
ᓇᖕᒥᓂᖅ, ᐃᓚᒌᔭᑎᑦ ᐊᒻᒪᓗ ᓄᓇᓕᒋᔭᐃᑦ. 

ᐱᓯᒪᓂᐊᕐᐸᕗᑦ ᐅᓂᒃᑳᕐᑕᐅᓯᒪᔪᑦ ᕿᑎᐊᓃᑎᓯᒪᓗᒋᑦ
ᐱᓕᕆᐊᕆᔭᑦᑎᓐᓂ. ᖃᐅᔨᒪᒐᑦᑕ ᐅᒃᐱᕆᔭᐅᓂᑦᑎᓐᓄᑦ
ᑎᓕᔭᐅᓯᒪᓂᖃᕋᑦᑕ ᐱᔭᒃᓴᖃᖅᑎᑕᐅᓪᓗᑕ, ᐊᒻᒪᓗ
ᐊᒃᓱᕉᑎᒋᓂᐊᕐᐸᕗᑦ ᐅᒃᐱᕆᔭᐅᓂᕗᑦ ᐊᑐᑎᖃᕐᓂᖓᓂᒃ.
ᐱᔭᒃᓴᖃᐃᓐᓇᕐᓂᐊᕐᐳᒍᑦ ᐃᑲᔪᕐᓗᑕ ᐃᓕᑦᓯᓐᓂᒃ ᑖᒃᑯᐊ
ᓄᓇᖃᖅᑳᕐᓯᒪᔪᑦ ᐊᕐᓇᐃᑦ, ᓂᕕᐊᕐᓴᑦ, ᐊᒻᒪᓗ ᑕᐃᒪᖃᑎᒥᖕᓂᒃᓗ
ᐊᐅᑉᐸᓖᑦ ᓯᕗᓂᒃᓴᒥ ᑕᑯᔪᓐᓇᕐᓂᐊᖁᓪᓗᒋᑦ ᐋᓐᓂᕐᓯᕆᓂᖅ
ᑭᖑᕕᕐᑕᐅᓗᓂ ᓇᒡᓕᒃᓂᕐᒧᑦ ᐊᒻᒪᓗ ᐃᒃᐱᒍᓱᑦᑎᐊᕐᓂᕐᒧᑦ 
ᐊᒻᒪᓗ ᑭᓇᑐᐃᓐᓇᖅ ᐃᓄᓯᖃᑦᑎᐊᕈᓐᓇᕐᓗᓂ. 

ᐃᓕᑕᖅᓯᓯᒪᕗᒍᑦ ᐊᒻᒪᓗ ᐅᐱᒋᑦᑎᐊᖅᑐᑎᒋᑦ ᐱᓕᕆᖃᑎᒋᔭᕗᑦ,
ᑲᓇᑕᒥ ᐃᓚᒌᒃᑐᓕᕆᓂᕐᒧᑦ ᐅᖃᐅᔾᔨᒋᐊᕐᓂᕐᒧᑦ ᑲᑎᒪᔨᖏᑦ,
ᐊᓈᓇᑦᑎᐊᑦ, ᐃᓄᑐᖃᐃᑦ, ᐊᒻᒪᓗ ᖃᐅᔨᒪᔭᐅᔪᓂᒃ ᑎᒍᒥᐊᖅᑎ -
ᒋᔭᐅᔪᑦ, ᓯᓚᑐᓂᖏᓐᓄᑦ ᑐᑯᒧᐊᒃᑎᑕᐅᒐᑦᑕ. ᐃᓕᑕᖅᓯᓯᒪᕗᒍᑦ
ᐊᒻᒪᓗ ᐅᐱᒋᑦᑎᐊᖅᑐᑎᒋᑦ ᓄᓇᖃᖅᑳᕐᓯᒪᔪᓄᑦ ᓯᕗᓕᕐᑎᐅᔪᑦ,
ᑎᒥᐅᔪᑦ ᐊᓯᖏᓪᓗ ᐃᑲᔪᕐᑎᒋᔭᐅᔪᑦ, ᐊᒻᒪᓗ ᐃᓚᒋᔭᖏᑦ
ᐊᒃᓱᕉᑎᖃᐃᓐᓇᕐᓯᒪᒧᑦ ᑕᒪᓐᓇ ᖃᐅᔨᓇᓱᒃᓂᖅ ᓴᕿᑕᐅᖁᓪᓗᒍ.
ᖁᔭᓐᓇᒦᒃ ᐃᑲᔪᕐᑐᐃᒐᓯ: ᐅᖃᐅᔾᔨᖃᑦᑕᕋᑦᓯ ᐱᓕᖃᑦᑎ -
ᐊᕐᓂᑦᑎᓐᓂᒃ ᐊᒻᒪᓗ ᐋᖀᒋᐊᕆᐊᖃᓕᕌᖓᑦᑕ ᐱᐅᓂᕐᓴᒃᑯᑦ
ᐱᔭᕆᐊᖃᓕᕌᖓᑦᑕ. 

ᓇᓗᓇᖖᒋᑦᑎᐊᕐᑐᖅ ᐱᑕᖃᕈᓐᓃᕐᐊᕐᓂᖏᑕ ᓄᓇᖃᖅᑳᕐᓯᒪᔪᑦ
ᐊᕐᓇᐃᑦ ᓂᕕᐊᕐᓵᓪᓗ  ᖃᓄᑐᐃᓐᓇᖅ ᐋᓐᓂᕐᓱᖅᑕᐅᓯᒪᓂᒃᑯᑦ
ᑲᓇᑕᒥ ᐱᓂᕐᓗᒃᓯᒪᓂᕆᔭᐅᒻᒪᑦ. ᐊᒃᓱᕈᕐᓇᕐᑐᒃᑰᕈᑕᐅᓯᒪᓪᓗᓂ
ᐃᓚᒌᓄᑦ ᑭᖑᕚᕇᒃᑐᓄᑦ, ᐊᒻᒪᓗ ᐊᒃᓱᕈᕐᓇᕐᑐᒃᑰᕈᑕ -
ᐅᖏᓐᓇᕐᓂᐊᕐᖢᓂ ᓄᓇᓕᖕᓂ ᐊᐅᓚᔾᔭᒋᐊᕋᓱᖏᒃᑯᑦᑕ
ᐱᓕᕆᐊᖃᓕᖁᔨᓗᑕ ᐊᒻᒪᓗ ᐊᓯᔾᔩᒋᐊᖖᒋᒃᑯᑦᑕ. 

ᖃᐅᒻᒪᒃᑎᑎᓇᓱᒃᖢᓂ ᖃᓄᐃᑦᑐᑐᐃᓐᓇᐃᑦ
ᓴᖅᑭᑕᐅᓯᒪᓕᖅᑎᕆᐊᕐᓗᒋᑦ ᐋᓐᓂᖅᓱᐃᓂᐅᕙᒃᑐᑦ, ᑐᖁᑦᑎᓂᐅᔪᑦ
ᐊᒻᒪᓗ ᐊᓯᐅᖅᑲᓯᒪᓂᐅᕙᒃᑐᑦ ᐱᔭᕆᑑᓂᖓᑕ, ᑭᓯᐊᓂ
ᐱᓕᕆᐊᖑᓯᒪᓕᕆᐊᖃᕐᒪᑕ. ᓴᖅᑮᖃᑦᑕᖅᐳᒍᑦᑦ ᓱᓕᔪᑦ
ᐃᒃᐱᖕᓇᐅᑎᓯᒪᓂᖓᓂᒃ ᐃᓕᖁᓯᖓᓂᒃ ᐊᓯᐅᔨᑎᑦᑎᓇ -
ᓱᖕᓂᐅᓚᐅᕐᑐᓂᒃ, ᐅᕕᓂᐅᖃᑎᒋᖏᑕᒥᓂᒃ ᐊᑭᕋᕐᑐᕐᓂᐅᔪᓂᒃ
ᐊᒻᒪᓗ ᑕᐃᒪᐃᖃᑎᒋᖏᑕᒥᓂᒃ ᐊᑭᕋᕐᑐᐃᓂᐅᔪᓂᒃ − ᐅᓄᕐᑐᓄᑦ
ᑲᓇᑕᒥᐅᓄᑦ ᐊᖏᕐᑕᐅᓯᒪᓕᕈᒪᖖᒋᑦᑐᓂ ᓱᓕ. 

ᐋᓂᖅᓱᖅᑕᐅᓂᒃᑯᑦ ᐋᓂᕈᑕᐅᓯᒪᓂᖓ ᑕᐃᒪᖖᒐᑦ ᐃᓕᖁᓯᕐᒥᒃ
ᐊᓯᕈᐃᓇᓱᓚᐅᕐᑎᓪᓗᒋᑦ, ᓄᓇᖃᖅᑳᕐᓯᒪᔪᑦ ᐊᕐᓇᐃᑦ ᑲᓇᑕᒥ
ᐊᒃᓱᕉᑎᖃᐃᓐᓇᕐᐳᑦ ᑭᓇᐅᓂᕐᒥᓂᒃ ᐅᑎᕐᑎᑦᑎᓇᓱᒃᖢᑎᒃ,
ᐱᐅᓯᑐᖃᕐᒥᖕᓂᒃ, ᐅᖃᐅᓯᕐᒥᓂᒃ, ᐊᒻᒪᓗ ᓄᓇᒥᖕᓂᒃ.
ᐃᓂᓕᐅᕐᐸᓪᓕᐊᕗᑦ ᓄᓇᓕᑦᑎᓐᓂ ᐊᒻᒪᓗ ᓄᓇᖅᑲᑎᒌᖑᔪᓂ
ᐃᓅᖃᑎᒌᓂ ᐃᓂᒃᓴᕆᔭᑐᖃᕆᔭᒥᓐᓂ, ᐊᒻᒪᓗ
ᐃᑲᔪᖅᑐᐃᔪᓐᓇᓕᕋᑦᑎᒍ. 

ᑲᑐᑦᑎᓪᓗᑎᒍ ᐱᓕᕆᐊᒃᓴᕆᔭᕗᑦ ᓯᕗᓂᒃᓴᒥ ᐃᓄᓂᐊᕐᑐᓄᑦ.
ᐱᔪᓐᓇᕐᑐᒍᑦ ᐊᒻᒪᓗ ᐊᐅᓚᔭᒋᐊᕆᐊᖃᕐᑐᒍᑦ ᑲᑎᓐᓂᖃᕐᓗᑕ
ᐱᑕᖃᓕᕈᑕᐅᓇᔭᖅᑐᓂᒃ ᓯᕗᓂᒃᓴᑦᑎᐊᕆᖁᓗᒋᑦ ᐊᕐᓇᐃᑦ
ᓂᕕᐊᕐᓵᓪᓗ. 

–   ᐃᓱᒪᑕᐅᓪᓗᓂ ᑲᒥᓯᓇ ᒪᕆᐊᓐ ᐴᓗᕐ (Marion Buller), ᑲᒥᓯᓇ ᒥᓯᐅᓪ ᐋᑎᑦ (Michèle Audette), 
ᑲᒥᓯᓇ ᐳᕋᐃᐊᓐ ᐃᔪᕝᓴᓐ (Brian Eyolfson), ᐊᒻᒪᓗ ᑲᒥᓯᓇ ᖃᔮᖅ ᕌᐱᓐᓴᓐ (Qajaq Robinson) 



 

 
“ᑕᐃᒪᐃᑦᑐᒥᒃ ᕿᓂᕐᐳᖓ−ᓄᑲᐅᕐᖑᕆᔭᓐᓅᖏᑦᑐᖅ 

ᒫᓐᓇ, ᐱᔾᔪᑎᒋᓪᓗᒍ ᐋᓐᓂᕐᑕᐅᔪᓐᓇᖖᒋᓕᕐᒪᑦ, ᑭᓯᐊᓂ 
ᐸᓂᓐᓄᑦ, ᐃᕐᖑᑕᓐᓄᑦ, ᐃᓗᓕᕆᔭᓐᓄᑦ 

ᐱᓱᒍᓐᓇᖁᓪᓗᒋᑦ ᐊᖅᑯᑎᒃᑯᑦ ᐅᓗᕆᐊᓱᖖᒋᓪᓗᑎᒃ 
ᐊᑦᑕᓇᖖᒋᓪᓗᑎᒃ, ᓄᐊᒃᑲ, ᐋᓐᓂᕐᑕᐅᖁᓇᒋᑦ. 
ᓇᖏᖅᓯᔭᕆᐊᖃᕐᐳᒍᑦ ᓈᒻᒪᒃᓯᓕᕐᑕᐅᖁᓪᓗᒋᑦ 

ᐱᔾᔪᑎᒋᓗᑎᒍ ᑕᐃᒃᑯᐊ ᐊᕐᓇᐃᑦ ᓯᕗᓪᓕᐅᓪᓗᑎᒃ 
ᐅᕙᑦᑎᓐᓂᑦ ᐱᓱᓚᐅᖅᓯᒪᔪᑦ.”

ᕗᕌᓐᓯᔅ ᓂᐅᒪᓐ FRANCES NEUMANN, ᑐᖁᑕᐅᔪᕕᓂᐅᑎᓪᓗᒍ ᓄᑲᐅᕐᖑᖓ, ᒥᐊᓕ ᔮᓐᔅ MARY JOHNS. 
ᐱᔭᐅᔪᑦ ᑲᓇᑕᒥ ᑭᓪᓕᓯᓂᐊᖅᑎᒃᑯᑦ ᓄᓇᓕᐅᔪᒥ ᓈᓚᖕᓂᖃᖅᑎᓪᓗᒋᑦ ᕙᐃᑦᕼᐅᐊᔅᒥ, ᒪᐃ 30, 2017. 
FROM THE NATIONAL INQUIRY’S COMMUNITY HEARING IN WHITEHORSE, MAY 30, 2017.

ᐃᖃᐅᒪᓗᑕ ᖃᓄᐃᒻᒪᑦ
ᑕᒫᓃᔾᔪᑎᒋᔭᑦᑎᓂᒃ

ᐅᓇ ᐱᒋᐊᕈᑖᑦ ᐅᓂᒃᑳᖅ ᑲᓇᑕᒥ ᑭᒡᓕᓯᓐᓂᐊᖅᑎᑦ 
ᑕᒪᑐᒧᖓ ᐊᓯᐅᖃᔪᓄᑦ ᐊᒻᒪᓗ ᐃᓄᐊᖅᑕᐅᓯᒪᔪᓄᑦ
ᓄᓇᖅᑲᖅᑳᖅᓯᒪᔪᑦ ᐊᕐᓇᐃᑦ ᐊᒻᒪᓗ ᓂᕕᐊᖅᓵᑦ (ᐅᓇ “ᑲᓇᑕᒧᑦ
ᑭᒡᓕᓯᓐᓂᐊᖅᑎᒃᑯᑦ”) ᐊᒥᓱᑦ ᖃᓄᑐᐃᓐᓇᑦᓯᐊᖑᖕᒪᑦ. ᐅᓇ
ᐅᓂᒃᑳᖅᓯᒪᔪᖅ ᐊᒥᓱᑦ ᐃᓚᒌᑦ, ᐱᖃᓐᓇᕆᔭᑎᒃ, ᐊᒻᒪᓗ
ᓄᓇᖃᑎᒋᔭᑎᒃ ᐅᑯᐊᓗ ᐃᓱᓕᑦᑎᔪᒪᔪᑦ ᐱᑦᑎᐊᖅᑕᐅᖖᒋᔾᔪᑎ -
ᒋᔭᒥᖕᓄᑦ ᑕᒪᑐᒧᖓ ᐱᓪᓗᒋᑦ ᓄᓇᖅᑲᖅᑳᖅᓯᒪᔪᑦ ᐊᕐᓇᐃᑦ
ᐊᒻᒪᓗ ᓂᕕᐊᖅᓵᑦ. ᖃᐅᔨᓇᖅᑐᖅ ᓇᑭᓇᖖᒑᖅᓯᒪᓂᖏᑦ, ᐊᒻᒪᓗ
ᐃᓱᒪᒋᓇᖅᑐᑦ ᓇᒧᖓᐅᔾᔪᑎᒋᓂᖏᑦ. ᐅᓇ ᐱᕕᖃᕐᑎᑦᑎᔪᖅ
ᑕᑯᑎᑦᑎᓗᑎᒃ ᖃᐅᔨᒪᔭᑦᑎᓂᒃ ᐊᒻᒪᓗ ᓴᕿᑦᑎᓂᐊᕋᑦᑕ
ᑖᖅᑐᒦᓗᐊᖅᑐᓂᒃ ᓲᕐᓗ ᑎᕆᖁᓂ.  

ᑕᑯᓪᓗᒋᑦ ᑕᒪᕐᒥᒃ ᖃᐅᔨᒪᑎᑦᑎᔾᔪᑕᐅᔪᑦ ᐱᓯᒪᔭᕗᑦ,
ᖃᐅᔨᒪᖖᒋᑦᑐᒍᑦ ᓱᓕ ᖃᑦᓯᐅᖕᒪᖔᑕ ᓄᓇᖅᑲᖅᑳᖅᓯᒪᔪᑦ
ᐊᕐᓇᐃᑦ ᐊᒻᒪᓗ ᓂᕕᐊᖅᓵᑦ ᐊᓯᐅᖃᔪᑦ ᐅᕝᕙᓘᓐᓃᑦ
ᐃᓄᐊᖅᑕᐅᓂᑰᖕᒪᖔᑕ. ᖃᐅᔨᒪᖖᒋᑦᑐᒍᑦ ᖃᓄᐃᓕᓐᓂᕐᒪᖔᑕ
ᐊᒥᓱᑦ, ᐅᕝᕙᓘᓐᓃᑦ ᖃᓄᖅ ᐊᓯᐅᔨᖖᒋᑦᑐᓐᓇᕐᒪᖔᑕ
ᓄᓇᖅᑲᖅᑳᖅᓯᒪᔪᓂᒃ ᐊᕐᓇᑲᓐᓂᕐᓂᒃ ᐊᒻᒪᓗ ᓂᕕᐊᖅᓵᓂᒃ
ᐱᑦᓯᐊᖅᑕᐅᖖᒋᓂᕐᒧᑦ. ᑐᑭᓯᔭᕆᐊᖃᖅᑐᒍᑦ ᖃᓄᖅ
ᐃᓅᓯᓕᕆᓂᕐᒥ ᐋᕿᒃᓯᒪᔪᑦ ᐊᒻᒪᓗ ᒪᓕᒐᐃᑦ ᐊᒃᓱᐋᓗᒃ
ᐊᑑᑎᖃᕈᓐᓃᕐᒪᑕ ᐃᓅᓯᖏᓐᓄᑦ ᓄᓇᖅᑲᖅᑳᖅᓯᒪᔪᑦ ᐊᕐᓇᐃᑦ
ᐊᒻᒪᓗ ᓂᕕᐊᖅᓵᑦ.  

ᑐᑭᓯᑦᑎᐊᑲᓐᓂᕆᐊᖃᖅᑐᒍᑦ ᑕᒪᐃᓐᓂᒃ ᐱᔾᔪᑕᐅᔪᓂᒃ
ᐋᕿᒃᓯᓂᐊᕈᑦᑕ ᐊᓯᑦᔨᕈᑎᒃᓴᓂᒃ. ᑕᐃᒪᓐᓇᐅᔪᓐᓇᖖᒋᑦᑐᖅ
ᐃᕐᖐᓐᓇᖅ. ᑭᓯᐊᓂ ᑲᓇᑕᒥ ᑭᒡᓕᓯᓐᓂᐊᖅᑎᑦ ᐋᕿᒃᓱᐃ -
ᕕᖃᕐᓂᐊᖅᑐᖅ (ᐃᓄᑐᐃᓐᓇᕐᓂᑦ) ᐱᓕᕆᔭᐅᓇᓱᐊᖅᑐᓂᑦ ᐅᑯᐊ
ᑎᑭᐅᑎᓯᒪᑎᑦᑎᕗᑦ ᓇᓃᓐᓂᑦᑎᓂᒃ ᐅᓪᓗᒥ. ᐊᖏᒡᓕᕙᓪᓕᐊᓂ -
ᐊᖅᑐᒍᑦ ᑐᖖᒐᕕᖃᑦᓯᐊᕐᓗᑕ ᑕᐃᒪᓗ ᓄᓇᖅᑲᖅᑳᖅᓯᒪᔪᑦ
ᐊᕐᓇᐃᑦ ᐊᒻᒪᓗ ᓂᕕᐊᖅᓵᑦ ᖃᓄᐃᖏᑦᓯ ᐊᕐᓂᐊᕐᒪᑕ
ᐱᓂᕐᓗᒃᑕᐅᓯᒪᓂᖏᓪᓗᑎᒃ ᐊᒻᒪᓗ ᐊᑑᑎᖃᕐᒪᑕ ᑕᒪᐃᓐᓂ
ᐃᓚᒌᓂ, ᓄᓇᓕᖕᓂ, ᐊᒻᒪᓗ ᑕᒪᐃᓐᓂ ᑲᓇᑕᒥ. 

ᑕᒪᐃᓐᓄᑦ ᐱᓕᕆᔪᓐᓇᖅᑕᑦᑎᓄᑦ, ᑐᑭᒧᐊᒃᑎᑕᐅᔪᒍᑦ ᑲᓇᑕᒥ
ᑭᒡᓕᓯᓐᓂᐊᖅᑎᒃᑯᑦ ᐊᖏᓛᖅ ᑐᖖᒐᔾᔪᑎᒋᔭᖓᑦ - ᐅᑯᐊ ᐊᕐᓇᐃᑦ
ᐊᒻᒪᓗ ᓂᕕᐊᖅᓵᑦ ᐅᒃᐱᖅᑑᖕᒪᑕ. ᑕᒡᕙ ᖃᐅᔨᓇᖅᓯᕗᑦ
ᑕᐅᑦᑐᕆᔭᕗᑦ: ᐃᑲᔪᕐᓗᒋᑦ ᓄᓇᖅᑲᖅᑳᖅᓯᒪᔪᑦ ᐊᕐᓇᐃᑦ ᐊᒻᒪᓗ
ᓂᕕᐊᖅᓵᑦ ᓴᖖᒋᓂᖅᑖᖅᑎᑲᓐᓂᕐᓗᒋᑦ ᐊᒻᒪᓗ ᐃᓂᑖᖅᑎᓪᓗᒋᑦ.
ᓈᓚᒃᓯᒪᕗᒍᑦ ᐃᓚᒌᓂᒃ ᐊᒻᒪᓗ ᐱᓂᕐᓗᒃᑕᐅᓯᒪᔪᕕᓂᕐᓂᒃ
ᑐᑭᓯᑦᑎᐊᖅᖢᑕ ᑐᓴᓚᐅᖖᒋᑕᑦᑎᓂᒃ, ᐊᒻᒪᓗ ᖃᓄᖅ
ᐱᔭᕆᐊᖃᕆᐊᒃᓴᑦᑎᓂᒃ ᓴᓇᓂᐊᖅᑕᑦᑎᓄᑦ ᓅᑉᐸᓪᓕᐊᓂᐊᕐᓗᑕ
ᓯᕗᒻᒧᖅ.   

ᐃᓱᒪᒋᑦᑎᐊᖅᓯᒪᔭᕗᑦ ᐅᓂᒃᑳᓕᐊᖑᓯᒪᔪᑦ ᐊᒻᒪᓗ 
ᐊᑐᓕᖁᔭᐅᔪᑦ ᑕᐃᒪᓗ ᑐᑭᓯᑦᑎᐊᑲᓐᓂᕐᓂᐊᕋᑦᑕ ᐊᔾᔨᖏᓐᓂᒃ
ᑐᑭᑖᖑᕙᓪᓕᐊᔪᓄᑦ, ᐊᒻᒪᓗᑦᑕᐅᖅ ᓱᓕ ᐅᖃᖅᑕᐅᓚᐅᖖᒋᑦᑐᓂᒃ.
ᐃᓱᒪᒋᑦᑎᐊᖅᓯᒪᔭᕗᑦ ᑭᓱᑦ ᖃᓄᐃᓕᐅᕆᐊᖃᖅᑐᑦ
ᐊᑐᓕᖁᔭᐅᔪᑦ, ᐊᒻᒪᓗ ᖃᓄᖅ ᐅᑯᐊ ᐊᑐᓕᖁᔭᐅᔪᑦ
ᐊᑐᓕᖅᑎᑕᐅᓯᒪᖕᒪᖔᑕ ᐅᕝᕙᓘᓐᓃᑦ ᐊᑐᓕᖅᑎᑕᐅᖖᒋᓂᒻᒪᖔᑕ.

ᑕᐃᑲᓂ ᐃᓱᓕᑦᑎᔾᔪᑖᓂ ᐆᒪ ᐱᒋᐊᕈᑎᑦᑎᓂᑦ ᐅᓂᒃᑳᒥ,
ᐊᑐᓕᖅᑕᐅᖁᔨᓯᒪᕗᒍᑦ ᐅᑯᐊᓗ ᐊᑐᓕᖁᔭᐅᔪᑦ ᐃᕐᖐᓐᓇᖅ.
ᐃᓚᖏᑦ ᐱᔾᔪᑕᐅᔪᑦ, ᓲᕐᓗ ᑐᐊᕕᕐᓇᖅᑐᑦ ᒪᒥᑕᐅᑲᐅᒋᐊᓕᖕᓄᑦ
ᐊᒻᒪᓗ ᒪᑐᔾᔪᑎᒃᓴᖏᓐᓄᑦ ᐃᖃᐅᒪᔭᒥᓄᑦ, ᐅᑯᐊ ᖃᐅᔨᓴᑲᓐᓂᕆ -
ᐊᑐᖖᒋᑦᑐᑦ. ᐊᑐᓕᖅᑕᖁᔭᐅᔪᓂᒃ ᐋᕿᒃᓱᐃᕙᖕᒥᔪᒍᑦ
ᐱᓕᕆᓂᐊᕐᓗᒋᑦ ᐃᓚᖏᑦ ᐋᕿᒃᓯᒪᔾᔪᑎᒃᓴᑦᑎᒍᑦ ᐱᔭᕐᓂᖖᒋᑦᑐᑦ.
ᐅᑯᐊᓗ ᐱᔭᕐᓂᖖᒋᑦᑐᑦ ᐊᖏᔪᒥᒃ ᐊᔪᓕᖅᑎᑦᑎᓯᒪᔪᑦ ᑲᓇᑕᒥ
ᑭᒡᓕᓯᓂᐊᖅᑎᓂᒃ ᓴᓇᔭᕆᐊᒃᓴᖅ ᐊᑲᐅᒋᔭᐅᓂᖅᐹᖑᔪᒃᑯᑦ.  

ᖃᓄᖅ
ᑐᑭᓕᐅᕈᓐᓇᖅᐱᑎᒍ
“ᓂᖓᕐᓂᖅ”?
ᓯᓚᕐᔪᐊᕐᒥ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᑲᑐᔾᔨᖃᑎᒌᑦ
ᐃᒪᓐᓇ ᑐᑭᓕᐅᖅᓯᒪᕗᑦ ᓂᖓᕐᓂᕐᒥᒃ:

“ᐱᔮᕆᓪᓗᑎᒃ ᑎᒥ ᐊᑐᖅᑐᒍ ᐅᕝᕙᓘᓐᓃᑦ
ᓴᖖᒋᓂᒃᑯᑦ, ᓯᕘᕋᓵᕆᓂᖅ ᐅᕙᓘᓘᓐᓃᑦ
ᐋᓐᓂᖅᓯᓇᓱᓪᓚᕆᒃᑐᑦ, ᐃᒻᒥᓄᑦ, ᐊᓯᒥᓂᒃ
ᐃᓅᖃᑎᒥᓂᒃ, ᐅᕝᕙᓘᓐᓃᑦ ᐃᓄᖕᓂᒃ
ᑲᑎᖖᒐᔪᓂᒃ ᐅᕝᕙᓘᓐᓃᑦ ᓄᓇᖅᑲᑎᒌᒃᑐᓂᒃ,
ᐋᓐᓂᖅᓯᓇᓱᐊᕐᓗᓂ ᐅᕝᕙᓘᓐᓃᑦ
ᐋᓐᓂᖅᓯᓯᒪᓕᕐᓗᓂ, ᑐᖂᑦᑎᓗᓂ,
ᐃᓱᒪᖏᑎᒍᑦ ᐋᓐᓂᖅᓯᓂᓗᓂ, ᑎᒥᒃᑯᑦ
ᐋᓐᓂᖅᓯᓂᒃᑯᑦ ᐅᕝᕙᓘᓐᓃᑦ
ᐊᕐᓵᕐᓯᓇᓱᓐᓂᒃᑯᑦ ᐊᔪᖅᓴᓕᖅᑎᑦᑎᓗᓂ.”

ᑕᒪᓐᓇ ᐱᖃᓯᐅᔾᔨᔪᖅ ᐃᓅᖃᑎᒥᓂᒃ ᐋᓐᓂᖅᓯᓂᕆᕐᒧᑦ,
ᐃᒻᒥᓂᒃ ᐋᓐᓂᕋᓱᐊᕐᓂᕐᒧᑦ (ᐃᒻᒥᓃᕐᓂᕐᒧᑦ ᐅᕝᕙᓘᓐᓃᑦ
ᐃᒻᒥᓂᒃ ᐋᓐᓂᕋᓱᐊᕐᓂᕐᒧᑦ), ᐊᒻᒪᓗ ᖁᑭᐅᓯᔭᕐᓂᒃᑯᑦ
ᐊᓯᖏᓐᓂᒃᓘᓐᓃᑦ ᐋᓐᓂᖅᓯᔾᔪᑎᒃᓴᒥᓂᒃ ᐱᓯᒪᔪᑦ.I

ᑲᓇᑕᒥ ᖃᐅᔨᓇᓱᐊᖅᑎᑦ ᐅᖃᐅᓯᕐᒥᒃ ᓂᖓᕐᓂᕐᒥᒃ
ᑐᑭᓕᐅᕆᒃᑲᓂᖅᓯᒪᕗᑦ ᐱᖃᓯᐅᔾᔭᐅᖁᓪᓗᒋᑦ
ᐃᓕᖅᑯᓯᕐᓂᒃ ᐊᓯᐅᔨᑎᑦᑎᓇᓱᖕᓂᖅ, ᐃᓕᖅᑯᓯᕆᔭᐅᔪᓂᒃ
ᐋᓐᓂᖅᓯᓇ ᓱᖕᓂᖅ, ᐊᒻᒪ ᓲᕐᓗ ᐃᓕᓐᓂᐊᕐᕕᖕᓂ/
ᐊᓄᓪᓚᒃᓰᕝᕕᖕᓂ ᐋᓐᓂᖅᓯᕆᓂᕐᒥᒃ. ᑕᒪᓐᓇ
ᐃᓕᖓᓂᖃᑦᑎᐊᕐᒪᑦ ᑲᒪᒋᔭᕆᐊᓕᑦᑎᓐᓄᑦ ᐊᒻᒪ 
ᑲᓇᑕᒥ ᑎᓕᔭᐅᔾᔪᑎᒋᓯᒪᔭᑦᑎᓄᑦ ᐊᒻᒪ
ᐊᐅᓚᑦᑎᓂᑦᑎᓐᓄᑦ.

ᐅᓇ ᑕᐅᑦᑐᖅ ᐊᒻᒪᓗ
ᑎᑭᐅᑎᓐᓇᓱᐊᖅᑕᖏᑦ 
ᑲᓇᑕᒥ ᑭᒡᓕᓯᓐᓂᐊᖅᑎᑦ

ᑕᐅᑦᑐᕗᑦ 
ᑕᐅᑦᑐᕆᔭᕗᑦ ᑕᒪᑐᒧᖓ ᑲᓇᑕᒥ ᑭᒡᓕᓯᓐᓂᐊᖅᑎᑦ
ᐃᓂᓕᐅᖅᐸᓪᓕᐊᓗᒍ ᐊᔪᖖᒋᓐᓂᐊᕐᒪᑕ ᓄᓇᖅᑲᖅᑳᖅᓯᒪᔪᑦ
ᐊᕐᓇᐃᑦ ᐊᒻᒪᓗ ᓂᕕᐊᖅᓵᑦ ᐅᑎᖅᑎᓪᓗᒋᑦ ᓴᖖᒋᓂᖅᑎᒃ 
ᐊᒻᒪᓗ ᐃᓂᒋᔭᑎᒃ.1

ᑕᐅᑦᑐᕆᔭᕗᑦ ᑕᒪᑐᒧᖓ ᑲᓇᑕᒥ ᑭᒡᓕᓯᓐᓂᐊᖅᑎᑦ
ᐃᓂᓕᐅᖅᐸᓪᓕᐊᓗᒍ ᐊᔪᖖᒋᓐᓂᐊᕐᒪᑕ ᓄᓇᖅᑲᖅᑳᖅᓯᒪᔪᑦ
ᐊᕐᓇᐃᑦ ᐊᒻᒪᓗ ᐊᖑᑲᐃᖓᔪᑦ ᐊᕐᓇᐃᖓᔪᑦ ᐅᑎᓲᖑᖕᒪᑕ
ᐃᓅᓯᓕᕆᔨᐅᓪᓗᑎᒃ ᐊᒻᒪᓗ ᐸᕿᔨᐅᓪᓗᑎᒃ. ᑕᐃᒪᓐᓇᐅᓂᖓᓄ
ᐅᖃᓲᖑᔪᒍᑦ “ᐊᕐᓇᕗᑦ ᐊᒻᒪᓗ ᓂᕕᐊᖅᓵᕗᑦ ᐅᒃᐱᖅᑐᑦ.” ᑭᓯᐊᓂ
ᓄᓇᖅᑲᖅᑳᖅᓯᒪᔪᑦ ᐊᕐᓇᐃᑦ ᐊᒻᒪᓗ ᓂᕕᐊᖅᓵᑦ, ᐃᓚᒋᔭᐅᓪᓗᑎᒃ
ᑖᒃᑯᐊ LGBTQ2S, ᑲᔪᓯᔪᒥᒃ ᐱᓐᓇᕆᔭᐅᖖᒌᓐᓇᕐᒪᑕ.
ᐅᓄᓗᐊᖅᑐᑦ ᑕᒪᕐᒥᒃ ᐱᓂᕐᓗᒃᑕᐅᖃᑦᑕᖅᑐᑦ ᐱᑦᑎᐊᖅᑕᐅᒐᑎᒃ. 

ᐊᒥᓱᑦ ᓄᓇᖅᑲᖅᑳᖅᓯᒪᔪᑦ ᐊᕐᓇᐃᑦ ᐊᒻᒪᓗ ᓂᕕᐊᖅᓵᑦ
ᓴᐳᔾᔭᐅᓯᒪᔪᑦ ᐃᓅᔪᑦ, ᑭᓯᐊᓂ ᐃᓚᖏᑦ ᑐᖁᓯᒪᔪᑦ. ᐅᑯᐊ ᑲᓇᑕᒥ
ᑭᒡᓕᓯᓐᓂᐊᖅᑎᑦ ᐱᕕᖃᕐᑎᑦᑎᔪᑦ ᐃᒃᐱᒋᑦᑎᐊᕐᓗᒋᑦ ᐅᑯᐊ
ᐊᕐᓇᐃᑦ ᐊᒻᒪᓗ ᓂᕕᐊᖅᓵᑦ ᐊᒻᒪᓗ ᐊᔪᖏᑎᓗᒋᑦ ᐃᓚᒋᔭᐅᔪᑦ
ᐅᖃᐅᓯᕆᓗᓂᔾᔪᒃ ᐅᓂᒃᑳᑎᒃ ᐃᒻᒥᖕᓂᒃ. 

ᑕᒪᒃᑯᐊ ᑐᖁᑲᓴᖕᓂᑯᐃᑦ ᓵᑦᑎᓯᒪᖃᑦᑕᖅᑐᑦ ᓱᓕ
ᐱᑦᑎᐊᖃᑦᑕᐅᓂᖖᒋᓂᕐᒧᑦ, ᑭᓇᐅᓂᖏᓐᓂᒃ ᐊᑭᕋᖅᑐᖅᑕᐅᔪᑦ,
ᐊᒻᒪᓗ ᐃᓅᓯᖏᓐᓄᑦ ᐊᑭᕋᖅᑐᖅᑕᐅᔪᑦ ᖃᐅᑕᒫᑦ.

ᓄᓇᖅᑲᖅᑳᖅᓯᒪᔪᑦ ᐊᕐᓇᐃᑦ ᐊᒻᒪᓗ ᓂᕕᐊᖅᓵᑦ ᓇᒡᓴᖅᓯᒪᕗᑦ
ᐊᒥᓱᓂᒃ ᑐᓐᓂᖁᓯᐊᒃᓴᓂᒃ ᐅᖃᖃᑎᒌᒍᑕᐅᓗᑎᒃ
ᐊᓐᓇᒍᓐᓇᕐᓂᕐᒥᒃ, ᐅᒃᐱᕐᓂᖅᑖᑲᓐᓂᕈᓐᓇᕐᓂᕐᒥᒃ, ᐊᒻᒪᓗ
ᓴᐃᒪᓂᕐᒥᒃ. ᐃᓚᖏᑦ ᐊᕐᓇᐃᑦ ᐊᓈᓇᑦᓯᐊᑦ ᐊᒻᒪᓗ ᐃᓐᓇᑐᖃᐃᑦ
ᑎᒍᒥᐊᖅᑐᑦ ᐃᓕᑦᑎᓇᖅᑐᓂᒃ ᐅᒃᐱᓇᖅᑐᓂᒃ ᐅᓂᒃᑳᓂᒃ,
ᒪᓕᒐᕐᓂᒃ, ᐊᒻᒪᓗ ᓇᓪᓕᐅᓐᓂᖅᓯᐅᕈᑎᓂᒃ ᓯᕗᓂᒃᓴᑦᑎᓂ
ᐃᓅᓂᐊᖅᑐᓄᑦ. ᐊᓯᖏᑦ ᐅᓇᑕᖅᑏᑦ ᐅᑯᐊᓗ ᑲᔪᓯᔪᒥᒃ
ᐅᖃᓪᓚᖕᓂᐊᖅᑐᑦ ᐊᓐᓇᒍᓐᓇᕐᓂᕐᒥᒃ. ᐃᓚᖏᑦ ᒪᒥᓴᐃᔨᑦ 
ᐅᑯᐊᓗ ᐊᑑᑎᖃᖅᑐᑦ ᓇᖕᒥᓂᖅ ᑕᕐᓂᕐᒥᒍᑦ ᐱᐅᓯᑐᖃᕐᒥᖕᓂᒃ
ᐊᑐᖅᑐᑦ, ᖃᐅᔨᒪᔭᑐᖃᕐᒥᖕᓂᒃ ᐊᑐᖅᑐᑦ, ᐊᒻᒪᓗ ᐃᓅᓕᓴᐃᔪᑦ
ᐃᑲᔪᖅᑐᑦ ᐋᓐᓂᐊᔪᓂᒃ. ᐊᓯᖏᑦ ᐃᓕᓐᓂᐊᖅᑎᑦ ᐃᓕᓴᐃᔪᑦ
ᓄᓇᖅᑲᖅᑳᖅᓯᒪᔪᑦ ᓄᓇᕐᔪᐊᒥ ᑕᐅᑦᑐᖏᑦᑎᒍᑦ, ᐅᖃᐅᓯᖏᓐᓂᒃ,
ᐊᒻᒪᓗ ᐃᒻᒪᑲᓪᓚᒃ ᖃᓄᐃᑦᑐᕈᓂᕐᓂᒃ. ᐃᓚᖏᑦ
ᐅᓇᑕᕈᓐᓃᖅᑎᑦᑎᓯᒪᔪᑦ ᓴᐃᒪᓂᖅᑖᕐᑎᑦᑎᓯᒪᔪᑦ ᐅᑯᐊᓗ
ᐊᓂᖅᓵᖅᑐᖅᑐᑦ ᓄᑖᒥᒃ ᐃᓅᓯᕐᒥᒃ ᓄᓇᖅᑲᖅᑳᖅᓯᒪᔪᑦ ᒪᓕᒐᖏᑦ
ᐊᒻᒪᓗ ᐅᑯᐊ ᐊᑑᑎᔪᑦ ᒫᓐᓇ ᐃᓘᓯᐅᔪᓄᑦ ᖃᐅᑕᒫᑦ
ᐊᑐᖅᑕᐅᔪᓄᑦ. ᓱᓕ ᐊᓯᖏᑦ ᐸᕿᔪᑦ ᓄᑕᖃᓂᒃ ᓄᓇᒥᖕᓂ.2
ᑕᐃᒪᓐᓇᐅᒐᓗᐊᖅᑎᓪᓗᒍ, ᐱᒻᒪᕆᐅᔪᓂᒃ ᐃᑲᔫᑎᖏᑦ,
ᑭᖑᓂᑦᑎᓐᓂ ᐊᒻᒪᓗ ᒫᓐᓇ ᐅᓪᓗᒥ, ᐃᒡᓯᓇᑰᑯᑖᓗᐊᖅᑐᑦ
ᐊᑯᓂᐋᓗᒃ ᓱᖁᑎᒋᔭᐅᓇᑎᒃ.

ᐅᑯᐊ ᐊᒻᒪᓗ ᐊᒥᓱᑦ ᐊᓯᖏᑦ ᑐᓗᖅᑕᐅᑕᐅᕗᑦ - ᐃᓚᒋᔭᐅᓪᓗᑎᒃ
ᐋᕿᒃᑕᐅᓚᐅᖅᓯᒪᖖᒋᑦᑐᑦ ᐋᓐᓂᖅᓯᒪᔾᔪᑕᐅᔪᑦ ᐊᒃᓱᕖᑕᐅᔪᑦ,
ᐃᓄᓕᒫᓂᑦ ᐊᑭᕋᖅᑐᖅᑕᐅᔪᑦ ᓱᓕᖖᒋᑦᑐᓄᑦ ᐅᕝᕙᓘᓐᓃᑦ
ᓱᖁᑎᒋᔭᐅᖖᒋᑦᑎᐊᖅᑐᑦ, ᐊᒻᒪᓗ ᑲᔪᓯᔪᒥᒃ ᓯᓚᑖᓂᑎᑕᐅᔪᑦ
ᐃᓂᖏᓐᓂᑦ ᐊᖓᔪᖅᑳᖑᔪᓂᑦ - ᓱᓕ ᐊᔪᖅᑎᑦᑎᔪᑦ ᐊᕐᓇᓂᒃ
ᐊᒻᒪᓗ ᓂᕕᐊᖅᓵᓂᒃ ᓱᕗᒻᒧᐊᒃᐸᓪᓕᐊᔭᕆᐊᒃᓴᖅ ᐃᓅᓯᕐᒥᖕᓂ.
ᑕᐃᒪᓐᓇᐅᒐᓗᐊᖅᑎᓪᓗᒍ, ᓱᓕᔪᑦ ᐅᓇ ᑲᓇᑕᒥ ᑭᒡᓕᓯᓐᓂᐊᖅᑎᑦ
ᐱᑕᖃᖅᑐᑦ ᐊᕐᓇᐃᑦ ᐊᒻᒪᓗ ᓂᕕᐊᖅᓵᑦ ᓴᖖᒋᓂᕆᓚᐅᖅᑕᑎᒃ
ᐅᑎᖅᑎᓂᐊᕐᒪᔾᔪᒃ ᓴᖖᒌᒃᑎᑲᓐᓂᕐᓗᑎᒃ ᐊᒻᒪᓗ ᐃᓂᑖᕐᓗᑎᒃ
ᐃᓂᒋᔪᒪᔭᒥᖕᓂ.

ᐱᔾᔪᑎᒋᓪᓗᒍ ᓄᓇᖅᑲᖅᑳᖅᓯᒪᔪᑦ ᐊᔪᖏᑦᑎᐊᖅᑐᑦ 
ᑕᒪᐃᓐᓂᒃ ᐊᔾᔨᒌᖖᒋᑑᑎᑦ, ᐅᑎᖅᑎᑦᑎᓂᖅ ᐊᔾᔨᒋᔾᔮᖖᒋᑕᖓ
ᐊᔾᔨᒋᖖᒋᑕᖓᓃᒻᒪᑦ ᑕᐃᑉᓱᒪᓂᐅᔪᓐᓃᕐᒪᑦ. ᐊᓪᓚᐃᑦ,
ᐊᓪᓚᐃᖓᔪᑦ, ᐊᒻᒪᓗ ᐃᓄᐃᑦ ᐊᑐᓂ ᓇᖕᒥᓂᖅ
ᐊᔾᔨᒌᖖᒋᑦᑑᓪᓗᑎᒃ ᐱᐅᓯᑐᖃᖃᑎᒌᖖᒋᑦᑐᑦ, ᐅᖃᐅᑎᖃᑎ -
ᒌᖖᒋᑦᑐᑦ, ᐊᒻᒪᓗ ᐃᓅᓯᖏᑦ ᐊᔾᔨᒌᖖᒋᑦᑐᑦ. ᓄᓇᖏᑦ ᓇᖕᒥᓂ
ᐊᔾᔨᒌᖖᒋᑦᑐᓂᒃᑕᐅᖅ ᐃᒻᒥᒍᑦ ᓂᕈᐊᖅᑕᐅᓯᒪᔪᓕᕆᔾᔪᑎᖃᖅᑐᑦ,
ᒪᓕᒐᖃᖅᑐᑦ, ᐃᓅᓯᖃᖅᑐᑦ, ᐱᐅᓯᑐᖃᖃᖅᑐᑦ, ᐊᒻᒪᓗ
ᑮᓇᐅᔭᓕᕆᔾᔪᑎᖃᖅᑐᑦ. ᐱᔾᔪᑎᒋᓪᓗᒍ ᑕᒪᓐᓇ, ᐱᑕᖃᖖᒋᑦᑐᖅ
ᐊᑕᐅᓯᕐᒥᒃ ᑕᒪᐃᓐᓄᑦ ᐋᕿᒃᓯᔪᓐᓇᖅᑐᓂᒃ, ᑕᒪᐃᓐᓄᑦ
ᓄᓇᖅᑲᖅᑳᖅᓯᒪᔪᓄᑦ ᐱᒋᐊᕈᑎᑦ. ᐋᕿᐅᑎᑦ
ᐱᐅᓯᑐᖃᓕᕆᓂᕐᒦᖓᖖᒋᓪᓗᑎᒃ ᐊᓪᓚᓄᑦ, ᐊᓪᓚᐃᖓᔪᓄᑦ
ᐊᒻᒪᓗ ᐃᓄᖕᓄᑦ ᐊᕐᓇᓄᒃ, ᓂᕈᐊᖅᓵᓄᑦ, ᓄᓇᖏᓐᓂᓗ, ᐊᒻᒪᓗ
ᓇᓂᕐᒥᐅᑕᐅᓂᖏᓐᓂᑦ ᓄᓇᖁᑎᖏᑦᑎᒍᑦ. 

ᐊᑯᓂᐅᓗᐊᑐᖅ, ᓄᓇᖃᖅᑳᕐᓯᒪᔪᑦ ᐊᕐᓇᐃᑦ
ᓂᕕᐊᕐᓵᓪᓗ ᐃᓄᖕᓄᑦ ᐱᐅᔪᓐᓃᕐᑎᑕᐅᓯᒪᖕᒪᑕ
ᐅᕝᕙᓘᓐᓃᑦ ᓱᖁᑎᒋᔭᐅᓇᑎᒃ. 

ᐅᑯᐊ ᑭᒡᓕᓯᓐᓂᐊᖅᑎᒃᑯᑦ ᐅᕙᑦᑎᓂᒃ ᐃᓕᑦᑎᑦᑎᓯᒪᔪᑦ
ᐱᑕᖃᕐᑎᓐᓇᒍ ᓱᓕᔪᖅ, ᒪᒥᓴᐃᓂᖅ, ᐊᒻᒪᓗ ᒪᓕᒐᖅᑎᒍᑦ
ᐋᕿᐅᑎᒋᐊᓕᑦ, ᓴᐃᒪᓂᖅᑕᖃᖖᒋᓪᓚᑦ.3 ᑕᐃᒪᓗ
ᐊᐅᓪᓗᑎᕙᒃᑲᑦᑎᒍᑦ ᑕᐃᒪᖓᓂᑦ ᒪᒥᓴᕐᓂᖅ, ᒪᒥᓴᓪᓚᑖᕐᓂᖅ
ᐱᑕᖃᖖᒋᑦᑐᖅ ᓱᓕᔪᖅᑕᖃᕐᑎᓐᓇᒍ ᐊᒻᒪᓗ ᑎᒍᔭᐅ -
ᓯᒪᔪᖃᖅᑎᓐᓇᒍ - ᓄᓇᖅᑲᖅᑳᖅᓯᒪᔪᓄᑦ ᐊᕐᓇᓄᑦ 
ᐊᒻᒪᓗ ᓂᕕᐊᖅᓵᓄᑦ ᐅᑯᐊ ᓱᓕ ᐋᓐᓂᐊᔪᑦ ᐊᒃᓱᐋᓗᒃ, 
ᐃᓚᒌᓄᑦ ᐊᒻᒪᓗ ᐱᖃᓐᓇᒋᔭᖏᓐᓄᑦ ᐊᓯᐅᖃᔪᑦ ᓇᒡᓕᒋᔭᑎᒃ,
ᓄᓇᖅᑲᖅᑳᖅᓯᒪᔪᑦ ᓄᓇᖏᓐᓂ ᐊᓯᐅᖃᔪᑦ ᓇᒡᓕᒋᔭᑎᒃ
ᓂᕆᐅᓇᖅᑐᑦ, ᐊᒻᒪᓗ ᑲᓇᑕᒥᐅᑦ ᓇᖏᖃᑎᒌᒋᐊᖃᖅᐳᑦ
ᑲᑐᔾᔨᓗᑎᒃ ᓄᓇᖅᑲᖅᑳᖅᓯᒪᔪᓂᒃ ᐊᒃᑐᐃᓂᐊᕐᒪᑦ
ᐊᓯᑦᔩᓪᓚᕆᖕᓂᖅ.  

ᐅᑎᖅᑎᓪᓗᒍ ᓴᖖᒋᓂᖅ ᐊᒻᒪᓗ ᐃᓂᖓ ᑕᒡᕙ ᑕᐃᒪᓐᓇ ᑲᓇᑕᒥ
ᑭᒡᓕᓯᓐᓂᐊᖅᑎᒃᑯᑦ ᐊᖏᖅᓯᒪᔭᒥᖕᓄᑦ ᑕᒪᑐᒧᖓ “ᓱᓕᓂᖅ,
ᒪᒥᓴᕐᓂᖅ, ᐊᒻᒪᓗ ᑎᒍᔭᐅᑎᑦᑎᓂᖅ’ ᐱᓪᓗᒋᑦ ᓄᓇᖅᑲᖅᑳᖅᓯᒪᔪᑦ
ᐊᕐᓇᐃᑦ ᐊᒻᒪᓗ ᓂᕕᐊᖅᓵᑦ. ᑕᐃᒪᓐᓇᐅᒍᓂ, ᑲᓇᑕᒥ
ᑭᒡᓕᓯᓐᓂᐊᕐᐸᓪᓕᐊᓂᒃᑯᑦ, ᑕᐃᒪᓗ ᑕᒪᑦᑕ ᓅᑉᐸᓪᓕᐊᓂᐊᕋᑦᑕ
ᐱᐅᓂᖅᓴᒥᒃ ᐃᓅᓯᒃᓴᓄᑦ.  

ᑎᑭᐅᑎᓐᓇᓱᐊᖅᑕᕗᑦ
ᐅᓇ ᑎᑭᐅᑎᓂᐊᕐᓗᒍ ᑕᐅᑦᑐᕆᔭᕗᑦ ᐃᓅᓯᑦᑎᒍᑦ, ᑲᓇᑕᒥ
ᑭᒡᓕᓯᓐᓂᐊᖅᑎᑦ ᐋᕿᒃᓯᓯᒪᔪᑦ ᐱᖓᓱᓂᒃ ᐃᓚᒌᓂᒃ
ᑎᑭᐅᑎᓇᓱᐊᕐᓂᐊᖅᖢᒋᑦ: ᓇᓂᓯᓗᑎᒃ ᓱᓕᔪᓂᒃ, ᐃᒃᐱᒋᑦᓯᐊᕐᓗᒋᑦ
ᓱᓕᔪᑦ. ᐅᓇ ᐊᖁᑎ ᒪᒥᓴᕐᐸᓪᓕᐊᓂᕐᒧᑦ.

ᓇᓂᓯᓂᐊᖅᑐᒍᑦ ᓱᓕᔪᓂᒃ ᓄᐊᑦᑎᓗᑕ ᐊᒥᓱᓂᒃ ᐅᓂᒃᑳᓂ
ᐊᒥᓱᓂᑦ ᐃᓄᖕᓂᑦ. ᐅᑯᐊ ᓱᓕᔪᑦ ᑲᑎᑕᐅᓗᑎᒃ ᑕᑯᑎᑦᑎᓂᐊᕐᒪᑕ
ᐅᕙᑦᑎᓂᒃ ᖃᓄᖅ ᐱᑦᑎᐊᖃᑦᑕᐅᑎᖃᑦᑕᖖᒋᓂᖅ ᑕᐅᑦᑐᖃᕐᒪᖔᑦ
ᓄᓇᖅᑲᖅᑳᖅᓯᒪᔪᑦ ᐊᕐᓇᐃᑦ ᐊᒻᒪᓗ ᓂᕕᐊᖅᓵᑦ ᑲᓇᑕᒥ.

ᓴᓇᔭᖏᑦ ᑲᓇᑕᒥ ᑭᒡᓕᓯᓐᓂᐊᖅᑎᒃᑯᑦ ᓈᓚᖕᓂᐊᖖᒋᑦᑐᑦ
ᐊᑕᐅᓯᕐᒥᒃ ᓱᓕᔪᒥᒃ, ᑭᓯᐊᓂᓕ ᐊᒥᓱᒻᒪᕆᐋᓗᖕᓂᒃ ᓱᓕᔪᓂᒃ. ᐅᓇ
ᐃᑲᔪᕐᓂᐊᖅᑐᖅ ᐅᕙᑦᑎᓂᒃ ᑐᑭᓯᓗᑕ ᑎᑭᑕᒃᓴᐅᖖᒋᓗᐊᓕᖅᑐᓂᒃ
ᐊᒃᑐᐃᓯᒪᔪ ᐱᑦᑎᐊᖃᑦᑕᐅᑎᖖᒋᓐᓂᕐᒧᑦ, ᐊᒻᒪᓗ ᐋᕿᐅᑎᒃᓴᐃᑦ
ᐃᓱᐊᓄᑦ.

ᓄᐊᑦᑎᓂᐊᖅᑐᒍᑦ ᑕᒪᒃᑯᓂᖓ ᖃᐅᔨᒪᑎᑦᑎᔾᔪᑎᒃᓴᓂᒃ ᐅᑯᑎᒍᑦ:

• ᓄᓇᓕᖕᓂ ᓈᓚᒡᓗᑕ, ᐊᐅᓚᑦᓯᕕᐅᔪᓂᒃ ᓈᓚᒡᓗᑕ, ᐊᒻᒪᓗ
ᖃᐅᔨᒪᔪᕐᔪᐊᓂᒃ ᓈᓚᒡᓗᑕ; 

• ᑭᖑᓂᑦᑎᓂᒃ ᐊᒻᒪᓗ ᒫᓐᓇ ᖃᐅᔨᓴᖅᑕᐅᔪᓂᒃ; 
• ᐃᑲᔪᖃᑎᒌᒡᓗᑕ ᐃᓐᓇᑐᖃᕐᓂᒃ ᐊᒻᒪᓗ ᖃᐅᔨᒪᔪᕐᔪᐊᓂᒃ;

ᐊᒻᒪᓗ 
• ᑎᒥᓂᒃ ᖃᐅᔨᓴᖅᑎᓂᒃ ᐸᓖᓯᒃᑯᑦ ᑎᑎᖅᑲᖁᑎᖏᓐᓂᒃ.

ᐱᓕᕆᓂᐊᖅᑐᒍᑦ ᓄᑖᓂᒃ ᖃᐅᔨᓴᖅᓯᓗᑕ ᖃᐅᔨᓴᖅᑕᐅᖖᒋᓂᑯ -
ᕕᓂᕐᓂᒃ ᖃᐅᔨᒪᔭᑦᑎᒍᑦ ᐊᒻᒪᓗ ᐅᖃᐅᓯᕆᓗᒋᑦ ᓴᕿᐸᓪᓕᐊᔪᑦ
ᐱᔾᔪᑏᑦ ᐃᓱᒫᓘᑎᓪᓗ.

ᖃᐅᔨᓴᕐᓂᕆᔭᕗᑦ ᐱᒋᐊᖅᓯᒪᓂᐊᖅᑐᖅ ᓄᓇᖅᑲᖅᑳᖅᓯᒪᔪᑦ
ᖃᐅᔨᓴᖅᓯᔾᔪᓯᖏᓐᓂᒃ. ᑐᑭᓂᒃᑎᑕᐅᓗᓂ ᐃᓄᐃᑦ
ᒪᓕᒐᑐᖃᖏᓐᓂᒃ ᐊᒻᒪᓗ ᐊᑐᕆᐊᖃᖅᑎᑕᐅᔪᓂᒃ 
ᐅᑯᐊ ᓇᓗᓇᐃᕈᑎᔪᑦ ᐊᓐᓇᒍᓐᓇᕐᓂᖏᓐᓂᒃ ᐊᒻᒪᓗ
ᐅᒃᐱᕐᓂᑖᑲᓐᓂᕈᓐᓇᕐᓂᖏᓐᓂᒃ ᓄᓇᖅᑲᖅᑳᖅᓯᒪᔪᑦ ᐊᕐᓇᐃᑦ
ᐊᒻᒪᓗ ᓂᕕᐊᖅᓵᑦ, ᐃᓚᒋᔭᐅᓪᓗᑎᒃ ᐊᖑᑕᐃᖓᔪᑦ 
ᐊᕐᓇᐃᖓᔪᑦ. ᓄᓇᖅᑲᖅᑳᖅᓯᒪᔪᑦ ᐊᕐᓇᐃᑦ ᐊᑐᖅᓯᒪᔭᒥᖕᓂᒃ
ᑐᑭᒧᐊᒍᑎᐊᕐᓂᐊᖅᑐᑦ ᑐᓂᔪᓂᒃ ᖃᐅᑕᒫᑦ ᐱᕙᓪᓕᐊᔪᓐᓇᕐᓂᒥᒍᑦ. 

ᐃᒃᐱᒋᑦᓯᐊᕐᓂᐊᖅᑕᕗᑦ ᓱᓕᔪᖅ ᑕᒪᐅᓐᓇ ᐃᓄᓕᒫᓄᑦ
ᐃᓕᓐᓂᐊᕐᑎᑦᑎᔾᔪᑎᑦᑎᒍᑦ. ᐅᓇ ᐊᑯᓂᐅᓗᐊᖅᑐᒥᒃ,
ᓄᓇᖅᑲᖅᑳᖅᓯᒪᔪᑦ ᐊᕐᓇᐃᑦ ᐊᒻᒪᓗ ᓂᕕᐊᖅᓵᑦ ᐃᓄᓕᒫᓂᑦ
ᐊᓐᓂᕆᔭᐅᖖᒋᓗᐊᖅᓯᒪᖕᒪᑕ ᐅᕝᕙᓘᓐᓃᑦ ᓱᖁᑎᒋᔭᐅᖖᒋᑦᑎ -
ᐊᖅᓯᒪᖕᒪᑕ ᐃᒃᓯᓇᑰᓪᓗᑎᒃ. ᐃᓄᐃᑦ ᐳᐃᒍᖃᑦᑕᖅᑐᑦ ᐅᑯᐊ
ᑕᒪᕐᒥᒃ ᓄᓇᖅᑲᖅᑳᖅᓯᒪᔪᑦ ᐊᕐᓇᐃᑦ ᐅᕝᕙᓘᓐᓃᑦ ᓂᕕᐊᖅᓵᑦ -
ᖃᓄᑐᐃᓐᓇᖅ ᖃᓄᐃᓕᓪᓗᓂ ᑐᖁᒐᓗᐊᕐᓂᕈᓂ ᐅᕝᕙᓘᓐᓃᑦ
ᖃᓄᑐᐃᓐᓇᖅ ᐊᑐᖅᑎᑕᐅᒐᓗᐊᕐᓂᕈᓂ -  ᐅᑯᐊ ᐃᒻᒥᒍᑦ
ᓴᖖᒋᓂᖃᖅᑐᑦ ᐊᒻᒪᓗ ᐅᒃᐱᖅᑐᑦ ᐊᑑᑎᖃᖅᑐᑦ.
ᐋᕿᒋᐊᖃᓕᖅᑐᒍᑦ ᑲᓇᑕᒥ ᐅᖃᖃᑎᒌᒍᑕᐅᔪᖅ ᐱᓪᓗᒋᑦ
ᓄᓇᖃᖅᑳᖅᓯᒪᔪᑦ ᐊᕐᓇᐃᑦ, ᓂᕕᐊᖅᓵᑦ, ᐊᒻᒪᓗ LGBTQ2S.
ᐋᕿᒃᓱᐃᓗᑕ ᓴᖖᒋᔪᒥᒃ ᑐᖖᒐᕕᒃᓴᖏᓐᓂᒃ ᒪᒥᓴᕐᓂᕐᒧᑦ,
ᐸᓖᓯᒃᑯᑎᒍᑦ, ᐊᒻᒪᓗ ᓴᐃᒻᒪᖃᑎᒌᖕᓂᖅ, ᒐᕙᒪᒃᑯᑎᒍᑦ ᐊᒻᒪᓗ
ᐃᑲᔪᕐᕕᐅᔪᑦ ᐊᓯᑦᔨᕆᐊᖃᖅᑐᑦ. ᑕᐃᒪᓗ ᐊᒥᓱᑦ ᓄᓇᖃᑎᕗᑦ
ᐃᓕᖁᓯᖃᕐᑎᑦᑎᕙᒍᓯᖏᑦ ᐊᒻᒪᓗ ᑐᑭᓯᐊᔭᖏᑦ ᐱᔾᔪᑕᐅᔪᓄᑦ. 



“ᑕᒪᓐᓇ ᐱᔾᔪᑎᓕᒃ ᐊᓯᐅᖅᑲᔪᓂᒃ ᐊᒻᒪᓗ ᐃᓄᐊᖅᑕᐅᖃᑦᑕᖅᓯᒪᔪᓂᒃ

ᓄᓇᖃᖅᑳᕐᑐᒥᓃᑦ ᐊᕐᓇᖏᓐᓂᒃ ᓱᓕ ᑲᔪᓰᓐᓇᕐᒪᑦ, ᐋᓐᓂᓇᕐᑐᖅ ᓄᓇᖃᖅᑳᕐᑐᒥᓃᑦ

ᓄᓇᓕᖏᓐᓄᑦ, ᖃᐅᔨᑎᑕᐅᓯᒪᓕᕈᒪᓂᐅᒻᒪᑦ ᖃᓄᐃᓪᓚᕆᒃᓯᒪᓂᖏᓐᓂᒃ

ᑐᑭᒧᐊᒍᓐᓇᖅᓯᓚᐅᖖᒋᓂᓐᓂ ᐱᓕᕆᖃᑎᖃᑦᑎᐊᓂᕐᒥᒃ ᑲᓇᑕᒥᐅᓂᒃ. 

ᑕᒪᒃᑯᐊ ᐃᓚᒌᑦ ᐊᓯᐅᔨᓯᒪᔪᑦ ᐊᕐᓇᓂᒃ ᐋᓐᓂᓯᕆᓂᒃᑯᑦ…ᖃᐅᔨᒍᒪᒐᓗᐊᕐᒪᑕ

ᖃᓄᓪᓚᕆᒃ ᐊᓯᐅᔾᔪᑎᖃᖅᓯᒪᖕᒪᖔᑕ ᐅᕝᕙᓘᓐᓃᑦ ᐃᓄᐊᖅᑕᐅᖃᑦᑕᕐᒪᖔᑕ

ᐊᕐᓇᐃᑦ ᐱᔾᔪᑎᒋᒡᓗᒍ ᐅᖃᖃᑎᖃᕈᒪᔾᔮᖖᒋᒻᒪᑕ ᑕᒪᑐᒥᖓ ᑭᓪᓕᓯᓂᐊᖅᑎᓄᑦ

ᑕᐃᒪᓐᓇ ᑭᐅᔾᔪᑎᒃᓴᓂᒃ ᓴᖅᑭᖅᑐᖃᓚᐅᖖᒋᓐᓂᖓᓂ…ᑕᒪᓐᑯᐊ ᐃᓚᒌᑦ

ᕿᒪᒃᑕᐅᓯᒪᔪᑦ ᐋᓐᓂᐊᕐᒪᑕ ᐊᒻᒪ ᐋᓐᓂᐊᕐᓂᖏᓐᓂ ᐊᓯᖏᑦ ᐃᓅᖃᑎᕗᑦ

ᐋᓐᓂᐊᒋᕗᑦ. ᐊᒻᒪᓗ ᑭᒃᑯᑐᐃᓐᓇᐃᑦ ᑲᓇᑕᒥᐅᑦ, ᐃᓱᒪᒋᔭᒃᑯᓪᓕ,

ᐃᑉᐱᓐᓂᐊᖃᑎᖃᖅᑐᒃᓴᐅᕗᑦ. ᑲᓇᑕᒥᐅᑦ ᑐᑭᓯᐊᓂᓖᑦ ᖃᓄᑎᒋ

ᐃᓱᒫᓗᓇᕐᓂᖓᓂᒃ ᐊᓯᔨᒍᒪᖖᒋᓂᕐᒥᒃ ᕿᑐᕐᖓᒥᓂᒃ ᐋᓐᓂᖅᓯᕆᓂᕐᒧᑦ

ᐃᑉᐱᓐᓂᐊᖃᑎᖃᕆᐊᖃᖅᐳᑦ ᐊᓯᒥᓂᒃ ᕿᑐᕐᖓᐃᖅᑐᓂᒃ – ᒫᓐᓇ

ᐅᖃᐅᓯᖃᖅᐳᒍᑦ, ᐸᓂᒋᔭᐅᔪᓂᒃ, ᐊᓈᓇᒋᕆᔭᐅᔪᓂᒃ,

ᐊᖖᒐᕆᔭᐅᔪᓂᒃ/ᓄᐊᒋᔭᐅᔪᓂᒃ. ᓂᑯᕕᖖᒐᖃᑎᒋᔭᕆᐊᖃᖅᐸᕗᑦ ᐊᒻᒪᓗ

ᑐᓴᖅᑎᑦᑎᖃᑎᒋᓇᓱᒡᓗᒋᑦ ᖃᐅᔨᒍᒪᓂᑦᑎᓐᓂᒃ ᖃᓄᐃᓪᓚᕆᒃᓯᒪᖕᒪᖔᑕ 

ᐊᒻᒪ ᑕᒪᓐᓇ ᐊᑐᖅᑕᐅᓕᕐᓂᐊᖁᓇᒍ ᓯᕗᓂᒃᑎᓐᓂ.”

ᓯᓂᑕ ᒨᕆ ᓯᓐᑭᓕᐅᓪ, ᐃᒃᓯᕙᐅᑕᕆᔭᐅᓚᐅᕐᑐᖅ ᑭᓪᓕᓯᓂᐊᖅᑏᑦ ᓱᓕᔪᒥᒃ 
ᖃᐅᔨᒋᐊᖅᑎᑦ ᑲᒥᓯᓇᖏᓐᓄᑦ ᑲᓇᑕᒥ II

ᐊᑎᓕᐅᖅᓯᒪᖖᒋᑦᑐᖅ ᐅᖃᐅᓯᖏᑦ ᒨᕆ ᓯᓐᑭᓕᐅᑉ (unsigned statement by Murray Sinclair)

ᐅᓇ ᐃᓄᓕᒫᓄᑦ ᐃᓕᓂᐊᕐᑎᑦᑎᓂᖅ ᐱᒋᐊᓲᖅ ᐋᕿᒃᓱᐃᓗᒋᑦ
ᐱᕕᖃᕐᑎᑦᑎᓂᖅ ᐃᓚᒌᓄᑦ ᐊᒻᒪᓗ ᐱᓂᕐᓗᒃᑕᐅᓂᑯᓄᑦ
ᐅᖃᐅᓯᕆᓗᒋᑦ ᓱᓕᔪᑦ. ᑲᔪᓯᔪᒥᒃ ᑲᓇᑕᒥᐅᑦ ᐃᓕᑦᑎᕙᓪᓕᐊᔪᑦ
ᐱᓪᓗᒋᑦ ᓄᓇᖅᑲᖅᑳᖅᓯᒪᔪᑦ ᐊᕐᓇᐃᑦ, ᓂᕕᐊᖅᓵᑦ, ᐊᒻᒪᓗ
LGBTQ2S. ᓄᓇᖅᑲᖅᑳᖅᓯᒪᔪᑦ ᐊᒻᒪᓗ ᓄᓇᖅᑲᖅᑳᖅᓯᒪᔫᖖᒋᑦᑐᑦ
ᐱᕕᖃᕐᑎᑕᐅᕗᑦ ᐃᓕᑦᑎᓗᑎᒃ ᑖᒃᑯᓂᖓ ᓄᓇᖅᑲᖅᑳᖅᓯᒪᔪᑦ
ᐊᕐᓇᐃᑦ ᐃᓂᖏᓐᓂᒃ ᓈᒻᒪᒃᑐᓂᒃ ᓴᖖᒋᓂᖏᓐᓂᒃ: ᐃᒻᒪᑲᓪᓚᓂᑦ
ᐊᒻᒪᓗ ᒫᓐᓇ ᐃᓂᒋᔭᖏᑦ, ᓯᕗᓕᐅᖅᑎᐅᓂᑎᒃ, ᐊᒻᒪᓗ
ᐃᑲᔫᑎᒋᐊᖃᕐᓂᑎᒃ. ᐊᒥᓱᑦ ᐃᓕᑦᑎᖃᑦᑕᖅᑐᑦ ᑕᒪᒃᑯᓂᖓ
ᐱᔭᕆᐅᕈᑎᒃᓴᓂᒃ ᐱᓕᕆᔭᐅᓂᐊᖅᑐᓂᒃ ᓄᓇᓕᒃᑎᒍᑦ,
ᐃᑲᔪᕐᕕᐅᔪᑎᒍᑦ, ᐊᒻᒪᓗ ᖃᐅᔨᒪᔪᕐᔪᐊᓂᒃ ᓈᓚᖕᓂᒃᑯᑦ.
ᐃᒃᐱᒋᑦᑎᐊᕐᓂᐊᖅᑕᕗᑦ ᓱᓕᔪᑦ ᓇᓂᕙᓪᓕᐊᔭᕗᑦ, ᐊᑐᓕᖁᔭᐅᔪᑦ,
ᐊᒻᒪᓗ ᐅᓂᒃᑳᓕᐅᖅᓯᒪᔪᑦ, ᐊᒻᒪᓗ ᐊᓯᖏᑦ ᐃᓄᓕᒫᓄᑦ
ᐃᓕᓐᓂᐊᕈᑎᑦ. ᑕᒪᐃᓐᓂᓕᒫᖅ, ᖃᐅᔨᒪᑎᑦᑎᔾᔪᑎᒃᓴᐃᑦ
ᑎᑎᕋᖅᓯᒪᔭᕗᑦ ᐊᑐᐃᓐᓇᐅᓂᐊᖅᑐᑦ ᓂᐱᓕᐅᖅᓯᒪᔪᑦ, ᐊᒻᒪᓗ
ᑎᑎᕋᖅᓯᒪᔪᑦ ᑭᓇᑐᐃᓐᓇᐅᑉ ᐊᑐᕈᓐᓇᕐᓂᐊᕐᒪᒋᑦ.   

ᐊᑐᖅᑕᐅᓕᕐᓗᑎᒃ ᓱᓕᔪᑦ ᓴᓇᓗᑕ ᒫᓐᓇ ᐊᑐᖅᑕᐅᔪᓐᓇᖅᑐᑦ
ᐃᒻᒪᑲᓪᓚᓂᑦ ᑕᐃᒪᓐᓇᐅᑑᔪᑦ ᑕᒪᐅᓐᓇ ᐃᖃᐅᒪᖃᑦᑕᕐᓗᒋᑦ
ᑐᖁᖓᔪᑦ ᐊᒻᒪᓗ ᓴᓇᖖᒍᐊᖅᑕᐅᓯᒪᔪᑦ ᓴᓇᔭᐅᓯᒪᔪᑦ.
ᑭᓇᑐᐃᓐᓇᖅ ᐊᒃᑐᖅᑕᐅᓯᒪᔪᖅ ᑕᒪᑐᒪᖓᑦ ᐱᔾᔪᑕᐅᔪᒥᑦ
ᐱᕕᖃᕐᑎᑕᐅᕗᖅ ᐃᓚᐅᓗᓂ ᑲᓇᑕᒥ ᑭᒡᓕᓯᓐᓂᐊᖅᑎᑦ
ᑐᓂᓯᓗᑎᒃ ᓴᓇᓯᒪᔭᒥᖕᓂᒃ ᑭᐅᓯᔾᔪᑎᒥᖕᓂᒃ ᑭᓱᑐᐃᓐᓇᒥᒃ
ᓴᓇᔾᔪᑎᖃᕈᒪᒍᑎᒃ ᐃᓱᒪᖅᓱᖅᑐᑦ. ᐅᓇ ᐃᑲᔫᑎᓂᐊᖅᑐᖅ
ᓴᕿᑦᑎᓗᑎᒃ ᓄᑖᒥᒃ ᐃᓄᓕᒫᓄᑦ ᖃᐅᔨᒪᔾᔪᑕᐅᓂᐊᖅᑐᖅ
ᑕᐃᒪᓐᓇᐃᑦᑐᑐᖃᐅᔪᓄᑦ ᐅᑯᐊ ᐃᑲᔪᕐᕕᐅᕙᒃᑐᑦ ᓄᓇᖅᑲᖅᑳᖅᓯ -
ᒪᔪᓄᑦ ᐊᕐᓇᓄᑦ ᐊᒻᒪᓗ ᓂᕕᐊᖅᓵᓄᑦ ᐊᑐᖅᓯᒪᔭᖏᑦ. 

ᐱᖃᑎᒋᓗᒋᑦ ᐃᓚᖏᓪᓗ ᐊᒻᒪᓗ ᓄᓇᖏᑦ, ᐊᑐᓕᖅᑕᐅᖁᔨ -
ᓂᐊᖅᑐᒍᑦ ᐱᐅᓛᒥᒃ ᖃᓄᖅ ᐃᖃᐅᒪᔾᔪᑎᒃᓴᓂᒃ ᑕᒪᑐᒧᖓ
ᐊᒻᒪᓗ ᐃᒃᐱᒋᑦᑎᐊᕐᓗᒋᑦ ᐃᖃᐅᒪᓗᒋᑦ ᐊᓯᐅᔨᓯᒪᔭᕗᑦ.
ᐃᓄᓕᒫᓄᑦ ᐃᖃᐅᒪᔾᔪᑎᒃᓴᑦ ᓴᖖᒋᔫᖕᒪᑦ ᖃᐅᔨᒪᓕᕐᓂᐊᕐᒪᑕ
ᐱᓂᕐᓗᒃᑕᐅᓂᖁᕕᓂᕐᓂᒃ ᓂᓪᓕᐅᑕᐅᓗᑎᒃ ᐊᒃᓱᕈᖅᑐᒻᒪᕆᐋᓘᐃᑦ
ᐊᑐᖅᓯᒪᔭᒥᒍᑦ. ᐅᑯᐊᑦᑕᐅᖅ ᖃᐅᔨᒪᑎᑦᑎᔾᔪᑎᑦ ᐅᑯᐊ ᐃᓚᒌᑦ
ᑲᓇᑕ ᖃᐅᔨᒪᑎᓪᖢᒍ ᓇᒡᓕᒋᔭᑎᒃ ᐳᐃᒍᓇᖖᒋᑦᑐᑦ ᐃᓄᐃᑦ ᓱᓕ
ᓇᓂᔭᐅᓚᐅᖅᓯᒪᖖᒋᑦᑐᑦ.

ᐱᒻᒪᕆᐅᓛᒍᕗᖅ, ᐃᓅᓯᖃᕐᑎᑦᑎᓂᐊᕋᑦᑕ ᓱᓕᔪᓂᒃ
ᐃᓕᓐᓂᐊᕐᑎᑦᑎᔾᔪᑎᒋᓗᒍ ᐊᒻᒪᓗ ᐃᓕᑦᑎᕕᒋᓗᑎᒍᒃ ᓄᑕᕋᕗᑦ
ᒪᒃᑯᒃᑐᕗᓪᓗ. ᑐᓂᓯᒪᔭᕆᐊᖃᖅᐸᕗᑦ ᐱᐅᓂᖅᐹᓂᒃ ᐃᑲᔫᑎᒃᓴᓂᒃ
ᒫᓐᓇᐅᔪᖅ ᐃᑲᔪᕐᓗᒋᑦ, ᐊᒻᒪᓗ ᐃᑲᔪᕐᓗᒋᑦ ᐋᕿᒃᓱᐃᑎᓪᓗᒋᑦ
ᐅᓗᕆᐊᓇᖅᑐᖃᖖᒋᑦᑐᒥᒃ, ᓴᖖᒋᓂᖅᓴᒥᒃ ᑐᖖᒐᕕᒃᓴᒥᖕᓂᒃ
ᓯᕗᓂᒃᓴᒥᖕᓄᑦ. 

ᐱᒻᒪᕆᐅᔪᒥᒃ ᑭᖖᒎᒪᓇᖅᓯᓛᑦ 
ᑲᓇᑕᒥ ᑭᒡᓕᓯᓐᓂᐊᕐᓂᕐᒥᒃ

ᖃᐅᔨᒪᔪᖃᖖᒋᑦᑐᖅ ᑭᓇᑐᐃᓐᓇᖅ ᖃᓄᖅ ᓄᓇᖅᑲᖅᑳᖅᓯᒪᔪᑦ
ᐊᕐᓇᐃᑦ ᐊᒻᒪᓗ ᓂᕕᐊᖅᓵᑦ ᐃᓄᐊᖅᑕᐅᓐᓂᕐᒪᖔᑕ ᐅᕝᕙᓘᓐᓃᑦ
ᐊᓯᐅᖅᑲᓕᕐᒪᖔᑕ ᑲᓇᑕᒥ.

ᐅᑯᐊ ᐊᓪᓚᐃᑦ ᐊᕐᓇᐃᑦ ᑲᑐᔾᔨᖃᑎᒌᖏᑦ ᑲᓇᑕᒥ ᓴᕿᑦᑎᓯᒪᔪᑦ
ᓄᐊᑦᑎᕕᒃᓴᒥᒃ ᖃᕆᓴᐅᔭᑎᒍᑦ ᒪᓕᖕᓂᐊᖅᑐᖅ ᑕᒪᒃᑯᓂᖓ
ᖃᓄᐃᓕᐅᖅᑕᐅᓯᒪᔪᓂᒃ ᑕᑲᖓᑦ 2005, ᐊᒻᒪᓗ 2010

ᐅᓂᒃᑳᓕᐊᒥᖕᓂ ᓯᕗᓪᓕᖅᐹᒥᒃ ᓈᓴᐅᓯᖅᓯᔪᓐᓇᓚᐅᖅᑐᑦ
ᖃᑦᓯᐅᓂᖏᓐᓂᒃ ᐊᓯᐅᖅᑲᔪᓂᒃ ᐊᒻᒪᓗ ᐃᓄᐊᖅᑕᐅᓯᒪᔪᓂᒃ -
582.4 ᐃᓚᒋᓪᓗᒍ ᐅᓇ 2013 ᓘᒃᑖᖑᖓᕈᑎᒥᓄᑦ
ᐃᓕᓐᓂᐊᕐᕕᒃᔪᐊᒥ ᑎᑎᕋᖓ, ᓘᒃᑖᖅ ᒥᐊᓕᐊᓐ ᐱᐅᔅ
ᓴᕿᑦᑎᓯᒪᔪᖅ ᓄᐊᑦᑎᕕᖕᒥᒃ ᐅᑯᐊᓗ ᓇᓗᓇᐃᖅᓯᓯᒪᔪᑦ 824
ᐊᓯᐅᖅᑲᔪᑦ ᐊᒻᒪᓗ ᐃᓄᐊᖅᑕᐅᓯᒪᔪᑦ ᓄᓇᖅᑲᖅᑳᖅᓯᒪᔪᑦ
ᐊᕐᓇᐃᑦ ᐊᕙᑖᓂᑦ 1946 ᐊᒻᒪᓗ 2013.5 ᐅᑯᐊ
ᐅᓄᖅᓯᕙᓪᓕᐊᑐᐃᓐᓇᖅᑐᑦ ᖃᓂᒋᔮᓄᑦ 1,200 ᐊᕙᑖᓂᑦ 
1980 ᐊᒻᒪᓗ 2012 ᑖᒃᑯᐊ ᐳᑭᖅᑕᓖᑦ ᐸᓖᓯᒃᑯᑦ 2014 ᑲᓇᑕᒥ
ᖃᓄᐃᓕᖓᓂᕐᒥᖕᓂᒃ ᓇᓗᓇᐃᕈᑎᖏᑦ.6

ᑕᐃᒪᓐᓇᐅᒐᓗᐊᖅᑎᓪᓗᒍ, ᖃᓄᖅ ᐸᓖᓯᒃᑯᑦ ᓇᓗᓇᐃᖅᓯᕙᒃᐸᑦ
ᑭᓇ ᓄᓇᖅᑲᖅᑳᖅᓯᒪᔫᓂᖓᓂᒃ, ᐅᕝᕙᓘᓐᓃᑦ ᑭᓇ ᐃᓄᐊᖅᑕᐅᕙ
ᐊᒻᒪᓗ ᐊᓯᐅᖅᑲᕙ, ᐊᔾᔨᒌᖖᒋᑦᑐᑦ ᓇᓂᑐᐃᓐᓇᑦ ᑲᓇᑕᒥ.
ᐱᔾᔪᑎᒋᓪᓗᒍ ᐱᔭᕐᓂᖖᒋᒻᒪᑕ ᖃᐅᔨᓴᕈᑏᑦ ᒪᓕᒋᐊᖃᖅᖢᑎᒃ
ᓈᓴᖅᑕᐅᓯᒪᔪᖁᑎᒥᒃᑎᒍᑦ, ᑐᑭᖏᑦ ᐊᒻᒪᓗ ᑭᓇᐅᓂᖏᓐᓂᒃ
ᓇᓗᓇᐃᒃᑯᑕᖏᑦ, ᐊᒻᒪᓗ ᑕᒪᖅᓯᒪᔪᑦ ᐅᖃᐅᓯᕆᔭᖏᑦ, ᖃᑦᓯᓛ -
ᑖᖑᓂᑦ ᐊᓯᐅᖅᑲᔪᑦ ᐊᒻᒪᓗ ᐃᓄᐊᖅᑕᐅᓯᒪᔪᑦ ᓄᓇᖅᑲᖅᑳᖅᓯᒪᔪᑦ
ᐊᕐᓇᐃᑦ ᐊᒻᒪᓗ ᓂᕕᐊᖅᓵᑦ ᐅᑯᐊᓕ ᐅᓂᕐᓂᖅᓴᒻᒪᕆᐋᓘ -
ᑎᓪᓗᒋᑦ.7 ᐃᓱᒫᓘᑕᐅᒐᓗᐊᖅᑎᓪᓗᒋᑦ, ᑕᒪᐃᓐᓄᑦ ᓈᓴᐅᖅᓯᒪᔪᓂ
ᓈᓴᐅᑎᖏᑦ ᐅᓄᓗᐊᖅᑐᒻᒪᕆᐋᓘᓕᕐᒪᑕ. 

ᐅᑯᐊ ᐊᒥᓲᓂᖏᑦ ᐅᓄᕐᓂᖏᑦ ᑲᑉᐱᐊᓇᖅᓯᔪᖅ
ᐃᓱᒪᒋᑦᑎᐊᕈᑎᒍᑦ ᐅᑯᐊ ᓄᓇᖅᑲᖅᑳᖅᓯᒪᔪᑦ ᐊᕐᓇᐃᑦ ᐊᒻᒪᓗ
ᓂᕕᐊᖅᓵᑦ 4% ᐅᓄᖖᒋᑐᑯᓘᖕᒪᑕ ᐊᕐᓇᐃᑦ ᑲᓇᑕᒥ.8

ᒪᓕᒡᖢᒋᑦ ᐃᑯᐱᒃᑐᓕᕆᔨᒃᑯᑦ ᑲᓇᑕ, 9% ᐊᕐᓇᐃᑦ
ᐃᓄᐊᖅᑕᐅᓯᒪᔪᑦ ᑕᐃᑲᓂ 1980 ᓄᓇᖅᑲᖅᑳᖅᓯᒪᔫᓚᐅᖅᑐᑦ.
ᑕᐃᑲᓂ 2015, ᓄᓇᖅᑲᖅᑳᖅᓯᒪᔪᑦ ᐊᕐᓇᐃᑦ ᑎᑭᐅᑎᓯᒪᕗᑦ
ᐊᑕᐅᓯᖅ ᑯᐊᑕ (24%) ᐃᓄᐊᖅᑕᐅᓯᒪᔪᑦ ᑲᓇᑕᒥ.
ᑖᓐᓇᑦᑕᐃᓐᓇᖅ ᐅᓂᒃᑳᖅ ᑕᑯᑎᑦᑎᕗᖅ ᑖᒃᑯᐊ ᐃᓄᐊᖅᓯᓂᖅ
ᐅᓄᕐᓂᖓ ᓄᓇᖅᑲᖅᑳᖅᓯᒪᔫᖖᒋᑦᑐᓂᒃ ᐊᕐᓇᓂᒃ ᐊᑦᑎᒃᓯᓯᒪᔪᖅ
ᑕᐃᒪᑲᓂᑦ ᖁᓕᑦ ᐅᑭᐅᓂ, ᐃᓄᐊᖅᑕᐅᔪᑦ ᐅᓄᕐᓂᖏᑦ
ᓄᓇᖅᑲᖅᑳᖅᓯᒪᔪᑦ ᐅᓄᖅᓯᕙᓪᓕᐊᓗᑎᒃ.9

ᓇᓗᓇᖏᑦᑐᖅ ᐱᑦᑎᐊᖅᑕᐅᖖᒋᓂᕐᒧᑦ ᑐᖁᑕᐅᓯᒪᔪᑦ
ᐅᓄᕐᓂᖅᓴᒻᒪᕆᐋᓘᔪᑦ ᓄᓇᖅᑲᖅᑳᖅᓯᒪᔪᑦ ᑖᒃᑯᓇᖓᑦ
ᓄᓇᖅᑲᖅᑳᖅᓯᒪᔫᖖᒋᑦᑐᓂᑦ ᐊᕐᓇᓂᑦ. ᐊᑐᖅᓯᓪᓗᑎᒃ 2011
ᐅᓄᕐᓂᖏᑦ ᓇᓚᐅᑖᖅᓯᒪᔪᑦ ᐊᒻᒪᓗ ᒫᓐᓇᒨᖓᓕᖅᓯᒪᔪᑦ ᓘᒃᑖᖅ
ᒥᐊᓕᐊᓐ ᐱᐅᔅ ᓄᐊᑦᑎᕕᒋᔭᖏᑦ (ᔪᓚᐃ 5, 2016), ᓘᒃᑖᖅ
ᑐᓚᐃᓯ ᐲᑕ ᓈᓴᖅᓯᒪᔭᖏᑦ ᐅᑯᐊ ᓄᓇᖅᑲᖅᑳᖅᓯᒪᔪᑦ ᐊᕐᓇᐃᑦ 

12-ᖏᖅᓱᖅᖢᑎᒃ ᐅᓄᕐᓂᖅᓴᐅᔪᑦ ᐃᓄᐊᖅᑕᐅᔪᓐᓇᖅᑐᑦ
ᐅᕝᕙᓘᓐᓃᑦ ᐊᓯᐅᖃᔪᓐᓇᖅᑐᑦ ᑖᒃᑯᓇᖓᓪᓕ ᐊᓯᖏᓐᓂᑦ
ᓄᓇᖅᑲᖅᑳᖅᓯᒪᔫᖖᒋᑦᑐᓂᑦ ᐊᕐᓇᓂᑦ ᑲᓇᑕᒥ, ᐊᒻᒪᓗ 16-
ᖏᖅᓱᖅᖢᑎᒃ ᐅᒧᕐᓂᖅᓴᐅᔪᑦ ᖃᓪᓗᓈᓂᑦ ᐊᕐᓇᓂᑦ. ᑕᐃᑲᓂ
ᒫᓂᑑᐸ ᐊᒻᒪᓗ ᓯᔅᑳᑦᓱᐊᓐ, 19-ᖏᖅᓱᖅᑐᑦ ᑖᒃᑯᓇᖓᒃ
ᖃᓪᓗᓈᓂᑦ ᐊᕐᓇᓂᑦ ᐃᓄᐊᖅᑕᐅᔪᑦ ᐅᕝᕙᓘᓐᓃᑦ ᐊᓯᐅᖃᔪᑦ.10 

ᐱᑦᑎᐊᖃᑦᑕᐅᑎᖃᑦᑕᖖᒋᓂᖅ ᑲᓇᑕᒥ ᑎᑭᐅᑎᓯᒪᔪᖅ ᐅᖓᑖᓄᑦ
‘ᐊᓯᐅᖅᑲᔪᑦ ᐊᒻᒪᓗ ᐃᓄᐊᖅᑕᐅᓯᒪᔪᑦ’:

• ᓄᓇᖅᑲᖅᑳᖅᓯᒪᔪᑦ ᐊᕐᓇᐃᑦ ᑎᒥᖏᑦ ᐋᓐᓂᖅᓱᖅᑕᐅᕙᒃᑐᑦ,
ᖁᓄᔪᕐᓂᐊᖅᑕᐅᕙᒃᑐᑦ ᐋᓐᓂᖅᓱᖅᑕᐅᓪᓗᑎᒃ, ᐅᕝᕙᓘᓐᓃᑦ
ᑎᒡᓕᒃᕕᐅᓪᓗᑎᒃ ᐱᖓᓱᐃᖅᓯᒪᓂᖅᓴᐅᔪᑦ ᐊᑯᓚᐃᑎᒋᓂᖓ
ᓄᓇᖅᑲᖅᑳᖅᓯᒪᖖᒋᑦᑐᑦ ᐊᕐᓇᓂᑦ.11 ᑕᐃᒪᓐᓇᐅᒐᓗᐊᕋᒥ
ᑕᒪᕐᒥᒃ ᐊᓯᖏᑦᑕᐅᖅ ᐅᓗᕆᐊᓇᖅᑐᑰᕈᑕᐅᓇᔭᖅᑐᑦ



8

ᑕᑯᓪᓗᒋᑦ, ᓄᓇᖅᑲᖅᑳᖅᓯᒪᔪᑦ ᐊᕐᓇᐃᑦ ᓱᓕ ᐱᓕᕆᔭᐅ -
ᓂᖅᐸ  ᐅᔪᑦ ᐅᓗᕆᐊᓇᖅᑐᒻᒪᕆᐋᓗᒃᑰᖅᑎᑕᐅᕙᒃᑐᑦ
ᐱᑦᑎᐊᖃᑦᑕᐅᓂᖖᒋᓂᕐᒥ ᐱᓂᕐᓗᒃᑕᐅᓪᓗᑎᒃ. ᑕᐃᒪᓐᓇᐅᖕᒪᑦ
ᓄᓇᖅᑲᖅᑳᖅᓯᒪᔪᐃᑦ ᐊᕐᓇᐃᑦ ᐊᑦᑕᕐᓇᖅᑐᒦᓛᖑᕗᑦ
ᑕᒪᑐᒧᖓ.12

• ᓄᓇᖅᑲᖅᑳᖅᓯᒪᔪᑦ ᐊᕐᓇᐃᑦ ᐊᑐᖅᓯᒪᔭᖏᑦ ᐱᖃᓐᓈᖏᓐᓂᑦ
ᐱᑦᑎᐊᖅᑕᐅᕙᒐᑎᒃ ᐊᑯᓚᐃᑦᑐᒥᒃ, ᐊᒻᒪᓗ ᐱᓂᖅᓴᐅᓪᓗᑎᒃ,
ᑖᒃᑯᓇᖓᑦ ᓄᓇᖅᑲᖅᑳᖅᓯᒪᔫᖖᒋᑦᑐᓂᑦ ᐊᕐᓇᓂᑦ.13
ᐅᓄᕐᓂᖅᓴᐃᑦ ᐊᑯᓚᐃᓐᓂᖅᓴᐃᑦ (52% ᑖᒃᑯᐊᓕ 31%)
ᓄᓇᖅᑲᖅᑳᖅᓯᒪᔪᑦ ᐃᓅᓯᕐᒥᖕᓂᒃ ᑲᑉᐱᐊᓱᐊᖏᓐᓇᖅᑐᑦ
ᑐᖁᑕᐅᓂᐊᕋᓱᒋᓪᓗᑎᒃ.14

• ᓄᓇᖅᑲᖅᑳᖅᓯᒪᔪᑦ ᐊᕐᓇᐃᑦ ᐅᓄᕐᓂᖅᓴᐅᕗᑦ 
7-ᖏᖅᓱᓪᓗᐊᖅᑐᒥᒃ ᑖᒃᑯᓇᖓᓪᓕ ᓄᓇᖅᑲᖅᑳᖅᓯ -
ᒪᔫᖖᒋᑦᑐᓂᑦ ᐊᕐᓇᓂᑦ ᑖᒃᑯᓄᖓᑦ ᑐᖁᑕᐅᓗᑎᒃ
ᑐᖁᓴᐃᑐᐃᓐᓇᖅᑐᓂᑦ.15

• ᓄᓇᖅᑲᖅᑳᖅᓯᒪᔪᑦ ᐊᕐᓇᐃᑦ ᑲᔪᓯᕗᖅ ᐅᓄᓗᐊᖏᓐᓇᖅᑐᑦ
ᐊᓄᓪᓚᒃᓰᕕᖕᓂ; ᑕᐃᒪᓂᓂ ᒫᓂᑑᐸ, ᑎᑭᐅᑎᓯᒪᕗᖅ 86%
ᐊᕐᓇᐃᑦ ᑎᒍᔭᐅᖃᑦᑕᖅᑐᑦ ᐊᓄᓪᓚᒃᓰᕕᓪᓚᕆᖕᓄᑦ
ᑎᒍᔭᐅᒪᑯᖕᓄᑦ ᑕᐃᑲᓂ 2014/2015, ᑭᓯᐊᓂ 14% ᐊᓯᖏᑦ
ᓇᑭᑐᐃᓐᓇᖅ ᐊᕐᓇᐃᑦ ᑎᒍᔭᐅᓯᒪᔪᑦ.16

• ᑕᐃᒪᓗ ᑲᓇᑕᒥ ᐃᑯᐱᒃᑐᓕᕆᔨᒃᑯᑦ ᐱᖃᖖᒋᑦᑐᑦ
ᖃᐅᔨᓴᖅᓯᒪᔪᓂᒃ ᑕᒪᒃᑯᓂᖓ ᓄᓇᖅᑲᖅᑳᖅᓯᒪᔪᖅ
LGBTQ2S, ᐊᕐᓇᐃᑦ, ᓂᕕᐊᖅᓵᑦ ᐅᕝᕙᓘᓐᓃᑦ ᐊᕐᓇᐃᖓᔪᑦ
ᐊᖑᑕᐃᖓᔪᑦ, ᐅᖃᖅᓯᒪᔪᑦ ᐅᑯᐊ ᐃᓄᐃᑦ ᐊᕐᓇᐅᖃᑎᒥᖕᓂᒃ
ᓄᓕᐊᖃᖅᑐᑦ, ᐊᖑᑕᐅᖃᑎᒥᖕᓂᒃ ᓄᓕᐊᖃᖅᑐᑦ, ᑕᒪᐃᓐᓂᒃ
ᐱᖃᑎᖃᓲᑦ ᐊᖏᓂᖅᐹᖑᔪᒥᒃ ᐱᓂᕐᓗᒃᑕᐅᓯᒪᔪᑦ ᖃᓂᒋᔮᓂ
ᑕᓪᓕᒪᐃᓪᓗᐊᕐᓂᖅᓴᐃᑦ ᑕᐃᒃᑯᓄᖓ ᖃᕐᓇᓄᑦ
ᐊᖑᑎᓅᖅᑐᓄᑦ ᐊᖑᑎᓄᑦ ᐊᕐᓇᓅᖅᑐᓄᑦ.17

• ᒪᓕᒡᖢᒋᑦ 2008/10 ᐊᓪᓚᐃᑦ ᐊᕕᒃᑐᖅᓯᒪᔪᓄᑦ
ᐋᓐᓂᐊᖃᖅᑕᐃᓕᑎᑦᑎᓂᕐᒧᑦ ᖃᐅᔨᓴᕈᑎᖏᑦ, 17.3%
ᓄᓇᓕᕋᓛᓂ ᐊᓪᓚᐃᑦ ᓂᕕᐊᖅᓵᖏᑦ ᑲᓇᑕᒥ (12-14)
ᐊᒻᒪᓗ ᐃᓱᒪᓯᒪᔪᑦ ᐃᒻᒥᖕᓃᕈᒪᓪᓗᑎᒃ ᐃᓅᓯᕆᔭᒥᖕᓂ.
ᐅᑭᐅᖃᓕᖅᖢᑎᒃ 15-17, ᐅᑯᐊ ᐅᓄᖅᓯᒋᐊᖅᑐᑦ 27%,
ᐊᒻᒪᓗ 9.1% ᐃᒻᒥᖕᓃᕆᐊᓪᓚᑖᖅᓯᒪᔪᑦ.18 ᐱᔭᕇᕈᑎᖓᓐᓂ
ᐅᑯᐊ ᐅᓄᕐᓂᖏᑦ ᐃᒻᒥᖕᓃᖃᑦᑕᖅᑐᑦ ᓄᓇᖅᑲᖅᑳᖅᓯᒪᔪᑦ
ᒪᒃᑯᒃᑐᖏᑦ ᑲᓇᑕᒥ ᑎᓴᒪᑦ ᑕᓪᓕᒪᓂᑦ ᐅᓄᕐᓂᖅᓴᐃᑦ
ᓄᓇᖅᑲᖅᑳᖅᓯᒪᔫᖖᒋᑦᑐᓂᑦ ᒪᒃᑯᒃᑐᓂᒃ.19

ᐅᑯᐊ ᐅᓄᕐᓂᖏᑦ ᑲᒪᓇᖅᐳᑦ ᑕᒪᕐᒥᒃ ᑲᓇᑕᒥᐅᑦ ᓵᑦᑎᓯᒪᔪᑦ
ᐊᒃᓱᕉᑎᒋᔭᖏᓐᓂᒃ ᓱᓕᔪᓂᒃ. ᓄᓇᖅᑲᖅᑳᖅᓯᒪᔪᑦ ᐊᕐᓇᐃᑦ ᐊᒻᒪᓗ
ᓂᕕᐊᖅᓵᑦ, ᐃᓚᒋᔭᐅᓪᓗᑎᒃ LGBTQ2S, ᐅᑯᐊ - ᐃᓱᖃᖖᒋᑦᑐᒧᑦ
- ᐊᑦᑕᕐᓇᕐᓂᖅᓴᐅᔪᑦ ᐱᑦᑎᐊᖅᑕᐅᕙᒐᑎᒃ. ᐊᒻᒪᓗ ᓱᓕ,
ᑕᒪᔾᔭᐅᒐᓗᐊᖅᑎᓪᓗᒋᑦ ᐅᖃᓪᓚᒃᑐᑦ ᓄᖃᕐᑎᑦᑎᔪᒪᓪᓗᑎᒃ
ᐱᑦᑎᐊᖃᑦᑕᐅᑎᖖᒋᓐᓂᕐᒥᒃ ᑖᒃᑯᓄᖓ ᓄᓇᖅᑲᖅᑳᖅᓯᒪᔪᑦ
ᐊᕐᓇᓄᑦ, ᖃᓄᐃᓕᐅᕈᑕᐅᔪᓂᓪᓘᓐᓃᑦ ᑭᓲᑎᑕᐅᖖᒋᑦᑐᑦ
ᑕᒪᔾᔭᐅᕗᑦ ᑕᑯᓯᒪᔪᒍᑦ ᐅᓪᓗᒥ.

ᐅᑯᐊ ᓈᓴᖅᓯᒪᔪᑦ ᑕᑯᑎᑦᑎᔪᑦ ᑖᖅᑐᓂᒃ ᓴᕿᔮᖅᑐᓂᒃ, ᑭᓯᐊᓂ
ᐃᓚᖏᓐᓇᕆᖕᒥᔭᖓ ᐅᓂᒃᑳᓪᒪᑖᖓᓂᑦ. ᑕᐃᒪᓐᓇᐅᓂᖓᓄᑦ
ᓴᓇᕙᓪᓕᐊᔪᓐᓇᖖᒋᑦᑕᕗᑦ ᐱᑕᖃᖖᒋᑎᓪᓗᒋᑦ ᐱᑦᑎᐊᖃᖅᑕ -
ᐅᑎᖖᒋᓂᖅ, ᑭᓯᐊᓂ ᑐᕌᕐᓗᑕ ᐋᕿᒃᑕᐅᑦᑎᐊᖁᓪᓗᒍ
ᒪᓕᒃᑕᐅᓕᕐᓗᓂ ᓄᓇᖅᑲᖅᑳᖅᓯᒪᔪᑦ ᐊᕐᓇᐃᑦ ᐊᓐᓂᕐᓇᖅᑐᒦᑦᑐᑦ
ᓄᓇᖃᑎᒌᖕᓂ ᐃᓂᖃᖅᑐᑦ - ᓱᓕᔪᖅ ᐊᓯᕈᑦᑎᐊᕐᓗᓂ
ᐊᑐᖅᑕᕋᓗᐊᒥᑦ, ᑭᓯᐊᓂᓕ ᕿᓚᒥᐅᔪᒧᑦ ᐋᕿᐅᑎᔾᔪᑎᒃᓴ -
ᑐᐃᓐᓇᐃᑦ ᐊᒻᒪᓗ ᑕᒪᐃᓐᓂᑦ ᐊᑐᖅᑕᐅᔪᓐᓇᖅᑐᑦ ᐋᕿᐅᑎᔪᑦ.
ᐃᓱᒪᒋᔭᕆᐊᖃᖅᑕᕗᑦ ᐱᓕᕆᓗᒋᑦ ᑐᖖᒐᕕᒋᔭᖓᑦᑎᒍᑦ
ᐊᓯᑦᔨᕐᓗᑎᒃ. 

ᖃᓄᖅ ᑐᑭᖃᖅᐸ
ᖃᓪᓗᓇᐃᖓᓕᖅᑎᑦᑎᓕᕆᓂᖅ/
ᖃᓪᓗᓇᐃᖓᓕᖅᑎᑦᑎᓂᖅ? 

ᖃᓪᓗᓇᐃᖓᓕᖅᑎᑦᑎᓂᖅ ᐊᓯᔾᔩᑎᑦᑎᓇᓱᓐᓂᐅᒻᒪᑕ
ᐅᕝᕙᓘᓐᓃᑦ ᐊᑐᓕᖅᑎᑦᑎᓯᒪᓂᐅᓪᓗᓂ ᒪᓕᒐᓕᖁᑎᓂᒃ,
ᐱᖁᔭᖁᑎᓂᒃ, ᖃᓄᐃᑦᑑᔭᕆᐊᖃᕐᓂᕐᓂᒃ, ᑮᓇᐅᔭᓕᐅᕈᑎᓕ -
ᐅᕙᒃᑐᓂᒃ, ᐃᓕᖅᑯᓯᕐᒥᓄᑦ ᐊᑐᓕᖅᑎᑦᑎᓂᖅ ᐅᕝᕙᓘᓐᓃᑦ
ᐱᐅᓯᕐᒥᓄᑦ ᐊᒻᒪ ᑲᑐᔾᔨᖃᑎᒌᖏᑦ ᐱᕙᓪᓕᐊᑎᑦᑎᓪᓗᑎᒃ
ᐱᓕᕆᕕᓂᒃ ᓄᓇᕐᔪᐊᑉ ᐊᓯᐊᓃᓐᖔᕐᑐᑦ ᒐᕙᒪᐅᓕᖅᓱᑎᒃ
ᐃᑲᔪᖅᑐᐃᓂᕐᒧᑦ ᐊᒻᒪᓗ ᐊᐅᓚᑦᑎᔨᐅᓕᕐᓗᑎᒃ
ᓄᓇᖃᖅᑳᖅᑐᒥᓂᕐᓄᑦ ᐊᕕᒃᑐᖅᓯᒪᓂᐅᔪᑎᒍᑦ, ᐊᐅᓚᑦᑎᓕᕐᓗᑎᒃ
ᓄᓇᖃᖅᑳᖅᑐᒥᓂᕐᓂᒃ, ᐊᒻᒪᓗ ᑕᐃᒪᓐᓇᐃᑎᓪᓗᒋᑦ ᐊᓯᔾᔩᓗᑎᒃ
ᐃᓕᖅᑯᓯᐅᔪᓂᒃ ᐱᐅᓯᐅᔪᓂᑦ ᓄᓇᖃᖅᑳᖅᑐᒥᓂᕐᓄᑦ
ᓯᓚᑖᓃᖖᒑᖅᓯᒪᔪᑦ ᐊᕐᓵᖅᓯᓇᓱᓕᕋᒥᒃ ᓄᓇᑐᖃᕆᔭᐅᔪᒥᒃ.

ᖃᓪᓗᓇᐃᖓᓕᖅᑎᑦᑎᓂᖅ ᓴᐳᔾᔨᒋᐊᖅᓯᒪᓂᐅᒻᒪᑦ
ᖃᓪᓗᓇᐃᖓᓕᖅᑎᑦᑎᓕᕆᓂᕐᓂᒃ. ᖃᓪᓗᓇᐃᖓᓕᖅᑎᑦᑎᓂᖅ
ᐱᔾᔪᑎᖃᖅᑎᑕᐅᒐᔪᒻᒪᑦ ᖃᓪᓗᓈᑦ ᑕᕆᐅᕐᔪᐊᑉ ᐊᑭᐊᓃᖖᒑᖅᑐᑦ
ᐊᕐᓵᖅᓯᓚᐅᕐᓂᖏᓐᓂᒃ ᓄᓇᑐᖃᕆᔭᐅᔪᓂᒃ ᑲᓇᑕᒥ
ᓄᓇᖃᖅᑳᖅᑐᒥᓂᕐᓄᑦ.  

ᖃᓄᕐᓕ ᖃᓪᓗᓇᐃᖓᓕᖅᑎᑦᑎᓯᒪᓂᒃᑯᑦ 
ᐋᓐᓂᖅᑎᕆᓯᒪᓂᖅ ᐊᒃᑐᐃᓯᒪᕙ ᓄᓇᖃᖅᑳᖅᑐᒥᓃᑦ
ᐊᕐᓇᖏᓐᓂᒃ, ᓂᕕᐊᕐᓵᖏᓐᓂᒃ, ᐊᒻᒪ LGBTQ2S
ᐃᓄᖏᓐᓂᒃ ᐊᔾᔨᒋᖖᒋᑕᖓᒍᑦ?

ᓘᑦᑖᖅ ᓯᕋ ᕼᐊᓐᑦ ᐅᖃᓚᐅᕐᐳᖅ:  “ᖃᓪᓗᓇᐃᖓᓕᖅᑎᑦᑎ -
ᓯᒪᓂᖅ ᑐᖖᒐᕝᕕᖃᕐᒪᑕ ᐊᖏᔪᐊᓗᖕᒥᒃ ᐊᕐᓵᖅᓯᓂᕐᒥᒃ
ᓄᓇᖃᖅᑳᖅᑐᒥᓂᕐᓄᑦ ᐃᓕᖅᑯᓯᕆᔭᐅᔪᓂᒃ
ᐊᓯᐅᑎᑎᑦᑎᓂᕐᒧᑦ – ᓱᕈᓯᕗᑦ/ᓄᓇᖅᑲᕗᑦ, ᒪᕐᕈᐃᓐᓂᒃ
ᐊᓂᕐᓂᓕᓐᓂᒃ, ᐊᖑᑎᓂᒃ ᐊᒻᒪᓗ ᐊᕐᓇᓂᒃ - ᑕᐃᒪᓕ
ᖃᓪᓗᓇᐃᖓᓕᖅᑎᑦᑎᓯᒪᓂᖅ ᑐᑭᓯᔭᐅᓯᒪᔪᓐᓇᖅᑐᖅ
ᑕᒪᑦᑎᓐᓄᑦ ᐊᑦᑐᐃᓂᖃᕐᓗᓂ ᑕᒪᑦᑎᓐᓂᓕᒫᖅ
ᐊᖅᓵᖅᑕᐅᓚᐅᖅᓯᒪᓂᑦᑎᓐᓂᒃ ᐃᓅᖃᑎᒌᒃᑑᓂᑦᑎᓐᓂᒃ. ᑕᒪᓐᓇ
ᓄᓇᖃᖅᑳᖅᑐᒥᓂᕐᓂᒃ ᐃᓕᑕᖅᓯᓯᒪᖖᒋᓐᓂᖅ ᐃᓅᓂᖏᓐᓂᒃ
ᐊᑦᑐᐃᓂᖃᕐᓂᖅᐹᖑ ᓯᒪᖕᒪᑦ ᑎᒥᖏᑎᒍᑦ ᓄᓇᖃᖅᑳᖅᑐᒥᓃᑦ
ᓂᕕᐊᕐᓵᑦ, ᐊᕐᓇᐃᑦ, ᒪᕐᕈᐃᓐᓂᒃ ᐊᓂᕐᓂᓕᓐᓂᑦ ᐊᒻᒪ
ᐊᕐᓇᐅᒡᓗᑎᒃ ᑎᒥᒥᒍᑦ ᐃᓅᒻᒥᔪᓂᑦ ᑭᓯᐊᓂ ᐊᖑᑕᐅᓪᓗᑎᒃ
ᐃᑉᐱᓂᐊᓂᕐᒥᒍᑦ ᐊᒻᒪ ᑕᐃᒪᓐᓇᓴᐃᓐᓇᖅ ᐊᖑᑎᓄᑦ, ᑎᒥᒃᑯᑦ
ᐊᒻᒪ ᑯᔭᖕᓂᒃᑯᑦ ᓂᖓᖅᑕᐅᖃᑦᑕᕐᓂᕗᑦ ᓄᖅᑲᐅᔾᔭᐅ -
ᕙᓪᓕᐊᖖᒋᒻᒪᑦ ᐃᓱᒪᒋᔭᐅᓂᖓ ᑕᐃᒪᐃᑕᐅᒐᓗᐊᖅᐸᑕ
ᖃᓄᐃᖖᒋᑦᑑᓇᓱᒋᔭᐅᓪᓗᑎᒃ.III

ᑐᖖᒐᕕᖓᑦ ᑲᓇᑕᒥ ᑭᒡᓕᓯᓂᐊᖅᑎᒃᑯᑦ

ᐊᓯᖏᑦ ᐊᖏᔪᑦ ᑐᑭᓯᓇᓱᐊᕈᑏᑦ ᑭᒡᓕᓯᓂᐊᕈᑎᑦ
ᖃᐅᔨᓇᓱᑦᑎᐊᖅᓯᒪᔪᑦ ᐱᑕᖃᐃᓐᓇᖅᑐᑐᖃᐅᕙ
ᐱᑦᑎᐊᖃᑦᑕᐅᑎᖃᑦᑕᖖᒋᓂᖅ ᖃᓗᓇᐃᖓᓕᖅᑐᓄᑦ ᐃᓚᒌᒍᓯᖅ
ᐊᕙᑖᓂᑦ ᑲᓇᑕ ᐊᒻᒪᓗ ᓄᓇᖅᑲᖅᑳᖅᓯᒪᔪᑦ. ᑐᕌᕆᔭᕗᑦ
ᑐᓴᕋᓱᒃᑲᓐᓂᖖᒋᓪᓗᑕ ᑖᒃᑯᓂᖓᑦᓴᐃᓐᓇᖅ ᐱᔾᔪᑕᐅᔪᓂᒃ, ᑭᓯᐊᓂ
ᐋᕿᒃᓱᐃᓗᑕ ᖃᐅᔨᒪᓂᕐᒥᒃ ᐱᔭᑦᑎᓂᑦ ᑖᒃᑯᓇᖓᑦ. ᐅᓇ
ᑕᐃᒪᓐᓇᐅᓪᓚᑖᕐᓂᕐᒪᖔᑕ ᐊᒻᒪᓗ ᐱᔾᔪᑎᖃᓪᓚᑖᕐᒪᖔᑕ
ᓅᑉᐸᓪᓕᐊᓂᐊᕋᑦᑕ ᑲᓇᑕ ᐅᖃᓪᓚᖃᑎᒌᒃᑎᓐᓂᐊᕋᑦᑎᒍᑦ.   

ᐱᖓᓱᑦ ᐅᓂᒃᑳᓕᐊᕆᓯᒪᔪᑦ ᑖᒃᑯᐊᓪᓗᐊᑕᐃᑦ ᕿᒥᕐᕈᐊᖅᑕᐅᑦᑎ -
ᐊᖅᓯᒪᔪᑦ ᑕᒪᕐᒥᒃ ᐃᓚᒌᒍᓯᖏᑦ ᓄᓇᖅᑲᖅᑳᖅᓯᒪᔪᑦ ᐊᒻᒪᓗ
ᐊᕕᒃᑐᖅᓯᒪᔪᑦ ᑲᓇᑕᒥ: ᓄᓇᖅᑲᖅᑳᖅᓯᒪᔪᑦ ᐃᖃᖅᑐᐃᔪᓕᕆᓂᕐᒧᑦ
ᑭᒡᓕᓯᐊᖅᑎᖏᑦ ᑲᓇᑕᐅᑉ ᒐᕙᒪᒃᑯᖏᓐᓂᑦ ᒫᓂᑑᐸᒥ (1991),
ᑲᓇᑕᐅᑉ ᒐᕙᒪᒃᑯᖏᑦ ᕿᒥᕐᕈᐊᖅᑎᑦ ᓄᓇᖅᑲᖅᑳᖅᓯᒪᔪᓄᑦ
(1996), ᐊᒻᒪᓗ ᓱᓕᔪᓂᒃ ᑭᒡᓕᓯᓐᓂᐊᖅᑎᑦ (2015). ᑐᑭᓯᓇᖅᓯ -
ᑎᑦᑎᓯᒪᑦᑎᐊᖅᑐᑦ ᑕᒪᓐᓇ ᐱᑦᑎᐊᖃᑦᑕᐅ ᓂᖃᑦᑕᖖᒋᓂᖅ
ᑖᒃᑯᓄᖓ ᓄᓇᖅᑲᖅᑳᖅᓯᒪᔪᓄᑦ ᐱᒋᐊᖅᓯᒪᔪᑦ ᖃᓪᓗᓈᓂᑦ.
ᑕᐃᒪᓗ ᑕᒪᐃᓐᓄᑦ ᐱᒻᒪᕆᐅᔪᖃᖖᒋᑦᑐᖅ ᐊᓯᑦᔩᓇᓱᒋᐊᒃᓴᖅ
ᑕᒪᑐᒥᖓ ᓴᖖᒋᒃᑎᓪᓗᒍ ᓇᓕᖃᕇᑦᑎᐊᕐᓂᖅ ᐊᕙᑖᓂ ᑲᓇᑕ
ᐊᒻᒪᓗ ᓄᓇᖅᑲᖅᑳᖅᓯᒪᔪᑦ, ᕿᑎᐊ ᐃᓚᒌᒍᓯᖏᑦ ᐊᕙᑖᓂᑦ
ᓄᓇᖅᑲᖅᑳᖅᓯᒪᔪᑦ ᐊᒻᒪᓗ ᑲᓇᑕ ᓱᓕ, ᐱᑕᖃᕋᒥ ᒫᓐᓇ ᐅᓪᓗᒥ,
ᑕᐃᒪᓐᓇᐃᑦᑐᓃᖅᑎᓪᓗᒍ ᐱᑦᑎᐊᖃᑦᑕᐅᑎᖃᑦᑕᖖᒋᓂᖅ. ᑕᒪᕐᒥᒃ,
ᑕᒪᕐᒥᒃ ᐅᓂᒃᑳᖏᒃ ᐋᕿᒃᓯᓚᐅᖅᑐᑦ 900 ᐊᑐᓕᖁᔭᐅᔪᓂᒃ 
ᖃᓄᖅ ᐋᕿᒍᓐᓇᕐᒪᖔᑕ ᐊᒻᒪᓗ ᐃᓂᐊᓄᐊᑦᑎᐊᕐᓗᑎᒃ 
ᓱᕋᒃᓯᒪᔪᑦ ᐃᓚᒌᒍᓯᖅ ᑕᒪᐅᓐᓇ ᐱᕙᓪᓕᐊᓂᖓᒍᑦ
ᖃᓪᓗᓇᐃᖓᔪᖕᓃᕐᑎᑦᑎᕙᓪᓕᐊᓂᖅ.       

ᐱᔭᕇᕈᑎᖓ ᐅᓂᒃᑳᖅ ᓄᓇᖅᑲᖅᑳᖅᓯᒪᔪᑦ
ᒪᓕᒐᖅᑎᒍᑦ ᐱᔪᓐᓇᕐᓂᖃᕐᓂᕐᒧᑦ ᑭᒡᓕᓯᓂᐊᖅᑐᑦ
(1991) ᐊᒻᒪᓗ ᓄᓇᖅᑲᖅᑳᖅᓯᒪᔪᑦ ᒪᓕᒐᖅᑎᒍᑦ
ᐱᔪᓐᓇᕐᓂᖃᕐᓂᖏᓐᓂᒃ ᐊᑐᓕᖅᑎᑕᐅᔭᕆᐊᓕᖕᓄᑦ
ᑲᑎᒪᔨᑦ (2001).

ᐅᑯᐊ ᓄᓇᖅᑲᖅᑳᖅᓯᒪᔪᑦ ᐃᖃᖅᑐᐃᔪᓕᕆᓂᕐᒧᑦ ᑭᒡᓕᓯᐊᖅᑎᖏᑦ
ᒫᓂᑑᐸᒥ ᓴᕿᑕᐅᓚᐅᖅᓯᒪᔪᑦ 1998 ᑐᑭᓯᓇᓱᖁᐅᓪᓗᑎᒃ
ᖃᓄᐃᓕᖓᖕᒪᖔᑕ ᐃᓄᐊᖅᑕᐅᖃᑦᑕᖅᑐᓄᑦ ᒪᒃᑯᒃᑐᓄᑦ
ᓄᓇᖅᑲᖅᑳᖅᓯᒪᔪᓄᑦ ᐊᕐᓇᓄᑦ, ᕼᐃᓚᓐ ᐱᑎ ᐊᓯᐳᐊᓐ 
[Helen Betty Osborne], ᐊᒻᒪᓗ ᖁᑭᖅᑕᐅᓪᓗᓂ ᑐᖁᑕᐅᓂᑯ
ᓄᓇᖅᑲᖅᑳᖅᓯᒪᔪᑦ ᐊᖓᔪᖅᑳᖓᑦ ᔨ.ᔨ. ᕼᐋᐳ ᕕᓂᐲᒃ
ᐸᓖᓯᒃᑯᓐᓂᑦ. ᐊᓯᖏᑦ ᑖᒃᑯᐊ ᒪᕐᕉᒃ ᑕᐃᒪᓐᓇᐅᓯᒪᔪᑦ, ᐅᑯᐊ
ᓄᓇᖅᑲᖅᑳᖅᓯᒪᔪᑦ ᐃᖃᖅᑐᐃᔪᓕᕆᓂᕐᒧᑦ ᑭᒡᓕᓯᐊᖅᑎᖏᑦ
ᒫᓂᑑᐸᒥ ᑎᓕᔭᐅᓚᐅᖅᑐᑦ ᖃᐅᔨᓇᓱᒡᓗᒋᑦ ᐃᓚᒌᒍᓯᖏᑦ
ᐊᕙᑖᓂᑦ ᓄᓇᖅᑲᖅᑳᖅᓯᒪᔪᑦ ᐊᒻᒪᓗ ᐃᖃᖅᑐᐃᔪᓕᕆᔨᒃᑯᑦ
ᐱᓕᕆᔾᔪᑎᒋᔭᖏᑦ.20 ᓇᓂᔭᖏᑦ ᖃᐅᔨᓴᖅᑕᓂᑦ ᑎᒃᑯᐊᖅᓯᑐ -
ᐃᓐᓇᓚᐅᖅᑐᑦ ᑖᒃᑯᓄᖓ ᑲᓇᑕᒧᑦ ᐊᕕᒃᑐᖅᓯᒪᔪᖏᓐᓄᑦ -
ᓇᓗᓇᐃᖅᓯᑐᐃᓐᓇᕋᑎᒃ ᐱᐅᓯᕚᓪᓕᕈᑕᐅᔪᒪᔪᓂᒃ ᑲᓇᑕᒥ
ᐃᖃᖅᑐᐃᕕᓕᕆᔾᔪᑕᐅᔪᒥ, ᑭᓯᐊᓂᓕ ᐅᖃᐅᓯᕆᓪᓗᒍ
ᐃᓕᓴᕆᔭᐅᖁᓪᓗᒍ ᓄᓇᖓᑦ ᐊᒻᒪᓗ ᐊᖏᕈᑎᑦ ᐱᔪᓐᓇᐅᑎᖏᑦ
ᐊᒻᒪᓗ ᓄᓇᖅᑲᖅᑳᖅᓯᒪᔪᑦ ᓇᖕᒥᓂᖅ ᐱᔾᔪᑎᖃᑦᑎᐊᖅᑐᑦ
ᐱᓇᓱᒍᓐᓇᖅᑐᑦ.21 ᑕᐃᑲᓂ ᐃᓱᓕᑎᓪᓗᒋᑦ ᑭᒡᓕᓯᓂᐊᕐᓂᖓᑦ,
ᑕᒪᕐᒥᒃ ᓄᓇᖅᑲᖅᑳᖅᓯᒪᔪᑦ ᐃᖃᖅᑐᐃᔪᓕᕆᓂᕐᒧᑦ
ᑭᒡᓕᓯᐊᖅᑎᖏᑦ ᒫᓂᑑᐸᒥ ᐃᒪᓐᓇᐃᓕᓚᐅᖅᑐᖅ ᐅᑯᐊ “ᐅᑯᐊ

ᐃᖃᖅᑐᐃᔪᓕᕆᓂᖅ ᐊᑑᑎᖃᖖᒋᑦᑐᖅ ᑲᑕᒃᑎᑦᑎᔪᖅ
ᓄᓇᖅᑲᖅᑳᖅᓯᒪᔪᓂᒃ; ᐊᒻᒪᓗ ᐃᖃᖅᑐᐃᔪᓕᕆᓂᕐᒥ
ᐱᔪᓐᓇᕐᓂᖃᕐᓂᖏᓐᓂᒃ ᐊᖏᖅᓯᒪᖖᒋᑕᖏᑦ.”22

ᐅᑯᐊ ᑕᒪᕐᒥᒃ ᓄᓇᖅᑲᖅᑳᖅᓯᒪᔪᑦ ᐃᖃᖅᑐᐃᔪᓕᕆᓂᕐᒧᑦ
ᑭᒡᓕᓯᐊᖅᑎᖏᑦ ᒫᓂᑑᐸᒥ ᐅᓂᒃᑳᖏᑦ ᑎᑎᕋᖅᓯᒪᔪᑦ 100
ᐅᖓᑖᓂ ᒪᒃᐱᒐᓕᑦ, ᐊᒻᒪᓗ ᐃᓗᓕᖃᖅᑐᑦ ᖃᓂᒋᔮᓂ 300
ᐊᑐᓕᖁᔭᖏᑦ.23 ᐅᑯᐊ ᑐᓂᔭᐅᓯᒪᔪᑦ ᑕᐃᑲᓂ 1991, ᑭᓯᐊᓂᓕ
ᑕᐃᒪᖓᓂᑦ ᐃᒃᐱᒋᔭᐅᖖᒋᑦᑐᑦ ᓱᖁᑎᒋᔭᐅᓂᖖᒋᑦᑐᑦ ᑭᓯᐊᓂ
1999-ᒥ, ᑕᐃᑲᓂ ᒐᕙᒪᑐᖃᒃᑯᑦ ᓴᕿᑦᑎᕗᑦ ᓄᓇᖅᑲᖅᑳᖅᓯᒪᔪᑦ
ᐃᖃᖅᑐᐃᔪᓕᕆᓂᕐᒧᑦ ᐊᑐᓕᖁᔭᐅᔪᓄᑦ ᑲᒥᓯᓇ ᐱᔾᔪᑎᖃᖅᖢᑎᒃ
ᑖᒃᑯᐊ ᐊᑐᓕᖅᑎᑕᐅᖁᓪᓗᒋᑦ.24 ᐅᑯᐊ ᓄᓇᖅᑲᖅᑳᖅᓯᒪᔪᑦ
ᐃᖃᖅᑐᐃᔪᓕᕆᓂᕐᒧᑦ ᐊᑐᓕᖁᔭᐅᔪᓄᑦ ᑲᒥᓯᓇ ᐅᓂᒃᑳᖏᑦ
ᐃᓗᓕᖃᖅᑐᑦ ᐅᖓᑖᓂ 100 ᐊᑐᓕᖁᔭᒥᖕᓂᒃ ᐱᓪᓗᒍ
ᐃᖃᖅᑐᐃᔪᓕᕆᔾᔪᑕᐅᔪᖅ, ᐸᓖᓯᒃᑯᑦ, ᓄᓇᖅᑲᖅᑳᖅᓯᒪᔪᑦ
ᒪᓕᒐᓕᕆᔾᔪᓯᖓᑦ, ᓄᓇᒥᐅᑕᓕᕆᓂᖅ, ᐊᒻᒪᓗ ᐃᓐᑎᐊᓐ
ᐱᖁᔭᕐᔪᐊᖅ, ᓄᓇᖅᑲᖅᑳᖅᓯᒪᔪᑦ ᐊᕐᓇᐃᑦ ᖃᓄᐃᖖᒋᑦᑎ -
ᐊᖁᓪᓗᒋᑦ ᐱᔭᕆᐊᖃᖅᑕᖏᑦ, ᐊᒻᒪᓗ ᒪᒃᑯᒃᑐᑦ ᐊᒻᒪᓗ ᓄᑕᖃᑦ.25

ᐃᓚᖏᑦ ᓄᓇᖅᑲᖅᑳᖅᓯᒪᔪᑦ ᐃᖃᖅᑐᐃᔪᓕᕆᓂᕐᒧᑦ
ᑭᒡᓕᓯᐊᖅᑎᖏᑦ ᒫᓂᑑᐸᒥ ᐊᒻᒪᓗ ᓄᓇᖅᑲᖅᑳᖅᓯᒪᔪᑦ
ᐃᖃᖅᑐᐃᔪᓕᕆᓂᕐᒧᑦ ᐊᑐᓕᖁᔭᐅᔪᓄᑦ ᑲᒥᓯᓇ
ᐊᑐᓕᖅᑎᑕᐅᖁᔭᖏᑦ ᐊᑐᓕᖅᑎᑕᐅᓗᑎᒃ, ᐃᓚᒋᔭᐅᓪᓗᑎᒃ
ᓄᑕᕋᓕᕆᔨᒃᑯᑦ ᐃᖏᕐᕋᓯᑎᓯᒪᔭᖏᑦ ᑕᐃᒪᓗ ᐅᑯᐊ
ᐋᕿᒋᐊᖅᓯᒪᔭᖏᑦ ᑲᕙᒪᑐᖃᒃᑯᑦ ᓄᑕᕋᓕᕆᔨᖏᑦ ᐊᒻᒪᓗ
ᐱᔨᑦᑎᕋᐅᑎᑦ ᐊᐅᓚᑕᐅᔪᑦ ᓄᓇᖅᑲᖅᑳᖅᓯᒪᔪᓂᑦ
ᓯᕗᓕᐅᕈᑕᐅᓯᒪᔪᑦ ᐃᖏᕐᕋᓯᑎᑕᐅᓯᒪᔪᑦ ᑎᒦᑦ. ᓱᓕ, ᑕᐃᑲᓂ
2016 ᐅᖓᑖᓂ 90% ᓄᑕᖃᑦ ᐱᓯᒪᔭᐅᔪᑦ ᒫᓂᑑᐸ
ᓄᓇᖅᑲᖅᑳᖅᓯᒪᔪᑦ ᓄᑕᕋᖏᓐᓂᒃ.26 ᐅᑯᐊ ᐃᖃᖅᑐᐃᔪᓕ -
ᕆᔾᔪᑎᒋᔭᖏᑦ ᑕᐃᒪᓐᓇᑦᓴᐃᓈᖅᑐᑦ, ᐊᒻᒪᓗ ᐱᕙᓪᓕᐊᓇᓱᒃᑕᖏᑦ
ᓱᒃᑲᐃᑦᑐᒻᒪᕆᐊᓗᐃᑦ.27 ᓱᓕᕗᖅ, ᐊᓂᒍᖅᑐᑦ 25 ᐅᑭᐅᑦ,
ᐱᕋᔭᖑᖅᑎᑕᐅᓯᒪᔪᑦ ᓄᓇᖅᑲᖅᑳᖅᓯᒪᔪᑦ ᐊᕐᓇᐃᑦ ᐊᒻᒪᓗ
ᐅᓄᓗᐊᓕᖅᑐᑦ ᑲᓇᑕᐅᑉ ᑎᒍᔭᐅᒪᕕᖏᓐᓃᑦᑐᑦ ᓱᓕ
ᐅᓄᖅᓯᕙᓪᓕᐊᑐᐃᓐᓇᖅᑐᑦ ᐱᐅᔪᓐᓃᖅᐸᓪᓕᐊᔪᖅ.28

ᐅᓂᒃᑳᖓᑦ ᑲᓇᑕᐅᑉ ᒐᕙᒪᒃᑯᖏᑦ ᕿᒥᕐᕈᐊᖅᑎᖏᑦ
ᓄᓇᖅᑲᖅᑳᖅᓯᒪᔪᓂᒃ (1996)

ᐅᑯᐊ ᑲᓇᑕᐅᑉ ᒐᕙᒪᒃᑯᑦ ᕿᒥᕐᕈᐊᖅᑎᖏᑦ ᓄᓇᖅᑲᖅᑳᖅᓯᒪᔪᓂᒃ
ᓴᕿᑕᐅᓚᐅᖅᑐᑦ 1991 ᑕᑯᓐᓇᖁᓪᓗᒋᑦ ᐃᒻᒪᑲᓪᓚᓂᑕᓂᒃ
ᐃᓚᒌᒍᓯᖏᓐᓂᒃ ᐊᕙᑖᓂᑦ ᑲᓇᑕᐅᑉ ᒐᕙᒪᒃᑯᖏᑦ ᐊᒻᒪᓗ
ᓄᓇᖅᑲᖅᑳᖅᓯᒪᔪᑦ, ᐊᒻᒪᓗ ᓇᓗᓇᐃᕐᓗᒋᑦ “ᑐᖖᒐᕕᖏᑦ ᓈᒻᒪᒃᑐᑦ
ᐊᒻᒪᓗ ᐃᒃᐱᒍᓱᑦᑎᐊᖅᑐᑦ ᐃᓚᒌᒍᓯᕐᒥᖕᓂᒃ ᐊᕙᑖᓂᑦ
ᓄᓇᖅᑲᖅᑳᖅᓯᒪᔪᑦ ᐊᒻᒪᓗ ᓄᓇᖅᑲᖅᑳᖅᓯᒪᔫᖖᒋᑦᑐᑦ ᑲᓇᑕᒥ.”29
ᐅᖓᑖᓂ  ᑕᓪᓕᒪᑦ ᐅᑭᐅᑦ, ᑲᓇᑕᐅᑉ ᒐᕙᒪᒃᑯᑦ ᕿᒥᕐᕈᐊᖅᑎᖏᑦ
ᓄᓇᖅᑲᖅᑳᖅᓯᒪᔪᓂᒃ ᓈᓚᒡᖢᑎᒃ 178 ᐅᓪᓗᓂᒃ ᐃᓄᓕᒫᓂᒃ
ᐊᒻᒪᓗ ᐳᓛᖅᖢᑎᒃ 96 ᓄᓇᓕᖕᓄᑦ.30 ᐅᓇ 4,000-ᓂᒃ ᒪᒃᐱᒐᓕᒃ
ᐱᔭᕇᕈᑎᖓᑦ ᐅᓂᒃᑳᖅ ᐃᓗᓕᖃᖅᖢᓂ 440 ᐊᑐᓕᖁᔭᐅᔪᓂᒃ. 

ᐅᑯᐊ ᑲᓇᑕᐅᑉ ᒐᕙᒪᒃᑯᑦ ᕿᒥᕐᕈᐊᖅᑎᖏᑦ ᓄᓇᖅᑲᖅᑳᖅᓯᒪᔪᓂᒃ
ᐱᔭᕇᓚᐅᖅᑐᑦ ᐅᑯᐊ ᑲᓇᑕᐅᑉ ᐊᑐᐊᒐᖏᓐᓄᑦ ᑐᑭᒧᐊᒍᑎᒃᓴᓂᒃ,
ᒪᓕᒡᖢᑎᒃ ᐅᖓᑖᓂ 150 ᐅᑭᐅᓂᒃ ᖃᓪᓗᓈᓂᑦ ᐊᐅᓚᑕᐅᔪᑦ,
ᑕᒪᖅᓯᒪᔫᓂᖓᓂᒃ.31 ᓇᓂᓯᓚᐅᖅᑐᑦ ᐅᑯᐊ ᒐᕙᒪᒃᑯᑦ ᑕᒪᕐᒥᒃ
ᒐᕙᒪᐃᑦ ᐊᑐᖅᑎᑦᓯᖃᑦᑕᖅᑐᑦ ᓴᖖᒋᓂᕐᒥᖕᓂᒃ ᐃᓕᖁᓯᑐᖃᖏᑦ
ᐊᓯᐅᑎᒐᓱᐊᖅᖢᒋᑦ ᓄᓇᖅᑲᖅᑳᖅᓯᒪᔪᑦ ᑕᒪᑐᒧᖓ ᑲᓇᑕᒥᐅᓄᑦ
ᓄᓇᖃᑎᒌᓄᑦ.



ᖃᓄᖅ ᑐᑭᖃᖅᐸ
ᓄᓇᖃᖅᑳᖅᑐᒥᓃᑦ?
ᓄᓇᖃᖅᑳᖅᑐᒥᓃᑦ ᓄᓇᖃᖅᑳᖅᑐᒥᓂᐅᓗᑎᒃ
ᓄᓇᖅᑲᑎᒌᑦᑐᓂᒃ ᓇᖕᒥᓂᖅ ᐊᔾᔨᐅᖏᑦᑐᒥᒃ
ᒐᕙᒪᓕᕆᔾᔪᑎᖃᖅᑐᑦ, ᑮᓇᐅᔭᓕᐅᕈᑎᖃᖅᑐᑦ,
ᐃᓕᖅᑯᓯᖃᖅᑐᑦ, ᐅᖃᐅᓯᖃᖅᑐᑦ, ᐊᒻᒪ
ᐃᓛᒃᑰᖓᔪᓂᒃ ᐊᕕᒃᑐᖅᓯᒪᓂᖅᑎᒍᑦ
ᓄᓇᐅᖅᑐᑦ.

ᑕᐃᒃᓱᒪᓂᑐᖃᖅ ᐊᖏᖃᑎᒌᒍᑕᐅᓯᒪᔪᑦ ᓄᓇᖃᖅᑳᖅᑐ -
ᒥᓂᕐᓄᑦ ᐊᒻᒪ ᖃᓪᓗᓈᓄᑦ ᑕᕆᐅᑉ ᐊᑭᐊᓃᖖᒑᖅᑐᓂᑦ
ᑕᒪᑐᒧᖓ ᐃᓕᑕᖅᓯᔾᔪᑕᐅᖕᒪᑦ ᐊᔾᔨᒌᖖᒋᑦᑐᓂᒃ
ᐃᓕᖅᑯᓯᖃᕐᓂᐅᔪᓄᑦ ᐱᓕᕆᖃᑎᒌᑉᐸᓚᐅᕐᓂᖏᑎᒍᑦ.

ᑭᓯᐊᓂᓕ, ᑲᓇᑕᒥ ᒐᕙᒪᑐᖃᒃᑯᑦ ᐊᑐᓕᖅᑎᑦᑎᓯᒪ -
ᓕᓚᐅᕐᒪᑕ ᓄᑖᓂᒃ ᐊᑐᐊᒐᕐᓂᒃ (ᐱᓗᐊᖅᑐᒥᒃ ᐊᑐᖅᑐᑎᒃ
ᐊᓪᓚᐃᑦ ᒪᓕᒐᕐᔪᐊᖏᑎᒍᑦ) ᓯᖁᒥᑦᑎᔾᔪᑕᐅᓯᒪᔪᒥᒃ 
ᐊᒻᒪᓗ ᐊᓯᐅᔨᔾᔪᑕᐅᓯᒪᓕᖅᑐᒥᒃ ᓄᓇᖃᖅᑳᖅᑐᒥᓂᕐᓄᑦ
ᓄᓇᑐᖃᕆᓚᐅᖅᑕᖏᓐᓂᑦ. ᑕᒪᓐᓇ ᐱᔮᖅᓯᓂᒃᑯᑦ
ᑐᐊᕕᐊᖑᓕᓚᐅᖅᓯᒪᖕᒪᑦ ᐊᓯᔾᔩᓇᓱᖕᓂᕐᒧᑦ ᐃᓕᖅᑯᓯᕐᓂᒃ
ᐊᒻᒪ ᓱᕋᐃᓪᓚᕆᒍᑕᐅᓪᓗᓂ ᓄᓇᖃᖅᑳᖅᑐᒥᓂᕐᓂᒃ
ᐊᔾᔨᐅᖏᑦᑐᒥᒃ ᐃᓕᖅᑯᓯᖃᕐᓂᖏᓐᓂᒃ ᐊᒻᒪ
ᐱᐅᓯᖃᕐᓂᖏᓐᓂᒃ.

ᐅᓄᕐᑐᑦ ᓄᓇᖃᖅᑳᖅᑐᒥᓃᑦ ᐅᓪᓗᒥᐅᓕᕐᑐᖅ ᓱᓕ
ᓴᑐᖅᓯᒪᓕᖅᑎᑦᑎᓇᓱᒃᑎᓪᓗᒋᑦ ᐊᒻᒪᓗ
ᐃᓕᐅᖅᑲᐃᓯᒪᓕᒃᑲᓐᓂᕋᓱᒃᑎᓪᓗᒋᑦ ᑭᒃᑰᓂᕐᒥᓂᒃ,
ᑕᒪᕐᒥᑦᑎᐊᖅ ᓄᓇᖃᖅᑳᖅᑐᒥᓃᑦ, (ᐅᕝᕙᓘᓐᓃᑦ
ᐃᓅᖃᑎᒌᖑᔪᑦ ᐃᓱᒪᒋᓗᒋᑦ ᐃᓄᐃᑦ ᑕᐃᒪᓐᓇᓴᐃᓐᓇᖅ),
ᐊᔪᖖᒋᓐᓂᖃᕐᒪᑕ ᐱᓕᕆᖃᑎᒌᒋᐊᖃᕈᓐᓇᕐᓂᕐᒥᒃ
ᑲᓇᑕᒥᐅᓂᒃ ᐃᓅᖃᑎᒌᓐᓂᒃᑯᑦ, ᐅᕝᕙᓘᓐᓃᑦ 
ᒐᕙᒪᐅᔪᒥᑦ ᒐᕙᒪᐅᔪᒧᑦ ᐱᓕᕆᖃᑎᒌᓐᓂᒃᑯᑦ,
ᑐᖖᒐᕝᕕᖃᖅᑎᑕᐅᓯᒪᓗᑎᒃ.IV

ᑕᐃᒪᓐᓇᐃᓕᐅᓚᐅᖅᑐᑦ, ᐲᖅᑕᐅᓗᑎᒃ ᐊᔾᔨᐅᖖᒋᑑᖕᒪᑕ.
ᐅᑯᐊ ᑲᓇᑕᐅᑉ ᒐᕙᒪᒃᑯᑦ ᕿᒥᕐᕈᐊᖅᑎᖏᑦ ᓄᓇᖅᑲᖅᑳᖅᓯᒪᔪᓂᒃ
ᓇᓂᓚᐅᖅᑕᖓᑦ ᐅᓇ ᓱᒃᑯᓴᐃᓂᖅ ᓵᓚᖃᕋᓱᐊᕐᓂᖅ
ᑎᓴᒪᐃᓕᖓᓪᓗᒍ:  

1. ᐅᑯᐊ ᓄᓇᖅᑲᖅᑳᖅᓯᒪᔪᑦ ᐊᔪᖅᑐᑦ ᑐᑭᒧᐊᒃᑎᑦᑕᕆᐊᒃᓴᖅ
ᐃᒻᒥᖕᓂᒃ; 

2. ᐅᑯᐊ ᐊᖏᕈᑏᑦ ᐊᒻᒪᓗ ᐊᓯᖏᑦ ᐊᖏᕈᑏᑦ
ᐃᒃᐱᒋᔭᐅᖖᒋᑦᓯᐊᖅᑐᑦ ᐃᒡᓯᓇᑰᔪᑦ;

3. ᐅᑯᐊ ᓄᓇᖅᑲᖅᑳᖅᓯᒪᔪᑦ ᐃᒻᒥᖕᓂᒃ
ᑐᑭᒧᐊᒃᑎᑦᑐᓐᓇᖖᒋᑦᑐᑦ, ᐃᓱᒪᓕᐅᕈᔾᔭᐅᓗᑎᒃ ᑭᓯᐊᓂ
ᐃᓚᐅᖖᒋᒃᑲᓗᐊᕐᓗᑎᒃ ᐅᕝᕙᓘᓐᓃᑦ; ᐊᖏᖖᒋᑲᓗᐊᕐᓗᑎᒃ

4. ᐅᓇ ᑕᖏᖓ “ᐱᕙᓪᓕᐊᑎᑦᑎᓂᖅ” ᐅᕚᓘᓐᓃᑦ
“ᐱᕚᓪᓕᖅᐸᓪᓕᐊᓂᖅ” ᑐᑭᓕᐊᖑᔪᓐᓇᖅᑐᖅ ᖃᓪᓗᓈᑦ
ᐱᔾᔪᓯᖏᑦᑎᑐᑦ ᐊᒻᒪᓗ ᑐᖖᒐᔾᔪᑎᖏᑦᑎᑐᑦ.32

ᑲᓇᑕᐅᑉ ᒐᕙᒪᒃᑯᑦ ᕿᒥᕐᕈᐊᖅᑎᖏᑦ ᓄᓇᖅᑲᖅᑳᖅᓯᒪᔪᓂᒃ
ᐊᐃᕙᓚᐅᖅᑐᑦ ᑕᐃᒪᓐᓇ ᑲᓇᑕᐅᑉ ᒐᕙᒪᒃᑯᖏᑦ
ᒪᓕᖕᓂᐊᕈᓐᓃᑦᑕᖏᑦ ᓱᓕᖖᒋᑦᑐᓂᒃ ᒥᒡᖠᕚᓪᓕᑦᑎᑦᑎᒐᑎᒡᓗ
ᐊᒃᑐᐃᓂᖓᓂ ᓄᓇᖅᑲᖅᑳᖅᓯᒪᔪᓄᑦ.33

ᑕᐃᒪᓗ ᐊᒥᓱᑦ ᑲᓇᑕᒥᐅᑦ ᓈᒻᒪᒋᓚᐅᖅᑕᖓᑦ ᑲᓇᑕᐅᑉ 
ᒐᕙᒪᒃᑯᑦ ᕿᒥᕐᕈᐊᖅᑎᖏᑦ ᓄᓇᖅᑲᖅᑳᖅᓯᒪᔪᓂᒃ ᑕᒪᐃᓐᓄᑦ
ᐃᓱᓕᑦᑎᔾᔪᑎᒋᔭᖏᑦ, ᑐᖖᒐᓇᖅᓯᕚᓪᓕᔮᖖᒋᑦᑐᑦ ᐊᑐᓕᖅᑕᐅᖁ -
ᔭᖏᓐᓂᒃ: ᐅᓇ ᑲᓇᑕ ᓇᓕᖃᕇᓕᑦᑎᐊ ᑲᓐᓂᕆᐊᖃᖅᑐᖅ
ᓂᕈᐊᖅᑕᐅᔪᒪᔪᖏᑦ ᐊᒻᒪᓗ ᒪᑭᒪᓇᓱᐊᕐᓂᕐᒧᑦ ᓴᖖᒋᓂᖃᖅᑐᑦ
ᐊᕙᑖᓂᑦ ᓄᓇᖅᑲᖅᑳᖅᓯᒪᔪᑦ ᐊᒻᒪᓗ ᐊᓯᖏᑦ ᑲᓇᑕᐅᑉ
ᒐᕙᒪᒃᑯᖏᑦ. ᐅᓇ ᐃᓚᖃᖅᑐᖅ ᐋᕿᓱᒃᑲᓐᓂᕐᓗᒋᑦ
ᓄᓇᖅᑲᖅᑳᖅᓯᒪᔪᑦ ᑕᒪᕐᒥᒃ ᐊᕕᒃᑕᐅᓯᒪᔪᑦ ᐊᑐᐊᒐᕐᓂᑦ ᐊᒻᒪᓗ
ᒪᓕᒐᕐᓂᑦ, ᐊᒻᒪᓗ ᓴᓂᕐᕙᒃᕕᐅᑲᓐᓂᕐᓗᑎᒃ ᓄᓇᒥ ᐃᑲᔫᑎᓂᑦ
ᐊᒻᒪᓗ ᓄᓇᒥᒃ.34

ᑕᐃᑲᓂ 20 ᐅᑭᐅᑦ ᑕᐃᒪᖓᓂᑦ ᓴᕿᓚᐅᖅᓯᒪᖕᒪᒋᑦ ᑲᓇᑕᐅᑉ
ᒐᕙᒪᒃᑯᖏᑦ ᕿᒥᕐᕈᐊᖅᑎᑦ ᓄᓇᖅᑲᖅᑳᖅᓯᒪᔪᓄᑦ ᐱᔭᕇᕈᑎᖏᑦ
ᐅᓂᒃᑳᑦ, ᒥᑭᔪᒥᒃ ᐊᓯᑦᔨᓚᐅᖅᑐᑦ. ᓄᓇᖅᑲᖅᑳᖅᓯᒪᔪᑦ ᓱᓕ
ᓱᕋᒃᓯᒪᕗᑦ ᐊᒻᒪᓗ ᐱᑕᖃᖖᒋᑦᓯᐊᑲᓴᒃᑐᖅ ᖃᑭᒐᓱᐊᕈᑕᐅᔪᓂᒃ
ᑎᑭᐅᑎᓂᐊᕐᓗᒋᑦ ᓄᓇᖅᑲᖅᑳᖅᓯᒪᔪᑦ ᐱᔪᒪᔭᖏᑦ ᑭᖖᒎᒪᒋᔭᖏᑦ
ᐅᕝᕙᓘᓐᓃᑦ ᖃᓂᒡᓕᒋᐊᖅᑎᑦᑎᒋᐊᒥᒃ ᐃᖅᐸᖅᓯᒋᐊᖅᓯ -
ᒪᓂᖏᓐᓂᒃ ᐃᓅᓯᓕᕆᓂᕐᒥ-ᑮᓇᐅᔭᓕᕆᓂᕐᒥ ᐃᐸᖅᓯᒪᐅᖅᑐᑦ.
ᑕᐃᒪᓗ ᒐᕙᒪᒃᑯᑦ ᐱᓕᕆᓇᓱᐊᖃᑦᑕᖅᓯᒪᔫᒐᓗᐊᑦ ᐊᑐᕐᓗᒋᑦ
ᐊᖏᕈᑎᑦ ᐊᒻᒪᓗ ᓄᓇᖅᑲᖅᑳᖅᓯᒪᔪᑦ ᓇᖕᒥᓂᖅ-
ᐊᐅᓚᑦᑐᓐᓇᖅᑐᑦ, ᑕᐃᒪᓗ ᑕᒪᓐᓇ ᑭᖑᕙᖅᓯᒪᔪᖅ ᐊᖏᔪᒥᒃ.35

ᐅᑯᐊ ᐱᔭᕇᕈᑎᖓᑦ ᐅᓂᒃᑳᖅ ᓱᓕᔪᓂᒃ 
ᑭᒡᓕᓯᓂᐊᖅᑎᑦ ᑲᓇᑕ (2015)
ᐅᑯᐊ ᓱᓕᔪᓂᒃ ᑭᒡᓕᓯᓐᓂᐊᖅᑎᒃᑯᑦ ᑲᒥᓴᓐ ᑲᓇᑕᒥ
ᓴᕿᑕᐅᓚᐅᖅᑐᑦ 2008 ᐃᓚᒋᓪᓗᒍ ᐃᓕᓐᓂᐊᕆᐊᖅᑎᑕᐅ -
ᕙᓚᐅᖅᑐᑦ ᐊᑭᓕᖅᑕᐅᓂᖏᓐᓄᑦ ᐊᖏᕈᑎᑦ. ᐅᑯᐊ 7-ᓂᒃ
ᐅᑭᐅᓂᒃ ᐱᔭᕇᕋᓱᐊᓚᐅᖅᑐᑦ. ᐅᑯᐊ ᑲᒥᓯᓇᐃᑦ
ᐅᐸᒍᑎᖃᑦᑕᓚᐅᖅᑐᑦ ᓄᓇᓕᖕᓄᑦ ᓇᓂᑐᐃᓐᓇᖅ ᑲᓇᑕᒥ, 
7-ᓂᒃ ᑲᓇᑕᒥ ᐱᓕᕆᑎᑦᑎᓪᓗᑎᒃ, ᐊᒻᒪᓗ ᓄᐊᑦᑎᓪᓗᑎᒃ
ᐅᖃᐅᓯᖏᓐᓂᒃ ᐅᖓᑖᓂ 6,000 ᑕᑯᓯᒪᔪᑦ ᐅᖃᐅᓯᒃᓴᓖᑦ
ᑕᒪᑐᒥᖓ. ᑕᐃᒃᑯᐊ 2015 ᐱᔭᕇᖅᓯᔾᔪᑖᑦ ᐅᓂᒃᑳᖅ
ᑎᑭᐅᑎᓯᒪᓚᐅᖅᑐᖅ ᐅᖓᑖᓄᑦ 4,000 ᒪᒃᐱᒐᐃᑦ.36



“ᐊᕐᕌᒍᑦ 100 ᐅᖓᑖᓄᑦ ᐊᑐᐊᓂᒃᓯᒪᓕᖅᑐᓂ,
ᑐᕌᒐᕆᔭᐅᓯᒪᓕᖅᑐᑦ ᑲᓇᑕᒥ ᓄᓇᖃᖅᑳᖅᑐᒥᕐᓄᑦ

ᒪᓕᒐᖁᑎᐅᔪᖅ ᐊᑐᐊᒐᖅ ᐲᕐᓯᔾᔪᑕᐅᔪᒫᕐᓂᐊᖅᓯᒪᔪᖅ
ᓄᓇᖃᖅᑳᖅᑐᒥᓃᑦ ᒐᕙᒪᖏᓐᓂᒃ; ᐃᑉᐱᒋᖖᒋᓪᓗᒋᑦ

ᓄᓇᖃᖅᑳᖅᑐᒥᓃᑦ ᐱᔪᓐᓇᐅᑎᒋᔭᖏᑦ; ᐊᑐᕈᖕᓃᖅᑎᑦᑎᓗᑎᒃ
ᐊᓪᓚᐃᑦ ᐊᖏᖃᑎᒌᒍᑎᒋᓯᒪᔭᖏᓐᓂᒃ; ᐊᒻᒪᓗ,

ᐊᓯᔾᔩᕙᓪᓕᐊᓇᓱᐊᕐᓂᖏᓐᓂ ᓄᓇᖃᖅᖄᖅᑐᒥᓂᕐᓂᒃ
ᑲᑎᑕᐅᓯᒪᓕᖅᑎᓪᓗᒋᑦ, ᓄᓇᖃᖅᑳᖅᑐᒥᓃᑦ ᐊᔾᔨᐅᖏᓐᓂᖏᑦ

ᐃᓕᑕᕆᔭᐅᓯᒪᓇᓱᐊᕋᑎᒃ ᒪᓕᒐᖅᑎᒍᑦ, ᐃᓅᓯᓕᕆᓂᒃᑯᑦ,
ᐃᓕᖅᑯᓯᖏᑎᒍᑦ, ᐅᑉᐱᕐᓂᖏᑎᒍᑦ, ᐊᒻᒪ ᐃᓕᖅᑯᓯᖏᑎᒍᑦ

ᐊᔾᔨᐅᖏᓐᓂᖏᑦ ᑲᓇᑕᒥ. ᓴᖅᑭᑕᐅᓯᒪᓂᖓ ᐊᒻᒪ
ᐊᐅᓚᑕᐅᓯᒪᓂᖓ ᐃᓕᓐᓂᐊᕆᐊᕐᓯᒪᕝᕖᑦ ᓄᓇᖃᖅᑳᖅᑐᒥᓂᓃᑦ

ᑎᒍᔭᐅᑐᐃᓐᓇᖅᓱᑎᒃ ᐱᒋᐊᕈᑕᐅᓪᓚᕆᓚᐅᖅᓯᒪᖕᒪᑕ 
ᑕᒪᑐᒧᖓ ᐊᑐᐊᒐᕐᒧᑦ, ᓇᓗᓇᐃᔭᕈᑎᐅᔪᓐᓇᖅᑐᓂ

‘ᐃᓕᖅᑯᓯᖏᓐᓂᒃ ᑐᖂᑦᑎᓂᖅ.’ ”

ᐃᓱᒪᑕᐃᑦ ᓇᐃᒡᓕᒋᐊᖅᓯᒪᓪᓗᒋᑦ ᐅᓂᒃᑳᒃᓴᖏᑦ ᑭᖑᓪᓕᕐᒥᒃ ᐅᓂᒃᑳᓕᐊᖑᓯᒪᔪᓄᑦ ᑭᓪᓕᓯᓂᖅᑎᒃᑯᓐᓂᑦ.
ᐊᑎᓕᐅᖅᓯᒪᖖᒋᑦᑐᖅ ᐅᖃᐅᓯᐅᑦ ᑭᓪᓕᓯᓂᐊᖅᑏᑦ ᑲᒥᓯᓇᖏᓐᓄᑦ (unsigned statement by TRC)V

ᐋᕿᒃᓱᕐᓗᒋᑦ ᑲᓇᑕᐅᑉ ᒐᕙᒪᒃᑯᖏᑦ ᕿᒥᕐᕈᐊᖅᑎᑦ
ᓄᓇᖅᑲᖅᑳᖅᓯᒪᔪᓄᑦ, ᐅᑯᐊ ᓱᓕᔪᓂᒃ ᑭᒡᓕᓯᓂᐊᖅᑎᒃᑯᑦ
ᕿᓂᓚᐅᖅᑐᑦ “ᐅᖃᐅᕆᓯᑲᓐᓂᕐᓗᒍ ᐊᑐᖅᑕᐅᓯᒪᔪᖅ ᑭᖑᓂᑦᑎᓂ
ᐃᓕᓐᓂᐊᕆᐊᖅᑎᑕᐅᕙᓚᐅᖅᑐᑦ ᐊᒻᒪᓗ ᐱᕚᓪᓕᕆᐊᖅᑎᓪᓗᒍ
ᐱᕙᓪᓕᐊᓂᖓ ᑲᓇᑕᐅᑉ ᓴᐃᒻᒪᖃᑎᒌᖕᓂᖓᑦ.”37
ᐃᓱᓕᑦᑎᔾᔪᑎᖃᓚᐅᖅᑐᑦ ᐅᑯᐊ ᑲᓇᑕ ᐳᖅᑐᓛᖅ ᐊᑐᐊᒐᖅ
ᓄᖑᑎᕆᓇᓱᐊᕐᓂᕐᒥᒃ ᓄᓇᖅᑲᖅᑳᖅᓯᒪᔪᓂᒃ ᑎᑭᐅᑎᓯᒪᔪᖅ
ᐱᐅᓯᑐᖃᖏᑦ ᑕᒪᕐᒥᒃ ᓄᖑᑕᐅᓯᒪᓂᖏᓐᓂᒃ.38 ᓴᐃᒻᒪᖃᑎᒌᖕᓂᖅ
ᐊᕙᑖᓂᑦ ᓄᓇᖅᑲᖅᑳᖅᓯᒪᔪᑦ ᐊᒻᒪᓗ ᓄᓇᖅᑲᖅᑳᖅᓯᒪᖖᒋᑦᑐᑦ
ᐊᖏᔪᒥᒃ ᓄᑖᖑᔪᒥᒃ ᐊᓯᑦᔨᕆᐊᖃᖅᑐᑦ ᐃᓚᒌᒍᓯᖏᑦ,
ᓅᑉᐸᓪᓕᐊᓗᑎᒃ ᐊᑕᐅᓯᖅ ᐱᐅᓯᑐᖃᖏᓐᓂᒃ ᓄᖑᕋᐃᔪᖅ
ᑕᒪᑐᒧᖓ ᑕᒪᕐᒥᒃ ᐃᒃᐱᒋᖃᑎᒌᑦᓯᐊᓕᕐᓄᑎᒃ.39

ᐅᑯᐊ ᓱᓕᔪᓂᒃ ᑭᒡᓂᓯᓂᐊᖅᑎᒃᑯᑦ ᑐᓂᓯᓚᐅᖅᑐᑦ 94
ᐱᓕᕆᐊᖑᔪᒃᓴᓂᒃ. ᒫᓐᓇᒧᒃ, ᐊᒥᓱᑦ ᓄᓇᖃᑎᒌᖖᒋᑦᑐᑦ
ᓇᓂᑐᐃᓐᓇᖅ ᑲᓇᑕᒥ ᐅᖃᖅᓯᒪᔪᑦ ᐊᖏᖅᓯᒪᑦᑎᐊᕐᓂᕐᒥᖕᓂᒃ
ᐊᑐᓕᖅᑕᐅᑎᓯᒪᓗᒋᑦ ᓱᓕᔪᓂᒃ ᑭᒡᓕᓯᓐᓂᐊᖅᑎᒃᑯᑦ
ᐱᓕᕆᐊᖑᖁᔭᖏᓐᓂᒃ.40 ᑕᐃᒪᓐᓇᐅᒐᓗᐊᖅᑎᓪᓗᒍ, ᓱᓕ
ᓄᑖᖑᓗᐊᖅᑐᖅ ᑲᔪᓯᑦᑎᐊᕋᔭᕐᒪᖔᑦ ᐅᑯᐊ ᓇᓪᓕᐊᒃ
ᐃᖏᕐᕋᓯᑎᑕᐅᓯᒪᔪᑦ.

ᐱᑦᑎᐊᖅᑕᐅᑲᑦᑕᖖᒋᓐᓂᖏᓂᒃ ᓄᓇᖅᑲᖅᑳᖅᓯᒪᔪᑦ 
ᐊᕐᓇᐃᑦ ᐊᒻᒪᓗ ᓂᕕᐊᖅᓵᑦ

ᐅᑯᐊ ᐱᖓᓱᑦ ᐊᖏᔪᑦ ᐅᓂᒃᑳᑦ ᐱᓪᓗᒍ ᐃᓚᒌᒍᓯᖅ ᐊᕙᑖᓂᑦ
ᓄᓇᖅᑲᖅᑳᖅᓯᒪᔪᑦ ᐊᒻᒪᓗ ᑲᓇᑕ ᖃᐅᔨᓇᓱᑦᑎᐊᖅᓯᒪᖕᒥᔪᑦ
ᐊᑐᓂ ᐃᓄᒃ ᐊᒻᒪᓗ ᖃᓄᐃᓕᖓᐃᓐᓇᕈᑎᔪᑦ
ᐱᑦᑎᐊᖅᑕᐅᖃᑦᑕᖖᒋᓂᖏᓐᓄᑦ ᓄᓇᖅᑲᖅᑳᖅᓯᒪᔪᑦ ᐊᕐᓇᐃᑦ,
ᓇᓗᓇᐃᔭᑯᓗᒃᓯᒪᖖᒋᑑᒐᓗᐊᑦ ᐅᕝᕙᓘᓐᓃᑦ ᑕᒪᐅᓐᓇ
ᓇᓪᓕᐊᖕᓄᑦ ᐊᖑᑎᑦ ᐊᕐᓇᐃᓪᓗ ᕿᖑᑎᒥᒃᑎᒍᑦ.

ᒪᓕᒡᖢᒍ ᑖᒃᑯᐊ ᓄᓇᖅᑲᖅᑳᖅᓯᒪᔪᑦ ᐃᖃᖅᑐᐃᔪᓕᕆᓂᕐᒧᑦ
ᑭᒡᓕᓯᓂᐊᖅᑎᖏᑦᑕ ᐅᓂᒃᑳᖏᓐᓂ, ᐅᑯᐊ ᐸᓖᓯᒃᑯᑦ ᐊᒻᒪᓗ
ᐃᖃᖅᑐᐃᔪᓕᕆᔨᒃᑯᑦ ᑭᐅᓯᑦᑕᐃᓕᕙᖕᒪᑕ ᐊᔾᔨᐅᖖᒋᑦᑐᓄᑦ
ᐱᔪᒪᔭᖏᓐᓄᑦ ᓄᓇᖅᑲᖅᑳᖅᓯᒪᔪᑦ ᐊᕐᓇᐃᑦ ᐊᒻᒪᓗ
ᐊᑑᑎᖃᑦᓯᐊᖅᑐᓂᒃ ᓴᐳᒻᒥᔪᓐᓇᖅᓯᒪᔪᓐᓇᕋᑎᒃ
ᐱᑦᑎᐊᖅᑕᐅᖖᒋᓂᕐᒧᑦ ᐅᕝᕙᓘᓐᓃᑦ ᐱᓂᕐᓗᐃᓯᒪᔪᑦ
ᐱᓯᒪᔭᐅᔭᕆᐊᒃᓴᖅ. ᐅᑯᐊ ᓱᓕᔪᑦ ᐱᑦᑎᐊᖅᑕᐅᖃ -
ᑕᖖᒋᔾᔪᑎᖏᓐᓄᑦ ᓄᓇᖅᑲᖅᑳᖅᓯᒪᔪᓂᒃ ᐊᕐᓇᓂᒃ.41

ᑲᓇᑕᐅᑉ ᒐᕙᒪᒃᑯᖏᑦ ᕿᒥᕐᕈᐊᖅᑎᑦ ᓄᓇᖅᑲᖅᑳᖅᓯᒪᔪᓄᑦ
ᓇᓂᓯᓯᒪᔪᑦ “ᐊᑭᕋᖅᑐᖅᑕᐅᓪᓗᑎᒃ ᑕᐃᒪᓐᓇᐃᑑᓂᖏᓐᓂᒃ ᐊᒻᒪᓗ
ᑭᓲᑎᑕᐅᒐᑎᒃ ᓄᓇᖅᑲᖅᑳᖅᓯᒪᔫᓪᓗᑎᒃ ᐊᕐᓇᐃᑦ, ᑕᒪᒃᑯᐊᓗ
ᐃᓅᓂᖏᓐᓂᒃ ᐊᑭᕋᖅᑐᖅᑕᐅᕗᑦ ᐊᒻᒪᓗ ᐊᕐᓇᐅᓂᖏᓐᓄᑦ, 
ᐅᑯᐊ ᑕᒪᔾᔭ ᓱᕋᐃᓛᖑᕙᒃᑐᑦ ᐅᖃᖅᑕᐅᔪᑦ ᑲᓇᑕᐅᑉ
ᓄᓇᖃᑎᒌᖏᓐᓂᑦ.”42 ᓄᓇᖅᑲᖅᑳᖅᓯᒪᔪᑦ ᐊᕐᓇᐃᑦ ᐅᖃᖅᓯᒪᔪᑦ
ᑲᒥᓯᓇᓄᑦ ᐅᑯᐊ ᑕᐃᒪᓐᓇᐅᒐᓗᐊᖅᑎᓪᓗᒋᑦ ᑕᒪᐃᓐᓂᓕᒫᖅ
ᒪᒥᓴᐃᓂᖅ ᓄᑕᖃᒥᖕᓄᑦ, ᐃᓚᒥᖕᓄᑦ, ᐊᒻᒪᓗ ᓄᓇᓕᖕᓄᑦ,
ᐃᒡᓯᓇᑰᖃᑦᑕᕐᒪᑕ ᐃᓱᒪᓕᐅᕆᔾᔪᑕᐅᑎᓪᓗᒋᑦ ᑕᒪᒃᑯᓄᖓ
ᐱᔾᔪᑕᐅᔪᓄᑦ. ᑲᓇᑕᐅᑉ ᒐᕙᒪᒃᑯᖏᑦ ᕿᒥᕐᕈᐊᖅᑎᑦ
ᓄᓇᖅᑲᖅᑳᖅᓯᒪᔪᓄᑦ ᐊᑐᓕᖅᑕᐅᖁᔨᕗᑦ ᐃᒪᓐᓇ:
“ᓄᓇᖅᑲᖅᑳᖅᓯ ᒪᒨᓪᓗᑕ ᓇᖕᒥᓂᖅ ᒐᕙᒪᖃᕈᓐᓇᖅᑐᒍᑦ ᐊᒻᒪᓗ
ᐊᑐᓕᖅᑕᐅᑎᓪᓗᒍ ᓇᖕᒥᓂᖅ ᒐᕙᒪᖃᕈᓐᓇᕐᓂᕗᑦ, ᑕᐅᑦᑐᖏᑦ
ᓄᓇᖅᑲᖅᑳᖅᓯᒪᔪᑦ ᐊᕐᓇᐃᑦ ᑐᑭᒧᐊᒃᑎᑕᐅᑦᑎᐊᕐᓗᑎᒃ…
ᐃᓂᖃᖅᑐᑦ ᐱᒻᒪᕆᐅᔪᓂ ᓯᕗᓕᐅᖅᑎᐅᓪᓗᑎᒃ ᓄᓇᓕᖕᓂ 
ᐊᒻᒪᓗ ᓄᓇᖃᑎᒌᓕᒫᓄᑦ.”43

ᓄᓇᖃᖅᑳᕐᓯᒪᔪᑦ ᐊᕐᓇᐃᑦ ᐅᖃᕐᓯᒪᔪᑦ
ᑲᑎᒪᔨᓄᑦ ᐱᒋᐊᖁᔨᕙᒃᑲᓗᐊᕐᑎᓪᓗᒋᑦ ᓱᓕᔪᒃᑯᑦ
ᐱᓪᓚᑦᑖᕐᑐᒃᑯᑦ ᒪᒥᓴᕐᓂᕐᒥᒃ ᐱᒋᐊᖁᔨᓪᓗᑎᒃ,
ᓄᑕᕋᓄᑦ ᐃᓚᒌᒃᑐᓄᑦ, ᓄᓇᓕᖕᓄᓪᓗ,
ᐱᖃᑕᐅᑎᑕᐅᖃᑦᑕᖖᒋᒻᒪ ᐋᕿᒃᑕᐅᔪᓄᑦ
ᐅᓄᕐᑐᓄᑦ ᐅᖃᐅᓯᐅᔪᓄᑦ.

ᐅᑯᐊ ᓱᓕᔪᓂᒃ ᑭᒡᓕᓯᓂᐊᖅᑎᒃᑯᑦ ᐅᓂᒃᑳᓕᐊᖏᑦ ᑎᒃᑯᐊᖅᓯᒪᔪᑦ
ᑲᓇᑕᐅᑉ “ᓄᖑᕋᐃᕙᓪᓕᐊᖏᓐᓇᕐᓂᖏᑦ ᐃᒻᒪᑲᓪᓚᓂᑦ”44
ᐱᑦᑎᐊᑦᑕᐅᕙᒐᑎᒃ ᓄᓇᖅᑲᖅᑳᖅᓯᒪᔪᑦ ᐊᕐᓇᐃᑦ ᐊᒻᒪᓗ
ᓂᕕᐊᖅᓵᑦ. ᑕᐃᑲᓂ ᓱᓕᔪᓂᒃ ᑭᒡᓕᓯᓐᓂᐊᖅᑎᒃᑯᑦ ᒥᑭᔪᒥᒃ
ᐅᖃᐅᓯᖃᖅᓯᒪᔪᑦ ᐊᕐᓇᐃᖓᔪᓂᒃ ᐊᖑᑕᐃᖓᔪᓂᒃ, 
ᓇᓂᓯᓯᒪᔪᑦ ᑕᒪᒃᑯᐊ ᐊᖑᑕᐃᖓᔪᑦ ᐊᕐᓇᐃᖓᔪᑦ ᑕᐃᑲᓂ
ᐃᓕᓐᓂᐊᕆᐊᖅᑎᑕᐅᓯᒪᑎᓪᓗᒋᑦ ᐊᑦᑕᕐᓇᖅᑐᒦᓂᖅᐸᐅᓚᐅᖅᑐᑦ
ᐱᑦᑎᐊᖅᑕᐅᖖᒋᓂᕐᒧᑦ ᐊᒻᒪᓗ ᓱᒃᑯᓴᖅᑕᐅᓂᕐᒧᑦ. ᐃᓚᖓᑦ
ᐊᕐᓇᐃᖓᔪᖅ ᐊᖑᑕᐃᖓᔪᖅ ᐱᓂᕐᓗᒃᑕᐅᓯᒪᔪᖅ ᐅᖃᓚᐅᖅᑐᑦ
ᑖᒃᑯᓄᖓ ᑲᒥᓯᓇᓄᑦ ᐊᓯᓱᒻᒪᕆᐋᓘᐃᑦ ᑐᖁᖓᓕᖅᑐᑦ ᐃᒻᒥᓂᒃ
ᐊᒥᐊᑯᑑᐸᓗᒃᑐᖅ. ᐊᒥᓱᑦ ᐊᕐᓇᐃᖓᔪᑦ ᐊᖑᑕᐃᖓᔪᑦ
ᕿᒪᒍᑎᓯᒪᔪᑦ ᐃᓕᓐᓂᐊᕐᕕᖕᒥᖕᓂᑦ “ᐊᖁᑎᓂ ᓄᓇᖃᓕᖅᖢᑎᒃ”
ᐅᕝᕙᓘᓐᓃᑦ ᑐᖁᖃᑦᑕᖅᑐᑦ ᐃᒻᒥᖕᓃᖃᑦᑕᕐᒪᑕ.45

ᐊᖏᒡᓕᒋᐊᕐᓗᒍ ᑐᖖᒐᕕᖓᑦ

ᐅᑯᐊ ᐱᖓᓱᑦ ᐅᓂᒃᑳᑦ ᐃᓱᓕᑦᑎᓯᒪᔪᑦ ᐋᕿᒍᑎᒃᓴᓂᒃ
ᓇᓂᔭᒥᖕᓄᑦ ᐱᓪᓗᒍ ᑕᒪᓐᓇ ᐱᑦᑎᐊᖃᑦᑕᐅᑎᖃᑦᑕᖖᒋᓂᖅ
ᓯᕗᓕᐅᖅᑕᐅᔭᕆᐊᓕᒃ ᐃᒻᒥᒍᑦ ᐱᔪᓐᓇᕐᓂᕐᒥᒍᑦ
ᓄᓇᖅᑲᖅᑳᖅᓯᒪᔪᑦ ᐃᓄᖏᓐᓂᑦ, ᓄᓇᖏᓐᓂᑦ, ᐊᒻᒪᓗ
ᐃᓄᓕᒫᓂᑦ. ᐃᓕᓴᖅᓯᓯᒪᔪᑦ ᐊᓯᑦᔨᕆᐊᖃᕐᓂᐊᖅᑐᖅ ᐃᓚᒌᒍᓯᖓᑦ
ᐊᕙᑖᓂ ᑲᓇᑕ ᐊᒻᒪᓗ ᓄᓇᖅᑲᖅᑳᖅᓯᒪᔪᑦ.

ᐅᑯᐊ ᑲᓇᑕᒥ ᑭᒡᓕᒥᓐᓂᐅᖅᑎᒃᑯᑦ ᐋᕿᒃᓱᐃᕙᓪᓕᐊᓂᐊᖅᑐᑦ
ᑕᒪᐃᓐᓄᑦ ᐱᔭᕇᖅᐸᓪᓕᐊᔾᔪᑎᖃᕐᓗᑎᒃ ᑕᒪᒃᑯᓇᖖᒐᑦ
ᓄᓇᖅᑲᖅᑳᖅᓯᒪᔪᑦ ᐃᖃᖅᑐᐃᔪᓕᕆᓂᕐᒧᑦ ᑭᒡᓕᓯᐊᖅᑎᖏᑦ,
ᑲᓇᑕᐅᑉ ᒐᕙᒪᒃᑯᖏᑦ ᕿᒥᕐᕈᐊᖅᑎᑦ ᓄᓇᖅᑲᖅᑳᖅᓯᒪᔪᓄᑦ,
ᐊᒻᒪᓗ ᓱᓕᔪᓂᒃ ᑭᒡᓕᓯᓐᓂᐊᖅᑎᒃᑯᑦ ᑲᓇᑕᒥ: ᑕᒪᓐᓇ
ᐱᑦᑎᐊᖖᒋᓂᖅ ᓄᓇᖅᑲᖅᑳᖅᓯᒪᔪᓂᒃ, ᐃᓚᒋᔭᐅᓪᓗᑎᒃ
ᓄᓇᖅᑲᖅᑳᖅᓯᒪᔪᑦ ᐊᕐᓇᐃᑦ, ᐱᒋᐊᖅᓯᒪᔪᖅ ᖃᓪᓗᓈᖅᑕᖃ -
ᓕᖅᑎᓪᓗᒍ. ᐱᑦᑎᐊᖅᑕᐅᖖᒋᑦᑐᑦ ᓄᓇᖅᑲᖅᑳᖅᓯᒪᔪᑦ ᐊᕐᓇᐃᑦ
ᐊᒻᒪᓗ ᓂᕕᐊᖅᓵᑦ ᓄᖃᕆᐊᓕᒃ ᐃᓱᓕᑦᑕᕆᐊᓕᒃ, ᑲᔪᓰᓐᓇᖅᑐᖅ
ᖃᓪᓗᓇᐃᖓᓕᕋᒥᒃ ᐃᓚᒌᒍᓯᖏᑦ ᐅᑯᐊ ᐃᓂᖃᕐᑎᑦᑎᓂᖓ
ᐃᓱᓕᑦᑕᕆᐊᖃᖅᑐᖅ. 

ᐅᑯᐊ ᓄᓇᖅᑲᖅᑳᖅᓯᒪᔪᑦ ᐃᖃᖅᑐᐃᔪᓕᕆᓂᕐᒧᑦ
ᑭᒡᓕᓯᐊᖅᑎᖏᑦ, ᑲᓇᑕᐅᑉ ᒐᕙᒪᒃᑯᖏᑦ ᕿᒥᕐᕈᐊᖅᑎᑦ
ᓄᓇᖅᑲᖅᑳᖅᓯᒪᔪᓄᑦ, ᐊᒻᒪᓗ ᓱᓕᔪᓂᒃ ᑭᒡᓕᓯᓂᐊᖅᑎᒃᑯᑦ 
ᑕᒪᕐᒥᒃ ᐊᑑᑎᔪᑦ ᓄᓇᖅᑲᖅᑳᖅᓯᒪᔪᑦ ᑕᐅᑦᑐᖏᑦᑎᒍᑦ ᓴᓇᓯᒪᔪᑦ.
ᑕᐃᒪᓐᓇᐅᒐᓗᐊᖅᑎᓪᓗᒍ, ᐅᑯᐊ ᑲᓇᑕᒥ ᑭᒡᓕᓯᓂᐊᖅᑎᒃᑯᑦ
ᖃᐅᔨᓴᕐᓂᐊᖅᑐᑦ ᐱᔾᔪᑕᐅᔪᑦ ᐱᑦᑎᐊᖃᑦᑕᐅᓂᖃᑦᑕᖖᒋᓂᕐᒧᑦ
ᐃᔨᖏᑦᑎᒍᑦ ᐊᓪᓚᐃᑦ, ᐃᓄᐃᑦ ᐊᒻᒪᓗ ᐊᓪᓚᐃᖓᔪᑦ ᐊᕐᓇᐃᑦ -

ᐃᓚᒋᔭᐅᓪᓗᑎᒃ ᒪᒃᑯᒃᑐᑦ ᐊᕐᓇᐃᑦ, ᐊᖑᑕᐃᖓᔪᑦ ᐊᕐᓇᐃᑦ,
ᓄᓇᓕᐸᐅᔭᕐᒥᐅᑕᐃᑦ ᐊᒻᒪᓗ ᐃᓄᒋᐊᓗᐊᖖᒋᑦᑐᓂᑦ ᐊᕐᓇᐃᑦ,
ᐊᕐᓇᐃᑦ ᐱᒡᒐᕈᑎᓕᑦ, ᐊᕐᓇᐃᑦ ᐱᕋᔭᒃᓯᒪᔪᑦ, ᐊᕐᓇᐃᑦ
ᓇᒡᓕᒋᔭᐅᔪᑦ, ᐊᒻᒪᓗ ᓄᓇᖅᑲᖅᑳᖅᓯᒪᔪᑦ ᐅᑯᐊ ᐱᔭᐅᔪᒪᖖᒋᑦᑐᑦ
ᐱᓪᓗᒍ ᐊᕐᓇᐅᖕᒪᖔᑦ ᐊᖑᑕᐅᖕᒪᖔᑦ ᓇᓗᔭᐅᔪᑦ. ᑕᒪᕐᒥᒃ
ᐃᓄᐃᑦ ᑐᓂᓯᓯᒪᔪᑦ ᐱᒻᒪᕆᐅᔪᒥᒃ ᑕᐅᑦᑐᕐᒥᖕᓂᒃ
ᐊᑦᑕᕐᓇᖅᑐᒦᓐᓂᐊᖖᒋᓇᒥᒃ.  

ᖃᓪᓗᓇᐃᖓᓕᕐᑎᑦᑎᓂᖅ ᐊᖏᔪᒻᒪᕆᐊᓗᖕᒥᒃ ᐊᒃᑐᐃᓯᒪᔪᖅ
ᑕᒪᐃᓐᓂᒃ ᓄᓇᖅᑲᖅᑳᖅᓯᒪᔪᓂᒃ, ᑭᓯᐊᓂ ᐊᑐᖅᓯᒪᔭᖏᑦ
ᐊᓪᓚᐃᑦ, ᐃᓄᐃᑦ, ᐊᒻᒪᓗ ᐊᓪᓚᐃᖓᔪᑦ ᐊᕐᓇᐃᑦ ᐊᒻᒪᓗ
ᓂᕕᐊᖅᓵᑦ, ᐊᒻᒪᓗ ᓄᓇᖅᑲᖅᑳᖅᓯᒪᔪᑦ ᓇᓗᓇᐃᖅᓯᒪᖖᒋᑦᑐᑦ
ᐊᖑᑕᐅᖕᒪᖔᑦ ᐊᒻᒪᓗ ᐊᕐᓇᐅᖕᒪᖔᑦ, ᐊᔾᔨᒋᑲᓴᑲᓗᐊᖅᖢᒋᑦ
ᐊᔾᔨᐊᓂᒃ ᐃᒃᐱᒋᔭᐅᑦᑎᐊᕆᐊᖃᖅᑐᑦ ᓄᑲᑉᐱᐊᑎᑐᑦ ᐊᒻᒪᓗ
ᐊᖑᑎᑦᑎᑐᑦ. ᑎᑎᕋᖅᐸᓪᓕᐊᓗᒋᑦ ᑕᒪᒃᑯᐊ ᐅᓂᒃᑳᑦ ᐊᒻᒪᓗ
ᑕᒫᖔᖅᖢᓂ ᐊᕐᓇᒥᑦ ᑕᐅᑦᑐᖏᓐᓂᑦ ᐊᔪᖏᑎᑦᑎᓯᒪᔪᑦ
ᐅᕙᑦᑎᓂᒃ ᐊᕙᓗᑦᑎᐊᑲᓐᓂᕐᓗᒍ ᑕᑯᓐᓇᖅᑕᑦᑎᒍᑦ ᒪᓕᒡᓗᒍ
ᓄᓇᖅᑲᖅᑳᖅᓯᒪᔪᑦ ᐊᕐᓇᐃᑦ ᐊᒻᒪᓗ ᓂᕕᐊᖅᓵᑦ. ᐅᑯᐊ
“ᐱᓂᕐᓗᒃᑕᐅᓯᒪᓂᑐᐃᓐᓇᐅᖖᒋᑦᑐᑦ” ᐅᕝᕙᓘᓐᓃᑦ ᐊᓂᒍᐃᓯᒪᔪᑦ
ᐱᓂᕐᓗᒃᑕᐅᓯᒪᓪᓗᑎᒃ, ᑭᓯᐊᓂ ᑎᒍᒥᐊᖅᑎᑦ ᐱᔪᓐᓇᕐᓂᕆᒐᒥᔾᔪᒃ,
ᑲᓇᑕᐅᑉ ᒪᓕᒐᕐᔪᐊᖏᑦᑎᒍᑦ, ᐊᖏᖃᑎᒌᒍᑎᑎᒍᑦ, ᐊᒻᒪᓗ ᐃᓅᓯᖅ
ᐱᓪᓗᒍ ᐱᔪᓐᓇᐅᑎᑦ ᐅᑯᐊ ᓱᓕ ᓱᕋᒃᑕᐅᖃᑦᑕᖅᑐᑦ. 46

ᐊᕙᓗᒃᓴᖓᓂᒃ ᐅᑯᐊ ᖃᓪᓗᓇᐃᖓᔪᓐᓃᖅᑎᑦᑎᓂᖅ,
ᐱᐅᓯᑐᖃᕐᓄᑦ ᐱᓯᒪᔪ, ᐊᖑᑕᐅᓂᖓᓂ ᐊᕐᓇᐅᓂᖓᓂᒃ
ᐊᑑᑎᖃᖅᑐᑦ, ᐊᒻᒪᓗ ᐱᔪᓐᓇᕐᓂᖃᖅᑐᑦ ᒪᓕᒃᑐᓂᒃ,
ᐃᓚᓕᐅᑎᓂᐊᖅᑕᕗᑦ ᓄᓇᖅᑲᖅᑳᖅᓯᒪᔪᑦ ᐊᕐᓇᐃᑦ 
ᓂᐱᒋᔭᐅᓗᑕ ᑖᒃᑯᓄᖓ ᓄᓇᖅᑲᖅᑳᖅᓯᒪᔪᑦ ᐸᓖᓯᓕᕆᓂᖓ
ᑭᒡᓕᓯᓂᐊᕈᑕᐅᔪᖅ, ᑯᐃᖕ ᑲᑎᒪᔨᖏᑦ ᕿᒥᕐᕈᔩᑦ
ᓄᓇᖅᑲᖅᑳᖅᓯᒪᔪᓂᒃ, ᐊᒻᒪᓗ ᑭᒡᓕᓯᓂᐊᖅᑎᑦ ᑲᑎᒪᔨᑦ ᑲᓇᑕᒥ
ᕿᓂᖅᑐᑦ ᓱᓂᔪᓂᒃ, ᒪᒥᓴᐅᑎᓂᒃ, ᐊᒻᒪᓗ ᐸᓖᓯᑎᒍᑦ
ᐃᑲᔪᖅᑕᐅᑦᑎᐊᕐᓗᑎᒃ.



“ᐱᔪᒪᔭᑐᐊᕋ ᐳᓚᕆᐊᕐᑕᐅᓗᖓ ᐊᓈᓇᓐᓄᑦ, ᑐᓴᕐᓗᒍ
ᓂᐱᖓ, ᐃᕿᓪᓗᓂᖓ, ᐊᒻᒪᓗ ᓇᒡᓕᒍᓱᖕᓂᖓ

ᐃᒃᐱᒋᓗᒍ. ᑖᒃᑯᐊ ᐃᓱᒪᒋᕙᒃᑲ ᕿᑐᖓᕆᔭᐅᓪᓗᑕ
ᑐᖁᑕᐅᓯᒪᔪᒧᑦ ᓄᓇᖃᖅᑳᕐᓯᒪᔪᒧᑦ ᐊᕐᓇᒧᑦ. ᑲᓇᑕᒥ
ᖃᐅᔨᓇᓱᖕᓂᖅ ᐅᑎᕐᑎᑦᑎᔾᔮᖖᒋᑦᑐᑦ ᐊᓈᓇᓐᓂᒃ
ᐅᕝᕙᓘᓐᓃᑦ ᑕᐃᒃᑯᓂᖓ ᑐᖁᑕᐅᓯᒪᔪᓂᒃ, ᑭᓯᐊᓂ

ᑭᐅᔭᐅᔪᒪᔪᒍᑦ ᐊᒻᒪᓗ ᐃᓱᓕᑎᑕᐅᓗᑎᒃ
ᐊᒃᓱᕈᕐᓇᓚᐅᕐᑐᑦ ᐃᓅᓯᑦᑎᓐᓂ. ᐃᓕᓯᒪᔭᕆᐊᖃᓕᕋᑦᑎᒍ

ᐊᕐᓇᐃᑦ ᓂᕕᐊᕐᓵᓪᓗ ᑐᒃᑲᒐᖓᓄᑦ, ᓇᒡᓕᒋᓗᒋᑦ,
ᐅᖃᐅᑎᓪᓗᒋᓪᓗ ᑭᓱᓕᒫᕆᒐᑦᑎᒍ.” 

ᓵᐊᓐ ᓚᑐ Shaun LaDue, ᐃᕐᓂᕆᔭᐅᔪᖅ ᔭᐃᓐ ᑎᒃ-ᓚᑐ Jane Dick-Ladue, ᑐᖁᑕᐅᓚᐅᕐᑐᖅ 1970-ᒥ. 
ᑲᓇᑕᒥ ᖃᐅᔨᓇᓱᖕᓂᕐᒧᑦ ᓄᓇᓕᖕᓂ ᓈᓚᒃᑎᑦᑎᑎᓪᓗᒋᑦ ᕙᐃᑦᕼᐅᐊᔅᒥ, ᔪᓂ 1, 2017. 

ᖃᓄᖅ ᑲᓇᑕᒥ ᑭᒡᓕᓯᓂᐊᖅᑎᒃᑯᑦ
ᓴᕿᑕᐅᓐᓂᖅᐸᑦ?

ᑕᐃᑲᓂ ᑲᓇᑕᒥ ᑭᒡᓕᓯᓂᐊᖅᑎᑦ ᐱᒋᐊᓚᐅᖅᑐᑦ ᓴᓇᓂᖅᑎᒃ
ᓯᑎᐱᕆ 2016, ᐊᑯᓂᒻᒪᕆᐋᓗᒃ ᐃᒻᒪᑲᓪᓚᓂᒃ
ᓴᕿᑕᐅᖁᔭᐅᓪᓗᑎᒃ ᐊᒻᒪᓗ ᖃᐅᔨᒪᑎᑦᑎᓗᑎᒃ ᐱᔾᔪᑕᐅᔪᓂᒃ
ᐱᑦᑎᐊᖅᑕᐅᖃᑦᑕᖖᒋᓐᓂᖏᓐᓄᑦ ᓄᓇᖅᑲᖅᑳᖅᓯᒪᔪᑦ ᐊᕐᓇᐃᑦ.

ᐱᔭᕇᖅᑎᓪᓗᒍ ᓄᓇᖅᑲᖅᑳᖅᓯᒪᔪᑦ ᐊᕐᓇᐃᑦ ᑲᑐᔾᔨᖃᑎᒌᖏᑦᑕ
ᐅᓂᒃᑳᖓ 2010 ᓴᕿᑎᑕᐅᖕᒪᑦ, ᐅᑯᐊ ᑲᓇᑕᒥ ᐊᓪᓚᐃᑦ
ᑲᑐᔾᔨᖃᑎᒌᖏᑦ, ᐊᒻᒪᓗ ᐃᓄᐃᑦ ᑕᐱᕇᑦ ᑲᓇᑕᒥ ᐃᓚᓯᓚᐅᖅᑐᖅ
ᓂᐱᓂᒃ ᑭᒡᓕᓯᓂᐊᖁᔨᔪᓂᒃ. ᒪᓕᒐᖅᑎᒍᑦ, ᐃᓅᓯᕐᒥ ᒪᓕᒐᖅᑎᒍᑦ
ᐱᑦᑎᐊᖅᑕᐅᓯᒪᖖᒋᑦᑐᑦ, ᐃᓅᓯᖏᓐᓄᑦ ᐱᔪᓐᓇᐅᑎᖃᕐᓂᕐᒧᑦ
ᐊᐅᓚᑦᓯᔩᑦ ᐊᒻᒪᓗ ᑲᑐᔾᔨᖃᑎᒌᑦ ᖃᐃᓚᐅᖅᑐᑦ ᐃᑲᔪᕆᐊᖅᖢᑎᒃ,
ᑖᒃᑯᐊᓗ ᑲᓇᑕᒥ ᒪᓕᒐᓕᕆᓂᕐᒧᑦ ᑲᑐᔾᔨᖃᑎᒌᖏᑦ, ᐊᕐᓇᓄᑦ
ᒪᓕᒐᓕᕆᓂᖅ ᐃᓕᓐᓂᐊᖅᑎᑕᐅᓂᕐᒧᑦ ᑲᑐᔾᔨᖃᑎᒌᑦ ᐊᒻᒪᓗ
ᐱᓕᕆᐊᒃᓴᓄᑦ ᑮᓇᐅᔭᒃᓴᖃᖅᑎᑦᑎᕙᒃᑐᑦ, ᒪᓕᒐᓕᕆᔨᒃᑯᑦ
ᐃᑲᔪᖅᑎᖏ ᐱᔪᓐᓇᕐᓂᖃᕐᓂᖏᓐᓄᑦ ᑲᓇᑕᒥ, ᐳᕆᑎᔅ ᑲᓚᑉᐱᐊ
ᑲᑎᒪᕕᒃᔪᐊᖅᑐᑦ ᖃᓄᐃᑦᑐᑐᐃᓐᓇᓂᒃ ᑭᓇᐅᓂᖏᓐᓂᒃ
ᐊᑭᕋᖅᑐᖅᑕᐅᓂᖅ ᐱᓪᓗᒋᑦ ᐊᕐᓇᐃᑦ ᑲᑎᒪᔨᖏᑦ, ᐊᕐᓇᐃᑦ
ᐃᓅᓯᖏᑦ ᐱᓪᓗᒋᑦ ᐃᓚᒌᒃᓴᒃᑯᑦ ᓄᓇᕐᔪᐊᒥ ᓂᕈᐊᖅᑕᐅᓯᒪᔪᓄᑦ
ᐱᓕᕆᐊᖑᔪᓄᑦ, ᓄᓇᕐᔪᐊᒥ ᐊᕐᓇᐃᑦ ᐱᔪᓐᓇᕐᓂᖃᕐᓂᖏᓐᓄᑦ
ᐱᓕᕆᐊᖑᔪᖅ, ᐊᒻᒪᓗ ᒪᓕᒐᓕᕆᓂᕐᒧᑦ ᐋᕿᒃᓯᒪᔾᔪᑎᒃᓴᓄᑦ
ᑲᑐᔾᔨᖃᑎᒌᖏᑦ ᐱᑦᑎᐊᖃᖅᑕᐅᖃᑦᑕᖖᒋᓂᖏᓐᓄᑦ
ᓄᓇᖅᑲᖅᑳᖅᓯᒪᔪᑦ ᐊᕐᓇᐃᑦ.       

ᐊᒥᓱᑦ ᐃᓄᓕᒫᓂᑦ ᐊᔭᐅᕈᑕᐅᔪᑦ ᖃᓄᐃᓕᓯᒪᔪᓄᑦ 
ᐱᓕᕆᐊᖑᔪᑦ ᐃᑲᔪᖅᓯᒪᔪᑦ ᑮᓇᖃᓕᕐᑎᑦᑎᓪᓗᑎᒃ ᐊᒻᒪᓗ
ᐊᑎᖃᓕᖅᑎᑦᑎᓪᓗᑎᒃ ᐅᓄᖅᑐᒻᒪᕆᐋᓗᖕᓂᑦ
ᑕᐃᒪᓐᓇᐃᓕᐆᖅᑕᐅᓯᒪᔪᓂᑦ. ᐅᑯᐊ ᐃᓚᒋᔭᐅᔪᑦ
ᓄᓇᖅᑲᖅᑳᖅᓯᒪᔪᑦ ᐊᕐᓇᐃᑦ ᑕᐃᑲᓂ ᕚᓐᑰᕙ ᑲᓇᖕᓇᖓᓂ
ᐃᓄᐊᖅᑕᐅᖃᑦᑕᕐᓂᑯᑦ ᐅᓛᐳᑦ ᐱᒃᑕᓐ [Robert Pickton] ᐊᒻᒪᓗ
ᓄᓇᖅᑲᖅᑳᖅᓯᒪᔪᓂᒃ ᐊᕐᓇᓂᒃ ᐃᓄᐊᖅᑕᐅᓯᒪᔪᑦ ᐅᕝᕙᓘᓐᓃᑦ
ᐊᓯᐅᖅᑲᓯᒪᔪᑦ ᐊᖁᑎᑯᑖᒃ 16 ᐊᕙᑖᓂ ᐳᓕᑦᔅ ᔪᐊᔾ [Prince
George] ᐊᒻᒪᓗ ᐳᓕᑦᔅ ᐅᓘᐳᑦ [Prince Rupert], ᒫᓐᓇ
ᑕᐃᔭᐅᓲᖅ ᐊᖁᑎᐋᓗᒃ ᖁᕝᕕᐅᕐᕕᒃᐳᑦ.    

ᑕᐃᑲᓂ 2013, ᑲᓇᑕᐅᑉ ᐊᕕᒃᑐᖅᓯᒪᔪᖏᑦ ᐊᒻᒪᓗ
ᐊᕕᒃᑐᖅᓯᒪᓂᕐᓂ ᒐᕙᒪᒃᑯᑦ ᓯᕗᓕᐅᖅᑎᖏᑦ ᐃᑲᔪᓚᐅᖅᑐᑦ
ᓄᓇᖅᑲᖅᑳᖅᓯᒪᔪᑦ ᓯᕗᓕᐅᖅᑎᖏᓐᓂᒃ ᐱᓕᕆᔭᐅᖁᓕᖅᖢᖑ
ᐃᓄᓕᒫᓄᑦ ᑲᓇᑕᒥ ᑭᒡᓕᓯᓂᐊᕐᓂᖅ.1 ᐊᓂᒍᖅᑎᓪᓗᒍ ᑕᐃᓐᓇ
ᐅᑭᐅᖅ, ᔭᐃᒻᔅ ᐊᓇᔭ [James Anaya], ᔪᓇᐃᑎᑦ ᓇᐃᓴᓐ
ᑲᑎᒪᔪᓂ ᐅᖃᖅᑎᖓᑦ ᐱᔪᓐᓇᕐᓂᖃᕐᓂᖏᓐᓂᒃ
ᓄᓇᖅᑲᖅᑳᖅᓯᒪᔪᑦ, ᑎᓕᓪᓗᒋᑦ ᒐᕙᒪᑐᖃᒃᑯᑦ ᐱᒋᐊᖁᓪᓗᒋᑦ
“ᑕᒪᒃᑭᖅᓯᒪᑦᓯᐊᖅᑐᒥᒃ ᐊᒻᒪᓗ ᑲᓇᑕᓕᒫᑦᓯᐊᒥ ᖃᓄᖅ ᑕᒪᓐᓇ
ᑕᐃᒪᓐᓇᐃᓕᖓᖕᒪᖔᑦ” ᑕᒪᑐᒧᖓ ᐱᔾᔪᑕᐅᔪᒧᑦ. 2

ᓄᖃᖅᑎᑦᑎᓇᓱᒃᑏᑦ ᓂᕈᐊᖅᑕᐅᓯᒪᔪᓂᒃ ᐊᔭᐅᕆᔨᑦ
ᐱᓱᖃᑦᑕᓚᐅᖅᑐᑦ ᐊᒥᓱᐋᓗᐃᑦ, ᑐᑭᓯᐊᕐᕕᖕᒥᐅᑕᐃᓪᓗ, ᐊᒻᒪᓗ
ᐃᓄᓕᒫᑦ ᖃᐅᔨᒪᓪᓗᑎᒃ ᑲᑎᒪᔾᔪᑕᐅᔪᓂᒃ, ᐊᒻᒪᓗ ᐊᑐᖅᖢᑎᒃ
ᓴᓇᖖᒍᐊᖅᓯᒪᔪᓂᒃ, ᑕᒪᐃᓐᓂᓕᒫᖅ ᑐᓴᒐᒃᓴᓕᕆᔾᔪᑕᐅᔪᑦ, ᐊᒻᒪᓗ
ᖃᕆᓴᐅᔭᒃᑯᑦ ᑐᓴᒐᒃᓴᓕᕆᔾᔪᑕᐅᔪᑎᒍᑦ ᑐᓴᕐᑎᑦᑎᓚᐅᖅᑐᑦ
ᑲᓇᑕᓕᒫᒥᒃ ᐊᒻᒪᓗ ᓄᓇᕐᔪᐊᓕᒫᒥᒃ ᑕᒪᓐᓇ ᐱᔾᔪᑕᐅᓂᖓᓄᑦ.
ᐅᑯᐊ ᑕᐃᒪᓐᓇᐃᓕᐅᕈᑎᒋᔭᖏᑦ ᐋᖅᑭᐅᑎᓯᒪᔪᑦ ᑕᒪᐃᓐᓂᒃ 10
ᑲᓇᑕᒥ ᐊᕕᒃᑐᖅᓯᒪᔪᓂ ᓯᕗᓕᐅᖅᑎᑦ ᒐᕙᒪᒃᑯᓄᑦ ᐃᑲᔪᖅᑐᑦ
ᐱᒋᐊᖅᑎᑕᐅᖁᓪᓗᒍ ᑲᓇᑕᒥ ᑭᒡᓕᓯᓂᐊᕐᓂᖅ ᑕᐃᑲᓂ 2013.3

ᐃᓚᖏᑦ ᐃᓅᔪᑦ ᓱᓕ ᐅᓂᒃᑳᕈᓐᓇᖅᖢᑎᒡᓗ ᐊᑐᖅᓯᒪᔭᕐᒥᖕᓂᒃ.
ᑕᐃᑲᓂ 2014, ᒫᓖᓐ ᐴᑦ [Marlene Bird] ᐋᓐᓂᖅᓱᐊᖑᓚ -
ᐅᖅᑐᖅ ᐊᒻᒪᓗ ᐃᑯᒪᒧᑦ ᐃᒋᑕᐅᓪᓗᓂ ᑕᐃᑲᓂ ᐳᓕᑦᔅ ᐊᐃᐳᑦ,
ᓯᔅᑳᑦᓱᐊᓐ. 16-ᓂᒃ ᐅᑭᐅᓕᒃ ᐅᓕᓂᐅ ᕼᐋᐳ [Rinelle Harper]
ᐋᓐᓂᖅᓱᐊᖑᓚᐅᖅᑐᖅ ᑎᒥᖓ, ᓱᑯᖅᑕᐅᓪᓗᓂ ᑎᒥᖓ, ᐊᒻᒪᓗ
ᕿᒪᒃᑕᐅᓪᓗᓂ ᑐᖁᓴᑎᓪᓗᒍ ᓴᓂᐊᓂ ᐊᓂᔅᓈᐴᐃᓐ ᑰᖓᑕ
ᕖᓂᐲᖕᒥ.   

ᐊᓯᖏᑦ ᑐᖁᖃᑦᑕᖅᑐᑦ, ᑭᓯᐊᓂ ᐊᑎᖏᑦ, ᐊᔾᔨᖑᐊᖏᑦ, 
ᐊᒻᒪᓗ ᐅᓂᒃᑳᑦ ᐃᓅᓯᓕᒫᑦᑎᓄᑦ ᑐᓴᕈᑦᑎᒍᑦ ᐱᐊᒍᓐᓇᖖᒋᑦᑐ
ᐊᒃᑐᐃᓯᒪᕗᑦ. ᓘᓕᑕ ᓵᓐᑐᔅ [Loretta Saunders]
ᐋᓐᓂᖅᓱᐊᖑᓪᓗᓂ ᑐᖁᑕᐅᓚᐅᖅᑐᖅ ᕼᐋᓕᕚᒃᓯᒥ 2014-
ᖑᑎᓪᓗᒍ. ᑏᓇ ᕚᓐᑏᓐ [Tina Fontaine] ᐋᓐᓂᖅᓱᐊᖑᓪᓗᓂ
ᐊᒻᒪᓗ ᐃᓄᐊᖅᑕᐅᓪᓗᓂ ᕖᓂᐲᖕᒥ ᐊᕐᕌᒍᒥ ᑕᐃᑲᓂᑦᓴᐃᓐᓇᖅ.
ᐅᑯᐊ ᑕᐃᒪᓐᓇᐃᓕᔭᐅᓯᒪᔪᑦ ᑐᓴᐅᒪᔭᐅᑎᑦᑎᔾᔪᑕᐅᓪᓗᑎᒃ
ᑐᓴᒐᒃᓴᓕᕆᔨᒃᑯᓂᑦ ᑐᓴᐅᒪᑎᑦᑎᒐᒥᒃ ᐃᓄᐊᖅᑕᐅᓯᒪᔪᓂᒃ ᐊᒻᒪᓗ

ᓵᑉᑕ 2 

ᐅᓂᒃᑳᕗᑦ ᐱᒋᐊᖅᐳᖅ





ᑲᓇᑕᒥ ᖃᐅᔨᓴᖅᑏᑦ
ᑎᓕᔭᐅᓯᒪᔾᔪᑎᖏᑦ
ᑐᑭᓯᒋᐊᕐᕕᒃᓴᖁᑎᐅᓪᓗᑎᒃ ᑐᖖᒐᕝᕕᐅᔪᑎᒍᑦ,
ᑲᓇᑕᒥ ᖃᐅᔨᓴᖅᑏᑦ ᐊᓯᐅᖅᑲᔪᑦ ᐊᒻᒪᓗ
ᐃᓄᐊᖅᑕᐅᓯᒪᔪᓄᑦ ᓄᓇᖃᖅᑳᖅᑐᒥᓃᑦ ᐊᕐᓇᐃᑦ
ᐊᒻᒪᓗ ᓂᕕᐊᖅᓵᑦ ᑎᓕᔭᐅᓯᒪᔾᔪᑎᖃᕐᒪᑕᑦ
ᖃᐅᔨᓇᓱᐊᖁᔭᐅᓪᓗᑎᒃ ᐊᒻᒪ ᐅᓂᒃᑳᓕ -
ᐅᖅᓯᒪᓕᕐᓂᐊᕐᓂᕐᒥᒃ:
• ᐱᔾᔪᑕᐅᖃᑦᑕᖅᑐᓂᒃ ᖃᓄᑐᐃᓐᓇᓕᒫᖅ

ᐋᓐᓂᖅᓯᕆᖃᑦᑕᕐᓂᕐᒧᑦ - ᐱᖃᓯᐅᑎᓪᓗᒋᑦ ᑯᔭᓐᓂᒃᑯᑦ
ᑲᒪᓂᕐᓗᖕᓃᑦ - ᓄᓇᖃᖅᑳᖅᑐᒥᓃᑦ ᐊᕐᓇᖏᓐᓂᑦ ᐊᒻᒪᓗ
ᓂᕕᐊᖅᓵᓂᒃ ᑲᓇᑕᒥ, ᐱᖃᓯᐅᑎᓯᒪᓗᒋᑦ
ᐃᓅᓯᓕᕆᓂᒃᑯᑦ, ᑮᓇᐅᔭᓕᐅᕐᓂᒃᑯᑦ, ᐃᓕᖅᑯᓯᒃᑯᑦ,
ᖃᓄᑐᐃᓐᓇᖅ ᑲᒪᒋᔭᐅᔭᕆᐊᖃᕐᕕᐅᔪᓄᑦ, ᐊᒻᒪᓗ
ᑭᖑᓂᑦᑎᓐᓂ ᑲᒪᒋᔭᐅᓂᕐᓗᖃᑦᑕᖅᓯᒪᓂᕐᒧᑦ
ᐊᑲᐅᖖᒋᓕᐅᕈᑕᐅᓕᖅᓯᒪᔪᓄᑦ ᐋᓐᓂᖅᓯᕆᓂᒃᑯᑦ 
ᐊᒻᒪᓗ ᑕᒪᒃᑯᓄᖓ ᐊᑦᑕᓇᖅᑐᒥᑦ ᐃᓅᓯᖃᖅᐸᒃᑐᓄᑦ
ᓄᓇᖃᖅᑳᖅᑐᒥᓃᑦ ᐊᕐᓇᖏᓂᑦ ᐊᒻᒪᓗ 
ᓂᕕᐊᖅᓵᑦ ᑲᓇᑕᒥ;

• ᐊᔾᔨᒌᖖᒋᑦᑐᒃᑯᑦ ᐱᓕᕆᕝᕕᐅᔪᓂᑦ  ᐊᑐᐊᒐᖏᑦ 
ᐊᒻᒪ ᐱᓕᕆᔾᔪᓯᖏᑦ  ᐊᑐᓕᖅᑎᑕᐅᓯᒪᓪᓗᑎᒃ
ᐱᓕᕆᓂᐅᓕᖅᓯᒪᔪᑦ ᐋᓐᓂᓯᖅᑕᐅᖃᑦᑕᕐᓂᖏᓐᓄᑦ
ᓄᓇᖃᖅᑳᖅᑐᒥᓃᑦ ᐊᕐᓇᐃᑦ ᐊᒻᒪᓗ ᓂᕕᐊᖅᓵᑦ ᑲᓇᑕᒥ,
ᐱᖃᓯᐅᑎᓗᒋᑦ ᓇᓗᓇᐃᖅᓯᔾᔪᑕᐅᓪᓗᑎᒃ ᐊᒻᒪᓗ
ᖃᐅᔨᓴᕈᑕᐅᓪᓗᑎ ᐊᑐᖅᑕᐅᖃᑦᑕᕇᖅᓯᒪᔪᑦ
ᐋᖅᑭᒋᐊᕈᑕᐅᓇᓱᐊᕐᑐᑦ ᐋᓐᓂᖅᓯᕆᓂᐅᕙᒃᑐᓂᒃ 
ᐊᒻᒪᓗ ᓴᐳᑦᑎᔾᔪᑕᐅᓇᓱᐊᕆᐊᓖᑦ
ᐊᑑᑎᖃᓕᒃᑲᓐᓂᕈᑕᐅᓇᓱᖕᓂᖏᑦ;

ᐊᒻᒪᓗ ᐊᑐᓕᖁᔨᓗᑎᒃ ᒪᑯᓄᖓ ᑐᕌᖓᔪᓂᒃ:
• ᐋᖅᑭᑎᐊᖅᓯᒪᔪᒥᒃ ᐊᒻᒪ ᐊᑑᑎᖃᑦᑎᐊᕈᓐᓇᖅᑐᒥᒃ

ᐱᒋᐊᕈᑎᖃᕐᓗᑎᒃ ᓄᖅᑲᑎᑦᑎᔾᔪᑕᐅᔪᓐᓇᖅᑐᒥᒃ
ᐋᓐᓂᖅᓯᕆᖃᑦᑕᓂᕐᒥᒃ ᐊᒻᒪᓗ ᓴᐳᔾᔨᔾᔪᑕᐅᔪᓐᓇᖅᑐᒥᒃ
ᓄᓇᑲᖅᑳᖅᑐᒥᓃᑦ ᐊᕐᓇᖏᓐᓄᑦ ᐊᒻᒪᓗ ᓂᕕᐊᖅᓵᐊᓄᑦ
ᑲᓇᑕᒥ; ᐊᒻᒪᓗ 

• ᖃᓄᖅ ᐃᓕᑕᕆᔭᐅᓯᒪᓕᕈᓐᓇᕐᓂᕐᓄᑦ
ᐃᖅᑲᐅᒪᔭᐅᓗᑎᒃᓗ ᐊᓯᐅᖅᑲᓯᒪᔪᑦ ᐊᒻᒪᓗ
ᐃᓄᐊᖅᑕᐅᓂᑯᐃᑦ ᓄᓇᖃᖅᑳᖅᑐᒥᓃᑦ ᐊᕐᓇᐃᑦ 
ᐊᒻᒪᓗ ᓂᕕᐊᖅᓵᑦ ᑲᓇᑕᒥ.

ᐊᓯᐅᖅᑲᓯᒪᔪᓄᑦ ᓄᓇᖅᑲᖅᑳᖅᓯᒪᔪᓂᒃ ᐊᕐᓇᓂᒃ ᐊᒻᒪᓗ
ᓂᕕᐊᖅᓵᓂᒃ, ᑖᒃᑯᐊᓗ ᐃᖏᕐᕋᓯᑎᑕᐅᓯᒪᔪᑦ ᓲᕐᓗ ᓰᐱᓰᒃᑯᑦ
ᓄᐊᓯᒪᔭᖏᓐᓂᒃ ᑐᓴᕐᑎᑦᑎᔪᑎᕕᓂᖏᓐᓂᒃ ᐃᓄᐊᖅᑕᐅᓯᒪᔪᓂᒃ
ᐊᓯᐅᖅᑲᔪᓂᒡᓘᓐᓃᑦ (ᐱᒋᐊᓚᐅᖅᑐᖅ 2016-ᒥ). ᐅᓇ ᐃᓂᖓ
ᖃᕆᓴᐅᔭᒃᑯᑦ ᖃᐅᔨᒪᑎᑦᑎᔾᔪᑕᐅᔪᖅ ᐃᓅᓯᖏᓐᓂᒃ
ᓄᓇᖅᑲᖅᑳᖅᓯᒪᔪᑦ ᐅᑯᐊ ᑐᖁᖓᔪᑦ ᓱᓕ ᑭᓇᒥᑦ
ᑕᐃᒪᓐᓇᐅᑎᑕᐅᓐᓂᐊᕐᒪᖔᑕ ᖃᐅᔨᓇᖅᓯᓚᐅᖅᓯᒪᖖᒋᑦᑐᑦ.4

ᐃᒻᒪᓕ ᑭᒡᓕᓯᓂᐊᖅᑎᒃᑯᑦ ᑲᑎᒪᔨᖏᑦ ᐱᔪᒪᖕᒪᑕ ᑐᓴᒐᒃᓴᑎᒍᑦ
ᐱᓕᕆᐊᖑᖁᔭᐅᓪᓗᓂ ᑕᐃᑲᓂ 2015, ᑐᓴᖅᑎᑦᑎᔾᔪᑕᐅᔪᖅ
ᐱᒋᐊᖁᔭᐅᓪᓗᓂ ᓈᓴᐅᑖ 41 ᓇᓗᓇᐃᖅᓯᓚᐅᖅᑐᖅ
ᐱᑕᖃᕆᐊᖃᕐᓂᖓᓂᒃ ᐃᓄᓕᒫᑦ ᑐᑭᓯᓇᓱᒡᓗᑎᒃ
ᐃᖃᖅᑐᐃᔨᑎᒍᑦ ᑭᒡᓕᑖᖅᑎᑕᐅᓗᓂ ᑕᒪᓐᓇ “ᐱᔾᔪᑎᖏᑦ, ᐊᒻᒪᓗ
ᐋᖅᑭᐅᑎᒋᓂᐊᖅᑕᖏᓐᓂᒃ, ᓈᓴᒐᒃᓴᐅᔪᓐᓃᖅᑐᑦ ᐅᓄᓗᐊᒧᑦ
ᐱᓂᕐᓗᒃᑕᐅᓯᒪᔪᑦ ᓄᓇᖅᑲᖅᑳᖅᓯᒪᔪᑦ ᐊᕐᓇᐃᑦ ᐊᒻᒪᓗ
ᓂᕕᐊᖅᓵᑦ.”5 ᐅᓇ ᐱᒋᐊᖁᔭᐅᔪᖅ, ᑲᑎᖖᒐᓚᐅᖅᑐᖅ
ᐱᕈᖅᐸᓪᓕᐊᓂᖓᓄ ᐃᓄᓕᒫᑦ ᖃᐅᔨᒪᓂᖓ ᐊᒻᒪᓗ
ᐅᖃᐅᔾᔪᐃᔨᐅᓇᓱᐊᕐᓂᖅ ᓇᓂᑐᐃᓐᓇᖅ ᑲᓇᑕᒥ, ᐅᓄᖅᓯᓪᓗᑎᒃ
ᐊᒃᓱᕉᑕᐅᔪᑦ ᒐᕙᒪᑐᖃᒃᑯᑦ ᐱᓕᕆᖁᔭᐅᓪᓗᑎᒃ.  

ᑕᐃᑲᓂ ᑎᓯᐱᕆ 8, 2015, ᑲᓇᑕᐅᑉ ᒐᕙᒪᒃᑯᖏᑦ
ᑐᓴᕐᑎᑦᑎᓚᐅᖅᑐᑦ ᐅᑯᐊ ᓴᖅᑭᑕᐅᖁᓪᓗᒋᑦ ᐃᒻᒥᒎᖅᑐᑦ ᑲᓇᑕᒥ
ᑭᒡᓕᓯᓂᐊᖅᑎᑦ ᖃᐅᔨᓇᓱᒡᓗᑎᒃ ᖃᓄᑐᐃᓐᓇᖅ ᐅᓄᓗᐊᓕᕐᒪᑕ
ᐊᓯᐅᖅᑲᓯᒪᔪᑦ ᐊᒻᒪᓗ ᐃᓄᐊᖅᑕᐅᓯᒪᔪᑦ ᓄᓇᖅᑲᖅᑳᖅᓯᒪᔪᑦ
ᐊᕐᓇᐃᑦ ᐊᒻᒪᓗ ᓂᕕᐊᖅᓵᑦ. ᐅᑯᐊ ᐱᖓᓱᑦ ᒐᕙᒪᑐᖃᒃᑯᑦ
ᒥᓂᔅᑕᖏᑦ ᐱᒋᐊᖅᑎᑦᑎᓚᐅᖅᑐᑦ ᑭᒡᓕᓯᓂᐊᕐᓂᕐᒥᒃ
ᐱᓕᕆᐊᕆᕙᓪᓕᐊᖁᓕᖅᖢᒍ, ᑕᐃᑲᓂ ᑎᓯᐱᕆ 2015 ᑎᑭᓪᖢᖑ
ᐅᐱᕐᖔᖅ 2016, ᑕᒪᐃᓐᓇ ᖃᐃᖁᔨᓪᓗᑎᒃ ᓄᓇᓕᖕᓂᒃ
ᐅᖃᐅᓯᒃᓴᖏᓐᓂᒃ ᖃᓄᖅ ᐋᕿᒃᓯᒪᓂᕆᓂᐊᖅᑕᖓᓂᒃ ᐊᒻᒪᓗ
ᑭᓲᓂᐊᕐᓂᖓ ᑲᓇᑕᒥ ᑭᒡᓕᓯᓂᐊᕐᓂᖅ ᑕᒪᑐᒧᖓ.

ᐅᒡᒍᑎ 3, 2016, ᒐᕙᒪᑐᖃᒃᑯᑦ ᓴᖅᑭᑎᑦᑎᓚᐅᖅᑐᑦ
ᑭᒡᓕᓯᓂᐊᖅᑎᑦ ᒪᓕᒐᕆᓂᐊᖅᑕᖏᓐᓂᒃ ᑲᑎᒪᔨᐅᓗᑎᒃ ᐊᒻᒪᓗ
ᑎᒃᑯᐊᖅᓯᓪᓗᑎᒃ ᑕᓪᓕᒪᓂᒃ ᑲᒥᓯᓇᓂᒃ ᐃᖏᕐᕋᑎᑦᑎᔨᒋᔭ -
ᐅᓂᐊᖅᑐᑦ ᑲᓇᑕᒥ ᑭᒡᓕᓯᐊᖅᑎᓂᒃ ᐊᓯᐅᖅᑲᓯᒪᔪᓄᑦ ᐊᒻᒪᓗ
ᐃᓄᐊᖅᑕᐅᓯᒪᔪᓄᑦ ᓄᓇᖅᑲᖅᑳᖅᓯᒪᔪᑦ ᐊᕐᓇᐃᑦ: ᐊᖓᔪᖅᑳᖓᑦ
ᑲᒥᓯᓇ ᒥᐊᓕᐊᓐ ᐳᓗ [Marion Buller], ᑲᒥᓯᓇ ᒥᓯᐅ ᐊᑏᑦ
[Michèle Audette], ᑲᒥᓯᓇ ᐳᓚᐃᔭᓐ ᐃᔪᕕᓴᓐ [Brian
Eyolfson], ᑲᒥᓯᓇ ᖃᔮᖅ ᐅᓚᐱᓐᓴᓐ [Qajaq Robinson], ᐊᒻᒪᓗ
ᑲᒥᓯᓇ ᒥᐊᓕᐊᓐ ᐳᐃᑐᓚᔅ [Marilyn Poitras] (ᓄᖃᓚᐅᖅᑐᖅ
ᔪᓚᐃ 2017). ᐱᒋᐊᑦᑎᐊᑲᓐᓂᓚᐅᖅᑐᑦ ᓯᑦᑎᐱᕆ 2016. 

ᑐᒃᓯᐅᑎᔭᐅᔪᖅ ᑏᓇ ᕙᓐᑕᐃᓐ ᐊᒻᒪᓗ ᕙᕋᓐ ᕼᐊᓪ [Faron Hall], ᒪᕐᕉᒃ
ᓄᓇᖅᑲᖅᑳᖅᓯᒪᔪᒃ ᑎᒥᖏᒃ ᑐᖁᑕᐅᓂᑯᑦ ᓇᓂᔭᐅᓯᒪᔫᒃ ᕆᐊᑦ ᕆᕗᕐ ᑰᖓᓂ
ᐅᒡᒍᑎ 2014. ᑐᖁᑕᐅᓂᑯᑦ ᑖᑉᓱᒪᖓᑦᓴᐃᓐᓇᐅᖖᒋᑦᑐᖅ. 15-ᓂᒃ ᐅᑭᐅᓕᒃ
ᕚᓐᑕᐃᓐ ᐃᓄᐊᖅᑕᐅᓪᓗᓂ. ᕼᐋᓪ ᓴᐳᔾᔨᓯᒪᔪᖅ ᓄᓇᒥᓂ, ᒪᕐᕈᐃᖅᖢᓂ
ᐃᓅᓕᓂᑯᖏᒃ ᖃᔭᐅᑲᓴᒃᑐᒃ ᑕᕝᕙᓂ ᑰᖕᒥ. ᐊᔾᔨᓕᐊᖓ: ᐊᐃᒦ ᑯᕌᕝᑦ. 

ᑲᑎᓯᓂᖅ ᑲᒥᓯᓇᐅᔪᓂᒃ 

ᒥᕆᐊᓐ ᐴᓗᕐ
ᐃᓱᒪᑕᐅᓪᓗᓂ ᑲᒥᓯᓇᐅᔪᖅ
ᐃᓱᒪᑕᐅᓪᓗᓂ ᑲᒥᓯᓇᐅᔪᖅ ᐴᓗᕐ
ᐅᓇᓕᐅᕗᖅ ᑯᕇ ᐊᒻᒪᓗ
ᓄᓇᖃᑎᒋᔭᐅᓪᓗᓂ ᒥᔅᑕᕚᓯᔅ
ᐃᖅᑭᓕᓐᓄᑦ ᓴᔅᑳᑦᓯᕗᐊᒥ.  
1994-ᒥ, ᓄᓇᖃᖅᑳᖅᑐᒥᓂᐅᓪᓗᓂ
ᐊᕐᓇᐅᓪᓗᓂ ᓯᕗᓪᓕᖅᐸᐅ ᓚ -
ᐅᖅᓯᒪᔪᖅ ᑎᒃᑯᐊᖅᑕᐅᓯ -

ᒪᓕᓚᐅᕐᓂᖓ ᐳᕈᑎᔅ ᑲᓚᒻᐱᐊᒥ ᐊᕕᒃᑐᖅᓯᒪᓂᒃᑯᑦ
ᐃᖅᑲᖅᑐᐃᔨᖖᒍᖅᑐᓂ. ᐃᖅᑲᖅᑐᐃᔨᐅᓂᕐᒧᑦ 2016-ᒥ
ᓄᖅᑲᐅᔾᔨᓚᐅᕐᑐᖅ.

ᐃᓱᒪᑕᐅᓪᓗᓂ ᑲᒥᓯᓇᒋᔭᐅᔪᖅ ᐴᓗᕐ ᓯᓚᑦᑐᖅᓴᕐᕕᓐᓂ
ᐃᓕᓴᐃᔨᕐᔪᐊᖑᖃᑕᐅᖃᑦᑕᖅᓯᒪᕗᖅ ᐊᒻᒪᓗ
ᑎᑎᕋᐅᑎᖃᖃᑦᑕᖅᓯᒪᒻᒪᕆᑦᑐᖅ ᓄᓇᖃᖅᑳᖅᑐᒥᓂᕐᓄᑦ
ᐱᔾᔪᑎᖃᖅᑐᓂᒃ ᐊᒻᒪ ᐊᔪᖖᒋᓐᓂᖏᓐᓂᒃ.  2006-ᒥ,
ᐱᒋᐊᖅᑎᑦᑎᓚᐅᖅᓯᒪᔪᖅ ᐊᓪᓚᐃᑦ ᐃᖅᑲᖅᑐᐃᕕᖏᓐᓂᒃ 
ᐳᕈᑎᔅ ᑲᓚᒻᐱᐊᒥ.

ᒥᓯᐊᓪ ᐋᑎᐊᑦ
ᑲᒥᓯᓇ
ᐸᓂᒋᔭᐅᔪᖅ ᑯᐸᐃᒃᒥᐅᑕᐅᔪᒧᑦ
ᐊᒻᒪᓗ ᐊᓈᓇᖓ ᐊᓪᓚᐅᓪᓗᓂ
ᐃᓐᓄ, ᑲᒥᓯᓇ ᐋᑎᐊᑦ
ᐱᕈᖅᓴᓚᐅᕐᑐᖅ ᐊᑐᓂ 
ᐊᖓᔪᖅᑳᖏᒃ ᓴᖅᑭᔮᑦᑎᐊᖅᑐᒥᒃ
ᐃᓕᖅᑯᓯᓖᓐᓇᐅᑎᓪᓗᒋᑦ,
ᐅᐱᒋᑦᑎᐊᖅᑐᓂᑎᒋᑦ ᑭᒡᒐᕐᑐᖅᑕᖏᑦ.  

ᑲᒥᓯᓇ ᐋᑎᐊᑦ ᒐᕙᒪᓕᕆᓂᕐᒧᑦ ᑭᒡᒐᖅᑐᐃᔨᕈᓚᐅᖅᓯᒪᔪᖅ
ᒪᒃᑯᑦᑐᒻᒪᕆᐅᓪᓗᓂ ᓱᓕ, ᓯᕗᓪᓕᕐᒥᒃ ᐊᖓᔪᖅᑳᕆᔭᐅᓪᓗᓂ
ᑯᐸᐃᖕᒥ ᓄᓇᖃᖅᑳᕐᓯᒪᔪᑦ ᐊᕐᓇᖏᑕ ᑲᑐᔾᔨᖃᑎᒌᖏᓐᓄᑦ
ᐊᒻᒪᓗ ᐊᖓᔪᖅᑳᕆᔭᐅᓕᓚᐅᕆᓪᓗᓂ ᓄᓇᖃᖅᑳᖅᑐᒥᓃᑦ
ᐊᕐᓇᐃᑦ ᑲᑐᔾᔨᖃᑎᒌᖏᓐᓄᑦ ᑲᓇᑕᒥ.  ᐱᓕᕆᖃᑕᐅᓯᒪᖕᒥᔪᖅ
ᓄᓇᖃᖅᑳᑐᒥᓃᑦ ᑭᒃᑯᑐᐃᓐᓇᕐᓄᑦ ᒪᓕᒐᖁᑎᒋᔭᐅᔪᓂᒃ
ᐱᓕᕆᖃᑎᖃᖅᑐᓂ ᑯᐸᐃ ᑲᓇᑕᒥ ᐃᓄᖁᑎᒥᓄᑦ
ᐊᐅᓚᑦᓯᔨᖏᓐᓂᑦ.

ᐳᕋᐃᐊᓐ ᐃᔫᕝᓴᓐ
ᑲᒥᓯᓇ
ᑎᒃᑯᐊᖅᑕᐅᓚᐅᕋᓂ ᖃᐅᔨᓴᐃᔨᓄᑦ,
ᐃᔫᕝᓴᓐ ᑐᖏᓕᕆᔭᐅᑲᐃᓐᓇᓚᐅᕐᑐᖅ
ᑐᑭᒧᐊᑦᑎᑦᑎᔨᖓᓐᓄᑦ ᐊᓐᑎᐅᕆᐆᒥ
ᒥᓂᔅᑕᕆᔭᐅᔪᒧᑦ
ᓄᓇᖃᖅᑳᕐᑐᒥᓂᓕᕆᔨᒃᑯᓐᓄᑦ
ᐊᒻᒪᓗ ᓴᐃᒪᖃᑎᒌᓐᓂᓕᕆᔨᒃᑯᓐᓄᑦ.
ᐊᒻᒪᓗ ᐃᒃᓯᕙᐅᑕᐅᑉ

ᑐᒡᓕᕆᓚᐅᖅᑐᓂᐅᒃ ᑭᒃᑯᑐᐃᓐᓇᐃᑦ ᐱᔪᓐᓇᐅᑎᓕᕆᔨᖏᑕ
ᑲᑎᒪᔨᕐᔪᐊᖏᓄᑦ ᐋᓐᑎᐊᕆᐅᒥ 2007-ᒥᑦ 2016-ᒧᑦ.  

ᑭᒡᒐᖅᑐᐃᔨᐅᓚᐅᕐᑐᖅ ᓄᓇᖃᖅᑳᖅᑐᒥᓃᑦ ᒪᓕᒐᓕᕆᓂᕐᒧᑦ
ᐱᔨᑦᑎᕋᖅᑎᖏᓐᓄᑦ ᑐᕌᓐᑐᒥ ᐱᔾᔪᑎᖃᖅᑐᑎᒃ ᐃᐳᕗᐊᔅ
ᖃᐅᔨᓵᕆᔭᐅᑎᒡᓗᒍ, ᐊᒻᒪ ᓯᕗᓂᐊᓂ ᒪᓕᒐᓕᕆᔨᐅᓚᐅᕆᓪᓗᓂ
ᐋᓐᑎᐅᕆᐆᒥ ᑭᒃᑯᑐᐃᓐᓇᐃᑦ ᐱᔪᓐᓇᐅᑎᓕᕆᔨᖏᓐᓄᑦ.
ᓄᓇᖅᑲᑎᓕᒃ ᐃᓚᒋᔭᐅᓪᓗᓂ ᑰᓯᓯᖕ ᐃᖅᑭᓕᖏᓐᓄᑦ.

ᖃᔮᖅ ᕌᐱᓐᓴᓐ
ᑲᒥᓯᓇ
ᐃᓅᓂᑯ ᐃᖃᓗᖕᓂ ᐊᒻᒪᓗ
ᐱᕈᖅᓴᓚᐅᖅᑐᓂ ᐃᒡᓗᓕᖕᒥ, ᑲᒥᓯᓇ
ᕌᐱᓐᓴᓐ ᓴᖖᒋᓂᖃᑦᑎᐊᖅᑑᓪᓗᓂ
ᐅᑭᐅᕐᑕᖅᑐᒧᑦ ᓂᐱᖃᖅᑎᐅᔪᖅ
ᓴᐳᔾᔨᒋᐊᖅᑎᐅᓪᓗᓂ,
ᐅᖃᓕᒪᔪᓐᓇᑦᑎᐊᖅᑐᓂ ᐃᓄᒃᑎᑐᑦ
ᐊᒻᒪᓗ ᖃᓪᓗᓈᑎᑐᑦ.

ᑎᒃᑯᐊᖅᑕᐅᓯᒪᓕᓚᐅᕋᓂ ᐃᓂᒋᔭᒥᓄᑦ ᑲᒥᓯᓇ ᕌᐱᓐᓴᓐ
ᐃᖅᑲᓇᐃᔮᖃᓚᐅᕐᑐᖅ ᒪᓕᒐᓕᕆᕕᒃ ᐳᐊᕐᑕᓐ ᓛᑦᓄᕐ ᔫᕐᕖ
ᐱᓕᕆᖃᑎᒌᖏᓐᓄᑦ 70-ᐅᓪᓗᑎᒃ ᒪᓕᒐᓕᕆᔩᑦ ᐊᔾᔨᒌᖖᒋᑦᑐᓂᒃ
ᐱᓕᕆᐊᖃᖅᑎᓂᒃ ᑲᓇᓐᓇᕐᐸᓯᖏᓐᓂ ᑲᓇᑕᐅᑉ ᐳᕌᕕᓐᓯᖏᓐᓂ
ᐊᒻᒪᓗ ᐊᕕᒃᑐᖅᓯᒪᓂᐅᔪᓂ.  ᒫᓐᓇᐅᓂᖅᐹᕐᓕ, ᐱᓕᕆᐊᖃᓚ -
ᐅᕐᑐᖅ ᒪᓕᒐᓕᕆᓂᕐᒧᑦ ᑭᒡᒐᑐᖅᑎᐅᓪᓗᓂ ᓇᓗᓇᐃᖅᑕᐅ -
ᓯᒪᓪᓗᑎᒃ ᓇᖕᒥᓂᖃᕐᓂᓕᕆᓂᕐᒧᑦ ᑲᑎᒪᔨᕐᔪᐊᖑᔪᓄᑦ,
ᐅᐸᖃᑦᑕᖅᑐᓂ ᐃᖅᑭᓖᑦ ᓄᓇᓕᖏᓐᓄᑦ ᑲᓇᑕᓕᒫᒥ.

ᑭᓲᕙ ᑲᓇᑕᒥ ᑭᒡᓕᓯᓂᐊᖅᑎᑦ
ᑎᓕᔭᐅᓯᒪᓂᖓ?

ᑲᓇᑕᒥ ᑭᒡᓕᓯᓂᐊᖅᑎᑦ ᐱᔾᔪᑎᖓᑦ, ᑐᕌᖅᑕᖏᑦ, ᐊᒻᒪᓗ
ᑕᒪᐃᓐᓄᑦ ᐱᓕᕆᐊᕆᓂᐊᖅᑕᖏᑦ ᑎᑎᕋᖅᓯᒪᔪᑦ ᑲᑎᒪᔨᑦ
ᒪᓕᒐᖏᓐᓂ. 

ᐱᓕᕆᐊᒃᓴᕆᔭᖏᑦ ᑲᓇᑕᒥ ᑭᒡᓕᓯᓂᐊᖅᑎᒃᑯᑦ
ᐅᓇ ᑎᓕᔭᐅᓯᒪᔾᔪᑖᑦ ᑲᓇᑕᒥ ᑭᒡᓕᓯᓂᐊᖅᑎᑦ 
ᒪᓕᒡᖢᑎᒃ ᑲᑎᒪᔨᑦ ᒪᓕᒐᖏᑦ, ᑲᓇᑕᒥ ᑭᒡᓕᓯᓂᐊᖅᑎᑦ
ᑕᑯᓐᓇᕆᐊᖃᖅᑐᑦ ᐊᒻᒪᓗ ᐅᖃᐅᓯᕆᓗᒋᑦ ᐅᓂᒃᑳᓕᐊᕆᓗᒋᑦ
ᑕᐃᒪᓐᓇᐃᑲᐅᑎᒋᕙᓕᖅᑐᑦ ᖃᓄᑐᐃᓐᓇᖅ ᑕᒪᕐᒥᒃ
ᐱᑦᑎᐊᖖᒋᔾᔪᑕᐅᔪᑦ ᓄᓇᖅᑲᖅᑳᖅᓯᒪᔪᑦ ᐊᕐᓇᖏᓐᓄᑦ ᐊᒻᒪᓗ
ᓂᕕᐊᖅᓵᖏᓐᓄᑦ, ᐃᓚᒋᔭᐅᔪᑦ ᖁᓄᔪᕐᓂᐊᖅᑕᐅᕙᒃᑐᑦ.
ᖃᐅᔨᓴᑦᑎᐊᕆᐊᖃᖅᑕᕗᑦ ᓇᓗᓇᕈᓐᓃᑦᑎᐊᕐᓗᑎᒃ
ᑕᐃᒪᓐᓇᐃᑑᔪᑦ ᐃᓅᓯᑦᑎᓂ, ᑮᓇᐅᔭᑎᒍᑦ ᒪᑭᒪᓇᓱᐊᕈᑎᑦᑎᓂ,
ᐱᐅᓯᑐᖃᕐᓂᒃ, ᐃᑲᔪᕐᕕᐅᔪᓂᒃ, ᐊᒻᒪᓗ ᐃᒻᒪᑲᓪᓚᓂᑦ
ᑕᐃᒪᓐᓇᐃᑎᑦᑎᔪᑦ ᑲᔪᓰᓐᓇᕐᒪᑕ ᐱᑦᑎᐊᖅᑕᐅᖃᑦᑕᕋᑎᒃ ᐊᒻᒪᓗ
ᐱᓗᐊᖅᑐᒥᒃ ᐊᑦᑕᕐᓇᖅᑐᒦᑦᑐᑦ ᓄᓇᖅᑲᖅᑳᖅᓯᒪᔪᑦ ᐊᕐᓇᐃᑦ
ᐊᒻᒪᓗ ᓂᕕᐊᖅᓵᑦ ᑲᓇᑕᒥ. ᑎᓕᔭᐅᓯᒪᓂᖓᑦ ᑐᑭᒧᐊᒃᑎᑕᐅᓪᓗᑕ
ᑕᑯᓐᓇᕐᓗᒋᑦ ᐅᓂᒃᑳᓕᐊᖑᓯᒪᔪᑦ ᒫᓐᓇ ᐊᑐᖅᑕᐅᔪᓂᑦ
ᐃᑲᔪᕐᕕᐅᔪᓂᑦ ᐊᑐᐊᒐᖏᑦ ᐊᒻᒪᓗ ᐱᓕᕆᔾᔪᓯᖏᑦ
ᐱᓕᕆᐊᕆᓂᐊᕐᓗᒋᑦ ᐱᑦᑎᐊᖃᑦᑕᐅᑎᖖᒋᓂᖅ, ᑕᒪᒃᑯᐊᓗ
ᐊᑐᐃᓯᒪᔪᑦ ᓄᖑᑎᕆᓂᐊᕐᓗᓂ ᐱᑦᑎᐊᖃᑦᑕᐅᑎᖃᑦᑕᖖᒋᓐᓂᕐᒥᒃ
ᐊᒻᒪᓗ ᐊᖏᒡᓕᒋᐊᖅᑎᓪᓗᒋᑦ ᐅᓗᕆᐊᓇᖅᑐᑰᖖᒋᔾᔪ -
ᑕᐅᔪᓐᓇᖅᑐᑦ.           

ᐅᑯᐊ ᑲᓇᑕᒥ ᑭᒡᓕᓯᓂᐊᖅᑎᑦ ᑎᓕᔭᐅᓯᒪᔪᑦ ᐅᓂᒃᑳᕆᓗᒋᑦ
ᓇᓂᔭᑎᒃ (ᐊᑎᖃᖅᑐᑦ “ᓇᓂᓯᔪᑦ ᓱᓕᔪᓂᒃ”) ᐊᒻᒪᓗ
ᐊᑐᖅᑕᐅᓂᐊᖅᑐᓂᑦ ᐊᑐᓕᖁᔭᐅᓗᑎᒃ ᐃᓱᐊᓂ ᑕᒪᑐᒪ
ᐱᑦᑎᐊᖃᑦᑕᐅᑎᖖᒋᓐᓂᕐᒧᑦ ᑕᒪᐅᓐᓇ ᑎᓕᔭᐅᓯᒪᒐᒥᒃ
ᐱᒋᐊᕐᓂᖓᓂᒃ ᐊᒻᒪᓗ ᐃᓱᓕᓐᓂᖓᓄᑦ ᐅᓂᒃᑳᓕᐅᕐᓗᑎᒃ.

ᑕᐃᒪᓗ ᐊᑎᖃᖅᑐᑦ ᑭᒡᓕᓯᓂᐊᖅᑎᑦ ᐅᑯᐊ “ᑲᓇᑕᒥ
ᑭᒡᓕᓯᓂᐊᖅᑎᑦ ᐊᓯᐅᖅᑲᔭᐅᓯᒪᔪᓄᑦ ᐊᒻᒪᓗ ᐃᓄᐊᖅᑕᐅᓯᒪᔪᓄᑦ
ᓄᓇᖅᑲᖅᑳᖅᓯᒪᔪᑦ ᐊᕐᓇᐃᑦ ᐊᒻᒪᓗ ᓂᕕᐊᖅᓵᑦ,” ᑎᓕᔭᐅᓯᒪᕗᒍᑦ
ᐱᓕᕆᓗᒋᑦ ᖃᓄᕆᑦᑐᑐᐃᓐᓇᐃᑦ ᐱᑦᑎᐊᖖᒋᔾᔪᑕᐅᔪᑦ. ᐅᓇ
ᑎᓕᔭᐅᓯᒪᓂᕐᐳᑦ ᐊᕗᖔᓘᓕᖓᔪᖅ.

ᑕᒪᐅᓈᑐᐃᓐᓇᖁᓇᖓ ᖃᐅᔨᓴᖅᓯᓂᖅ ᐱᓕᕆᔭᕆᐊᖃᖅᑕᑐ -
ᐊᑦᑎᓂᒃ ᓄᓇᖅᑲᖅᑳᖅᓯᒪᔪᑦ ᐊᕐᓇᓂᒃ ᐅᑯᐊᓗ ᐊᓯᐅᖅᑲᓯᒪᔪᑦ
ᐅᕝᕙᓘᓐᓃᑦ ᐃᓄᐊᖅᑕᐅᓯᒪᔪᑦ, ᐃᓚᓕᐅᑎᓯᒪᓂᐊᖅᑕᕗᑦ ᐊᕐᓇᐃᑦ
ᐊᒻᒪᓗ ᓂᕕᐊᖅᓵᑦ ᐃᓅᔪᓐᓃᖅᓂᑯᑦ ᓱᓕ ᖃᐅᔨᓴᑦᑎᐊᑲᓐᓂᕆ -
ᐊᖃᖅᑐᑦ. ᐅᓇᑦᑕᐅᖅ ᑐᑭᖃᖅᑐᖅ ᐅᖃᐅᓯᕆᓗᒋᑦ ᐱᔾᔪᑕᐅᔪᑦ
ᓲᕐᓗ ᑕᒪᒃᑯᐊ ᖁᓄᔪᕐᓂᐊᕐᓂᖅ, ᓄᑕᖅᑲᓂᒃ ᓱᒃᑯᔨᖃᕐᓂᖅ,
ᐊᖏᕐᕋᒥ ᐋᓐᓂᖅᓱᖅᑕᐅᖃᑦᑕᕐᓂᖅ, ᐊᑭᕋᖅᑐᖅᑕᐅᓂᖅ
ᓴᓇᖃᑎᒥᑦ ᐃᓕᓐᓂᐊᖃᑎᒥᑦ ᐊᒻᒪᓗ ᐸᒡᕕᔭᐅᖏᓐᓇᖃᑦᑕᕐᓂᖅ,
ᐃᒻᒥᖕᓃᖃᑦᑕᖅᑐᑦ, ᐊᒻᒪᓗ ᐃᒻᒥᖕᓂᒃ ᐋᓐᓂᖃᑦᑕᖅᑐᑦ. 

ᑭᒃᑯᓐᓂᑦ
ᐅᖃᐅᓯᖃᖅᐱᑕ
ᐅᑯᓂᖓ “LGBTQ2S”?
ᐅᓄᕐᑑᖕᒪᑕ ᑕᐃᒎᓯᕆᔪᓐᓇᖅᑕᕗᑦ ᐊᔾᔨᒌᖖᒋᑦᑐᓂᒃ
ᐅᖃᐅᓯᖃᕐᓂᕐᒥᒃ ᑯᔭᓐᓂᕐᒧᑦ ᑐᕌᖓᔪᓂᒃ ᐊᒻᒪᓗ
ᐊᕐᓇᐅᖃᑎᒌᑦ/ᐊᖑᑕᐅᖃᑎᒌᑦ ᐊᐃᑉᐸᕇᖃᑦᑕᕐᓂᖏᑦ
ᐃᓄᒋᐊᖖᒋᑦᑑᓪᓗᑎᒃ - ᖃᓪᓗᓈᑎᑐᑦ ᓇᐃᓈᕐᓗᒋᑦ 
ᐃᒪᓐᓇ - LGBTQ25, 2SLBTQ, LGBTQQIP2SAA, 
QUILTBAG - ᑭᓯᐊᓂᓕ ᓇᒡᓕᐊᑐᐃᓐᓇᖅ 
ᑕᐃᒎᓯᐅᔪᖅ ᓈᒻᒪᒋᔭᐅᕙᖖᒋᓐᒥᔪᖅ ᑕᒪᐃᓐᓄᑦ.

ᑲᓇᑕᒥ ᖃᐅᔨᓴᑏᑦ ᓂᕈᐊᖅᓯᒪᓕᕐᐳᑦ ᑕᒪᐃᓐᓄᑦ
ᑕᐅᒎᓯᖃᕐᓂᐊᓂᕐᒥᒃ “LGBTQ25-ᒥᑦ” ᑕᒪᒃᑯᓄᖓ
ᑭᒡᒐᖅᑐᐃᓂᕐᒧᑦ ᐊᕐᓇᐅᖃᑎᒌᑦ, ᐊᖑᑕᐅᖃᑎᒌᑦ,
ᓇᓕᐊᒃᑯᑐᐃᓐᓈᖓᔪᑦ ᐊᖑᑎᓂᒃ/ᐊᕐᓇᓂᒡᓗ
ᐊᐃᑉᐸᖃᓲᑦ, ᑕᐃᒍᖅᑕᐅᖏᑦᑐᑦ ᐃᓅᖕᒪᑕ
ᖃᓄᐃᑦᑑᓂᕆᓚᐅᖅᑕᖏᑎᑐᑦ, ᐊᔾᔨᐅᖖᒋᑦᑐᑦ, 
ᐊᒻᒪ ᒪᕐᕉᓐᓂᒃ ᑕᕐᓂᓖᑦ.

ᓱᓖᓛᒃ ᑕᐃᒎᓯᑕᖃᕐᒪᑦ ᐱᒻᒪᕆᐅᒋᔭᐅᔪᓂᒃ. ᐃᓚᖏᑦ
ᓄᓇᖃᖅᖄᖅᑐᒥᓃᑦ ᑕᐃᒎᓯᖃᖃᑦᑕᖅᑐᑦ ᓲᕐᓗ ᒪᕐᕉᓐᓃᒃ ᑕᕐᓂᓖᑦ
ᑭᓯᐊᓂᑐᐊᖅ ᓇᕐᕈᒋᓯᒪᓪᓗᒍ ᑕᐃᒎᓯᕐᒥᒃ “LGBTQ”. ᐃᓚᖏᑦ
ᑭᓯᐊᓂ ᐊᑐᕈᒪᖕᒪᑕ ᑐᕌᖓᓂᖃᓪᓚᕆᒃᑐᓂᒃ ᑭᒃᑰᓂᕐᒥᓄᑦ (ᓲᕐᓗ
ᐊᕐᓇᐅᖃᑎᒌᑦ, ᐃᓅᑎᓪᓗᒋᑦ ᑕᒃᑯᕆᓚᐅᖖᒋᑕᒥᓂᒃ ᐊᑐᖅᐸᒃᑐᑦ
ᑯᔭᓐᓂᒃᑯᑦ, ᐊᑐᓂ ᐊᖑᑕᐅᔾᔪᑎᓖᑦ ᐊᒻᒪᓗ ᐊᕐᓇᐅᔾᔪᑎᓖᑦ
ᑕᒪᒃᑮᓐᓂᒃ), ᐊᓯᖏᑦ ᑕᐃᒎᓯᖃᕈᒪᑎᓪᓗᒋᑦ ᐅᖃᐅᓯᕐᒥᑎᒍᑦ
ᑐᑭᖃᕐᓂᖏᑎᒍᑦ, ᑭᑰᓂᕐᒥᑎᒍᑦ ᐊᒻᒪ ᐃᓕᖅᑯᓯᑐᖃᕐᒥᒃᑎᒍᑦ.

ᑕᒪᐃᓐᓂᑦ ᐅᖃᐅᓯᖃᖅᑎᓪᓗᑕ ᓄᓇᖃᖅᑳᖅᑐᒥᓂᕐᓂᒃ ᐊᓯᐊᒍᑦ
ᑯᔭᓐᓂᒃᑯᑦ ᐃᓕᖅᑯᓯᖃᖅᑐᓂᒃ, ᐊᑐᖃᑦᑕᓂᖅᐸᐅᕗᑦ “LGBTQ2”.
ᑭᓯᐊᓂᓕᑦᑕᐅᖅ, ᐊᑐᓂ ᑐᑭᓯᓯᒪᑦᑎᐊᕋᓱᖃᑦᑕᓂ ᐊᖅᐸᕗᑦ
ᐊᔾᔨᒋᔭᐅᖖᒋᓐᓂᖏᑎᒍᑦ ᐅᖃᐅᓯᖃᖅᑎᓪᓗᒋᑦ ᓇᖕᒥᓂᖅ
ᓱᓕᔪᕆᓗᒋᑦ ᐃᓕᖅᑯᓯᕆᔭᖏᑦ.

ᑕᒪᒃᑯᐊᓕᑭᐊᖅ ᐊᖑᑎᑐᑦ/ᐊᕐᓇᐃᑦ?
ᐃᓚᖏᑦ ᒪᕐᕉᓐᓃᒃ ᑕᕐᓂᓖᑦ ᓇᓗᓇᐃᖅᑕᐅᕙᒃᑐᑦ ᐊᑐᓂ 
ᐊᖑᑎᑦ ᐅᕝᕙᓘᓐᓃᑦ ᐊᕐᓇᐃᑦ, ᐃᓚᖏᑦ ᑕᐃᒍᖅᑕᐅᖃᑦᑕᑎᓪᓗᒋᑦ
ᑕᒪᒃᑮᓐᓂᑦ, ᐅᕝᕙᓘᓐᓃᑦ ᑕᒪᒃᑮᓐᓂᑦ ᑕᐃᒍᖅᑕᐅᒐᑎᒃ.
ᑕᐃᒪᓐᓇᐃᑎᓪᓗᒋᑦ, ᑲᓇᑕᒥ ᖃᐅᔨᓇᓱᒃᑏᑦ ᐊᑐᓂ
ᐊᖑᑕᐅᓂᖏᓐᓂᒃ/ᐊᕐᓇᐅᓂᖏᓐᓂᑦ ᑕᐅᑐᓐᓂᖃᕐᓂᐊᖅᐳᑦ.
ᐃᓚᐅᑎᓐᓂᐊᖅᐸᕗᑦ ᑕᒪᒃᑯᐊ ᐊᑕᐅᓯᕐᒥᒃ
ᐊᕐᓇᐅᔾᔪᑎᓖᑦ/ᐊᖑᑕᐅᔾᔪᑎᓖᑦ (ᑕᒪᒃᑯᐊ
ᑕᐃᒍᖅᑕᐅᑐᐃᓐᓇᖖᒋᑦᑐᑦ ᐊᕐᓇᐅᓂᖏᓐᓂᒃ ᐅᕝᕙᓘᓐᓃᑦ
ᓂᕕᐊᖅᓵᖑᓂᖏᓐᓂᒃ) ᑐᑭᓕᐅᖅᑐᑎᒍ ᑲᒪᒋᔭᕆᐊᓕᕗᑦ
ᐱᔾᔪᑎᖃᕌᖓᑦᑕ “ᓄᓇᖃᖅᑳᖅᑐᒥᓂᕐᓂᒃ ᐊᕐᓇᓂᒃ ᐊᒪᓗ
ᓂᕕᐊᖅᓵᓂᒃ.”

ᐱᑎᐊᖃᑦᑕᐅᑎᖃᑦᑕᖖᒋᓂᖅ ᐃᒻᒥᒍᑦ ᐊᑕᔪᖅ, ᐊᒻᒪᓗ ᑕᒪᕐᒥᒃ
ᑕᐃᒫᑦᓴᐃᓐᓇᖅ ᐊᒃᓲᐋᓗᒃ ᑲᑉᐱᐊᓇᖅᑐᒃᑰᖅᑎᑦᑎᒍᓐᓇᖅᑐᑦ
ᐊᖏᒡᓕᒋᐊᖅᑎᓪᓗᒋᑦ ᑎᓕᔭᐅᓯᒪᔾᔪᑎᕗᑦ ᐅᖓᑖᓄᑦ
ᐊᓯᐅᖅᑲᓯᒪᔪᑦ ᐊᒻᒪᓗ ᐃᓄᐊᖅᑕᐅᓯᒪᔪᑦ ᐃᓂᖃᕐᑎᑦᑎᕗᒍᑦ
ᐃᓅᓕᔭᐅᓯᒪᔪᓂᒃ ᐊᓯᖏᓐᓂᒃ ᐅᓂᒃᑳᓕᕆᓗᒋᑦᑕᐅᖅ
ᐅᓂᒃᑳᒃᓴᑎᒃ. ᑖᒃᑯᐊ ᐃᑲᔪᕈᓐᓇᖅᑐᑦ ᐅᕙᑦᑎᓂᒃ ᑕᑯᓐᓇᕐᓗᑕ
ᓯᕗᓂᒃᓴᖏᓐᓂᒃ ᑕᐃᑲᖓᑦ ᐊᑐᖅᓯᒪᔭᖏᓐᓂᑦ, ᐊᓐᓇᒍᓐᓇᕐᓂᖅ,
ᐊᒻᒪᓗ ᓂᕆᐅᖕᓂᖃᕈᓐᓇᕐᓂᖅ.

ᐅᓇ ᐃᓄᐃᑦ ᓴᓇᖃᑎᒌᑦ ᑲᑎᒪᒃᑐᑦ ᑕᐃᑲᓂ ᑲᓇᑕᒥ
ᑭᒡᓕᓯᓂᐊᖅᑎᑦ, ᑖᒃᑯᐊᖑᔪᑦ ᐃᓄᐃᑦ ᐃᖅᑲᓇᐃᔭᖅᑏᑦ, ᐅᑯᐊᓗ
ᐊᑐᐊᖅᓯᓂᐊᖅᑐᑦ ᐅᑯᐊ ᐃᓄᐃᑦ ᑕᐅᑦᑐᖏᑦ ᒪᓕᑦᑎᐊᕐᓗᑎᒃ
ᑕᒪᐃᓐᓂᒃ ᖃᓄᐃᓕᐅᖅᑕᑦᑎᓂᒃ.

ᓄᓇᖅᑲᖅᑳᖅᓯᒪᔪᑦ ᐊᕐᓇᐃᑦ ᐅᑯᐊᓗ LGBTQ, 
ᐊᕐᓴᐃᔨᖓᔪᑦ ᐊᖑᑕᐃᔨᖓᔪᑦ, ᑎᓕᐅᖅᓯᓯᒪᔪᑦ ᐅᕙᑦᑎᓂᒃ
ᐃᓚᓕᐅᑎᑎᑕᐅᓯᒪᔪᒪᓪᓗᑎᒃ ᑕᒪᑐᒧᖓ ᑲᓇᑕᒥ
ᑭᒡᓕᓯᓂᐊᖅᑎᒃᑯᑦ ᖃᐅᔨᓴᖅᑕᖏᓐᓄᑦ. ᐊᖏᖅᓯᒪᑦᑎᐊᖅᑐᒍᑦ
ᑕᐃᒪᓐᓇᐃᑦᑐᒪᓪᓗᑕ. ᑕᐃᒪᓐᓇᐅᒍᓂ, ᐃᒃᐱᒋᑦᓯᐊᕐᓂᐊᕋᑦᑎᒍᑦ
ᐃᓂᖏᑦ ᐊᖑᑕᐃᖓᔪᑦ ᐊᕐᓇᐃᖓᔪᑦ ᐃᓄᐃᑦ ᐊᒥᓱᑦ
ᓄᓇᖅᑲᖅᑳᖅᓯᒪᔪᑦ ᓄᓇᖏᓐᓂ. ᐃᑲᔪᖅᑐᖅᑕᐅᖅ ᐊᑑᑎᓗᓂ
ᐱᒻᒪᕆᐅᔪᖅ ᖃᐅᔨᒪᔭᕆᐊᖃᖅᑕᑦᑎᓂ ᐃᖅᐸᖅᓯᒪᔪᖅ, ᑕᐃᒪᓗ
ᑕᒪᒃᑯᓄᖓ ᐊᒥᓲᖖᒋᓗᐊᖅᑐᑦ ᐅᖃᐅᓯᐅᓯᒪᔪᑦ ᑕᑯᓐᓇᖅᓯᒪᔪ
ᐱᑦᑐᐊᖃᖅᑕᐅᖏᓐᓂᖅ ᐊᔾᔨᐅᖖᒋᑦᑐᒃᑯᑦ ᑕᒪᒃᑯᓂᖓ
ᓄᓇᖅᑲᖅᑳᖅᓯᒪᔪᑦ LGBTQ2S.    

ᑕᐅᑦᑐᖓᑦ ᑲᓇᑕᒥ 
ᑭᒡᓕᓯᓂᐊᖅᑎᑦ 
ᐅᕙᒍᑦ, ᓱᓕᕗᖅ, ᐃᓚᒋᔭᐅᓪᓗᑎᒃ ᐸᓖᓯᒃᑯᑦ ᐊᒻᒪᓗ
ᐸᓖᓯᓕᕆᔾᔪᑕᐅᕙᒃᑐᑦ ᑕᐅᑦᑐᖓ ᑲᓇᑕᒥ ᑭᒡᓕᓯᓂᐊᖅᑎᒃᑯᑦ.
ᐅᑯᐊ ᑲᑎᒪᔨᑦ ᐊᑐᐊᒐᒃᓴᖏᑦ ᐱᓕᕆᐊᒃᓴᖏᓐᓄᑦ ᐊᔪᖏᑎᑦᑎᔪᑦ
ᐅᕙᑦᑎᓂᒃ ᖃᐅᔨᓴᖅᓯᑦᑎᐊᕐᓗᑕ ᑕᐃᒪᓐᓇ ᐸᓖᓯᒃᑯᓐᓂᑦ
ᐱᓕᕆᔭᐅᓚᐅᕐᓂᖏᑦᑎᒍᑦ, ᐊᒻᒪᓗ ᑲᔪᓯᔪᒥᒃ ᐸᓖᓯᒃᑯᑎᑐᑦ
ᐱᓕᕆᓗᒋᑦ, ᖃᐅᔨᓇᓱᑦᑎᐊᕐᓗᒋᑦ ᖃᓄᐃᓕᔪᕕᓃᑦ ᐊᓯᐅᖅᑲᓯᒪᔪᑦ
ᐊᒻᒪᓗ ᐃᓄᐊᖅᑕᐅᓯᒪᔪᑦ ᓄᓇᖅᑲᖅᑳᖅᓯᒪᔪᑦ ᐊᕐᓇᐃᑦ ᐊᒻᒪᓗ
ᓂᕕᐊᖅᓵᑦ. ᖃᐅᔨᓇᓱᒍᓯᖏᑦ ᐸᓖᓯᒃᑯᑦ ᓇᓗᓇᐃᖅᑕᐅᓚᐅᖅᑐᑦ
ᓯᕗᓪᓕᖅᐸᐅᑎᔭᐅᓂᐊᖅᑐᑦ ᑲᓇᑕᒥ ᑭᒡᓕᓯᓂᐊᖅᑎᑦ ᑕᐃᒪᖓᓂᑦ
ᐱᒋᐊᓚᐅᕋᒥᒃ ᓴᓇᔭᑎᒃ.   

ᐅᑯᐊ ᑲᓇᑕᒥ ᑭᒡᓕᓯᓂᐊᖅᑎᑦ ᑕᑯᓐᓇᑲᓐᓂᕐᓂᐊᖅᑐᑦ ᐊᓯᖏᓐᓂᒃ
ᐃᑲᔪᕐᕕᐅᒋᐊᓕᐅᒐᓗᐊᓂᑦ ᐱᑦᑎᐊᖅᑕᐅᖃᑦᑕᖖᒋᑦᑐᕕᓂᕐᓂᒃ
ᐱᓕᕆᔭᐅᓯᒪᖖᒋᑦᑐᑦ ᐸᓖᓯᓕᕆᓂᒃᑯᑦ. ᐅᓇ ᐃᓚᒋᔭᐅᔪᖅ
ᓄᑕᖅᑲᓂᒃ ᐸᕿᑦᓯᐊᕐᓂᖅ, ᐱᓕᕆᔭᐅᓯᒪᓂᖏᑦ ᐋᓐᓂᐊᕕᖕᓂᑦ
ᐊᒻᒪᓗ ᐊᓄᓪᓚᒃᓰᕕᖕᓂᑦ, ᑕᒪᒃᑯᐊᑦᑕᐅᖅ ᓂᕈᐊᖅᑕᐅᓯᒪᔪᓂᑦ
ᓯᕗᓕᐅᖅᑎᐅᔪᓂᑦ, ᐊᐅᓚᑦᓯᕕᐅᔪᓂᑦ ᐊᑭᕋᖅᑐᖅᑕᐅᓯᒪᔪᑦ
ᒪᓕᒐᓕᕆᓂᒃᑯᑦ, ᐊᒻᒪᓗ ᖃᐅᑕᒫᑦ ᑕᐃᒪᓐᓇᐃᑕᐅᔪᑦ
ᑭᓇᐅᓂᖏᓐᓂᒃ ᐊᒻᒪᓗ ᐊᕐᓇᐅᓂᖏᓐᓂᒃ ᐊᑭᕋᖅᑐᖅᑕᐅᔪᑦ. 
ᐅᑯᐊ ᑲᓇᑕᒥ ᑭᒡᓕᓯᓂᐊᖅᑎᑦ ᓴᖖᒋᓂᖃᖅᑐᑦ ᐱᔪᒪᓗᑎᒃ
ᐃᖃᖅᑐᐃᔨᒥᑦ ᐊᔪᖏᑎᑕᐅᓗᑎᒃ ᑎᑎᖅᑲᓂᒃ,
ᑕᐃᒪᓐᓇᐅᔭᕆᐊᖃᖅᑎᓪᓗᒍ, ᑖᒃᑯᓄᖓ ᐸᓖᓯᒃᑯᑦ
ᐊᖓᔪᖅᑳᖏᓐᓄᑦ, ᒐᕙᒪᒃᑯᓄᑦ, ᓱᕈᓯᓕᕆᔨᒃᑯᓄᑦ, ᐊᒻᒪᓗ

ᖃᓄᖅ ᑐᑭᖃᖅᐸ
“ᐊᐅᓚᑦᓯᓂᖃᕐᕕᒃ”?
ᑭᓇᑐᐃᓐᓇᖅ “ᐊᐅᓚᑦᓯᓂᖃᕐᕕᖃᖅᑑᒃᐸᑦ”
ᓱᓇᑐᐃᓐᓇᕐᒥᒃ ᐅᕝᕙᓘᓐᓃᑦ ᐱᕙᓪᓕᐊᔪᓕᕆᓂᐅᔪᒥᒃ,
ᑐᑭᖃᖅᐳᖅ ᐱᔪᓐᓇᕐᓂᖃᕐᓂᖓᓂᒃ ᐃᓱᒪᓕᐅᕈᑎᓕ -
ᐅᕐᓂᕐᒧᑦ ᑕᒪᑐᒧᖓ ᑐᕌᖓᔪᒥᒃ. ᓲᕐᓗ, ᒐᕙᒪᑐᖃᒃᑯᑦ
ᐊᐅᓚᑦᓯᓂᖃᕐᒪᑕ (ᐃᓱᒪᒋᔭᐅᖕᒪᑕ ᑲᒪᒋᔭᒃᓴᖃᕆᐊᖏᑕ)
ᐱᓕᕆᐊᓂᒃ ᑐᕌᖓᔪᓂᒃ ᐊᓪᓚᓄᑦ/ᐊᓪᓚᐅᔾᔪᑎᖃᖅᑐᓄᑦ 
ᑎᑎᖅᑲᑎᒍᑦ ᓄᓇᖃᖅᑐᓄᑦ ᓄᓇᓕᖃᕐᕕᐅᑎᑕᐅᔪᓄᑦ
ᓴᓂᕐᕙᖅᑕᐅᓯᒪᔪᒥ ᐊᓪᓚᓄᑦ ᓄᓇᒃᓴᕆᔭᐅᑎᑕᐅᓪᓗᓂ.
ᑭᓯᐊᓂᓕ, ᐳᕌᕕᓐᓯᐅᔪᓂ ᐊᒻᒪᓗ ᐊᕕᒃᑐᖅᓯᒪᓂᐅᔪᓂ
ᐊᔪᒌᖖᒋᓐᓂᖃᕆᕗᑦ ᐱᓕᕆᐊᓂᒃ ᑕᒪᐃᓐᓄᑦ ᑐᕌᖓᔪᓂᒃ
ᐃᓄᖁᑎᖏᓐᓄᑦ, ᐱᖃᓯᐅᑎᓪᓗᒋᑦ ᓄᓇᖃᖅᑳᖅᑐᒥᓃᑦ
ᐊᓪᓚᐅᔾᔪᑎᖃᖖᒋᑦᑐᑦ ᑎᑎᖅᑲᑎᒍᑦ.

ᑲᓇᑕᒥ ᖃᐅᔨᓇᓱᒃᑏᑦ
ᐊᐅᓚᑦᓯᓂᖃᕈᓐᓇᖖᒋᑉᐸᑕ ᑕᒪᐃᓐᓄᑦ 
13-ᖑᔪᓄᑦ ᐳᕌᕕᓐᓯᐅᔪᑦ ᐊᒻᒪᓗ
ᐊᕕᒃᑐᖅᓯᒪᓂᐅᔪᑦ ᐃᓗᐊᓐᓂ,
ᐊᑐᕈᓐᓇᕋᔭᖅᐳᒍᑦ ᑭᓯᐊᓂ 
ᖃᐅᔨᓯᒪᔪᓂᒃ ᐊᒻᒪᓗ ᑎᑎᖅᑲᑎᒎᖓᔪᓂᒃ
ᑐᕌᖓᓂᖃᖅᑐᓂᒃ ᒐᕙᒪᑐᖃᒃᑯᓐᓄᑦ
ᐱᓕᕆᐊᖑᔪᓂᒃ ᐊᑐᓂ ᐳᕌᕕᓐᓯᐅᔪᓂ
ᐅᕝᕙᓘᓐᓃᑦ ᐊᕕᒃᑐᖅᓯᒪᓂᐅᔪᓂ, 
ᑭᓯᐊᓂᓕ ᐊᑐᓂ ᐳᕌᕕᓐᓯᐅᔪᒥᖖᒑᖖᒋᑦᑐᓂᒃ
ᐅᕝᕙᓘᓐᓃᑦ ᐊᕕᒃᑐᖅᓯᒪᔪᓂᖖᒑᖖᒋᑦᑐᓂᒃ. 

ᑲᓇᑕᒥ ᖃᐅᔨᓇᓱᒃᑏᑦ ᐅᐱᒍᓱᑦᑎᐊᕆᐊᖃᕐᒥᔪᑦ
ᐊᐅᓚᑦᓯᓂᖃᕐᕕᐅᔪᓂᒃ ᓄᓇᖃᖅᑳᖅᑐᒥᓂᕐᓄᑦ
ᓄᓇᒋᔭᐅᔪᓂᑦ ᐊᒻᒪ ᑲᑎᓐᓂᖃᖅᑐᓂᓪᓗ
ᓄᓇᖅᑲᑎᒌᖑᔪᓂᑦ.



ᐊ ᕐ ᓇ ᐃ ᑦ  ᓂ ᕕ ᐊ ᕐ ᓵ ᓪ ᓗ  ᐱ ᒋ ᔭ ᕗ ᑦ  ᐃ ᔾ ᔪ ᕐ ᓇ ᐃ ᑦ ᑑ ᕗ ᑦ

ᐊᓯᖏᓐᓄᑦ ᐃᑲᔪᕆᐊᖅᓯᒪᔪᓄᑦ ᐊᐅᓚᑦᓯᕕᐅᔪᓄᑦ. ᑕᐃᒫᒃᑕᐅᖅ
ᐊᔾᔨᖓ, ᓴᖖᒋᓂᖃᖅᑐᒍᑦ ᐅᖃᖅᑎᑦᑎᔪᓐᓇᖅᖢᑕ ᑕᑯᓯᒪᔪᓂᒃ
ᖃᐅᔨᒪᔪᓂᒃ ᐃᖃᖅᑐᐃᕕᒃ ᓵᖓᓂ ᐊᒻᒪᓗ ᓴᕿᑦᑎᔭᕆᐊᖃᕐᓗᑎᒃ
ᑎᑎᖅᑲᓂᒃ ᐅᕝᕙᓘᓐᓃᑦ ᑭᓱᓂᒃ ᐅᕙᒍᑦ ᐃᒃᐱᒋᔭᕗᑦ
ᐱᒻᒪᕆᐅᓇᓱᒋᓪᓗᒋᑦ ᐊᑐᕐᓂᐊᕐᓗᒋᑦ ᐱᖁᔭᐅᔪᑦ
ᑎᓕᔭᐅᓯᒪᔾᔪᑎᑦᑎᓂᑦ  

ᐃᖃᐅᒪᓂᖅ ᐊᒻᒪᓗ ᐃᓄᓕᒫᓂᒃ ᐃᓕᓐᓂᐊᕐᑎᑦᑎᓂᖅ
ᐱᒻᒪᕆᐅᔪᖅᑕᐅᖅ ᐃᓚᒋᖕᒪᒍ ᑲᓇᑕᒥ ᑭᒡᓕᓯᓂᐊᖅᑎᑦ
ᑎᓕᔭᐅᓯᒪᔾᔪᑎᖓᑦᑕ. ᐃᓕᓐᓂᐊᕐᑎᑦᑎᔭᕆᐊᖃᖅᑐᒍᑦ ᐃᓄᓕᒫᓂᑦ
ᑐᐊᕕᕐᓇᖅᓯᓂᖓᓂᒃ ᑕᒪᓐᓇ ᐱᔾᔪᑕᐅᔪᖅ, ᑕᐃᒪᓗ
ᓴᖅᑎᑦᑎᕙᓪᓕᐊᓗᑕ ᐃᓄᓕᒫᑦ ᑎᑎᕋᖁᑎᒋᓐᓂᐊᖅᑕᖏᓐᓂᒃ
ᐊᒻᒪᓗ ᐳᐃᒍᕐᓇᖖᒋᑦᑐᓂᒃ ᐊᑐᖅᑕᐅᔪᕕᓂᕐᓂᒃ ᐅᑯᐊ
ᐃᒃᐱᒋᑦᑎᐊᕐᓗᒋᑦ ᓄᓇᖅᑲᖅᑳᖅᓯᒪᔪᑦ ᐊᕐᓇᐃᑦ ᐊᒻᒪᓗ
ᓂᕕᐊᖅᓵᑦ. 

ᓴᖖᒋᓂᖃᖅᑐᑦ ᐊᒻᒪᓗ ᓄᖅᑲᕐᑎᑦᑎᔪᓐᓇᖅᑐᑦ
ᒪᓕᒐᖅᑎᒍᑦ ᑲᓇᑕᒥ ᑭᒡᓂᓯᓂᐊᖅᑎᑦ 
ᐅᑯᐊ ᑲᓇᑕᒥ ᑭᒡᓕᓯᓂᐊᖅᑎᑦ ᐊᓯᐅᖅᑲᓯᒪᔪᓄᑦ ᐊᒻᒪᓗ
ᐃᓄᐊᖅᑕᐅᓯᒪᔪᓄᑦ ᓄᓇᖅᑲᖅᑳᖅᓯᒪᔪᑦ ᐊᕐᓇᐃᑦ ᐊᒻᒪᓗ
ᓂᕕᐊᖅᓵᑦ ᓴᖅᑭᑕᐅᓚᐅᖅᑐᑦ ᐊᑖᒍᑦ ᒐᕙᒪᑐᖃᒃᑯᑦ
ᑭᒡᓕᓯᓂᐊᕐᓂᕐᒧᑦ ᐱᖁᔭᕐᔪᐊᖅ, ᐅᓇᓗ ᐊᔪᖏᑎᑦᑎᔪᖅ
ᐅᕙᑦᑎᓂᒃ ᐱᓕᕆᓗᒋᑦ ᑲᓇᑕᒥ ᑭᒡᓕᓯᓂᐊᕐᓂᖅ ᑐᑭᓯᓇᓱᖕᓂᖅ
ᐃᒻᒥᒍᑦ ᐃᓄᑑᑎᓪᓗᒍ. ᐅᓇᑦᑕᐅᖅ ᑐᓂᓯᓯᒪᔪᖅ ᑖᒃᑯᓄᖓ ᑲᓇᑕᒥ
ᑭᒡᓕᓯᓂᐊᕐᓂᖅ ᓴᖖᒋᓂᖃᖅᑐᑦ ᐃᖃᖅᑐᐃᕕᓕᐊᕈᓐᓇᐅᑎᓂᒃ
ᑐᓂᓯᓗᑎᒃ ᐅᕝᕙᓘᓐᓃᑦ ᐅᖃᓪᓚᒋᐊᖅᑐᖁᔨᓗᑎᒃ ᑕᑯᓯᒪᔪᓂᒃ. 

ᐅᑯᐊ ᑲᓇᑕᒥ ᑭᒡᓕᓯᓂᐊᖅᑎᑦ ᐊᓯᐅᖅᑲᓯᒪᔪᓄᑦ ᐊᒻᒪᓗ
ᐃᓄᐊᖅᑕᐅᓯᒪᔪᓄᑦ ᓄᓇᖅᑲᖅᑳᖅᓯᒪᔪᑦ ᐊᕐᓇᐃᑦ ᐊᒻᒪᓗ
ᓂᕕᐊᖅᓵᑦ, ᑕᒪᐅᓐᓇ ᒪᓕᒐᐃᑦ ᑕᐅᑦᑐᖏᑦᑎᒍᑦ, ᓯᕗᓪᓕᖅᐹᒥᒃ
ᑕᒪᐅᓐᓈᓚᕆᒃᑐᑦ “ᑲᓇᑕᒥ” ᐃᓄᓕᒫᓄᑦ ᑭᒡᓕᓯᓂᐊᕐᓂᖅ
ᑲᓇᑕᒥᐅᑦ ᑕᐃᒪᓐᓇᐃᓕᖓᔭᑐᖃᕆᓕᖅᑕᖓᓂᒃ.
ᑭᒡᓕᓯᓂᐊᕐᓂᖃᑐᐃᓐᓇᖖᒋᓪᓗᑎᒃ ᒐᕙᒪᑐᖃᒃᑯᑦ ᓄᓇᖁᑎᖓᓂ,
ᐊᑐᓂ ᑲᓇᑕᐅᑉ ᐳᕌᕕᓐᓯᖁᑎᖏᑦ ᐊᒻᒪᓗ ᐊᕕᒃᑐᖅᓯᒪᓂᖏᑦ
ᑐᓂᓯᓗᑎᒃ ᒪᓕᒐᒃᓴᓂᒃ ᑲᓇᑕᐅᑉ ᒐᕙᒪᒃᑯᖏᓐᓄᑦ,
ᑐᑭᒧᐊᒃᑎᑕᐅᓗᑎᒃ ᐅᕝᕙᓘᓐᓃᑦ ᓯᕗᓕᐅᖅᑎᒥᑦ
ᒪᓕᒐᖑᖅᑎᑕᐅᓗᓂ, ᒪᓕᒡᓗᒍ ᓇᖕᒥᓂᖅ ᐃᓄᓕᒫᒥᖕᓂ
ᑭᒡᓕᓯᓂᐊᕐᓗᑎᒃ ᓄᓇᖁᑎᒥᒃᑎᒍᑦ, ᐊᔪᖏᑎᑦᑎᓗᑎᒃ
ᑭᒡᓕᓯᓂᐊᖅᑎᑦ ᑕᑯᓐᓇᕈᓐᓇᕐᓂᐊᕐᒪᑕ ᐃᓗᐊᓂ ᓄᓇᓕᖕᓂ
ᐊᔪᖏᕕᒋᔭᖏᑦᑎᒍᑦ ᓄᓇᖏᑦ ᒪᓕᒡᓗᒋᑦ. ᐅᓇ ᑐᑭᖃᖅᑐᖅ ᐅᑯᐊ
ᒪᓕᒐᖅᑎᒍᑦ ᑕᐃᒪᐅᔪᑦ 14 ᑲᑐᔾᔨᔪᑦ ᑭᒡᓕᓯᓂᐊᖅᑐᑦ
ᐊᑕᐅᑦᑎᒃᑯᑦ: ᒐᕙᒪᑐᖃᒃᑯᑦ ᑭᒡᓕᓯᓂᐊᖅᑐᑦ; ᑖᒃᑯᐊᓗ 13
ᓴᓂᖓᒍᑦ ᒪᓕᒃᑐᑦ “ᑭᒡᓕᓯᓂᐊᖅᑐᑦ” ᑕᒪᐅᓐᓇ ᑲᓇᑕᐅᑉ
ᐳᕌᕕᓐᓯᖏᑎᒍᑦ ᐊᕕᒃᑐᖅᓯᒪᔪᖏᑦᑎᒍᓪᓗ.  

ᐊᐅᓚᓐᓂᐊᖅᖢᒍ, ᐊᑕᐅᓯᑐᐊᖑᔪᖅ ᑎᒥᖑᖅᓯᒪᔪᓂ ᑲᓇᑕᒥ
ᑭᒡᓕᓯᓂᐊᖅᑎᑦ. ᐅᑯᐊ ᓴᓂᐊᓃᑦᑐᑦ ᐱᓇᑎᒃ, ᓲᕐᓗ ᐆᒃᑑᑎᒋᓗᒍ,
ᖄᖓᒍᑦ ᓈᓚᒐᔭᖅᑐᑦ ᐅᕝᕙᓘᓐᓃᑦ ᑎᑎᕋᐅᔭᕋᔭᖅᑐᑦ ᐊᓯᐊᒍᑦ
ᐅᓂᒃᑳᓕᐅᖅᓯᒪᓗᑎᒃ. ᐅᓇ ᓄᐃᑎᑕᐅᓂᖏᑦ 14 ᒪᓕᑎᒍᑦ
ᐊᔪᖏᑕᐅᓂᖅ ᐅᕙᑦᑎᓐᓂᒃ ᐱᓕᕆᔪᓐᓇᖅᑎᑦᑎᓯᒪᔪᖅ ᑕᒪᐃᓐᓂᒃ
ᐃᓄᓕᒫᓄᑦ ᖃᐅᔨᓇᓱᒡᓗᑕ ᐱᔾᔪᑕᐅᔪᓂᒃ ᐅᑯᐊ ᓴᓂᐊᒍᑦᑕᐅᖅ
ᓄᖅᑲᖅᑎᖏᑕᖏᓐᓂᑦ, ᐲᕐᓗᒋᑦ ᓇᓗᓇᐃᑦᑐᑦ ᐊᖏᓗᐊᖅᑐᒥᒃ
ᓄᖅᑲᖓᑎᑦᑎᔪᑦ ᑕᐃᓱᒪᓕᐅᓚᐅᖅᑐᓂᒃ ᑭᒡᓕᓯᓂᐊᓕᕐᓂᕐᒥᑦ.6

ᑕᐃᒪᓐᓇᐅᒐᓗᐊᖅᑎᓪᓗᒍ, ᐅᖃᐅᓯᕆᓂᐊᖅᑕᕗᑦ ᑕᒫᓂᐅᖖᒋᑦᑐᖅ,
ᐅᓇ ᓴᓇᓯᒪᓂᖓ ᓴᕿᑦᑎᓯᒪᓕᖃᑦᑕᕐᒥᔪᖅ ᐱᔭᕐᓂᖖᒋᑦᑐᓂᒃ
ᐃᒻᒥᒍᑦᑕᐅᖅ. 

ᑕᐃᒪᓗ ᐊᒥᓲᖕᒪᑕ ᐊᔪᕈᑎᒋᓂᐊᖅᑕᕗᑦ ᑕᒪᐃᓐᓄᑦ 
ᐃᓄᓕᒫᓄᑦ ᑭᒡᓕᓯᓂᐊᕐᓂᕐᒧᑦ. ᐅᓇ ᐆᒃᑑᑎᒋᓗᒍ, ᐃᓄᓕᒫᓂᒃ
ᑭᒡᓕᓯᓂᐊᕆᓂᖅ (ᐅᓇ ᐃᓚᒋᔭᐅᓗᓂ), ᐋᕿᒃᓯᔪᓐᓇᖖᒋᑦᑐᑦ
ᐊᑐᓂ ᐃᓅᑉ ᖃᓄᐃᓕᐅᖅᓯᓴᔭᖏᓐᓂᒃ ᐅᕝᕙᓘᓐᓃᑦ 
ᒪᓕᒐᖅᑎᒍᑦ ᐸᓯᔭᒃᓴᐅᔪᓂᒃ. ᑕᐃᒪᓐᓇᐅᒐᓗᐊᖅᑎᓪᓗᒍ, ᑲᓇᑕᒥ
ᑭᒡᓕᓯᓂᐊᖅᑎᑦ ᐱᓕᕆᔪᓐᓇᖅᑐᑦ ᐊᒻᒪᓗ ᕿᒥᕐᕈᐊᕐᓗᑎᒃ ᐊᑐᓂ
ᖃᓄᐃᓕᖓᔪᕕᓂᕐᓂᒃ ᑐᓂᔭᐅᑐᐊᖅᐸᑕ ᐅᕙᑦᑎᓄᑦ, ᖁᔭᓐᓇᒦᒃ
ᐅᑯᐊ ᐊᓐᓇᐅᒪᓕᖅᑐᑦ ᐊᒻᒪᓗ ᐃᓚᖏᑦ, ᓄᓇᓕᖕᓂ ᓈᓚᒃᑐᑦ.
ᖃᐅᔨᓇᓱᑦᑎᐊᖅᓂᐊᖅᑕᕗᑦ ᐸᓖᓯᒃᑯᑦ ᐊᒻᒪᓗ ᐃᖃᖅᑐᐃᕕᖕᓂ
ᒐᕙᒪᒃᑯᑦ ᑎᑎᖅᑲᖁᑎᖏᑦ ᐊᒻᒪᓗ ᓈᓚᑐᐃᓐᓇᕆᐊᖃᖅᖢᑕ
ᑕᑯᔪᕕᓂᕐᓂᒃ ᐅᑯᐊᓗ ᐃᓇᖏᐅᑎᓯᒪᔪᑦ ᑕᒪᑐᒧᖓ
ᑕᐃᒪᓐᓇᐅᑕᐅᔪᕕᓂᕐᓄᑦ. ᓄᑖᒥᒃ ᑐᓴᕆᐊᖃᖅᑕᑎᓂᒃ
ᓴᖅᑭᑦᑐᖃᕈᓂ ᑐᓴᖅᑎᑕᐅᒍᑦᑕ ᐅᑯᐊ ᐃᖃᖅᑐᐃᔨᒥᑦ
ᑎᒍᓯᔪᓐᓇᐅᑎᑦ ᒪᑐᐃᖅᓯᒃᑲᓐᓂᕐᓂᐊᖅᑐᑦ ᑖᒃᑯᓄᖓ
ᓄᓕᐊᖅᑕᕕᕐᓂᕐᒧᑦ ᐅᕝᕙᓘᓐᓃᑦ ᐱᑦᑎᐊᖅᑕᐅᓐᓂᖖᒋᑦᑐᓄᑦ
ᐱᓕᕆᔭᐅᓇᓱᒃᑎᓪᓗᒋᑦ, ᐅᑯᐊ ᑐᓂᕐᕈᑎᒋᓂᐊᖅᑕᕗᑦ
ᐊᔪᖖᒋᑦᑎᐊᖅᑐᓄᑦ ᐊᖓᔪᖅᑳᖑᔪᓄᑦ, ᑕᐃᒪᓐᓇ ᑎᓕᔭᐅᓯᒪᒐᑦᑕ
ᑲᑎᒪᔨᓄᑦ ᒪᓕᒐᕆᑎᑕᐅᔪᓂᑦ.

ᐅᑯᐊ ᒪᓕᒐᓕᕆᔨᒃᑯᑦ ᐱᓇᓱᐊᖃᑎᒌᑦ ᓄᐊᑦᑎᓯᒪᔪᑦ ᑲᑎᑦᑎᓯᒪᔪᑦ
ᑐᖁᔪᕕᓃᑦ ᑎᑎᖃᖁᑎᖏᓐᓂᒃ ᐸᓖᓯᒃᑯᓂ ᑎᑎᖅᑲᖁᑎᖏᑦ
ᕿᒥᕈᐊᖅᑕᐅᓗᑎᒃ ᑲᑎᒪᔨᕋᓛᓂᑦ ᖃᐅᔨᓇᓱᒡᓗᑎᒃ ᐸᓕᓰᒃᑯᑦ
ᑎᑎᖅᑲᖁᑎᖏᑦᑎᒍᑦ ᐱᓪᓗᒍ ᖃᐅᔨᓴᖅᑕᐅᓂᒪᓂᖓ ᑕᒪᑐᒧᖓ
ᐅᓂᒃᑳᑦ ᐊᓯᐅᖅᑲᓯᒪᔪᑦ ᐊᒻᒪᓗ ᐃᓄᐊᖅᑕᐅᓯᒪᔪᑦ
ᓄᓇᖅᑲᖅᑳᖅᓯᒪᔪᑦ ᐊᕐᓇᐃᑦ ᐊᒻᒪᓗ ᓂᕕᐊᖅᓵᑦ. ᐅᑯᐊ
ᑲᑎᒪᔨᕋᓛᑦ ᕿᑎᐊᓃᑦᑐᓄᑦ ᑕᒪᐃᓐᓄᑦ ᐃᓄᓕᒫᓂᑦ
ᖃᐅᔨᓴᕈᑕᐅᔪᓄᑦ. ᐅᑯᐊ ᐃᓕᓯᓯᒪᓂᐊᖅᑐᑦ ᓂᕈᐊᖅᓯᒪᓗᑎᒃ
ᐸᓖᓯᒃᑯᑦ ᑎᑎᖅᑲᖁᑎᖏᓐᓂᒃ ᑕᒪᒃᑯᓂᖓ ᐊᓯᐅᖅᑲᓯᒪᔪᑦ ᐊᒻᒪᓗ
ᐃᓄᐊᖅᑕᐅᓯᒪᔪᑦ ᓄᓇᖅᑲᖅᑳᖅᓯᒪᔪᑦ ᐊᕐᓇᐃᑦ ᐊᒻᒪᓗ
ᓂᕕᐊᖅᓵᑦ ᐊᑖᒍᑦ ᐊᖏᒡᓕᒋᐊᕈᑎᑎᒍᑦ ᕿᒥᕐᕈᐊᖅᑕᐅᓗᑎᒃ,
ᖃᐅᔨᓴᓱᒍᑎᒃᓴᓕᒫᑦ, ᐊᒻᒪᓗ ᖃᓄᐃᓕᓂᐊᕐᒪᖔᑕ ᓇᓗᓇᐃᕐᓗᑎᒃ
ᐱᔾᔪᑎᒋᓪᓗᒋ ᐊᓯᑦᔨᖅᑕᖃᖅᑐᑦ ᓴᖅᑭᖃᑦᑕᖅᑐᑦ ᐊᕙᑖᓂᑦ
ᐱᓕᕆᔾᔪᑕᐅᔪᕕᓃᑦ ᓇᓕᐊᖕᓂᑐᐃᓐᓇᖅ ᐸᓖᓯᒃᑯᑦ ᐊᖓᔪᖅᑳᖏ
ᓇᓂᑐᐃᓐᓇᖅ ᑲᓇᑕᒥ.

ᐅᑯᐊ ᑲᑎᒪᔨᕋᓛᑦ ᖃᐅᔨᓇᓱᖕᓂᐊᖅᑐᑦ ᒫᓐᓇᐅᔪᖅ
ᐊᓯᑦᔨᖅᑐᕕᓂᕐᓂᒃ ᐅᑯᐊ ᐃᓚᖏᑦ ᐸᓖᓯᒃᑯᑦ ᐊᖓᔪᖅᑳᖏᑦ
ᐋᕿᒃᓯᒪᔭᖏᑦ ᐱᓕᕆᔾᔪᓯᕆᓪᓗᒋᑦ ᑕᒪᒃᑯᓂᖓ ᖃᐅᔨᓇᓱᒡᖢᑎᒃ,
ᐊᒻᒪᓗ ᖃᓄᖅ ᐅᑯᐊ ᐊᓯᑦᔨᐅᑎᔪᑦ ᐊᒃᑐᐃᖕᒪᖔᑕ
ᐃᓚᒋᔭᐅᔪᑐᐃᓐᓇᐅᖖᒋᑦᑐᓄᒃ ᐊᓯᐅᖅᑲᓯᒪᔪᑦ ᐊᒻᒪᓗ
ᐃᓄᐊᖅᑕᐅᓯᒪᔪᑦ ᓄᓇᖅᑲᖅᑳᖅᓯᒪᔪᑦ ᐊᕐᓇᐃᑦ ᐊᒻᒪᓗ
ᓂᕕᐊᖅᓵᑦ, ᑭᓯᐊᓂ ᑕᒪᐅᓐᓇ ᐃᒃᐱᒋᔭᐅᑦᑎᐊᕐᒥᓗᑎᒃ ᐊᒻᒪᓗ
ᐱᓂᕐᓗᒃᑕᐅᓂᑯᕕᓃᑦ ᓄᓇᒥᖕᓂ ᐸᓖᓯᒃᑯᑦ ᐊᖓᔪᖅᑳᖏᓐᓂᒃ.
ᐅᑯᐊ ᑲᑎᒪᔨᕋᓛᑦ ᐅᑯᐊᖑᔪᑦ ᓄᓇᖅᑲᖅᑳᖅᓯᒪᔪᑦ ᐊᒻᒪᓗ
ᓄᓇᖅᑲᖅᑳᖅᓯᒪᔫᖖᒋᑦᑐᑦ ᖃᐅᔨᒪᔪᕐᔪᐊᑦ ᐊᑯᓂᐋᓗᒃ ᐊᖏᔪᒥᒃ
ᐊᑐᖅᓯᓯᒪᑦᓯᐊᖅᑐᑦ ᑕᒪᒃᑯᓂᖓ ᐸᓖᓯᒃᑯᑦ ᖃᐅᔨᓴᖅᓯᒪᔭᖏᓐᓂᒃ,
ᐃᓚᒋᔭᐅᔪᑦ ᐃᓐᓇᑐᖃᐃᑦ, ᐊᖓᔪᖅᑳᖑᓂᑯᑦ ᐃᖅᑲᖅᑐᐃᔨᕕᓃᑦ,
ᐊᖓᔪᖅᑳᑦ ᐱᕋᔭᒃᓯᒪᔪᓂᒃ ᒪᓕᒐᓕᕆᓂᕐᒧᑦ ᓴᐳᓐᓂᐊᖅᑎᑦ,
ᐱᕋᔭᒃᑕᐅᔪᕕᓂᕐᓂᒃ ᖃᐅᔨᓴᖅᑎᒻᒪᕇᑦ, ᐊᒻᒪᓗ ᐃᓱᒪᓕᕆᔨᐅᔪᑦ
ᖃᐅᔨᒪᔪᕐᔪᐊᑦ ᐱᕋᔭᒃᓯᒪᔪᓂᒃ.   

ᖃᓪᓗᓇᐃᖓᖖᒋᓪᓗᓂ
ᐱᔾᔪᑎᒋᓪᓗᒍ ᐊᖏᖅᓯᒪᕗᒍᑦ ᑕᒪᐃᓐᓄᑦ ᐃᓱᓕᕕᖃᕐᓗᒥ
ᑭᒡᓕᓯᓂᐊᕐᓂᐅᓚᐅᖅᑐᓂᒃ - ᐅᑯᐊᓗ ᐱᑦᑎᐊᖅᑕᐅᖃᑦᑕᖖᒋᑦᑐᑦ
ᓄᓇᖅᑲᖅᑳᖅᓯᒪᔪᑦ ᐊᕐᓇᓄᑦ ᓄᖃᖅᑎᓪᓗᒋᑦ, ᐊᒻᒪᓗ
ᖃᓪᓗᓈᑎᑐᑦ ᐃᓅᔭᕆᐊᖃᕐᓂᖅ ᐃᓚᒌᒍᓯᖓᑦ ᑕᒪᓐᓇ
ᐱᔭᕆᐊᑭᒡᓕᑎᑦᑎᕆᓂᖅ ᑕᒪᓐᓇ ᐱᑦᑎᐊᖅᑕᐅᖃᑦᑕᖖᒋᓂᖅ
ᓄᖅᑲᕐᓗᓂ - ᐱᒻᒪᕆᐅᕗᖅ ᐊᑐᖅᓯᒍᑦᑕ ᑕᒪᑐᒥᖓ
ᖃᓪᓗᓇᓂᖔᖖᒋᑦᑐᓂᒃ ᐱᒋᐊᕈᑎᒋᓗᒍ.  

ᐋᓐᓂᕐᓯᕆᖃᑦᑕᕐᓂᖅ ᓄᓇᖃᖅᑳᕐᓯᒪᔪᓂᒃ
ᐊᕐᓇᓂᒃ ᓄᖅᑲᕐᑎᓐᓇᓱᒃᓗᒍ,  
ᐃᓕᖅᑯᓯᖏᓐᓂᒃ ᓄᖑᑎᑦᑎᓇᓱᖕᓂᐅᓚᐅᕐᑐᖅ
ᓄᓇᓕᖑᕐᑎᑕᐅᓇᓱᒃᑎᓪᓗᒋᑦ
ᑐᑭᒧᐊᒍᑕᐅᓚᐅᕐᓂᖓᓄᑦ 
ᐋᓐᓂᕐᓯᕆᖃᑦᑕᕐᓂᖅ ᓄᖅᑲᕋᔭᕐᑐᖅ.

ᖃᓪᓗᓇᐃᖓᔪᓐᓃᕐᑎᑦᑎᓂᖅ ᐱᒋᐊᕈᑎᒋᓗᒍ ᑐᕌᖅᑐᖅ
ᐊᑐᖅᑕᐅᓕᒪᓗᒍ ᐊᒻᒪᓗ ᖃᓪᓗᓇᐃᖓᔪᓃᑎᑦᑎᔾᔪᑎᒋᔭᑎᑦ
ᐲᕐᓗᒋᑦ ᐊᒻᒪᓗ ᐋᖅᑭᑦᑎᐊᒃᑲᓐᓂᕐᓗᒍ ᓄᓇᖅᑲᖅᑳᖅᓯᒪᔫᔾᔪᑏᑦ.
ᐅᓇ ᑕᐃᑲᖔᖅᑐᖅ ᓄᓇᖅᑲᖅᑳᖅᓯᒪᔪᑦ ᐊᓐᓂᕆᔭᖏᓐᓂᒃ,
ᐋᕿᒃᓯᓯᒪᔾᔪᑎᖏᓐᓂᒃ, ᐊᒻᒪᓗ ᖃᐅᔨᒪᔭᔾᔪᑎᖏᓐᓂᒃ. ᐅᓇ
ᐱᓕᕆᔾᔪᓯᖓᑦ ᐊᔾᔨᒋᖖᒋᑕᖏᑦ  ᐅᑯᐊᓗ ᐱᔭᕐᓂᖖᒋᑦᑐᑦ
ᖃᓪᓗᓈᓂᑦ ᐊᔭᐅᖅᑕᐅᓯᒪᔪᓂᑦ ᐃᓅᓯᕆᔭᑦᑎᓂᒃ 
ᑕᒪᐅᓇ ᐃᓂᓕᐅᕆᓗᑎᑦ ᐱᖃᖅᑎᑕᐅᖖᒋᓗᐊᕐᓂᖅ
ᓂᐱᖃᖅᑎᑕᐅᖖᒋᓗᐊᕐᓂᖅ ᓄᓇᖅᑲᖅᑳᖅᓯᒪᔪᑦ ᑕᐅᑦᑐᖏᓐᓂᒃ.
ᐅᑯᐊ ᑲᓇᑕᒥ ᑭᒡᓕᓯᓂᐊᖅᑎᒃᑯᑦ ᖃᓪᓗᓇᐃᖓᔪᓐᓃᖅᑎᑦᑎᓂᕐᒧᑦ
ᐱᒋᐊᕈᑎᖏᑦ ᐃᓕᓴᖅᓯᓯᒪᖕᒥᔪᑦ ᓴᖖᒋᓂᖏᑦ ᐊᒻᒪᓗ ᐃᓂᖏᑦ
ᓄᓇᖅᑲᖅᑳᖅᓯᒪᔪᑦ ᐊᕐᓇᐃᑦ ᐊᒻᒪᓗ ᓂᕕᐊᖅᓵᑦ. 

ᕿᒡᓕᓯᓂᐊᕐᓂᐊᕐᓗᓂ, ᐊᖏᖅᓯᒪᑦᑎᐊᖅᑐᒍᑦ ᐋᕿᒃᓱᐃᓇᓱᑐ -
ᐃᓐᓇᕐᓂᐅᖖᒋᑦᑐᖅ ᖃᓪᓗᓇᐃᖓᔪᓐᓃᕐᑎᑦᑎᓂᕐᒥᒃ, ᑭᓯᐊᓂ
ᑕᒪᓐᓇ ᖃᓪᓗᓇᐃᖓᓕᕐᑎᑦᑎᕙᓪᓕᐊᓂᖅ ᐃᒻᒥᒍᑦ.
ᑕᐃᒪᓐᓇᐅᓂᖓᓄᑦ, ᑐᓴᖅᑎᑕᐅᑦᓯᒪᒋᐊᖃᖅᐳᒍᑦ ᑕᒪᐃᓐᓂᑦ
ᓱᓕᔪᓂᒃ ᐃᓚᒌᓂᑦ ᐊᒻᒪᓗ ᐱᓂᕐᓗᒃᑕᐅᓂᑯᑦ ᐅᓂᒃᑳᖏᓐᓂᒃ,
ᑐᑭᒧᐊᒃᑎᑕᐅᓗᑕ ᐃᓐᓇᑐᖃᕐᓂᑦ ᐊᒻᒪᓗ ᖃᐅᔨᒪᔨᐅᔪᓂᑦ 
ᐊᒻᒪᓗ ᑐᖖᒐᕝᕕᖃᖅᑎᑕᐅᓗᑎᒃ ᓄᓇᖅᑲᖅᑳᖅᓯᒪᔪᑦ
ᒪᓕᒐᓕᕆᓂᖏᓐᓂᒃ ᐅᑯᐊᓗ ᐊᑐᖅᑕᐅᓯᒪᔪᑦ ᐃᒻᒪᑲᓪᓚᓂᑦ
ᓄᖅᑲᕐᑎᑦᑎᓯᒪᔾᔪᑕᐅᓪᓗᑎᒃ, ᐋᓂᖅᑕᐅᓯᒪᔪᓂᒃ ᒪᒥᓴᐃᔾᔪᑎᖏ,
ᐊᒻᒪᓗ ᐅᑎᖅᑎᓪᓗᒍ ᓴᐃᒪᓂᖅ ᐃᓚᒌᑦᑎᐊᕐᓂᖅ ᐊᕙᑖᓂᑦ
ᐃᒻᒥᖕᓄᑦ ᐊᒻᒪᓗ ᓄᓇᒧᑦ. 

ᐅᓇ ᐱᔭᕐᓂᖖᒋᑦᑐᖅ ᖃᓪᓗᓇᐃᑲᔪᓐᓃᕐᑎᑦᑎᓂᖅ
ᐱᓕᕆᕙᓪᓕᐊᓗᑕ. ᖃᐅᔨᒪᔪᒍᑦ ᓴᓇᔭᒃᓴᑦ ᐊᒥᓲᓂᖅᓴᐃᑦ
ᐱᑕᖃᖅᑐᑦ, ᐊᒻᒪᓗ ᑲᔪᓯᔪᒥᒃ ᐃᓗᑦᑎᓅᖅᐸᓪᓕᐊᓂᐊᖅᑐᖅ
ᑕᒪᓐᓇ ᐱᒋᐊᕈᑎᒋᔭᕗᑦ ᓅᑉᐸᓪᓕᐊᓗᑕ.

ᖃᓄᖅ ᐊᑐᓕᖅᑎᑦᑎᕙᓪᓕᐊᓂᐊᖅᐱᑕ 
ᑲᓇᑕᒥ ᑭᒡᓕᓯᓂᐊᕐᓂᕐᒥᒃ?

ᐅᑯᐊ ᒐᕙᒪᑐᒃᑯᑦ ᐋᕿᒃᓯᒪᓂᐊᖅᑕᖓ ᑲᓇᑕᐅᑉ ᑭᒡᓕᓯᓂᐊᖅᑎᑦ
ᑎᓕᔭᐅᓯᒪᔾᔪᑖᑦ, ᑎᑎᕋᖅᓯᒪᕗᑦ ᑲᑎᒪᔨᑦ ᒪᓕᒐᖏᓐᓂ.
ᑕᐃᒪᓐᓇᐅᒐᓗᐊᖅᑎᓪᓗᒍ, ᐅᕙᒍᑦ ᓇᖕᒥᓂᖅ ᐋᕿᒃᓯᒪᔪᓐᓇᖅᑕᕗᑦ
ᐊᑐᖅᑕᐅᓕᕐᑎᓪᓗᒍ.  

ᑕᒪᓐᓇ ᐱᔭᕇᕐᓂᐊᕐᓗᒍ, ᐊᑐᓕᖅᓯᒪᔪᒍᑦ ᐅᑯᓕᖓ ᐊᑖᓂ ᐱᖓᓱᑦ
ᐱᒋᐊᕈᑎᒋᓂᐊᖅᑐᑦ. ᐅᓇᓗ ᖃᐅᔨᒪᓇᕐᓂᐊᖅᑐᖅ ᐅᑯᐊ ᓴᓇᔭᕗᑦ:

• ᖁᐊᖅᓵᕐᓇᖅᑐᒃᑰᕐᓯᒪᓂᐅᔪᓂᒃ ᑐᓴᐅᒪᑦᑎᐊᖅᐸᒌᕐᓂᖅ
• ᖃᓪᓗᓇᐃᖓᖖᒋᓪᓗᓂ
• ᐃᓚᒌᖑᔪᑦ ᓯᕗᓪᓕᐅᑎᑕᐅᒻᒪᑕ

ᖁᐊᖅᓵᕐᓇᖅᑐᒃᑰᕐᓯᒪᓂᐅᔪᓂᒃ
ᑐᓴᐅᒪᑦᑎᐊᖅᐸᒌᕐᓂᖅ
ᐅᓇ ᖁᐊᖅᓵᕐᓇᖅᑐᒃᑰᕐᓯᒪᓂᐅᔪᓂᒃ ᑐᓴᐅᒪᑦᑎᐊᖅᐸᒌᓂᖅ
ᐃᑲᔪᖅᑐᖅ ᒪᒥᓴᐃᓂᕐᒥᑦ ᑐᕌᕆᓪᓗᒋᑦ ᐋᓐᓂᒃᑲᓐᓂᕐᓂᐊᖖᒋᒻᒪᑕ
ᐊᒻᒪᓗ ᐅᑯᐊ ᐃᓚᒌᑦ ᐊᒻᒪᓗ ᐱᓂᕐᓗᒃᑕᐅᓂᑯᑦ
ᖁᐊᖅᓵᕐᓇᖅᑐᒃᑰᕐᑎᒃᑲᓐᓂᕐᓂᐊᖖᒋᒻᒪᑕ. ᑕᒪᐅᓐᓇ ᐅᓇ
ᐱᒋᐊᕈᑎᒋᓗᒍ, ᐊᖏᖅᓯᒪᑦᑎᐊᕋᑦᑕ ᐋᕿᒃᓱᕈᒪᓪᓗᒍ ᑲᓇᑕᒥ
ᑭᒡᓕᓯᓂᐊᖅᑎᑦ ᐱᕙᓪᓕᐊᓂᖓ ᑕᒪᐅᓐᓇ ᑭᖖᒍᒪᒋᔭᐅᔪᓄᑦ
ᑕᒪᒃᑯᐊ ᐊᒃᑐᖅᑕᐅᓯᒪᔪᑦ ᖁᐊᖅᓵᕐᓇᖅᑐᒃᑰᖅᓯᒪᔪᑦ, ᐊᓯᐊᓂᑦ
ᐱᒋᐊᕋᑎᒃ. ᐅᓇ ᐊᖏᔪᒥᒃ ᐱᒻᒪᕆᐅᔪᖅ ᐱᓂᕐᓗᒃᑕᐅᓯᒪᔪᑦ ᐊᒻᒪᓗ
ᐃᓚᖏᑦ, ᐊᒻᒪᓗ ᒪᓕᑦᑎᐊᕐᒥᓗᑎᒃ ᑲᑎᒪᔨᑦ ᒪᓕᒐᖏᓐᓂᒃ.    

ᐅᑯᐊ ᑲᓇᑕᒥ ᑭᒡᓕᓯᓂᐊᖅᑎᑦ ᐃᓚᓕᐅᑎᓯᒪᔭᖏᑦ 
ᖃᐅᔨᒪᓂᖅ ᖁᐊᖅᓵᕐᓇᖅᑐᒃᑰᕈᓐᓇᕐᓂᖅ ᑕᒪᒃᑯᓄᖓ
ᐊᑐᐊᒐᑦᑎᓄᑦ, ᐱᐅᓯᕆᓂᐊᖅᑕᑦᑎᓄᑦ ᒪᓕᒋᐊᓕᖕᓄᑦ, ᐊᒻᒪᓗ
ᐱᓕᕆᔾᔪᑕᐅᓂᐊᖅᑐᓂ ᖃᖓᑐᐃᓐᓇᓕᒫᖅ. ᑲᒥᓯᓇᒃᑯᑦ 
ᐊᒻᒪᓗ ᐃᖅᑲᓇᐃᔭᖅᑎᖏᑦ ᐱᔭᕆᐅᖅᓴᑎᑕᐅᓯᒪᔪᑦ
ᐃᓕᓴᖅᓯᔪᓐᓇᕐᓂᐊᕐᒪᑕ ᐊᒻᒪᓗ ᐱᓕᕆᑲᐅᑎᒋᔪᓐᓇᕐᓗᑎᒃ
ᖃᖓᓕᒫᖅ ᑕᒪᒃᑯᓄᖓ ᖁᐊᖅᓵᕐᓇᖅᑐᒃᑰᖅᑐᑦ ᐃᓚᒌᓂ,
ᐱᓂᕐᓗᒃᑕᐅᓯᒪᔪᓂ, ᐃᖅᑲᓇᐃᔭᖅᑎᓂ, ᐊᒻᒪᓗ ᐊᓯᖏᑦ. ᐅᓇ
ᖃᐅᔨᒪᑎᑦᑎᓂᐊᖅᑐᖅ ᖃᓅᑎᒋᖕᒪᖔᑦ ᐊᒃᑐᐃᓯᒪᓂᖓ
ᖁᐊᖅᓵᕐᓇᖅᑐᒃᑰᖅᓯᒪᓂᖅ ᐊᒻᒪᓗ ᐊᖅᑯᑎᒋᔪᓐᓇᖅᑕᖏᓐᓄᑦ
ᒪᒥᓴᖅᐸᓪᓕᐊᓂᕐᒧᑦ. 

ᖁᐊᖅᓵᕐᓇᖅᑐᒃᑰᕐᓯᒪᓂᐅᔪᓂᒃ ᑐᓴᐅᒪᑦᑎᐊᖅᐸᒌᓂᖅ
ᐃᓚᖃᖅᑎᑕᐅᓯᒪᕗᑦ ᓴᖅᑭᑦᑎᓗᑎᒃ ᐱᐅᓯᑐᖃᖏᓐᓄᑦ
ᐊᑦᑕᕐᓇᖅᑐᖃᖖᒋᑦᑐᓂᒃ ᐃᓂᒃᓴᖏᑦ ᐱᓂᕐᓗᒃᑕᐅᓯᒪᔪᑦ, ᐃᓚᒌᑦ,
ᐊᒻᒪᓗ ᓄᓇᖃᑎᒌᑦ ᐅᓂᒃᑳᕐᕕᒃᓴᖏᓐᓂᒃ ᐅᓂᒃᑳᒃᓴᒥᖕᓂᒃ.
ᐋᕿᒃᓯᓯᒪᕗᒍᑦ ᑕᐃᒪᓐᓇᑦᑕᐃᓐᓇᖅ ᐊᓐᓂᖅᓇᖅᑎᒋᔪᑦ ᖃᓪᓗᓈᑦ
ᐊᒻᒪᓗ ᓄᓇᖅᑲᖅᑳᖅᓯᒪᔪᑦ ᐱᒋᐊᕈᑎᖏᑦ, ᐊᒻᒪᓗ ᑐᓂᓯᒪᓗᒋᑦ
ᐊᑐᕈᓐᓇᕐᓗᒋᑦ ᑕᒪᕐᒥᒃ. ᐅᓇ ᐆᒃᑑᑎᒋᓗᒍ, ᐃᓚᒌᑦ ᐊᒻᒪᓗ
ᐱᓂᖅᓗᒃᑕᐅᓯᒪᔪᑦ ᐅᖃᕐᕕᖃᕈᓐᓇᕐᓗᑎᒃ ᐃᓐᓇᑐᖃᓂᒃ, ᐃᒃᑯᐊᓗ
ᐃᓕᓴᕆᔭᐅᓯᒪᔪᑦ ᐃᑲᔪᖅᑏᑦ ᐊᒻᒪᓗ ᒪᒥᓴᐃᔩᑦ, ᐊᒻᒪᓗ ᐊᓯᖏᑦ
ᐋᓐᓂᐊᖅᑕᐃᓕᑎᑦᑎᔨᒃᑯᓂᑦ ᐃᑲᔪᖅᑎᐅᓚᐅᖅᑐᓂᑦ, ᑕᐃᑲᓂ
ᐊᒻᒪᓗ ᐊᓂᒍᖅᐸᑦ ᐃᓚᐅᓚᐅᕐᓗᑎᒃ ᑲᓇᑕᒥ ᑭᒡᓕᓯᓐᓂᐊᖅᑎᓂ.7



ᓱᓴᐅᕙ 
ᖁᐊᖅᓵᕐᓇᖅᑐᒃᑰᕐᓂᖅ?
ᐃᓄᒃ ᑭᓇᑐᐃᓐᓇᖅ ᖁᐊᖅᓵᖅᓯᒪᓪᓗᓂ ᐃᑉᐱᓐᓂᐊᒍᑎᖃᓕᖅᐸᒻᒪᑦ
ᐃᐃᑎᔪᐊᓗᒻᒥᒃ ᐊᒃᓱᕈᕐᓇᖅᑐᒃᑰᕐᓯᒪᒍᓂ ᐅᕝᕙᓘᓐᓃᑦ ᖁᐊᕐᓵᕐᓇᖅᑐᒥᒃ
ᐊᑐᓕᖅᓯᒪᓂᕐᒥᓂᑦ. ᑕᒪᒃᑯᐊ ᐊᑐᖅᑕᐅᓯᒪ ᑎᓪᓗᒋᑦᑐ ᐊᑕᐅᓯᐊᖅᖢᑎᒃ
ᐅᕝᕙᓘᓐᓃᑦ ᐊᑐᓕᖅᑭᑦᑖᕈᑕ ᐅᕙᒃᑎᓪᓗᒍ, ᐊᒥᓱᐊᖅᓯᐊᓗᒃᖢᑎᒡᓗ,
ᐅᕙᓘᓐᓃᑦ ᐊᑯᓂ ᐃᑉᐱᓐᓂᐊᒋᔭ ᐅᓲᖑᓪᓗᑎᒃ. ᖁᐊᖅᓵᕐᓇᖅᑐᒥᒃ
ᐊᑐᓕᖅᓯᒪᒍᓂ ᐃᓄᒃ ᐊᓂᒍᐃᓇᓱᒍᑎᒃᓴᒥᓂᒃ ᐱᓯᒪᔪᓐᓇᐃᖅᓯᒪᕙᒻᒪᑦ
ᐃᓱᒪᒋᔭᕋᓗᐊᒥᓐᓂᒃ ᐊᒻᒪᓗ ᐃᑉᐱᓐᓂᐊᒋᔭᒥᓐᓂᒃ ᓇᓗᓕᕈᑎᖃᖅᓯ -
ᒪᕙᒃᑐᑎᒃ ᐃᓅᓯᕐᒥᓐᓂ ᐊᑐᖅᑎᓪᓗᒋᑦ ᑕᒪᒃᑯᓂᖓ.  

ᑭᒃᑯᑦ ᐊᑦᑐᖅᑕᐅᔪᓐᓇᖅᐸᑦ
ᖁᐊᖅᓵᕐᓇᖅᑐᒃᑰᕐᓂᕐᒥᑦ?
ᐃᓚᒌᑦ ᐅᖁᒪᐃᑦᓴᕈᑎᖃᕈᓐᓇᖅᐳᑦ ᖁᐊᖅᓵᕐᓇᖅᑐᒃᑰᕐᓂᕐᒥᑦ
ᐊᑕᐅᓯᕐᒥᒃ ᐊᑕᐅᓯᐅᖖᒋᑦᑐᒥᒡᓘᓐᓂᑦ ᐃᓚᒋᔭᖏᓐᓂᒃ
ᖃᓄᐃᑦᑐᖃᖅᑎᒡᓗᒍ. ᑕᒪᒃᑯᐊᓘᓐᓃᑦ ᑐᕌᖓᓪᓚᕆᖖᒋᑦᑐᒥ 
ᐃᒻᒥᓄᑦ ᖁᐊᖅᓵᓂᕐᒧᑦ ᐊᑦᑐᖅᑕᐅᓂᖃᕈᓐᓇᕐᒪᑕ, ᐱᓗᐊᖅᑐᒥᒃ
ᖃᓂᒋᔭᖃᓪᓚᕆᒃᑎᓪᓗᒋᑦ ᐅᖁᒪᐃᒃᓴᕐᓂᖃᖅᑐᒧᑦ
ᖁᐊᖅᓵᕐᓇᖅᑐᒃᑰᓚᐅᕐᓂᕐᒥᓂᑦ.

ᓄᓇᓕᐅᔪᑦ ᖁᐊᖅᓵᕐᓇᖅᑐᒃᑰᕐᑎᑕᐅᔪᓐᓇᕐᒥᒻᒪᑕ ᐅᖁᒪᐃᒃᓴᖃᑕᐅ -
ᔪᓐᓇᖅᑐᑎᒃ ᖁᐊᖅᓵᓇᖅᑐᑰᖅᑎᓪᓗᒋᑦ ᓄᓇᖅᑲᑎᒋᔭᖏᑦ.VI

ᖃᓄᖅ ᑐᑭᖃᖅᐸ “ᖁᐊᖅᓵᓇᖅᑐᒃᑰᕐᓯᒪᓂᐅᔪᓄᑦ
ᑐᓴᐅᒪᕙᒌᕐᓂᖅ”?
ᑐᓴᐅᒪᕙᒌᕐᓂᖅ ᖁᐊᖅᓵᓇᖅᑐᒃᑰᕐᓯᒪᔪᒥᒃ, ᑲᓇᑕᒥ ᖃᐅᔨᓇᓱᒃᑏᑦ
ᖃᐅᔨᒪᑦᑎᐊᕋᓱᒋᐊᖃᖅᐳᑦ ᐃᓚᒋᔭᐅᖃᑕᐅᔪᓕᒫᑦ ᖃᐅᔨᓇᓱᖕᓂᕐᒧᑦ
ᐃᒪᓐᓇᐃᑦᑑᔭᕆᐊᖃᕐᓂᖏᓂᒃ:

• ᑐᑭᓯᐅᒪᓗᒋᑦ ᐊᑐᖅᑕᐅᖃᑦᑕᖅᓯᒪᔪᑦ ᓄᓇᖃᖅᑳᖅᑐᒥᓂᕐᓄᑦ,
ᐱᓗᐊᖅᑐᒥᑦ ᐊᑐᖅᑕᐅᓯᒪᔪᑦ ᓄᓇᖃᖅᑳᖅᑐᒥᓃᑦ ᐊᕐᓇᖏᓐᓄᑦ
ᐊᒻᒪ ᓂᕕᐊᖅᓵᓄᑦ ᑲᓇᑕᒥ, ᐊᒻᒪᓗ ᖃᓄᑎᒋ ᓯᐊᖕᒪᒃᑎᑕᐅ -
ᓯᒪᓪᓗᓂ ᖁᐊᖅᓵᕈᑕᐅᓯᒪᔫᑉ ᐊᑦᑐᐃᓂᖃᖅᓯᒪᓂᖓᑕ;

• ᐃᓕᑕᖅᓯᔪᓐᓇᕐᓗᑎᒃ ᐊᑦᑐᖅᑕᐅᖏᓐᓄᑦ ᖁᐊᖅᓵᓇᖅᑐᒧᑦ
ᐃᖅᑲᓇᐃᔭᖅᑎᑦ ᐊᒻᒪᓗ ᖃᐅᔨᓇᓱᐊᖅᑏᑦ ᐱᓕᕆᖃᑕᐅᔪᑦ 
ᐊᒻᒪ ᑐᑭᓯᐅᒪᓗᑎᒃ ᖃᓄᖅ ᐃᓱᒪᒋᔭᐅᔭᕆᐊᖃᕐᓂᖏᓐᓂᒃ
ᐊᑲᐅᓯᕚᓪᓕᕆᐊᖃᕐᓂᖏᓐᓄᑦ;  ᐊᒻᒪᓗ

• ᐃᓚᓕᐅᔾᔨᓗᑎᒃ ᖃᐅᔨᒪᓂᕆᔭᐅᔪᓂᒃ ᖁᐊᖅᓵᓇᕐᑐᒃᑰᕐᓂᕐᒧᑦ
ᒪᓕᒐᖁᑎᒥᓄᑦ, ᐱᓇᓱᐊᕈᓯᐅᕙᒋᐊᓕᖁᑎᒥᖕᓄᑦ,
ᑐᓴᐅᒪᖃᑦᑕᐅᑎᔾᔪᑎᒥᖕᓄᑦ ᐊᒻᒪᓗ ᖃᓄᐃᓕᖓᔾᔪᑎᒋᔭᒥᖕᓄᑦ
ᐊᒻᒪᓗ ᑐᑭᓯᐊᓗᑎᒃ ᖃᓄᖅ ᐊᑐᓕᖅᑎᑕᐅᓯᒪᒋᐊᖃᕐᓂᖏᓐᓄᑦ
ᖃᐅᑕᒫᑦ ᐱᓇᓱᐊᕐᓂᕆᕙᒃᑕᒥᓐᓂ.

ᑲᓇᑕᒥ ᖃᐅᔨᓇᓱᒃᑏᑦ
ᓇᓗᓇᐃᒃᑯᑕᖓᑦ
ᑲᓇᑕᒥ ᖃᐅᔨᓇᓱᒃᑏᑦ ᓇᓗᓇᐃᒃᑯᑕᖓᑦ ᓴᓇᐅᒐᓕᐊᖑᓯᒪᕗᖅ
ᒥᐊᑭ ᐋᑐᕚᒧᑦ ᑖᓐᑯᓇᖖᒐᑦ ᐲᓴᒻ ᑐᓴᐅᒪᖃᑦᑕᐅᑎᓕᕆᔨᖏᓐᓂᑦ.

ᐱᖓᓱᑦ ᓇᓗᓇᐃᒃᑯᑕᑦ
ᓂᕈᐊᖅᑕᐅᓚᐅᕐᑐᑦ
ᑭᒡᒐᖅᑐᐃᓂᐊᕐᓗᑎᒃ ᐃᖅᑭᓖᑦ,
ᐊᓪᓚᖓᔪᐃᑦ ᐊᒻᒪᓗ ᐃᓄᐃᑦ
ᐱᐅᓯᑐᖃᖏᓐᓂᒃ ᐱᔾᔪᑎᒋᓪᓗᒍ
ᐊᑕᐅᓯᕐᒧᑦ ᑕᐅᑦᑐᒧᑦ
ᑭᒡᒐᑐᖅᑕᐃᓐᓇᐅ -

ᔪᓐᓇᖖᒋᓐᓂᖏᓐᓄᑦ ᑕᒪᐃᑕ ᓄᓇᖃᖅᑳᖅᑐᒥᓃᑦ.  

ᓄᓇᖃᖅᑳᖅᑐᒥᓃᑦ ᐊᕐᓇᖏᑦ ᐅᓂᒃᑳᖅᑐᐊᖅᑎᐅᖏᓐᓇ -
ᐅᔭᖅᐸᒃᓯᒪᕗᑦ ᓴᓇᐅᒐᒥᑎᒍᑦ.  ᓴᓇᒪᓂᖏᑦ ᒪᑯᑎᒎᓇᖅ ᐊᒻᒨᒪᔪᐃᑦ
ᓴᐅᓂᖏᑦ, ᓴᐸᖓᕋᓛᑦ, ᐊᓪᓚᒐᐃᑦ, ᐅᕝᕙᓘᓐᓃᑦ ᓄᕕᕐᓴᒐᐃᑦ
ᑕᐃᒪᖖᒐᓕᒫᖅ ᐃᓕᓐᓂᐊᖅᑎᑦᑎᔾᔪᑕᐅᖏᓐᓇᖅᓯᒪᔪᑦ
ᐊᕐᕌᒍᒐᓴᕐᔪᐊᓂᑦ ᑭᖑᕚᕆᓂᐊᖅᑕᒥᓐᓄᑦ.  ᐊᑐᖅᑕᐅᓂᖏᓪᓗ
ᑲᑐᔾᔨᖃᑎᒌᓐᓂᑦ ᑭᒡᒐᖅᑐᐃᖕᒥᖕᒪᑕ ᐊᑦᑐᐊᓂᖃᕐᓂᑎᑕᐅᓯᒪᓪᓗᑎᒃ
ᐊᑐᓂ.  ᐊᔾᔨᒌᖖᒋᑦᐸᒃᑲᓗᐊᖅᑎᓪᓗᒋᑦ ᓴᓇᒪᓂᐅᔪᑦ ᑲᓇᑕᓕᒫᒥ,
ᓄᓇᕋᖖᒍᐊᑦ ᓴᓇᒪᓂᓕᐊᖑᒐᔪᒃᑐᑦ ᐃᖅᑭᓕᓐᓄᑦ
ᐊᓪᓚᐃᖓᔪᓄᓪᓗ.  ᑕᐃᒪᓐᓇ, ᐅᐱᒋᕙᕗᑦ ᐃᖅᑭᓖᑦ ᐊᒻᒪ
ᐊᓪᓚᖓᔪᐃᑦ ᐊᕐᓇᖏᑦ ᓴᓇᒪᓂᓕᐅᖃᑦᑕᕐᓂᖏᓐᓄᑦ
ᓄᓇᕋᖖᒍᐊᓂᒃ ᐊᒻᒪ ᐅᖃᐅᔭᕐᓂᒃ, ᐃᓚᖓᒍᑦ ᓇᓕᖅᑭᕇᑎᒃᑎ -
ᓂᖏᑎᒍᑦ ᐊᒻᒪ ᓴᐃᒪᓇᕐᓂᒃᑯᑦ.  ᐅᐱᒋᕙᕗᑦ ᐃᓄᐃᑦ ᐊᕐᓇᖏᑦ
ᐊᑐᖃᑦᑕᕐᓂᖏᓐᓄᑦ ᐱᐅᓯᑐᖃᕐᒥᑎᑐᑦ ᑐᓐᓂᓕᐅᓂᕐᒥᒃ
ᐊᒥᐊᖃᖅᑐᓂᒃ ᕿᕐᓂᖅᑕᓂᒃ ᓴᓇᒪᓂᖃᖅᓱᓄᑦ ᑎᑎᖅᓱᐃᓂᕐᒧ.
ᐅᓄᕐᑐᑦ ᐃᓄᐃᑦ ᑐᓐᓂᓕᐊᖏᑦ ᓴᓇᒪᓂᖏᑦ ᓇᓗᓇᐃᔭᐃᖕᒪᑕ
ᐃᓪᓕᐊᒥᒃ, ᐊᕐᓇᐅᓂᖏᓐᓄᑦ ᓴᖖᒋᓂᕐᒥᓄᑦ, ᐊᒻᒪᓗ ᐃᓚᒌᓐᓂᕐᒥᒃ,
ᐊᒻᒪ ᓂᕕᐊᖅᓵᑦ ᑕᐃᒪᓐᓇ ᑑᓐᓂᓕᖅᑕᐅᕙᓚᐅᕐᑐᑦ
ᓇᓗᓇᐃᖅᓯᔾᔪᑕᐅᓪᓗᓂ ᐃᓐᓇᕈᓕᕐᓂᖓᓄᑦ ᐊᕐᓇᐅᓪᓗᓂ. 

ᓇᓗᓇᐃᒃᑯᑕᖅ ᑕᑯᒋᐊᕈᑕᐅᖕᒪᑦ ᐱᐅᓯᑐᖃᖏᓐᓂᒃ ᐊᕐᓇᐅᓂᖓᑕ
ᓄᓇᖃᖅᑳᖅᑐᒥᓂᐅᑉ ᓴᓇᐅᒐᓕᐅᕈᓐᓇᕐᓂᒥᒍᑦ ᐊᒻᒪᓗ
ᓴᖖᒋᓂᖃᖅᑑᓂᖓᒍᑦ.  ᑐᑭᓕᐅᕈᑕᐅᓯᒪᖕᒪᑦ ᐃᓕᑕᖅᓯᓂᕐᒧᑦ
ᓄᓇᖃᖅᑳᖅᑐᒥᓂᓕᒫᓂᒃ ᐅᐱᒍᓱᒋᐊᖃᕐᓂᕐᒧᑦ ᑲᓇᑕᒥ ᐊᒻᒪᓗ
ᐃᖅᑲᐃᑎᑦᑎᓂᕐᒧᑦ ᑭᒃᑯᓪᓚᕆᖕᓂᒃ ᖃᐅᔨᓴᖅᑎᐅᔪᑦ
ᑭᒡᒐᖅᑐᐃᖕᒪᖔᑕ.

ᑲᓇᑕᒥ ᑭᒡᓕᓯᓂᐊᖅᑎᑦ 
ᐋᕿᒃᓱᖅᓯᒪᕙᑦ?

ᑲᓇᑕᒥ ᑭᒡᓕᓯᓂᐊᖅᑎᑦ ᐃᖅᑲᓇᐃᔭᖅᑎᖏᑦ
ᐃᖅᑲᓇᐃᔭᓕᖅᑎᑕᐅᓯᒪᔪᑦ ᓇᑭᑐᐃᓐᓇᖅ ᑲᓇᑕᒥᑦ. ᓴᓇᖃᑦᑕᖅᑐᑦ
ᐃᒻᒥᒍᑦ, ᑎᑎᕋᕐᕕᖓᓂᑦ ᕚᓐᑰᕙ ᐅᕝᕙᓘᓐᓃᑦ ᐊᕕᒃᑐᖅᓯᒪᔪᓂ
ᑎᑎᕋᕐᕕᖏᓐᓂ:

• ᐋᑐᕚ (ᐋᓐᑎᐅᕆᐅ);

• ᕖᓂᐲᒃ (ᒫᓂᑑᐸ);

• ᒍᐃᓐᑖᑭ (ᑯᐸᐃᒃ); ᐊᒻᒪᓗ

• ᓵᔅᑲᑑᓐ (ᓯᔅᑳᑦᓱᐊᓐ);

ᑲᓇᑕᒥ ᑭᒡᓕᓯᓂᐊᖅᑎᒃᑯᑦ ᐊᕕᒃᓯᒪᔪᑦ 6-ᖑᓪᓗᑎᒃ
ᐱᓇᓱᐊᖃᑎᒌᑦ: ᐋᓐᓂᐊᖃᖅᑕᐃᓕᑎᑦᑎᔨᒃᑯᑦ, ᓄᓇᓕᖕᓂ
ᐱᓕᕆᔨᒋᔭᐅᔪᑦ, ᒪᓕᒐᓕᕆᔨᒃᑯᑦ, ᑐᓴᐅᑎᓕᕆᔨᒃᑯᑦ, ᖃᐅᔨᓴᕐᓂᖅ,
ᐊᒻᒪᓗ ᐊᐅᓚᑦᑎᔨᒋᔭᐅᔪᑦ. ᐊᑐᓂ ᐱᓇᓱᐊᖃᑎᒌᑦ
ᓯᕗᓕᐅᖅᑎᖃᖅᑐᑦ ᑐᑭᒧᐊᒃᑎᖃᖅᑐᑦ, ᐅᓇᓗ ᐅᓂᒃᑳᓕᐅᓲᖅ
ᐊᐅᓚᑦᓯᔩᑦ ᑐᑭᒧᐊᒃᑎᖓᓐᓄᑦ. ᐅᓇ ᐊᐅᓚᑦᓯᔩᑦ ᑐᑭᒧᐊᒃᑎᖓ
ᐅᓂᒃᑳᓕᐅᓲᖅ ᑕᑉᓱᒧᖓ ᐊᖓᔪᖅᑳᖓᓐᓄᑦ ᑲᒥᓯᓇᒃᑯᑦ ᐊᒻᒪᓗ
ᐊᓯᖏᓐᓄᑦ ᑲᒥᓯᓇᐅᔪᓄᑦ. ᐅᑯᐊ ᑲᒥᓯᓇᐃᑦ ᓇᖕᒥᓂᖅ
ᐃᖅᑲᓇᐃᔭᖅᑎᖃᕐᒥᔪᑦ ᐃᓚᒋᔭᐅᔪᑦ ᐊᐅᓚᑦᓯᔩᑦ ᐃᑲᔪᖅᑎᖏᑦ
ᐅᕝᕙᓘᓐᓃᑦ ᐅᖃᐅᔾᔪᐃᔨᖏᑦ.

ᐋᓐᓂᐊᖅᑕᐃᓕᑎᑦᑎᔨᒃᑯᑦ

ᐅᑯᐊ ᐋᓐᓂᐊᖃᖅᑕᐃᓕᑎᑦᑎᔨᒃᑯᑦ ᐱᓇᓱᐊᖃᑎᒌᑦ
ᐱᒋᐊᕐᕕᐅᖃᑦᑕᖅᑐᑦ ᐅᖃᖃᑎᒋᔭᐅᖄᖅᖢᑎᒃ ᐃᓚᒌᓂᑦ ᐊᒻᒪᓗ
ᐱᓂᖅᓗᒃᑕᐅᓯᒪᔪᓂᑦ ᐃᓚᐅᔪᓂᑦ ᑲᓇᑕᒥ ᑭᒡᓕᓯᓐᓂᐊᕐᓂᕐᒧᑦ.
ᐃᓚᒋᔭᐅᔪᑦ ᐋᓐᓂᐊᖃᖅᑕᐃᓕᑎᑦᑎᔨᒃᑯᑦ ᐱᓇᓱᐊᖃᑎᒌᓄᑦ
ᐅᖃᕐᕕᒋᓯᒋᐊᕐᓗᒋᑦ ᑖᒃᑯᐊ ᐊᑐᓂ ᐃᓚᐅᔪᑦ ᐊᒻᒪᓗ ᐋᕿᒃᓯᓗᑎᒃ
ᐃᓚᐅᔪᑉ ᐋᓐᓂᐊᖃᖅᑕᐃᓕᑎᑦᑎᔨᒃᑯᓄᑦ ᐃᑲᔪᖅᑎᒃᓴᖏᓐᓂᒃ
ᐃᓚᐅᔪᖅ ᑐᓂᕐᕈᑕᐅᓚᐅᖖᒋᓂᖓᓂ ᒪᓕᒐᓕᕆᔨᒃᑯᑦ
ᐱᓇᓱᐊᖃᑎᒌᓄᑦ. ᑖᒃᑯᐊᑦᑕᐅᖅ ᐱᔭᕇᖅᑕᐅᔭᕋᖓᑕ ᐸᖅᑭᕙᖕᒥᔪᑦ
ᖃᓄᐃᓕᖓᓕᕐᒪᖔᑕ ᐃᓚᐅᓚᐅᖅᑐᑦ ᓈᓚᒃᑐᓂ ᐅᕝᕙᓘᓐᓃᑦ
ᐅᖃᐅᔾᔪᐃᔨᒃᑯᓂᑦ ᑲᑎᒪᖃᑕᐅᓚᐅᖅᑎᓪᓗᒋᑦ. 

ᐅᑯᐊ ᐋᓐᓂᐊᖃᖅᑕᐃᓕᑎᑦᑎᔨᒃᑯᑦ ᐱᓇᓱᐊᖃᑎᒌᑦ
ᐋᕿᒃᓱᐃᕙᒃᑐᑦ ᐃᓚᒌᓕᖅᑎᓪᖢᒋᑦ ᐊᕕᒃᑐᖅᓯᒪᔪᓂ
ᐋᓐᓂᐊᖃᖅᑕᐃᓕᑎᑦᑎᔨᒃᑯᓂ ᐃᑲᔪᖅᑎᐅᔪᓄᑦ ᑎᒥᐅᔪᓄᑦ
ᓇᓂᑐᐃᓐᓇᖅ ᑲᓇᑕᒥ, ᐃᓚᒋᔭᐅᓪᓗᑎᒃ ᐊᓪᓚᐃᑦ
ᐃᓕᓐᓂᐊᕆᐊᖅᑎᑕᐅᕙᓚᐅᖅᑐᑦ ᐋᓐᓂᐊᖃᖅᑕᐃᓕᑎᑦᑎᔨᒃᑯᓐᓄᑦ
ᐃᑲᔪᖅᑏᑦ ᓴᓇᔨᖏᑦ. ᐅᓇ ᐊᔪᕐᓇᕐᓂᐊᖏᒻᒪᑦ ᑎᒥᐅᔪᑦ
ᐃᑲᔪᕐᓗᑎᒃ ᑕᒪᒃᑯᓄᖓ ᐃᓚᐅᔪᓄᑦ ᑲᓇᑕᒥ ᑭᒡᓕᓯᓐᓂᐊᕐᓂᕐᒧᑦ.
ᓴᓇᖃᑎᖃᖃᑦᑕᖅᑐᑦᑕᐅᖅ ᓄᓇᓕᖕᓂ ᐃᓐᓇᑐᖃᕐᓂᒃ ᐊᒻᒪᓗ
ᖃᐅᔨᒪᔨᒋᔭᐅᔪᓂᒃ ᐅᑯᐊ ᐃᒃᐱᒋᔭᐅᑦᓯᐊᕐᓂᐊᕐᒪᑕ
ᐱᐅᓯᑐᖃᖏᓐᓄᑦ ᐊᑐᕆᐊᖃᖅᑐᑦ ᓇᒥᑐᐃᓐᓇᖅ ᐅᐸᒍᑎᒍᑎᒃ. 

ᐅᑯᐊ ᐋᓐᓂᐊᖃᖅᑕᐃᓕᑎᑦᑎᔨᒃᑯᑦ ᐱᓇᓱᐊᖃᑎᒌᑦ ᓴᕿᑦᑎᓯᒪᔪᑦ
ᐱᔭᕆᐅᖅᓴᑎᑦᑎᕕᒃᓴᓂᒃ ᐊᖁᑎᒋᓂᐊᖅᑕᖏᓐᓄᑦ
ᖁᐊᖅᓵᕐᓇᖅᑐᑰᕋᔭᒃᒪᑕ ᑖᒃᑯᐊ ᑲᒥᓯᓇᐃᑦ, ᐃᖅᑲᓇᐃᔭᖅᑎᑦ,

ᐃᓚᒌᖑᔪᑦ ᓯᕗᓪᓕᐅᑎᑕᐅᒻᒪᑕ
ᖃᓄᑐᐃᓐᓇᖅ ᐅᖃᐅᓯᕆᓂᐊᕐᓗᒍ ᐱᓕᕆᓂᐊᕐᓗᒍ
ᐊᓯᐅᖅᑲᓯᒪᔪᑦ ᐊᒻᒪᓗ ᐃᓄᐊᖅᑕᐅᓯᒪᔪᑦ ᓄᓇᖅᑲᖅᑳᖅᓯᒪᔪᑦ
ᐊᕐᓇᐃᑦ ᐊᒻᒪᓗ ᓂᕕᐊᖅᓵᑦ ᐃᓚᓕᐅᑎᓯᒪᑦᑎᐊᕐᒥᓗᒋᑦ ᐃᓚᖏᑦ
ᑖᒃᑯᐊ ᐊᕐᓇᐃᑦ ᐊᒻᒪᓗ ᓂᕕᐊᖅᓵᑦ. ᐊᑐᖅᓯᓯᒪᓕᖅᑐᒍᑦ
“ᐃᓚᒌᖑᔪᑦ-ᓯᕗᓪᓕᐅᑎᑕᐅᒻᒪᑕ” ᐱᒋᐊᕈᑎᒋᓗᒍ, ᐊᑐᖅᓯᓪᓗᑕ
ᑭᓱᑐᐃᓐᓇᓄᑦ ᐊᒻᒪᓗ ᐃᓚᐅᑎᑦᑎᓯᒪᓂᖅ ᑐᑭᓯᓗᒋᑦ ᐃᓚᒌᑦ
ᐊᒻᒪᓗ ᐃᓚᒌᒍᓯᖅ. ᑐᖖᒐᓱᒃᑎᑦᑎᕗᒍᑦ ᐃᓚᓪᓚᑖᖏᓐᓂᒃ ᐊᒻᒪᓗ
ᑎᒍᐊᖅᓯᖏᓐᓂᒃ ᓇᒡᓕᒋᔨᖏᓐᓂᒃ, ᓂᕈᐊᖅᓯᒪᔭᑦ ᐃᓚᑎᒃ ᐊᒻᒪᓗ
ᐃᓚᖏᑦ ᐅᒻᒪᑎᒥᒍᑦ.   

ᐅᓇ ᐱᒋᐊᕐᓂᕗᑦ ᐃᓚᒋᔭᐅᔪᑦ ᓯᕗᓪᓕᐅᑎᓪᓗᒋᑦ ᐃᓚᒌᑦ ᑕᒪᓐᓇ
ᐱᒋᐊᕐᕕᖃᕐᓂᖅ ᐱᔭᕐᓂᕈᓐᓃᖅᐸᓪᓕᐊᓂᖏᓐᓄᑦ ᖃᓄᖅ
ᐊᓯᐅᖅᑲᓯᒪᔪᑦ ᐊᒻᒪᓗ ᐃᓄᐊᖅᑕᐅᓯᒪᔪᑦ ᓄᓇᖅᑲᖅᑳᖅᓯᒪᔪᑦ
ᐊᕐᓇᐃᑦ ᐊᒻᒪᓗ ᓂᕕᐊᖅᓵᑦ ᐃᓚᒌᑦ ᖃᑕᖖᒍᑎᒌᑦ
ᐱᓕᕆᔭᐅᕙᖕᒪᑕ, ᐊᒻᒪᓗ ᐃᒡᓯᓐᓇᑰᕙᒡᖢᑎᒃ, ᑖᒃᑯᓇᖓᑦ
ᐸᓖᓯᒃᑯᓂᑦ, ᐃᖃᖅᑐᐃᕕᓕᕆᔨᒃᑯᓂᑦ, ᓂᕈᐊᖅᑕᐅᓯᒪᔪᓂᑦ 
ᐊᒻᒪᓗ ᑐᓴᒐᒃᓴᓕᕆᓕᒃᑯᓂᑦ.8 “ᐃᓚᒌᖑᔪᑦ-ᓯᕗᓪᓕᐅᑎᑕᐅᒻᒪᑕ”
ᐃᓇᒌᔾᔪᑕᐅᖖᒋᑦᑐᖅ ᐃᓅᓯᖏᓐᓂ ᐊᑐᖅᓯᒪᔭᖏᓐᓂᒃ
ᐱᓂᕐᓗᒃᑕᐅᓯᒪᔪᑦ, ᑭᓯᐊᓂ ᐃᑲᔪᓲᑦ ᑕᒪᒃᑯᐊ ᓂᓪᓕᐅ -
ᑎᖃᕈᓐᓇᖖᒋᑦᑐᑦ ᐅᖃᕈᓐᓇᖖᒋᑦᑐᑦ ᐃᒻᒥᖕᓄᑦ ᑲᔪᓯᔪᒥᒃ
ᓂᐱᒋᔭᐅᓂᐊᕐᒪᑕ.   

ᐊᐅᓚᓂᖓ ᐱᔾᔪᑎᖃᕐᑐᖅ ᐊᓯᐅᓯᒪᔪᓄᑦ
ᑐᖁᑕᐅᓯᒪᔪᓄᓪᓗ ᓄᓇᖃᖅᑳᕐᓯᒪᔪᑦ ᐊᕐᓇᐃᑦ
ᓂᕕᐊᕐᓵᓪᓗ ᐱᖃᓯᐅᑎᓪᓗᒋᑦ ᐃᓚᒋᔭᐅᔪᑦ
ᑖᒃᑯᓄᖓ ᐊᕐᓇᓄᑦ ᓂᕕᐊᕐᓵᓄᓪᓗ. 

“ᖃᖓᑕᖑᑎᖏᑦ ᐆᒻᒪᑎᖓᓄᑦ ᐊᑕᔪᑦ” ᐅᓇ ᐊᑐᖅᑕᐅᓲᖅ
ᓇᓗᓇᐃᕋᓱᒃᑎᓪᓗᒋᑦ ᖃᓅᑎᒋᔪᖅ ᐃᓚᖏᑦ ᑎᑭᐅᑎᓯᒪᖕᒪᖔᑕ
ᐃᓚᓪᓚᑖᖏᑦ ᐅᕝᕙᓘᓐᓃᑦ ᐃᓚᑖᕆᓯᒪᓕᖅᑕᖏᑦ
ᐃᓚᓕᐅᑎᓯᒪᒥᐊᕐᒪᑕ ᓂᕈᐊᖑᓯᒪᔪᑦ ᓇᖕᒥᓂᖅ ᐃᓚᑎᒃ.9 ᐅᑯᐊ
“ᐃᓚᖏᑦ ᐆᒻᒪᑎᖏᓐᓄᑦ ᐊᑕᔪᑦ” ᖃᓂᒋᔭᖓᓃᖏᓐᓇᕈᒪᔪᑦ
ᐱᓕᕆᖃᑕᐅᖏᓐᓇᕐᓗᑎᒃ ᐊᒻᒪᓗ ᐃᑲᔪᖃᑎᒌᖃᑦᑕᖅᖢᑎᒃ ᐊᑐᓂ
ᓇᒡᓕᒋᒐᒥᔾᔪᒃ ᐊᒻᒪᓗ ᐃᒃᐱᒋᑦᑎᐊᕋᒥᔾᔪᒃ.

ᐃᓕᓴᖅᓯᓯᒪᔪᒍᑦ ᐅᑯᐊ ᐃᓚᒌᑦ ᐃᓚᒌᒍᓯᖏᑦ ᐊᔾᔨᒌᖖᒋᑑᑎᑦ.
ᐅᑯᐊ ᑲᓇᑕᒥ ᑭᒡᓕᓯᓂᐊᖅᑎᒃᑯᑦ ᑐᕌᕆᔭᖓ ᐃᑲᔪᕐᓗᒋᑦ
ᐱᓂᕐᓗᒃᑕᐅᓂᑯᑦ ᐱᑦᑎᐊᖅᑕᐅᓯᒪᖖᒋᑦᑐᑦ ᐊᒻᒪᓗ ᐃᓄᐃᑦ
ᓇᒡᓕᒋᔨᖏᑦ. ᐃᒃᓯᓇᐃᔮᖖᒋᑦᑐᒍᑦ ᓇᒡᓕᒋᔨᖏᓐᓂᒃ
ᐅᖃᕈᒪᑎᓪᓗᒋᑦ ᐅᕝᕙᓘᓐᓃᑦ ᐃᑲᔪᕈᒪᑎᓪᓗᒋᑦ
ᐅᖃᓪᓚᖕᓂᐊᖅᑐᓂᒃ ᐱᔾᔪᑎᒋᓪᓗᒍ ᐊᐅᒋᖖᒋᑲᓗᐊᕈᓂᔾᔪᒃ
ᐃᓚᒋᖕᒪᒋᑦ. 

ᐊᓈᓇᑦᓯᐊᑦ ᐊᒻᒪᓗ ᐃᓐᓇᑐᖃᐃᑦ, ᑳᓐᑐᕌᒃᑕᐅᓯᒪᔪᑦ, ᐊᒻᒪᓗ
ᐃᓚᒌᓄᑦ ᐅᖃᐅᔾᔪᐃᔩᑦ ᐃᓚᒋᔭᐅᔪᑦ. ᐱᒻᒪᕆᐅᕗᖅ ᐅᑯᐊ ᑕᒪᕐᒥᒃ
ᐃᓚᒋᔭᐅᔪᑦ ᑲᓇᑕᒥ ᑭᒡᓕᓯᓂᐊᖅᑎᒃᑯᓐᓄᑦ ᐃᖅᑲᓇᐃᔭᖅᑎᑦ
ᐋᓐᓂᐊᖃᖅᑕᐃᓕᑎᑦᑎᔨᒃᑯᓂᑦ ᐃᑲᔪᖅᑕᐅᓗᑎᒃ. ᐊᒥᓱᑦ
ᐃᖅᑲᓇᐃᔭᖅᑎᕗᑦ ᐊᒃᑐᖅᑕᐅᓯᒪᔪᑦ ᐱᑦᑎᐊᖃᑦᑕᐅ -
ᑎᖃᑦᑕᖖᒋᓐᓂᕐᒥᑦ ᖃᓄᑐᐃᓐᓇᖅ ᓇᐅᒃᑯᑐᐃᓐᓇᖅ, ᐅᑯᐊᓗ
ᐅᓄᖅᓯᓯᒪᔪᑦ ᓈᒻᒪᒋᖖᒋᑕᖏᓐᓂᒃ ᐊᒃᑐᖅᑕᐅᔪᓐᓇᖅᑐᑦ ᐊᓯᑎᒃ
ᖁᐊᖅᓵᕐᓇᖅᑐᒃᑰᖅᑎᓪᓗᒋᑦ ᐊᑦᑕᕐᓇᖅᑐᒦᑎᓪᓗᒋᑦ. ᑕᐃᒪᓕ
ᐱᓕᕆᔭᐅᓯᒪᖖᒋᒃᑯᑎᒃ ᐋᕿᖖᒋᒃᑯᑎᒃ, ᐅᓗᕆᐊᓇᖅᑐ -
ᑰᖅᑎᑦᑐᓐᓇᖅᑕᖓ ᒪᒥᓐᓇᓱᐊᕐᓂᖏᑦ ᐃᓄᐃᑦ ᐅᑯᐊ
ᐱᔭᒃᓴᖃᖅᑎᑕᐅᓪᓗᑎᒃ ᑲᓇᑕᒥ ᑭᒡᓕᓯᓂᐊᖅᑎᑦ ᑐᕌᕆᔭᖏᓐᓂᒃ. 

ᓄᓇᓕᖕᓄᑦ ᐱᓕᕆᔨᒋᔭᐅᔪᑦ

ᓄᓇᓕᖕᓄᑦ ᐱᓕᕆᔨᒋᔭᐅᔪᑦ ᐃᖅᑲᓇᐃᔭᖅᑎᑦ ᐱᓕᕆᕙᒃᑐᑦ
ᐱᔭᕆᐊᑭᒡᓕᕙᓪᓕᐊᓗᒋᑦ ᐋᕿᒃᓱᖃᑎᒋᓪᓗᒋᑦ ᐊᐅᓚᑦᓯᔨᑦ
ᓄᓇᓕᖕᓃᑦᑐᒃ, ᑲᓇᑕᒥ ᓄᓇᖅᑲᖅᑳᖅᓯᒪᔪᑦ ᐊᐅᓚᑦᓯᔨᖏᑦ, ᐊᒻᒪᓗ

ᐊᕕᒃᑐᖅᓯᒪᔪᓂ ᑕᒪᑐᒥᖓ ᐱᓕᕆᔨᐅᔪᑦ ᐊᐅᓚᑦᓯᔨᑦ, ᐊᒻᒪᓗ
ᐊᕕᒃᑐᖅᓯᒪᔪᓂ ᑲᑐᔾᔨᖃᑎᒌᑦ ᑕᒪᐅᓇ ᐱᖃᑎᒌᒡᓗᑎᒃ
ᑲᑎᒪᓂᖏᑦᑎᒍᑦ ᐊᒻᒪᓗ ᐅᖃᓘᑎᒃᑯᑦ ᑲᑎᒪᑎᑦᑎᓂᖅ ᒪᓕᒃᖢᒍ
ᖃᐅᔨᒪᒐᒥᒃ ᐊᔪᔾᔮᖏᑦᑐᑦ ᐊᒻᒪᓗ ᐃᒃᐱᒋᐅᑎᑦᓯᐊᕐᕋᒥᒃ.
ᐱᓗᐊᖅᑐᒥᒃ, ᓴᖏᔪᒥᒃ ᐃᓚᒌᑦᑎᐊᖏᓐᓇᕋᒥᒃ ᑖᒃᑯᐊᓗ ᑲᓇᑕᒥ
ᐃᓚᒌᓄᑦ ᐅᖃᐅᔾᔪᐃᔨᑦ ᑲᑎᒪᔨᖏᑦ ᐊᒻᒪᓗ ᐱᓕᕆᔨᒋᔭᐅᔪᑦ
ᑲᑎᒪᔪᓂ ᐊᕙᑖᓂ ᑲᑎᒪᔨᑯᑎᖏᑦ ᐊᒻᒪᓗ ᑲᒥᓯᓇᐃᑦ.
ᓴᓇᖃᑎᖃᖅᑐᑦ ᐊᐅᓚᑦᓯᔨᓂᒃ ᐊᒻᒪᓗ ᓄᓇᓕᖕᓂᒃ ᐊᑐᖅᓯᓗᑎᒃ
ᑲᓇᑕᒥ ᑭᒡᓕᓯᐅᖅᑎᒃᑯᑦ ᐱᕙᓪᓕᐊᓂᖓᓂᒃ ᐊᕕᒃᑐᖅᓯᒪ -
ᔪᓂᖔᖅᑐᑦ ᓄᓇᓕᖕᓂ. ᐅᑯᐊ ᓄᓇᓕᖕᓄᑦ ᐱᓕᕆᔨᒋᔭᐅᔪᑦ
ᐱᓇᓱᐊᖃᑎᒌᑦ ᐊᑯᓚᐃᑦᑐᒥᒃ ᐊᐱᕆᕙᒃᑐᑦ ᐅᖃᐅᑎᔭᐅᑦᑎ -
ᐊᕈᒪᓪᓗᑎᒃ ᐊᒻᒪᓗ ᑭᐅᔭᐅᔪᒪᓪᓗᑎᒃ ᐊᐅᓚᑦᓯᔨᓂᑦ, ᐃᓚᒌᓂᑦ,
ᐱᓂᕐᓗᒃᑕᐅᓯᒪᔪᓂᑦ, ᑕᒪᐃᓐᓂᒃ ᐅᐸᒍᑎᓪᓗᑎᒃ ᐊᒻᒪᓗ
ᐅᖃᓘᑎᒃᑯᑦ ᑲᑎᒪᓪᓗᑎᒃ. ᐅᖃᐅᔨᓯᒪᑦᑎᐊᖏᓐᓇᓲᑦ
ᐊᐅᓚᑦᓯᔨᓂᒃ, ᐃᓚᒌᓂᒃ, ᐱᓂᕐᓗᒃᑕᐅᓯᒪᔪᓂᒃ, ᐊᒻᒪᓗ ᐃᑲᔪᖅᖢᒋᑦ
ᓇᒧᖖᒐᐅᔭᕆ ᐊᖃᕐᒪᖔᑕ ᑕᒪᐅᓐᓇ ᑲᓇᑕᒥ ᑭᒡᓕᓯᓂᐊᕐᓂᖅ
ᐱᓕᕆᔭᐅᕙᓪᓕᐊᓂᖓᒍᑦ.   

ᑲᓇᑕᒥ ᑭᒡᓕᓯᓂᐊᖅᑎᒃᑯᑦ ᐱᓗᐊᖅᑐᒥᒃ ᐊᑐᖅᐸᓪᓕᐊᔭᒃᓴᖁᑎᖏᑦ ᐊᒃᓱᕈᕐᓇᖅᑐᒃᑰᕐᓯᒪᔪᓄᑦ ᑐᓴᐅᒪᕙᒌᕐᓗᑎᒃ ᐱᓕᒻᒪᒃᓴᐃᓂᖃᕐᓂᒃᓴᒧᑦ

ᑐᑭᓯᓗᒋᑦ ᐃᒻᒪᑲᓪᓚᓂᑦ
ᑕᐃᒪᓐᓇᐃᑦᑐᑦ ᓄᓇᖃᖅᑳᖅᓯᒪᔪᑦ

ᑲᓇᑕᒥ ᐊᒻᒪᓗ ᖃᓄᖅ
ᐃᓚᒋᔭᐅᖕᒪᖔᑦ 

ᓇᒧᑐᐃᓐᓇᖅ ᐊᒃᑐᐃᓂᖏᑦ
ᖁᐊᖅᓵᕐᓇᖅᑐᑰᖅᑎᑕᐅᓯᒪᔪᓄᑦ

ᖃᐅᔨᒪᓕᕐᓗᒋᑦ
ᖁᐊᖅᓵᕐᓇᖅᑐᒃᑰᕐᓯᒪᔪᑦ
ᖃᓄᐃᓕᖓᓕᖅᐸᓐᓃᑦ

ᐃᖅᑲᓇᐃᔭᖅᑎᓂ
ᑭᒡᓕᓯᓂᐊᖅᑎᓂᓗ
ᐃᓚᒋᔭᐅᔪᓂ ᐊᒻᒪᓗ

ᑐᑭᓯᐊᓕᕐᓗᒋᑦ
ᐃᓱᒪᒋᖃᓯᐅᑎᔭᕆᐊᓖᑦ

ᖃᓄᐃᖖᒋᑦᑎᐊᓕᕈᑕᐅᕙᒃᑐᓄᑦ

ᐃᓚᓕᐅᑎᓗᒍ ᖃᐅᔨᒪᓂᐅᔪᑦ
ᖁᐊᖅᓵᖅᓇᑐᑰᖅᓯᒪᓂᕐᒧᑦ
ᑕᒪᒃᑯᓄᖓ ᒪᓕᒐᖁᑎᓄᑦ,
ᐱᓇᓱᐊᕈᓯᐅᕙᒋᐊᓕᓐᓄᑦ,

ᑐᓴᐅᑎᑦᑎᔾᔪᑕᐅᔪᓄᑦ ᐊᒻᒪᓗ
ᐋᕿᒃᓱᖅᓯᒪᔪᓄᑦ ᐊᒻᒪᓗ

ᑐᑭᓯᓗᒋᑦ ᖃᓄᖅ
ᐊᑐᓕᖅᑎᑕᐅᔪᓐᓇᕐᒪᖔᑕ

ᖃᐅᑕᒫᑦ
ᐱᓕᕆᔾᔪᑎᒋᕙᒃᑕᒥᖕᓄᑦ

ᐅᑯᐊ ᓄᓇᓕᖕᓂ ᐱᓕᕆᔨᒋᔭᐅᔪᑦ ᐱᓇᓱᐊᖃᑎᒌᑦ ᐃᓚᐅᕙᖕᒥᔪᑦ
ᓇᒥᑐᐃᓐᓇᖅ ᖃᓄᐃᓕᐅᖅᑐᖃᕐᑎᓪᓗᒍ ᑲᓇᑕᒥ. ᐅᓇ
ᐊᔪᖏᑎᑦᑎᔪᖅ ᖃᐅᔨᒪᔾᔪᑎᒋᓪᓗᒍ ᖃᓄᐃᓕᖓᓕᕐᐸᓪᓕᐊᖕᒪᖔᑕ
ᐊᒻᒪᓗ ᑐᓴᐅᒪᑎᑦᑎᕕᒋᓪᓗᒋᑦ ᓴᓇᔭᖏᓐᓂᒃ ᑲᓇᑕᒥ
ᑭᒡᓕᓯᓂᐊᖅᑎᑦ.

ᒪᓕᒐᓕᕆᔨᒃᑯᑦ

ᐅᑯᐊ ᒪᓕᒐᓕᕆᔨᒃᑯᑦ ᐱᓇᓱᐊᖃᑎᒌᑦ ᐱᔭᒃᓴᖃᖅᑐᑦ
ᑐᓂᓯᓯᒪᓗᑎᒃ ᒪᓕᒐᓕᕆᓂᕐᒧᑦ ᐅᖃᐅᔾᔪᐃᔨᐅᓪᓗᑎᒃ ᑲᒥᓯᓇᓄᑦ
ᐊᑑᑎᖃᖅᑐᑎᓂᒃ ᐊᐅᓚᑦᑎᔾᔪᑎᖏᓐᓄᑦ ᐊᒻᒪᓗ

ᑎᓕᔭᐅᓯᒪᔾᔪᑎᖏᓐᓄᑦ ᑲᓇᑕᒥ ᑭᒡᓕᓯᓂᐊᖅᑎᒃᑯᑦ. ᐅᑯᐊᑦᑕᐅᖅ
ᐱᔭᒃᓴᖃᖅᑐᖅ ᑕᒪᕐᒥᒃ ᐊᑑᑎᖃᖅᑐᑦ ᑕᑯᑎᑦᑎᓯᒪᔪᑦ
ᑐᓂᔭᐅᓯᒪᓗᑎᒃ ᓵᖓᓂ ᑲᒥᓯᓇᒃᑯᑦ.

ᐱᓇᓱᐊᖃᑎᒌᑦ ᓴᓇᖃᑎᖃᖃᑦᑕᖅᑐᑦ ᐃᓚᒌᓂᒃ ᐊᒻᒪᓗ
ᐱᓂᕐᓗᒃᑕᐅᓂᑯᓂᒃ ᐃᑲᔪᖅᖢᒋᑦ ᐅᖃᐅᓯᕆᑎᓪᓗᒋᑦ ᐅᓂᒃᑳᖏᑦ
ᑖᒃᑯᓄᖓ ᑲᓇᑕᒥ ᑭᒡᓕᓯᓂᐊᖅᑎᒃᑯᓐᓄᑦ. ᐅᑯᐊ ᐃᓚᖃᖅᑐᑦ
ᑲᑎᒪᖃᑎᒋᓪᓗᒋᑦ, ᐱᓕᕆᔭᕆᐊᓕᖕᓂᒃ ᐋᕿᕐᓲᑎᓪᓗᒋᑦ, ᐊᒻᒪᓗ
ᑐᓴᐅᒪᑎᓪᖢᒋᑦ ᐊᒻᒪᓗ ᑭᐅᖃᑦᑕᖅᖢᒋᑦ ᐊᐱᖁᑎᖏᑦ ᐱᓪᓗᒋᑦ
ᑲᓇᑕᒥ ᑭᒡᓕᓯᓂᐊᖅᑎᒃᑯᑦ ᐱᕙᓪᓕᐊᓂᖓᓂᒃ ᐱᓕᕆᐊᖏᓐᓂᒃ.
ᐅᑯᐊ ᒪᓕᒐᓕᕆᔨᒃᑯᑦ ᐱᓇᓱᐊᖃᑎᒌᑦ ᐱᔭᒃᓴᖃᕐᒥᔪᑦ
ᐅᖃᐅᓯᐅᔪᓂᒃ ᑎᑎᕋᖅᐸᓪᓕᐊᓪᓗᑎᒃ ᐅᑯᐊᓗ ᐃᑲᔪᕐᓂᐊᕐᒪᑕ
ᐃᓚᒌᓂᒃ ᐊᒻᒪᓗ ᐱᓂᕐᓗᒃᑕᐅᓯᒪᔪᓂᒃ ᐅᓂᒃᑳᖏᓐᓄᑦ
ᐅᖃᐅᓯᕆᓂᐊᖅᑕᖏᓐᓄᑦ ᑲᓇᑕᐅᑉ ᑭᒡᓂᓯᓐᓂᐊᖅᑎᒃᑯᖏᓐᓄᑦ.
ᐅᑯᐊ ᒪᓕᒐᓕᕆᔨᒃᑯᑦ ᐱᓇᓱᐊᖃᑎᒌᑦ ᑲᑎᒪᖃᑎᖃᖅᐸᖕᒥᔪᑦ
ᐊᐅᓚᑦᓯᔨᓂᒃ, ᐅᖃᐅᔾᔪᐃᔨᓂᒃ ᑲᑎᒪᔨᓂᒃ, ᐊᒻᒪᓗ ᐊᓯᖏᓐᓂᒃ
ᐊᐅᓚᑦᓯᔨᐅᔪᓂᒃ.

ᐅᑯᐊ ᒪᓕᒐᓕᕆᔨᒃᑯᑦ ᐱᓇᓱᐊᖃᑎᒌᑦ ᓄᖅᑲᕈᓐᓇᖖᒋᑦᑐᑦ
ᑲᑎᑦᑎᕆᓪᓗᑎᒃ ᖃᐅᔨᒪᔭᐅᔾᔪᓯᒃᓴᓂᒃ ᐱᓕᕆᔭᐅᓂᐊᖅᑐᓂᒃ
ᓄᓇᓕᖕᓂᑦ, ᐃᑲᔪᕐᕕᐅᔪᓂᒃ, ᐊᒻᒪᓗ ᖃᐅᔨᒪᔪᕐᔪᐊᓂᑦ
ᓈᓚᒃᑕᐅᑎᓪᓗᒋᑦ. ᕿᓂᖅᑐᑦᑕᐅᑦ ᐱᕕᖃᕐᑎᑕᐅᓗᑎᒃ
ᐃᓚᒋᔭᐅᓗᑎᒃ ᓄᓇᖅᑲᖅᑳᖅᓯᒪᔪᑦ ᒪᓕᒐᖁᑎᖏᓐᓂᒃ
ᐱᐅᓯᑐᖃᕆᔭᖏᓐᓄᑦ ᑕᒪᐆᓇ ᓱᓕᔪᓂᒃ-ᓄᐊᑦᑎᕙᓪᓕᐊᑎᓪᓗᒋᑦ.

ᖃᐅᔨᓴᖅᑎᒃᑯᑦ

ᐅᑯᐊ ᖃᐅᔨᓴᖅᑏᑦ ᐱᓇᓱᐊᖃᑎᒌᑦ ᓄᐊᑦᑎᕙᒃᑐᑦ ᑲᑎᑦᑎᕙᒃᑐᑦ
ᐊᒻᒪᓗ ᖃᐅᔨᓇᓱᑦᑎᐊᖅᖢᒋᑦ ᖃᐅᔨᒪᑎᑦᑎᔾᔪᑕᐅᔪᑦ ᐃᓪᓗᒋ
ᑲᓇᑕᒥ ᑭᒡᓕᓯᓂᐊᖅᑎᒃᑯᑦ ᑎᓕᔭᐅᓯᒪᔾᔪᑎᖏᓐᓄᑦ.
ᐱᓇᓱᐊᖃᑎᒌᑦ ᐃᓚᒋᔭᐅᔪᑦ ᕿᒥᕐᕈᐊᖅᐸᒃᑐᑦ ᓇᓗᓇᐃᖅᑕᐅᔪᓂᒃ
ᖃᐅᔨᒪᔭᐅᔪᓂ ᐃᖅᐸᖅᓯᒪᔪᓂᒃ, ᐊᒻᒪᓗ ᖃᐅᔨᓇᓱᑦᑎᐊᖅᖢᒋᑦ

ᐃᓚᖓᑦ ᓄᓇᓕᖕᓂ ᐅᑯᐊ ᑭᒡᓕᓯᓂᐊᖅᑎᑦ ᐃᖅᑲᓇᐃᔭᖅᑎᖏᑦ
ᐳᓛᖅᑐᑦ ᐋᕿᒃᓱᐃᔪᑦ ᓈᓚᖕᓂᐊᕐᒪᑕ ᑲᖏᖅᖠᓂᖅ, ᓄᓇᕗᒻᒥ.
ᑐᓄᐊᓂ, ᓴᐅᒥᐊᓂᑦ ᑕᓕᕐᐱᐊᓄᑦ: ᑕᕕᓐ ᒥᕕᓐ ᒧᑎᒪ [Dephin
Mephin Mutema], (ᐱᓂᕐᓗᒃᑕᐅᓯᒪᔪᓂᒃ ᐱᓕᕆᑎᑦᑎᔾᔪᑕᐅᔪᒧᑦ
ᐱᕙᓪᓕᐊᑎᑦᑎᓂᕐᒧᑦ ᑲᒪᔨᖓ, ᓄᓇᕗᑦ ᒐᕙᒪᒃᑯᑦ), ᐃᕚᓐ ᓃᒍ
[Yvonne Niego] (ᐃᑲᔪᖅᑎᖓ ᒥᓂᔅᑕᐅᑉ ᑐᖏᓕᖓ ᒪᓕᒐᓕᕆᔨᒃᑯᑦ,
ᓄᓇᕗᒻᒥ ᒐᕙᒪᖓᑦ), ᓚᓕᐊᓐ ᓛᓐᑦᕇᒐᓐ [Lillian Lundrigan]
(ᒪᓕᒐᓕᕆᔨ, NI–MMIWG), ᐊᓛᓇ ᐴᐃᓘ [Alana Boileau]
(ᓄᓇᓕᖕᓂ ᑐᓴᐅᒪᔨᒋᔭᐅᔪᖅ ᓴᓇᔨ, NI–MMIWG), ᔫᓯᕝ ᒨᕐᑖᒃ-
ᕙᓚᐅᕗᕐᔅ [Joseph Murdoch-Flowers] (ᒪᓕᒐᓕᕆᔨ, NI–MMIWG),
ᐃᓐᓇᑐᖃᖅ ᒥᐊᕆᐋᓐ ᑕᑦᑐᐃᓂᖅ 
[Maryanne Tattuinee], ᐹᕐᑉ ᓴᕕᓂᐄ [Barb Sevigny]
(ᐋᓐᓂᐊᖅᑕᐃᓕᑎᑦᑎᔨᒃᑯᓄᑦ ᐊᐅᓚᑦᓯᔨᖓ, NI–MMIWG) ᓗᐃ
ᐅᑲᓕᖅ [Looee Okalik] (ᓄᓇᓕᖕᓂ ᑐᓴᐅᒪᔪᓕᕆᔨ ᓴᓇᔨ, NI–
MMIWG), ᐊᒻᒪᓗ ᕕᑭ ᓚᕗᐊᔾ [Vicky Laforge]
(ᐋᓐᓂᐊᖅᑕᐃᓕᑎᑦᑎᔨᒃᑯᓄᑦ ᐊᐅᓚᑦᓯᔨᖓ, NI–MMIWG) .
ᓯᕗᓂᐊᓃᑦᑐᑦ, ᓴᐅᒥᐊᓂᑦ ᑕᓕᕐᐱᐊᓄᑦ: ᑎᕇᓯ ᑐᖏᓕᒃ [Theresie
Tungilik] (ᑲᖏᖅᖠᓂᕐᒥ ᕼᐋᒻᓚᒃᑯᑦ ᑲᑎᒪᔨᖓ), ᕌᐳᕐᑦ ᔭᐃᓐᔅ
[Robert Janes] (ᑲᖏᖅᖠᓂᖅ ᒪᐃᔪᖓ).     

ᓇᓗᓇᐃᕈᑎᔪᑦ ᑕᑯᑎᑦᑎᔪᑦ ᐃᑲᔫᑎᓂᐊᖅᑐᑦ ᓇᓂᔭᐅᔪᓂᒃ ᐊᒻᒪᓗ
ᐊᑐᓕᖁᔭᐅᔪᓂᒃ. ᐃᓚᖓᑦ ᖃᐅᔨᓴᖅᑎᑦ ᐱᓇᓱᐊᖃᑎᒌᑦ
ᐱᒻᒪᕆᐅᓂᖅᐸᐅᔪᓂᒃ ᐱᔭᒃᓴᖃᖅᑐᑦ ᓴᕿᑦᑎᓗᑎᒃ ᑲᓇᑕᒥ
ᑭᒡᓕᓯᓐᓂᐊᕐᓂᕐᒧᑦ ᐱᒋᐊᕈᑎᖏᓐᓂᒃ ᐊᒻᒪᓗ
ᐱᔭᕇᖅᓯᔾᔪᑎᖏᓐᓂᒃ ᐅᓂᒃᑳᓂᒃ. 

ᒫᓐᓇᒧᑦ, ᖃᐅᔨᓴᖅᑎᑦ ᐱᓇᓱᐊᖃᑎᒌᑦ ᕿᓂᕐᕈᐊᖅᓯᒪᓕᖅᑐᖅ
ᖃᓂᒋᔮᓂ 100 ᐅᓂᒃᑳᓕᐅᖅᓯᒪᔪᑦ ᐱᓪᓗᒋᑦ
ᐱᑦᑎᐊᖃᑦᑕᐅᖃᑦᑕᖖᒋᓂᖏᓐᓄᑦ ᓄᓇᖅᑲᖅᑳᖅᓯᒪᔪᑦ ᐊᕐᓇᐃᑦ
ᐊᒻᒪᓗ ᓂᕕᐊᖅᓵᑦ, ᐊᒻᒪᓗ ᖃᐅᔨᓴᖅᓯᒪᔪᑦ ᓇᓕᐊᖕᓄᑦ
ᐱᔾᔪᑕᐅᔪᓂᒃ ᑭᖖᒎᒪᒋᔭᐅᔪᓂᒃ. ᐱᓇᓱᐊᖃᑎᒌᑦ ᑎᑎᕋᖅᐸᒃᑐᑦ
ᑲᑎᒪᐅᑎᒃᓴᓄᑦ ᑎᑎᖃᖁᑎᒋᓂᐊᖅᑕᖏᓐᓂᒃ ᖃᓄᑐᐃᓐᓇᖅ
ᐱᔾᔪᑕᐅᔪᓂᒃ ᑲᒥᓯᓇᒃᑯᓂᑦ ᐃᑲᔪᖅᖢᒋᑦ ᑭᖑᕙᖅᓯᒪᖁᓇᒋᒃ
ᐊᒻᒪᓗ ᐃᓱᒪᓕᐅᕈᑎᒋᓂᐊᖅᑕᖏᓐᓄᑦ. ᐱᔾᔪᑎᒋᓪᓗᒋᑦ ᐅᖃᐅᓯᕐᒥ,
ᓴᕿᑦᑎᓯᒪᕗᑦ ᐅᖃᐅᓯᕆᔭᐅᔪᑦ ᑐᑭᖏᓐᓂᒃ ᑕᐃᑯᒎᓯᕐᓂᒃ. ᐅᑯᐊ
ᑐᑭᒧᐊᒃᑎᑦᑎᔾᔪᑎᒋᓂᐊᖅᑕᖏᑦ ᑲᓇᑕᒥ ᑭᒡᓕᓯᓂᐊᖅᑎᒃᑯᑦ
ᐃᒃᐱᒍᓱᑦᑎᐊᕐᓂᕐᒪᑕ ᓇᓪᓕᐊᖕᓂᒃ ᑕᐃᒎᓯᖅ
ᐊᑐᖅᑕᐅᔪᓐᓇᕐᓗᑎᒃ.

ᐅᑯᐊ ᖃᐅᔨᓴᖅᑏᑦ ᐱᓇᓱᐊᖃᑎᒌᑦ ᐱᔭᒃᓴᖃᖅᑐᑦᑕᐅᖅ
ᐱᕙᓪᓕᐊᑎᑦᑎᓗᑎᒃ ᑲᓇᑕᒥ ᑭᒡᓕᓯᓂᐊᖅᑎᒃᑯᑦ ᐃᖃᐅᒪᕕᒃᓴᒥᒃ,
ᐃᓄᓕᒫᓄᑦ ᐃᓕᓐᓂᐊᖅᑎᑦᑎᓂᖅ, ᐊᒻᒪᓗ ᓴᓇᖖᒍᐊᖅᓯᒪᔪᓄᑦ
ᐋᕿᒃᓯᒪᔾᔪᑎᒃᓴᓂᒃ. ᐱᓇᓱᐊᖃᑎᒌᑦ ᓄᐊᑦᑎᕙᓪᓕᐊᔪᑦ ᐊᒻᒪᓗ
ᑎᑎᕋᖅᐸᓪᓕᐊᔪᑦ ᓴᓇᔭᐅᔪᓂᒃ ᖃᓄᕆᑦᑐᑐᐃᓐᓇᓂᒃ -
ᑎᑎᕋᖅᓯᒪᔪᓂᒃ, ᓴᕿᔮᖅᑎᑦᑎᔪᓂᒃ, ᑕᕆᔭᒐᒃᓴᓂᒃ, ᐊᒻᒪᓗ
ᑕᕆᔭᐅᑎᓂᒃ - ᑐᓂᕐᕈᓯᐊᖏᑦ ᑲᓇᑕᒥ ᑭᒡᓕᓯᓂᐊᖅᑎᒃᑯᑦ.
ᑕᒪᕐᒥᑦᑎᐊᖅ ᓴᓇᖖᒍᐊᖅᓯᒪᔪᖅ ᓴᕿᔮᖅᑎᑕᐅᕗᑦ ᑲᓇᑕᒥ
ᑭᒡᓕᓯᓂᐊᖅᑎᒃᑯᑦ ᖃᕆᓴᐅᔭᖃᕐᕕᖓᓂ, ᑕᐃᒃᑯᐊᓗ ᐊᓯᖏᑦ
ᐃᓄᓕᒫᓄᑦ ᐃᑲᔫᑎᒃᓴᐃᑦ.  

ᐅᑯᐊ ᖃᐅᔨᓴᖅᑏᑦ ᐱᓇᓱᐊᖃᑎᒌᒃᑐᑦ ᐱᓕᕆᐊᑎᐊᕐᐸᖕᒥᔪᑦ
ᒪᒃᑯᒃᑐᓂᒃ-ᐊᐅᓪᓗᑎᔪᑦ ᐃᓄᓕᒫᓄᑦ ᐃᓕᓐᓂᐊᕈᑎᑦ ᐊᒻᒪᓗ
ᓴᓇᖖᒍᐊᕐᓂᕐᒥᒃ ᐱᓕᕆᖃᑎᒋᓪᓗᒋᑦ ᐊᑎᖃᖅᑐᖅ ᓂᐱᖏᑦ
ᑐᑭᒧᐊᒍᑎᒋᓗᒋᑦ. ᐅᓇ ᐱᓕᕆᐊᖑᔪᖅ ᖃᐅᔨᒪᓕᕐᑎᑦᑎᔾᔪ -
ᑕᐅᓇᓱᐊᖅᑐᖅ ᐱᑦᑎᐊᖅᑕᐅᖃᑦᑕᖏᓐᓂᖖᒋᓐᓂᒃ
ᓄᓇᖅᑲᖅᑳᖅᓯᒪᔪᑦ ᐊᕐᓇᐃᑦ, ᓂᕕᐊᖅᓵᑦ, ᐊᒻᒪᓗ LGBTQ2S,
ᐊᒻᒪᓗ ᐃᓚᖃᖅᑐᖅ ᐃᓕᓐᓂᐊᕈᑎᒃᓴᓂᒃ ᐊᒻᒪᓗ ᐃᑲᔫᑎᒃᓴᓂᒃ
ᐃᓕᓐᓂᐊᕐᑎᓐᓂᐊᕐᓗᒋᑦ ᒪᒃᑯᒃᑐᑦ ᐱᓪᓗᒋᑦ ᓄᓇᖅᑲᖅᑳᖅᓯᒪᔪᑦ
ᐊᕐᓇᐃᑦ ᓴᖖᒋᓂᖏᓐᓂᒃ ᐊᒻᒪᓗ ᐃᓂᖏᓐᓂᒃ.  

ᐊᐅᓚᑦᓯᔨᒃᑯᑦ

ᐅᑯᐊ ᐊᐅᓚᑦᑎᔨᐅᔪᑦ ᐱᓇᓱᐊᖃᑎᒌᑦ ᐱᔭᒃᓴᖃᖅᑐᑦ ᐸᕐᓇᐃᓂᖅ,
ᐱᕙᓪᓕᐊᑎᑦᑎᓂᖅ ᐊᒻᒪᓗ, ᐊᑐᓕᖅᑕᐅᑎᑦᑎᓂᖅ ᑕᒪᐃᓐᓄᑦ
ᐋᕿᒃᓯᒪᔾᔪᑎᒃᓴᓄᑦ ᐱᔭᕆᐊᖃᖅᑕᑦᑎᓂᒃ ᐱᔭᕇᑦᑎᐊᕐᓂᐊᕐᓗᒋᑦ
ᐱᔭᒃᓴᕗᑦ ᑲᓇᑕᒥ ᑭᒡᓕᓯᓂᐊᖅᑎᒃᑯᑦ. ᐅᑯᐊ ᐱᓕᕆᔨᐅᔪᑦ
ᐊᐅᓚᑦᑎᔨᐅᓪᓗᑎᒃ, ᐃᖅᑲᓇᐃᔭᖅᑎᑦᑎᕙᒡᖢᑎᒃ, ᑮᓇᐅᔭᓕᕆᔾᔪ -
ᑕᐅᔪᓂᒃ ᐊᐅᓚᑦᑎᓪᓗᑎᒃ, ᓇᖕᒥᓂᖃᖅᑎᖃᖅᑐᓄᑦ (ᐱᕙᒃᑐᑦ
ᑎᕋᕐᕕᖕᒥ ᓴᓇᕐᕈᑎᒃᓴᓂᒃ ᐅᕝᕙᓘᓐᓃᑦ ᑳᓐᑐᕌᒃᓯᓪᓗᑎᒃ

ᐱᔨᑦᑎᕋᐅᑎᓂᒃ), ᑐᔪᕐᒥᔾᔪᑎᒃᓴᖏᓐᓂᒃ, ᑲᑉᐱᐊᓇᖅᑐᑰᕐᓂ -
ᐊᖖᒋᒻᒪᑕ ᑲᒪᔨᑦ, ᐅᖃᓘᑎᑦ, ᐊᒻᒪᓗ ᖃᕆᓴᐅᔭᓕᕆᔾᔪᑕᐅᔪᑎᒍᑦ
ᐊᐅᓚᑦᑎᔾᔪᑕᐅᔪᑦ. ᐅᑯᐊ ᐊᐅᓚᑦᑎᔨᐅᔪᑦ ᐱᓇᓱᐊᖃᑎᒌᑦ
ᐱᓕᕆᔨᒋᔭᐅᓂᐊᖅᑐᑦ ᖃᓄᐃᓕᐅᕆᐊᖅᑐᓄᑦ ᐃᑲᔪᖅᑎᐅᓗᑎᒃ
ᐊᒻᒪᓗ ᑲᒪᔨᐅᓗᑎᒃ ᑕᒪᐃᓐᓂᒃ ᓄᓇᓕᖕᓂ ᐳᓚᕋᕐᓂᕐᒧᑦ ᐊᒻᒪᓗ
ᓈᓚᒃᑕᐅᔪᓂᒃ, ᐃᓚᒋᔭᐅᓪᓗᑎᒃ ᑲᒪᓂᐊᖅᑐᑦ ᑮᓇᐅᔭᒃᓴᖏᓐᓂᒃ
ᓄᓇᖅᑲᖅᑳᖅᓯᒪᔪᑦ ᐊᒻᒪᓗ ᐊᐅᓚᑦᓯᔩᑦ ᐃᓚᐅᔪᑦ ᑲᓇᑕᒥ
ᑭᒡᓕᓯᓂᐊᖅᑐᓂ.

ᐅᑯᐊ ᐊᐅᓚᑦᑎᔨᐅᔪᑦ ᐱᓇᓱᐊᖃᑎᒌᑦ ᓴᓇᖃᑎᖃᖅᑐᑦ
ᖃᓂᒋᓪᓗᒋᖅ ᑕᒪᕐᒥᒃ ᐊᓯᖏᑦ ᑲᓇᑕᒥ ᑭᒡᓕᓯᓂᐊᖅᑎᑦ
ᐱᓇᓱᐊᖃᑎᒌᓂᒃ, ᐃᖅᑲᓇᐃᔭᖅᑎᓂᒃ, ᐊᒻᒪᓗ ᑲᒥᓯᓇᒃᑯᓂᒃ
ᐱᔭᒃᓴᖏᓐᓂᒃ ᐱᓕᕆᑦᑎᐊᕐᓂᐊᕐᒪᑕ ᐱᔭᕇᖅᓯᑦᑎᐊᕐᓗᑎᒃ
ᑲᒪᒋᔭᐅᑦᑎᐊᕐᓗᑎᒃ. 

ᑐᓴᐅᑎᓕᕆᓂᖅ

ᐅᑯᐊ ᑐᓴᒐᒃᓴᔨᕆᔨᒃᑯᑦ ᐱᓇᓱᐊᖃᑎᒌᑦ ᐅᖃᐅᓯᕆᓂᐊᖅᑕᖏᑦ
ᑐᓴᕐᑎᑦᑎᔾᔪᑎᒋᓂᐊᖅᑕᖏᑦ ᑎᓕᔭᐅᓯᒪᔾᔪᑎᖏᓐᓂᒃ,
ᓯᕗᓪᓕᖅᐸᐅᑎᓐᓂᐊᖅᑕᖏᓐᓂᒃ, ᐊᒻᒪᓗ ᐱᓕᕆᐊᖏᓐᓂᒃ ᑖᒃᑯᐊ
ᑲᓇᑕᒥ ᑭᒡᓕᓯᓂᐊᖅᑎᒃᑯᑦ ᑖᒃᑯᓄᖓ ᐃᓄᓕᒫᓄᑦ. ᐱᔭᒃᓴᖃᖅᑐᑦ
ᑐᓂᓯᓯᒪᓗᑎᒃ ᐋᕿᒃᓯᒪᔾᔪᑎᒃᓴᓂᒃ ᑲᒥᓯᓇᓄᑦ, ᐊᐅᓚᑦᓯᔨᑦ
ᑐᑭᒧᐊᒃᑎᖓᓄᑦ, ᐊᒻᒪᓗ ᐱᓇᓱᐊᖃᑎᒌᒃ ᑐᒃᒧᐊᒃᑎᖏᓐᓄᑦ
ᑕᒪᐃᓐᓄᑦ ᑐᓴᒐᒃᓴᓕᕆᔨᒃᑯᑦ ᐊᒻᒪᓗ ᐃᓄᓕᒫᓄᑦ ᐱᔾᔪᑕᐅᔪᓂᒃ.

ᐱᓇᓱᐊᖃᑎᒌᑦ ᓴᕿᑦᑎᓯᒪᔪᑦ ᑐᓴᒐᒃᓴᓕᕆᔾᔪᑎᒃᓴᓄᑦ
ᐋᕿᒃᓯᒪᔾᔪᑎᒃᓴᑦ ᐊᒻᒪᓗ ᐱᓕᕆᐊᒃᓴᓄᑦ ᐸᕐᓇᐅᑎᑦ ᓯᓚᑖᓂ
ᐊᐅᓚᑦᓯᕕᖓᑕ ᐊᒻᒪᓗ ᐃᓗᐊᓂ ᑐᓴᐅᑎᓕᕆᔾᔪᑕᐅᓂᐊᖅᑐᑦ
ᐃᖏᕐᕋᓯᑎᑕᐅᓯᒪᓂᐊᖅᑐᑦ. ᐅᑯᐊᑦᑕᐅᑦ ᐊᑐᖅᓯᓂᐊᑦᑐᒃ
ᐃᓚᒌᒍᓯᕐᒥᒃ ᓯᓚᑎᒥᖕᓂ ᐊᐅᓚᑦᓯᔨᐅᔪᓄᑦ ᐊᒻᒪᓗ
ᐱᓇᓱᐊᖃᑎᒋᔭᒥᖕᓄᑦ ᓴᕿᔮᑦᑎᐊᕐᓗᑎᒃ ᐱᓪᓗᒋ ᑲᓇᑕᐅᑉ
ᑭᒡᓕᓯᓂᐊᖅᑎᒃᑯᑦ ᐋᕿᑦᑎᐊᕇᖅᑕᖏᓐᓂᒃ ᐊᒻᒪᓗ
ᑐᓴᐅᒪᑦᑎᐊᕐᓂᐊᕐᒪᑕ ᐊᑑᑎᖃᕐᓂᖓᓂ ᑐᓴᐅᑎᓕᕆᔾᔪᑕᐅᔪᖅ
ᓯᕗᓪᓕᖅᐸᐅᑎᑦᑕᕆᐊᓕᖕᓄᑦ ᐊᒻᒪᓗ ᐸᕐᓇᒃᓯᒪᔭᒥᖕᓄᑦ. 

ᐅᑯᐊ ᑐᓴᒐᒃᓴᔨᕆᔨᒃᑯᑦ ᐱᓇᓱᐊᖃᑎᒌᑦ ᐊᑐᖅᓯᔪᑦ ᖃᓄᑐᐃᓐᓇᖅ
ᐱᒋᐊᕈᑎᖃᖅᖢᑎᒃ ᑐᓴᐅᒪᑎᑦᑎᐊᖏᓐᓇᕐᓂᐊᕐᒪᑕ ᐃᓄᓂᒫᑦ.
ᖄᖓᒍᑦ ᐸᕐᓇᐃᓂᐊᖅᑐᑦ ᓴᖖᒋᒃᑎᓐᓂᐊᕐᒪᑕ ᐱᓇᓱᐊᖃᑎᒌᑦ
ᐊᒻᒪᓗ ᓴᓇᕐᕈᑎᒋᔭᕆᐊᖃᖅᑕᒥᖕᓂᒃ ᐊᑐᕐᓗᑎᒃ
ᐋᕿᒃᐸᓪᓕᐊᑲᐅᑎᒋᓂᐊᕐᒪᑕ ᓴᓇᔭᖏᑦ.

ᐅᑯᐊ ᑐᓴᒐᒃᓴᔨᕆᔨᒃᑯᑦ ᐱᓇᓱᐊᖃᑎᒌᑦ ᑎᑭᑎᑦᑎᓯᒪᓂᐊᖅᑐᑦ
ᑕᒪᑐᒧᖓ ᖃᐅᔨᒪᔪᕐᔪᐊᓂ ᐋᕿᒃᓯᒪᔾᔪᑎᒃᓴᓄᑦ ᐅᖃᐅᔾᔨᓯᒪᓗᑎᒃ
ᖃᓄᑦ ᐱᐅᓈᖑᓇᔭᕐᓂᖓᓂᒃ ᐅᖃᐅᓯᕆᓗᒍ ᐃᓄᓕᒫᓄᑦ ᑕᐃᑲᓂ
ᑯᐸᐃᒃ ᐊᒻᒪᓗ ᐅᑭᐅᖅᑕᖅᑐᒥ.



“ᓄᓇᖃᖅᑳᕐᓯᒪᔪᑦ ᑲᓇᑕᒥ ᐃᓗᒥᒃᑎᒍᒍᑦ
ᐃᒃᐱᖕᓂᐊᕈᑎᒋᔭᖏᑦ ᓄᖑᑕᐅᓯᒪᓕᕐᒪᑕ

ᐃᓕᓐᓂᐊᕐᑎᑦᑎᓇᓱᒃᖢᑎᒃ. (ᐃᓕᓐᓂᐊᕐᑐᓕᕆᓂᖅ)
ᓇᐅᑯᑐᐃᓐᓈᕆᐊᖃᕐᑐᖅ ᖁᑦᑎᖕᓂᐅᔪᓂᑦ -

ᒥᑭᔫᓂᖏᓐᓂᑦ, ᐃᓇᐅᓕᕐᓂᖏᓐᓄᑦ,
ᐃᓕᓐᓂᐊᕐᕕᖕᒦᑎᓪᓗᒋᑦ, ᒐᕙᒪᒃᑯᓪᓗ

ᐋᖅᑭᒃᓱᖅᓯᒪᔭᖏᑦᑎᒍᑦ. ᐅᓗᕆᐊᓱᒃᑐᖓ ᕿᑐᖓᕗᑦ
ᐃᒪᐃᑦᑑᓂᕋᕐᑕᐅᓂᐊᕐᓂᖏᓐᓂᒃ

ᐃᓕᖅᑯᓯᖃᕐᓂᕋᖅᑕᐅᓗᑎᒃ ᖃᓄᑐᐃᓐᓇᖅ,
ᐊᑭᕋᖅᑐᒐᐅᕙᓚᐅᖅᓯᒪᓂᕋ

ᓱᕈᓯᐅᑎᓪᓗᖓ...ᓇᓂᓕᒫᖅᑑᒻᒪᑦ.” 

ᑐᕇᓯ ᑲᒥᓪᓕᕆ Tracy Camilleri, ᓄᐊᒋᔭᐅᔪᖅ ᒥᐊᓕ ᔮᓐᔅ Mary Johns, ᑐᖁᑕᐅᓚᐅᕐᑐᖅ ᕚᓐᑯᕙᒥ 1982-ᖑᑎᓪᓗᒍ. 
ᑕᕙᖓᑦ ᑲᓇᑕᒥ ᖃᐅᔨᓇᓱᖕᓂᖅ ᓄᓇᓕᖕᓂ ᓈᓚᒃᑎᑦᑎᑎᓪᓗᒋᑦ ᕙᐃᑦᕼᐅᐊᔅᒥ, 

ᒪᐃ 30, 2017. 

ᖃᓄᖅ ᐃᓕᑦᑎᓯᒪᕕᑕ
ᑭᒡᓕᓯᓂᐊᕐᓂᐊᓵᖅᖢᑕ?

ᐅᑯᐊ ᒐᕙᒪᑐᖃᒃᑯᑦ ᐅᓂᒃᑳᖓᑦ ᐱᓪᓗᒍ ᑭᒡᓕᓯᓂᐊᕐᓂᐊᓵᖅᖢᑎᒃ
ᐱᓕᕆᖃᑎᖃᖅᐸᓪᓕᐊᓂᖓᑦ ᒪᓕᒃᑐᖅ ᐃᓄᖕᓂᑦ ᑭᐅᔪᓂᑦ
ᐅᖓᑖᓂ 2,100 ᐃᓄᖕᓂᑦ, ᐅᖓᑖᓂ 4,100 ᖃᕆᓴᐅᔭᒃᑯᑦ
ᑭᐅᔭᐅᔪᑦ ᐊᐱᖅᑯᑎᑦ, ᐊᒻᒪᓗ ᐅᖓᓵᓕ 300 ᐊᓯᖏᑦᑎᒍᑦ
ᑐᓂᓯᓂᐅᔪᑦ. ᐋᕿᒃᓯᓯᒪᔪᖅ ᐱᔾᔪᑕᐅᓗᐊᖅᑐᓂᒃ ᐊᒻᒪᓗ
ᐱᓕᕆᐊᒃᓴᓂᒃ ᑎᓴᒪᐅᓕᖅᑎᓪᓗᒋᑦ: ᓄᑕᖅᑲᑦ ᐊᒻᒪᓗ ᐃᓚᒌᓄᑦ
ᐱᔨᑦᑎᕋᕐᓂᖅ, ᒪᓕᒐᓕᕆᓂᖅ ᐸᓖᓯᓕᕆᓂᖅ, ᐱᕋᔭᒃᓯᒪᔪᓄᑦ
ᐃᖃᖅᑐᐃᔪᓕᕆᓂᖅ, ᐊᒻᒪᓗ ᐱᓂᕐᓗᒡᕕᐅᓯᒪᔪᑐᖃᐅᔪᑦ
ᐱᔾᔪᑕᐅᔪᑦ ᐊᒻᒪᓗ ᐳᐃᒍᕐᓇᖖᒋᑦᑐᑦ ᐊᑐᖅᑕᐅᓚᐅᖅᓯᒪᔪᑦ.  

ᐃᓚᖓᑦ ᐱᔭᕐᓂᖖᒋᓛᖅ ᐅᓇᓗ ᓱᓕ ᐱᓕᕆᔭᐅᓯᒪᖖᒋᑦᑐᖅ
ᓇᖕᒥᓂᖅ ᖃᐅᔨᓴᕈᒪᔭᑦᑎᓄᑦ ᑭᒡᓕᓯᓂᐊᓚᐅᖖᒋᓂᑦᑎᓂ
ᖃᐅᔨᒪᔭᕆᐊᖃᖅᑕᖏᑦ. ᑕᒪᒃᑯᐊ ᖃᐅᔨᓴᖅᓯᒪᔭᑦᑎᒍᑦ
ᓄᐊᑦᑎᕕᒋᓯᒪᔪᑦ ᐊᒻᒪᓗ ᑲᑎᓯᒪᔭᖏᑦ ᐃᓄᓕᕆᔨᑐᖃᒃᑯᑦ 
ᑲᓇᑕᒥ. ᑕᐃᒪᓐᓇᐅᒐᓗᐊᖅᑎᓪᓗᒍ, ᐱᔭᕐᓂᖖᒋᑑᓯᒪᔪᖅ
ᖃᕆᓴᐅᔭᓕᕆᔾᔪᑎᒃᓴᓂᒃ ᑕᒪᒃᑯᐊᓂ ᐃᓂᖃᕐᓂᐊᕐᒪᑕ
ᖃᐅᔨᓇᓱᒃᓯᒪᔭᕗᑦ ᑕᒪᑐᒥᖓ ᖃᐅᔨᒪᑎᑦᑎᔾᔪᑕᐅᓂᐊᖅᑐᑦ
ᓄᐊᑦᑎᕕᐅᓯᒪᓗᑎᒃ. 

ᑕᒪᒃᑯᐊᖑᒐᓗᐊᕐᒪᑕ ᐊᔪᕐᓇᕐᑎᑦᑎᔪᑦ, ᕿᒥᕐᕈᐊᓚᐅᖅᑐᒍᑦ
ᑭᒡᓕᓯᓂᐊᕐᓂᐊᓵᖅᑎᓪᓗᒋᑦ ᓄᓇᓕᖕᓂ ᑲᑎᒪᓪᓗᑕ ᑎᑎᖃᖏᓐᓂᒃ
ᓇᓗᓇᐃᖅᓯᓂᐊᕋᑦᑕ ᐱᔾᔪᑕᐅᓗᐊᖅᑐᓂᒃ ᐃᑲᔪᕐᓂᐊᖅᑐᓂᒃ
ᑐᑭᒧᐊᒃᑎᑦᑎᔾᔪᑎᒋᓗᒋᑦ ᑕᒪᐃᓐᓂᒃ ᖃᐅᔨᓴᕐᓂᕐᒧᑦ
ᐋᕿᒃᓯᒪᔾᔪᑕᐅᓂᐊᖅᑐᓄᑦ.

ᐊᖏᓂᖅᐹᖅ ᓄᑖᖅ ᑐᑭᖓ ᓇᓗᓇᐃᓚᐅᖅᑕᕗᑦ ᑕᒪᑐᒧᖓ
ᐱᕙᓪᓕᐊᓂᕆᓂᐊᖅᑕᑦᑎᓄᑦ ᐊᒃᑐᐃᓯᒪᓂᖓᓂ ᑭᓇᐅᓂᖏᓄᑦ
ᐊᕿᕋᖅᑐᖃᑦᑕᕐᓂᖅ. ᓇᓕᐊᒃᑯᑐᐃᓐᓇᖅ ᐃᑲᔪᕐᕕᐅᔪᓂᑦ
ᓱᖁᑎᒋᔭᐅᖖᒋᓂᖏᓐᓄᑦ, ᐊᑭᕋᖅᑐᖅᑕᐅᓂᖏᓐᓄᑦ, ᐅᕝᕙᓘᓐᓃᑦ

ᑕᐃᒪᓐᓇᐃᑦᑐᐃᓐᓇᐅᓇᓱᒋᔭᖏᑦ, ᐅᕝᕙᓘᓐᓃᑦ ᐃᓅᓂᖏᓐᓂᒃ
ᐊᕿᕋᖅᑐᖅᑐᑦ ᐱᑦᑎᐊᕈᓐᓃᕈᑕᐅᔪᖅ, ᐃᓅᓂᖏᓐᓂᒃ
ᐊᑭᕋᖅᑐᕐᓂᖅ ᐅᓇ ᐱᔾᔪᑕᐅᓂᖅᐸᐅᔪᖅ ᐅᖃᐅᓯᐅᖏᓐᓇᖅᑐᖅ
ᓄᓇᓕᖕᓂ ᑲᑎᒪᓪᓗᑕ (ᑖᒃᑯᐊ ᐱᓂᕐᓗᒃᑕᐅᓯᒪᔪᑦ, ᐃᓚᒌᑦ, ᐊᒻᒪᓗ
ᓇᒡᓕᒋᔨᖏᑦ) ᐊᒻᒪᓗ ᑎᒍᒥᐊᖅᑎᐅᔪᑦ ᑲᑎᒪᓂᕐᓂᒃ (ᑲᓇᑕᒥ
ᐳᕌᕕᓐᓯᓂ, ᐊᕕᒃᑐᖅᓯᒪᓂᕐᓂ, ᑲᓇᑕᒥ ᓄᓇᖅᑲᖅᑳᖅᓯᒪᔪᑦ
ᐊᐅᓚᑦᓯᔨᖏᑦ, ᒐᕙᒪᐅᖖᒋᑦᑐᑦ, ᐊᒻᒪᓗ ᓄᓇᕐᔪᐊᒥ ᐊᐅᓚᑦᓯᔨᑦ,
ᓄᓇᖅᑲᖅᑳᖅᓯᒪᔪᑦ ᓯᕗᓕᐅᖅᑎᑦ, ᐃᓕᓴᐃᔨᑦ, ᐊᒻᒪᓗ ᒪᓕᒐᓕᕆᔨᑦ
ᖃᐅᔨᒪᔪᕐᔪᐊᑦ). ᐃᓚᒌᑦ ᐅᖃᖅᓯᒪᔪᑦ ᐱᒻᒪᕆᐅᓂᖓᓂᒃ ᐅᑯᐊ
ᑲᓇᑕᒥ ᑭᒡᓕᓯᓂᐊᖅᑎᒃᑯᑦ ᓄᓇᖅᑲᖅᑳᖅᓯᒪᔪᑎᑐᑦ ᐱᓕᕆᓗᑎᒃ
ᐃᓚᓕᐅᑎᓯᒪᓗᒋᑦ ᓄᓇᖅᑲᖅᑳᖅᓯᒪᔪᑦ ᒪᓕᒐᑐᖃᖏᑦ ᐊᒻᒪᓗ
ᐅᑎᖅᑎᓪᓗᒋᑦ ᐃᓄᖕᓂᑦ ᑲᓇᑕᐅᑉ ᒐᕙᒪᑐᖃᒃᑯᖏᓐᓄᑦ
ᐃᓚᒌᒍᓯᖅ ᐊᕙᑖᓂᑦ ᓄᓇᖅᑲᖅᑳᖅᓯᒪᔪᑦ ᐊᒻᒪᓗ ᒐᕙᒪᑐᖃᒃᑯᑦ.     

ᑕᒪᕐᒥᐸᓗᒃ ᑭᒡᓕᓯᓂᐊᕐᓂᐊᓵᖅᑎᓪᓗᒋᑦ ᐃᓚᐅᔪᑦ
ᓇᓗᓇᐃᖅᓯᓚᐅᖅᑐᑦ ᑭᓱᓂᒃ ᓄᖅᑲᕈᓐᓇᐃᓕᓯᒪᓂᕋᖅᖢᑎᒃ,
ᐃᓂᓕᕆᔨᒃᑯᓂᑦ ᐱᔭᐅᓯᒪᓪᓗᑎᒃ, ᑳᖃᑦᑕᖅᖢᑎᒃ, ᐃᓚᒌᑦ
ᐱᑦᑎᐊᖃᑦᑕᐅᑎᓇᑎᒃ, ᐊᒻᒪᓗ ᐱᑕᖃᕋᓂ
ᑯᐊᖅᓴᕐᓇᖅᑐᑰᖅᓯᒪᔪᓄᑦ ᐃᑲᔪᕐᕕᒃᓴᓂᒃ (ᐱᓗᐊᖅᑐᒥᒃ
ᓄᑕᖅᑲᓄᑦ ᐊᒻᒪᓗ ᖃᑕᖑᑎᖏᓐᓄᑦ ᐊᓯᐅᖅᑲᓯᒪᔪᑦ ᐊᒻᒪᓗ
ᐃᓄᐊᖅᑕᐅᓯᒪᔪᑦ ᐊᕐᓇᐃᑦ) ᑐᐊᕕᕐᓇᖅᓯᔪᑦ ᐱᓕᕆᔭᐅᔭᕆᐊᓖᑦ.

ᐃᓄᒋᐊᒃᖢᑎᒃ ᑲᑐᔾᔨᖃᑦᑕᖅᑐᑦ, ᐃᓄᖕᓂᒃ ᓄᓕᐊᖅᑕᐅᖃᑦᑕᕐᓂ -
ᐊᖅᑐᓂᒃ ᓂᐅᕕᐊᒃᓴᖃᖅᑐᑦ ᐊᒻᒪᓗ ᐋᕿᒃᓱᖅᑕᐅᓯᒪᓪᓗᑎᒃ
ᐱᕋᔭᖕᓂᑦ ᐅᑯᐊ ᐊᖏᓛᒥᒃᑕᐅᖅ ᓯᕗᓪᓕᖅᐸᐅᑎᒋᐊᓖᑦ.

ᐊᓯᖏᑦ ᐱᔾᔪᑕᐅᓗᐊᖅᑐᑦ ᐃᓚᖃᖅᑐᑦ ᐃᓱᒪᒋᑦᓯᐊᕐᓗᒋᑦ
ᐊᕕᒃᑐᖅᓯᒪᔪᑦ ᐊᔾᔨᒌᖖᒋᒻᒪᑕ, ᓲᕐᓗ ᑯᐸᐃᒃ ᐃᓚᒌᒍᓯᖓ
ᐃᒡᓯᕋᕐᔪᐊᑦ ᑐᒃᓯᐊᕐᕕᖏᓐᓄᑦ ᐊᒻᒪᓗ ᐅᑭᐅᖅᑕᖅᑐᒥ ᐊᒻᒪᓗ
ᐃᓄᑭᑦᑐᓂ ᓄᓇᓕᑦ ᐊᔾᔨᒌᖖᒋᑦᑐᓂᒃ ᐱᔪᒪᔭᖃᕐᒪᑕ. 
ᐊᐱᖅᑯᑎ ᖃᓄᖅ ᐃᑲᔪᕈᓐᓇᕐᒪᖔᑕ ᐃᓚᒌᓂᒃ ᐅᑯᐊᓗ
ᐱᑦᑎᐊᖅᑕᐅᓯᒪᖖᒋᑦᑐᑦ ᐊᒻᒪᓗ ᐊᑐᖅᑎᑕᐅᓯᒪᔪᑦ
ᐱᑦᑎᐊᖅᑕᐅᖖᒋᓐᓂᕐᒥᑦ ᐱᓗᐊᖅᑐᒥᒃ ᐊᒃᓱᕈᓐᓇᓗᐊᓲᑦ
ᐃᓅᖖᒋᑦᑐᓂ ᓄᓇᓕᖕᓂ.   

ᓵᑉᑕ 3 

ᐅᓂᒃᑳᕗᑦ
ᐋᕿᒃᐸᓪᓕᐊᕗᑦ

ᐊᒥᓱᑦ ᐃᓚᒌᓐᓂᑦ ᐊᑐᓕᖁᔭᐅᔪᑦ ᐸᓖᓯᒃᑯᓅᖓᔪᑦ ᐱᔪᒪᓪᓗᑎᒃ
ᐊᓯᐊᓂᑦ ᖃᐅᔨᓇᓱᒃᑕᐅᑦᑎᐊᕐᓗᑎᒃ ᐸᓕᓯᓕᕆᔾᔪᑕᐅᓯᒪᔪᑦ,
ᐸᓖᓯᒃᑯᑦ ᐃᓂᖏᑦ, ᐅᖃᐅᔾᔪᐃᔩᑦ, ᐊᓯᐊᒍᕐᕕᐅᔪᓐᓇᖅᑐᑦ,
ᐅᕝᕙᓘᓐᓃᑦ ᐊᕕᒃᑐᖅᓯᒪᔪᓂ ᑎᑎᕋᕐᕕᑦ ᐱᓕᕆᔨᐅᔪᑦ
ᖁᐊᖅᓵᕐᓇᖅᑐᑰᖅᑎᑕᐅᓯᒪᓂᑯᓂᒃ ᐋᓐᓂᖅᑕᐅᓯᒪᔪᓂᒃ
ᓄᓇᖅᑲᖅᑳᖅᓯᒪᔪᓂᒃ ᐊᕐᓇᓂᒃ. ᐃᓚᒌᑦ ᐅᖃᓚᐅᕐᒥᔪᑦ ᐅᑯᐊ
ᐊᑐᓕᖁᔭᐅᔪᑦ ᑐᑭᒧᐊᒃᑎᓯᒪᔪᑑᖖᒋᓪᓗᑎᒃ ᒐᕙᒪᑐᖃᒃᑯᓄᑦ,
ᑲᓇᑕᒥ ᐳᕌᕕᓐᓯᐅᔪᓄᑦ, ᐊᒻᒪᓗ ᐊᕕᒃᑐᖅᓯᒪᓂᐅᔪᓂ
ᒐᕙᒪᒃᑯᖏᓐᓄᑦ, ᑭᓯᐊᓂ ᐃᓚᖃᕐᓗᑎᒃ ᓄᓇᖅᑲᖅᑳᖅᓯᒪᔪᑦ
ᓄᓇᖏᓐᓂᒃ, ᒐᕙᒪᒃᑯᑦ ᐊᒻᒪᓗ ᓯᕗᓕᐅᖅᑎᐅᔪᑦᑕᐅᖅ. 

ᐃᓚᖏᑦ ᐃᓱᒪᓕᕈᑕᐅᓯᒪᔪᑦ ᐃᓅᔪᓃᖅᓯᒪᔪᓄᑦ ᐊᓯᐅᖅᑲᓯᒪᔪᓄᑦ
ᐃᖃᐅᒪᑎᑦᑎᕕᑦ ᐱᖃᑕᐅᓗᑎᒃ ᐃᑲᔪᕐᓗᒋᑦ ᐃᓚᒌᑦ ᐃᓅᖃᑎᒌᑦ
ᐊᖏᕐᕋᕐᕕᒋᔪᓐᓇᕐᓂᐊᖅᑕᖓᑦ ᐃᓗᕕᖅᑕᐅᓯᒪᓂᖓᓄᑦ,
ᐃᓗᕕᖃᖖᒋᑦᑐᓄᑦ ᐊᑎᖃᖖᒋᑦᑐᓄᑦ ᐃᓗᕕᕐᓄᑦ, ᐊᒻᒪᓗ
ᐃᓕᓴᕆᔭᐅᓗᓂ ᑲᓇᑕᒥ ᐃᖅᑲᐅᒪᕝᕕᐅᓂᐊᖅᑐᖅ.       

ᖃᓄᖅ ᐃᓕᑦᑎᓚᐅᖅᐱᑖ ᐅᖃᐅᔪᐃᔨᓂᒃ
ᑲᑎᒪᖃᑎᖃᖅᖢᑕ?

ᑕᐃᑲᓂ ᐱᒋᐊᕐᓂᖓᓂ, ᕿᓂᓚᐅᕋᑦᑕ ᐅᖃᐅᑎᔭᐅᑦᑎᐊᕈᒪᓪᓗᑕ
ᐃᓄᖕᓂᑦ, ᑲᑎᒪᔨᓂᑦ, ᐊᒻᒪᓗ ᐊᐅᓚᑦᓯᔨᓂᑦ ᓇᓂᑐᐃᓐᓇᖅ
ᑲᓇᑕᒥ. ᑕᒪᓐᓇ ᐱᓕᕆᓚᐅᖅᑕᕗᑦ ᑲᑎᒪᖃᑎᒋᓪᓗᒋᑦ
ᐅᖃᐅᔾᔪᐃᔨᐅᔪᑦ ᑲᓇᑕᒥ ᐳᕌᕕᓐᓯᐅᔪᓂ/ᐊᕕᒃᑐᖅᓯᒪᓂᐅᔪᓂ
ᐊᕕᒃᑐᖅᓯᒪᔪᖏᓐᓂ, ᑖᒃᑯᐊᓗ ᑲᓇᑕᒥ ᐊᒻᒪᓗ ᐊᕕᒃᑐᖅᓯᒪᔪᓂ
ᐅᖃᐅᔾᔪᐃᔨᐅᔪᑦ ᑲᑎᒪᔨᑦ, ᑲᓇᑕᒥ ᓄᓇᖅᑲᖅᑳᖅᓯᒪᔪᑦ
ᐊᐅᓚᑦᓯᔨᖏᑦ, ᑲᑐᔾᔨᖃᑎᒌᖏᑦ, ᐊᐅᓚᑦᓯᔨᑦ, ᐊᒻᒪᓗ ᓄᓇᓖᑦ.
ᐊᑐᓂ ᑲᒥᓯᓇᐃᑦ ᐅᑯᐊᑦᑕᐅᖅ ᐱᖃᖅᑐᑦ ᐊᓈᓇᑦᓯᐊᓂᒃ
ᐅᕝᕙᓘᓐᓃᑦ ᐃᓐᓇᑐᖃᕐᓂᒃ (ᑲᒥᓯᓇ ᐅᓚᐱᓐᓴᓐ ᐱᓕᕆᐊᖏᑦ)
ᐅᓇᓗ ᐊᑯᓚᐃᑦᑐᒥᒃ ᐅᖃᐅᔾᔨᐅᔨᐅᔪᖅ ᐊᒻᒪᓗ ᐃᑲᔪᖅᖢᒋᑦ
ᑖᒃᑯᐊ.  

ᐊᑐᓂ ᐃᓚᒌᑦ ᐊᒻᒪᓗ ᐱᓂᕐᓗᒃᑕᐅᓯᒪᔪᑦ ᑐᑭᓯᑦᑎᐊᕐᓗᑎᒃ
ᐱᑐᐃᓐᓇᕆᐊᖃᓕᖅᓯᒪᔪᒍᑦ ᐅᖃᐅᑎᓗᒍ ᑲᓇᑕ ᐅᓂᒃᑳᖏᓐᓂᒃ
ᐊᒻᒪᓗ ᐋᕿᐅᑎᒃᓴᓂᒃ. ᐅᑯᐊ ᓵᖓᓯᓯᒪᕙᒃᑐᑦ ᓴᓇᔩᑦ ᐊᒻᒪᓗ
ᓄᓇᓕᖕᓂ ᓯᕗᓕᐅᖅᑎᐅᔪᑦ ᐃᑲᔪᖃᑦᑕᕐᒥᓐᓄᑦ
ᓇᓗᓇᐃᖅᓯᓪᓗᑎᒃ ᐱᓕᕆᔾᔪᑕᐅᔪᓂ ᐱᔾᔪᑕᐅᔪᓂᒃ ᐊᒻᒪᓗ
ᐋᕿᒃᓯᒪᔾᔪᑕᐅᔪᓐᓇᖅᑐᓂᒃ.  

ᐊᒥᓱᑦ ᐃᓄᐃᑦ ᐃᒃᐱᒍᓱᒃᑐᑦ ᐅᑯᐊ ᑎᑎᕋᖅᑕᐅᓯᒪᑦᑎᐊᕆᐊᓖᑦ
ᑲᑎᒪᓃᑦ ᖃᓂᓗᐊᖅᑐᒥᒃ ᐊᔾᔨᒌᖕᓂᖏᓐᓄᑦ ᖃᓕᕇᓕᕐᑎᑦᑎᕙᒃᑐᑦ
ᑭᒡᓕᓯᓂᐊᕐᓂᐊᓵᖅᑎᓪᓗᒋᑦ ᑲᑎᒪᓃᑦ, ᑐᓂᓯᓯᒪᓚᐅᕋᑎᒃ
ᐊᑦᑕᕐᓇᖅᑐᖃᖖᒋᑦᑐᓂ ᐊᒻᒪᓗ ᐃᓗᐊᕆᔭᖏᓐᓂᒃ
ᐱᓂᕐᓗᒃᑕᐅᓯᒪᔪᑦ ᐊᒻᒪᓗ ᐃᓚᖏᑦ ᑲᑎᒪᖃᑎᒋᓗᒋᑦ
ᑭᒡᓕᓯᓂᐊᖅᑎᒃᑯᑦ ᐃᖅᑲᓇᐃᔭᖅᑎᖏᑦ ᓄᓇᓕᖕᓂ
ᓈᓚᒃᑐᖃᓚᐅᖖᒋᓂᖓᓂ. ᐅᑯᐊ ᐱᔾᔪᑎᖏᓂᒃ, ᐊᓯᑦᔩᓚᐅᖅᑐᒍᑦ
ᐋᕿᑦᑎᐊᖅᓯᒪᓂᖅᓴᐅᓪᓗᑎᒃ ᐊᕕᒃᑐᖅᓯᒪᔪᑦ ᐅᖃᐅᔾᔪᐃᔨᑦ
ᑲᑎᒪᓗᑎᒃ ᐃᓄᑭᓐᓂᖅᓴᐅᓂᐊᕐᒪᑕ, ᐊᓯᑦᔨᕐᕕᖃᕈᓐᓇᕐᓗᑎᒃ
ᓄᓇᓕᖕᓂ ᐳᓚᕋᓃᑦ.

ᑕᐃᒪᓗ ᐊᖏᓛᖅ ᐱᔾᔪᑕᐅᔪᖅ ᐱᓇᓱᐊᖃᑎᒋᔭᑦᑎᓂᑦ
ᓇᓗᓇᐃᖅᑕᐅᓯᒪᔪᓂᑦ ᐃᓂᖓ ᐅᑯᐊ ᐸᓖᓯᒃᑯᑦ ᐊᒻᒪᓗ
ᑎᒍᔭᐅᓯᒪᔪᓕᕆᔨᒃᑯᑦ ᐱᓕᕆᖃᑦᑕᕐᓂᖏᓐᓂᒃ

ᐱᓂᖅᓗᒃᓯᕙᓪᓕᐊᓗᑎᒃ ᓄᓇᖅᑲᖅᑳᖅᓯᒪᔪᓂᒃ ᐊᕐᓇᓂᒃ 
ᐊᒻᒪᓗ ᓂᕕᐊᖅᓵᓂᒃ. ᐱᑕᖃᖖᒋᑦᑐᖅ ᑕᑎᒋᔭᐅᓕᕈᓐᓇᖖᒋᑦᑐᑦ
ᐃᖃᖅᑐᐃᕕᓕᕆᓂᖅ - ᑖᒃᑯᐊᓗ ᐸᓖᓯᒃᑯᑦ, ᐃᖃᖅᑐᐃᕖᑦ,
ᑐᖁᖓᔪᓕᕆᔨᒃᑯᑦ, ᐊᒻᒪᓗ ᑎᒍᔭᐅᓯᒪᔪᓕᕆᔨᒃᑯᑦ - ᐊᒻᒪᓗ
ᐅᒃᐱᕈᓱᒃᑐᑦ ᐅᑯᐊ ᐊᕐᓇᐃᑦ ᐊᒻᒪᓗ ᐃᓚᖏᑦ ᑕᒪᒃᑯᓇᖓᑦ
ᐃᑲᔪᖅᑕᐅᖖᒋᑦᑎᐊᖅᑐᑦ ᐱᔭᕆᐊᖃᖅᑕᕋᓗᐊᖏᓐᓂᒃ. ᐃᓄᐃᑦ
ᑲᑉᐱᐊᓱᒃᑐᑦ ᑕᒪᒃᑯᓇᖓᑦ ᐱᓕᕆᔭᐅᔭᕆᐊᒃᓴᖅ ᐊᒻᒪᓗ
ᓵᓚᒋᔪᓐᓇᓐᑕᖏᓐᓂᑦ ᐱᑦᑎᐊᖅᑕᐅᖖᒋᑦᑐᑦ ᐅᖃᕋᓗᐊᖅᑎᓪᓗᒋᑦ
ᐸᓖᓯᒃᑯᓄᑦ ᐅᖃᐅᑎᔭᐅᒐᓗᐊᖅᖢᑎᒃ ᐸᓖᓯᒃᑯᑦ ᓄᓇᓕᖕᓂ.
ᑕᐃᒪᖓᓂᑦ ᐃᓱᒫᓘᑎᑕᖃᖅᑐᖅ ᐅᖃᓪᓚᖃᑎᒌᒍᓐᓇᖖᒋᓗ -
ᐊᕐᓂᖏᓐᓂᒃ ᐊᕙᑖᓂᑦ ᐸᓖᓯᒃᑯᑦ ᐊᒻᒪᓗ ᐃᓚᖏᓐᓄᑦ.
ᑐᓴᓚᐅᖅᑐᒍᑦ ᒫᓐᓇ ᐱᓕᕆᔾᔪᑕᐅᕙᒃᑐᑦ ᐅᖃᐅᓯᕆᒐᓗᐊᖅᖢᒋ
ᐸᓖᓯᒃᑯᑦ, ᖃᐅᔨᓴᖅᑎᓪᓗ ᐸᓖᓯᒃᑯᑦ ᐱᓕᕆᑦᑎᐊᖖᒋᓂᖏᓐᓂᒃ
ᐊᒻᒪᓗ ᐱᓕᕆᔾᔪᑕᐅᔪᑦ ᑕᒪᐃᓐᓄᑦ ᐊᔾᔨᒋᖖᒋᑦᑎᐊᖅᑕᖏᑦ,
ᐊᑑᑎᖃᖖᒋᑦᑎᐊᖅᑐᑦ. ᐊᒥᓱᑦ ᐅᒃᐱᕈᓱᒃᑐᑦ ᑕᒪᒃᑯᐊ
ᑐᖁᔾᔪᑕᐅᖃᑦᑕᖅᑐᑦ ᑕᐃᒪᓐᓇᐃᓐᓂᕋᖅᑕᐅᔪᑦ “ᑐᖁᕕᒃᓴᖓ
ᓈᒻᒪᒃᓯᖕᒪᑦ ᑐᖁᑐᐃᓐᓇᖅᑐᑦ” ᑕᐃᒪᓐᓇᐃᓐᓂᕋᑦᑕᐅᖏᓐᓇᑦᑐᑦ
ᖃᓄᐃᓕᔭᐅᔪᕕᓂᐅᒐᓗᐊᕐᒪᑕ.     

ᐱᖃᑖ ᐱᔾᔪᑕᐅᓚᐅᖅᑐᖅ ᐱᓇᓱᐊᖃᑎᒋᔭᑦᑎᓂᑦ
ᓇᓗᓇᐃᖅᓯᓚᐅᖅᑐᑦ ᑐᓴᒐᒃᓴᓕᕆᔨᒃᑯᑦ ᐅᖃᐅᓯᕆᕙᒍᓯᖏᑦ
ᓄᓇᖅᑲᖅᑳᖅᓯᒪᔪᑦ ᐊᕐᓇᐃᑦ ᐊᒻᒪᓗ ᐱᓂᕐᓗᒃᑕᐅᓯᒪᔪᑦ
ᐱᑦᑎᐊᖅᑕᐅᖖᒋᓂᕐᒧᑦ. ᑭᓇᐅᓂᖏᓐᓂᒃ ᐊᑭᕋᖅᑐᖅᑕᐅᔪᑦ
ᐊᑐᖅᑕᐅᓛᖑᔪᖅ ᑐᓴᒐᒃᓴᓕᕆᔨᒃᑯᓂ, ᐊᒻᒪᓗ ᐱᐅᖖᒋᑦᑐᓂᒃ,
ᑕᐃᒪᓐᓇᐃᑦᑐᐃᓐᓇᐅᓇᓱᒋᑦᑎᓂᖅ ᓄᓇᖅᑲᖅᑳᖅᓯᒪᔪᓂᒃ 
ᐊᕐᓇᓂᒃ ᐊᖏᔪᒥᒃ ᐊᒃᑐᐃᓯᒪᒻᒪᑦ ᐃᓚᒌᓄᑦ. ᐅᑯᐊᑦᑕᐅᖅ
ᑐᑭᓯᕐᓂᕐᓗᒃᑎᑦᑎᕙᒃᑐᑦ ᓄᓇᖅᑲᖅᑳᖅᓯᒪᖖᒋᑦᑐᓂᒃ 
ᑲᓇᑕᒥᐅᓂᑦ ᑕᑯᑎᓪᓗᒋᑦ ᐅᑯᐊ ᐅᓄᖅᑐᐊᓘᓂᖏᓐᓂᒃ
ᐱᑦᑎᐊᖃᑦᑕᐅᑎᕙᖖᒋᓂᖏᑦ ᑐᖖᒐᕝᕕᐅᔪᖅ ᓱᕋᐃᓂᖓᓂᒃ
ᐃᓅᓯᐅᑉ ᐱᔪᓐᓇᐅᑎᖏᓐᓂᒃ ᓄᓇᖅᑲᖅᑳᖅᓯᒪᔪᑦ ᐊᕐᓇᐃᑦ 
ᐊᒻᒪᓗ ᓂᕕᐊᖅᓵᑦ. ᐱᑦᑎᐊᖃᑦᑕᐅᑎᖖᒋᓂᖅ ᑖᒃᑯᓄᖓ
ᓄᓇᖅᑲᖅᑳᖅᓯᒪᔪᑦ ᐊᕐᓇᐃᑦ ᐊᒻᒪᓗ ᓂᕕᐊᖅᓵᑦ ᐃᓅᓯᑦᑎᓂ
ᐱᓕᕆᐊᕆᔭᐅᔭᕆᐊᖃᖅᑐᖅ. ᑕᐃᒪᓐᓇᐅᓂᖓᓄᑦ ᐃᓄᓕᒫᓂᒃ
ᐃᓕᓐᓂᐊᕐᑎᑦᑎᓂᖅ ᓯᕗᓪᓕᖅᐸᐅᑎᑕᐅᔭᕆᐊᖃᖅᐳᑦ.   

ᐊᑕᔪᖅᑕᐅᖅ ᑕᒡᕗᖓᑦᓴᐅᑎᒋᑦ ᓱᕈᓯᓕᕆᔨᒃᑯᓄᑦ
ᑎᒍᑎᖃᑦᑕᖅᑎᓪᓗᒋᑦ ᐊᒻᒪᓗ ᐊᓯᐅᖅᑲᓯᒪᔪᑦ ᐊᒻᒪᓗ
ᐃᓄᐊᖅᑕᐅᓯᒪᔪᑦ ᓄᓇᖅᑲᖅᑳᖅᓯᒪᔪᑦ ᐊᕐᓇᐃᑦ ᐊᒻᒪᓗ
ᓂᕕᐊᖅᓵᑦ. ᐊᓯᑦᔨᖖᒋᒃᑯᓂ ᓱᕈᓯᓕᕆᕕᐅᔪᖅ ᑲᔪᓯᔪᒥᒃ ᑕᒪᒃᑯᐊ
ᐅᓄᖅᓯᕙᓪᓕᐊᓂᐊᖅᑐᑦ ᐱᑦᑎᐊᖅᑕᐅᖖᒋᓂᖅ ᐊᒻᒪᓗ
ᐊᓯᐅᖅᑲᓂᖅ ᐊᒻᒪᓗ ᐱᓗᐊᖅᑕᐅᔪᑦ ᓄᓇᖅᑲᖅᑳᖅᓯᒪᔪᑦ 
ᐊᕐᓇᐃᑦ ᐊᒻᒪᓗ ᓂᕕᐊᖅᓵᑦ.

ᐃᓄᐃᑦ ᐅᖃᓚᐅᖅᑐᑦ ᑕᒪᓐᓇ ᐊᐅᓪᓚᕈᑎᔭᐅᖃᑦᑕᕐᓂᖏᑦ
ᓂᐅᕕᐊᒃᓴᐅᓂᐊᕐᒪᑕ ᑕᐃᒪᓐᓇᐃᑦᑑᔪᖅ ᓄᓇᖅᑲᖅᑳᖅᓯᒪᔪᑦ
ᓄᓇᖏᓐᓂ ᐊᒻᒪᓗ ᐃᓄᒋᐊᒃᑐᓂ ᓄᓇᓕᕐᐸᐅᔭᓂ. ᐅᖃᓚᐅᖅᑐᑦ
ᐅᑯᐊ ᓄᓇᖅᑲᖅᑳᖅᓯᒪᔪᑦ ᐊᕐᓇᐃᑦ, ᓂᕕᐊᖅᓵᑦ, ᐊᒻᒪᓗ
LGBTQ2S ᐅᓄᓗᐊᓕᖅᑐᑦ ᐃᓄᐃᑦ ᓄᓕᐊᖅᑕᐅᓂᐊᕐᒪᑕ
ᑮᓇᐅᔭᓕᐅᕈᑕᐅᓪᓗᑎᒃ ᐊᐅᓪᓚᕈᑎᔭᐅᓯᒪᔪᑦ, ᐊᒻᒪᓗ ᓱᓕ
ᐱᖖᒋᖑᐊᕈᑕᐅᔪᖅ ᑕᒪᓐᓇ ᐊᐅᓪᓚᕈᔾᔭᐅᖃᑦᑕᖅᑐᑦ,
ᐊᑲᐅᖖᒋᓕᐅᕈᑕᐅᔪᖅ ᐃᓗᐊᓂ ᐃᓚᒌᑦ ᐊᒻᒪᓗ ᐊᕙᑖᓂᑦ
ᐊᐅᓚᑦᓯᔩᑦ ᖃᓄᖅ ᓴᐅᒻᒥᑦᑎᐊᕈᓐᓇᕐᒪᖔᑕ ᑕᒪᑐᒥᖓ
ᐊᐅᓪᓚᕈᑎᑕᐅᖃᑦᑕᕐᓂᖏᓐᓄᑦ. ᐅᑯᐊᑦᑕᐅᖅ ᓇᓗᓇᐃᖅᓯᓚᐅᖅᑐᑦ
ᐊᑕᓂᖓᓂᒃ ᑕᒪᒃᑯᓇᖓᑦ ᐊᖅᑯᑎᓂ ᓂᐅᕕᐊᒃᓴᐅᕙᒃᑐᑦ ᐊᒻᒪᓗ
ᐃᑲᔪᕐᕕᐅᔪᓂᑦ ᐲᖅᑕᐅᓯᒪᔪᓂᑦ, ᑕᐃᒪᓗ ᐱᐅᓯᑐᖃᖏᓐᓂ 



1960-ᖏᓐᓂ
ᖃᓄᐃᑦᑐᖃᓚᐅᕐᐸ?
“1960-ᖏᓐᓂ ᖃᓄᐃᓐᓂᖃᓚᐅᖅᓯᒪᓂᖓ”
ᐃᒪᓐᓇᐃᑉᐳᖅ ᓱᕈᓯᕐᓄᑦ/ᓄᑕᖅᑲᓄᑦ
ᐃᓄᓕᕆᔾᔪᑎᒃᓴᒥ ᒪᓕᒐᖁᑎᑖᕐᓯᒪᓚᐅᕐᒪᑕ
ᑲᓇᑕᒥ ᐊᒻᒪᓗ ᐊᕐᓵᖅᓯᔾᔪᑕᐅᖃᑦᑕᓕᕐᑐᓂ
ᓄᓇᖃᖅᑳᖅᑐᒥᓃᑦ ᓱᕈᓯᖏᓐᓂᒃ/
ᓄᑕᕋᖏᓐᓂᒃ ᐊᖏᕐᕋᖏᓐᓂᑦ ᐊᒻᒪᓗ
ᐃᓕᔭᐅᕙᒃᑐᑎᒃᓄᓇᖃᖅᑳᖅᑐᒥᓂᐅᖖᒋᑦᑐᓄᑦ
ᐃᓚᒌᓄᑦ, ᑲᓇᑕᒥ ᐅᕝᕙᓘᓐᓃᑦ ᑲᓇᑕᐅ
ᓯᓚᑖᓄᑦ ᓄᑦᑎᖅᑕᐅᓪᓗᑎᒃ.  ᑕᒪᓐᓇ
ᐊᑐᖅᑕᐅᒋᐊᓕᓚᐅᖅᑐᖅ 1960-ᖏᓐᓂ 
ᐊᒻᒪ ᑲᔪᓯᑎᑕᐅᓯᒪᐃᓐᓇᓚᐅᖅᑐᓂ 
ᑎᑭᑦᑐᒋᑦ ᐊᕐᕌᒍᐃᑦ 1990-ᖏᓐᓄᑦ.VII

ᐊᒻᒪᓗ ᐱᓐᓇᕆᔭᐅᓂᖅᓴᐅᓂᖏᓐᓄᑦ ᐊᖑᑏᓐᓇᐃᑦ
ᑮᓇᐅᔭᓕᐅᕆᐊᖅᓯᒪᔪᑦ ᑲᒻᐸᓂᐅᔪᓂ ᓄᓇᓕᐅᓕᖅᑐᑦ ᐅᑯᐊ
ᓄᓇᖅᑲᖅᑳᖅᓯᒪᔪᓂᒃ ᐊᕐᓇᓂᒃ ᐊᒻᒪᓗ ᓂᕕᐊᖅᓵᓂᒃ
ᐅᓗᕆᐊᓇᖅᑐᒦᑎᑦᑎᔪᑦ ᐱᔭᐅᔪᓐᓇᖅᖢᑎᒃ.1

ᑕᒪᒃᑯᐊ ᐱᔾᔪᑕᐅᔪᑦ ᓵᓯᒪᔭᖏᑦ ᓄᓇᖅᑲᖅᑳᖅᓯᒪᔪᑦ ᐊᕐᓇᐃᑦ
ᐊᒻᒪᓗ ᓂᕕᐊᖅᓵᑦ ᐊᔾᔨᒌᖖᒋᑑᑕᐅᔪᑦ ᐱᔭᕐᓂᖖᒋᑦᑐᑦ ᐊᒻᒪᓗ
ᑕᐃᒪᓐᓇᐃᔾᔪᓯᕆᑎᑕᐅᔪᑦ. ᐃᓄᐃᑦ ᐃᓱᒫᓘᑎᖃᖅᑐᑦ ᖃᓄᖅ
ᑕᒪᓐᓇ ᐋᕿᒍᓐᓇᕐᒪᖔᑦ ᐱᔾᔪᑕᐅᔪᖅ ᐊᑕᔪᖅ ᐱᐅᓯᑐᖃᖏᓐᓂᒃ
ᑐᖁᕋᐃᔪᑦ ᓄᖑᑎᑦᑎᓇᓱᐊᖅᑐᑦ, ᐃᓕᓐᓂᐊᕆᐊᖅᑎᑦᑎᕙᓚᐅᖅᑐᑦ,
ᐊᒻᒪᓗ ᓄᑕᖅᑲᑦ ᑎᒍᔭᐅᓯᒪᔪᑦ, ᐊᑐᓂ ᐃᓅᓯᖏᓐᓂᒃ ᐃᒻᒪᑲᓪᓚᓂᑦ
ᒫᓐᓇᒧᑦ ᐊᒃᑐᐃᓯᒪᔪᖅ, ᐃᓚᓯᒪᖖᒋᑲᓗᐊᕋᒥᒃ ᐅᓗᕆᐊᓇᖅᑐᒥᒃ
ᑕᐃᒪᓐᓇᐃᑦᑐᐃᓐᓇᐅᓇᓱᒋᑦᓯᓂᖅ ᐅᕝᕙᓘᓐᓃᑦ
ᐅᓗᕆᐊᓇᕐᓂᖅᓴᓂᒃ ᐋᓐᓂᖅᑕᐅᔪᓐᓇᖅᑐᑦ. 

ᐃᓚᒌᑦ ᐊᒻᒪᓗ ᐱᓂᕐᓗᒃᑕᐅᓯᒪᔪᑦ ᖃᓄᐃᓕᓐᓂᐊᕐᒪᖔᑕ
ᑐᑭᓯᑎᑕᐅᔪᒪᔪᑦ, ᒪᑐᓯᔪᒪᔪᑦ, ᐊᒻᒪᓗ ᒪᒥᑦᑐᒪᔪᑦ. ᑐᓴᓚᐅᖅᑐᒍᑦ
ᐅᑯᐊ ᓄᓇᓖᑦ ᓇᖕᒥᓂᖅ ᐋᕿᒍᑎᒃᓴᓂᒃ ᑎᒍᒥᐊᖅᑐᑦ
ᐱᑦᑎᐊᖅᑕᐅᖃᑦᑕᖖᒋᓂᖅ ᑭᓯᐊᓂᓕ ᑮᓇᐅᔭᒃᓴᖅᑕᖃᖖᒋᑦᑐᖅ
ᐅᕝᕙᓘᓐᓃᑦ ᐃᓂᖃᕐᑎᑕᐅᖖᒋᑦᑐᑦ ᐱᓕᕆᕕᒃᓴᓄᑦ. ᐃᓄᓕᕆᔨᒃᑯᑦ
ᖃᐅᔨᒪᔭᐅᔪᑦ ᑮᓇᐅᔭᑭᒃᓴᖅᑐᑦ ᐊᒻᒪᓗ ᐃᖅᑲᓇᐃᔭᖅᑎᖏᑦ
ᐱᔭᒃᓴᖏᑦ ᐅᓄᓗᐊᖅᑐᑦ, ᐱᓗᐊᖅᑐᒥᒃ ᐃᓄᑭᑦᑐᓂ,
ᐃᓄᒋᐊᓗᐊᖖᒋᑦᑐᓂ ᐅᕝᕙᓘᓐᓃᑦ ᓄᓇᓕᕋᓛᓂ. ᑕᐃᒪᖓᓂ,
ᐅᑯᐊ ᓄᓇᓖᑦ ᐃᓱᒪᓕᕆᔨᓂᒃ ᐱᑕᖃᖖᒋᑦᑐᑦ ᐊᒻᒪᓗ 
ᐊᓯᖏᓐᓂᒃ ᐃᑲᔪᕈᓐᓇᖅᑐᓂᒃ ᐃᓄᓕᕆᔾᔪᑕᐅᔪᓐᓇᖅᑐᓂᒃ.
ᐃᑲᔪᖅᓯᕕᐅᒍᓐᓇᖅᑐᑦ ᐱᔨᑦᑎᕋᐅᑎᖏᑦ ᑕᒪᐃᓐᓅᖓᖖᒋᓗ -
ᐊᖃᑦᑕᑐᑦ ᐅᕝᕙᓘᓐᓃᑦ ᓄᓇᖅᑲᖅᑳᖅᓯᒪᔪᓂᑦ
ᓯᕗᓕᐅᖅᑕᐅᓯᒪᓇᑎᒃ ᑭᓯᐊᓂ ᒪᓕᒃᑐᑦ ᖃᓪᓗᓈᑎᑐᑦ
ᐱᖏᐊᕈᑕᐅᕙᒃᑐᑦ ᐅᑯᐊ ᐃᓱᒪᔪᑦ “ᒐᕙᒪᒃᑯᑦ ᖃᐅᔨᒪᓂᖅᐸᐅᔪᑦ.”
ᑐᓴᓚᐅᖅᑐᒍᑦ ᑕᒪᒃᑯᐊ ᐱᒋᐊᕈᑕᐅᔪᑦ ᐊᔪᖅᑐᑦ
ᓄᓇᖅᑲᖅᑳᖅᓯᒪᔪᑦ ᐃᓚᒌᓄᑦ. ᑕᐃᒪᓐᓇᐅᓂᖓᓄᑦ, ᐃᓄᐃᑦ
ᑭᓯᐊᓂᐅᓕᖃᑦᑕᖅᑐ ᐃᑲᔪᖅᑕᐅᔪᓚᓪᓗᑎᒃ ᑕᒪᒃᑯᓄᖓ
ᐊᑕᖖᒋᑦᑐᑦ, ᓲᕐᓗ ᓄᓇᓕᖕᓂ ᐃᓐᓇᖏᓐᓄᑦ, ᐱᓕᕆᓇᓱᐊᖅᐸᒃᑐᑦ
ᑭᓯᐊᓂ ᐱᔭᕐᓂᖖᒋᑑᖕᒥᔪᑦ.    

ᐊᒥᓱᑦ ᐃᓄᐃᑦ ᐅᖃᖅᓯᒪᔪᑦ ᐅᖃᐅᓯᕆᓯᒪᔭᕗᑦ ᐊᖏᖃᑎᒋᓪᓗᒋᑦ
ᐊᐅᓚᑦᓯᔨᑦ ᑮᓇᐅᔭᒃᓴᖃᕐᑎᑦᑎᓗᑎᒃ ᓈᒻᒪᒃᑐᓂᒃ
ᐊᑑᑎᖃᑦᑎᐊᖅᑐᓂᒃ ᓴᓇᖃᑎᒌᒍᓐᓇᖅᑐᑦ.

ᖃᐅᔨᒪᔭᖏᓐᓂᒃ ᓄᐊᑦᑎᕗᒍᑦ ᑕᒪᐅᓇ ᐊᕕᒃᑐᖅᓯᒪᔪᖅ
ᐅᖃᐅᔾᔪᐃᔨᐅᔪᑦ ᑲᑎᒪᖃᑎᒋᓪᓗᒋᑦ, ᑲᑎᒪᖃᑎᒋᓪᓗᒋᓪᓗ
ᐱᓇᓱᐊᖃᑎᒋᔭᕗᑦ, ᓄᓇᓕᖕᓂ ᐳᓛᖅᖢᑕ, ᐊᒻᒪᓗ ᐊᒥᓱᑦ
ᐊᓯᖏᓐᓂᑦ ᐃᑲᔫᑎᔪᓂᒃ ᑐᓴᕐᑎᑦᑎᔪᓐᓇᖅᑐᑦ ᐊᑐᐃᓐᓇᐅᔪᑦ
ᑖᒃᑯᓄᖓ ᑲᓇᑕᒥ ᑭᒡᓕᓯᓂᐊᖅᑎᒃᑯᓄᑦ (ᐃᓚᒋᔭᐅᔪᑦ
ᐅᓂᒃᑳᓕᐊᕕᓃᑦ, ᐊᑖᓂ ᐅᖃᖃᑎᒌᒍᑕᐅᓯᒪᔪᑦ ᑎᑎᕋᖅᓯᒪᕗᑦ)
ᐃᑲᔫᑎᓯᒪᔪᑦ ᐱᕙᓪᓕᐊᑎᑦᑎᓪᓗᑕ ᖃᐅᔨᓴᕈᑕᐅᓂᐊᖅᑐᓄᑦ
ᑐᑭᒋᓂᐊᖅᑕᖏᓐᓄᑦ ᐊᒻᒪᓗ ᐊᖁᑎᒋᓂᐊᖅᑕᖏᓐᓄᑦ
ᑭᒡᓕᓯᓂᐊᕐᓂᕐᒧᑦ ᐅᖃᖅᓯᒪᔪᑦ ᐅᕙᓂ ᐅᓂᒃᑳᕐᒥ.



ᐅᓂᒃᑳᓕᐊᖑᓯᒪᔪᑦ
ᐃᓕᔭᐅᓯᒪᖃᑕᐅᓪᓗᑎᒃ
ᑲᓇᑕᒥ ᖃᐅᔨᓇᓱᒃᑏᑦ
ᑐᑭᓯᒋᐊᕐᕕᒃᓴᖁᑎᖏᓐᓄᑦ

ᐅᓂᒃᑳᓕᐊᖑᓯᒪᔪᑦ ᑭᓪᓕᓯᓂᐊᖅᑎᒃᑯᓐᓂᑦ
ᓄᓇᖃᖅᑳᖅᑐᒥᓂᕐᓄᑦ

ᑭᓪᓕᓂᐊᖅᑏᑦ ᑭᖑᓪᓕᐹᖅᓯᐅᑎᒋᓪᓗᒋᑦ ᐅᓂᒃᑳᓕᐊᖓᑦ

ᖃᓄᖅ ᑐᑭᓯᐊᕕᑎᒍᑦ ᐅᓂᒃᑳᖏᑦ:  ᖃᐅᔨᓴᕐᓂᒃᑯᑦ
ᖃᐅᔨᔭᐅᕙᓪᓕᐊᔪᑦ ᑕᕐᓂᒃᑯᑦ ᓄᑕᕇᑦ 
ᐱᓕᕆᐊᖓᓐᓂᑦ

ᑲᓇᑕᐅᑉ ᑲᑎᒪᕕᒡᔪᐊᕐᕕᖓᓂ ᐋᓐᓂᖅᓯᕆᖃᑦᑕᕐᓂ -
ᓕᕆᓂᕐᒧᑦ ᓄᓇᖃᖅᑳᕐᓯᒪᔪᑦ ᐊᕐᓇᖏᓂᒃ
ᑲᑎᒪᔨᕋᓛᖑᑲᐃᓐᓇᖅᑐᑦ ᐅᓂᒃᑳᓕᐊᖏᑦ (2014)

ᐅᓂᒃᑳᓕᐊᖑᓯᒪᔪᑦ ᐊᕐᓇᓄᑦ ᐊᓯᐅᖅᑲᓯᒪᔪᓄᑦ
ᖃᐅᔨᓇᓱᐊᖅᑎᒃᑯᑦ (ᐆᐸᓪ ᖃᐅᔨᓇᓱᒃᓯᒪᓂᖏᑦ)

ᐅᓂᒃᑳᓕᐊᖑᓯᒪᔪᑦ ᓄᓇᕐᔪᐊᕐᒥᐅᓄᑦ ᑲᑎᒪᔨᕐᔪᐊᖏᑦᑕ
ᑲᑎᒪᔨᕋᓛᖏᓐᓄᑦ ᐃᓚᐃᓐᓈᖅᓯᖃᑦᑕᕐᓂᖅ ᐊᕐᓇᓂᒃ
ᓄᖅᑲᖅᑎᑕᐅᓯᒪᓕᖁᓪᓗᒍ

ᐊᓯᐅᓯᒪᔪᑦ ᐊᒻᒪᓗ ᐃᓄᐊᖅᑕᐅᓯᒪᔪᓄᑦ
ᓄᓇᖃᖅᑳᖅᑐᒥᓃᑦ ᐊᕐᓇᖏᑕ:  ᑲᓇᑕᒥ
ᐊᐅᓚᑦᑎᓂᐅᔪᓂᒃ ᕿᒥᕐᕈᐃᓂᖅ, ᑲᓇᑕᒥ ᐳᑭᖅᑕᓖᑦ
(ᐸᓖᓯᒃᑯᑦ) (2014)

ᐅᓂᒃᑳᓕᐊᑦ ᑲᑐᔾᔨᖃᑎᖃᖅᖢᑎᒃ ᐊᒥᐊᓕᒐᐃᑦ
ᑲᒥᓯᓇᖏᓐᓂᒃ ᑭᒃᑯᑐᐃᓐᓇᕐᓄᑦ ᐊᔪᖖᒋᓐᓂᐅᔪᓄᑦ
ᑐᕌᖓᑎᑕᐅᔪᑦ ᐊᓯᐅᔨᔭᐅᓯᒪᔪᓄᑦ ᐊᒻᒪᓗ
ᐃᓄᐊᖅᑕᐅᓯᒪᔪᓄᑦ ᓄᓇᖃᖅᑳᖅᑐᒥᓃᑦ ᐊᕐᓇᖏᑕ 
ᐳᕈᑎᔅ ᑲᓚᒻᐱᐊᒥ

ᑭᓱᓂᒃ ᐃᓕᑦᑎᓯᒪᕕᑖ ᓯᕗᓂᑦᑎᓐᓂᑦ
ᐅᓂᒃᑳᓕᐊᖑᓯᒪᔪᓂᑦ?

ᐱᔾᔪᑎᒋᓪᓗᒍ ᑕᖃᔪᓐᓇᖖᒋᑦᑐᑦ ᐱᓇᓱᐊᑦᑎᐊᖏᓐᓇᖅᑐᑦ ᐃᓚᒌᑦ,
ᓄᓇᖅᑲᑎᒌᑦ, ᐊᒻᒪᓗ ᐊᐅᓚᑦᑎᔩᑦ, ᐱᑦᑎᐊᖅᑕᐅᓂᖏᓐᓂᑦ
ᑲᑉᐱᐊᓇᖅᑐᑰᕐᓂᖏᓐᓄᑦ ᓄᓇᖅᑲᖅᑳᖅᓯᒪᔪᑦ ᐊᕐᓇᐃᑦ ᐊᒪᓗ
ᓂᕕᐊᖅᓵᑦ ᑎᑎᕋᐅᓯᐅᓯᒪᕗᑦ ᐊᒥᓱᓂ ᐅᓂᒃᑳᓂ ᑕᐃᒪᖓᓂ
ᖁᓕᑦ ᐊᕐᕌᒍᓂᑦ. ᐅᑯᐊ ᐅᓂᒃᑳᑦ ᐊᒻᒪᓗ ᐊᑐᓕᖁᔭᐅᔪᑦ
ᐱᓕᕆᐊᖑᓯᒪᓂᖃᖅᐳᑦ ᖃᓄᕆᑦᑐᑐᐃᓐᓇᓂᒃ ᐱᔾᔪᑕᐅᔪᓂᒃ,
ᑕᒪᕐᒥᒃ ᐅᖃᐅᓯᖃᖅᑐᑦ ᑲᑉᐱᐊᓇᖅᑐᑰᕐᓂᖏᓐᓂᒃ
ᐱᑦᑎᐊᖅᑕᐅᖖᒋᓂᖏᓐᓂᒃ ᓄᓇᖅᑲᖅᑳᖅᓯᒪᔪᑦ ᐊᕐᓇᐃᑦ ᑕᒪᐅᓐᓇ
ᐊᔭᐅᖅᑕᐅᓪᓗᑎᒃ ᖃᓪᓗᓇᐃᖓᓕᖅᐸᓪᓕᐊᓂᒃᑯᑦ.

ᐃᓚᖓᑦ ᐱᔾᔪᑕᐅᓗᐊᖅᑐᖅ ᐅᓂᒃᑳᖏᓐᓂᑦ ᒐᕙᒪᑐᖃᒃᑯᑦ
ᑐᓂᓯᓯᒪᔪᑦ ᖃᓄᐃᒻᒪᑦ ᑲᓇᑕ ᐱᔭᕆᐊᖃᖖᒋᓂᖓᓂᒃ ᑲᓇᑕᒥ
ᑭᒡᓕᓯᓂᐊᕆᓂᕐᒥᑦ ᑕᐃᒪᓗ ᐅᓇ ᐱᔾᔪᑕᐅᔪᖅ ᐊᖏᓗᐊᖅᑐᒥᒃ
ᐃᓕᓴᐅᓇᓱᒃᓯᒪᓕᕐᓂᕋᐃᓪᓗᑎᒃ. ᐃᓚᖏᑦ ᐅᖃᐅᔾᔪᐃᔨᐅᔪᑦ
ᐊᔭᐅᕆᔨᐅᔪᑦ ᐊᒻᒪᓗ ᖃᑕᖑᑎᖏᑦ ᑕᐃᒫᑦᑎᐊᖅ ᐊᔾᔨᒌᒥᒃ
ᐃᓱᒫᓘᑎᖃᖅᑐᑦ, ᐃᒃᐱᒍᓱᒃᑐᑦ ᖃᐅᔨᓴᖅᑕᐅᓯᒪᓕᕐᒪᑕ ᑭᓱᓂᒃᓗ
ᖃᐅᔨᓴᐅᑎᖏᓐᓂᒃ ᐋᕿᒍᑎᓂᒃ ᓴᕿᑐᖃᓚᐅᖅᓯᒪᓇᓂ.2 ᐊᒥᓱᑦ
ᑲᑉᐱᐊᓱᓚᐅᖅᑐᑦ ᐅᑯᐊ ᑲᓇᑕᒥ ᑭᒡᓕᓯᓂᐊᖅᑎᑦ
ᓴᖅᑭᑦᑎᓂᐊᕐᒪᖔᑕ ᐅᓂᒃᑳᒥᒃ ᐅᖃᓕᒫᖅᑕᐅᔮᖖᒋᒻᒥᔪᒥᒃ
ᖁᓕᕈᐊᕐᒥᐅᑕᑐᐃᓐᓇᐅᓂᐊᖅᑐᒥᒃ.

ᐅᑯᐊ ᑲᑉᐱᐊᓱᒍᑕᐅᔪᑦ ᑐᑭᖃᖖᒋᑦᑐᑦ. ᒐᕙᒪᒃᑯᓂᑦ ᒐᕙᒪᒃᑯᓄᑦ
ᑕᒪᕐᒥᒃ ᐊᔪᖅᓯᒪᔪᑦ ᐊᑐᓕᖅᑎᑦᑎᓇᓱᑲᓗᐊᕋᒥᒃ ᑕᒪᖏᓐᓂᒃ
ᑖᒃᑯᓂᖓ ᐊᑐᓕᖁᔭᐅᔪᓂᒃ. ᐅᓇ ᓱᓕᔪᒥᒃ ᑕᓗᕈᑯᑎᓇᖅᑐᖅ
ᑕᒪᐃᓐᓄᑦ ᑲᓇᑕᒥᐅᓕᒫᓄᑦ.

ᑕᐃᒪᓐᓇᐅᒐᓗᐊᖅᑎᓪᓗᒍ, ᐅᑯᐊ ᑐᖖᒐᕝᕕᓪᓚᕆᖓᑦ ᑲᓇᑕᒥ
ᑭᒡᓕᓯᓂᐊᖅᑎᑦ ᓴᓇᔭᖏᓐᓄᑦ ᑕᒪᐃᓐᓂᒃ ᑐᑭᓯᑎᑕᐅᑦᑎᐊᕐᓗᑎᒃ
ᐱᔾᔪᑎᖏᓐᓂᒃ ᑲᑉᐱᐊᓇᖅᑐᑰᖅᑎᑦᑎᔪᑦ ᐱᑦᑎᐊᖖᒋᔾᔪᑕᐅᔪᑦ
ᓄᓇᖅᑲᖅᑳᖅᓯᒪᔪᑦ ᐊᕐᓇᓄᑦ ᐊᒪᓗ ᓂᕕᐊᖅᓵᓄᑦ, ᐊᒻᒪᓗ
ᓵᑕᒃᓴᐅᑎᓪᓗᒋᑦ ᒐᕙᒪᒃᑯᑦ, ᐃᑲᔪᕐᕕᑦ, ᐊᒻᒪᓗ ᐊᓯᖏᑦ ᐊᐅᓚᑦᓯᔩᑦ
ᐊᑐᓕᖅᑎᑦᑎᓗᑎᒃ ᐋᕿᐅᑎᒃᓴᓂᒃ. ᖃᐅᔨᒪᔪᒍᑦ ᐃᓚᖏᑦ
ᐃᓗᐊᖏᔾᔪᑎᑦ ᐊᒻᒪᓗ ᐋᕿᐅᑎᔾᔪᑎᒃᓴᐃᑦ ᐃᒪᓐᓇᐃᑦᑐᑦ, 
ᑭᓯᐊᓂ ᑲᒪᒋᑦᑎᐊᕆᐊᖃᖅᑕᕗᑦ ᓱᓕ ᐱᒋᐊᕐᓂᖓ - ᐅᓇ
ᐋᕿᒃᓯᔪᓐᓇᖅᑐᖅ ᑕᑯᔭᐅᑦᑎᐊᕐᓗᑎᒃ ᑕᐃᒪᓐᓇᐅᑎᑦᑎᔪᑦ
ᑲᑉᐱᐊᓇᖅᑐᑰᖅᑎᑦᑎᔪᑦ ᐱᑦᑎᐊᖖᒋᔾᔪᑕᐅᔪᑦ ᓵᓯᒪᔭᖏᑦ
ᓄᓇᖅᑲᖅᑳᖅᓯᒪᔪᑦ ᐊᕐᓇᐃᑦ ᐊᒪᓗ ᓂᕕᐊᖅᓵᑦ, ᐊᒻᒪᓗ
ᐃᒃᐱᒍᓱᑦᑎᐊᕈᓐᓇᖅᑐᑦ ᐊᒻᒪᓗ ᐃᖃᐅᒪᕕᐅᓗᑎᒃ ᐃᓄᖕᓂᒃ
ᐊᓯᐅᓯᒪᔪᓄᑦ.        

ᑕᒪᓐᓇ ᐱᔭᕇᑦᑎᐊᕐᓂᐊᕐᓗᓂ, ᑲᓇᑕᒥ ᑭᒡᓕᓯᓂᐊᖅᑎᒃᑯᑦ
ᖃᐅᔨᓴᖅᓯᓯᒪᔪᑦ 98 ᐅᓂᒃᑳᓂᒃ ᐱᓕᕆᐊᖑᓯᒪᔪᑦ ᑕᒪᑐᒧᖓ
ᑲᑉᐱᐊᓇᖅᑐᑰᖅᑎᑦᑎᔪᑦ ᐱᑦᑎᐊᖖᒋᔾᔪᑕᐅᔪᑦ ᓄᓇᖅᑲᖅᑳᖅᓯᒪᔪᑦ
ᐊᕐᓇᓄᑦ ᐊᒪᓗ ᓂᕕᐊᖅᓵᓄᑦ ᑲᓇᑕᒥ. ᐅᑯᐊ ᐅᓂᒃᑳᑦ ᑖᒃᑯᓇᖓᑦ
ᑭᖑᓂᑦᑎᓂ ᑲᒥᓯᓇᐅᓚᐅᖅᑐᓂᑦ ᑭᒡᓕᓯᓂᐊᖅᑎᓂᑦ, ᑲᓇᑕᒥ
ᒪᓕᒐᓕᐅᖅᑎᕐᔪᐊᒥ ᑲᑎᒪᔨᐅᖏᓐᓇᖅᑐᑦ, ᓄᓇᖏᓐᓂᑦ
ᐃᖏᕐᕋᓯᑎᑕᐅᓯᒪᔪᑦ, ᑲᓇᑕᒥ ᓄᓇᖅᑲᖅᑳᖅᓯᒪᔪᑦ ᐊᐅᓚᑦᓯᔨᖏᑦ,
ᓄᓇᕐᔪᐊᒥ ᑎᒥᖁᑎᒋᔭᐅᔪᑦ ᐊᒻᒪᓗ ᑲᒥᓯᓇᐃᑦ, ᑲᓇᑕᒥ ᐊᒻᒪᓗ
ᓄᓇᕐᔪᐊᒥ ᓄᓇᖃᑎᒌᑦ ᐊᐅᓚᑦᓯᔨᖏᑦ. ᑲᑎᓪᓗᒋᑦ, ᐅᑯᐊ
ᐃᓗᓕᖃᖅᑐᑦ ᐅᖓᑖᓂ 1,200 ᐊᑐᓕᖁᔭᐅᔪᑦ ᐋᕿᒃᑕᐅᖁᓪᓗᒋᑦ
ᐅᓄᖅᓯᓗᐊᖅᑐᑦ ᑲᑉᐱᐊᓱᒃᑎᑕᐅᓂᖏᑦ ᐱᑦᑎᐊᖅᑕᐅᖖᒋᓂᖏᑦ
ᓄᓇᖅᑲᖅᑳᖅᓯᒪᔪᑦ ᐊᕐᓇᐃᑦ ᑲᓇᑕᒥ. 

ᐊᑐᖅᑕᕗᑦ ᐅᑯᐊ ᐊᑐᖅᑕᐅᔪᑦ ᖃᐅᔨᒪᔾᔪᑕᐅᓪᓗᑎᒃ ᓇᓕᐊᒃ
ᑎᑎᕋᖅᓯᒪᔪᑦ ᐃᓚᓕᐅᑎᓂᐊᖅᑐᑦ:

• ᐅᓂᒃᑳᑦ, ᐋᕿᒃᓯᒪᔾᔪᑏᑦ, ᐊᒻᒪᓗ ᐱᓕᕆᐊᒃᓴᓄᑦ ᐸᕐᓇᐅᑎᑦ
ᐱᓪᓗᒋᑦ ᐱᑦᑎᐊᖅᑕᐅᖃᑦᑕᖏᓐᓂᖏᓐᓄᑦ
ᓄᓇᖅᑲᖅᑳᖅᓯᒪᔪᑦ ᐊᕐᓇᐃᑦ ᐊᒻᒪᓗ ᓂᕕᐊᖅᓵᑦ ᑲᓇᑕᒥ;

• ᐅᓂᒃᑳᑦ ᐊᒻᒪᓗ ᐱᓕᕆᐊᒃᓴᓄᑦ ᐸᕐᓇᐅᑎᑦ ᐅᑯᐊ ᐱᓕᕆᔪᑦ
ᐃᓄᖕᓂᒃ ᐊᐅᓪᓚᕈᔾᔨᕙᒃᑐᓂᒃ ᑲᓇᑕᒥ, ᑐᕌᖓᓂᐊᖅᑐᓕᒫᓂ
ᓄᓇᖅᑲᖅᑳᖅᓯᒪᔪᓄᑦ ᐊᕐᓇᓄᒃ ᐊᒻᒪᓗ ᓂᕕᐊᖅᓵᓄᑦ; ᐊᒻᒪᓗ

• ᐅᓂᒃᑳᑦ ᐱᔾᔪᑎᓖᑦ ᒪᓕᒐᓕᕆᓂᕐᒧᑦ ᐊᒻᒪᓗ
ᓄᓇᖅᑲᖅᑳᖅᓯᒪᔪ ᑲᓇᑕᒥ ᐱᔾᔪᑎᓖᑦ ᓄᓇᖅᑲᖅᑳᖅᓯᒪᔪᓂᒃ
ᐊᕐᓇᓂᒃ ᐊᒻᒪᓗ ᓂᕕᐊᖅᓵᓂᒃ ᐊᒻᒪᓗ ᑲᓇᑕᒥᐅᑦ
ᒪᓕᒐᓕᕆᔾᔪᓯᖓᓂᒃ.

ᐅᑯᐊ ᐊᑐᖅᑕᐅᓂᐊᖅᑐᖅ ᐃᓚᕙᓪᓕᐊᓗᒋᑦ ᐊᑎᖏᑦ,
ᐊᑐᐃᓐᓇᐅᔪᑦ ᑲᓇᑕᒥ ᑭᒡᓕᓯᓂᐊᖅᑎᒃᑯᑦ ᖃᕆᓴᐅᔭᓕᕆᔾᔪᑖᓂᒃ
ᐃᑭᐊᕿᕕᖓᓂ. ᑲᔪᓯᓂᐊᕐᒥᔪᖅ ᐊᑯᓂᐅᔪᓂᒃ ᐋᕿᒃᐸᓪᓕᐊᓗᓂ.
ᖃᐃᖁᔨᕗᒍᑦ ᐃᓚᒌᓂᒃ ᐊᒻᒪᓗ ᐱᓂᕐᓗᒃᑕᐅᓂᑯᓂᒃ,
ᓄᓇᖃᑎᖏᑦ, ᓵᑦᑎᓯᒪᕙᒃᑐᑦ ᓴᓇᔩᑦ, ᐅᖃᐅᔾᔪᐃᔨᐅᔪᑦ, ᐊᒻᒪᓗ
ᐊᓯᖏᑦ ᐅᕙᑦᑎᓐᓂᒃ ᖃᐅᔨᑎᑦᑎᓗᑎᒃ ᓇᓕᐊᖕᓂᑐᐃᓐᓇᖅ
ᐊᓯᖏᓐᓂᒃ ᐅᓂᒃᑳᓂᒃ ᐅᑯᐊᓗ ᐃᓚᓕᐅᑎᔪᓐᓇᖅᑐᑦ.  

ᓂᕈᐊᖅᓯᓯᒪᔪᒍᑦ ᐊᑐᕈᒪᓪᓗᒍ ᐅᓇ ᑕᒪᐃᓐᓂᒃ ᕿᒥᕐᕈᐊᑦᑎᐊᕐᓂᖅ
ᐊᒥᓱᓂᒃ ᐱᔾᔪᑎᖃᖅᖢᑕ. ᓯᕗᓪᓕᖅ, ᐅᕙᑦᑎᓂᒃ ᑐᓂᓯᓯᒪᔪᖅ
ᑕᒪᐃᓐᓂᑦ ᒪᓕᒐᕐᑎᒍᑦ ᓄᓇᖃᑎᒌᖖᒋᑦᑐᓂ ᐊᔾᔨᒌᒐᑎᒃ ᑕᐅᑦᑐᖏ
ᐱᑦᑎᐊᖅᑕᐅᖃᑦᑕᖖᒋᑦᑐᓂᒃ ᓄᓇᖅᑲᖅᑳᖅᓯᒪᔪᓂᒃ ᐊᒻᒪᓗ
ᓂᕕᐊᖅᓵᓂᒃ. ᐱᖃᑖ, ᐃᑲᔪᖅᑐᖅ ᐅᕙᑦᑎᓂᒃ ᓇᓗᓇᖅᓯᓪᓗᑕ
ᖃᐅᔨᒪᔭᑦᑎᓂ ᐃᖅᐸᖅᓯᒪᒧᓂᒃ. ᐱᖓᔪᐊ, ᖃᐅᔨᓇᓱᑦᑎᐊᕐᓗᑎᒃ
ᐅᑯᐊᓗ ᐊᑐᓕᖅᑕᐅᖁᔭᐅᔪᑦ ᐊᑐᓕᖅᑕᐅᓂᕐᒪᖔᑕ ᐅᕝᕙᓘᓐᓃᑦ
ᐊᑐᓕᖅᑎᑕᐅᓐᓂᖖᒋᒻᒪᖔᑕ, ᓇᓗᓇᐃᖅᓯᔪᓐᓇᖅᑐᑦ ᐃᑲᔪᕐᕕᐅᔪᑦ
ᑐᓗᖅᑕᐃᑎᖏᓐᓂᒃ ᐊᑐᓕᖅᑕᐅᑎᑦᑎᓂᒃᑯᑦ ᐊᒻᒪᓗ ᑕᒪᒃᑯᐊ
ᐊᑑᑎᖃᖅᑎᓪᓗᒋᑦ.   

ᐅᓇ ᐊᑕᐅᓯᕐᒥᑦ ᑕᐃᒪᓐᓇᐅᓚᐅᖅᓯᒪᖖᒋᑦᑐᖅ ᕿᒥᕐᕈᐊᖅᑕᐅᓗᓂ:
ᐱᑕᖃᕋᓂ ᑲᓇᑕᒥ ᒫᓐᓇᒧᑦ ᐃᓚᖃᖅᑐᑦ ᑕᒪᑐᒥᖓ ᐊᒥᓱᑦ
ᒐᕙᒪᑐᖃᒃᑯᑦ, ᑲᓇᑕᒥ ᐳᕌᕕᓐᓯᐅᔪᑦ, ᐊᒻᒪᓗ ᐊᕕᒃᑐᖅᓯᒪᓂᐅᔪᑦ
ᐅᓂᒃᑳᖏᑦ ᐱᓪᓗᒋᑦ ᐱᑦᑎᐊᖅᑕᐅᖃᑦᑕᖖᒋᓂᖏᓐᓂᒃ
ᓄᓇᖅᑲᖅᑳᖅᓯᒪᔪᑦ ᐊᕐᓇᐃᑦ ᐊᑕᐅᓯᐊᖅᓯᒪᑐᐃᓐᓇᖅ
ᖃᐅᔨᓇᓱᒃᑕᐅᓯᒪᓪᓗᑎᒃ. ᐅᓇ ᓴᓇᓯᒪᓂᖓ ᐱᕙᓪᓕᐊᑎᑕᐅᓯᒪᔪᖅ
ᐅᓂᒃᑳᓂᑦ ᑖᒃᑯᓇᖓᑦ ᒪᓕᒐᓕᕆᓂᕐᒧᑦ ᐋᕿᒃᓯᒪᔾᔪᑎᒃᓴᓄᑦ
ᑲᑐᔾᔨᖃᑎᒌᖏᑦ ᐱᓪᓗᒋᑦ ᐱᑦᑎᐊᖅᑕᐅᖖᒋᓂᖏᓐᓄᑦ
ᓄᓇᖅᑲᖅᑳᖅᓯᒪᔪᑦ ᐊᕐᓇᐃᑦ.3 ᐊᒥᓱᑦ ᐅᓂᒃᑳᓕᐊᕆᓯᒪᔪᑦ
ᕿᒥᕐᕈᐊᖅᑕᐅᓯᒪᕗᑦ ᐊᐅᓪᓗᑎᓪᓗᒍ ᐊᑕᐅᓯᖅ ᐊᕕᒃᑐᖅᓯᒪᔪᖅ
ᐅᕝᕙᓘᓐᓃᑦ ᓄᓇᖓᑦ, ᐊᒻᒪᓗ ᑭᖑᓂᑦᑎᓂ ᑕᐃᒪᓐᓇ
ᑐᑭᓯᓇᑦᑎᐊᖅᑎᒋᔪᒥᒃ ᑕᒪᒃᑭᖅᓯᒪᑦᑎᐊᖅᑐᓂᒃ
ᐅᓂᒃᑳᓕᐅᖅᑐᖃᓚᐅᖅᓯᒪᖖᒋᑦᑐᖅ ᑕᒪᒃᑯᐊ ᓄᓇᖃᑎᒌᖖᒋᑦᑐᓂᑦ
ᐊᐅᓪᓗᑎᔭᐅᔪᓂᑦ ᐅᕝᕙᓘᓐᓃᑦ ᑎᓕᔭᐅᓯᒪᔪ ᑲᓇᑕᒥ
ᑭᒡᓕᓯᓂᐊᖅᑎᒃᑯᑦ. ᐅᓇ ᑕᒪᐃᓐᓄᑦ ᐱᓕᕆᐊᖓ ᕿᒥᕐᕈᐊᕐᓗᒍ
ᐱᓗᐊᖅᑐᒥᒃ ᑕᐃᒪᓗ ᐱᒻᒪᕆᐅᖕᒪᑕ ᓄᓇᖃᑎᒌᖖᒋᑦᑐᓄᑦ
ᑭᒡᓕᓕᐅᖅᓯᒪᖖᒋᓗᐊᕐᓂᖏᓐᓄᑦ ᐊᑯᓂᐅᔪᒥᒃ
ᑐᓗᖅᓯᒪᕝᕕᐅᓕᖅᓯᒪᒻᒪᑦ ᓄᖅᑲᖅᑎᑦᑎᓯᒪᓕᕋᓱᓐᓂᕐᒥᓐᓂ
ᑲᑉᐱᐊᓇᖅᑐᑰᖅᑎᑕᐅᕙᓐᓂᖏᑕ ᓄᓇᖅᑲᖅᑳᖅᓯᒪᔪᑦ ᐊᕐᓇᐃᑦ,
ᓂᕕᐊᖅᓵᑦ, ᐊᒻᒪᓗ LGBTQ2S.

ᑲᓇᑕᒥ ᖃᐅᔨᓇᓱᖕᓂᕐᒥ ᑕᑯᓈᖅᓯᒪᔪᑦ 
98−ᓂᒃ ᐅᓂᒃᑳᓕᐊᖑᔪᓂᒃ
ᐋᓐᓂᕐᓯᕆᖃᑦᑕᕐᓂᕐᒥᒃ ᓄᓇᖃᖅᑳᕐᓯᒪᔪᓂ
ᐊᕐᓇᖏᓂᒃ ᓂᕕᐊᕐᓵᓪᓗ ᑲᓇᑕᒥ.

ᑐᑭᖓ ᖃᐅᔨᒪᔭᕆᐊᓕᖕᓄᑦ ᐃᖅᐸᖅᓯᒪᔾᔪᑕᐅᔪᑦ, ᐱᓕᕆᓯᒪᔪᒍᑦ
ᐱᒻᒪᕆᐅᓂᖅᐸᐅᔪᓂᒃ ᑎᑎᕋᖅᓯᒪᔪᓂᒃ ᕿᒥᕐᕈᐊᖅᓯᒪᓪᓗᑕ
ᐅᓪᓗᒥᒧᑦ ᐅᓂᒃᑳᓂᒃ, ᐃᓕᑕᐅᓇᓱᒃᓯᒪᔪᓂᒃ, ᐊᒻᒪᓗ ᑐᓴᒐᒃᓴᓂ
ᑎᑎᕋᖅᓯᒪᔪᑦ ᐱᓪᓗᒍ ᑲᑉᐱᐊᓇᖅᑐᑰᖅᑎᑕᐅᓂᖏᓐᓄᑦ
ᓄᓇᖅᑲᖅᑳᖅᓯᒪᔪᑦ ᐊᕐᓇᐃᑦ ᐊᒻᒪᓗ ᓂᕕᐊᖅᓵᑦ.
ᐃᓚᕙᓪᓕᐊᖏᓐᓇᕐᓂᐊᖅᑐᖅ ᓅᑉᐸᓪᓕᐊᓗᑕ ᓯᕗᒻᒧᑦ. ᐅᓇ
ᕿᒥᕐᕈᐊᖅᑕᐅᓂᖓ ᑕᒪᑐᒥᖓ ᐃᓄᓕᒫᓄᑦ ᐃᓕᓐᓂᐊᕈᑕ -
ᐅᓂᐊᖅᑐᖅ ᓴᓇᕐᕈᑕᐅᓗ ᐅᓇᓗ ᓯᕗᓂᒃᓴᑦᑎᓂ ᖃᐅᔨᓴᐃᓂᖅ
ᐱᔭᕐᓂᕐᓂᖅᓴᐅᓂᐊᕐᒪᑦ ᐱᔭᕇᖅᓯᒪᓕᕈᑦᑕ ᓴᓇᔭᖏᑦ ᑲᓇᑕᒥ
ᑭᒡᓕᓯᓂᐊᖅᑎᒃᑯᑦ. 

ᐅᓇ ᕿᒥᕐᕈᐊᖅᑕᐅᓂᖓ ᐱᓕᕆᔭᐅᓚᐅᖅᓯᒪᖖᒋᑦᑐᒻ
ᖃᐅᔨᓇᓱᑦᑎᐊᕐᓂᐊᓕᕌᖓᑕ ᖃᓄᖅ ᐊᑐᓕᖁᔭᐅᔪᑦ
ᐅᓂᒃᑳᓕᐊᕆᔭᐅᔪᕕᓂᕐᓂ ᐊᑐᓕᖅᑎᑕᐅᓇᔭᕐᓂᖏᓐᓄᑦ
ᐅᕝᕙᓘᓐᓃᑦ ᐋᒃᑲ. ᑕᐃᒪᓗ ᐅᖓᑖᓄᑦ ᐅᕙᒍᑦ ᐱᓕᕆᐊᕆᔭᑦᑕ
ᐊᒻᒪᓗ ᐃᑲᔫᑎᑦ ᐅᖃᐅᓯᐅᓗᑎᒃ ᐊᑐᓂ 1,200 ᐊᑐᓕᖁᔭᐅᔪᑦ
ᓇᓗᓇᐃᖅᑕᐅᓯᒪᔪᑦ ᒫᓐᓇᒧᑦ, ᐱᒻᒪᕆᐅᕗᖅ ᐃᓕᑦᑎᐊᕋᓱᒡᓗᑕ
ᐱᓕᕆᔾᔪᑕᐅᔪᓂ ᑐᓗᖅᑕᐅᑎᓂᒃ ᑐᓗᖅᑕᐅᑎᑐᖃᓂᒃ
ᐊᑐᓕᖅᑎᑕᐅᓇᓱᐊᖅᑎᓪᓗᒋᑦ ᐊᑐᓕᖁᔭᐅᔪᑦ. ᐅᓇ
ᐃᑲᔪᕐᓂᐊᖅᑐᖅ ᐅᕙᑦᑎᓂᒃ ᐊᑐᖅᓯᑦᑎᐊᕐᓗᑕ ᑲᓇᑕᒥ
ᑭᒡᓕᓯᓂᐊᖅᑎᒃᑯᑦ ᐊᖏᓛᖅ ᐊᑐᓕᖁᔭᖏᑦ ᐱᓕᕆᔭᒃᓴᐅᓗᑎᒃ
ᐊᒻᒪᓗ ᐊᑑᑎᖃᕐᓗᑎᒃ, ᐋᕿᒃᓱᐃᓗᑎᒃ ᑭᖑᓂᑦᑎᓂᒃ ᐊᒻᒪᓗ
ᖃᓕᕇᓕᕐᑎᑦᑎᑕᐃᓕᒪᓗᑕ ᐅᑯᐊ ᐅᖃᐅᓯᐅᔭᕇᖅᓯᒪᔪᓂᒃ.   

ᑕᒪᐃᓐᓄᑦ, ᑕᒪᕐᒥᑦᑎᐊᐸᓗᒃ ᐊᑐᓕᖁᔭᐅᔪᑦ ᐊᑐᓕᖅᑎᑕᐅ -
ᓯᒪᖖᒋᑦᑐᑦ, ᐅᕝᕙᓘᓐᓃᑦ ᐱᕙᓪᓕᐊᓂᖓ ᓱᑲᐃᑦᑐᒻᒪᕆᐋᓗᒃ.
ᐱᔭᕐᓂᖖᒋᑦᒃᑐᖅ, ᑕᐃᒪᓐᓇᐅᒐᓗᐊᖅᑎᓪᓗᒍ, ᖃᐅᔨᓇᓱᒡᖢᒍ
ᖃᓄᖅ ᐊᑐᓕᖅᑎᑕᐅᓇᔭᕐᓂᖓ ᓇᓪᓕᐊᖕᓄᑦ
ᓈᒻᒪᒃᑲᔭᕋᓗᐊᕐᒪᖔᑦ, ᐱᔾᔪᑎᒋᓪᓗᒍ ᐱᐅᓯᖅᑕᖃᖖᒋᑦᑐᖅ
ᑕᐃᒪᓐᓇᐃᓕᐅᕈᑕᐅᔪᓐᓇᖅᑐᓄᑦ. ᐊᒻᒪᓗᑦᑕᐅᖅ, ᒐᕙᒪᒃᑯᑦ
ᑐᓂᓯᓯᒪᓗᐊᕐᐸᖖᒋᒻᒪᑕ ᖃᓄᐃᑉᐸᓪᓕᐊᓂᕐᒥᖕᓂᒃ ᐃᓄᓕᒫᓄᑦ
ᐅᓂᒃᑳᕆᓗᒋᑦ ᐱᓕᕆᓇᓱᐊᖅᑕᑎᒃ ᐊᑐᓕᖅᑎᑦᑎᓇᓱᐊᖅᖢᑎᒃ
ᓇᓪᓕᐊᖕᓂᒃ ᐊᑐᓕᖁᔭᐅᔪᓂᒃ, ᑕᐃᒪᓐᓇᐅᒐᓗᐊᕐᒪᑦ ᓇᖕᒥᓂᖅ
ᐅᓂᒃᑳᓕᐊᕆᓯᒪᔭᒥᖕᓄᑦ, ᐱᓕᕆᐊᒃᓴᓄᑦ ᐸᕐᓇᐅᑎᒥᖕᓄᑦ,
ᐱᓕᕆᑎᑦᑎᔾᔪᑎᒥᖕᓄᑦ, ᐊᒻᒪᓗ ᐱᔨᑦᑎᕋᐅᑎᒥᖕᓄᑦ. 
ᑕᐃᒪᖓᓂᑦ, ᕿᒥᕐᕈᐊᖅᓯᓂᕆᔭᕗᑦ ᓇᓂᓯᓯᒪᔪᑦ ᐅᑯᐊ
ᐊᑐᓕᖅᑎᑦᑎᓇ ᓱᐊᕐᓂᐅᔪᑦ ᐊᐅᓪᓗᔨᓯᒪᔪᑦ ᖃᓄᖅ
ᑭᐅᓂᐊᕆᐊᒃᓴᖅ ᑐᕌᖓᓯᒪᓇᑎᒃ ᓴᐳᓐᓂᐊᕈᑎᒃᓴᓂᒃ.
ᑕᐃᒪᓐᓇᐅᒐᓗᐊᕐᑎᓪᓗᒍ, ᑕᒪᕐᒥᒃ ᐱᖏᐊᕈᑏᑦ 
ᑐᐊᕕᕐᓇᖅᓯᔪᑦ ᐱᓕᕆᔭᐅᑦᑎᐊᑲᓐᓂᕆᐊᖃᖅᑐᑦ.  

ᐊᑖᓂ ᑎᑎᕋᖅᓯᒪᔪᑦ, ᓴᕿᑦᑎᑦᑎᓂᐊᖅᑐᑦ ᐅᓂᒃᑳᓂᑦ
ᑎᑎᕋᖅᓯᒪᔪᓂ ᑖᒃᑯᓄᖓᐅᔪᓂ ᑲᓇᑕᒥ ᑭᒡᓕᓯᓂᐊᖅᑎᒃᑯᑦ
ᑲᑎᒪᔨᑦ ᐊᑐᐊᒐᒃᓴᖏᓐᓂ.4

ᖃᐅᔨᓯᒪᓕᖅᑐᖓ ᐊᒥᓱᓂᒃ ᐊᕐᓇᓂᒃ
ᐱᔭᐅᖃᑦᑕᖅᑐᓂᒃ ᐊᖏᕐᕋᑦᑎᖕᓂᑦ

ᐆᒻᒪᑎᒐ ᐋᓐᓂᐊᔪᖅ
ᐊᒡᒐᒃᑲ ᓴᔪᑦᑐᑦ
ᐃᓗᒃᑯᑦ ᓯᕘᕋᒧᑦ

ᑭᓯᐊᓂᓕ ᓴᖅᑭᔮᕐᑎᔾᔮᖖᒋᑕᕋ ᐃᑉᐱᓐᓂᐊᓂᕋ
ᐊᒻᒪ ᐊᕐᓵᖅᑕᐅᔾᔮᖖᒋᑦᑐᖓ ᑭᓇᐅᓂᖕᓂᒃ

ᐃᖖᒋᒐᖅ ᐱᔭᐅᓯᒪᔪᖅ ᐃᓚᖓᓂᑦ ᕼᐊᐃᕙᐃᒥᑦ, ᐃᖖᒋᒐᖅ ᑎᑎᕋᖅᑕᐅᓯᒪᔪᖅ ᐊᒻᒪᓗ ᓂᐱᓕᐅᖅᑕᐅᓯᒪᔪᖅ ᐱᖃᑎᖃᖅᑐᑎᒃ
ᐃᓕᓐᓂᐊᖅᑐᓂᒃ ‘ᓇ ᐊᒃᓴ ᒋᓚᒃᔫ ᐃᓕᓐᓂᐊᕐᕕᖓᓂᒃ ᑭᑦᓱᒻᑲᓚᒻ ᐃᖅᑭᓖᑦ, ᐳᕈᑎᔅ, ᑲᓚᒻᐱᐊᒥ.  ᐃᖖᒋᒐᐅᑉ ᐊᑎᖓ ᐱᔾᔪᑎᓕᒃ

ᐊᖅᑯᑎᑯᑖᒃ 16-ᒥᒃ ᐊᑯᓐᓂᖓᓃᑦᑐᒥᒃ ᐳᕆᓐᔅ ᔪᐊᔾ ᐊᒻᒪ ᐳᕆᓐᔅ ᕉᐳᑦ, ᒫᓐᓇᓕ ᖃᐅᔨᒪᔭᐅᓕᕐᑐᖅ ᖁᕕᐅᕐᕕᒃ ᐊᖅᑯᑎᑯᑖᒃ.  ᑖᓐᓇ
ᐃᖖᒋᖅᑕᐅᔪᖅ ᐋᓇᓖ ᐹᑯᒧᑦ.  https://www.youtube.com/watch?v=hG_9d260YeI

ᑲᓇᑕᐅᑉ ᐅᓂᒃᑳᖏᑦ ᐱᔾᔪᑎᒋᓪᓗᒍ
ᐋᓐᓂᖅᓱᖅᑕᐅᕙᖁᓇᒋᑦ 
ᓄᓇᖅᑲᖅᑳᖅᓯᒪᔪᑦ ᐊᕐᓇᓂᒃ

ᐅᖃᖅᐸᑦ ᖃᓄᖅ ᐅᓂᒃᑳᖏᓐᓂ: ᖃᐅᔨᓴᕈᑎᑦ
ᓇᓂᔭᐅᓯᒪᔪᑦ ᓄᑲᕇᑦ ᐅᒃᐱᕐᓂᓕᑦ
ᐃᖏᕐᕋᓯᑎᑕᐅᓯᒪᔪᓂ: ᐊᓪᓚᐃᑦ ᐊᕐᓇᐃᑦ
ᑲᑐᔾᔨᖃᑎᒌᖏᑦ ᑲᓇᑕᒥ (2010)

ᐅᑯᐊ ᐊᓪᓚᐃᑦ ᐊᕐᓇᐃᑦ ᑲᑐᔾᔨᖃᑎᒌᖏᑦ ᑲᓇᑕᒥ
ᐱᒻᒪᕆᐅᓂᖅᐸᐅᓯᒪᔪᑦ ᐅᖃᐅᔾᔪᐃᔨᐅᓪᓗᑎᒃ
ᖃᐅᔨᒪᓕᕐᑎᑦᑎᔾᔪᑕᐅᓪᓗᑎᒃ ᐊᒻᒪᓗ ᑐᑭᓯᑎᑦᑎᔾᔪᑕᐅᓪᓗᑎᒃ
ᐋᓐᓂᖅᓯᕆᓂᖅ ᐱᑦᑎᐊᖃᑦᑕᖖᒋᓂᖅ ᑖᒃᑯᓂᖓ
ᓄᓇᖅᑲᖅᑳᖅᓯᒪᔪᑦ ᐊᕐᓇᐃᑦ ᑲᓇᑕᒥ. ᐅᑯᐊ ᓄᑲᕇᑦ ᐅᒃᐱᕐᓂᓕᑦ
ᐃᖏᕐᕋᓯᑎᑕᐅᓯᒪᔪᓂ ᐃᓚᖃᖅᑐᖅ ᐊᖏᔪᒥᒃ ᖃᐅᔨᓴᖅᓯᓪᓗᑎᒃ,
ᐃᓕᓐᓂᐊᕈᑎᑦ, ᐊᒻᒪᓗ ᐊᑐᐊᒐᕐᒥᒃ ᓴᕿᑦᑎᓪᓗᑎᒃ, ᐊᒻᒪᓗ
ᖃᐅᔨᔭᖏᑦ ᐅᓂᒃᑳᓕᐊᕆᓪᓗᒋᑦ ᐅᖃᐅᓯᕆᓪᓗᒋᑦ ᐊᒥᓱᑦ
ᓈᓚᐅᓯᕈᓐᓇᐃᓕᓯᒪᔪᑦ ᐅᓄᓗᐊᒧᑦ ᐊᑎᐅᖃᔪᑦ ᐊᒻᒪᓗ
ᐃᓄᐊᖅᑕᐅᓯᒪᔪᑦ ᑐᖁᑕᐅᓯᒪᔪᑦ ᓄᓇᖅᑲᖅᑳᖅᓯᒪᔪᑦ ᐊᕐᓇᐃᑦ.5

ᐅᑯᐊ ᐊᓪᓚᐃᑦ ᐊᕐᓇᐃᑦ ᑲᑐᔾᔨᖃᑎᒌᖏᑦ ᑲᓇᑕᒥ ᓇᓂᓯᓯᒪᔪᑦ
ᐅᓄᓛᑦ ᐊᓯᐅᖅᑲᓯᒪᔪᑦ ᐊᒻᒪᓗ ᑐᖁᖓᔪᑦ ᐅᐊᖕᓇᖓᓂ ᑲᓇᑕᐅᑉ,
ᐅᑯᐊᓗ ᐅᖓᑖᓂ ᐊᕝᕙᖓᑕ ᐅᑯᐊ ᑐᖁᓯᒪᔪᑦ ᐅᕝᕙᓘᓐᓃᑦ
ᐊᓯᐅᓯᒪᔪᑦ ᐊᑖᓃᑦᑐᑦ 21-ᓂᒃ ᐅᑭᐅᓕᑦ, ᐊᒻᒪᓗ ᐅᑯᐊ
ᓄᓇᖅᑲᖅᑳᖅᓯᒪᔪᑦ ᐊᕐᓇᐃᑦ ᑕᐃᒪᓐᓇᐅᑕᐅᔭᑦᑐᑦ ᐅᓄᕐᓂᖅᓴᐅᔪᑦ
ᓄᓇᖅᑲᖅᑳᖅᓯᒪᔫᖖᒋᑦᑐᓂᑦ ᐊᕐᓇᓂᑦ ᑐᖁᑕᖃᑦᑕᖅᑐᑦ
ᖃᐅᔨᒪᖖᒋᑕᖏᓐᓂᑦ.

ᐅᑯᐊ ᐅᓂᒃᑳᑦ ᐅᖃᖅᓯᒪᔪᑦ ᐊᒃᑐᖅᑕᐅᓯᒪᓂᖏᓐᓂᒃ ᖃᓪᓗᓈᓄᑦ
ᐃᓅᓯᕆᔭᖏᓐᓄᑦ. ᐅᑯᐊ ᐃᓚᒋᔭᐅᔪᑦ ᑭᒡᒐᖅᑐᖅᑕᐅᖖᒋᓗᐊᖅᑐᑦ
ᓄᓇᖅᑲᖅᑳᖅᓯᒪᔪᑦ ᓄᑕᖅᑲᑦ ᐃᓄᓕᕆᔨᒃᑯᓂᑦ ᐱᔭᐅᓯᒪᔪᑦ,
ᐃᓅᓯᕆᔭᐅᓚᐅᖅᑐᓂᑦ ᐊᒃᑐᖅᑕᐅᓯᒪᔪᑦ ᖁᐊᖅᓴᕐᓇᖅᑐᑰᖅᓯᒪᔪᑦ,
ᐊᖓᔮᕐᓗᖃᑦᑕᖅᑐᑦ ᓄᖅᑲᕈᓐᓇᐃᓕᓯᒪᔪᑦ, ᐊᕕᓕᒑᖏᓐᓇᖅᑐᑦ
ᐃᓚᒌᑦ, ᐊᒻᒪᓗ ᖁᓄᔪᕐᓂᐊᖅᑕᐅᖃᑦᑕᕐᓂᖅ. ᐅᑯᐊ ᐅᓂᒃᑳᑦ
ᓴᖅᑭᑎᑦᑎᓯᒪᖕᒥᔪᑦ ᖃᓄᐃᒻᒪᑦ ᑕᐃᒪᓐᓇᐅᕙᖕᒪᖔᑕ
ᐃᓅᓯᓕᕆᓂᕐᒥ ᑮᓇᐅᔭᓕᕆᓂᕐᒥ ᑕᐃᒪᓐᓇᐃᔾᔪᑎᓖᑦ
ᑯᐊᖅᓴᖅᓇᖅᑐᑰᓕᖃᑦᑕᖅᑐᑦ, ᓲᕐᓗ ᑳᖃᑦᑕᖅᑐᑦ, ᐋᓐᓂᐊᖃᑦᑕᖅᑐᑦ,
ᐊᖏᕐᕋᑲᖖᒋᑦᑐᑦ, ᐊᒻᒪᓗ ᑎᒍᔭᐅᓯᒪᔪᑦ. ᐃᓱᐊᓂ, ᐅᓇ ᐅᓂᒃᑳᖅ
ᖃᐅᔨᒪᖁᔨᕗᖅ ᐅᑯᐊ ᐸᓖᓯᒃᑯᑦ ᐊᒻᒪᓗ ᓱᕈᓯᓕᕆᔨᒃᑯᑦ
ᓴᐳᒻᒥᖖᒋᑦᑎᐊᖅᑐᑦ ᐱᓕᕆᔾᔪᑎᒋᔭᒥᒍᑦ ᐱᓕᕆᔭᕆᐊᓕᖕᓄᑦ
ᑕᐃᒪᓐᓇᐃᑐᓪᓚᕆᖕᓃᑎᓪᓗᒋᑦ ᓄᓇᖅᑲᖅᑳᖅᓯᒪᔪᑦ ᐊᕐᓇᐃᑦ
ᐊᒻᒪᓗ ᓂᕕᐊᖅᓵᑦ ᐊᑦᑕᕐᓇᖅᑐᒦᓕᖅᑎᓪᓗᒋᑦ ᖁᐊᖅᓵᕐᓇᖅᑐᒧᑦ.
ᐅᑯᐊ ᐊᓪᓚᐃᑦ ᐊᕐᓇᐃᑦ ᑲᑐᔾᔨᖃᑎᒌᖏᑦ ᑲᓇᑕᒥ ᐅᓂᒃᑳᖓᑦ
ᐅᖃᖅᓯᒪᔪᖅ ᑕᒪᕐᒥᒃ ᓴᐳᓐᓂᐊᕈᑎᑦ ᐊᒻᒪᓗ ᖃᓄᐃᓕᖓᑎᓪᓗᒋᑦ
ᐱᓕᕆᔾᔪᑕᐅᔪᓐᓇᖅᑐᑦ ᐱᑕᖃᕆᐊᖃᖅᑐᑦ ᑭᖖᒎᒪᓇᖅᑐᑦ
ᐋᕿᒃᓂᐊᕐᓗᒍ ᑕᒪᓐᓇ ᖁᐊᖅᓵᕐᓇᖅᑐᒦᑎᑕᐅᓂᖓᑦ.6

ᓴᕿᔮᖖᒋᑦᑐᑦ ᐊᕐᓇᐃᑦ: ᑐᓴᕐᑎᑦᑎᔾᔪᑎᑦ
ᐱᓕᕆᐊᒃᓴᓄᑦ - ᐅᓂᒃᑳᖓᒃ ᐊᓯᐅᖅᑲᓯᒪᔪᑦ ᐊᒻᒪᓗ
ᐃᓄᐊᖅᑕᐅᓯᒪᔪᑦ ᐊᕐᓇᐃᑦ ᐊᒻᒪᓗ ᓂᕕᐊᖅᓵᑦ
ᑲᓇᑕᒥ, ᐅᓂᒃᑳᖓ ᑲᑎᒪᔨᕋᓛᖑᖅᑎᑕᐅᓯᒪᔪᑦ
ᑯᐊᖅᓵᕐᓇᖅᑐᑰᖅᑎᑕᐅᖃᑦᑕᕐᓂᖏᓐᓄᑦ
ᓄᓇᖅᑲᖅᑳᖅᓯᒪᔪᑦ ᐊᕐᓇᐃᑦ (2014)    

ᑕᐃᑲᓂ 2013, ᒐᕙᒪᑐᖃᒃᑯᑦ ᓴᕿᑦᑎᓚᐅᖅᑐᑦ ᑲᑎᒪᔨᕋᓛᓂᒃ
ᖁᐊᖅᓵᕐᓇᖅᑐᑰᖅᑎᑕᐅᖃᑦᑕᕐᓂᖏᓐᓄᑦ ᓄᓇᖅᑲᖅᑳᖅᓯᒪᔪᑦ
ᐊᕐᓇᐃᑦ. ᐅᑯᐊ ᐱᓕᕆᔾᔪᑕᐅᒋᐊᖅᓯᒪᔪᑦ “ᓈᓚᒡᓗᑎᒃ
ᑐᐊᕕᕐᓇᓛᖑᓕᖅᑐᓂᒃ ᐱᓕᕆᔭᕆᐊᖃᓪᓚᕆᓕᖅᑐᑦ
ᐊᓯᐅᖅᑲᓯᒪᔪᓄᑦ ᐊᒻᒪᓗ ᐃᓄᐊᖅᑕᐅᓯᒪᔪᓄᑦ ᐱᑦᑎᐊᖅᑕᐅ -
ᓯᒪᖖᒋᑦᑐᑦ ᐊᕐᓇᐃᑦ ᑲᓇᑕᒥ, ᐊᒻᒪᓗ ᐋᕿᒍᑎᒃᓴᓂᒃ
ᐅᖃᐅᓯᕆᓂᐊᕐᓗᒍ ᑕᒪᒃᑯᐊ ᐱᒋᐊᕐᕕᐅᔪᑦ ᐱᑦᑎᐊᖅᑕ -
ᐅᖖᒋᔾᔪᑕᐅᔪᑦ ᓄᓇᖅᑲᖅᑳᖅᓯᒪᔪᓄᑦ ᐊᕐᓇᓄᑦ.”7 ᐅᓇ
ᑲᑎᒪᔨᕋᓛᑦ ᐅᓂᒃᑳᖓ, ᑕᑯᒃᓴᐅᖖᒋᑦᑐᖅ ᐊᕐᓇᖅ: ᐱᓕᕆᐊᒃᓴᓄᑦ
ᐱᓕᕆᖁᔨᓕᖅᑐᑦ, ᐋᕿᒃᓯᒪᔭᖓᑦ ᐱᖓᓱᓂᒃ ᑐᑭᖃᖅᑐᖅ:
ᐱᑦᑎᐊᖅᑕᐅᖖᒋᓐᓂᖅ ᐊᒻᒪᓗ ᑕᐃᒪᓐᓇᐃᑎᑦᑎᔪᑦ
ᓴᖅᑭᕝᕕᒋᔭᖏᑦ; ᓵᑦᑎᓯᒪᕙᒃᑐᑦ ᓴᓇᔩᑦ ᐃᑲᔪᖅᑕᐅᓗᑎᒃ; ᐊᒻᒪᓗ
ᐱᓂᕐᓗᒃᑕᐅᑦᑕᐃᓕᑎᑦᑎᓂᖅ ᑖᒃᑯᓂᖓ ᓄᓇᖅᑲᖅᑳᖅᓯᒪᔪᑦ
ᐊᕐᓇᐃᑦ ᐊᒻᒪᓗ ᓂᕕᐊᖅᓵᑦ. ᑲᑎᒪᔨᕋᓛᑦ ᐃᓄᓕᒫᓂᒃ
ᑲᑎᒪᑎᑦᑎᓚᐅᖅᑐᑦ ᓈᓚᒡᖢᑎᒃ ᐅᖃᐅᓯᒃᓴᖏᓐᓂᒃ ᐃᓚᒌᑦ
ᐊᒻᒪᓗ ᐊᓯᐅᖅᑲᓯᒪᔪᑦ ᐊᒻᒪᓗ ᐃᓄᐊᖅᑕᐅᓯᒪᔪᑦ
ᓄᓇᖅᑲᖅᑳᖅᓯᒪᔪᑦ ᐊᕐᓇᐃᑦ, ᐊᒻᒪᓗ ᑲᑎᒪᖃᑎᒋᓪᓗᒋᑦ
ᖃᐅᔨᒪᔪᕐᔪᐊᑦ ᐊᒻᒪᓗ ᓵᑦᑎᓯᒪᕙᒃᑐᑦ ᓴᓇᔩᑦ. ᐅᓇ ᐅᓂᒃᑳᖅ
ᓴᕿᑦᑎᓯᒪᔪᖅ 16-ᓂᒃ ᐊᔾᔨᒌᖖᒋᑦᓯᐊᖅᑐᓂᒃ ᐊᑐᓕᖁᔭᐅᔪᓂᒃ
ᐱᐅᓯᕚᓪᓕᖁᓪᓗᒍ ᐱᑦᑎᐊᖅᑕᐅᖃᑦᑕᕈᓐᓃᕐᓗᑎᒃ
ᓄᓇᖅᑲᖅᑳᖅᓯᒪᔪᑦ ᐊᕐᓇᐃᑦ ᐊᒻᒪᓗ ᓂᕕᐊᖅᓵᑦ.8

ᐅᓂᒃᑳᖅ ᐊᓯᐅᖅᑲᓯᒪᔪᑦ ᐊᕐᓇᐃᑦ ᑲᑎᒪᔨᖏ
ᑭᒡᓕᓯᓂᐊᕐᓂᕐᒧᑦ (ᐅᐹᓪ ᑲᒥᓴ, ᐳᕈᑎᔅ ᑲᓚᑉᐱᐊ)  

ᐳᕈᑎᔅ ᑲᓚᑉᐱᐊ ᓴᕿᑦᑎᓯᒪᕗᑦ ᐊᓯᐅᖅᑲᓯᒪᔪᑦ ᐊᕐᓇᐃᑦ
ᑲᑎᒪᔨᖏᑦ ᑭᒡᓕᓯᓂᐊᖅᑎᑦ (ᐅᑯᐊ “ᐅᐹᓪ ᑭᒡᓕᓯᓂᐊᖅᑎᑦ”)
ᑕᐃᑲᓂ 2010. ᐱᔾᔪᑎᒋᓪᓗᒍ ᖃᐅᔨᓇᓱᑦᑎᐊᕐᓗᖏᑦ ᐸᓖᓯᒃᑯᓂᑦ
ᖃᐅᔨᓴᖅᑕᐅᓯᒪᔪᑦ ᑕᒪᒃᑯᓂᖓ ᐊᕐᓇᓂᒃ ᐊᓯᐅᖃᔪᓂᒃ ᕚᓐᑰᕙᒥ
ᑕᐅᓐᓇᐅᖓᓂ ᑲᓇᖕᓇᖓᓂ ᐊᕙᑖᓂᑦ 1997 ᐊᒻᒪᓗ 2002
ᐊᒻᒪᓗ ᐱᓕᕆᐊᕆᖃᑦᑕᖅᓯᒪᔭᑦ ᐱᕋᔭᒃᓯᒪᓂᖓᓄ ᑎᒍᔭᐅᓯᒪᔪᖅ
ᐅᓛᐳᑦ ᐱᒃᑕᓐ. ᐅᓇ ᐅᐹᓪ ᑭᒡᓕᓯᓂᐊᖅᑎᑦ ᐊᓯᐅᖅᑲᓯᒪᔪᓄᑦ
ᐊᕐᓇᓄᑦ ᐊᒻᒪᓗ ᐊᒥᓱᒻᒪᕆᐋᓗᐃᑦ ᐃᓄᐊᖅᑕᐅᓯᒪᔪᑦ.  

ᑖᒃᑯᓇᖓᑦ 63 ᐊᑐᓕᖁᔭᐅᔪᑦ ᐊᑕᔪᑦ ᐸᓖᓯᒃᑯᑦ
ᐱᓕᕆᑦᑎᐊᖅᓯᒪᖖᒋᓂᖏᓐᓄᑦ, ᐃᓚᒋᔭᐅᔪᑦ ᖃᓄᑐᐃᓐᓇᖅ
ᐱᓕᕆᔾᔪᓯᖏᓐᓄᑦ, ᖃᐅᔨᓴᕈᓯᖏᑦ, ᑎᒍᔭᐅᑎᑦᑎᔾᔪᓯᖏᑦ, ᐊᒻᒪᓗ
ᐃᓚᒌᑦᑎᐊᖖᒋᑦᑐᑦ ᐊᕙᑖᓂᑦ ᐸᓖᓯᒃᑯᑦ ᐱᔨᑦᑎᕋᖅᑎᑦ ᐊᒻᒪᓗ
ᓄᓇᓖᑦ. ᐊᑐᓕᖁᔭᐅᕗᑦ ᐅᑯᐊ ᐸᓖᓯᒃᑯᑦ ᐳᑭᖅᑕᓖᑦ ᐊᒻᒪᓗ
ᕚᓐᑰᕙ ᐸᓖᓯᒃᑯᑦ ᒪᒥᐊᓪᓗᑎᒃ ᐃᓚᖏᓐᓄᑦ ᐊᓯᐅᖅᑲᓯᒪᔪᑦ
ᐊᒻᒪᓗ ᐃᓄᐊᖅᑕᐅᓯᒪᔪᑦ ᓄᓇᖅᑲᖅᑳᖅᓯᒪᔪᑦ ᐊᕐᓇᐃᑦ, ᐅᑯᐊ
ᐳᑭᖅᑕᓖᑦ ᐸᓖᓯᒃᑯᑦ ᐱᐅᓯᕚᓪᓕᕐᓗᒍ ᓄᓇᓕᖕᓂ
ᑭᐅᓯᔾᔪᑎᒋᖃᑦᑕᖅᑕᖏᑦ ᐊᓯᐅᖅᑲᓯᒪᔪᓄᑦ, ᐊᒻᒪᓗ ᐅᑯᐊ
ᐊᕕᒃᑐᖅᓯᒪᔪᑦ ᑲᓇᑕᒥ ᐊᑭᓖᓗᑎᒃ ᐊᒃᑐᖅᑕᐅᓯᒪᔪᓄᑦ ᐊᒻᒪᓗ
ᐱᐅᓯᕚᓪᓕᖅᑎᓪᓗᒋᑦ ᐊᕐᓇᐃᑦ ᐊᑐᕈᓐᓇᖅᑕᖏᑦ ᐃᓄᓕᒫᓂ
ᐃᖏᕐᕋᔾᔪᑏ.9

ᐅᑯᐊ ᑲᓇᑕᒥ ᐳᕌᕕᓐᓯᐅᔪᑦ ᐃᒻᒥᒎᖅᑐᑦ ᐅᖃᐅᔾᔪᐃᔨᑦ
ᐅᔾᔨᖅᑐᖅᑎᐅᓂᐊᖅᑐᑦ ᐊᑐᓕᖅᑎᑕᐅᕙᓪᓕᐊᔪᓂᒃ ᐅᐹᓪ
ᑭᒡᓕᓯᓂᐊᖅᑎᒃᑯᑦ ᐊᑐᓕᖁᔭᖏᓐᓂᒃ ᑕᐃᑲᓂ 2012.
ᑕᐃᒪᓐᓇᐅᒐᓗᐊᖅᑎᓪᓗᒋᑦ, ᓄᖃᓚᐅᖅᑐᖅ ᑕᐃᑲᓂ 2013 
ᐊᒻᒪᓗ ᐱᕙᓪᓕᐊᓂᖓ ᑭᖑᕙᖅᓯᒪᔪᖅ.10

ᓄᓇᕐᔪᐊᒥ ᓯᓚᕐᔪᐊᒥ ᐅᓂᒃᑳᑦ ᐱᔾᔪᑎᓖᑦ
ᐱᑦᑎᐊᖅᑕᐅᖖᒋᓂᓕᕆᓂᕐᒧᑦ ᓄᓇᖅᑲᖅᑳᖅᓯᒪᔪᑦ
ᐊᕐᓇᖏᓐᓂ ᐊᒻᒪᓗ ᓂᕕᐊᖅᓵᑦ ᑲᓇᑕᒥ

ᐅᓂᒃᑳᖅ ᑭᒡᓕᓯᓂᐊᕐᓂᕐᒧᑦ ᐱᔾᔪᑎᒋᓪᓗᒍ ᑲᓇᑕᒥ
ᑲᑎᒪᔨᕋᓛᑦ ᓄᖑᑎᑕᐅᖁᓪᓗᒋ ᐊᑭᕋᖅᑐᖅᑕᐅᓂᖏᑦ
ᐊᕐᓇᐃᑦ ᑕᒡᕘᓇ ᒪᓕᒐᖅᑎᒍᑦ ᐃᓚᖓ 8
ᓂᕈᐊᖅᑕᐅᓯᒪᔪᓐᓇᖅᑐᖅ ᑭᖑᓪᓕᕐᒧᑦ
ᑲᑎᒪᕕᒃᔪᐊᕈᑕᐅᓗᓂ ᐱᑕᖃᕈᓐᓃᖅᑎᓪᓗᒋᑦ
ᖃᓄᑐᐃᓐᓇᖅ ᐱᓯᒪᔪᑦ ᐊᑭᕋᖅᑐᖅᑐᑦ ᐊᕐᓇᓂᒃ
(30 ᒫᑦᓯ 2015)

ᑕᐃᑲᓂ 2015, ᑲᑎᒪᔨᕋᓛᑦ ᓄᖃᖅᑎᑦᑎᓇᓱᐊᖅᑐᑦ
ᐊᑭᕋᖅᑐᖅᑕᐅᖃᑦᑕᕐᓂᖏᓐᓂᒃ ᐊᕐᓇᐃᑦ, ᐅᑯᐊ
ᑲᑎᒪᔨᐅᖏᓐᓇᖅᑐᑦ ᔪᓇᐃᑎᑦ ᓇᐃᓴᓐ, ᖃᐅᔨᓇᓱᑦᑎᐊᓲᑦ
ᑲᓇᑕᐅᑉ ᑭᐅᓯᔾᔪᑎᒋᔭᖏᓐᓂᒃ ᐱᑦᑎᐊᖅᑕᐅᖖᒋᑎᓪᓗᒋᑦ
ᓄᓇᖅᑲᖅᑳᖅᓯᒪᔪᑦ ᐊᕐᓇᐃᑦ. ᐅᑯᐊ ᑲᑎᒪᔨᐅᖏᓐᓇᖅᑐᑦ
ᓇᓂᓯᓚᐅᖅᑐᑦ ᐊᒃᓱᕈᓐᓇᖅᑑᓕᖅᑐᒥᒃ ᐱᓕᕆᔾᔪᑎᖃᖖᒋᑦᓯᐊᖅᑐᑦ
ᐱᓕᕆᓂᐊᕐᓗᒋᑦ ᑕᒪᒃᑯᐊ ᐱᑦᑎᐊᖖᒋᓐᓂᐅᔪᑦ. ᑕᐃᑲᓂ 38
ᐊᑐᓕᖁᔭᖏᒃ ᒐᕙᒪᒃᑯᑦ ᐅᖃᐅᓯᖃᖅᑐᑦ ᐃᓅᓯᓕᕆᓂᕐᒥ-
ᑮᓇᐅᔭᑎᒍᑦ ᐱᕙᓪᓕᑎᑦᑎᓂᕐᒥ ᑕᐃᒪᓐᓇᐅᑎᑦᑎᔪᑦ
ᐱᑦᑎᐊᖃᑦᑕᐅᑎᖖᒋᓐᓂᕐᒧᑦ ᐊᒻᒪᓗ ᒪᓕᒐᓕᕆᔨᑦ
ᐃᖃᖅᑐᐃᔪᓕᕆᔨᑦ ᐱᓕᕆᔾᔪᑖ ᐱᖃᖖᒋᑦᑐᖅ ᑭᐅᓯᑦᑎᐊᕆᐊᒃᓴᖅ
ᐊᑑᑎᖃᖅᑐᓄᑦ ᐋᕿᒍᑎᒃᓴᓄᑦ ᐱᑦᑎᐊᖖᒋᔾᔪᑕᐅᔪᓄᑦ. ᐅᑯᐊ
ᑲᑎᒪᔨᕋᓛᑦ ᐊᑐᓕᖅᑕᐅᖁᔨᓚᐅᖅᑐᑦ ᓴᖅᑭᑦᑎᓪᓗᑎᒃ
ᖃᓄᐃᓕᐅᕈᑕᐅᔪᓐᓇᖅᑐᓂᒃ ᒥᐊᓂᕆᓗᒋ ᐊᒻᒪᓗ
ᖃᐅᔨᓇᓱᑦᑎᐊᕐᓗᒋᑦ ᐊᑐᓕᖅᑎᑕᐅᕙᓪᓕᐊᓗᑎᒃ ᐊᑎᓕᖁᔭᑎᒃ.11

ᐊᓯᐅᖅᑲᓯᒪᔪᑦ ᐊᒻᒪᓗ ᐃᓄᐊᖅᑕᐅᓯᒪᔪᑦ ᐊᕐᓇᐃᑦ
ᐳᕈᑎᔅ ᑲᓚᑉᐱᐊ, ᑲᓇᑕᒥ, ᐊᒥᐊᓕᒐᓂ ᑲᒥᓴᓐ
ᐃᓅᓯᕐᒥ ᐱᔪᓐᓇᕐᓂᖃᕐᓂᕐᒧᑦ (21 ᑎᓯᐱᕆ 2014)

ᐅᑯᐊ ᐊᒥᐊᓕᒐᓄᑦ ᑲᒥᓴᓐᒋᔭᐅᔪᑦ ᐱᓪᓗᒍ ᐃᓅᓯᕐᒥ
ᐱᔪᓐᓇᕐᓂᖃᕐᓂᖅ ᐅᓂᒃᑳᖓᑦ, ᐊᓯᐅᖅᑲᓯᒪᔪᑦ ᐊᒻᒪᓗ
ᐃᓄᐊᖅᑕᐅᓯᒪᔪᑦ ᓄᓇᖅᑲᖅᑳᖅᓯᒪᔪᑦ ᐊᕐᓇᐃᑦ ᐳᕈᑎᔅ
ᑲᓚᑉᐱᐊᒥ, ᑕᑯᓐᓇᖅᑐᑦ ᐃᓗᓕᖏᓐᓂᒃ ᑖᒃᑯᐊ
ᓄᓇᖅᑲᖅᑳᖅᓯᒪᔪᑦ ᐊᓯᐅᓯᒪᔪᑦ ᐊᒻᒪᓗ ᐃᓄᐊᖅᑕᐅᔪᕕᓃᑦ
ᐊᒥᓲᓕᖅᑐᓂ ᐅᑭᐅᓂ ᐊᒻᒪᓗ ᑲᓇᑕᐅᑉ ᒐᕙᒪᒃᑯᖏᑕ ᑭᐅᔾᔪᑎᖓ.
ᐅᓇ ᐅᓂᒃᑳᖅ ᑎᓕᐅᕆᔪᖅ ᒐᕙᒪᒃᑯᑦ ᐱᓕᕆᓗᑎᒃ ᑖᒃᑯᐊ
ᐱᔾᔪᑕᐅᔪᓄᑦ ᐊᔪᖏᑦᑐᑦ ᑭᓯᐊᓂ ᐱᓕᕆᐊᖑᒍᑎᒃ
ᑕᐃᒪᓐᓇᐃᑎᑦᑎᕕᐅᔪᑦ. ᐅᖃᖅᓯᒪᔪᖅ ᖃᐅᔨᒪᖁᔨᓪᓗᑎᒃ ᐅᑯᐊ
ᐸᓖᓯᒃᑯᑦ ᓄᖃᖅᑎᑦᑎᓇᓱᖖᒋᑦᓯᐊᖅᑐᑦ ᐱᑦᑎᐊᖅᑕ -
ᐅᖖᒋᓂᖏᓐᓂᒃ ᓄᓇᖅᑲᖅᑳᖅᓯᒪᔪᑦ ᐊᕐᓇᐃᑦ, ᓴᐳᒻᒥᔭᐅᓇᑎᒃ,
ᐊᒻᒪᓗ ᖃᐅᔨᓴᖅᑕᐅᓇᓱᓗᐊᖅᓯᒪᒐᑎᒃ ᐃᓄᐊᖅᑕᐅᓯᒪᔪᓂᑦ
ᐊᒻᒪᓗ ᐊᓯᐅᓯᒪᔪᑦ. ᐅᑯᐊ ᑲᔪᓯᔪᓐᓇᖅᓯᒪᖖᒋᓐᓂᖏ
ᐱᔾᔪᑎᒋᓪᓗᒋᑦ ᐱᓂᖅᓗᐃᑎᑦᑎᓯᒪᒐᒥ ᑐᓴᕐᑎᑦᑎᔾᔪᑎᒋᔮᑦ ᐅᑯᐊ
ᐱᓂᕐᓗᐃᑎᒪᔪᑦ ᓵᑕᒃᓴᐅᒋᐊᓕᑦ. 

ᐅᑯᐊ ᐅᓂᒃᑳᑦ ᐅᒃᐱᕆᔭᐅᓕᕈᓐᓇᖖᒋᑦᑐᑦ ᐅᕝᕙᓘᓐᓃᑦ
ᑐᑭᖃᖖᒋᑦᑎᐊᖅᑐᑦ ᑲᓇᑕᒥ ᓈᓴᖅᓯᒪᔪᖁᑎᖏᑦ ᐅᑯᐊᓗ
ᐱᔾᔪᑕᐅᔪᓄᑦ. ᐅᓂᒃᑳᓂ ᐊᑐᓕᖁᔭᐅᔪᑦ ᑐᕌᖅᓯᒪᔪᑦ ᐃᑲᔪᕐᓗᒋᑦ
ᒐᕙᒪᑐᖃᒃᑯᑦ ᓴᖖᒋᒃᑎᒋᐊᕐᓗᒋᑦ ᐱᓕᕆᓇᓱᖏᓂᖏᑦ ᓴᐳᒻᒥᓗᒋᑦ

ᓄᓇᖅᑲᖅᑳᖅᓯᒪᔪᑦ ᐊᕐᓇᐃᑦ ᐱᔪᓐᓇᕐᓂᖏᑦᑎᒍᑦ ᐊᒻᒪᓗ
ᑎᓕᐅᕐᓗᒋᑦ ᑭᖖᒎᒪᒋᔭᖏᑦ ᑲᓇᑕᒥ ᑲᒪᒋᔭᐅᑦᑎᐊᕐᓗᑎᒃ
ᐱᑦᑎᐊᖅᑕᐅᓯᒪᖖᒋᑦᑐᖅ ᐊᑐᖅᑎᑕᐅᔪᑦ ᓄᓇᖅᑲᖅᑳᖅᓯᒪᔪᑦ
ᐊᕐᓇᐃᑦ.12

ᑕᒪᕐᒥᒃ CEDAW  ᐊᒻᒪᓗ ᐊᒥᐊᓕᒐᓄᑦ ᑲᒥᓯᓇᒃᑯᑦ ᐱᓪᓗᒍ
ᐃᓅᓯᕐᒥ ᐱᔪᓐᓇᕐᓂᖃᕐᓂᖅ ᐅᓂᒃᑳᖓ ᑕᒪᕐᒥᒃ ᐊᕙᓗᖃᖅᑐᑦ
ᐃᓅᓯᓕᕆᓂᕐᒥ ᐱᔪᓐᓇᐅᑎᖃᕐᓂᕐᒧᑦ ᐱᔾᔪᑕᐅᔪᓂᒃ. ᐅᑯᐊᓗ
ᑐᑭᓯᓇᖅᓯᑎᑦᑎᓯᒪᔪᑦ ᐅᑯᐊ ᒪᓕᖖᒋᑦᓯᐊᖅᑐᑦ ᖃᑦᓯᐅᓂᖏᑦ
ᐱᑦᑎᐊᖅᑕᐅᓯᒪᖖᒋᑦᑐᑦ ᓄᓇᖅᑲᖅᑳᖅᓯᒪᔪᑦ ᐊᕐᓇᐃᑦ ᐊᒻᒪᓗ
ᓂᕕᐊᖅᓵᑦ ᑲᓇᑕᒥ, ᐊᒻᒪᓗ ᒐᕙᒪᒃᑯᓂ ᓴᐳᒻᒥᔭᐅᓇᑎᒃ, ᐊᒻᒪᓗ
ᓱᕋᒃᑕᐅᓯᒪᔪᑦ ᐃᓅᓯᖏᓐᓄᑦ ᐱᔪᓐᓇᐅᑎᖏᑦ ᐊᑖᒍᑦ ᓄᓇᕐᔪᐊ
ᒪᓕᒐᖅᑎᒍᑦ.  

ᐸᓖᓯᒃᑯᑦ ᐅᓂᒃᑳᖏᑦ ᐱᓪᓗᒍ
ᐱᑦᑎᐊᖅᑕᐅᖃᑦᑕᖖᒋᓂᖏᑕ 
ᓄᓇᖅᑲᖅᑳᖅᓯᒪᔪᑦ ᐊᕐᓇᐃᑦ ᑲᓇᑕᒥ

ᐊᓯᐅᖅᑲᓯᒪᔪᑦ ᐊᒻᒪᓗ ᐃᓄᐊᖅᑕᐅᓯᒪᔪᑦ
ᓄᓇᖅᑲᖅᑳᖅᓯᒪᔪᑦ ᐊᕐᓇᐃᑦ: ᑲᓇᑕᒥ
ᐊᐅᓚᑦᑎᔾᔪᑎᖏᑦ ᖃᓄᐃᓕᖓᓂᖏᓐᓂᒃ, ᑲᓇᑕᒥ
ᐳᑭᖅᑕᓖᑦ ᐳᓖᓯᒃᑯᑦ (2014)

ᑕᐃᑲᓂ 2013, ᐅᑯᐊ ᐳᑭᖅᑕᓖᑦ ᐸᓖᓯᒃᑯᑦ ᐱᓕᕆᔭᐅᓚᐅᖅᑐᑦ
ᑲᓇᑕᒥ ᕿᒥᕐᕈᐊᖅᑕᐅᓪᓗᑎᒃ ᐸᓖᓯᒃᑯᑦ-ᑎᑎᖃᖏᑦ
ᐱᓕᕆᖃᑦᑕᖅᑕᖏᓐᓂᒃ ᐊᓯᐅᖅᑲᓯᒪᔪᑦ ᐊᒻᒪᓗ ᐃᓄᐊᖅᑕᐅᓯᒪᔪᑦ
ᓄᓇᖅᑲᖅᑳᖅᓯᒪᔪᑦ ᐊᕐᓇᐃᑦ ᑲᓇᑕᒥ. ᐅᓇ ᐱᔭᕇᕈᑎᖓᑦ
ᑭᖑᓪᓕᖅᐹᖅᓯᐅᑎ ᐅᓂᒃᑳᖅ, ᓴᕿᑎᑕᐅᓚᐅᖅᑐᖅ 2014,
ᖃᐅᔨᓴᐃᔾᔪᑎᖏᓐᓂᒃ ᑐᓴᕐᑎᑦᑎᔾᔪᑎᑦ ᑕᐃᑲᖓ 1,017
ᐃᓄᐊᖅᑕᐅᓯᒪᔪᑦ ᐊᒻᒪᓗ 164 ᐊᓯᐅᖅᑲᓯᒪᔪᑦ ᐃᓄᐃᑦ
ᖃᐅᔨᔭᐅᓯᒪᔪᑦ ᓄᓇᖅᑲᖅᑳᖅᒪᔪᑦ ᐊᕐᓇᐃᑦ ᐊᕙᑖᓂᑦ 
1980 ᐊᒻᒪᓗ 2012. ᐅᓇ ᐅᓂᒃᑳᖅ ᐋᕿᒃᑕᐅᓯᒪᓚᐅᖅᑐᖅ
ᑐᑭᒧᐊᒃᑎᑦᑎᓂᐊᕐᒪᑦ ᐳᑭᖅᑕᓕᖕᓂᒃ ᐸᓖᓯᒃᑯᓂᒃ ᐊᐅᓚᑦᑎᓪᓗᑎᒃ
ᐃᓱᒪᓕᐅᕆᔭᕆᐊᓕᑦ ᐊᒻᒪᓗ ᑎᑭᐅᑎᓯᒪᓗᐊᖅᑐᑦ
ᐱᕋᔭᒃᑕᐃᓕᑎᑦᑎᓂᖅ, ᐱᐅᓂᖅᓴᒥᒃ ᓄᓇᓕᖕᓂ
ᐱᓕᕆᖃᑎᖃᕐᓂᖅ, ᐊᒻᒪᓗ ᓵᑕᒃᓴᐅᑦᓯᐊᕐᓂᖅ ᐱᕋᔭᒃᓯᒪᔪᓂᒃ
ᖃᐅᔨᓇᓱᑦᑎᐊᖅᑎᓪᓗᒋᑦ ᖃᐅᔨᓴᖅᑎᓪᓗᒋᑦ.13

ᐅᓇ ᐅᓂᒃᑳᖅ ᓇᓗᓇᐃᖅᓯᓯᒪᖖᒋᑦᓯᐊᖅᑐᖅ ᓇᓕᐊᑐᐃᓐᓇᖅ
ᐱᑎᑦᑎᔪᓂᒃ ᑕᐃᒪᓐᓇᐃᑎᑦᑎᔪᓂᒃ ᐱᑦᑎᐊᖖᒋᓐᓂᕐᒧᑦ
ᓄᓇᖅᑲᖅᑳᖅᓯᒪᔪᓄᑦ ᐊᕐᓇᓄᑦ, ᐅᕝᕙᓘᓐᓃᑦ ᐃᓗᓕᖃᕋᑎᒃ
ᓇᓕᐊᑐᐃᓐᓇᖅ ᐊᑐᓕᖁᔭᐅᔪᓂ. ᐃᓯᐊᓂᓕ, ᑎᑎᕋᖅᓯᒪᔪᖅ
ᖃᓄᐃᓕᐅᕋᔭᕐᓂᑎᒃ ᐸᓖᓯᒃᑯᑦ ᐋᕿᒃᓯᓇᓱᒡᓗᑎᒃ ᐱᓕᕆᔭᒥᖕᓂᒃ,
ᐊᐅᓪᓗᑎᓗᒋᑦ ᐱᑦᑎᐊᖅᑕᐅᖃᑦᑕᖖᒋᓐᓂᕐᒥᑦ ᓴᐳᒻᒥᓗᒋᑦ,
ᐅᓄᖅᓯᓗᒋᑦ ᐃᓄᓕᒫᑦ ᖃᐅᔨᒪᑎᓪᓗᒋᑦ ᐱᑦᑎᐊᖅᑕᐅᖖᒋᑎᓪᓗᒋᑦ
ᓄᓇᖅᑲᖅᑳᖅᓯᒪᔪᑦ ᐊᕐᓇᐃᑦ, ᐊᒻᒪᓗ ᑲᔪᓯᓗᓂ
ᖃᐅᔨᒪᑎᑦᑎᖃᑦᑕᕐᓗᑎᒃ ᐃᒻᒥᒍᑦ ᐸᓖᓯᑦ ᐱᓕᕆᔭᐅᔪᓂ
ᓄᐊᑦᑎᕕᐅᔪᓂ ᐅᑯᐊᓗ ᓴᕿᑕᐅᓯᒪᔪᑦ ᑕᒪᑐᒧᖓ ᐱᓕᕆᐊᖑᔪᒧᑦ
ᓄᑖᓂᒃ ᐱᓕᕆᐊᒃᓴᖖᒍᖅᐸᓪᓕᐊᔪᓄᑦ. 

ᐅᖃᕐᓯᒪᓂᖃᕐᑐᑦ ᐅᓂᒃᑳᓕᐊᖑᔪᑦ
ᐅᖃᐅᓯᖃᕐᓯᒪᖖᒋᒻᒪᑕ ᖃᓄᖅ ᐸᓖᓯᒃᑯᑦ
ᖃᓄᐃᓕᐅᕐᓂᖏᑦ ᐊᕐᓇᓄᑦ
ᒪᓂᒪᓂᕐᓴᐅᒐᔭᕐᓂᖓᓂᒃ ᐋᓐᓂᕐᑕᐅᓂᕐᒧᑦ.

ᑕᐃᑲᓂ 2015, ᐅᑯᐊ ᐸᓖᓯᒃᑯᑦ ᓴᕿᑦᑎᓚᐅᖅᑐᑦ ᒫᓐᓇᐅᓕᑦᑐᖅ
ᖃᓄᐃᓕᖓᓂᕐᒥᖕᓂᒃ ᐅᓂᒃᑳᖅ ᐅᑯᐊᓗ ᑎᑎᕋᖅᓯᒪᔪᑦ
ᖃᐅᔨᓴᖅᓯᒪᔭᒥᖕᓂᒃ, ᐱᐅᓯᒃᓴᕆᔭᐅᔪᓂᒃ, ᐊᒻᒪᓗ
ᓴᐳᒻᒥᔾᔪᑕᐅᓂᐊᖅᑐᑦ ᐃᖏᕐᕋᓯᑎᑕᐅᓯᒪᔪᑦ ᐱᓕᕆᓯᒪᔭᖏᑦ 
ᐅᑯᐊ “ᑭᖑᓪᓕᕐᒥᒃ ᐱᓕᕆᓂᐊᖅᑐᑦ” ᓇᓗᓇᐃᔭᖅᓯᒪᔪᑦ 2014
ᑕᐅᑦᑐᕆᔭᒥᖕᓄᑦ.14 ᐅᑯᐊᑦᑕᐅᖅ ᖃᐅᔨᓴᖅᓯᒪᑦᓯᐊᖅᑐᑦ 
ᒫᓐᓇᐅᔪᖅ ᓈᓴᖅᑕᐅᓯᒪᔪᓂᒃ (2013-15) ᐊᒻᒪᓗ ᖃᐅᔨᒪᑎᑦᑎᔪᑦ
ᐅᑯᐊ ᑕᑯᑎᑦᑎᔪᓐᓇᖖᒋᓇᒥᒃ ᖃᓄᑐᐃᓐᓇᖅ 
ᓇᐅᒃᑯᑐᐃᒻᓇᖅ ᐱᐅᓯᕚᓪᓕᖅᑐᑯᓂᕐᒥᒃ ᐊᔾᔨᒋᖖᒋᑦᑐᓄᑦ
ᐅᓄᕐᓂᐹᖑᓗᐊᕐᓂᖏᓐᓄᑦ ᐱᑦᑎᐊᖅᑕᐅᖖᒋᓂᖏᓐᓄᑦ
ᐊᑐᖅᑕᐅᔪᑦ ᓄᓇᖅᑲᖅᑳᖅᓯᒪᔪᑦ ᐊᕐᓇᖏᓐᓂᑦ.

ᐅᓇ ᐅᓂᒃᑳᖅ ᖃᐅᔨᒪᑦᓯᐊᖁᔨᖕᒥᔪᖅ “ᓴᖖᒋᔪᒥᒃ ᑲᑎᖓᑦᓯᐊᖅᑐᑦ
ᐊᑕᑦᓯᐊᖅᑐᑦ” ᐊᕙᑖᓂᑦ ᐱᑦᑎᐊᖅᑕᐅᖖᒋᓂᖏᓐᓄᑦ
ᓄᓇᖅᑲᖅᑳᖅᓯᒪᔪᑦ ᐊᕐᓇᐃᑦ ᐊᒻᒪᓗ ᐃᓚᖏᑦ, ᐊᒻᒪᓗ
ᐊᖏᖅᓯᒪᑦᑎᐊᖅᑐᑦ ᐸᓖᓯᓕᕆᓂᕐᒥᖕᓂᒃ ᓴᓇᔭᒃᓴᒥᒍᑦ
ᓄᖃᖅᑎᑦᑎᕙᖕᓂᑎᒃ ᐊᒻᒪᓗ ᑕᐃᒪᓐᓇᐃᑲᓐᓂᖅᑕᐃᓕᑎᑦᑎᓂᖅ
ᐱᓕᕆᑦᑎᐊᖅᖢᖏᑦ ᐃᓚᒌᓄᑦ ᐊᒻᒪᓗ ᐊᐃᐸᕇᑦ
ᐱᑦᑎᐊᖅᑕᐅᖃᑎᖃᑦᑕᖖᒋᑦᑐᓄᑦ.15 ᓴᕿᑦᑎᐊᖅᓯᒪᔪᑦ ᐅᑯᐊ
ᓄᓇᖅᑲᖅᑳᖅᓯᒪᔪᑦ ᓄᓇᖏᑦ ᐃᓚᓕᐅᑎᓯᒪᔭᕆᐊᓕᑦ
ᓴᓇᖃᑎᒌᒡᓗᑎᒃ ᐱᓇᓱᐊᖃᑎᒌᒡᓗᑎᒃ ᐅᑯᐊᓗ ᑕᒪᕐᒥᒃ
ᐊᐅᓪᓗᑎᓗᒋᑦ ᖃᓄᖅ ᐱᐅᓛᖓᒍᑦ ᐱᒋᐊᕈᑎᖃᕐᓗᑎᒃ
ᐊᔪᕐᓇᖃᑦᑕᖅᑐᑦ ᐊᒻᒪᓗ ᓇᓂᓯᓗᑎᒃ ᐋᕿᒍᑎᒃᓴᓂᒃ ᐅᑯᐊ
ᐱᐅᓯᕚᓪᓕᕐᑎᑦᑎᓂᐊᕐᒪᑕ ᐅᓗᕆᐊᓇᖅᑐᒃᑰᖁᓇᒋᑦ ᐊᒻᒪᓗ
ᑲᑉᐱᐊᓇᖅᑐᒃᑰᖁᓇᒋᑦ ᑕᒪᐃᑕ.”16

ᐃᓚᖏᑦ ᐊᐅᓚᖅᓯᔨᑦ ᐅᖃᖅᓯᒪᔪᑦ ᓇᒻᒪᖖᒋᑦᑐᖃᖅᑐᖅ
ᐳᑭᖅᑕᓖᑦ ᐸᓖᓯᒃᑯᑦ 2014 ᐅᓂᒃᑳᖏᓐᓂ ᐊᒻᒪᓗ
ᒫᓐᓇᒨᖓᓕᖅᓯᒪᓂᖏᓐᓂ. ᐱᓪᓗᒍ, ᐊᐃᕙᖕᒪᑕ ᐅᓇ ᐅᓂᒃᑳᖅ
ᐅᖃᐅᓯᖃᖖᒋᑦᑐᖅ ᖃᓄᖅ ᐱᓕᕆᕙᖕᓂᖏᑦ ᐸᓖᓯᒃᑯᑦ ᐊᕐᓇᓄᑦ
ᐊᑦᑕᕐᓇᖅᑐᒦᑦᑐᓄᑦ ᐱᑦᑎᐊᖅᑕᐅᖖᒋᓐᓂᕐᒥ, ᐊᒻᒪᓗ ᐱᕝᕕᐅᓯᒪᔪᑦ
ᓈᓴᖅᑕᐅᓯᒪᔪᓂᑦ ᐊᑐᖅᑕᐅᔪᑦ ᐊᑑᑎᖃᕐᑎᑕᐅᓂᐊᕐᓗᑎᒃ
ᐅᓂᒃᑳᓄᑦ ᐃᓱᒫᓘᑕᐅᓪᓗᑎᒃ ᓴᕿᑦᑎᓯᒪᑐᐃᓐᓇᕐᒪᑕ
ᑐᖁᑕᐅᓯᒪᔪᓂᒃ (ᐱᓯᒪᓇᑎᒃ ᐱᓕᕆᓯᒪᔭᒥᖕᓂᒃ ᐸᓴᒋᔭᐅᔪᑦ
ᐱᓂᕐᓗᒃᑕᐅᓂᑰᓪᓗᑎᒃ ᑐᖁᓂᑯᓂᒃ, ᐅᕝᕙᓘᓐᓃᑦ ᑎᒥᓂᒃ
ᓇᓂᓯᕝᕕᐅᓯᒪᔪᑦ ᐃᓂᖏᑦ ᑭᓱᖃᖖᒋᑦᑐᓂ) ᐊᒻᒪᓗ
ᑐᑭᓯᓇᖅᓯᔪᓐᓇᕋᑎᒃ ᐋᕿᐅᑎᔪᓐᓇᕋᑎᒃ ᐸᓖᓯᒃᑯᑦ 
ᖃᓄᐃᒻᒪᑦ ᑕᐃᒪᓐᓇᐃᓕᐅᕐᒪᖔᑕ ᐊᑐᕆᐊᖃᖅᑕᒥᖕᓄᑦ
ᐱᖅᑯᓯᕆᔭᕆᐊᖃᖅᑕᒥᖕᓄᑦ ᐊᑐᖖᒋᑦᑐᑦ. ᐅᖃᖅᓯᒪᔪᖃᖅᑐᖅ
ᐅᑯᐊ, ᐳᑭᖅᑕᓖᑦ ᐅᓂᒃᑳᖅᓯᒪᔪᑦ ᐸᓖᓯᓕᕆᓂᖏᑦ
ᑕᒻᒪᖅᓯᒪᑎᑦᑎᔪᑦ ᐃᓄᓕᖕᒪᓂᒃ ᑕᑯᖑᐊᕐᑎᑦᑎᓯᒪᓪᓗᑎᒃ ᐅᑯᐊ
ᓄᓇᖅᑳᖅᑳᖅᓯᒪᔪᑦ ᐊᖑᑎᑦ ᑕᐃᒪᓐᓇᐃᑎᑦᑎᕙᒃᑐᑦ ᐱᑦᑎᐊᕋᑎᒃ
ᓄᓇᖅᑲᖅᑳᖅᓯᒪᔪᓂᒃ ᐊᕐᓇᓂᒃ, ᑕᑯᓯᒪᓇᓂᔾᔪᒃ ᐸᓖᓯᐅᓪᓗᑎᒃ
ᐃᒻᒪᑲᓪᓚᓂᒃ ᐊᒻᒪᓗ ᑕᐃᒪᓐᓇᐃᑎᑎᔾᔪᑎᒌᓇᖅᑕᒥᖕᓂᒃ.17

ᖃᓄᖅ ᐅᑯᐊ ᐊᒻᒪᓗ ᐊᓯᖏᑦ ᐅᓂᒃᑳᑦ
ᐊᔾᔨᒌᖕᓂᖃᖅᐸᑦ
ᑕᒪᕐᒥᒃ 98 ᐅᓂᒃᑳᑦ ᓇᓗᓇᐃᖅᓯᓯᒪᔪᑦ ᒫᓐᓇᒧᑦ ᑕᒪᐃᓐᓂᑦ
ᐊᖏᖃᑎᒌᒍᑕᐅᓯᒪᓪᓗᑎᒃ ᐱᒋᐊᕐᕕᐅᕙᒃᑐᓂᑦ
ᐱᑦᑎᐊᖅᑕᐅᖖᒋᑦᑐᑦ ᓄᓇᖅᑲᖅᑳᖅᓯᒪᔪᑦ ᐊᕐᓇᐃᑦ ᐊᒻᒪᓗ
ᓂᕕᐊᖅᓵᑦ, ᐊᒻᒪᓗ ᑭᓱᑦ ᑕᒪᐃᓐᓂᑦ ᐊᑐᖅᑕᐅᖁᔭᐅᔪᑦ
ᓄᖃᖅᑎᓐᓂᐊᕐᓗᒋ ᑕᐃᒪᓐᓇᐃᓕᐅᖅᑐᑦ. 

ᐅᓇ ᐃᓚᖓ ᑖᑉᓱᒪ ᐅᓂᒃᑳᖅ ᑐᑭᓯᓇᖅᓯᑎᑦᑎᓂᐊᓕᕐᒥᔪᖅ
ᐊᖏᔪᓂᒃ ᑐᑭᓕᐊᒃᓴᓂᒃ ᐊᒻᒪᓗ ᑕᐃᑲᖔᖅᑐᓂᑦ
ᓇᓗᓇᐃᖅᓯᒪᔭᑦᑎᒍᑦ. ᐋᕿᒃᓱᖅᓯᒪᓂᐊᖅᑐᑦ ᒪᓕᒡᓗᒋᑦ ᑕᒪᐃᓐᓂᑦ
ᐊᖏᖅᑕᐅᓯᒪᔪᑦ ᓴᕿᓯᒪᔪᑦ ᑕᒫᖓᑦ ᐊᑯᓂᐅᔪᒥᑦ: 

• ᑕᐃᒪᓐᓇᐃᑎᑦᑎᔪᓂᒃ ᐱᑦᑎᐊᖅᑕᐅᖖᒋᔾᔪᑎᐅᕙᒃᑐᓄᑦ
ᓄᓇᖅᑲᖅᑳᖅᓯᒪᔪᑦ ᐊᕐᓇᐃᑦ ᐊᒻᒪᓗ ᓂᕕᐊᖅᓵᓪᓗ ᑲᓇᑕᒥ;
ᐊᒻᒪᓗ 

• ᐱᓕᕆᔭᐅᔭᕆᐊᓖᑦ ᓄᖅᑲᕐᑎᑕᐅᓯᒪᓕᖁᓪᓗᒍ
ᐱᑦᑎᐊᖅᑕᐅᕙᖖᒋᓐᓂᖏᑦ ᓄᓇᖅᑲᖅᑳᖅᓯᒪᔪᑦ ᐊᕐᓇᐃᑦ
ᐊᒻᒪᓗ ᓂᕕᐊᖅᓵᑦ ᑲᓇᑕᒥ

ᑕᒪᐃᓐᓂᑦ ᐊᖏᖅᑕᐅᕗᑦ
ᑕᐃᒪᓐᓇᐃᑦᑐᒃᑰᕈᑎᐅᕙᒃᑐᓄᑦ
ᐱᑦᑎᐊᖅᑕᐅᕙᖖᒋᓐᓂᖏᑕ ᓄᓇᖅᑲᖅᑳᖅᓯᒪᔪᑦ
ᐊᕐᓇᖏᑕ ᐊᒻᒪᓗ ᓂᕕᐊᖅᓵᖑᔪᑦ ᑲᓇᑕᒥ

ᑕᐃᒪᓕ ᑕᒪᕐᒥᒃ ᐅᓂᒃᑳᑦ ᐅᑯᐊ ᐅᖃᐅᓯᖃᖅᑐᑦ ᓇᑭᖔᕐᓂᖏᓐᓂᒃ
ᑕᐃᒪᓐᓇᐃᑎᑦᑎᔪᑦ ᐃᒻᒪᑲᓪᓚᖕᓂᑦ ᐳᐃᒍᕐᓇᖖᒋᑦᑐᓂᑦ ᐊᒻᒪᓗ
ᑲᔪᓯᔪᒥᒃ ᐊᒃᑐᖅᑕᐅᕙᓪᓕᐊᓂᖅ ᖃᓪᓗᓈᐃᖓᓕᖅᖢᑎᒃ
ᓄᓇᖅᑲᖅᑳᖅᓯᒪᔪᑦ ᓄᓇᖏᑦ ᑲᓇᑕᒥ. ᐊᒥᓱᑦ ᐅᓂᒃᑳᑦ
ᐅᖃᐅᓯᖃᕐᒥᔪᑦ ᖃᓄᖅ ᑕᒪᓐᓇ ᐊᑭᕋᖅᑐᕐᓂᖅ ᐊᑖᒍᑦ ᐊᓪᓚᐃᑦ
ᐱᖁᔭᕐᔪᐊᖅ ᐊᒻᒪᓗ ᐊᓯᖏᑦ ᑲᓇᑕᒥ ᒪᓕᒐᐃᑦ, ᐃᓕᓐᓂᐊᕆ -
ᐊᖅᑎᑕᐅᕙᓚᐅᖅᑐᑦ ᐱᓪᓗᒋᑦ ᐊᒻᒪᓗ 1960-ᓂ ᑎᒍᔭᐅᓂᑯᑦ
ᐅᑎᖖᒌᓐᓇᕐᓂᑯᑦ ᑕᒪᕐᒥᒃ ᑕᐃᒪᓐᓇᐃᑎᑦᑎᔪᑦ ᓄᓇᖅᑲᖅᑳᖅᓯᒪᔪᑦ
ᓄᓇᖏᓐᓂᒃ ᖁᕕᐊᓇᖖᒋᑐᑰᖅᑐᑦ ᐊᓯᐅᔨᔪᑦ ᐱᐅᓯᑐᖃᒥᖕᓂᒃ,
ᐊᖏᔪᒥᒃ ᐃᓅᓯᕆᔭᐅᓚᐅᖅᑐᓂᑦ ᑭᖑᓂᕐᒥᖕᓂᑦ
ᐅᓗᕆᐊᓇᖅᑐᑰᖅᑎᑕᐅᓯᒪᔪᑦ, ᐊᒻᒪᓗ ᐱᑦᑎᐊᖅᑕᐅᖃᑦᑕᖖᒋᑦᑐᑦ.
ᐊᖏᖅᓯᒪᔪᑦ ᑐᑭᓯᖖᒋᑦᑐᖃᕈᓐᓇᖖᒋᑦᑐᖅ ᐱᑦᑎᐊᖅᑕᐅᖖᒋᑦᑐᑦ
ᓄᓇᖅᑲᖅᑳᖅᓯᒪᔪᑦ ᐊᕐᓇᐃᑦ ᐊᒻᒪᓗ ᓂᕕᐊᖅᓵᑦ, ᑖᒃᑯᐊᓗ
LGBTQ2S, ᑐᑭᓯᔭᐅᔪᓐᓇᖅᑐᑦ ᑐᖖᒐᕝᕕᖃᖖᒋᑲᓗᐊᕈᑎᒃ
ᐃᓗᐊᓂ ᑲᓇᑕᐅᑉ ᖃᓪᓗᓇᐃᖓᑎᑦᑎᓂᖓᒍᑦ.    

ᑕᐃᒪᓐᓇᐅᓂᖓᓄ ᐅᓇ ᐃᓗᑐᔪᖅ ᐱᑦᑎᐊᖖᒋᓂᐅᔪᖅ,
ᓄᓇᖅᑲᖅᑳᖅᓯᒪᔪᓂᒃ ᐊᕐᓇᓂᒃ, ᓂᕕᐊᖅᓵᓂᒃ ᐊᒻᒪᓗ LGBTQ2S
ᐊᑯᓂᐅᓕᖅᑐᖅ, ᐊᒻᒪᓗ ᑲᔪᓯᔪᖅ ᓱᓕ, ᐃᓅᓯᓕᕆᓂᕐᒥ-
ᑮᓇᐅᔭᓕᐅᕋᓱᐊᕐᓂᕐᒥ ᑕᐃᒪᓐᓇᐅᑎᑦᑎᔪᖅ. ᐊᑐᖅᑎᑕᐅᖃᑦᑕᖅᑐᑦ
ᖁᑦᑎᓗᐊᖅᑐᒥᒃ ᐅᓄᓗᐊᖅᑐᓂᒃ ᑳᖃᑦᑕᖅᑐᑦ ᐊᒻᒪᓗ ᐊᒡᖢᔪᑦ
ᑖᒃᑯᓇᖓᓪᓕ ᓄᓇᖅᑲᖅᑳᖅᓯᒪᔫᖖᒋᑦᑐᑦ ᑲᓇᑕᒥᐅᑦ. ᐅᑯᐊ
ᐊᑦᑕᕐᓇᖅᑐᒦᓐᓂᖅᓴᐅᔪᑦ ᐱᑦᑎᐊᖅᑕᐅᖖᒋᓐᓂᖅᓴᐅᖕᒪᑕ, ᐊᒻᒪᓗ
ᕿᒪᒍᑎᔪᓐᓇᖖᒋᓐᓂᖅᓴᐅᔪᑦ ᐱᑦᑎᐊᖅᑕᐅᖖᒋᑦᑐᓃᕕᒋᔭᖏᓐᓂᑦ.
ᐱᔾᔪᑎᒋᔭᖓ ᐃᖅᐸᖅᓯᒪᓂᖓᓄ ᐊᕙᑖᓂᑦ ᓄᓇᖅᑲᖅᑳᖅᓯᒪᔪᑦ
ᐊᒻᒪᓗ ᓄᓇᖅᑲᖅᑳᖅᓯᒪᖖᒋᑦᑐᑦ ᐃᓕᓐᓂᐊᕐᕕᑦᓯᐊᕙᒃᑎᒍᑦ 
ᐊᒻᒪ ᐃᖅᑲᓇᐃᔮᑦᓯᐊᕙᒃᑎᒍᑦ ᐱᔪᓐᓇᖖᒋᑎᑕᐅᓂᖅᓴᐅᔪᑦ;
ᑐᐊᕕᕐᓇᖅᑐᖅ ᐃᒡᓗᑖᕆᐊᓕᑦ ᕿᓚᒥᐅᔪᖅ ᐊᒻᒪᓗ



ᖃᓄᖅ ᑐᑭᖃᖅᐸ 
ᐃᒻᒥᒃᑰᕐᓗᓂ
ᐃᓱᒪᓕᐅᕈᓐᓇᕐᓂᖅ?

ᐃᒻᒥᒃᑰᕐᓗᑎᒃ ᐃᓱᒪᓕᐅᕈᓐᓇᕐᓂᖃᕐᒪᑕ
ᓄᓇᖃᖅᑳᖅᑐᒥᓃᑦ ᑐᓂᕐᕈᓯᐊᕆᓯᒪᖕᒪᒍ
ᐃᓱᒪᕐᓱᕐᓗᑎᒃ ᓇᖕᒥᓂᖅ ᒐᕙᒪᓕ -
ᕆᔪᓐᓇᖁᒡᓗᒋᑦ ᐊᒻᒪᓗ ᐃᓕᖅᑯᓯᕐᒥᓂᒃ
ᐊᑐᕈᓐᓇᐅᑎᒋᓗᒍ, ᑮᓇᐅᔭᓕᐅᕐᓂᒃᑯᑦ, 
ᐊᒻᒪᓗ ᐃᓅᓯᖃᑦᑎᐊᕐᓂᒃᑯᑦ ᒪᓕᒡᓗᑎᒃ
ᓇᖕᒥᓂᖅ ᒪᓕᒐᕐᒥᓐᓂᒃ ᐊᒻᒪ
ᒐᕙᒪᓕᕆᔾᔪᑎᓂᒃ.  

ᐅᓗᕆᐊᓇᖅᑐᖃᖖᒋᑦᑐᓂᒃ, ᐊᑭᓕᕈᓐᓇᖅᑕᖏᓐᓂᒃ ᐃᒡᓗᓂᒃ
ᐊᑯᓂᐅᔪᒃᑯᑦ; ᐊᒻᒪᓗ ᐱᐅᓯᑐᖃᖏᓐᓄᑦ ᐊᑑᑎᔪᑦ 
ᖃᓂᒪᖁᓇᒋᑦ ᐊᒻᒪᓗ ᐃᓱᒪᖏᑦ ᓱᕋᒃᑕᐅᓯᒪᖁᓇᒋᑦ, ᐊᒻᒪᓗ
ᓄᖃᕈᓐᓇᓕᓯᒪᔭᖏᓐᓄᑦ ᒪᒥᓴᐃᕕᖃᕐᓗᑎᒃ ᐱᔨᑦᑎᕋᐅᑎᓂᒃ. 

ᐊᒥᓱᑦ ᐅᓂᒃᑳᑦ ᐅᖃᖅᓯᒪᖕᒥᔪᑦ ᓄᓇᖅᑲᖅᑳᖅᓯᒪᔪᑦ ᐊᓯᐅᔨᓯᒪᔪᑦ
ᓇᖕᒥᓂᖅᓱᕈᓐᓇᕐᓂᕐᒧᑦ ᑕᐃᑲᖖᒑᖅᐸᖕᒥᔪᖅ ᐱᑦᑎᐊᖅᑕ -
ᐅᖖᒋᔾᔪᑕᐅᓪᓗᓂ ᓄᓇᖅᑲᖅᑳᖅᓯᒪᔪᑦ ᐊᕐᓇᓄᑦ ᐊᒻᒪᓗ
ᓂᕕᐊᖅᓵᓄᑦ. ᐅᑯᐊ ᐅᓂᒃᑳᑦ ᖃᐅᔨᒪᖁᔨᔪᑦ ᐅᑯᐊ ᑲᓇᑕᐅᑉ
ᒐᕙᒪᒃᑯᖏᑦ ᓇᓕᖃᕇᓕᖅᓯᔭᕆᐊᓕᒃ ᓴᖖᒋᓂᕐᒥᒃ ᐃᓚᒌᒍᓯᕐᒥᖕᓄᑦ
ᓄᓇᖅᑲᖅᑳᖅᓯᒪᔪᓄᑦ ᐊᒻᒪᓗ ᓄᓇᖏᓐᓄᑦ. ᐊᖏᖅᓯᒪᔪᑦ ᑕᒪᒃᑯᐊ
ᖃᓄᑐᐃᓐᓇᖅ ᑐᑭᓯᖃᑦᓯᐊᖅᑐᑦ ᐱᓕᕆᔾᔪᑕᐅᒐᓱᐊᖅᑐᑦ
ᐋᕿᒃᓱᔾᔪᑕᐅᒐᓱᐊᖅᑐᑦ ᐱᑦᑎᐊᖅᑕᐅᖖᒋᓂᖏᓐᓄᑦ
ᓄᓇᖅᑲᖅᑳᖅᓯᒪᔪᑦ ᐊᕐᓇᓄᑦ ᐊᒻᒪᓗ ᓂᕕᐊᖅᓵᓄᑦ, ᐊᒻᒪᓗ
LGBTQ2S ᒪᓕᒡᓗᑎᒃ ᐱᓇᓱᐊᖃᑎᒌᑦᑎᐊᕐᓗᑎᒃ ᐊᕙᑖᓂᑦ ᑲᓇᑕ
ᐊᒻᒪᓗ ᓄᓇᖅᑲᖅᑳᖅᓯᒪᔪᑦ ᓄᓇᖃᑎᒌᖖᒋᑦᑐᑦ. ᐅᓇ ᐃᓚᖃᕐᓗᓂ
ᓄᓇᖅᑲᖅᑳᖅᓯᒪᔪᓂᒃ ᐊᒻᒪᓗ ᓄᓇᖅᑲᖅᑳᖅᓯᒪᔫᖖᒋᑦᑐᓂᒃ
ᓯᕗᓕᐅᖅᑎᓂᒃ, ᐱᔨᑦᑎᕋᕐᑎᓂᒃ, ᐅᖃᐅᔾᔪᐃᔨᓂᑦ, ᐊᒻᒪᓗ
ᓄᓇᓕᖕᓂᑦ.    

ᐊᖏᖅᑕᐅᓯᒪᔪᓐᓇᐃᑦ ᐊᑐᖅᑕᐅᔪᓐᓇᖅᑐᓄᑦ
ᓄᖅᑲᕐᑎᓐᓂᐊᕐᓗᒍ ᐋᓐᓂᖅᑎᒐᐅᕙᓐᓂᖏᑕ
ᓄᓇᖅᑲᖅᑳᖅᓯᒪᔪᑦ ᐊᕐᓇᐃᑦ ᐊᒻᒪᓗ 
ᓂᕕᐊᖅᓵᑦ ᑲᓇᑕᒥ 

ᐊᒥᓱᒻᒪᕆᐋᓗᐃᑦ ᐅᓂᒃᑳᑦ ᕿᒥᕐᕈᐊᖅᑕᐅᒪᔪᑦ ᐊᖏᖅᓯᒪᔪᑦᑕᐅᖅ
ᑭᓱᓂᒃ ᐱᔭᕇᖅᓯᔭᕆᐊᒃᓴᖅ ᓄᖅᑲᕐᑎᓐᓂᐊᕐᓗᒋᑦ
ᐱᑦᑎᐊᖅᑕᐅᖃᑦᑕᖖᒋᓂᖏᓐᓄᑦ ᓄᓇᖅᑲᖅᑳᖅᓯᒪᔪᑦ ᐊᕐᓇᐃᑦ
ᐊᒻᒪᓗ ᓂᕕᐊᖅᓵᑦ ᐊᒻᒪᓗ ᓴᐳᒻᒥᓂᖅᓴᐅᓗᒋᑦ ᐅᑯᐊ ᐊᑐᖅᓯᒪᔪᑦ
ᐱᑦᑎᐊᖅᑕᐅᖃᑦᑕᖖᒋᓂᕐᒥᑦ. ᐊᒥᓱᑦ ᐅᑯᐊ ᐊᑐᓕᖁᔭᐅᔪᑦ
ᖃᓂᕇᖕᓂᖃᖅᑐᑦ ᐊᖏᔪᒥᒃ.    

ᐅᑯᐊ ᐊᑖᓂ ᑎᑎᕋᖅᓯᒪᔪᑦ, ᑲᑎᓯᒪᔭᕗᑦ ᐊᒥᓱᑦ ᐅᑭᐅᓄᑦ
ᐱᑕᖃᖅᑐᑦ ᐊᑐᓕᖁᔭᐅᓯᒪᔪᑦ ᑕᒪᒃᑯᓄᖓ 17-ᖑᔪᓄᑦ
ᐳᖅᑐᓛᓄᑦ ᑐᑭᖏᑦᑎᒍᑦ. ᐊᕕᒃᑐᖅᖢᒋᑦ ᐅᑯᐊ ᐊᑐᓕᖁᔭᐅᔪᑦ
ᑐᑭᖏᑦᑎᒍᑦ ᓴᕿᑦᑎᐊᖅᖢᒋᑦ ᐊᖏᓂᖅᓴᐅᔪᖅ ᐃᑲᔪᕐᕕᐅᕙᒃᑐᓂᑦ
ᑕᐃᒪᓐᓇᐅᔪᑦ ᐅᑯᐊᓗ ᐅᓗᕆᐊᓇᖅᑐᑦ ᖃᓄᐃᖏᑦᑎᐊᕆ -
ᐊᖃᕈᑎᖏᓐᓄᑦ ᓄᓇᖅᑲᖅᑳᖅᓯᒪᔪᑦ ᐊᕐᓇᐃᑦ ᐊᒻᒪᓗ 
ᓂᕕᐊᖅᓵᑦ ᐊᒻᒪᓗ ᐱᓯᒪᖃᑦᑕᖅᑐᑦ ᒫᓐᓇᓕᓴᐅᔪᑦ ᐊᒻᒪᓗ
ᑕᐃᒪᓐᓇᐃᖏᓐᓇᖅᑐᑦ ᐊᒥᓱᑦ ᐊᑐᓕᖁᔭᐅᔪᑦ. ᓱᓕᕗᖅ ᑖᒃᑯᐊ
ᓴᓇᔭᐅᓯᒪᓕᐊᕐᒪᑕ ᐊᒥᓱᐃᒻᒪᕆᐊᓗᒡᖢᑎᒃ, ᑖᒃᑯᓇᖓᑦ 
ᑲᑎᒪᔨᓂᑦ ᓇᑭᑐᐃᓐᓇᖅ ᑲᓇᑕᒥ, ᐃᓚᒋᐊᖅᓯᒪᔪᑦ
ᐅᖁᒪᐃᓕᕆᐊᑲᓐᓂᖅᓯᒪᓪᓗᒋᑦ ᐅᑯᐊ ᐊᑐᓕᖁᔭᐅᔪᑦ ᐊᒻᒪᓗ
ᓂᐱᖁᖅᑐᓯᒋᐊᖅᖢᒋᑦ ᑎᑎᕋᖅᑏᑦ. ᑕᐃᑲᓂᑦᑕᐃᓐᓇᖅ, ᐅᑯᐊ
ᑲᑎᒪᔨᑦ ᓇᓗᓇᐃᖅᓯᑦᑎᐊᕆᓪᓗᑎᒃ ᐊᒥᓱᓂᒃ ᐊᔾᔨᐅᖖᒋᑦᑐᑦ
ᓇᒥᑐᐃᓐᓈᖅᑐᑦ ᐊᒻᒪᓗ ᐃᑲᔪᕐᕕᐅᔪᑦ ᒐᕙᒪᒃᑯᑦ
ᐱᓕᕆᓯᒪᖖᒋᑦᓯᐊᖅᑐᑦ.   

ᐅᓇ ᐃᓚᖓ ᐱᒋᐊᕈᑖ ᐅᓂᒃᑳᖅ ᑐᓂᓯᓯᒪᔪᖅ
ᐱᒋᐊᕈᑕᐅᕙᓪᓕᐊᓂᐊᖅᑐᓂᒃ ᕿᒥᕐᕈᐊᖅᑕᐅᓗᑎᒃ ᐊᑐᓕᖁᔭᐅᔪᑦ
ᐅᑯᐊᓗ ᐊᑐᓕᖅᑎᑕᐅᓯᒪᔪᑦ ᐊᒻᒪᓗ ᖃᓅᑎᒋᔪᖅ
ᐱᔭᕇᖅᑕᐅᓯᒪᕙᑦ. ᓯᕗᒻᒧᐊᒃᐸᓪᓕᐊᓂᕐᒧᑦ, ᑲᔪᓯᓂᐊᖅᑐᒍᑦ
ᖃᐅᔨᓇᓱᑦᑎᐊᖏᓐᓇᕐᓗᒋᑦ ᐊᑐᓕᖁᔭᐅᔪᑦ ᐅᑯᐊᓗ
ᐱᔭᕇᑦᑎᐊᕐᓗᒋᑦ, ᑭᓯᐊᓂ ᐊᓯᖏᐅᖖᒋᑦᑐᖅ. ᑕᒪᐅᓐᓇ
ᑲᔪᓰᓐᓇᕐᓗᓂ ᐱᕙᓪᓕᐊᓂᖓ, ᓱᒃᑲᒃᑎᒋᐊᕈᒪᔭᕗᑦ
ᐊᑐᓕᖅᑎᑕᐅᕙᓪᓕᐊᓂᖏᑦ ᐊᑐᕐᓗᒋᑦ ᒫᓐᓇᐅᔪᖅ ᐊᑐᓕᖁᔭᐅᔪᑦ

ᐊᒻᒪᓗ ᐃᑲᔪᑦᑎᐊᕐᓗᑎᒃ ᐅᑯᐊ ᑲᓇᑕᒥ ᑭᒡᓯᓂᐊᖅᑎᒃᑯᑦ
ᐱᔭᕇᕈᑎᒥᖕᓂᒃ ᐊᑐᓕᖁᔭᒥᖕᓂᒃ ᐊᒻᒪᓗ ᐋᖅᑭᒃᐸᓪᓕᐊᓗᒋᑦ
ᐱᑕᖃᑦᑐᑦ ᒫᓐᓇ ᓴᓇᓗᒋᑦ.

ᐊᑐᓕᖁᔭᐅᔪᑦ ᑐᑭᖏᑦ

ᐱᑕᖃᕆᐊᖃᖅᑐᖅ ᑐᑭᓯᓂᐊᖅᑕᐅᓯᒪᓂᕐᓂᒃ
ᑲᓇᑕᒥ ᑭᒡᓕᓯᓂᐊᕐᓂᖅ
ᐱᑦᑎᐊᖅᑕᐅᖃᑦᑕᖖᒋᓂᖏᓐᓄᑦ 

ᓄᓇᖅᑲᖅᑳᖅᓯᒪᔪᑦ ᐊᕐᓇᐃᑦ ᐊᒻᒪᓗ ᓂᕕᐊᖅᓵᑦ.
ᐅᑯᐊ ᐊᑐᓕᖁᔭᐅᔪᑦ ᐱᖁᔨᕗᑦ ᑭᒡᓕᓯᓂᐊᖅᑕᐅᓗᑎᒃ
ᖃᐅᔨᓇᓱᑦᑎᐊᕐᓗᑎᒃ ᑕᐃᒪᓐᓇᐃᑎᑦᑎᔪᓂᒃ ᐊᒻᒪᓗ
ᑲᔪᓯᔪᓐᓇᖖᒋᑦᑐᓂᒃ ᒪᓕᒐᓕᕆᔾᔪᑕᐅᒐᓱᐊᖅᑐᓂᒃ ᐃᑲᔪᕋᓱᒃᑐᓂᑦ
ᐱᑦᑎᐊᖅᑕᐅᖃᑦᑕᖖᒋᓐᓂᖏᓐᓄᑦ ᓄᓇᖅᑲᖅᑳᖅᓯᒪᔪᑦ ᐊᕐᓇᐃᑦ
ᓇᓂᑐᐃᓐᓇᖅ ᑲᓇᑕᒥ. ᐅᓂᒃᑳᑦ ᐅᖃᖅᓯᒪᕗᑦ ᑕᐃᒪᒎᖅ ᐅᓇ
ᑭᒡᓕᓯᓂᐊᕐᓂᖅ ᐃᑲᔪᖅᑕᐅᑦᑎᐊᕐᓗᓂ ᑲᓇᑕᒥ ᐳᕌᕕᓐᓯᐅᔪᓂᑦ
ᐊᒻᒪᓗ ᐊᕕᒃᑐᖅᓯᒪᓂᐅᔪᓂᑦ, ᐊᒻᒪᓗ ᐃᓚᐅᑎᑦᑎᓗᑎᒃ
ᐃᓚᖏᓐᓂᒃ ᐊᒻᒪᓗ ᓄᓇᖃᑎᒌᓐᓂᒃ.   

ᐅᓇ ᐊᑐᓕᖅᑎᑕᐅᓂᖓ ᐃᖃᖅᑐᐃᔪᓕᕆᔨᒃᑯᑦ ᑲᓇᑕᒥ
ᑮᓇᐅᔭᖅᑑᑎᓕᖅᑕᐅᓯᒪᔪᖅ ᐊᑐᕋᔭᖅᑐᓄᑦ ᐅᖓᑖᓄᑦ $16
ᒥᓕᐊᓐ ᑎᓴᒪᓄᑦ ᐅᑭᐅᓄᑦ ᐃᑲᔪᕐᓗᒋᑦ ᑲᓇᑕᒥ ᐳᕌᕕᓐᓯᐅᔪᑦ
ᐊᒻᒪᓗ ᐊᕕᒃᑐᖅᓯᒪᓂᐅᔪᑦ ᓴᖅᑭᑦᑎᓗᑎᒃ ᐃᓚᒌᓄᑦ
ᖃᐅᔨᒪᑎᑦᑎᕕᒃᓴᓂᒃ, ᐅᑯᐊᓗ ᐋᕿᒃᑕᐅᓯᒪᔪᑦ ᐃᑲᔪᖁᔭᐅᓪᓗᑎᒃ
ᐃᓚᒌᓂᒃ ᐊᒻᒪᓗ ᐱᓂᕐᓗᒃᑕᐅᓯᒪᔪᓂᒃ ᑖᒃᑯᐊ ᐱᓕᕆᐊᖑᔪᑦ
ᑲᓇᑕᒥ ᑭᒡᓕᓯᓂᐊᖅᑎᒃᑯᓂᑦ.18 ᑕᒪᕐᒥᐸᓗᒃ ᑲᓇᑕᒥ ᐳᕌᕕᓐᓯᐅᔪᑦ
ᐊᒻᒪᓗ ᐊᕕᒃᑐᖅᓯᒪᓂᐅᔪᑦ ᐊᑐᓕᖅᑎᑦᑎᕙᓪᓕᐊᔪᑦ ᐃᓚᒌᓄᑦ
ᖃᐅᔨᒪᑎᑦᑎᕕᒃᓴᒥᒃ ᐸᕐᓇᒃᓯᒪᕗᑦ, ᑭᓯᐊᓂᓕ ᓱᓕ ᑕᒪᕐᒥᒃ
ᐃᖏᕐᕋᓯᑎᑕᐅᓯᒪᖖᒋᑦᑐᑦ.19 

ᐱᑕᖃᕆᐊᖃᖅᑐᖅ ᑭᖖᒎᒪᓇᖅᑐᖅ 
ᒐᕙᒪᑐᖃᒃᑯᓂᑦ ᑲᒪᒋᔭᐅᓗᓂ, ᓄᓇᖃᑎᒌᖖᒋᑦᑐᓄᑦ
ᑲᓇᑕᒥ ᐱᓕᕆᐊᒃᓴᖅ ᐸᕐᓇᐅᑎ 
ᐱᓕᕆᓂᐊᖅᑐᖅ ᐅᖃᐅᓯᕆᓗᒍ ᐋᕿᒃᓱᐃᓂᕐᒥ
ᐱᑦᑎᐊᖅᑕᐅᖃᑦᑕᖖᒋᓂᖏᑦ ᓄᓇᖅᑲᖅᑳᖅᓯᒪᔪᓂ
ᐊᕐᓇᖏᑦ ᐊᒻᒪᓗ ᓂᕕᐊᖅᓵᑦ.

ᐅᑯᐊ ᐊᑐᓕᖁᔭᐅᔪᑦ ᐊᒃᓱᕉᑎᖃᖅᑐᑦ ᒐᕙᒪᑐᖃᒃᑯᓂᒃ,
ᐳᕌᕕᓐᓯᐅᔪᓂ, ᐊᒻᒪᓗ ᐊᕕᒃᑐᖅᓯᒪᓂᐅᔪᓂ ᒐᕙᒪᒃᑯᓂᒃ
ᐱᓇᓱᐊᖃᑎᖃᕐᓗᑎᒃ ᑲᓇᑕᒥ ᓄᓇᖅᑲᖅᑳᖅᓯᒪᔪᑦ
ᐊᐅᓚᑦᓯᔨᖏᓐᓂᒃ ᐊᒻᒪᓗ ᓄᓇᖅᑲᖅᑳᖅᓯᒪᔪᑦ ᒐᕙᒪᒃᑯᖑᓂᒃ
ᓴᖅᑭᑦᑎᓗᑎᒃ ᐸᕐᓇᐅᑎᓂᒃ.

ᐅᓇ ᑕᑯᒃᓴᐅᔪᖅ ᑕᒪᕐᒥᒃ ᐊᑐᓕᖅᑎᑕᐅᓯᒪᖖᒋᑦᑐᖅ. ᑕᐃᑲᓂ
2014, ᒐᕙᒪᑐᖃᒃᑯᑦ ᓴᖅᑭᑦᑎᓚᐅᖅᑐᑦ ᑎᑎᕋᖅᓯᒪᔪᒥᒃ
ᐊᑎᖃᖅᑐᖅ “ᐱᓕᕆᐊᒃᓴᓄᑦ ᐸᕐᓇᐅᑎ ᐱᓕᕆᓂᐊᕐᓗᒋᑦ
ᐃᓚᒌᓄᑦ ᐱᑦᑎᐊᖃᑦᑕᐅᑎᖃᑦᑕᖖᒋᓂᖅ ᐊᒻᒪᓗ
ᐊᒃᓲᓗᐊᖅᑐᐊᓗᖕᒥᒃ ᐱᑦᑎᐊᖅᑕᐅᖃᑦᑕᖖᒋᑦᑐᑦ
ᓄᓇᖅᑲᖅᑳᖅᓯᒪᔪᑦ ᐊᕐᓇᐃᑦ ᐊᒻᒪᓗ ᓂᕕᐊᖅᓵᑦ.”20
ᑕᐃᒪᓐᓇᐅᒐᓗᐊᖅᑎᓪᓗᒍ, ᐃᕐᖐᓐᓇᖅ ᐊᕿᕋᖅᑐᖅᑕᐅᓚᐅᖅᑐᖅ
“ᒪᑐᓯᑐᐃᓐᓇᕐᓂᖏᓐᓂᒃ ᓱᕐᕋᒐᑎᒃ,” ᐴᖅᑲᑦᑎᐊᑐᐃᓐᓇᖅᖢᒋᑦ

ᒫᓐᓇᐅᔪᖅ ᐃᖏᕐᕋᓯᑎᑕᐅᓯᒪᔪᑦ ᑕᐃᒪᓗ ᓴᖅᑭᑦᑎᓐᓇᓱᒐᑎᒃ
ᓇᓕᐊᖕᓂᑐᐃᓐᓇᖅ ᓄᑖᓂᒃ ᐅᕝᕙᓘᓐᓃᑦ ᓇᓕᐊᖕᓄᑦ
ᐃᖏᕐᕋᓯᑎᑕᐅᓯᒪᔪᑦ ᐅᖃᐅᓯᖃᖅᑐᑦ ᐋᕿᒃᓯᒪᔾᔪᑎᒃᓴᓄᑦ
ᐱᑦᑎᐊᖅᑕᐅᖃᑦᑕᖖᒋᓂᖏᓐᓂᒃ ᓄᓇᖅᑲᖅᑳᖅᓯᒪᔪᑦ ᐊᕐᓇᐃᑦ.21
ᑕᐃᑲᓂ 2016, ᒍᓗᑉ ᐊᒻᒪᓗ ᒪᐃᔪ ᑐᓴᒐᒃᓴᑦ ᖃᐅᔨᓴᓚᐅᖅᑐᑦ
ᑕᒪᑐᒥᖓ ᐸᕐᓇᐅᑎ ᐊᑐᖅᑕᐅᕕᓂᖅ ᐊᑭᓖᔾᔪᑕᐅᔪᖅ
ᓇᓂᓯᓚᐅᖅᑐᑦ 90% ᐊᖏᖅᑕᐅᓯᒪᔪᖅ ᑖᓐᓇ $25 ᒥᓕᐊᓐ
ᐊᑐᖅᑕᐅᓚᐅᖅᑐᖅ ᐸᓖᓯᒃᑯᓂᑦ ᐊᒻᒪᓗ ᐱᓕᕆᒋᐊᕈ -
ᑕᐅᓯᒪᒐᓗᐊᖅᖢᓂ ᓄᓇᕐᔪᐊᒥ ᐃᓄᖕᓂᒃ ᐊᐅᓪᓚᕈᔾᔨᖃᑦᑕᖅᑐᑦ,
ᑐᖔᓂ 10% (ᖃᓂᒋᔮᓂ $500,000 ᐅᑭᐅᒥ) ᐃᑲᔪᖅᖢᓂ
ᐱᓂᕐᓗᒃᑕᐅᓯᒪᔪᓄᑦ ᐱᔨᑦᑎᕋᕐᑎᓄᒃ - ᐊᒻᒪᓗ ᑐᑭᓯᓇᖖᒋᑦᑐᖅ
ᖃᓄᖅ ᐅᓇ ᒥᑭᔪᒻᒪᕆᐊᓗᒃ ᑮᓇᐅᔭᒃᓴᖅ ᐊᑐᖅᑕᐅᓂᕐᒪᖔᑦ
ᐊᑑᑎᒋᔭᕆᐊᓕᖓᓄᑦ.22

ᑐᑭᒃᑲᓐᓂᖓ: ᑲᓇᑕᒥ ᐳᕌᕕᓐᓯᐅᔪᑦ ᐊᒻᒪᓗ ᐊᕕᒃᑐᖅᓯᒪᔪᑦ
ᐱᓕᕆᐊᒃᓴᓄᑦ ᐸᕐᓇᐅᑎᖏᑦ ᐅᖃᐅᓯᖃᖅᑐᖅ
ᐱᑦᑎᐊᖅᑕᐅᖃᑦᑕᖖᒋᓂᖏᓐᓄᑦ ᓄᓇᖅᑲᖅᑳᖅᓯᒪᔪᑦ 
ᐊᕐᓇᐃᑦ ᐊᒻᒪᓗ ᓂᕕᐊᖅᓵᑦ.

ᐅᖓᑖᓄᑦ 4 ᐅᑭᐅᓄᑦ, ᐊᒥᓱᑦ ᑲᓇᑕᒥ ᐳᕌᕕᓐᓯᐅᔪᑦ 
ᐊᒻᒪᓗ ᐊᕕᒃᑐᖅᓯᒪᔪᑦ ᐱᖏᐊᖅᑎᑦᑎᓯᒪᔪᑦ ᐱᕆᐊᒃᓴᓄᑦ
ᐸᕐᓇᐅᑎᑦ ᐊᒻᒪᓗ ᐋᕿᒃᓯᒪᔾᔪᑎᒃᓴᓄᑦ ᐱᓕᕆᓗᒋᒃ
ᐱᑦᑎᐊᖅᑕᐅᖃᑦᑕᖖᒋᓂᖏᓐᓄᑦ ᐊᕐᓇᐃᑦ. ᑕᐃᒪᓐᓇᐅᒐ -
ᓗᐊᖅᑎᓪᓗᒍ, ᐊᒥᓱᑦ ᐅᑯᐊ ᐸᕐᓇᐅᑎᑦ ᑕᒪᐃᓐᓄᑦ ᐊᕐᓇᓄᑦ
ᑲᓇᑕᒥ ᐳᕌᕕᓐᓯᐅᔪᓄᑦ, ᐃᓕᑕᕆᔭᐅᓯᒪᓇᑎᒃ
ᐅᓄᓗᐊᖅᑐᒻᒪᕆᐊᓘᓂᖏᓐᓂᒃ ᐱᑦᑎᐊᖅᑕᐅᖃᑦᑕᖏᑦᑐᑦ
ᐊᑐᖅᑕᖏᑦ ᓄᓇᖅᑲᖅᑳᖅᓯᒪᔪᑦ ᐊᕐᓇᐃᑦ ᐊᒻᒪᓗ ᓂᕕᐊᖅᓵᑦ.
ᐅᑯᐊ ᐃᓕᓴᖅᓯᓯᒪᖖᒋᑦᑐᑦ ᐱᑕᖃᕆᐊᖃᕐᓂᖓᓂ
ᐱᓕᕆᑎᑦᑎᔾᔪᑎᒃᓴᓂᒃ ᓴᓇᓯᒪᔪᑦ ᑖᒃᑯᓇᖓ ᐊᒻᒪᓗ ᑖᒃᑯᓄᖓ
ᓄᓇᖅᑲᖅᑳᖅᓯᒪᔪᓄᑦ ᓄᓇᖃᖅᑐᓄᑦ, ᐅᕝᕙᓘᓐᓃᑦ
ᓄᓇᖅᑲᖅᑳᖅᓯᒪᔪᑦ ᐊᕐᓇᕐᓄᑦ.23 ᐊᓯᖏᑦ ᑲᓇᑕᒥ ᐳᕌᕕᓐᓯᐅᔪᑦ
ᐋᕿᒃᓯᓯᒪᔪᑦ ᓴᓇᖃᑎᒌᖕᓂᐊᖅᑐᓂᒃ ᑲᑎᒪᔨᓂᒃ ᐅᕝᕙᓘᓐᓃᑦ
ᐅᖃᐅᔾᔪᐃᔨᓂᒃ ᑲᑎᒪᔨᓂᒃ ᐃᑲᔪᕐᓂᐊᖅᑐᑦ ᐱᓕᕆᓗᒋᑦ
ᐱᑦᑎᐊᖅᑕᐅᖃᑦᑕᖖᒋᓂᖏᓐᓄᑦ ᓄᓇᖅᑲᖅᑳᖅᓯᒪᔪᑦ ᐊᕐᓇᐃᑦ
ᐊᒻᒪᓗ ᓂᕕᐊᖅᓵᑦ - ᐅᓇ ᐆᒃᑑᑎᒋᓪᓗᒍ, ᒥᓂᔅᑕ ᐅᖃᐅᔾᔪᐃᔨᑦ
ᑲᑎᒪᔨᖏᑦ ᐱᓪᓗᒋᑦ ᓄᓇᖅᑲᖅᑳᖅᓯᒪᔪᑦ ᐊᕐᓇᐃᑦ ᐳᕈᑎᔅ
ᑲᓚᒻᐱᐊᒥ.24 

ᑕᐃᑲᓂ ᕕᕗᐊᕆ 2016, ᐋᓐᑎᐅᕆᐅ ᓯᕗᓪᓕᖅᐸᐅᓚᐅᖅᑐᖅ
ᑲᓇᑕᒥ ᐊᕕᒃᑐᖅᓯᒪᔪᓂ ᐃᑲᔪᕐᕕᐅᔪᓂᒃ ᐸᕐᓇᐃᓪᓗᓂ
ᐱᓕᕆᔾᔪᑕᐅᓂᐊᖅᑐᓄᑦ ᐱᑦᑎᐊᖅᑕᐅᖃᑦᑕᖖᒋᓂᖏᓐᓄᑦ
ᓄᓇᖅᑲᖅᑳᖅᓯᒪᔪᑦ ᐊᕐᓇᐃᑦ. ᑕᐃᑲᖓᓂ ᐅᑭᐅᓂᑦ ᐱᖓᓱᓂᒃ,
ᐅᓇ ᐸᕐᓇᐅᑎ ᐅᑯᓄᖓ ᐱᓕᕆᓚᐅᖅᑐᖅ:

• $80 ᒥᓕᐊᓐ ᓄᑖᖅ ᑮᓇᐅᔭᒃᓴᖅ ᑖᒃᑯᓄᖓ ᐃᓚᒌᓄᑦ
ᖃᓄᐃᖏᑦᑎᐊᖁᓪᓗᒋᑦ ᐱᓕᕆᑎᑦᑎᔾᔪᑕᐅᔪᖅ 
ᐃᑲᔪᖅᑐᖅ ᓄᓇᖅᑲᖅᑳᖅᓯᒪᔪᓂᒃ ᐃᓚᒌᓂᒃ ᐊᒃᓱᕈᖅᑐᒦᑦᑐᑦ
ᐊᒻᒪᓗ ᐱᓕᕆᓪᓗᒋᑦ ᐃᓚᖏᑦ ᐃᒻᒪᑲᓪᓚᓂᑦ
ᐊᒃᓱᕈᖅᑐᒃᑰᖅᑎᑕᐅᔪᕕᓃᑦ ᓄᓇᓕᖕᓂ;

• $15.75 ᒥᓕᐊᓐ ᐊᑑᑎᖃᕐᓂᖅᓴᐅᔪᓂᒃ ᐃᑲᔫᑎᒃᓴᓄᑦ
ᓄᓇᖅᑲᖅᑳᖅᓯᒪᔪᓄᑦ ᐊᕐᓇᓄᑦ ᐱᓕᕆᐊᖑᑎᓪᓗᒋᑦ
ᐃᖃᖅᑐᐃᔪᓕᕆᔨᒃᑯᓂᑦ, ᐋᕿᒃᓯᓗᑎᒃ ᐱᓂᕐᓗᒃᑕᐅᓯᒪᔪᑦ -
ᐱᓯᒪᔪᑦ ᐋᕿᒃᓯᒪᔾᔪᑎᒃᓴᐃᑦ ᐸᕐᓇᐅᑎᑦ
ᐊᐅᓪᓚᕈᑎᔭᐅᖃᑦᑕᖅᑐᓄᑦ ᐋᓐᑎᐅᕆᐅᒥ, ᐊᒻᒪᓗ
ᑮᓇᐅᔭᒃᓴᖃᕐᑎᓪᓗᒋᑦ ᐊᓯᖏᑦ ᓄᓇᓕᖕᓂ
ᐊᑦᑕᓇᖅᑐᑰᖅᑐᓂᒃ ᐃᑲᔪᕐᕖᑦ;



ᖃᓄᖅ ᐊᔾᔨᒌᖖᒋᓐᓂᖃᖅᐸᒃ ᐃᖅᑭᓖᑦ/ᐊᓪᓚᐃᑦ
ᐃᓕᑕᕆᔭᐅᓯᒪᔪᑦ ᐊᒻᒪ ᐃᓕᑕᕆᑕᐅᓯᒪᖖᒋᑦᑐᑦ?
ᓯᕗᓪᓕᖅᐹᒥᑦ, ᐅᖃᐅᓯᖅ, “ᐃᖅᑭᓖᑦ/ᐊᓪᓚᐃᑦ”
ᖃᓪᓗᓈᑎᑐᑦ ᐅᖃᐅᓯᖅ ᓲᕐᓗ ᕿᕕᖕᓇᕆᔭᐅᖕᒪᑦ.
ᑭᓯᐊᓂᓕ, ᒪᓕᒐᖅᑎᒍᑦ ᑐᑭᖃᕈᑎᐅᕗᖅ
ᑐᑭᓪᓚᑦᑖᕆᔭᖓᓂᒃ ᑲᓇᑕᒥ ᒪᓕᒐᕐᔪᐊᖅᑎᒍᑦ 
ᐊᒻᒪᓗ ᑲᓇᑕᒥ ᒪᓕᒐᓕᕆᓂᒃᑯᑦ.

“ᐃᖅᑭᓖᑦ/ᐊᓪᓚᐃᑦ” ᒪᓕᒐᕐᔪᐊᖅᑎᒍᑦ ᐃᓕᑕᕆᔭᐅᔾᔪ -
ᑕᐅᖕᒪᑦ ᓄᓇᖃᖅᑳᖅᑐᒥᓂᕐᒧᑦ ᐊᑎᖓ ᑎᑎᕋᖅᑕᐅᓯᒪᓪᓗᓂ
ᒪᓕᒐᖅᑎᒍᑦ ᐊᑖᓂ “ᐃᖅᑭᓖᑦ/ᐊᓪᓚᐃᑦ ᒪᓕᒐᖓᑦ”.
ᐅᖃᐅᓯᖅ “ᐃᖅᑭᓕᒃ/ᐊᓪᓚ” ᓇᓗᓇᐃᖅᓯᖕᒪᑦ
ᓄᓇᖃᖅᑳᖅᑐᒥᓂᕐᓂᒃ ᑲᓇᑕᒥ ᐊᓯᖏᑦ ᐃᓄᐃᑦ 
ᐊᒻᒪᓗ ᐃᖅᑭᓖᑦ/ᐊᓪᓚᐃᑦ.

ᐱᖓᓱᐃᓕᖅᑲᖓᕗᑦ ᐃᓕᖓᓂᖃᖅᑐᑦ ᐃᖅᑭᓕᓐᓄᑦ/
ᐊᓪᓚᓄᑦ ᑲᓇᑕᒥ:  ᐃᓕᑕᕆᔭᐅᔾᔪᑎᓖᑦ ᐃᖅᑭᓖᑦ/ᐊᓪᓚᐃᑦ,
ᐃᓕᑕᕆᔭᐅᔾᔪᑎᖃᖖᒋᑦᑐᑦ ᐃᖅᑭᓖᑦ/ᐊᓪᓚᐃᑦ, ᐊᒻᒪᓗ
ᐃᖅᑭᓖᑦ/ᐊᓪᓚᐃᑦ ᐊᖏᖃᑎᒌᒍᑎᒋᓯᒪᔭᖓᓂ
ᐃᖅᑭᓖᑦ/ᐊᓪᓚᐃᑦ.

ᐃᓕᑕᕆᔭᐅᓯᒪᔪᑦ ᐅᕝᕙᓘᓐᓃᑦ
ᑎᑎᕋᖅᑕᐅᓯᒪᔪᑦ ᐃᖅᑭᓖᑦ/ᐊᓪᓚᐃᑦ 
ᑐᑭᖃᕐᒪᑦ ᐃᖅᑭᓖᑦ/ᐊᓪᓚᐃᑦ ᐊᑎᖃᖅᑎᑕᐅᔪᓐᓇᕐᑐᖅ
ᐊᓪᓚᐅᓂᖏᓐᓄᑦ ᑎᑎᕋᖅᑕᐅᕕᐅᕙᒃᑐᒥ, ᑎᑎᖅᑲᖁᑎ -
ᒋᔭᐅᔪᑦ ᒐᕙᒪᑐᖃᒃᑯᓐᓄᑦ ᐊᐅᓚᑕᐅᓪᓗᑎᒃ.
ᒪᓕᒃᑕᐅᔭᕆᐊᓕᒃ ᐃᓱᒪᓕᐅᕈᑕᐅᕙᒃᑐᖅ ᑭᒃᑯᑦ
ᐊᑎᓕᐅᖅᑕᐅᔪᓐᓇᕆᐊᖏᑕ ᐃᓕᑕᕆᔭᐅᓯᒪᓂᐊᕐᓂᕐᒧᑦ
ᐃᖅᑭᓕᐅᓂᖏᓐᓄᑦ/ᐊᓪᓚᐅᓂᖏᓐᓄᑦ.  ᐃᓕᑕᕆᔭᐅᓯᒪᔪᑦ
ᐃᖅᑭᓖᑦ/ᐊᓪᓚᐃᑦ ᐃᓕᑕᕆᔭᐅᔪᓐᓇᖅᑐᑑᕗᑦ
ᐃᖅᑭᓕᐅᓂᖏᓐᓄᑦ/ᐊᓪᓚᐅᓂᖏᓐᓄᑦ ᐊᑖᓂ
ᐃᖅᑭᓖᑦ/ᐊᓪᓚᐃᑦ ᒪᓕᒐᕐᔪᐊᖏᑎᒍᑦ ᐊᒻᒪ ᑕᐃᒪᓐᓇ
ᐊᔪᖖᒋᓐᓂᖃᕈᓐᓇᖅᑐᑑᕗᑦ ᐃᓚᖏᓄᑦ ᐊᔪᖖᒋᓐᓂᐅ -
ᔪᓐᓇᖅᑐᓄᑦ ᐊᒻᒪ ᐃᑲᔫᓯᐊᖑᔪᓐᓇᖅᑐᓄᑦ ᑕᕝᕘᓇ
ᒪᓕᒐᕐᔪᐊᒃᑯᑦ.

ᒐᕙᒪᑐᖃᒃᑯᑦ ᑐᓂᐅᖅᑲᖃᑦᑕᖅᑕᖏᑦ ᑮᓇᐅᔭᑦ ᒪᓕᒃᐳᑦ
ᐊᑐᓂ ᐃᖅᑭᓖᑦ ᐃᓕᑕᕆᔭᐅᓯᒪᓂᖓᒍᑦ ᐃᓚᒋᔭᐅᔪᓄᑦ
ᑭᓯᐊᓂ.

ᐃᖅᑭᓕᐅᓂᖏᓐᓄᑦ ᐃᓕᑕᕆᔭᐅᓯᒪᖖᒋᑦᑐᑦ

ᐃᖅᑭᓕᐅᓂᖏᓐᓄᑦ ᐃᓕᑕᕆᔭᐅᓯᒪᖖᒋᑦᑐᑦ ᒪᑯᐊ
ᐃᖅᑭᓕᐅᓂᕋᖃᑦᑕᖅᑐᑦ ᐅᕝᕙᓘᓐᓃᑦ ᑲᓇᑕᒥ
ᓄᓇᖃᖅᑳᖅᑐᒥᓂᐅᓂᕋᖃᑦᑕᖅᑐᑦ ᑭᓯᐊᓂᓕ ᑲᓇᑕᐅᑉ
ᒐᕙᒪᒃᑯᖏᓐᓄᑦ ᐃᓕᑕᕆᔭᐅᖖᒋᑦᑐᑦ
ᐃᖅᑭᓕᐅᒋᐊᒃᓴᖏᓐᓂᑦ ᒪᓕᖅᑐᒍᑦ ᐃᖅᑭᓖᑦ
ᒪᓕᒐᕐᔪᐊᖓᓂ.  ᑕᒪᒃᑯᐊ ᐊᓯᐅᔨᓯᒪᑐᐃᓐᓇᕆᐊᓖᑦ
ᒪᓕᒐᖅᑎᒍᑦ ᐃᖅᑭᓕᐅᔾᔪᑎᒥᖕᓂᒃ, ᐅᕝᕙᓘᓐᓃᑦ ᓯᕗᓕᖏᑦ
ᐊᓯᐅᔨᓯᒪᔪᒥᓂᐅᒃᐸᑕ ᐃᓕᑕᕆᔭᐅᔾᔪᑎᒥᓂᒃ
ᐃᖅᑭᓕᐅᒋᐊᒃᓴᖅ/ᐊᓪᓚᐅᒋᐊᒃᓴᖅ ᓯᕗᓂᑦᑎᓪᓂ
ᐅᕝᕙᓘᓐᓃᑦ ᒫᓐᓇᐅᔪᖅ ᒪᓕᒃᑕᐅᔭᕆᐊᖃᖅᑐᒃᑯᑦ
ᐃᖅᑭᓖᑦ/ᐊᓪᓚᐃᑦ ᒪᓕᒐᕐᔪᐊᖏᑎᒍᑦ.  ᐅᕝᕙᓘᓐᓃᑦ
ᓯᕗᓕᕆᓚᐅᖅᑕᖏᑦ ᐃᖅᑭᓕᐅᓂᖏᓐᓄᑦ/ᐊᓪᓚᐅᓂᖏᓐᓄᑦ
ᑎᑎᕋᖅᑕᐅᓯᒪᔪᒥᓂᐅᖖᒋᑉᐸᑕ. ᓇᓕᐊᓐᓄᑐᐃᓐᓇᖅ,
ᐃᖅᑭᓖᑦ/ᐊᓪᓚᐃᑦ ᐃᓕᑕᕆᔭᐅᓯᒪᖖᒋᑦᑐᑦ ᒪᓕᒐᖅᑎᒍᑦ
ᓇᓗᓇᐃᖅᓯᔪᓐᓇᖖᒋᓚᑦ/ᐃᖅᑭᓕᐅᒋᐊᒃᓴᒥᓐᓂᒃ/
ᐊᓪᓚᐅᒋᐊᒃᓴᒥᓂᒃ. ᐊᒻᒪᓗ ᑕᐃᒪᓐᓇᐃᑎᒡᓗᒍ
ᐃᓕᑕᕆᔭᐅᓯᒪᔪᑎᑐᑦ ᐊᔪᖖᒋᓐᓂᖃᖖᒋᓚᑦ ᐊᒻᒪᓗ
ᐃᑲᔫᓯᐊᑖᕈᓐᓇᖖᒋᓚᑦ ᐊᑐᐃᓐᓇᐅᔪᑐᑦ ᐃᖅᑭᓕᓐᓄᑦ/
ᐊᓪᓚᓄᑦ ᒪᓕᒐᖅᑎᒍᑦ ᐃᖅᑭᓕᐅᒋᐊᒃᓴᖏᓐᓂᒃ/
ᐊᓪᓚᐅᒋᐊᒃᓴᖏᓐᓂᑦ ᐃᓕᑕᕆᔭᐅᓯᒪᔪᑎᑐᑦ.

ᐊᑖᒍᓪᓕ ᑖᓂᐅᔅ ᐊᒻᒪᓗ ᑲᓇᑕᐅᑉ
ᐊᖏᖃᑎᒌᒍᑎᒋᓯᒪᔭᖓᒍᑦ, ᑲᓇᑕᒥ ᖁᑦᑎᓂᐹᖓᒍᑦ
ᐃᖅᑲᖅᑐᐃᕕᒃᑯᑦ ᐊᔪᖖᒋᑎᑦᑎᓚᐅᖅᐳᑦ
ᐃᖅᑭᓕᐅᔪᐃᑦ/ᐊᓪᓚᖓᔪᐃᑦ ᐊᒻᒪᓗ ᐃᖅᑭᓖᑦ/ᐊᓪᓚᐃᑦ
ᐃᓕᑕᕆᔭᐅᓯᒪᖖᒋᑦᑐᑦ “ᐃᖅᑭᓕᐅᒋᐊᒃᓴᖏᓐᓂᒃ/
ᐊᓪᓚᐅᒋᐊᒃᓴᖏᓐᓂᑦ” ᐃᓚᖓ 91(24) ᒪᓕᒐᕐᔪᐊᖅᑎᒍᑦ,
ᐃᒪᓐᓇ ᑐᑭᓕᖃᓕᕈᑕᐅᓯᒪᔪᖅ ᑲᓇᑕᐅᑉ ᒐᕙᒪᒃᑯᖏᑕ
ᒪᓕᒐᕐᔪᖓᑎᒎᖓᓕᕐᓂᖏᓐᓂᒃ.  ᑭᓯᐊᓂᓕ,
ᐊᔪᖖᒋᓐᓂᖃᓕᖅᓯᒪᖖᒋᓚᑦ ᐊᓪᓚᖓᔪᑦ ᐊᒻᒪ
ᐃᖅᑭᓖᑦ/ᐊᓪᓚᐃᑦ ᐃᓕᑕᕆᔭᐅᓯᒪᖖᒋᑦᑐᑦ ᓱᓕ
ᐊᔪᖖᒋᓐᓂᖃᕆᐊᖃᕐᓂᖏᓐᓄᑦ ᐱᓕᕆᐊᑎᒍᑦ ᐊᒻᒪ
ᐱᔨᑦᑎᖅᑕᐅᓂᒃᑯᑦ ᑕᐃᒪᓐᓇᓴᐃᓐᓇᖅ
ᐊᔪᖖᒋᓐᓂᕆᔭᐅᔪᑎᒍᑦ ᐃᖅᑭᓕᓐᓄᑦ/ᐊᓪᓚᓄᑦ
ᐃᓕᑕᕆᔭᐅᓯᒪᔪᓄᑦ.

• $23 ᒥᓕᐊᓐ ᐱᒋᐊᕐᑎᑦᑎᔾᔪᑎᒃᓴᓄᑦ ᓄᑖᓄᑦ ᒪᓕᒐᒃᓴᓄᑦ
ᐱᓪᓗᒋᑦ ᐊᓯᐅᖅᑲᓯᒪᔪᑦ ᐃᓄᐃᑦ ᖃᐅᔨᔭᐅᓇᓱᖕᓂᖏᓐᓄᑦ,
ᐊᑐᕐᓗᒍ ᐱᐅᓯᕚᓪᓕᕐᑎᑦᑎᔾᔪᑎᒋᓗᒍ ᐱᓕᒻᒪᒃᓴᔭᐅᑎᓪᓗᒋᑦ
ᐃᖃᖅᑐᐃᕕᖕᒥ ᒪᓕᒐᓕᕆᔨᐅᔪᑦ ᐊᒻᒪᓗ ᐸᓖᓯᒃᑯᑦ, ᐊᒻᒪᓗ
ᑐᓂᓗᒋᑦ ᓄᑖᓂᒃ ᓴᓇᕐᕈᑎᒃᓴᖏᓐᓂᒃ ᐊᓪᓚᓂᒃ
ᐸᓖᓯᓕᕆᓂᕐᒧᑦ; 

• ᐊᒻᒪᓗ ᖄᖓᒍᑦ ᑮᓇᐅᔭᒃᓴᖅ ᖃᐅᔨᑎᑦᑎᓂᐊᕋᑦᑕ
ᐃᓄᓕᒫᓂᑦ ᐱᓗᒍ ᑕᒪᓐᓇ ᐱᔾᔪᑕᐅᔪᖅ ᐊᒻᒪᓗ
ᖃᐅᔨᓴᒃᑲᓐᓂᕐᓗᒋᑦ ᖃᓄᖅ ᑕᐃᒪᓐᓇᓪᓚᑖᖑᔪᑦ
ᐱᑦᑎᐊᖅᑕᐅᖃᑦᑕᖏᑦᑐᑦ ᐊᑐᖅᑕᖏᑦ ᓄᓇᖅᑲᖅᑳᖅᓯᒪᔪᑦ
ᐊᕐᓇᐃᑦ ᐊᒻᒪᓗ ᓂᕕᐊᖅᓵᑦ ᐋᕿᒃᐸᓪᓕᐊᓂᐊᕐᒪᑕ
ᐋᓐᑎᐅᕆᔪᒥ.25

ᐱᑕᖃᕆᐊᖃᖅᑐᖅ ᑭᖖᒎᒪᓇᖅᑐᖅ ᑲᓇᑕᒥ
ᐳᕌᕕᓐᓯᐅᔪᑦ, ᐊᒻᒪᓗ ᐊᕕᒃᑐᖅᓯᒪᓂᐅᔪᑦ 
ᒐᕙᒪᒃᑯᑦ ᐃᓄᓕᒫᓄᑦ ᑕᐃᒪᓐᓇᐅᓂᖓᓂ
ᐅᖃᕐᓗᑎᒃ ᐊᒻᒪᓗ ᓄᖃᖅᑎᑕᐅᒻᒪᕆᒡᓗᓂ
ᐱᑦᑎᐊᖅᑕᐅᖃᑦᑕᖖᒋᓂᖏᓐᓄᑦ ᓄᓇᖅᑲᖅᑳᖅᓯᒪᔪᑦ
ᐊᕐᓇᐃᑦ ᐊᒻᒪᓗ ᓂᕕᐊᖅᓵᑦ.

ᐅᑯᐊ ᐊᑐᓕᖁᔭᐅᔪᑦ ᐃᓚᖃᖅᑐᑦ ᐱᑕᖃᕆᐊᖃᖅᑐᖅ ᒐᕙᒪᒃᑯᑦ
ᐃᓄᓕᒫᓄᑦ ᐊᖏᖅᓯᒪᑦᑎᐊᕐᓗᑎᒃ ᐱᓕᕆᓗᒋᑦ ᐱᔾᔪᑕᐅᔪᑦ
ᖁᓪᓕᖅᐹᑦ ᓯᕗᓪᓕᖅᐸᐅᑎᑦᑕᕆᐅᓕᑦ. 

ᐅᓇ ᑕᐃᒪᓐᓇᐅᖂᔨᕗᖅ ᐊᑐᓕᖅᑎᑕᐅᓯᒪᓪᓗᑎᒃ. ᑕᐃᑲᓂ
ᓯᕗᓪᓕᕐᒥ ᐊᒻᒪᓗ ᑭᖑᓂᐊᓂ ᑲᓇᑕᒥ ᑲᑎᒪᑎᑦᑎᓪᓗᑎᒃ
ᑕᒪᑐᒥᖓ ᐱᔾᔪᑕᐅᔪᒥᒃ, ᑕᒪᕐᒥᒃ ᑲᓇᑕᒥ ᐳᕌᕕᓐᓯᐅᔪᑦ ᐊᒻᒪᓗ
ᐊᕕᒃᑐᖅᓯᒪᔪᑦ ᐊᖏᖅᓯᒪᑦᑎᐊᖅᑐᑦ ᓴᓇᖃᑎᒋᓗᒋᑦ ᐊᒻᒪᓗ
ᑖᒃᑯᐊ ᑲᓇᑕᒥ ᓄᓇᖅᑲᖅᑳᖅᓯᒪᔪᑦ ᐊᐅᓚᓯᔨᖏᑦ ᐊᒻᒪᓗ
ᓄᓇᖅᑲᖅᑳᖅᓯᒪᔪᑦ ᒐᕙᒪᖏᑦ ᐅᖃᐅᓯᕆᓗᒋᑦ ᐱᑦᑎᐊᖅᑕ -
ᐅᖃᑦᑕᖏᓂᖖᒋᓐᓄᑦ ᑖᒃᑯᓄᖓ ᓄᓇᖅᑲᖅᑳᖅᓯᒪᔪᑦ ᐊᕐᓇᐃᑦ
ᐊᒻᒪᓗ ᓂᕈᐊᖅᓵᑦ.26 ᐅᑯᐊ ᐊᒥᓱᑦ ᑲᓇᑕᒥ ᐳᕌᕕᓐᓯᐅᔪᑦ
ᓴᓂᐊᒎᖅᑐᒥᒃ ᐃᓄᓕᒫᓄᑦ ᐅᖃᖅᓯᒪᓗᑎᒃ ᓄᖃᕐᑎᓐᓂᐊᕐᓗᒍ
ᐱᑦᑎᐊᖅᑕᐅᖃᑦᑕᖏᓂᖖᒋᓐᓄᑦ ᑖᒃᑯᓄᖓ ᓄᓇᖅᑲᖅᑳᖅᓯᒪᔪᑦ
ᐊᕐᓇᐃᑦ ᐊᒻᒪᓗ ᓂᕈᐊᖅᓵᑦ ᐊᒻᒪᓗ ᐊᖏᖅᓯᒪᑦᑎᐊᕐᓗᑎᒃ
ᓯᕗᓪᓕᖅᐸᐅᑎᒋᐊᓖᑦ ᐱᓕᕆᐊᕆᓗᒋᑦ ᓄᖃᖅᑎᓪᓗᒍ ᑕᒪᓐᓇ
ᐱᑦᑎᐊᖖᒋᓂᖅ.27

ᐱᑕᖃᕆᐊᖃᖅᑐᖅ ᑭᖖᒎᒪᓇᖅᑐᖅ 
ᐃᓄᓕᒫᓂᒃ ᐃᓕᓐᓂᐊᕐᑎᑦᑎᓗᑎᒃ ᐊᒻᒪᓗ 
ᐃᓄᓕᒫᑦ ᖃᐅᔨᒪᓂᖅᓴᐅᓕᕐᓗᑎᒃ
ᐱᑦᑎᐊᖅᑕᐅᖃᑦᑕᖖᒋᓂᖏᓐᓄᑦ ᓄᓇᖅᑲᖅᑳᖅᓯᒪᔪᑦ
ᐊᕐᓇᐃᑦ ᐊᒻᒪᓗ ᓂᕕᐊᖅᓵᑦ.  

ᐅᓇ ᐃᓚᖃᖅᑐᖅ ᐊᒥᓱᐃᖅᖢᑕ ᐱᓕᕆᔭᐅᖁᓪᓗᒋᑦ ᑲᓇᑕ
ᖃᐅᔨᒪᑎᑦᑎᓗᓂ ᑐᓴᕐᑎᑦᑎᓗᓂ ᑕᒪᒃᑯᓂᖓ
ᐊᑦᑕᕐᓇᖅᑑᔪᓐᓇᖅᑐᑦ ᑖᒃᑯᓄᖓ ᓄᓇᖅᑲᖅᑳᖅᓯᒪᔪᑦ ᐊᕐᓇᐃᑦ
ᐊᒻᒪᓗ ᓂᕈᐊᖅᓵᑦ, ᐊᒻᒪᓗ ᖃᓄᑐᐃᓐᓇᖅ
ᐱᑦᑎᐊᖃᑦᑕᐅᑎᖖᒋᓂᕐᒧᑦ.

ᐅᓇ ᓲᕐᓗ ᑕᒪᕐᒥᒃ ᐊᑐᓕᕐᑎᑕᐅᓯᒪᖖᒋᑦᑐᖅ. ᑕᐃᒪᓗ 
ᐊᓯᖏᑦ ᑲᓇᑕᒥ ᐳᕌᕕᓐᓯᐅᔪᑦ ᐊᒻᒪᓗ ᐊᕕᒃᑐᖅᓯᒪᓂᐅᔪᑦ
ᐊᖏᖅᓯᒪᔪᑦ ᑲᓇᑕᒥ ᖃᐅᔨᒪᑎᑦᑎᔾᔪᑎᒃᓴᓄᑦ ᐱᓪᓗᒋᑦ

ᐱᑦᑎᐊᑕᐅᖃᑦᑕᖖᒋᓂᖏᓐᓄᑦ ᓄᓇᖅᑲᖅᑳᖅᓯᒪᔪᑦ ᐊᕐᓇᐃᑦ
ᐊᒻᒪᓗ ᓂᕈᐊᖅᓵᑦ,28 ᖃᐅᔨᓇᖅᑰᔨᕗᖅ ᑕᒪᓐᓇ ᐱᕙᓪᓕᓂᖓ
ᓄᖅᑲᖅᓯᒪᔪᖅ ᐅᖃᐅᓯᐅᑲᓐᓂᕐᓂᐊᕐᒪᖔᑦ ᖃᐅᔨᒪᓇᖖᒋᑦᑐᖅ. 

ᐋᓐᓂᖅᑎᕆᖃᑦᑕᖁᔨᖖᒋᓐᓂᓕᕆᓂᕐᒧᑦ,  ᒐᕙᒪᑐᖃᒃᑯᑦ
ᐊᐅᓚᑦᑎᔪᑦ ᐃᓚᒌᑦ ᐋᓐᓂᕐᓱᖃᑦᑕᐅᑎᑦᑕᐃᓕᒪᓂᕐᒧᑦ
ᐊᐅᓚᑕᐅᔪᖅ ᑮᓇᐅᔭᖃᕐᑎᑕᐅᓪᓗᓂ 41 ᕿᓛᒥᐅᔪᑦ ᐊᒻᒪᓗ
ᓄᓇᓕᖕᓂ ᐊᐅᓚᑕᐅᔪᑦ ᐱᒋᐊᕐᑎᑕᐅᓯᒪᔪᑦ ᓄᓇᖏᓐᓂ
ᓯᓛᑖᓂᓗ.29 ᑭᖑᓪᓕᕐᐹᑦ ᕿᒥᕈᔭᐅᓂᖏᑦ ᐊᐅᓚᓂᖏᑦ 
2012 ᓇᓂᓯᓚᐅᕐᑐᑦ ᑮᓇᐅᔭᖃᖏᓗᐊᕐᓂᖏᓐᓂᒃ ᐊᒻᒪᓗ
ᐃᓕᓐᓂᐊᕐᓯᒪᔪᑦ ᐃᖃᓇᐃᔭᕐᑎᑦ ᐊᐅᓚᑦᑎᑦᑎᐊᖖᒋᓗᐊᕐᓂᖏᓐᓂᒃ
ᐊᑐᕆᐊᖃᕐᑕᖓᑕ ᑐᖔᒍᑦ. 30 ᑭᓯᐊᓂ, ᒐᕙᒪᑐᖃᒃᑯᑦ
ᐱᒋᐊᕐᑎᑦᑎᓚᐅᕐᑐᑦ ᓄᑖᓂᒃ ᑮᓇᐅᔭᓂᒃ ᐊᕐᕌᒍᖓᓂ 2016. 31
ᒐᕙᒪᑐᖃᒃᑯᑦ ᑮᓇᐅᔭᖃᕐᑎᑦᑎᓚᐅᕐᒥᔪᑦ ᑲᓇᑕᒥ ᓄᓇᖃᖅᑳᕐᓯᒪᔪᑦ
ᑕᓯᐅᕐᑎᑦ ᐃᓚᒌᒃᑐᑦ ᐋᓐᓂᕐᓱᐃᖃᑦᑕᐅᑎᑦᑕᐃᓕᒪᓂᕐᒧᑦ, 
ᐃᓄᒃᓂᒃ ᐃᓕᓐᓂᐊᕐᑎᑦᑎᖃᑦᑕᕐᖢᑎᒃ ᐃᓚᒋᒃᑐᑦ ᐋᓐᓂᓯᖃᑦᑕᐅ -
ᑎᑦᑕᐃᓕᒪᓂᕐᒧᑦ ᓄᓇᖃᖅᑳᕐᓯᒪᔪᑦ ᓄᓇᓕᖏᓐᓂ.32

ᐊᑕᐅᑎᒃᑰᖃᑕᐅᓪᓗᓂ, ᐱᓪᓚᕆᐅᒋᕗᖅ ᐃᓕᓴᕆᓗᒍ
ᒐᕙᒪᑐᖃᒃᑯᑦ ᑮᓇᐅᔭᒥᒃ ᑐᓂᓯᓯᒪᓂᖏᑦ ᐊᑐᕐᓂᐊᕐᑐᓂᒃ
ᓄᓇᖃᖅᑳᕐᓯᒪᔪᓄᑦ ᑭᓯᐊᓂ ᐊᓪᓚᐅᒍᑎᒃ ᐱᔭᒃᓴᐅᒃᒪᑕ, ᐊᒻᒪᓗ,
ᑕᐃᒪᐃᓐᓂᖓᓄᑦ, ᒐᕙᒪᑐᖃᒃᑯᑦ ᑮᓇᐅᔭᖏᑦ ᐊᑐᒐᒃᓴᐅᖏᒻᒪᑕ
ᐃᓄᒃᓄᑦ, ᐊᓪᓚᓄᓪᓗ ᓄᓇᖁᑎᖓᓃᖏᑦᑐᓄᑦ ᐊᒻᒪᓗ
ᒐᕙᒪᐅᔪᓄᑦ ᕕᒃᑐᒃᓯᒪᔪᓂ ᑭᒐᕐᑐᐃᑎᓪᓗᒋᑦ ᓄᓇᖃᖅᑳᕐᓯᒪᔪᑦᓂᒃ. 

ᐅᓄᕐᑐᑦ ᐳᕌᕕᓐᓯᐅᔪᑦ ᐊᒻᒪᓗ ᐊᕕᒃᑐᖅᓯᒪᓂᐅᔪᑦ ᑲᓇᑕᒥ
ᓄᓇᓕᖃᕐᕕᐅᔪᑦ ᓴᕿᑦᑎᓯᒪᔪᑦ ᐃᓄᒃᓂᒃ ᖃᐅᔨᒪᔭᐅᔾᔪᑕ -
ᐅᓂᐊᕐᑐᓂᒃ. ᐊᑕᐅᓯᖅ ᐆᒃᑑᑎᒋᓪᓗᒍ ᐊᑎᖃᕐᑐᖅ ᐊᖁᑎᑯᑖ
ᖁᕕᐅᕐᑐᓄᑦ ᐋᓐᓂᖅᑎᕆᖃᑦᑕᖁᔨᖖᖏᓐᓂᖅᖅ ᐊᒻᒪᓗ
ᖃᐅᔨᒪᔭᐅᑎᑦᑎᓂᖅ ᐊᐅᓚᑕᐅᔪᖅ (Highway of Tears
Prevention and Awareness Project), ᐃᓕᓐᓂᐊᕐᑎᑦᑎᔾᔪᑕ -
ᐅᖃᑦᑕᕐᑐᖅ ᓄᓇᖃᖅᑳᕐᓯᒪᔪᑦ ᓄᓇᓕᖏᓐᓂ ᐃᓄᖏᓂᒃ
ᐊᑦᑕᕐᓇᕐᑕᐃᓕᒪᓂᕐᒧᑦ ᐅᓗᕆᐊᓇᕐᓂᖓᓂᒃᓗ ᐊᖁᑎᑯᑖᒃ 16
ᐳᕈᑎᔅ ᑲᓚᒻᐱᐊᒥ.33 ᐸᓖᓯᒃᑯᑦ ᑐᓴᐅᒪᑎᑦᑎᕙᓪᓕᐊᒃᒥᔪᑦ
ᑖᒃᑯᓂᖓ NWAC, ᐃᓄᑐᐃᓐᓇᕐᓂᒃ ᖃᐅᔨᒪᑎᑦᑎᖃᑦᑕᕐᑐᑦ
ᐋᓐᓂᕐᓯᑦᑕᐃᓕᒪᓂᕐᒥᒃ ᓄᓇᖃᖅᑳᕐᓯᒪᔪᓂᒃ ᐊᕐᓇᓂᒃ 34

ᐱᑕᖃᕆᐊᖃᖅᑐᖅ ᑭᖖᒎᒪᓇᖅᑐᖅ ᐊᑯᓚᐃᑦᑑᑎᑕᐅᓯᒪᓗᑎᒃ
ᐊᒻᒪᓗ ᐊᑐᖅᑕᐅᔪᓐᓇᖅᑐᓂᑦ ᐃᖏᕐᕋᔾᔪᑎᓕᕆᔾᔪᑎᑦ
ᐱᔨᑦᑎᕋᖅᑐᖅ ᐊᑐᐃᓐᓇᐅᓗᑎᒃ ᓄᓇᖅᑲᖅᑳᖅᓯᒪᔪᓄᑦ
ᐊᕐᓇᓄᑦ.

ᑖᓐᓇ ᑐᐊᕕᕐᓇᓚᐅᕐᑐᖅ ᐊᑐᓕᖁᔭᐅᔪᖅ ᐅᖓᓯᒃᑐᒥ
ᓄᓇᓕᐅᔪᓄᑦ ᐊᒻᒪᓗ ᓄᓇᓕᐅᔪᓄᑦ ᐱᓱᖃᑦᑕᕐᑐᓄᑦ
ᐃᑭᑎᑕᐅᓇᓱᒃᖢᑎᒃ ᐊᖁᑎᒃᑯᑦ ᓇᒧᖖᒐᐅᖃᑦᑕᕈᑎᑐᐊᖑᖕᒪᑦ
ᓄᓇᓯᐅᑎᖃᖏᑦᑐᓄᑦ. 

ᑖᓐᓇ ᐊᑐᓕᖅᑎᑕᐅᓯᒪᖖᒋᑦᑐᖅ ᑕᒪᕐᒥᒃ. ᐅᖃᐅᓯᐅᓚᐅᕈᓗ -
ᐊᕐᑎᓪᓗᒍ ᐊᖁᑎᑯᑖᒃᒥ ᑲᑎᒪᔾᔪᑎᖃᕐᑎᓪᓗᒋᑦ ᐸᓯᒥᒃ
ᐅᓯᑲᕐᑕᐅᑎᒥᒃ ᐅᕝᕙᓘᓐᓃᑦ ᐅᓯᑲᕐᑕᐅᑎᒥᒃ ᓴᖅᑭᑦᑐᖃᖁᔨᓪᓗᑎᒃ
ᐊᖁᑎᑯᑖᒃᒥ 16 ᐳᕈᑎᔅ ᑲᓚᒻᐱᐊᒥ ᐊᕐᕌᒍᑦ 10 ᐊᓂᒍᕐᑐᑦ,
ᓯᕗᓪᓕᕐᐹᖅ (ᑭᒃᓕᖃᕐᑐᒥᒃ) ᐃᓚᖓᓂ ᐊᖅᑯᑎᒥ
ᐱᒋᐊᑕᐃᓐᓇᓚᐅᕐᑐᖅ ᐊᕐᕌᒍᒥ ᑕᒪᑐᒪᓂ.35

ᓄᓇᖃᖅᑳᕐᓯᒪᔪᑦ ᐊᕐᓇᐃᑦ ᓂᕕᐊᕐᓵᓪᓗ
ᐃᓄᑭᑦᑐᕐᒥᐅᑕᐅᔪᑦ ᐅᖓᓯᒃᑐᒥᓗ ᓄᓇᓕᖕᓂ
ᐅᑭᐅᖅᑕᖅᑐᒥ ᐃᖏᕋᔾᔪᑎᓂᒃ ᐃᓄᑐᐃᓐᓇᕐᓄᑦ
ᐊᑐᕐᑕᐅᔪᓐᓇᕐᑐᓂᒃ ᐱᑕᖃᕆᐊᖃᕐᒥᔪᑦ.  

ᐃᖏᕐᕋᔾᔪᑎ ᐊᑐᓕᖁᔭᐅᔪᑦ ᐅᓂᒃᑳᓕᐊᖑᔪᓂ
ᐱᔾᔪᑎᖃᕐᓂᕐᓴᐅᓚᐅᕐᑐᑦ ᐳᕈᑎᔅ ᑲᓚᒻᐱᐊᒥ, ᐃᓄᖏᑦ
ᓴᓯᑲᓯᕗᐊᓐᒥ ᐊᑭᕋᕐᑐᕐᓂᕐᒥᓂᒃ ᓴᖅᑭᔮᕐᑎᑦᑎᑲᑕᓚᐅᕐᑐᑦ
ᒪᑐᔭᐅᓂᖓᓂᒃ ᓴᓯᑲᓯᕗᐊᓐ ᐃᖏᕐᕋᔪᓕᕆᔨᒃᑯ ᑲᒻᐸᓂᖓ
Saskatchewan Transit Company-ᒥᒃ ᑕᐃᔭᐅᔪᖅ (STC).36
ᐊᑭᕋᕐᑐᕐᑐᑦ ᑎᑎᕋᕐᓯᒪᔪᑦ ᐃᓄᑐᐃᓐᓇᕐᓄᑦ ᐱᔪᓐᓇᐅᑎᓕᕆ -
ᔨᒃᑯᓐᓄᑦ ᐱᔾᔪᑎᖃᕐᖢᑎᒃ ᒪᑐᔭᐅᓂᖓᓂᒃ, ᐅᖃᕐᖢᑎᒃᓗ
ᐃᖏᕋᔾᔪᑎ ᐱᔨᓯᕐᓂᖓ ᓱᕈᐃᓯᒪᓂᖓᓂᒃ ᓄᓇᖃᖅᑳᕐᓯᒪᔪᑦ
ᐊᕐᓇᐃᑦ ᐱᔪᓐᓇᐅᑎᖏᓐᓂᒃ, ᐅᓗᕆᐊᓇᕐᑐᒦᓕᖃᑦᑕᕐᓂᖏᓐᓂᒃ
ᐱᔾᔪᑎᒋᓪᓗᒍ ᐱᓱᒃᓗᑎᒃ ᐃᑭᑎᑕᐅᔪᒪᖃᑦᑕᕐᓂᐊᕐᒪᑕ
ᓇᒧᖖᒐᐅᑲᑕᒐᓱᒃᓗᑎᒃ. 37

ᓄᓇᖃᖅᑳᕐᓯᒪᔪᑦ ᐊᕐᓇᐃᑦ ᓂᕕᐊᕐᓵᓪᓗ ᓄᓇᓕᖃᕐᑐᑦ ᐅᖓᓯᒃᑐᒥ
ᐅᑭᐅᕐᑕᕐᑐᒥ ᐊᑐᐃᓐᓇᖃᕆᐊᖃᕐᒥᔪᑦ ᐃᖏᕋᔾᔪᑕᐅᔪᓐᓇᕐᑐᓂᒃ
ᐃᓄᑐᐃᓐᓇᕐᓄᑦ ᐱᔪᒪᒍᑎᒃ.38 ᐅᓄᕐᑐᑦ ᓄᓇᖃᐅᕐᑐᑦ ᑲᓇᑕᒥ
ᑕᐃᒪᓐᓇᑦᑕᐅᖅ ᐊᔪᕈᑎᖃᕐᑐᒃᓴᐅᒃᒥᔪᑦ ᐃᖏᕋᔾᔪᑎᓕᕆᓂᕐᒧᑦ. 

ᐱᑕᖃᕆᐊᖃᕐᓂᖓ ᐊᖏᕐᑕᐅᓯᒪᓗᓂ 
ᐊᒻᒪᓗ ᐊᑐᓕᕐᑎᑕᐅᓗᓂ ᓄᓇᕐᔪᐊᕐᒥ
ᐃᓄᑐᐃᓐᓇᐃᑦ ᐱᔪᓐᓇᐅᑎᖏᑦ ᓇᓗᓇᐃᕐᑕᐅᔪᑦ,
ᐱᓗᐊᕐᑐᒥᒃ ᓄᓇᕐᔪᐊᕐᒥ ᑲᑎᒪᔨᕐᔪᐊᖏᓐᓄᑦ
(ᔫᓇᐃᑎᑦ ᓇᐃᓴᓐ) ᓇᓗᓇᐃᕐᓯᓪᓗᑎᒃ
ᐱᔪᓐᓇᐅᑎᖏᓐᓂᒃ ᓄᓇᖃᖅᑳᕐᓯᒪᔪᑦ, ᑲᑎᒪᔨᐅᔪᑦ
ᐊᒥᐊᓕᒃᑲᓂ ᓄᓇᖏᓐᓂ ᐊᒻᒪᓗ ᓄᓇᕐᔪᐊᕐᒥ
ᐃᖃᓇᐃᔭᕐᑎᑦ ᑲᑎᒪᔨᖏᑦ ᓄᓇᖃᖅᑳᕐᓯᒪᔪᑦ 
ᐊᒻᒪᓗ ᑲᑐᔾᔨᖃᑎᒌᑦ ᐃᓄᐃᑦ ᑲᑎᒪᓂᖏᑦ 
(ILO Convention 169). 

ᑖᓐᓇ ᒪᓕᒃᑕᐅᓚᐅᖏᒻᒪᑦ ᐊᑐᓕᕐᑎᑕᐅᓚᐅᕐᓇᓂᓗ
ᐃᓗᐃᑦᑑᓗᒍ.39 ᑖᒃᑯᐊ ᓄᓇᕐᔪᐊᕐᒥ ᑲᑎᒪᔨᕐᔪᐊᑦ ᓇᓗᓇᐃᕐᑕᖏᑦ
ᐱᔪᓐᓇᐅᑎᖏᑦ ᓄᓇᖃᖅᑳᕐᓯᒪᔪᑦ (UNDRIP) ᐊᖏᕐᓯᒪᒃᒪᑕ
ᓄᓇᖃᖅᑳᕐᓯᒪᔪᑦ ᐊᔾᔨᒋᔭᐅᖃᑕᐅᓂᖏᓐᓂᒃ ᐊᓯᖏᓐᓄᑦ
ᐃᓄᑐᐃᓐᓇᐅᔪᓄᑦ, ᐊᒻᒪᓗ ᑕᒪᕐᒥᒃ ᓄᓇᖃᖅᑳᕐᓯᒪᔪᑦ
ᐱᔪᓐᓇᐅᑎᖃᕐᓂᖏᓐᓂᒃ ᐃᓱᒪᕐᓱᕐᓗᑎᒃ ᐊᑭᕋᕐᑐᕐᑕᐅᖏᓪᓗᑎᒃ;
ᐱᔪᓐᓇᐅᑎᒋᕙᒌᕐᑕᖓ ᐃᒻᒥᓂᒃ ᐱᓇᓱᒍᓐᓇᕐᓗᑎᒃ ᐊᒻᒪᓗ
ᐊᐅᓚᑦᑎᓗᑎᒃ ᓇᖕᒥᓂᖅ ᓂᕈᐊᕐᑕᐅᓯᒪᔪᓂᒃ, ᐃᓕᖁᓯᒥᒃᓂᒃ
ᐊᒻᒪᓗ ᐃᓄᓰᓕᕆᓂᕐᒧᑦ; ᐊᒻᒪᓗ ᐱᔪᓐᓇᐅᑎᖓ ᓇᖕᒥᓂᖅ
ᐱᕈᕐᓴᐃᓗᑎᒃ ᓄᑕᕋᒥᓂᒃ ᖃᓄᐃᖖᒋᑦᑎᐊᕋᓱᒃᓗᒋᓪᓗ. 40

ᒐᕙᒪᐅᓚᐅᕐᑐᑦ ᐃᓚᖏᓐᓂᒃ ᑎᑎᕋᕐᓯᒪᔪᓂᒃ ᓈᒻᒪᒃᓴᓚᐅᖏᒻᒪᑕ
ᐊᑭᖃᖏᑦᑐᒥᒃ, ᓯᕗᓂᐊᓂᓗ ᖃᐅᔨᒪᑎᑦᑎᓗᑎᒃ
ᓄᓇᖃᖅᑳᕐᓯᒪᔪᓂᒃ ᓄᓇᖏᓐᓂ ᓴᓇᓂᐊᕐᓗᑎᒃ. 
ᒫᓐᓇᐅᔪᖅ ᒐᕙᒪᐅᔪᑦ ᑖᓱᒥᖓ ᐊᑐᕈᒪᔪᓐᓃᓚᐅᕐᑐᑦ

ᐃᑲᔪᕐᑐᐃᔪᒪᓪᓗᑎᒃᓗ ᓇᓗᓇᐃᕐᑕᐅᓯᒪᔪᒥᒃ ᓄᓇᖃᖅᑳᕐᓯᒪᔪᓄᑦ
ᖃᓄᐃᓕᒃᑲᓐᓂᖏᓪᓗᓂ.41 ᐊᕐᕌᒍᖓᓂ 2017, ᐃᓚᖏᓪᓗᓂᐅᒃ
ᐊᑐᓕᕐᑎᑕᐅᓂᖓᓄᑦᒪᓇᓗᓇᐃᕐᑕᐅᓯᒪᔪᖅ ᐊᒻᒪᓗ
ᐋᕿᒋᐊᕐᑕᐅᓪᓗᑎᒃ ᓄᓇᖃᖅᑳᕐᓯᒪᔪᑦ-ᒐᕙᒪᑐᖃᒃᑯᑦ
ᐊᒃᑐᐊᖃᑎᒌᒃᓂᖏᑦ, ᒐᕙᒪᒃᑯᑦ ᑲᓇᑕᒥ ᐊᖏᕐᓯᒪᔪᑦ
ᐃᓚᐅᔪᒪᓪᓗᑎᒃ ᐊᐅᓚᑦᑎᓂᖃᖏᓐᓂᕐᓴᐅᓕᕐᓗᑎᒃ, ᐊᒻᒪᓗ
ᐃᑲᔪᕐᑐᐃᖃᑦᑕᐅᑎᓂᕐᒥᒃ ᐱᒋᐊᕐᑎᑦᑎᓂᕐᓴᐅᓗᓂ
ᓴᐃᒻᒪᖃᑎᒌᒃᓂᒃᑯᑦ ᕿᒥᕈᔭᐅᓗᑎᒃ ᒫᓐᓇ ᒪᓕᒐᐅᔪᑦ
ᐊᑐᐊᒐᐅᔪᓪᓗ, ᐃᑲᔪᕐᑎᒋᓗᒋᑦ ᓄᓇᖃᖅᑳᕐᓯᒪᔪᑦ, ᒪᓕᒃᓯᒪᓗᑎᒃ
ᓄᑖᓂᒃ ᐋᕿᒃᑕᐅᔪᓂᒃ ᒪᓕᒃᑕᐅᓂᐊᕐᑐᓂᒃ ᐊᑐᐊᒐᕐᓂᒃ. 42
ᑲᓇᑕᒥ ᖃᐅᔨᒋᐊᕋᓱᒃᓂᖅ ᐃᓕᓴᕐᓯᓂᐅᕗᖅ ᒐᕙᒪᑐᖃᒃᑯᑦ
ᕿᒥᕈᓂᖏᓐᓂᒃ ᒪᓕᒐᐅᔪᓂᒃ, ᐊᑐᐊᒐᐅᔪᓂᒃ ᐊᒻᒪᓗ ᑮᓇᐅᔭᑎᒍᑦ
ᑐᓂᔭᐅᖃᑦᑕᕐᑐᓂᒃ ᐊᖑᑎᑦ ᐊᕐᓇᐃᓪᓗ ᑕᑯᔭᐅᓪᓗᑎᒃ. 43

ᑕᐃᒪᐃᒃᑲᓗᐊᕐᑎᓪᓗᒍ, ᐅᔾᔨᕐᓱᖁᔨᕗᒍᑦ ᖃᐅᔨᒪᔭᐅᑦᑎ -
ᐊᖁᓪᓗᑎᒍᑦ ᐊᕐᓇᐃᑦ ᓂᕕᐊᕐᓵᓪᓗ, ᐊᒻᒪᓗ ᑕᐃᒪᐃᖃᑎᒌᒃᑐᑦ
ᐊᐃᑉᐸᕇᒃᑐᑦ, ᐃᓄᑐᐃᓐᓇᕐᑎᑐᑦ ᓴᐳᔾᔭᐅᓯᒪᓗᑎᒃᓗ ᐊᒻᒪᓗ
ᐅᖃᐅᓯᖏᑦ ᐊᒻᒪᓗ ᐱᔪᒪᔭᖏᑦ ᑭᒡᒐᖅᑐᖅᑕᐅᓗᑎᒃ
ᕿᒥᕈᔭᐅᓂᖓᑕ ᐃᓗᐊᓂ. ᒪᓕᒃᓯᒪᓂᐊᕐᐳᖅ ᑎᑎᕋᕐᓯᒪᔪᓂ 22 (1)
ᓇᓗᓇᐃᕐᑕᐅᔪᓂ ᐅᖃᕐᓯᒪᖕᒪᑦ ᐃᒪᓐᓇ “ᐅᔾᔨᕆᔭᐅᓂᕐᓴᐅᓗᑎᒃ
ᐱᔪᓐᓇᐅᑎᖏᑦ ᐊᒻᒪᓗ ᐱᔭᕆᐊᖃᕐᑕᖏᑦ ᓄᓇᖃᖅᑳᕐᓯᒪᔪᑦ
ᐃᓐᓇᐃᑦ, ᐊᕐᓇᐃᑦ, ᒪᒃᑯᒃᑐᑦ, ᓄᑕᕋᐃᑦ ᐊᒻᒪᓗ ᑎᒥᖏᑎᒍᑦ
ᐊᔪᕈᑎᖃᕐᑐᑦ ᐊᑐᓕᕐᑎᑕᐅᓗᑎᒃ ᓇᓗᓇᐃᕐᑕᐅᓯᒪᔪᑦ,” ᐊᒻᒪᓗ
ᑎᑎᕋᕐᓯᒪᔪᖅ 22 (2) ᐅᖃᕐᓯᒪᒋᓪᓗᓂ “ᖃᓄᐃᓕᔾᔪᑕᐅᓗᑎᒃ,
ᒪᓕᒃᓗᒋᑦ ᓄᓇᖃᖅᑳᕐᓯᒪᔪᑦ, ᓄᓇᖃᖅᑳᕐᓯᒪᔪᑦ ᐊᕐᓇᐃᑦ ᐊᒻᒪᓗ
ᓂᕕᐊᕐᓵᑦ ᓴᐳᔾᔭᐅᓯᒪᑦᑎᐊᕐᓗᑎᒃ ᐊᒻᒪᓗ ᐱᑎᑕᐅᑦᑕᐃᓕᒪᓗᑎᒃ
ᐋᓐᓂᕐᓱᖅᑕᐅᓂᒃᑯᑦ ᐱᑦᑎᐊᑕᐅᖖᒋᓐᓂᒃᑯᓪᓗ.”44

ᑲᓇᑕᒥ ᐋᖏᕈᑎᑕᖃᖏᒻᒪᑦ ᐊᑐᓕᕐᑎᑕᐅᓂᖓᓄᑦ Belém do
Pará Convention, ᐊᖏᕈᑕᐅᓯᒪᔪᖅ ᓄᓇᕐᔪᐊᒥ ᓄᓇᖃᐅᕐᑐᓄᑦ
ᐅᐊᖕᓇᖓᓂ ᐊᒻᒪᓗ ᓂᒋᐊᓂ ᐊᒥᐊᓕᑲᐃᑦ. ᐊᖏᕈᑎ 
ᐅᖃᕐᓯᒪᔪᖅ ᐋᓐᓂᕐᓯᖃᑦᑕᕐᓂᖅ ᐊᕐᓇᓂᒃ ᓱᕈᐃᓂᐅᓂᖓᓂᒃ
ᐱᔪᓐᓇᐅᑎᖏᓐᓂᒃ ᐊᒻᒪᓗ ᐃᓱᒪᕐᓱᕐᓂᖏᓐᓂᒃ, ᐊᒻᒪᓗ
ᐃᓕᖅᑯᓯᐅᓚᐅᕐᑐᒥᒃ ᒪᓕᒃᓯᒪᑐᐃᓐᓇᕐᓂᖓᓂᒃ ᐊᔾᔨᒌᖏᑎᑕ -
ᐅᖃᑦᑕᓚᐅᕐᒪᑕ ᐊᖑᑎᑦ ᐊᕐᓇᐃᓪᓗ. ᐊᖏᕈᑎ
ᐱᔭᕆᐊᖃᕐᑎᑦᑎᖕᒪᑦ ᐊᑎᓕᐅᖃᑕᐅᔪᑦ ᓄᓇᖁᑎᓖᑦ 
(ᑕᐃᒃᑯᐊ ᐊᖏᕐᑐᑦ) ᑲᔪᓯᑎᑦᑎᓗᑎᒃ ᐱᑦᑕᐃᓕᒪᑎᑦᑎᓂᕐᒥᒃ,
ᓱᒋᐊᕐᑕᐅᓂᖏᓐᓂᒃ ᐊᒻᒪᓗ ᐱᑕᖃᕈᓐᓂᕐᑎᑕᐅᓂᖏᓐᓂᒃ
ᖃᓄᐃᑦᑐᑐᐃᓐᓇᐃᑦ ᐱᑦᑎᐊᖏᓐᓂᐅᔪᑦ ᐊᕐᓇᓄᑦ. 45

ᑲᓇᑕᒥ ᐊᖏᕐᓯᒪᖏᒻᒥᔪᖅ ᓄᓇᖃᖅᑳᕐᓯᒪᔪᑦ ᐊᒻᒪᓗ ᐃᓕᒌᒃᑐᑦ
ᓄᓇᖃᖅᑳᕐᓯᒪᔪᑦ ᐊᖏᕈᑎᖓ Indigenous and Tribal Peoples
Convention-ᒥᒃ ᑕᐃᔭᐅᔪᓂᒃ (ILO 169),46 ᐃᓕᓴᕐᓯᓂᐅᓪᓗᓂ
ᐊᔾᔨᒌᒃᑎᑕᐅᓂᖏᓐᓂᒃ ᐊᒻᒪᓗ ᐃᓄᑐᐃᓐᓇᐃᑦ ᐱᔪᓐᓇᐅᑎᖏᓐᓂᒃ
ᓄᓇᖃᖅᑳᕐᓯᒪᔪᑦ ᐊᒻᒪᓗ ᐱᔭᕆᐊᖃᕐᑎᑦᑎᓗᓂ ᓄᓇᖁᑎᖃᕐᑐᑦ
ᓄᓇᖃᖅᑳᕐᓯᒪᔪᓂᒃ ᐱᔪᓐᓇᐅᑎᖏᓐᓂᒃ ᓇᖕᒥᓂᖅ
ᐊᐅᓚᑦᑎᔪᓐᓇᕐᓂᕐᒧᑦ. 47

ᐱᔭᕆᐊᖃᕐᓂᖓ ᐊᑭᓕᕐᑕᐅᓗᑎᒃ 
ᐃᓚᒌᒃᑐᑦ ᐊᒻᒪᓗ ᐅᕝᕙᓘᓐᓃᑦ ᒪᒥᓴᕐᑕᐅᓗᑎᒃ
ᑮᓇᐅᔭᖃᕐᑎᑕᐅᓗᑎᒃ ᐃᓅᓯᒪᔪᑦ ᐃᓚᒋᔭᖏᓪᓗ. 

ᑖᓐᓇ ᐊᑐᓕᕐᑎᑕᐅᓯᒪᓗᒃᑖᖅᑰᔨᖏᑦᑐᖅ. ᖃᐅᔨᒋᐊᕐᑐᑦ ᐆᑉᐸᓪ
(Oppal Inquiry) ᐊᑐᓕᖁᔨᓚᐅᕐᑐᑦ ᐳᕈᑎᔅ ᑲᓚᒻᐱᐊ
ᓴᕿᑦᑎᓗᑎᒃ ᐊᑭᓕᕐᓱᑕᐅᓂᐊᕐᑐᒥᒃ ᐊᐅᖏᑎᒍᑦ ᐊᒃᑐᐊᔪᓂᒃ

ᕿᑐᖓᕆᔭᐅᔪᓂᒃ ᑖᒃᑯᐊ 67−ᖑᔪᑦ ᐊᓯᐅᔨᔭᐅᓯᒪᔪᑦ
ᑐᖁᑕᐅᓯᒪᔪᓪᓗ ᐊᕐᓇᐃᑦ ᒪᓕᖕᓂᐊᕐᑕᖏᓐᓂ ᐱᔾᔪᑕᐅᔪᒧᑦ.48
ᐊᕕᒃᑐᕐᓯᒪᔪᓂ ᑲᓇᑕᒥ ᒐᕙᒪᑐᖃᒃᑯᓪᓗ ᐊᒻᒪᓗ ᓄᓇᓕᖓ
ᕚᓐᑰᕙ ᓴᕿᑦᑎᓚᐅᕐᑐᑦ $4.9 ᒥᐊᓕᓂᒃ ᐊᑭᓕᐅᑎᒃᓴᓂᒃ ᒫᔨ
2014. ᑕᐃᒪᖓᑦ ᑎᓯᐱᕆ 2016, 90 ᓄᑕᕋᐃᑦ ᑕᕙᖓᑦ 98−ᓂᑦ
ᐱᔪᓐᓇᕐᑐᓂᑦ ᐊᑭᓕᕐᑕᐅᔪᓐᓇᕐᑐᓂᑦ ᐊᑭᓕᕐᑕᐅᓯᒪᓕᕐᑐᑦ. 49
ᑭᓯᐊᓂ, ᑮᓇᐅᔭᐃᑦ ᑐᓂᔭᐅᓂᐊᕐᑐᑦ ᐱᖃᓯᐅᑎᓯᒪᖏᒻᒪᑕ
ᓄᑕᕋᐃᑦ ᕿᑐᖓᕆᔭᐅᔪᑦ ᐊᕐᓇᓄᑦ ᓇᓗᓇᐃᕐᑕᐅᓚᐅᖖᒋᑦᑐᓄᑦ
ᖃᐅᔨᓇᓱᒃᑎᓪᓗᒋᑦ ᒪᓕᖕᓂᐊᕐᑕᖏᓐᓂ ᐱᔾᔪᑕᐅᔪᒧᑦ, 
ᐊᒻᒪᓗ ᓄᓇᖃᖅᑳᕐᓯᒪᔪᑦ ᐊᕐᓇᐃᑦ ᐊᑭᕋᕐᑐᖃᑦᑕᕐᓯᒪᓪᓗᑎᒃ
ᑭᒃᓕᖃᕐᑎᑕᐅᓂᖓᓂᒃ ᐊᑭᓕᕐᑕᐅᔪᓐᓇᕐᑐᑦ ᐊᒻᒪᓗ
ᐃᓄᓯᓕᕆᔭᐅᔪᓐᓇᕐᑐᑦ ᑕᕗᖓ ᐳᕈᑎᔅ ᑲᓚᒻᐱᐊᒥ
ᐱᑦᑎᐊᖖᒋᑕᐅᓯᒪᔪᑦ ᐱᕋᔭᖕᓂᒃᑯᑦ ᐱᖁᔭᐃᑦ. ᑭᐅᓗᒃᓯᒪᔪᑦ
ᐃᓚᐃᓐᓇᖓᓂᒃ ᐅᖃᕐᓯᒪᓂᖓᓄᑦ ᑐᑭᖓᓂ “ᐃᓚᒋᑦ
ᖃᑕᖑᑎᖏᑦ” ᐊᔾᔨᒌᒃᑎᑦᑎᖏᒻᒪᑕ ᑐᑭᓯᐅᒪᔭᖏᓐᓂᑦ
ᓄᓇᖃᖅᑳᕐᓯᒪᔪᑦ ᐃᓛᒋᓐᓂᖓ ᑐᑭᖓᓂᒃ ᑐᕐᖢᕋᐅᓯᖏᓐᓂᒃᓗ.50
ᐊᓯᖏᑦ ᐊᐅᓚᑦᑎᓂᖃᕐᕕᐅᔪᑦ ᑲᓇᑕᒥ ᓴᕿᑦᑎᓯᒪᖏᑦᑐᑦ
ᐊᑭᓕᐅᑕᐅᔪᒃᓴᓂᒃ ᑮᓇᐅᔭᓂᒃ. 

ᖃᐅᔨᒋᐊᕐᓂᖅ ᐆᑉᐸᓪ Oppal Inquiry ᐊᑐᓕᖁᔨᒋᓪᓗᑎᒃ ᐳᕈᑎᔅ
ᑲᓚᒻᐱᐊᒥ ᒐᕙᒪᖏᑦ ᓴᕿᑦᑎᓗᑎᒃ ᒪᒥᓴᕐᓂᕐᒧᑦ ᑮᓇᐅᔭᓂᒃ
ᐃᓚᖏᓐᓄᑦ ᐊᓯᐅᓯᒪᔪᑦ ᑐᖁᑕᐅᓯᒪᔪᓪᓗ ᐊᕐᓇᐃᑦ ᑕᐃᔭᐅᓯᒪᔪᑦ
ᒪᓕᒋᐊᓕᒃᓂ ᐱᔾᔪᑕᐅᔪᒧᑦ. ᑕᐃᒪᖓᑦ ᑎᓯᐱᕆ 2016,
ᑕᐃᒪᐃᓯᒪᖏᑦᑐᑦ. 51

ᐱᑕᕆᐊᖃᕐᓂᖓ ᑐᖓᕕᖃᑦᑎᐊᕐᓗᓂ
ᐱᕕᐅᔪᓐᓇᕐᑐᑦ ᐱᒋᐊᕐᑎᑕᐅᔪᓐᓇᕐᑐᑦᓂᒃ ᐊᒻᒪᓗ
ᐊᐅᓚᑕᐅᔪᑦ ᐋᕿᒋᐊᕐᑕᐅᓗᑎᒃ ᐱᔾᔪᑕᐅᖃᑦᑕᕐᑐᓄᑦ
ᐋᓐᓂᖅᑎᖅᑕᐅᕙᓐᓂᖏᑕ ᓄᓇᖃᖅᑳᕐᓯᒪᔪᑦ
ᐊᕐᓇᓄᑦ ᓂᕕᐊᕐᓵᓄᓪᓗ. 

ᑖᒃᑯᐊ ᐊᑐᓕᖁᔭᐅᔪᑦ ᐱᔭᕆᐊᖃᕐᓂᖏᓐᓂᒃ ᐊᑐᕐᑐᑦ
ᐱᑕᖃᐃᓐᓇᕐᓗᓂ ᐊᑯᓂᐅᔪᒧᓪᓗ ᑮᓇᐅᔭᖃᕐᑎᑕᐅᓗᓂ
ᐃᓕᓐᓂᐊᕐᓂᕐᒧᑦ, ᐃᖃᓇᐃᔭᕐᓂᕐᒧᑦ, ᐃᒡᓗᓕᕆᓂᕐᒧᑦ,
ᐋᓐᓂᐊᖃᕐᓇᖏᑦᑐᓱᓕᕆᓂᕐᒧᑦ ᐊᒻᒪᓗ ᐃᓱᒪᓕᕆᓂᕐᒧᑦ
ᐱᖃᖏᓗᐊᕐᓂᖏᓐᓄᑦ ᓄᓇᖃᖅᑳᕐᓯᒪᔪᑦ ᐊᒻᒪᓗ
ᓄᓇᖃᖅᑳᕐᓯᒪᖖᒋᑦᑑᒐᓗᐊᑦ ᑲᓇᑕᒥ. ᑖᒃᑯᐊ ᑐᓕᖁᔭᐅᔪᑦ
ᓈᒻᒪᒃᑐᒥ ᓴᕿᑦᑎᖁᔨᓯᒪᒃᒪᑕ ᑮᓇᐅᔭᓂᒃ ᓄᓇᖃᖅᑳᕐᓯᒪᔪᓄᑦ
ᓄᑕᕋᐃᑦ ᐸᖅᑭᔭᐅᔪᑦ ᐊᒻᒪᓗ ᐱᔭᕆᐊᖃᕐᑕᖏᓐᓂᒃ
ᐅᓄᕈᓐᓃᕐᑎᑕᐅᓗᑎᒃ ᐸᖅᑭᔭᐅᔭᕆᐊᖃᖃᑎᑦᑕᕐᑐᑦ ᓄᑕᕋᐃᑦ.
ᐊᒻᒪᓗᑦᑕᐅᖅ, ᐊᑐᓕᖁᔭᐅᔪᑦ ᑖᓱᒪ ᐃᓗᐊᓂᑦᑐᑦ
ᓇᓗᓇᐃᖅᓯᖕᒥᒻᒪᑕ ᐊᐅᓚᓂᐅᔪᒥᒃ ᐱᑕᖃᕆᐊᖃᕐᓂᖓᓂᒃ
ᓄᓇᖃᖅᑳᕐᓯᒪᔪᑦ ᐊᖑᑎᑦ ᒪᒥᓴᕐᑕᐅᓂᖏᓐᓄᑦ ᓄᖃᕐᑎᓪᓗᒍ
ᑲᔪᓯᔪᓐᓃᕐᑎᓪᓗᒍ ᐋᓐᓂᕐᓯᕆᓂᐅᖃᑦᑕᕐᑐᖅ.  

ᑖᓐᓇ ᐊᑐᓕᖅᑎᑕᐅᓯᒪᖖᒋᑦᑐᖅ. ᒐᕙᒪᑐᖃᒃᑯᑦ ᐅᓄᕐᑐᓪᓗ
ᐳᕌᕕᓐᓯᐅᔪᓂ ᑲᓇᑕᒥ ᑐᕌᒐᖃᐅᕐᑐᑦ ᐊᔪᕐᓴᕐᓂᖅ, ᐃᒡᓗᓕᕆᓂᖅ,
ᐃᓕᓐᓂᐊᕐᓂᖅ, ᐃᖃᓇᐃᔭᕐᓂᖅ, ᐋᓐᓂᐊᖃᕐᑕᐃᓕᒪᓂᖅ ᐊᒻᒪᓗ
ᐃᓱᒪᓕᕆᓂᖅ ᐱᔭᕆᐊᖃᕐᓂᖏᓐᓂᒃ ᐃᓄᑐᐃᓐᓇᕐᓄᑦ. 
ᐃᓚᖏᑦ ᑐᕌᒐᐃᑦ ᐃᓕᓴᕐᓯᓯᒪᓪᓗᑎᒃ ᐊᒃᓱᕈᕐᓇᕐᓂᖓᓂᒃ
ᓄᓇᖃᖅᑳᓯᒪᔪᓄᑦ. ᑭᓯᐊᓂ, ᐅᓄᖖᒋᑦᑐᑦ ᐅᖃᖅᓯᒪᒻᒪᑕ
ᐱᔭᕆᐊᖃᕐᓂᖏᓐᓂᒃ ᐊᕐᓇᐃᑦ ᓂᕕᐊᕐᓵᓪᓗ ᓄᓇᖃᖅᑳᕐᓯᒪᔪᑦ
ᐅᕝᕙᓘᓐᓂᑦ ᑕᐃᒪᐃᖃᑎᒥᓂᒃ ᐊᐃᐸᖃᕐᑐᑦ. ᑐᕌᒐᐅᔪᑦ
ᐃᓕᓴᖅᓯᓯᒪᔫᒐᓗᐊᑦ ᐊᒃᓱᕈᕈᑕᐅᔭᕆᐊᖃᕐᓂᖓᓂᒃ
ᑐᖓᐅᑦᑎᖃᑦᑕᕐᒪᑕ ᐊᐅᓚᔾᔭᒋᐊᕈᑎᓂᒃ ᐊᒃᓱᕈᕐᓇᕐᓂᖏᓐᓄᑦ

ᓇᓗᓇᐃᕐᓯᒪᔪᓂᒃ. ᑕᐃᒪᐃᓐᓂᖓᓄᑦ, ᐅᓄᕐᓂᕐᓴᐃᑦ 
ᐊᑐᓕᖁᔭᐅᔪᑦ ᐱᔭᐅᔭᕆᐊᓕᖕᓂᒃ ᐱᔨᑦᓯᕐᓂᕐᒧᑦ ᐃᓚᑰᓂᖏᑦ
ᐊᑐᓕᕐᑎᑕᐅᓯᒪᖖᒋᑦᑐᑦ.  

ᐊᕐᕌᒍᑦ ᖁᓕᑦ ᐃᓗᐊᓂ, ᒐᕙᒪᑐᖃᒃᑯᑦ ᑮᓇᐅᔭᖏᑦ
ᐃᓚᖓᕐᑕᐅᖃᑦᑕᕐᓯᒪᒃᒪᑕ ᐅᓄᕐᑐᓂᑦ ᓄᓇᖃᖅᑳᕐᓯᒪᔪᓄᑦ
ᑐᕌᕐᑐᓂᑦ ᐊᐅᓚᑕᐅᔪᓂᑦ, ᐊᒻᒪᓗ ᓯᕗᓕᕐᑎᐅᔪᑦ ᑲᑐᔾᔨᖃᑎᒌᖑᔪᑦ.
52 ᑖᒃᑯᐊ ᑮᓇᐅᔭᐃᑦ ᐃᓚᖖᒐᕐᑕᐅᔪᑦ ᒪᑐᔾᔪᑕᐅᖃᑦᑕᕐᓯᒪᔪᑦ
ᓄᓇᖄᕐᖄᕐᓯᒪᔪᑦ ᒪᒥᓴᕐᓂᕐᒧᑦ ᑐᖓᕝᕕᖓᓂ, ᐊᓪᓚᐃᑦ
ᑎᑎᕋᕐᑕᐅᕙᓪᓕᐊᓂᖏᓐᓄᑦ ᑐᖖᒐᕝᕕᒃ, ᑲᓇᑕᒥ ᓄᓇᖃᖅᑳᕐᓯᒪᔪᑦ
ᐋᓐᓂᐊᖃᕐᑕᐃᓕᒪᓂᕐᒧᑦ ᑲᑐᔾᔨᖃᑎᒋᖏᑦ, ᐊᒻᒪᓗ ᑲᓇᑕᒥ
ᐊᕐᓇᐃᑦ ᖃᑐᔾᔨᖃᑎᒌᖏᑕ ᐅᒃᐱᕐᓂᒃᑯᑦ ᓄᑲᕇᑦ ᑎᒥᖁᑎᖓᑦ,
ᐊᓯᖏᓪᓗ. 

ᑭᓯᐊᓂ, ᐅᑭᐅᒃ ᒪᕉᒃ ᐃᓗᐊᓂ ᒐᕙᒪᑐᖃᒃᑯᑦ
ᐊᖏᒡᓕᒋᐊᕐᑎᑦᑎᓯᒪᔪᑦ ᑮᓇᐅᔭᓂᒃ ᓄᓇᖃᖅᑳᕐᓯᒪᔪᑦ
ᑲᑐᔾᔨᖃᑎᒌᖏᓐᓄᑦ ᐊᒻᒪᓗ ᐱᒋᐊᕐᑎᑕᐅᓯᒪᔪᓄᑦ.

ᐊᕐᕌᒍᖓᓂ 2016 ᒐᕙᒪᑐᖃᒃᑯᑦ ᐊᖏᕐᓯᒪᓂᕋᓚᐅᕐᑐᑦ
ᐊᑐᕈᓐᓃᕐᑎᑦᑎᔪᒪᓗᑎᒃ 2 % ᑮᓇᐅᔭᐃᑦ ᑭᒃᓕᒋᑎᑕᐅᔪᓄᑦ
ᐊᕐᕌᒍᒧᑦ ᑐᓂᔭᐅᔪᓐᓇᕐᑐᑦ ᐊᓪᓚᐃᑦ ᓄᓇᖁᑎᖏᓐᓂ
ᐊᐅᓚᑕᐅᔪᑦ. ᐋᔩᖃᑎᖃᓕᕐᖢᑎᒃᓗ “ᓄᑕᒥᒃ ᑮᓇᐅᔭᑎᒍᑦ
ᐊᐅᓚᖃᑎᒌᒃᓂᕐᒥᒃ” ᐊᓪᓚᓄᑦ. 53 ᐊᕐᕌᒍᖓᓂ 2017, ᒐᕙᒪᑐᖃᒃᑯᑦ
ᑮᓇᐅᔭᐃᑦ ᐊᑐᕐᓂᐊᕐᑕᖏᑦ ᐃᓚᓯᓚᐅᕐᑐᑦ ᐊᓪᓚᐃᑦᖅ
ᑮᓇᐅᔭᕐᑕᕇᓂᐊᕐᑕᖏᓐᓂᒃ ᐊᖏᕐᑕᐅᓂᐊᕐᓂᕋᕐᑕ ᐅᓚᐅᕐᕋᒥ
2016−ᒥ, ᑲᑎᓪᓗᒋᑦ ᑐᖓᕕᐅᓂᐊᕐᑐᑦ ᑮᓇᐅᔭᐃᑦ
ᓄᓇᖁᑎᖏᓐᓄᑦ ᐊᐅᓚᓂᖏᓐᓄᑦ ᐸᕐᓇᐅᑕᐅᔪᖅ ᐅᓄᕐᑎᒋᔪᑦ
$11.8 ᐱᓕᐊᓐ ᐊᕐᕌᒍᓄᑦ 6−ᓄᑦ. ᐊᖏᓂᕐᓴᐅᔪᖅ ᑕᕙᓂ
ᑮᓇᐅᔭᓂ ᐱᔾᔪᑎᖃᕐᓂᕐᓴᐅᔪᖅ ᐃᒥᑦᑎᐊᕆᓕᖅᑎᑕᐅᖁᓪᓗᒋᑦ
ᐃᒃᓗᖃᕐᑎᑕᐅᓗᑎᒃᓗ ᓄᓇᖁᑎᖏᓐᓂ, ᐃᓱᒪᓕᕆᓂᕐᓗ
ᐱᐅᓯᒋᐊᕐᑕᐅᓗᓂ ᐊᐅᓚᑕᐅᔪᑦ, ᐊᒻᒪᓗ ᐊᖏᓕᒋᐊᕐᑕᐅᓗᑎᒃ
ᑮᓇᐅᔭᑎᒍᑦ ᐃᑲᔪᕐᑐᕐᑕᐅᔪᑦ ᓄᓇᖃᖅᑳᕐᓯᒪᔪᑦ ᐃᓕᓐᓂᐊᕐᑎᑦ,
ᑭᓯᐊᓂ ᐃᑲᔫᑕᐅᓂᕐᓴᐅᓂᐊᕐᑐᖅ ᑕᐃᒃᑯᓄᖓ ᐊᓪᓚᓄᑦ
ᑎᑎᕋᕐᑕᐅᓯᒪᔪᓄᑦ 54

ᐊᕐᕌᒍᖓᓂ 2016 ᑮᓇᐅᔭᐃᑦ ᐊᑐᕐᓂᐊᕐᑐᑦ ᓯᕗᓪᓕᕐᐹᖑᓚ -
ᐅᕐᒥᔪᖅ ᐊᓪᓚᖓᔪᑦ ᐃᓕᓴᕆᔭᐅᓪᓗᑎᒃ ᐊᒻᒪᓗ
ᐱᖃᓯᐅᔾᔭᐅᓪᓗᑎᒃ ᒐᕙᒪᑐᖃᒃᑯᑦ ᑮᓇᐅᔭᖏᓐᓂ ᐊᑐᕐᓂᐊᕐᑐᓂ:
$25 ᒥᓕᐊᓐ ᐊᖏᕈᑕᐅᓯᒪᔪᑦ ᐊᕐᕌᒍᓄᑦ ᑕᓪᓕᒪᓄᑦ ᐊᓪᓚᖓᔪᓄᑦ
ᓇᐅᔭᑎᒍᑦ ᐱᕙᓪᓕᐊᓂᕐᒧᑦ. 55

ᐃᓄᐃᑦ ᑕᐱᕇᑦ ᑲᓇᑕᒥ, ᐃᓄᕕᐊᓗᐃᑦ ᑯᐊᐳᕇᓴᓐ, ᒪᑭᕕᒃ
ᑯᐊᐳᕇᓴᓐ, ᓄᓇᑦᓯᐊᕗᑦ ᒐᕙᒪᒃᑯᑦ, ᐊᒻᒪᓗ ᓄᓇᕗᑦ ᑐᖖᒐᕕᒃᑯᑦ
ᐊᑎᓕᐅᖃᑎᒋᓚᐅᕐᑐᑦ ᐊᖏᕈᑎᒥᒃ ᒐᕙᒪᑐᖃᒃᑯᓐᓄᑦ 
ᕕᕗᐊᕆ 2017 ᓄᓇᑖᕈᑎᑦ ᐊᑐᕆᐊᖃᕐᓂᖏᑦ ᒪᓕᒃᓗᒋᑦ ,
ᐃᓄᓯᓕᕆᓂᕐᒧᑦ − ᑮᓇᐅᔭᓕᕆᓂᕐᒧᑦ ᐱᔾᔪᑕᐅᔪᓂᒃ, ᐊᒻᒪᓗ
ᐃᑲᔪᕐᑐᐃᓂᕐᒥᒃ ᐋᕿᖃᑎᒌᒃᓂᕐᒧᑦ ᐃᓗᐊᕐᓯᖃᑎᒌᒃᓂᕐᒧᑦ ᑲᓇᑕ
ᐊᒻᒪᓗ ᓄᓇᖃᖅᑳᕐᓯᒪᔪᑦ. 56

ᑖᒃᑯᐊ ᑮᓇᐅᔭᐃᑦ ᐊᖏᓕᒋᐊᕋᓗᐊᕐᑎᓪᓗᒋᑦ ᐊᒻᒪᓗ ᐊᖏᕈᑎᑦ
ᐱᕙᓪᓕᐊᔾᔪᑕᐅᒐᓗᐊᕐᑎᓪᓗᒋᑦ, ᐊᖏᕐᑕᐅᓯᒪᔪᑦ ᐅᓄᕐᑎᒋᓂᖏᑦ
ᓱᓕ ᑎᑭᑕᐅᖖᒋᒻᒪᑕ ᓄᓇᖃᖅᑳᕐᓯᒪᔪᓄᑦ ᓄᓇᓕᖏᓐᓄᑦ
ᐱᔭᕆᐊᖃᕐᑕᖏᓐᓄᑦ−ᐃᓚᖏᓐᓂᓱᓕ ᑮᓇᐅᔭᐃᑦ ᐱᔭᖏᑦ
ᓄᓇᖃᖅᑳᕐᓯᒪᔪᑦ ᒥᑭᓐᓂᕐᓴᐅᕗᖅ ᓄᓇᖃᖅᑳᕐᓯᒪᔫᖖᒋᑦᑐᓂᑦ.
ᐆᒃᑐᑎᒋᓪᓗᒍ, ᒐᕙᒪᑐᖃᒃᑯᑦ ᐱᓂᐊᕐᓂᕋᓚᐅᕐᑐᑦ ᐱᓕᐊᓂᒃ
ᐊᕐᕌᒍᓄᑦ ᑕᓪᓕᒪᓄᑦ ᐊᓪᓚᐃᑦ ᐃᓕᓐᓂᐊᕐᑎᑕᐅᓂᖏᑦ



ᐊ ᕐ ᓇ ᐃ ᑦ  ᓂ ᕕ ᐊ ᕐ ᓵ ᓪ ᓗ  ᐱ ᒋ ᔭ ᕗ ᑦ  ᐃ ᔾ ᔪ ᕐ ᓇ ᐃ ᑦ ᑑ ᕗ ᑦ

44

ᑐᕌᖓᓗᓂ, ᑭᓯᐊᓂ ᐊᑭᕋᕐᑐᕐᑐᑦ ᐅᖃᖅᓯᒪᒻᒪᑕ ᐊᖏᓂᖓ
ᐊᕝᕙᓗᐊᖓᑕ ᑐᖓᓃᒻᒪᑦ ᐱᔭᐅᔭᕆᐊᖃᕐᑐᒥᑦ. ᓄᓇᖃᖅᑳᕐᓯᒪᔪᑦ
ᑭᒡᒐᕐᑐᐃᔪᑦ ᑭᐅᓗᖃᑦᑕᕐᑐᑦ ᑕᐃᒪᓐᓇᑦᑕᐅᖅ ᐊᓪᓚᐃᑦ
ᐃᒡᓗᓕᕆᓂᕐᒧᑦ ᐃᖃᓇᐃᔭᕐᓂᕐᒧᓪᓗ ᐃᓕᓐᓂᐊᕐᕆᐊᖃᕐᓂᖏᑦ
ᐱᔭᕆᐊᖃᕐᑕᖏᓐᓂᑦ. 57 

ᐱᓇᓱᒍᑕᐅᔪᑦ ᐱᔾᔪᑕᐅᖃᑦᑕᕐᑐᓄᑦ ᐋᓐᓂᕐᓯᕆᔾᖃᑦᑕᕐᓂᕐᒧᑦ
ᐊᕐᓇᓂᒃ, ᓂᕕᐊᕐᓵᓂᒃ ᐊᒻᒪᓗ ᑕᐃᒫᖃᑎᒥᓂᒃ ᐊᐃᐸᕆᒃᑐᓄᑦ 
ᓱᓕ ᑲᔪᓰᓐᓇᕐᓂᐊᕐᒪᑦ ᑮᓇᐅᔭᐃᑦ ᐊᒥᒐᓗᐊᕐᑎᓪᓗᒋᑦ ᑲᓇᑕᒥ
ᐃᓄᓯᓕᕆᓂᕐᒧᑦ ᑮᓇᐅᔭᓕᕆᓂᕐᒧᓪᓗ ᐱᓂᕐᓴᐅᑎᑕᐅᖏᑉᐸᑕ
ᑕᑯᓪᓗᒋᑦ ᐊᓯᖏᑦ ᑲᓇᑕᒥᐅᑕᐅᔪᑦ. ᐅᖃᐅᓯᐅᖃᑦᑕᕐᓂᖏᑦ
ᑕᑯᔪᓐᓇᕐᑕᑎᑦ ᐊᑖᓂ ᑎᑎᕋᕐᓯᒪᔪᑦ. 

ᐅᖃᐅᓯᐅᒃᑲᓐᓂᕐᑐᑦ: ᐱᔭᐅᔭᕆᐊᖃᕐᑐᑦ ᑭᐅᔪᓐᓇᖅᑐᓂᒃ,
ᓴᖅᑮᓯᒪᔪᓐᓇᕐᓗᑎᒃ ᐊᒻᒪᓗ ᐃᓕᖅᑯᓯᒃᑯᑦ ᓈᒻᒪᒃᑐᒥᒃ
ᓄᑕᕋᐃᑦ ᐊᒻᒪᓗ ᐃᓚᒌᓄᑦ ᐱᔨᓯᕐᓂᖅ. 

ᐊᕐᕌᒍᖓᓂ 2016, ᑲᓇᑕᒥ ᐃᓄᑐᐃᓐᓇᐃᑦ ᐱᔪᓐᓇᐅᑎᖏᓐᓂᒃ
ᑲᑎᒪᔨᐅᔪᑦ (CHRT) ᖃᐅᔨᓚᐅᕐᑐᑦ ᒐᕙᒪᑐᖃᒃᑯᑦ
ᐱᑦᑎᐊᖏᓐᓂᖏᓐᓂᒃ ᐃᖅᑭᓖᑦ ᓄᑕᕋᐃᑦ ᐸᖅᑭᔭᐅᔪᑦ
ᑮᓇᐅᔭᖃᖏᓐᓂᕐᓴᐅᓕᕐᑎᑕᐅᓪᓗᑎᒃ ᑕᑯᓪᓗᒋᑦ ᐃᖅᑭᓕᐅᖖᒋᑦᑐᑦ
ᓄᑕᕋᐃᑦ ᐸᖅᑭᔭᐅᔪᑦ. 58 ᐃᓄᑐᐃᓐᓇᐃᑦ ᐱᔪᓐᓇᐅᑎᖏᑦ ᑲᑎᒪᔩᑦ
ᐅᖃᓚᐅᕐᑐᑦ ᐃᓕᖁᓯᑐᖃᐅᓂᖓᓂᒃ ᐊᑲᐅᓇᖖᒋᑦᑐᓂᖓᓂᒃ,
ᐱᓗᐊᕐᑐᒥᒃ ᐃᓕᖅᑯᓯᐅᓚᐅᕐᑐᑦ ᐃᓕᓐᓂᐊᕆᐊᕐᑎᑕ -
ᐅᖃᑦᑕᕐᑎᓪᓗᒋᑦ. ᐅᖃᓚᐅᕐᒥᔪᑦ ᒐᕙᒪᑐᖃᒃᑯᑦ ᐊᑐᓕᕐᑎᑦᑎ -
ᓯᒪᖖᒋᓐᓂᖅ ᔪᐊᕐᑕᓐ ᐊᑐᐊᒐᖓᓂᒃ59 ᐊᒻᒪᓗ
ᐊᖏᒡᓕᒋᐊᖅᑎᑕᐅᓂᖏᑦ ᑐᑭᖓᑕ ᔪᐊᕐᑕᓐ ᐊᑐᐊᒐᖓᓂ,
ᖃᐅᔨᓯᒪᓕᓚᐅᕐᒪᑕ ᑎᓕᐅᕐᕈᑕᐅᔪᖅ 20-1— ᒐᕙᒪᑐᖃᒃᑯᑦ
ᐊᑐᐊᒐᖓ ᐊᑐᕐᑕᐅᔪᖅ ᖃᓄᖅ ᑮᓇᐅᔭᐃᑦ ᑐᓂᔭᐅᖃᑦᑕᕐᓂ -
ᐊᕐᒪᖔᑕ ᐃᖅᑭᓕᓐᓄᑦ ᓄᑕᕋᓕᕆᓂᕐᒧᑦ ᑲᒪᔨᐅᔪᓄᑦ−
ᓴᕿᑕᐅᓂᑯ ᐱᒋᐊᕈᑕᐅᓪᓗᓂ ᐊᕐᓵᓯᖃᑦᑕᕐᓂᕐᒥᒃ ᐃᓚᒋᔭᖏᓐᓂᑦ. 

ᑖᓐᓇ ᐱᖁᔭᑎᒍᑦ ᐱᓕᕆᐊᖑᓂᖓ, ᐊᒻᒪᓗ ᐅᓄᕐᑐᑦᒪᐅᖃᐅᓯ -
ᐅᓯᒪᔪᑦ ᕿᒥᕈᓯᒪᔭᕗᑦ, ᐃᓕᓴᕆᔭᐅᓪᓗᑎᒃ ᐊᒃᑐᐊᓂᖃᕐᓂᖓ
ᓄᑕᕋᐃᑦ ᐸᖅᑭᔭᐅᓂᖏᑦ ᐊᐅᓚᓂᖓ ᐊᒻᒪᓗ ᐋᓐᓂᕐᑕᐅᖃᑦᑕᕐᑐᑦ
ᓄᓇᖃᖅᑳᕐᓯᒪᔪᑦ ᐊᕐᓇᐃᑦ ᐊᒻᒪᓗ ᓂᕕᐊᕐᓵᑦ ᑲᓇᑕᒥ. 60

ᐊᑐᓕᕐᑎᑕᐅᓂᖓ ᒫᓐᓇ ᐅᓂᒃᑳᓕᐊᖑᓯᒪᔪᑦ ᐊᑐᓕᖁᔭᐅᔪᑦ
ᓄᑕᕋᐃᑦ ᐸᖅᑭᔭᐅᓂᖏᓐᓄᑦ ᐊᐅᓚᓂᖓ ᓱᒃᑲᐃᓗᐊᕐᑐᖅ
ᑭᒃᓕᖃᑎᑕᐅᓗᐊᕐᖢᓂᓗ. ᒐᕙᒪᑐᖃᒃᑯᑦ ᓱᒃᑲᐃᓗᐊᕐᒥᔪᑦ
ᐊᑐᓕᕐᑎᑦᑎᓂᖏᑦ ᐃᓄᑐᐃᓐᓇᐃᑦ ᐱᔪᓐᓇᐅᑎᖏᓐᓄᑦ
ᑲᑎᒪᔨᖏᑕ ᑎᓕᐅᕆᔾᔪᑎᖏᓐᓂᒃ - ᐊᕐᕌᒍᖓᓂ 2017,
ᐃᓄᑐᐃᓐᓇᐃᑦ ᐱᔪᓐᓇᐅᑎᖏᓐᓄᑦ ᑲᑎᒪᔨᖏᑦ ᑐᓂᓯᓚᐅᕐᑐᑦ
ᐱᖓᔪᖓᓐᓂᒃ ᒪᓕᖖᒋᓐᓂᕐᒧᑦ ᑎᓕᓯᔾᔪᑎᒥᒃ ᒐᕙᒪᑐᖃᒃᑯᓐᓄᑦ
ᐊᑐᓕᕐᑎᑦᑎᖖᒋᓐᓂᖏᓐᓄᑦ ᔪᐊᑕᓐ ᐊᑐᐊᒐᕐᓂᒃ. 61

ᒐᕙᒪᑐᖃᒃᑯᑦ ᐱᓂᐊᕐᓂᕋᕐᓯᒪᒐᓗᐊᕐᑎᓪᓗᒋᑦ ᑮᓇᐅᔭᓂᒃ
ᐅᓄᕐᓂᕐᓴᓂᒃ ᓄᑕᕋᐃᑦ ᐸᖅᑭᔭᐅᓂᖏᓐᓄᑦ ᐱᔾᔪᑕᐅᔪᓄᑦ ᐊᒻᒪᓗ
ᐱᔨᓯᕐᓂᐅᔪᑦ ᐱᑕᖃᑦᑎᐊᓂᖏᓐᓄᑦ ᓄᓇᖃᖅᑳᕐᓯᒪᔪᑦ ᓄᑕᖅᑲᓄᑦ,
ᐊᖏᓂᖓ ᐱᓂᐊᕐᓂᕋᕐᑕᐅᔪᖅ ᑐᖔᓃᓗᐊᕐᑐᕐ ᓱᓕ ᐃᓚᒌᑦ
ᐱᔭᕆᐊᖃᕐᑕᖏᓐᓂᑦ. 62

ᐊᑕᐅᓯᐅᖏᑦᑐᑦ ᐳᕌᕕᓐᓯᐅᔪᓂ ᑲᓇᑕᒥ ᐱᕙᓪᓕᐊᓕᕐᑐᑦ
ᐱᕙᓪᓕᐊᔪᓪᓗ ᕿᒥᕈᔭᐅᓪᓗᑎᒃ ᓄᑕᕋᓕᕆᓂᕐᒧᑦ
ᐸᖅᑭᔭᐅᓂᖏᓐᓄᑦ ᐊᐅᓚᓂᖏᓐᓂᒃ. ᑕᒫᓂᕆᔪᓄᑦ ᖃᐅᔨᓴᕐᑎᓄᑦ
ᐊᒻᒪᓗ ᒪᕐᕉᒃ ᒐᕙᒪᒃᑯᓐᓂᑦ ᐅᓂᒃᑳᓕᐅᓚᐅᕐᑐᑦ ᐃᐊᓪᐴᕐᑕᒥ
ᖃᐅᔨᖃᑦᑕᕐᓯᒪᓂᖏᓐᓂᒃ ᐃᓂᖃᕐᑎᑕᐅᑦᑎᐊᖏᑦᑐᓂᒃ

ᓄᓇᖃᖅᑳᕐᓯᒪᔪᓂᒃ ᒐᕙᒪᒃᑯᑦ ᐸᖅᑭᔭᖏᓐᓂᒃ 63 ᐳᕌᕕᓐᓯᐅᔪᓂ
ᑲᓇᑕᒥ ᐃᐊᓪᐴᕐᑕ ᑕᐃᒪᖖᒐᑦ ᓴᖅᑭᑦᑎᓯᒪᔪᑦ ᑲᑎᒪᔨᕋᓛᖑᔪᓂᒃ
ᕿᒥᕐᕈᓂᐊᕐᑐᓂᒃ ᑕᒪᑐᒥᖓ, ᑭᓯᐊᓂ ᐱᓕᕆᔨᐅᔪᑦ ᐊᒻᒪᓗ
ᑭᒡᒐᕐᑐᐃᔪᑦ ᐃᓱᒫᓘᑎᖃᕐᑐᑦ ᑲᑎᒪᔨᕋᓚᑦ
ᐊᓯᓪᓕᔪᓐᓇᔾᔨᐊᖏᓐᓂᖏᓐᓂᒃ. 64

ᕿᒥᕈᔭᐅᓪᓚᕆᒃᓂᖓ ᓄᑕᕋᐃᑦ ᐸᖅᑭᔭᐅᓂᖏᓐᓄᑦ ᐊᐅᓚᓂᐅᔪᑦ
ᐳᕈᑎᔅ ᑲᓚᒻᐱᐊᒥ ᓇᓗᓇᐃᕐᓯᓚᐅᕐᑐᑦ ᐱᐅᖏᓐᓂᖏᓐᓂᒃ 
ᐊᒻᒪᓗ 85−ᓂᒃ ᐊᑐᓕᖁᔨᓚᐅᕐᑐᑦ ᐋᕿᒋᐊᕈᑎᒃᓴᓂᒃ.65
ᐊᑕᐅᑎᒃᑰᖃᑕᐅᓪᓗᓂ, ᐳᕈᑎᔅ ᑲᓚᒻᐱᐊ ᑲᒪᒋᔭᖓ ᓄᑕᕋᐃᑦ
ᐸᖅᑭᔭᐅᓂᖏᓐᓄᑦ ᑭᒐᕐᑐᐃᔪᑦ ᐅᖃᕐᓯᒪᔪᑦ ᐃᓱᒫᓗᑎᖃᕐᓂᕐᒥᓂᒃ
ᐅᓂᒃᑳᓕᐊᖑᔪᑦ ᐅᓄᕋᓗᐊᕈᑎᒃ ᐊᓯᓪᓕᕈᑕᐅᒐᔭᕐᒪᖔᑕ:
ᐊᕐᕌᒍᖓᓂ 2013, ᖃᐅᔨᓚᐅᕐᑐᖅ ᐳᕈᑎᔅ ᑲᓚᒻᐱᐊ
ᐊᑐᓚᐅᕐᓂᖓᓂᒃ $66 ᒥᓕᐊᓂᒃ ᐊᕐᕌᒍᓄᑦ ᑕᓪᓕᒪᓄᑦ
ᐅᖃᐅᓯᐅᑲᑕᒃᖢᓂ ᐱᐅᓯᒋᐊᕈᑎᒃᓴᐅᔪᓂᒃ ᑭᓯᐊᓂ ᑕᒪᕐᒥᒃ
ᐅᓂᒃᑳᓕᐊᖑᔪᑦ ᐊᑐᓕᖁᔭᐅᔪᑦ ᑲᔪᓯᑎᑕᐅᓯᒪᖏᑦᑐᑦ. 66 

ᑲᑎᒪᔨᕐᔪᐊᖏᑦ ᒫᓂᑑᐸᒥ ᐊᖓᔪᖅᑲᐅᑎᑦ ᐊᓪᓚᓄᑦ
ᐃᓚᒌᒃᑐᓕᕆᓂᕐᒧᑦ ᑭᒡᒐᕐᑐᐃᔪᑦ ᑎᑎᕋᕐᕕᖓ ᑭᐅᓚᐅᕐᑐᑦ
ᓄᓇᖃᖅᑳᕐᓯᒪᔪᑦ ᓄᑕᕋᐃᑦ 90 % ᒪᓂᑑᐸᒥ ᓄᑕᕋᐃᑦ ᐸᖅᑭᔭᐅᔪᑦ
ᐱᐅᓯᒋᐊᖁᔨᓪᓗᑎᒃ ᓄᓇᓕᖕᓂ ᐃᓚᐅᑎᑦᑎᓂᕐᓴᐅᓗᑎᒃ ᐊᒻᒪᓗ
ᐃᓕᖁᓯᖏᑎᒍᑦ ᐸᖅᑭᔭᐅᓗᑎᒃ ᓄᑕᕋᐃᑦ ᓄᓇᖃᖅᑳᕐᓯᒪᔪᑦ
(ᐱᔭᐅᔭᕆᐊᖃᕈᑎᒃ ᓄᓇᓕᒃᒥᖏᓐᓇᕐᑎᑕᐅᓗᑎᒃ
ᐃᓚᒋᔭᖏᓐᓂᓘᓐᓃᑦ) 67 ᖃᐅᔨᓴᕐᑕᐅᒐᒥ ᓄᑕᕋᐃᑦ ᐸᖅᑭᔭᐅᔪᑦ
ᓴᓯᑲᔅᓯᕗᐊᒻᒥ ᖃᐅᔨᔭᐅᓚᐅᕐᑐᑦ ᐸᖅᑭᔭᐅᑦᑎᐊᖏᓪᓚ -
ᕆᒃᓂᖏᓐᓂᒃ ᓄᑕᕋᐃᑦ ᓄᓇᖃᖅᑳᕐᓯᒪᔪᑦ ᓄᑕᕋᐃᑦ
ᐸᖅᑭᔭᐅᓂᖏᓐᓄᑦ ᐊᐅᓚᑕᐅᔪᒥ. ᐱᐅᔪᓐᓂᕈᑕᐅᒃᑲᓐᓂᕐᓯᒪᔪᖅ
ᓴᓯᑲᔅᓯᕗᐊᓐ ᓄᑕᕋᓂᒃ ᑭᒐᕐᑐᐃᔪᖅ ᖃᐅᔨᑎᑦᑎᖃᑦᑕᖏᓗᐊᕐᓂᖓ
ᐃᓄᒃᓂᒃ ᐅᓄᕐᓯᕙᓪᓕᐊᓂᖏᓐᓂᒃ ᓄᑕᕋᐃᑦ ᑐᖁᖃᑦᑕᕐᑐᑦ
ᐸᖅᑭᔭᐅᑎᓪᓗᒋᑦ ᓄᑕᕋᐃᑦ ᐃᓚᒌᓪᓗ ᐱᔨᓯᕐᑐᑦᓄᑦ ᐸᖅᑭᔭᐅᔪᑦ.68

ᖃᐅᔨᒋᐊᕐᑕᐅᒐᒥ ᓄᑕᕋᐃᑦ ᐸᖅᑭᔭᐅᓂᖏᓐᓄᑦ ᐅᑭᐅᕐᑕᕐᑐᒥ
ᓄᓇᓕᐅᔪᓂᑦ ᖃᐅᔨᓚᐅᕐᑐᑦ ᐊᔾᔨᐸᓗᖓᓂᒃ ᑕᐃᒪᓐᓂᖏᓐᓂᒃ.
ᑭᓯᐊᓂ, ᐊᔾᔨᐅᖏᑦᑐᒃᑯᑦ ᐃᒃᐱᒃᓂᕐᑎᑕᐅᓂᖏᑦ ᓄᑕᕋᐃᑦ
ᖃᓄᐃᖖᒋᑦᑎᐊᕐᓂᖏᓐᓄᑦ ᐅᑭᐅᖅᑕᖅᑐᒥ. ᐱᖃᓯᐅᑎᓪᓗᒍ
ᐊᐅᓪᓚᕐᑎᑕᐅᖃᑦᑕᕐᓂᖏᑦ ᐅᑭᐅᕐᑕᕐᑐᒥᑦ ᖃᓪᓗᓈᑦ ᓄᓇᖓᓄᑦ 69

ᐃᒪᐃᓕᖓᓪᓚᕆᒃᐳᖅ, ᐃᓚᖏᑦ ᐊᐅᓚᑦᓯᓂᖃᕐᕕᐅᔪᓂ ᑲᓇᑕᒥ
ᐱᐅᓯᒋᐊᕐᑎᑦᑎᓇᓱᒃᑲᓗᐊᕐᑎᓪᓗᒋᑦ ᓄᑕᕋᐃᑦ ᐸᖅᑭᔭᐅᓂᖏᓐᓂᒃ,
ᓄᓇᖃᖅᑳᕐᓯᒪᔪᑦ ᓄᑕᕋᐃᑦ ᐅᓄᓛᖑᕗᑦ ᐸᖅᑭᔭᐅᔪᓂ
ᓄᓇᓕᖃᕐᕕᐅᔪᓕᒫᓂ ᐸᖅᑭᔭᐅᓂᖏᓐᓄᑦ ᐊᐅᓚᑕᐅᔪᓂ, 
ᐊᒻᒪᓗ ᐊᐅᓚᓂᖓ ᐸᖅᑭᔭᐅᑦᑎᐊᖖᒋᓐᓂᕐᓴᐅᕗᑦ
ᓄᓇᖃᖅᑳᕐᓯᒪᖖᒋᑦᑐᓂᑦ ᓄᑕᕋᓂᑦ ᐸᖅᑭᔭᐅᔪᓂᑦ. 

ᐅᖃᐅᓯᐅᒃᑲᓐᓂᕐᑐᖅ: ᐱᔭᕆᐊᖃᕐᓂ ᐃᓕᓐᓂᐊᕐᓂᖏᑦ
ᐊᑦᑎᓗᐊᕐᓂᖏᑦ (ᐃᓕᓐᓂᐊᓕᓴᕐᑐᓂᑦ ᖁᑦᑎᓚᓄᑦ),
ᐱᔪᓐᓇᕐᓯᑎᑕᐅᓇᓱᖕᓂᖏᑦ ᐊᒻᒪᓗ ᐃᖃᓇᐃᔭᕐᑎᐅᔪᑦ
ᐱᑕᖃᖖᒋᓗᐊᕐᓂᖏᑦ ᓄᓇᖃᖅᑳᕐᓯᒪᔪᑦ ᐊᒻᒪᓗ
ᓄᓇᖃᖅᑳᕐᓯᒪᖖᒋᑦᑐᑦ ᐊᔾᔨᒌᓗᐊᕐᓂᖏᑦ. 

ᑖᒃᑯᐊ ᐊᑐᓕᖁᔭᐅᔪᑦ ᐱᖁᔨᓯᒪᕗᑦ ᐱᐅᓂᕐᓴᒥᒃ ᑮᓇᐅᔭᑎᒍᑦ
ᐃᓕᓐᓂᐊᕐᕕᑦ ᐱᑎᑕᐅᖃᑦᑕᕐᓗᑎᒃ ᓄᓇᖃᖅᑳᕐᓯᒪᔪᑦ
ᐃᓕᓐᓂᐊᕐᑎᐅᔪᑦ ᐊᒻᒪᓗ ᐃᓕᓐᓂᐊᕈᑎᑦ ᐱᖃᓯᐅᔾᔨᓯᒪᓗᑎᒃ
ᓄᓇᖃᖅᑳᕐᓯᒪᔪᑦ ᐃᓕᖁᓯᖏᓐᓂᒃ ᐃᓄᓯᖏᓐᓂᒃᓗ. 

ᒫᓐᓇᐅᔪᖅ ᐊᓪᓚᐃᑦ ᐃᓕᓐᓂᐊᕐᑎᑦ ᒥᑭᓐᓂᕐᓴᒥ 30 % ᐊᑐᓂ
ᐃᓕᓐᓂᐊᑎ ᑮᓇᐅᔭᖃᕐᑎᑕᐅᔪᑦ ᑕᑯᓪᓗᒋᑦ ᓄᓇᖃᖅᑳᕐᓯᒪᖖᒋᑦᑐᑦ
ᐃᓕᓐᓂᐊᕐᑎᑦ70 ᓄᓇᖃᖅᑳᕐᓯᒪᔪᑦ ᐃᓕᓐᓂᐊᕐᑎᑦ ᑮᓇᐅᔭᑎᒍᑦ
ᐱᑎᑕᐅᒃᑲᓐᓂᕆᐊᖃᕐᑐᑦ ᐃᓕᓐᓂᐊᕐᕕᖏᑦ ᑲᔪᓯᑦᑎᐊᕐᓂᐊᕈᑎᒃ
ᐃᓕᓐᓂᐊᕐᕕᒃᒥ. ᑭᒡᒐᕐᑐᐃᔪᑦ ᑐᖓᐅᑦᑎᓗᐊᖃᑦᑕᕐᒥᔪᑦ
ᐱᔭᕆᐊᖃᕐᓂᖓᓂᒃ ᐊᔾᔨᒌᖏᑦᑐᒃᑯᑦ ᐊᒻᒪᓗ ᐊᑯᑦᑐᔪᖅᑕᐅᔪᒃᑯᑦ
ᐱᒋᐊᕐᑕᐅᓂᖓᓂᒃ ᐃᓕᓐᓂᐊᕐᓂᓕᕆᓂᖅ ᐱᐅᓯᒋᐊᕆ -
ᐊᖃᕐᓂᖓᓂᒃ, ᑐᖖᒐᕝᕕᖃᑐᐃᓐᓇᖖᒋᓪᓗᑎᒃ ᒪᓕᒐᓂᒃ
ᐋᕿᒃᓱᐃᓇᓱᑐᐃᓐᓇᖏᓪᓗᑎᒃ ᐱᓕᕆᐊᖑᖃᑦᑕᕐᓯᒪᒃᒪᑕ
ᑭᖑᓂᑦᑎᓐᓂ. 71

ᐊᕐᕌᒍᒐᓴᒃᓄᑦ, ᓄᓇᖃᖅᑳᕐᓯᒪᔪᑦ ᐱᒋᔭᐅᔪᑦ ᐃᓕᓐᓂᐊᕐᕖᑦ, ᓲᕐᓗ
ᐊᓪᓚᐃᑦ ᐃᓕᓐᓂᐊᕐᕕᖏᑦ ᑐᓛᓐᑐᒥ ᐊᒻᒪᓗ ᑕᓐᑐᐸᐃᒥ ᑎᓂᔅ
ᕗᕋᒃᓕᓐ ᑯᕈᒫᑎ ᖁᑎᒃᓂᕐᓴᒥ ᐃᓕᓐᓂᐊᕐᕕᒃ, ᓴᕿᑕᐅᓚᐅᕐᑐᑦ.
ᑖᒃᑯᐊ ᐃᓕᓐᓂᐊᕖᑦ ᐃᑲᔪᕐᑐᐃᔪᑦ ᐊᒻᒪᓗ ᐱᑎᑦᑎᓇᓱᒃᑐᑦ
ᐃᓕᓐᓂᐊᕐᑎᓂᒃ ᓄᓇᖃᖅᑳᕐᓯᒪᔪᑦᓂᒃ ᓇᓗᓇᐃᒃᑯᑕᕆᓪᓗᒍ. ᑖᓐᓇ
ᐱᓪᓚᕆᐅᒐᓗᐊᕐᑎᓪᓗᒍ ᐱᕙᓪᓕᐊᓂᖓ, ᐱᔭᐅᒋᐊᒃᑲᓐᓂᕆᐊᖃᑐᑦ
ᐱᖃᓯᐅᑎᓗᒋᑦ ᐅᓄᕐᑐᑦ ᐊᓯᖏᑦ ᐃᓕᓐᓂᐊᕕᐅᔪᑦ ᐊᒻᒪᓗ
ᐱᒋᐊᕐᑕᐅᓯᒪᔪᑦ ᐃᑲᔪᕐᑐᐃᓂᕐᓴᐅᖁᓪᓗᒋᑦ ᐃᓕᓐᓂᐊᕐᑎᓂᒃ
ᖃᓄᐃᖖᒋᑦᑎᐊᕐᓂᖏᓐᓂᒃ. 72 ᐅᓄᕐᑐᑦ ᐊᕕᒃᑐᕐᓯᒪᔪᓂ ᑲᓇᑕᒥᑦ
ᐅᑭᐅᕐᑕᕐᑐᒥᓗ ᐱᖃᓯᐅᔾᔨᖃᑦᑕᓕᕐᑐᑦ ᓄᓇᖃᖅᑳᕐᓯᒪᔪᑦ
ᐃᓕᖁᓯᖏᓐᓂᒃ ᐃᓄᓯᖏᓐᓂᒃᓗ ᓴᖅᑭᔮᕐᓂᕐᓴᐅᓗᑎᒃ
ᐃᓕᓐᓂᐊᕈᑎᖏᓐᓂ. 73 

ᓄᓇᖃᖅᑳᕐᓯᒪᔪᑦ ᓄᑕᕋᐃᑦ ᓱᓕ ᐊᒥᓲᓗᐊᖅᑐᑦ
ᐸᖅᑭᔭᐅᕝᕕᖕᓃᑎᑕᐅᖕᒪᑕ ᑕᒪᐃᓐᓂ
ᐳᕌᕕᓐᓯᒋᔭᐅᔪᓂ ᐊᒻᒪᓗ ᐊᕕᒃᑐᖅᓯᒪᓂᕆᔭᐅᔪᓂ
ᐊᔪᕐᓴᖅᑐᓕᕆᔨᒃᑯᓐᓂᑦ.

ᑲᔪᓯᑦᑎᐊᕐᓂᐅᔪᖅ ᐱᒋᐊᕐᑕᐅᓯᒪᔪᖅ ᑲᒪᒋᔭᐅᖖᒋᖏᓐᓂᕐᓴᐅᓗᓂ
ᒐᕙᒪᒃᑯᓐᓄᑦ ᐃᓕᓐᓂᐊᕈᑎᑦ, ᐃᓕᓐᓂᐊᑕᐅᓗᓂ ᐃᓕᖁᓯᐅ -
ᓚᐅᕐᑐᖅ ᐃᓕᓐᓂᐊᕆᐊᕐᑎᑕᐅᖃᑦᑕᕐᑎᓪᓗᒋᑦ, ᐱᒋᐊᕐᑕᐅᓯᒪᓕᕐᑐᖅ
ᓄᓇᕘᒥ. ᐃᓄᐃᑦ ᐃᓕᓴᐃᔩᑦ ᐊᒻᒪᓗ ᐅᑭᐅᕐᑕᕐᑐᒦᑦᓲᔭᕐᑐᑦ
ᐃᑲᔪᕐᓯᒪᔪᑦ ᐋᕿᒃᓱᐃᖃᑕᐅᓪᓗᑎᒃ ᐃᓕᓐᓂᐊᕈᑎᒃᓴᓂᒃ.
ᐃᑲᔪᕐᑎᒌᒃᑐᑦ ᓲᕐᓗ ᐃᓕᓴᕆᔭᐅᓪᓗᑎᒃ ᐃᓐᓇᐃᑦ
ᐃᓚᐅᑎᑕᐅᓪᓗᑎᒃ ᐃᓄᐃᑦ ᐃᓕᖁᓯᖏᑦ ᐱᑕᖃᐃᓐᓇᕐᑎᑕ -
ᐅᓇᓱᒃᖢᓂ ᖃᐅᔨᒪᔭᑐᖃᖏᑦ ᐊᒻᒪᓗ ᑭᖑᕙᖑᓂᐊᕐᑐᓄᑦ
ᐃᓕᓐᓂᐊᕈᑕᐅᓪᓗᓂ. 74

ᐅᖃᐅᓯᐅᒃᑲᓐᓂᕐᑐᖅ: ᐱᔭᕆᐊᖃᕐᓂᖓ ᑲᒪᒋᔭᐅᓗᓂ
ᐊᔾᔨᒌᒃᑎᑕᐅᖖᒋᓐᓂᖏᑦ ᐊᔪᕐᓴᕐᑐᑦ ᓄᓇᖃᖅᑳᕐᓯᒪᔪᑦ 
ᐊᒻᒪᓗ ᓄᓇᖃᖅᑳᕐᓯᒪᔪᑦ ᐊᕐᓇᐃᑦ ᐱᓗᐊᕐᑐᒥᒃ. 

ᒐᕙᒪᑐᖃᒃᑯᑦ ᐋᕿᒃᓱᐃᕙᓪᓕᐊᔪᑦ ᑲᓇᑕᒥ ᐊᔪᕐᓴᕐᓂᖅ
ᐱᑕᖃᕈᓐᓂᕐᑎᑕᐅᓂᖓᓄᑦ ᑐᕋᒐᖅ75 ᑕᒪᕐᒥᒃ ᐳᕌᕕᓐᓯᐅᔪᓂ
ᑲᓇᑕᒥ ᓄᓇᓕᖃᕐᕕᐅᔪᑦ, ᐊᓯᖏᑦ ᐳᕈᑎᔅ ᑲᓚᒻᐱᐊ, ᑐᕌᒐᖃᕐᑐᑦ
ᐊᔪᓴᕐᓂᖃᕈᓐᓃᕐᑎᑕᐅᓂᖓ. ᑭᓯᐊᓂ, ᐅᓄᖏᑦᑐᑦ ᐸᕐᓇᐅᑎ
ᑐᕋᒐᐅᔪᑦ ᐃᓕᓴᕐᓯᓯᒪᔪᑦ ᓄᓇᖃᖅᑳᕐᓯᒪᔪᑦ ᐊᔾᔨᐅᖏᑦᑐᒃᑯᑦ
ᐊᓱᕉᑎᖃᕐᓂᖏᑦ ᐊᔪᕐᓴᕐᓂᒃᑯᑦ, ᐊᒻᒪᓗ ᐸᕐᓇᐅᑎᖃᖖᒋᑦᑐᑦ
ᖃᓄᖅ ᑲᒪᒋᔭᐅᓂᐊᕐᒪᖔᑦ ᐊᔾᔨᐅᖖᒋᓐᓂᖏᑦ ᐱᔭᕆᐊᖃᕐᓂᖏᑦ. 

ᓱᓇᐅᑎᑕᐅᖕᒪᑦ ᔪᐊᕐᑕᓐ
ᐊᑐᐊᒐᖓ?

ᔪᐊᑕᓐ ᕆᕗᕐ ᐋᓐᑐᕐᓴᓐ ᓄᑲᑉᐱᐊᑯᓘᓚᐅᕐᑐᖅ
ᑕᓪᓕᒪᓂᒃ (5) ᐅᑭᐅᖃᖅᑐᓂ, ᓄᐊᕐᕖ ᕼᐊᐅᔅ
ᐅᓇᓖᑦ ᓄᓇᖓᓐᓃᖖᒑᖅᓯᒪᔪᖅ ᒫᓂᑑᕙᒥᑦ.  

ᐋᓐᓂᐊᖅᑐᓕᕆᔭᐅᔭᕆᐊᖃᒻᒪᕆᒃᑐᓂ. ᐊᑯᓂᐅᖖᒋᑦᑐᖅ
ᐃᓅᓯᖃᓚᐅᕐᑐᖅ ᕗᐃᓂᐲᒡ ᐋᓐᓂᐊᕐᕕᖓᓃᑦᑐᓂ, 
ᐊᒡᓛᒃ ᐃᓱᒪᓕᐅᕈᑕᐅᓚᐅᖅᑎᓪᓗᒍ ᓘᑖᓄᑦ 
ᓱᕈᓯᕐᓄᑦ ᐊᖏᕐᕋᕆᔭᐅᑲᐃᓐᓇᐸᒃᑐᓅᕈᓐᓇᕐᓂᖓᓄᑦ.
ᔪᐊᕐᑕᓐ ᐊᓂᕐᓂᖃᕈᓐᓃᓚᐅᕐᐳᖅ ᐋᓐᓂᐊᕐᕕᖕᒥ,
ᐊᕕᒃᑐᖅᓯᒪᓂᖏᑎᒍᑦ ᒐᕙᒪᒃᑯᑦ ᐊᒻᒪᓗ ᑲᓇᑕᐅᑉ
ᒐᕙᒪᒃᑯᖏᑦ ᐊᐃᕙᐅᑎᑎᓪᓗᒋᑦ ᑭᒃᑯᓐᓄᑦ
ᐊᑭᓕᖅᑕᐅᔭᕆᐊᖃᕐᒪᖔᖅ ᐊᖏᕐᕋᒥ
ᑲᒪᒋᔭᐅᖃᑦᑕᐅᑎᒃᓴᖏᑎᒍᑦ.  

ᔪᐊᕐᑕᓐ ᐊᑐᐊᒐᖓ ᐱᒋᐊᕈᑎᖃᓚᐅᖅᓯᒪᔪᖅ
ᐱᓕᕆᐊᕆᔭᐅᔪᒃᓴᐅᓪᓗᓂ ᑕᒪᐃᓐᓂᑦ ᒐᕙᒪᒋᔭᐅᔪᓂᑦ
ᐋᖅᑭᒃᑕᐅᓯᒪᓕᕐᓗᓂ ᐊᑐᓕᖁᔭᐅᓂᖓ ᒐᕙᒪᒃᑯᑦ
ᑲᑎᒪᕕᒡᔪᐊᕐᕕᖓᓐᓂ ᑕᐃᒪᓐᓇᐃᑦᑑᓪᓗᑎᒃ
ᐊᐅᓚᑦᓯᓂᖃᕐᕕᐅᔪᐃᑦ ᐊᐃᕙᔾᔪᑎᖃᓕᕋᔭᖅᐸᑕ
ᐱᔾᔪᑎᒋᓪᓗᒍ ᐅᖃᖅᓯᒪᓂᖏᑦ ᐃᖅᑭᓖᑦ ᓄᑕᕋᖓᑦ
ᐋᓐᓂᐊᖅᑐᓕᕆᓂᒃᑯᑦ ᑲᒪᒋᔭᐅᔭᕆᐊᖃᖅᐸᑦ,
ᑲᒪᒋᔭᐅᑦᑕᐅᑎᒋᔭᕆᐊᓕᒃ ᓇᓕᐊᒡᓄᑐᐃᓐᓇᖅ 
ᒐᕙᒪᐅᔪᓄᑦ (ᑲᓇᑕᐅᑉ ᒐᕙᒪᖏᓐᓄᑦ ᐅᕝᕙᓘᓐᓃᑦ
ᐳᕌᕕᓐᓯᐅᔪᑉ/ᐊᕕᒃᑐᕐᓯᒪᓂᐅᑉ ᒐᕙᒪᖏᓐᓄᑦ)
ᖃᐅᔨᒃᑲᖅᑕᐅᖅᑳᖅᑐᓄᑦ. ᐊᑲᐅᖖᒋᓕᐅᕈᑕᐅᔪᖅ
ᓇᒡᓕᐊᓐᓄᑦ ᒐᕙᒪᐅᔪᓄᑦ ᑲᒪᒋᔭᐅᔭᕆᐊᖃᕐᓂᖓ
(ᑭᒃᑯᓐᓄᑦ, ᐊᑭᓕᖅᑕᐅᑉᐸᑦ) ᑭᖑᓂᐊᓂ
ᐊᑲᐅᖖᒋᓕᐅᕈᑕᐅᓚᐅᖅᑐᖅ ᐋᖅᑭᒃᑕᐅᓂᐊᕐᓗᓂ.

ᑲᓇᑕᒥ ᑭᒃᑯᑐᐃᓐᓇᐃᑦ ᐱᔪᓐᓇᐅᑎᖃᕐᓂᓕᕆᔨᖏᑕ
ᑲᑎᒪᔨᖏᑦ ᑕᐃᒪᖖᒐᓂᑦ ᑭᖑᓂᐊᓂ ᐊᖏᒡᓕᒋᐊᖅᑎᑦᑎ -
ᓯᒪᓕᓚᐅᖅᑐᑦ ᑐᑭᒋᔭᐅᑎᑕᐅᓂᖓᓄᑦ ᔪᐊᕐᑕᓐ
ᑐᖖᒐᕝᕕᖁᑎᖓᑕ ᐊᑐᓕᖅᑎᑕᐅᓯᒪᖁᓪᓗᒍ
ᓇᓕᖅᑲᕇᒃᑎᑦᑎᓯᒪᓗᓂ ᑕᒪᐃᓐᓂᒃ ᐃᖅᑭᓖᑦ/ᐊᓪᓚᐃᑦ
ᓱᕈᓯᖏᓐᓄᑦ, ᑕᒪᐃᓐᓄᑦ ᑭᒃᑯᑐᐃᓐᓇᓄᑦ ᐱᔨᑦᓯᕋᕈᑎᓄᑦ,
ᒐᕙᒪᒋᔭᐅᔪᑦ ᐅᕝᕙᓘᓐᓃᑦ ᐊᐅᓚᑦᓯᓂᖃᕐᕕᐅᔪᑦ
ᐊᐃᕙᔾᔪᑎᖃᕆᐊᖃᖖᒋᓕᖅᑎᑕᐅᓗᑎᒃ.IX

ᐅᖃᐅᓯᐅᒃᑲᓐᓂᕐᑐᖅ: ᐱᔭᕆᐊᖃᕐᓂᖓ ᐱᐅᓯᒋᐊᕐᓗᒍ
ᐃᒡᓗᓕᕆᓂᖅ ᐊᑦᑕᓇᖖᒋᑦᑐᒥᒃ ᐱᑎᑕᐅᓂᖏᑦ 
(ᐃᒡᓗᓕᕆᓂᖅ, ᑕᒪᕐᒥᒃ ᑐᐊᕕᕐᓇᕐᑐᓄᑦ ᐊᒻᒪᓗ
ᐃᒡᓗᒋᔭᐅᔪᓄᑦ ᐃᓄᒃᓄᑦ).

ᐅᓄᕐᑐᑦ ᐅᓂᑳᓕᐊᖑᔪᑦ ᓇᓗᓇᐃᕐᓯᓯᒪᔪᑦ ᐃᒃᓗᓕᕆᓂᖅ
ᐃᓗᐊᖏᓐᓂᖓᓂᒃ, ᐃᒡᓗᖃᑦᑎᐊᖏᓐᓂᖅ ᑐᐊᕕᕐᓇᕐᑐᒃᑯᑦ, ᐊᒻᒪᓗ
ᓇᕐᕈᖃᑦᑕᕐᓂᖏᓐᓄᑦ ᐱᔾᔪᑕᐅᓂᖓᓂᒃ ᐋᓐᓂᕐᓱᐃᖃᑦᑕᕐᓂᖅ
ᓄᓇᖃᖅᑳᕐᓯᒪᔪᑦᓂᒃ ᐊᕐᓇᓂᒃ, ᕿᒪᐃᔪᓐᓇᐃᓕᓂᕐᓴᐅᖃᑦᑕᕐᒪᑕ
ᐋᓐᓂᕐᓱᖅᑕᐅᖃᑦᑕᕋᓗᐊᕋᒥᒃ. 76

ᐊᕐᕌᒍᖓᓂ 2017, ᒐᕙᒪᑐᖃᒃᑯᑦ ᐱᒋᐊᓚᐅᕐᑐᑦ ᐃᓄᒃᓂᑦ
ᑐᓴᕋᓱᒃᖢᑎᒃ ᐱᐅᓯᒋᐊᕐᑕᐅᓇᓱᒃᓗᑎᒃ ᐊᓪᓚᐃᑦ ᓄᓇᖏᓐᓂ
ᐃᒡᓗᓕᕆᓂᖅ .77  ᒐᕙᒪᑐᖃᒃᑯᑦ ᐊᐅᓚᓂᖃᕐᐸᒌᕐᑐᑦ
ᓄᓇᖃᖅᑳᕐᓯᒪᔪᑦ ᐃᒡᓗᓕᕆᓂᕐᒧᑦ ᐱᔭᕆᐊᖃᕐᑕᖏᓐᓂᒃ.78 
ᑭᓯᐊᓂ ᐊᐅᓚᑕᐅᔪᑦ ᑭᒃᓕᖃᓗᐊᕐᒪᑕ, ᐃᒡᓗᓕᕆᓂᖅ
ᐊᒃᓱᕈᕐᓇᖅᓯᕙᓪᓕᐊᑎᓪᓗᒍ ᐅᓄᕐᑐᓂ ᓄᓇᖃᖅᑳᕐᓯᒪᔪᑦ
ᓄᓇᓕᖏᓐᓂ. 

ᐃᐊᓪᐴᕐᑕ 79 ᐊᒻᒪᓗ ᔫᑳᓐ 80 ᐃᒡᓗᓕᕆᓂᕐᒧᑦ ᐸᕐᓇᐅᑎᖃᕐᑐᑦ
ᐱᖃᓯᐅᑎᓯᒪᓪᓗᓂ ᐱᒋᐊᕐᑎᑦᑎᓗᑎᒃ ᐃᒡᓗᖃᖏᑦᑐᑦ
ᐅᓄᕈᓐᓃᕐᑎᑕᐅᓇᓱᒃᓗᑎᒃ. ᑖᒃᑯᐊ ᐸᕐᓇᐅᑎᑦ ᐃᓕᓴᕐᓯᓪᓗᑎᒃ
ᓄᓇᖃᖅᑳᕐᓯᒪᔪᑦ ᐅᓗᕆᐊᓇᕐᑐᒦᓐᓂᕐᓴᐅᓂᖏᑦ
ᐊᖏᕐᕋᖃᕈᓃᕐᓂᕐᒧᑦ ᐊᓯᖏᓐᓂᑦ ᐃᓄᑐᐃᓐᓇᕐᓂᑦ. ᐳᕈᑎᔅ
ᑲᓚᒻᐱᐊ ᐊᓯᔾᔩᒋᐊᓂᕐᒧᑦ ᐊᖏᕈᑎᖓ ᐊᒻᒪᓗ ᐊᓪᓚᖓᔪᐃᑦ
ᑲᑐᔾᔨᖃᐊᑎᒌᖏᑦ ᐊᖏᕈᑎᖏᑦ ᐱᖃᓯᐅᔾᔨᓯᒪᓪᓗᓂ
ᐊᖏᕐᓯᒪᓂᖏᓐᓂᒃ ᐃᒡᓗᑭᒃᓴᖖᒋᓐᓂᕐᓴᐅᖁᓪᓗᒋᑦ
ᓄᓇᖃᖅᑳᕐᓯᒪᔪᑦ ᓄᓇᖃᖅᑳᕐᓯᒪᖖᒋᑦᑐᓂᑦ, ᐊᒻᒪᓗ ᐳᕈᑎᔅ
ᑲᓚᒻᐱᐊ ᒐᕙᒪᖏᑦ ᐊᑕᐅᓯᐅᖏᑦᑐᓂᒃ ᑐᕌᒐᖃᐅᕐᑐᑦ
ᐊᑐᓕᕐᑎᑦᑎᓪᓗᑎᒃ ᐊᖏᕐᓯᒪᓂᖏᓐᓂᒃ 81 ᑭᓯᐊᓂ,
ᐱᒃᑲᓐᓂᕆᖃᕐᑐᑦ ᓱᓕ. 

ᐅᖃᐅᓯᐅᒃᑲᓐᓂᕐᑐᖅ: ᐱᔭᕆᐊᖃᕐᓂᖓ ᐱᔪᓐᓇᕐᓂᖏᑦ
ᐊᒻᒪᓗ ᐃᓕᖅᑯᓯᒃᑯᑦ ᓈᒻᒪᒃᑐᒥᒃ ᐋᓐᓂᐊᖃᕐᑕᐃᓕᒪᓂᖅ,
ᐃᓱᒪᓕᕆᓂᖅ ᐊᒻᒪᓗ ᐊᔪᓕᕈᑕᐅᕙᒃᑐᑦ ᑎᒥᖏᓐᓄᑦ
ᐱᔨᓯᕐᓂᖅ ᓄᓇᖃᖅᑳᕐᓯᒪᔪᓄᑦ ᐊᕐᓇᓄᑦ. 

ᐊᕐᕌᒍᖓᓂ 2016 ᐃᓄᑐᐃᓐᓇᐃᑦ ᐱᔪᓐᓇᐅᑎᖏᓐᓄᑦ ᑲᑎᒪᔨᐅᔪᑦ
ᐅᓂᑳᓕᐅᓚᐅᕐᑎᓪᓗᒋᑦ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᑲᓇᑕᒥ
ᕿᒥᕈᓚᐅᕐᑐᑦ ᐋᓐᓂᐊᖃᕐᓇᖏᑦᑐᓕᕆᓂᖅ ᐊᓪᓚᐃᑦ
ᓄᓇᖏᓐᓃᑦᑐᓄᑦ. ᐅᓂᑳᓕᐊᖑᔪᑦ ᖃᐅᔨᓚᐅᕐᑐᑦ ᒐᕙᒪᒃᑯᑦ
ᑐᖓᐅᑎᓂᖏᓐᓂᒃ ᐱᔨᓕᓯᕐᓂᕐᒥᒃ ᐱᔭᕆᐊᖃᕐᑕᒥᒃᓂᒃ
ᐃᓄᓕᓴᐃᓂᕐᒥᒃᓗ.82 ᒐᕙᒪᑐᖃᒃᑯᑦ ᐱᓂᐊᕐᓂᕋᕐᓯᒪᔪᑦ ᑮᓇᐅᔭᓂᒃ
ᐅᓄᕐᓂᕐᓴᓂᒃ ᓄᓇᖃᖅᑳᕐᓯᒪᔪᑦ ᐋᓐᓂᐊᖃᕐᑕᐃᓕᒪᓂᕐᒧᑦ
ᐱᔭᕆᐊᖃᕐᑕᖏᓐᓂᒃ, ᐊᒻᒪᓗ ᐋᔩᕈᑎᖃᕐᓗᑎᒃ ᐋᓐᓂᐊᖃᕐᑕᐃ -
ᓕᒪᓂᕐᒧᑦ ᐊᖏᕈᑎᒥᒃ ᓄᓇᖃᖅᑳᕐᓯᒪᔪᑦ ᓯᕗᓕᕐᑎᐅᔪᓂᒃ.83

ᐊᑕᐅᓯᐅᖏᑦᑐᑦ ᐳᕌᕕᓐᓯᐅᔪᓂ ᑲᓇᑕᒥ ᓴᕿᑦᑎᓯᒪᔪᑦ
ᐋᓐᓂᐊᖃᕐᓇᖏᑦᑐᓕᕆᓂᕐᒥ ᐃᓱᒪᓕᕆᓂᕐᒥᒃᓗ ᐸᕐᓇᐅᑎᓂᒃ
ᐃᓕᓴᕐᓯᓪᓗᑎᒃ ᐱᔭᕆᐊᖃᕐᑕᐅᔪᓂᒃ ᓄᓇᖃᖅᑳᕐᓯᒪᔪᓄᑦ.
ᐆᒃᑑᑎᒋᓪᓗᒍ ᐃᐊᓪᐴᕐᑕ ᓄᓇᖃᖅᑳᕐᓯᒪᔪᓄᑦ ᐃᓱᒪᓕᕆᓂᒃᑯᑦ
ᐸᕐᓇᐅᑎ, 84 ᐋᓐᑎᐅᕆᐅᒥ ᐊᓪᓚᐃᑦ ᐋᓐᓂᐊᖃᕐᑕᐃᓕᒪᓂᕐᒧᑦ
ᐊᐅᓚᔾᔭᒋᐊᕐᓂᕐᒧᑦ ᐸᕐᓇᐅᑎᑦ 85 ᐊᒻᒪᓗ ᐊᓪᓚᐃᑦ
ᐋᓐᓂᐊᖃᕐᑕᐃᓕᒪᓂᕐᒧᑦ ᑲᑎᒪᔨᐅᔪᑦ ᐳᕈᑎᔅ ᑲᓚᒻᐱᐊᒥ.86

ᐅᖃᐅᓯᐅᒃᑲᓐᓂᕐᑐᑦ: ᐱᔭᕆᐊᖃᕐᓂᖏᑦ ᐊᐅᓚᓂᕐᒥᒃ
ᓄᓇᖃᖅᑳᕐᓯᒪᔪᓄᑦ ᐊᖑᑎᓄᑦ ᓄᖅᑲᖁᓪᓗᒋᑦ ᐊᒻᒪᓗ
ᑕᐃᒪᐃᑦᑕᐃᓕᒪᓂᕐᒧᑦ ᐋᓐᓂᕐᓯᕆᖃᑦᑕᕐᓂᒥᒃ. 

ᐅᓄᕐᑐᑦ ᐊᐅᓚᓂᐅᔪᑦ ᐃᑲᔪᑕᐅᔪᑦ ᓄᓇᖃᖅᑳᕐᓯᒪᔪᑦ ᐊᖑᑎᑦ
ᐋᓐᓂᕐᓯᕆᖃᑦᑕᕈᓐᓂᕐᓂᖏᑦ ᐊᕐᕌᒍᑦ ᐊᓂᒍᕐᑐᓂ, ᐱᖃᓯᐅᑎᓪᓗᒋᑦ
ᐅᑯᐊ: 

• ᐅᓇᑕᕐᑐᒃᓴᐃᑦ ᐊᑭᕋᕐᑐᕐᑐᑦ ᐋᓐᓂᕐᓯᕆᖃᑦᑕᕐᓂᕐᒥᒃ
ᐊᐅᓚᑕᐅᔪᖅ ᕚᓐᑯᕙᒥ, ᑮᓇᐅᔭᖃᕐᑎᑕᐅᓪᓗᓂᓗ
ᓄᓇᓕᖏᓐᓂ;87

• ᐊᐅᓚᑕᐅᔪᖅ Kizhaay Anishnaabe Niin-ᒥᒃ ᑕᐃᔭᐅᓪᓗᑎᒃ
ᐱᓕᕆᐊᖓᑦ ᓄᓇᓕᒋᔭᐅᔪᓂ ᐋᓐᑎᐅᕆᐅᒥ,88 ᐊᒻᒪᓗ

• ᒪᓂᑑᐸᒥ ᓄᓇᖃᖅᑳᕐᓯᒪᔪᑦ ᐊᖑᑎᑦ ᐋᓂᓐᓂᖅᓱ -
ᐃᖃᑦᑕᖁᔨᖖᒋᓐᓂᕐᒧᑦ ᑐᓴᐅᒪᓕᖅᑎᑦᑎᒋᐊᖅᑎᖏᑦ.89

ᐱᔭᕆᐊᖃᕐᓂᖏᑦ ᐊᐅᓚᓂᐅᔪᒥᒃ
ᐋᓐᓂᕐᓯᕆᓂᐅᖃᑦᑕᕐᑐᖅ ᓄᓇᖃᖅᑳᕐᓯᒪᔪᑦ 
ᐊᕐᓇᐃᑦ ᐊᒻᒪᓗ ᓂᕕᐊᕐᓵᑦ ᐱᒋᐊᕐᑎᑕᐅᓗᓂ
ᓄᓇᖃᖅᑳᕐᓯᒪᔪᑦᓂᑦ, ᐱᓗᐊᕐᑐᒥᒃ ᐃᓐᓇᕐᓂᑦ,
ᒪᕐᕈᐃᓕᖓᔪᓂᒃ ᑕᕐᓂᖃᓕᖅᓯᒪᓂᖃᖅᑐᓂᑦ
ᐊᓪᓚᓂᑦ, ᓄᓇᖃᖅᑳᕐᓯᒪᔪᑦᓂ ᐊᕐᓇᓂᑦ
ᑲᑐᔾᔨᖃᑎᒌᖏᓐᓂᑦ 

ᑖᓐᓇ ᐊᑐᓕᖅᑎᑕᐅᓯᒪᖖᒋᑦᑐᖅ. ᐅᖃᐅᓯᒃᓴᐅᖏᓐᓇᐅᔭᕐᑐᖅ
ᐅᓂᑳᓕᐊᓂ ᕿᒥᕈᔭᐅᓕᕋᖓᑕ ᓄᓇᖃᖅᑳᕐᓯᒪᔪᑦ ᐱᔪᓐᓇᕐᒪᑕ
ᐱᔭᕆᐊᖃᕐᒪᑕᓗ ᓇᖕᒥᓂᖅ ᐃᑲᔫᑎᒋᔪᓐᓇᕐᑕᒥᓂᒃ ᓴᖅᑭᑦᑎᓗᑎᒃ.
ᐊᓯᖏᑦ ᐊᑐᓕᖁᔭᐅᓯᒪᔪᑦ ᐅᖃᕐᓯᒪᔪᑦ ᓄᓇᖃᖅᑳᕐᓯᒪᔪᑦ ᐊᕐᓇᐃᑦ
ᐃᓚᐅᖃᑕᐅᓗᑎᒃ ᐋᕿᒃᓱᐃᖃᑕᐅᓗᑎᒃ ᐊᒻᒪᓗ ᐱᔨᓯᕐᓂᕐᒥᒃ
ᐊᓯᖏᓐᓄᑦ ᓄᓇᖃᖅᑳᕐᓯᒪᔪᓄᑦ ᐊᕐᓇᓄᑦ.90 ᑲᔪᓯᓂᐊᕐᑐᒍᑦ
ᖃᐅᔨᒋᐊᖃᑦᑕᕐᓗᒍ ᑖᓐᓇ ᐃᓗᓕᖓ ᑲᔪᓯᕙᓪᓕᐊᑎᓪᓗᑕ 
ᑲᓇᑕᒥ ᕿᒥᕈᓂᐅᔪᖅ ᖃᐅᔨᒋᐊᕐᓂᐅᔪᖅ, ᐱᓗᐊᕐᑐᒥᒃ
ᑲᑎᒪᑎᑦᑎᑲᑕᒃᓂᒃᑯᑦ ᓇᓚᖕᓂᒃᑯᑦ ᐃᓚᒋᔭᐅᔪᓂᒃ, ᐊᓂᒍᐃᓯᒪᔪᓂᒃ
ᐊᒻᒪᓗ ᐃᖃᓇᐃᔭᕐᑎᐅᔪᓂᒃ. 

ᓄᓇᖃᖅᑳᕐᓯᒪᔪᑦ ᐱᔪᓐᓇᕐᒪᑕ 
ᐱᔭᕆᐊᖃᕐᖢᑎᒃᓗ ᓇᖕᒥᓂᖅ 
ᐋᕿᒃᓯᓗᑎᒃ ᐱᔭᕆᐊᖃᕐᑕᒥᒃᓂᒃ.

ᐱᔭᕆᐊᖃᕐᓂᖓ ᑐᓴᐅᒪᔾᔪᑕᐅᔪᓐᓇᕐᑐᑦ
ᐱᔾᔪᑎᒋᓪᓗᒍ ᐊᐅᓚᓂᖓ ᖃᓄᐃᓕᐅᕐᐸᓪᓕᐊᓂᖓ
ᐊᒻᒪᓗ ᑐᕌᒐᐅᔪᑦ ᐱᓕᕆᐊᖑᓕᖁᓪᓗᒋᑦ
ᐋᕿᒍᑕᐅᓇᓱᒃᑐᑦ ᐋᓐᓂᕐᓯᕆᖃᑦᑕᕐᓂᕐᒥᒃ
ᓄᓇᖃᖅᑳᕐᓯᒪᔪᑦᓂᒃ ᐊᕐᓇᓂᒃ ᓂᕕᐊᕐᓵᓂᒃᓗ. 

ᑖᓐᓇ ᐊᑐᓕᖅᑎᑕᐅᓯᒪᖖᒋᑦᑐᖅ. ᐅᓂᒃᑳᓕᐊᖑᔪᑦ ᐱᑕᖃᐃᓐᓇᕐᒪᑕ
ᐊᑐᓕᖁᔭᐅᔪᓂᒃ ᖃᓄᖅ ᖃᐅᔨᒪᓇᓱᒃᑕᐅᒐᔭᕐᒪᖔᑕ
ᐊᑐᓕᕐᑎᑕᐅᓂᖓ ᐊᑐᓕᖁᔭᐅᔪᑦ.91 ᑕᐃᒪᐃᒃᑲᓗᐊᕐᑎᓪᓗᒍ,

ᐱᔭᒃᓴᕐᑕᖃᒃᑲᓐᓂᕐᑐᖅ ᓱᓕ ᒐᕙᒪᒃᑯᑦ ᑐᓴᐅᒪᑎᑦᑎᑎᐊᕐᓗᑎᒃ
ᓴᕿᔮᕐᑐᒃᑯᑦ ᐊᒻᒪᓗ ᐸᓯᔭᒃᓴᐅᓗᑎᒃ ᐱᓇᓱᖕᓂᖏᓐᓄᑦ
ᐊᑐᓕᕐᑎᑕᐅᓂᖓᓄᑦ ᐊᑐᓕᖁᔭᐅᔪᑦ ᐅᓂᒃᑳᓕᐊᖑᔪᓂᒃ,
ᐊᐅᓚᔾᔭᒋᐊᕈᑎᓂ ᐸᕐᓇᐅᑎᓂ ᐊᒻᒪᓗ ᑐᕋᒐᐅᔪᓂ. 

ᐱᔭᕆᐊᖃᕐᓂᖓ ᐋᕿᒋᐊᕐᑕᐅᓗᓂ ᒪᓕᒐᐃᑦ
ᐊᑭᕋᕐᑐᕐᓂᐅᔪᑦ, ᐱᖃᓯᐅᑎᓗᒋᑦ ᐊᖑᑎ ᐊᕐᓇᐃᓪᓗ
ᐊᔾᔨᒌᖏᑎᑕᐅᓂᖏᑦ ᑎᑎᕋᕐᓯᒪᔪᑦ ᐊᓪᓚᐃᑦ
ᒥᒃᓵᓄᑦ ᐱᖁᔭᐃᑦ ᐊᒻᒪᓗ ᐊᖑᑎᑦ ᐊᕐᓇᐃᑦ
ᓄᓕᐊᕇᒃᑐᑦ ᐱᖁᑎᖏᑦ ᐊᓪᓚᐃᑦ ᓄᓇᖏᓐᓂ,
ᐊᒻᒪᓗ ᐱᔭᕆᐊᖃᕐᓂᖓ ᐊᑭᕋᕐᑐᕐᓂᐅᔪᑦ ᐱᖁᔭᓂ
ᐊᓪᓚᐃᑦ ᒥᒃᓵᓄᑦ ᐱᖁᔭᐃᑦ ᑐᓴᕐᑕᐅᓗᑎᒃ
ᐃᓄᑐᐃᓐᓇᕐᓄᑦ ᐱᔪᓐᓇᐅᑎᖓᓄᑦ ᑲᑎᒪᔨᖏᓐᓄᑦ. 

ᑖᓐᓇ ᐃᓚᖓ ᐊᑐᓕᕐᑎᑕᐅᓯᒪᔫᒐᓗᐊᖅ. ᑭᓯᐊᓂ, ᐊᕐᕌᒍᒐᓴᖕᓄᑦ
ᐱᖁᔭᑎᒍᑦ ᐋᕿᒋᐊᕐᑕᐅᓇᓱᖃᑦᑕᕋᓗᐊᕋᒥ, ᐊᖑᑎᑦ ᐊᕐᓇᐃᓪᓗ
ᐊᔾᔨᒌᑦᑎᑕᐅᖏᓐᓂᖏᑦ ᓱᓕ ᐱᑕᖃᕐᒪᑕ ᐱᔾᔪᑎᒋᓪᓗᒍ ᑭᓇ
ᑭᖑᕚᖑᒐᔭᕐᓂᖓ ᐊᓪᓚᐃᑦ ᑎᑎᕋᕐᑕᐅᓯᒪᓂᖓᒍᑦ.
ᐃᖃᐃᕐᑐᐃᕕᒃᒥ ᐱᓕᕆᐊᖑᓯᒪᔪᖅ Descheneaux case-ᒥᒃ
ᑕᐃᔭᐅᓪᓗᓂ92 ᐊᒻᒪᓗ ᐱᖁᔭᒃᓴᖅ Bill S-393 ᐋᕿᒋᐊᕈᑕᐅᔪᑦ
ᑖᓱᒥᖓ ᐃᓚᖓᒍᑦ ᑭᓯᐊᓂ ᑐᖓᐅᑦᑎᔪᖅ ᓱᓕ ᐋᕿᒋᐊᕋᓱᒃᓗᒋᑦ
ᑕᐃᒃᑯᐊ ᐊᔾᔨᐅᖖᒋᑎᑕᐅᓂᖏᓐᓄᑦ ᐊᓯᐅᔨᓯᒪᔪᑦ ᐊᓪᓚᐅᓂᕐᒥᓂᒃ
ᑎᑎᕋᕐᑕᐅᓯᒪᓂᖓᓂᒃ. ᑭᒡᒐᕐᑐᐃᔪᑦ ᐅᖃᖃᑦᑕᕐᓯᒪᔪᑦ
ᐊᑭᕋᕐᑐᕐᖢᑎᒃ ᑭᖑᕙᓯᒃᑎᑕᐅᓂᖓᓂᒃ ᐅᖃᐅᓯᐅᓇᓱᒃᑎᓪᓗᒍ
ᑕᒪᓐᓇ. 94

ᑲᔪᓯᑦᑎᐊᕐᓂᖓ ᑕᑯᓪᓗᒍ, ᑎᑎᕋᕐᓯᒪᓂᖓᑕ ᐃᓚᖓᓂ 
67 ᑕᕙᓂ ᑲᓇᑕᒥ ᐃᓄᑐᐃᓐᓇᐃᑦ ᐱᔪᓐᓇᐅᑎᖓᓄᑦ ᐱᖁᔭᐃᑦ
ᐊᑐᕈᓐᓂᕐᑎᑕᐅᓚᐅᕐᑐᑦ 2008−ᒥ, ᐱᔭᕆᐊᖃᖖᒋᑎᑦᑎᓪᓗᓂ
ᑲᓇᑕᒥ ᐃᓄᑐᐃᓐᓇᐃᑦ ᐱᔪᓐᓇᐅᑎᖏᓐᓄᑦ ᑲᑎᒪᔨᐅᔪᑦ
ᓈᓚᒋᐊᖃᖖᒋᓪᓗᑎᒃ ᐱᑦᑎᐊᖏᓂᐅᔪᓂᒃ ᒪᓕᒃᓗᒍ ᐊᓪᓚᐃᑦ
ᒥᒃᓵᓄᑦ ᐱᖁᔭᐃᑦ. ᐊᕐᕌᒍᖓᓂ 2013, ᐃᓚᒌᒃᓂᕐᒧᑦ ᐊᖏᕋᖏᓐᓂ
ᐊᓪᓚᐃᑦ ᓄᓇᖏᓐᓂ ᐊᒻᒪᓗ ᑲᑎᑎᑕᐅᓯᒪᓂᒃᑯᑦ ᐱᖁᑎᖏᑦ
ᐱᔭᐅᓂᖏᑕ ᐱᔪᓐᓇᐅᑎᑦ ᐱᖁᔭᐃᑦ ᑲᔪᓯᑎᑕᐅᓚᐅᕐᑐᖅ
ᐃᓚᑰᓂᖏᑦ ᐱᖁᔭᐃᑦ ᐃᓚᔭᐅᓇᓱᒃᖢᑎᒃ ᐱᖁᑎᒋᔭᐅᔪᑦ
ᑲᑎᑎᑕᐅᓯᒪᔪᑦ ᑐᓂᔭᐅᔪᓐᓇᕐᓂᖏᑦ ᑐᖁᔪᖃᕐᑎᓪᓗᒍ
ᐅᕝᕙᓘᓐᓃᑦ ᐊᕕᑎᓪᓗᒋᑦ, ᐃᓚᑰᓂᖏᑦ ᐃᓗᐊᖖᒋᓐᓂ -
ᐅᓪᓚᕆᓚᐅᕐᒪᑦ ᓄᓇᖃᖅᑳᕐᓯᒪᔪᑦ ᐊᕐᓇᓄᑦ 
ᐊᒻᒪᓗ ᓄᑕᕋᓄᓪᓗ. 95

ᑖᒃᑯᐊ ᐱᕙᓪᓕᐊᓂᐅᔪᑦ ᐱᖁᔭᑎᒍᑦ ᐊᔾᔨᐅᖏᓕᕐᑎᑦᑎᓯᒪᓂᖏᑦ
ᐱᖃᓯᐅᑎᓪᓗᒋᑦ ᐊᓪᓚᐃᑦ ᐊᕐᓇᐃᑦ ᐊᒻᒪᓗ ᐊᒃᑐᐊᔪᑦ 
ᐊᓪᓚᐃᑦ ᑎᑎᕋᕐᑕᐅᓯᒪᓂᖏᓐᓄᑦ, ᐊᓯᖏᑦ ᐱᖁᔭᐃᑦ
ᐊᔾᔨᐅᖏᓕᕐᑎᑦᑎᓯᒪᔪᑦ ᐃᓄᒃᓄᑦ ᐊᒻᒪᓗ ᐊᓪᓚᖓᔪᓄᑦ ᑲᓇᑕᒥ
ᖃᐅᔨᓇᓱᒃᑎᓪᓗᒋᑦ ᕿᓂᕐᑕᐅᕙᓪᓕᐊᓂᐊᕐᑐᑦ. 

ᐱᔭᕆᐊᖃᕐᓂᖓ ᐃᓗᓕᖃᐅᑦᑎᐊᕐᑐᒥᒃ
ᑐᓴᐅᒪᔭᐅᓂᖓᓂᒃ ᐱᔾᔪᑎᒋᓪᓗᒍ
ᐋᓐᓂᕐᓯᕆᓂᐅᖃᑦᑕᕐᑐᖅ ᓄᓇᖃᖅᑳᕐᓯᒪᔪᑦ ᐊᕐᓇᓂᒃ 

ᑖᒃᑯᐊ ᐊᑐᓕᖁᔭᐅᔪᑦ ᐱᔾᔪᑎᒋᓪᓗᒍ ᒐᕙᒪᒃᑯᑦ ᐊᒻᒪᓗ 
ᐸᓖᓯᒃᑯᑦ ᑐᓴᐅᒪᑎᑦᑎᖃᑦᑕᖖᒋᓐᓂᖏᑦ ᐃᓄᒃᓂᒃ. ᐱᔾᔪᑎᒋᓪᓗᒍᓗ
ᑐᓴᐅᒪᑎᑦᑎᖃᑦᑕᖖᒋᓐᓂᖏᑦ ᐸᓖᓯᒃᑯᑦ ᐃᓚᒋᔭᖏᓐᓂᒃ
ᖃᐅᔨᓴᕐᑎᓪᓗᒋᑦ ᐊᓯᐅᓯᒪᔪᓂᒃ ᑐᖁᑕᐅᓯᒪᔪᓂᒃᓗ

ᓇᒃᓕᒋᔭᐅᔪᓂᒃ. ᐊᒻᒪᓗᑦᑕᐅᖅ, ᑕᓐᓇ ᐅᖃᐅᓯᒃᑲᓐᓂᐅᔪᖅ
ᓴᕿᑦᑎᔾᔪᑕᐅᓚᐅᕐᒥᔪᖅ ᐱᔭᕆᐊᖃᕐᓂᖓᓂᒃ ᑐᓴᐅᒪᔭᐅᒃᑲᓐᓂᕆ -
ᐊᖃᕐᓂᖏᓐᓂᒃ ᑐᓴᐅᒪᑎᑦᑎᓗᑎᒃ ᐸᓖᓯᒃᑯᑦ, ᐱᓗᐊᕐᑐᒥᒃ
(ᑖᒃᑯᑑᖏᓪᓗᑎᒃᓗ) ᐃᖃᕐᑐᐃᕕᒃᑯᑦ ᖃᐅᔨᓴᕐᑕᐅᔪᑦ
ᓄᓇᓕᐅᖃᑎᒌᑦ ᐊᕕᒃᑐᕐᓯᒪᔪᓂ ᖃᐅᔨᓴᕐᑎᓪᓗᒋᑦ. 

ᑖᓐᓇ ᐊᑐᓕᖅᑎᑕᐅᓯᒪᖖᒋᑦᑐᖅ ᐃᓗᐃᑦᑑᓇᕐᓗᒍ.
ᐅᖃᐅᓯᕆᔭᕇᖃᐅᒐᑦᑎᒍ ᐃᓚᖏᑦ ᑎᑎᕋᕐᓯᒪᔪᑦ  ᐊᓯᐅᓯᒪᔪᓄᑦ
ᐊᒻᒪᓗ ᑐᖁᑕᐅᓯᒪᔪᓄᑦ ᓄᓇᖃᖅᑳᕐᓯᒪᔪᑦ ᐊᕐᓇᐃᑦ, ᓂᕕᐊᕐᓵᑦ
ᐊᒻᒪᓗ ᑕᐃᒪᐃᖃᑎᒌᒃᑐᑦ ᐊᐃᑉᐸᕇᒃᑐᑦ, ᐊᒻᒪᓗ ᐃᓚᑰᓗᐊᕐᓂᖏᑦ.
ᐃᓗᓕᖃᐅᒃᑲᓐᓂᕐᓗᓂ ᑐᓴᐅᒪᔭᐅᔭᕆᐊᓖᑦ ᐃᓄᒃᓄᑦ
ᐱᔭᕆᐊᖃᕐᑐᑦ. ᐃᓚᖏᑦ ᐊᑐᕐᑕᐅᕙᓪᓕᐊᓕᕐᑑᒐᓗᐊᑦ ᐸᓖᓯᒃᑯᑦ
ᐊᑐᐊᒐᖏᑦ ᐱᐅᓯᕚᓪᓕᕈᑕᐅᓂᐊᕐᑐᑦ ᑐᓴᐅᒪᔭᐅᑎᑦᑎᓂᖏᓐᓄᑦ,96
ᐱᒃᑲᓐᓂᕆᐊᖃᕐᑐᑦ ᓱᓕ. 

ᓄᓇᖃᖅᑳᕐᓯᒪᔪᑦ ᑐᓴᐅᒪᑎᑦᑎᔩᑦ ᐅᖃᖅᓯᒪᒻᒪᑕ
ᐱᑕᖃᕆᐊᖃᕐᓂᖓᓂᒃ ᑐᓴᐅᒪᑎᑦᑎᒃᑲᓐᓂᕐᓗᑎᒃ ᐃᓚᒋᔭᐅᔪᓂᒃ
ᐊᓯᐅᓯᒪᔪᑦ ᑐᖁᑕᐅᓯᒪᔪᓪᓗ ᐊᕐᓇᐃᑦ97 “ᑲᔪᓯᓗᓂ ᐊᒻᒪᓗ
ᕿᓚᒻᒥᐅᔪᒃᑯᑦ” ᑐᓴᐅᒪᑎᑦᑎᓂᖅ ᐸᓖᓯᒃᑯᑦ ᐱᓚᒋᔭᖏᓐᓂᒃ
ᐱᐅᓛᖑᓂᖓᓂᒃ ᐊᑐᕐᑕᐅᒍᓂ ᐊᕋᒍᓯ 2014 ᑲᓇᑕᒥ ᐊᓯᐅᓯᒪᔪᑦ
ᐃᓄᑐᐃᓐᓇᐃᑦ ᑐᕋᒐᐅᔪᓂ.98

ᐱᔭᕆᐊᖃᕐᓂᖓ ᐱᐅᓂᕐᓴᒥᒃ ᐃᑲᔪᕐᑐᐃᓯᒪᓂᕐᒥᒃ
ᓄᓇᓕᖕᓂ ᐱᒋᐊᕐᑎᑕᐅᓯᒪᔪᒥᒃ
ᐅᐸᒍᑎᖅᑳᕐᓂᐊᖅᑐᓄᑦ. 

ᐊᑐᓕᖁᔭᐅᔪᑦ ᑕᕙᓂ ᐅᖃᐅᓯᐅᔪᒥ ᐃᓗᐊᓂᑦᑐᑦ ᐅᖃᕐᓯᒪᔪᑦ
ᐱᑕᖃᕆᐊᖃᕐᓂᖓᓂᒃ ᐱᐅᓂᕐᓴᐅᔪᒃᑯᑦ ᐃᑲᒧᕐᑐᕐᑕᐅᓗᑎᒃ
ᓄᓇᓕᖕᓂ ᕿᓂᕐᓴᕐᓂᐅᔪᑦ ᐊᒻᒪᓗ ᐸᕐᓴᓇᐃᓂᐅᔪᑦ ᐱᔨᓯᕐᓂᐅᔪᑦ.
ᑭᓯᐊᓂ, ᐃᓚᖏᑦ ᐊᑐᓕᖁᔭᐅᔪᑦ ᐅᖃᕐᓯᒪᒋᓪᓗᑎᒃ
ᐱᔭᕆᐊᖃᕐᓂᖓᓂᒃ ᐱᐅᓂᕐᓴᒥᒃ ᐊᒃᓱᕈᕐᓇᕐᑐᒦᑦᑐᑦ
ᑲᒪᒋᔭᐅᓂᖏᓐᓂᒃ. 

ᑖᓐᓇ ᐊᑐᓕᖅᑎᑕᐅᓯᒪᖖᒋᑦᑐᖅ. ᐅᓄᕐᑐᑦ ᓄᓇᓕᐅᔪᑦ ᕿᓂᕐᑎᑦ
ᐸᕐᓴᐃᔩᑦ ᐱᔨᓯᕐᑐᑦ ᐱᒋᐊᕐᑎᑕᐅᓯᒪᔪᑦ ᐃᓄᑭᑦᑐᓂ ᓄᓇᖃᕐᑐᓂ
ᐊᓪᓚᐃᓪᓗ ᓄᓇᖏᓐᓂ ᐱᔾᔪᑎᒋᓪᓗᒍ ᐱᑕᖃᖏᓗᐊᕐᓂᖓᓄᑦ
ᐸᓖᓯᒃᑯᓐᓂ ᐅᐸᒃᑕᐅᔪᓐᓇᖖᒋᓗᐊᕐᓂᖏᓐᓄᑦ ᐊᓯᐅᓯᒪᔪᑦ ᐃᓄᐃᑦ
ᑲᒪᒋᔭᐅᓇᓱᒃᑎᓪᓗᒋᑦ. ᑭᓯᐊᓂ, ᐅᓄᕐᓂᕐᓴᐃᑦ ᓄᓇᓕᖕᓂ ᐱᔨᓯᕐᑐᑦ
ᕿᓂᕐᑎᑦ ᐸᕐᓴᐃᔩᓪᓗ ᑮᓇᐅᔭᖃᕐᑎᑕᐅᖏᓗᐊᕐᒪᑕ ᐊᒻᒪᓗ
ᐱᔾᔪᑎᖃᖏᓗᐊᕐᖢᑎᒃ. 

ᐊᓪᓚᐃᑦ ᓇᓗᓇᐃᕐᓯᔪᓐᓇᕐᑐᑦ ᑐᐊᕕᕐᓇᕐᑐᖃᓕᕈᓂ ᓯᓚᒧᑦ,
ᐋᓐᓂᐊᓇᕐᑐᒧᑦ ᐅᕝᕙᓘᓐᓃᑦ ᐊᓯᖏᓐᓄᑦ ᑐᐊᕕᕐᓇᕐᑐᓄᑦ.
ᐊᓪᓚᐃᑦ ᓇᓗᓇᐃᕐᓯᓯᒪᒃᒥᔪᑦ ᑐᐊᕕᕐᓇᕐᓯᓂᖓᓂᒃ
ᐃᒻᒥᓂᖃᑦᑕᕐᑐᑦᓄᑦ.99 ᑖᒃᑯᐊ ᓇᓗᓇᐃᕐᑕᐅᔪᑦ ᑐᐊᕕᕐᓇᕐᓯ -
ᓂᖓᓂᒃ ᐱᒋᐊᕐᑎᑦᑎᔾᔪᑕᐅᓇᓱᕐᒃᖢᑎᒃ ᒐᕙᒪᑐᖃᒃᑯᓐᓂᒃ,
ᐊᕕᒃᑐᕐᓯᒪᔪᓂᓗ ᒐᕙᒪᖏᓐᓂ ᐊᐅᓚᔭᒋᐊᕐᓗᑎᒃ. ᑭᓯᐊᓂ,
ᒐᕙᒪᒃᑯᑦ ᑭᐅᓇᓱᒃᓂᖏᑦ ᑐᐊᕕᕐᓇᕐᑐᓄᑦ ᐊᓪᓚᐃᑦ ᓄᓇᖏᓐᓂ
ᐱᐅᖏᓗᐊᕐᑐᖅ.100 ᓄᓇᖃᖅᑳᕐᓯᒪᔪᑦ ᓄᓇᓕᖏᑦ ᐱᔭᕆᐊᖃᕐᑐᑦ
ᑲᔪᓰᓐᓇᕐᑐᒥᒃ ᐊᑯᓂᐅᔪᒥᒃᓗ ᑮᓇᐅᔭᖃᕐᑎᑕᐅᓗᑎᒃ ᐱᔾᔪᑕᐅᔪᓂᒃ
ᐋᕿᒋᐊᕈᑕᐅᓂᐊᕐᑐᓂᒃ ᑐᐊᕕᕐᓇᕐᑐᓄᑦ ᐃᑲᔪᑐᐃᓐᓇᖏᓪᓗᑎᒃ
ᐱᔭᕆᐊᖃᓕᕋᖓᑦ ᑭᓯᐊᓂ.101 ᑖᓐᓇ ᐱᔭᐅᔪᓐᓇᕐᓂᖓ
ᐱᑕᖃᖖᒋᑦᑐᖅ ᐅᓄᕐᑐᓄᑦ ᐃᓄᒃᓄᑦ ᐊᓪᓚᖓᔪᓄᓪᓗ,
ᐅᕝᕙᓘᓐᓃᑦ ᐅᓄᕐᑐᓄᑦ ᓄᓇᓕᐅᔪᓄᑦ ᓄᓇᖃᖅᑳᕐᓯᒪᔪᓄᑦ
ᓄᓇᒋᔭᐅᖏᑦᑐᓄᑦ ᐊᓪᓚᓄᑦ. 

ᐊᕐᕌᒍᖓᓂ ᐱᖁᔭᓕᐅᕐᕕᒃᒥ ᑲᓇᑕᒥ ᓴᕿᑦᑎᓚᐅᕐᑐᑦ
ᑲᑎᒪᔨᕋᓛᓂᒃ ᖃᐅᔨᓴᕐᓂᐊᕐᑐᓂᒃ ᐊᒻᒪᓗ ᐅᓂᒃᑲᓕᐅᕐᓗᑎᒃ
ᐃᒻᒥᓃᖃᑦᑕᕐᑐᑦ ᖃᓄᑎᒌᕐᓂᖏᓐᓂᒃ ᓄᓇᖃᖅᑳᕐᓯᒪᔪᑦ
ᓄᓇᓕᖏᓐᓂ ᑲᓇᑕᒥ. ᑲᑎᒪᔨᕋᓛᖑᔪᑦ ᑐᓴᖃᑦᑕᓚᐅᕐᑐᑦ
ᐅᓂᑲᕐᑕᐅᔪᓂᒃ ᐅᖓᑖᓂ ᐅᓄᕐᑎᒋᔪᑦ 50 ᓯᕗᓕᕐᑎᐅᔪᑦ
ᓄᓇᖃᖅᑳᕐᓯᒪᔪᓄᑦ, ᐃᓕᓐᓂᐊᕐᕕᖕᓂᒃ, ᐋᓐᓂᐊᖃᕐᓇᖖᒋᑦᑐ -
ᓕᕆᔨᓂᑦ ᐊᒻᒪᓗ ᒪᒃᑯᒃᑐᓂᑦ. ᐅᓂᒃᑳᓕᐊᖓ ᑭᖑᓪᓕᕐᐹᒥ
ᐃᓗᓕᖃᓚᐅᕐᑐᖅ 28−ᓂᒃ ᐊᑐᓕᖁᔭᐅᔪᓂᒃ ᑕᒪᓐᓇ
ᐋᕿᒋᐊᕐᑕᐅᓇᓱᒃᓗᓂ ᐱᔾᔪᑕᐅᔪᓪᓗ, ᐱᖃᓯᐅᑎᓪᓗᒋᑦ
ᐊᑯᓂᐅᔪᒧᑦ ᑮᓇᐅᔭᖃᕐᑎᑕᐅᓗᑎᒃ ᐱᐅᓯᒋᐊᕐᑕᐅᓗᑎᒃ
ᐃᒃᓗᓕᕆᓂᖅ, ᐃᓱᒪᓕᕆᓂᖅ, ᐃᓕᓐᓂᐊᕐᑐᓕᕆᓂᖅ ᐊᒻᒪᓗ
ᐋᕿᒃᑕᐅᓗᑎᒃ ᓄᑕᕋᐃᑦ ᐃᓚᒌᒃᑐᑦ ᐱᔨᓯᕐᑕᐅᓂᖏᑦ
ᓄᓇᖃᖅᑳᕐᓯᒪᔪᑦᓂ ᓄᓇᓕᖏᓐᓂ. 102

ᐱᔭᕆᐊᖃᕐᓂᖏᑦ ᐱᐅᓯᒋᐊᕐᓗᒋᑦ ᓴᐳᔾᔭᐅᓯᒪᓂᖏᑦ
ᓄᓇᖃᖅᑳᕐᓯᒪᔪᑦᓂ ᐊᕐᓇᐃᑦ ᑐᑎᒃᑕᐅᓂᒃᑯᑦ
ᑮᓇᐅᔾᔭᒃᓴᐅᑎᖃᕐᑐᑦ ᐊᒻᒪᓗ ᓂᐅᕈᑕᐅᖃᑦᑕᕐᑐᑦ
ᑐᑎᒃᑕᐅᓂᒃᑯᑦ. 

ᑖᓐᓇ ᐊᑐᓕᖅᑎᑕᐅᓯᒪᖖᒋᑦᑐᖅ ᐃᓗᐃᑦᑑᓗᓂ. ᐊᑕᐅᓯᐅᖏᑦᑐᑦ
ᐱᖁᔭᑎᒍ ᒪᓕᒐᓕᕆᓂᒃᑯᑦ ᐊᑐᐊᒐᒃᑯᓪᓗ ᐱᕙᓪᓕᐊᓂᖏᑦ
ᐊᕋᒍᒐᓴᒃᓄᑦ. ᐊᕐᕌᒍᖓᓂ 2012, ᒐᕙᒪᑐᖃᒃᑯᑦ
ᐱᒋᐊᕐᑎᑦᑎᓚᐅᕐᑐᑦ ᑲᓇᑕᒥ ᐊᐅᓚᔾᔭᒋᐊᕐᓂᕐᒧᑦ ᐸᕐᓇᐅᑎᓂᒃ
ᐃᓄᑐᐃᓐᓇᐃᑦ ᓂᐅᕈᑕᐅᖃᑦᑕᕐᓂᖏᓐᓂᒃ ᓄᖅᑲᕐᑎᑦᑎᒋᐊᕐᖢᑎᒃ.
ᑭᓯᐊᓂ, ᑐᖓᐅᑦᑎᓯᒪᓗᐊᕐᒪᑦ ᓇᓗᓇᐃᕐᑕᐅᓗᑎᒃ
ᓄᓇᖃᖅᑳᕐᓯᒪᔪᑦ ᐊᕐᓇᐃᑦ ᐱᔭᐅᓂᕐᓴᐅᖃᑦᑕᕐᓂᖏᓐᓂᒃ
ᓂᐅᕈᑕᐅᕙᒃᖢᑎᒃ. 103 ᐊᒻᒪᓗᑦᑕᐅᖅ, ᖃᖓᑦᑎᐊᖑᓂᕐᓴᐅᔪᖅ
ᐊᓯᔾᔨᕐᑕᐅᔪᑦ ᑲᓇᑕᒥ ᑐᑎᒃᑕᐅᓂᒃᑯᑦ ᑮᓇᐅᔾᔭᕐᓴᕐᑐᑦ 
ᐱᖁᔭᖏᑦ ᐱᐅᖖᒋᓐᓂᕐᓴᐅᔪᒧᑦ ᐃᒃᐱᖕᓇᐅᑎᖃᕈᓐᓇᕐᒪᑦ
ᐱᔭᐅᓂᕐᓴᐅᖃᑦᑕᕐᓂᖏᓐᓄᑦ ᓄᓇᖃᖅᑳᕐᓯᒪᔪᑦ ᐊᕐᓇᐃᑦ.104

ᐱᔭᕆᐊᖃᕐᓂᖏᑦ ᐱᐅᓯᒋᐊᕐᓗᒋᑦ
ᐊᒃᑐᖃᑎᒌᒃᓯᒪᓂᖏᑦ ᐸᓖᓯᒃᑯᑦ ᐊᒻᒪᓗ
ᓄᓇᖃᖅᑳᕐᓯᒪᔪᑦ ᓄᓇᓕᐅᔪᑦ (ᐱᖃᓯᐅᑎᓗᒋᑦ
ᐊᓂᒍᐃᓯᒪᔪᑦ, ᐃᓚᒌᒃᑐᑦ ᐊᒻᒪᓗ
ᐱᔭᐅᒐᓱᖕᓂᕐᓴᐅᓂᖏᑦ ᓄᓇᖃᖅᑳᕐᓯᒪᔪᓂ
ᐊᕐᓇᖏᓂᑦ). 

ᑖᓐᓇ ᐅᖃᐅᓯᐅᔪᖅ ᐱᖃᓯᐅᑎᓯᒪᓗᓂ ᐱᔭᕆᐊᖃᕐᓂᖏᑦ
ᓄᓇᖃᖅᑳᕐᓯᒪᔪᑦ ᑐᓴᐅᒪᑎᑦᑎᓂᐅᔪᑦ ᐊᒻᒪᓗ ᐱᓕᕆᔨᐅᔪᓪᓗ,
ᐊᒻᒪᓗ ᐃᓕᖁᓯᓕᕆᓂᒃᑯᑦ ᑲᒪᒋᔭᐅᓂᖏᑦ ᐊᒻᒪᓗ ᐱᔭᒃᓴᐅᓂᖏᑦ
ᐱᓂᕐᓗᒃᑕᐅᓯᒪᔪᓄᑦ ᐱᔨᓯᕐᓂᐅᔪᑦ. ᐊᓂᒃᑳᕐᓯᒪᓂᖓ ᐊᑐᕐᓗᒍ,
ᑖᒃᑯᐊ ᐊᑐᓕᖁᔭᐅᔪᑦ ᐱᔾᔪᑎᒋᓪᓗᒋᑦ ᐸᓖᓯᒃᑯᑦ ᐊᒻᒪᓗ
ᐃᓄᒋᐊᒃᑐᓂ ᐳᕌᕕᓐᓯᐅᔪᓂᓗ ᐸᓖᓯᒃᑯᑦ ᐱᔨᑦᓯᕐᓂᖏᑦ. 

ᑖᓐᓇ ᐊᑐᓕᖅᑎᑕᐅᓯᒪᖖᒋᑦᑐᖅ ᐃᓗᐃᑦᑑᓗᒍ. ᐊᒃᑐᐊᓂᖏᑦ
ᐃᓄᖃᑎᒌᒃᓂᖏᑦ ᐱᐅᖏᓕᕐᓯᒪᒃᒪᑕ ᓄᓇᖃᖅᑳᕐᓯᒪᔪᑦ ᐊᒻᒪᓗ
ᐸᓖᓯᒃᑯᑦ ᐱᔨᓯᕐᓂᖏᑦ ᐱᒋᐊᕐᕕᖃᕐᖢᓂᓗ ᐅᖃᐅᓯᐅᓯᒪᔪᒥ
ᐃᓕᖅᑯᓯᒃᑯᑦ ᑕᐃᒪᐃᓕᖓᓯᒪᓂᖓᓄᑦ ᐸᓖᓯᒃᑯᑦ
ᑭᒐᕐᑐᐃᓚᐅᕐᓂᖏᓐᓂᒃ ᐊᓯᕈᕐᑕᐅᓇᓱᒃᑎᓪᓗᒋᑦ ᐃᓕᖁᓯᖏᑦ
ᓄᓇᖃᖅᑳᕐᓯᒪᔪᑦ” 105 ᑭᖑᕙᕇᑦ ᐅᓄᕐᑐᑦᓂ ᐸᓖᓯᒃᑯᑦ
ᐱᔨᓯᕐᓂᖏᑦ ᐸᓯᔭᒃᓴᐅᓯᒪᔪᑦ ᐊᑐᓕᕐᑎᑦᑎᓇᓱᒃᖢᑎᒃ
ᒪᓕᒃᑎᑦᑎᓇᓱᒃᖢᑎᒃᓗ ᐊᓯᕈᐃᓇᓱᒃᑎᓪᓗᒋᑦ ᐃᓕᖁᓯᕆᔭᖏᓐᓂᒃ
ᓄᓇᖃᖅᑳᕐᓯᒪᔪᑦ ᓄᓇᓕᖏᓐᓂ ᐊᒻᒪᓗ ᐊᔾᔨᐅᖏᑎᑦᑎᓯᒪᔪᓂᒃ

ᐱᖁᔭᓂᒃ ᐊᑐᐊᒐᐅᔪᓂᒃᓗ. ᐸᓖᓯᒃᑯᑦ ᑎᒍᓯᓪᓗᑎᒃ
ᑎᓕᐅᕆᓪᓗᑎᒃ ᓅᑎᑦᑎᖃᑦᑕᕐᓂᕕᓂᖏᑦ ᓄᓇᖃᖅᑳᕐᓯᒪᔪᑦᓂᒃ
ᓄᓇᓕᐅᔪᓂᒃ, ᐱᔭᐅᓪᓗᑎᒃᓗ ᓄᓇᖃᖅᑳᕐᓯᒪᔪᓄᑦ ᓄᑕᕋᐃᑦ
ᐃᓚᖏᔭᖏᓐᓂᑦ, ᐊᒻᒪᓗ ᑎᒍᔭᐅᕙᒃᖢᑎᒃ ᓄᓇᖃᖅᑳᕐᓯᒪᔪᑦ
ᐱᔪᓐᓇᐅᑎᒥᓂᒃ ᓴᖅᑭᔮᕐᑎᑦᑎᑎᓪᓗᒋᑦ. 106 ᐃᓚᖏᑦ
ᐱᓕᕆᐊᖑᓯᒪᔪᑦ, ᐸᓖᓯᒃᑯᑦ ᓯᕗᕋᓵᕆᓪᓗᑎᒃ ᓄᓇᖃᖅᑳᕐᓯᒪᔪᑦᓂᒃ
ᐊᑦᑕᕐᓇᕐᑐᓕᕆᓂᒃᑯᑦ, ᐱᖃᓯᐅᑎᓪᓗᒍ ᐊᑐᕐᑕᐅᓗᓂ “ᐅᓪᓗᕆᐊᑦ
ᖃᐅᒪᓂᖓᓄᑦ ᑕᑯᓇᒃᑎᑦᑎᓂᖅ”, ᐸᓖᓯᒃᑯᑦ ᐃᖏᕋᐅᔾᔨᑲᑕᒃᖢᑎᒃ
ᓄᓇᖃᖅᑳᕐᓯᒪᔪᓂᒃ ᐅᖓᓯᒋᔭᖓᓄᑦ ᓄᓇᓕᒃᔪᐊᑦ ᐊᒻᒪᓗ
ᐱᓱᒋᐊᖁᔭᐅᓪᓗᑎᒃ ᐅᑎᒧᑦ, ᐃᓛᓐᓂᑦ ᔭᐃᑲᖅᓯᒪᓇᑎᒃ,
ᓂᒃᓚᓱᒃᑐᒧᑦ ᑐᖁᑐᐃᓐᓇᕆᐊᖃᕐᑎᓪᓗᒋᑦ ᐅᑭᐅᒃᑯᑦ. ᐸᓖᓯᒃᑯᑦ
ᑲᓇᑕᒥ, ᐊᕕᒃᑐᕐᓯᒪᔪᓂᓗ ᐊᒻᒪᓗ ᓄᓇᓖᑦ ᐸᓖᓯᖏᑕᑦ ᓱᓕ
ᑲᒪᒋᔭᖃᖖᒋᑦᑐᑦ ᐱᔭᕆᐊᖃᕐᑕᖏᓐᓂᒃ ᓄᓇᖃᖅᑳᕐᓯᒪᔪᑦ
ᓄᓇᓕᖏᓐᓂ ᑎᑎᕋᕐᑕᐅᓯᒪᑦᑎᐊᕐᖢᑎᒃᓗ ᐊᕐᕌᒍᒐᓴᒃᓄᑦ,
ᐱᖃᓯᐅᑎᓪᓗᒍ ᑎᑎᕋᕐᑕᐅᓯᒪᓂᖓ ᐅᑯᓇᓂ RCAP, AJI, ᐊᒻᒪᓗ
CEDAW ᐅᓂᒃᑲᓕᐊᓂ.

ᐊᕐᕌᒍᖓᓂ 2013, ᐃᓄᑐᐃᓐᓇᐃᑦ ᐱᔪᓐᓇᐅᑎᖏᓐᓂᒃ
ᖃᐅᔨᓴᕐᑎᐅᔪᑦ ᓂᐅᕈᓚᐅᕐᑐᑦ ᐅᓄᕐᑐᓄᑦ ᓄᓇᓕᒃᓄᑦ
ᐅᑭᐅᕐᑕᕐᑐᒥ ᐳᕈᑎᔅ ᑲᓚᒻᐱᐊᒥ ᐊᒻᒪᓗ ᑎᑎᕋᕐᑕᐅᓪᓗᑎᒃ ᖃᓄᖅ
ᐸᓖᓯᒃᑯᑦ ᓴᐳᔾᔨᓯᒪᖏᓐᓂᖏᑦ ᓄᓇᖃᖅᑳᕐᓯᒪᔪᑦ ᐊᕐᓇᓂᒃ ᐊᒻᒪ
ᓂᕕᐊᕐᓵᓂᒃ ᐋᓐᓂᕐᓯᕐᑕᐅᔪᓂᒃ, ᑭᓯᐊᓂᑦᑕᐅᖅ ᖃᓄᖅ
ᓄᓇᖃᖅᑳᕐᓯᒪᔪᑦ ᐊᕐᓇᐃᑦ ᐱᑦᑎᐊᕐᑕᐅᖃᑦᑕᕐᓯᒪᖖᒋᓐᓂᖏᑦ
ᐸᓖᓯᒃᑯᓐᓄᑦ. ᐅᓂᒃᑳᓕᐊᖑᔪᖅ ᓇᓗᓇᐃᕐᓯᓚᐅᕐᑐᑦ
ᓄᓇᖃᖅᑳᕐᓯᒪᔪᑦ ᐊᕐᓇᐃᑦ ᐊᒻᒪᓗ ᓂᕕᐊᕐᓵᑦ ᓄᑕᕋᐅᑎᒋᔪᑦ
ᐊᕋᒍᓖᑦ 12, ᐸᒃᕕᓴᒃᑕᐅᖃᑦᑕᕐᓂᖏᓐᓂᒃ ᑲᓇᑕᒥ ᐸᓖᓯᒃᑯᓐᓄᑦ,
ᑎᖕᒥᑳᕐᕕᐅᕙᒃᖢᑎᒃ ᖃᒃᑭᓐᓇᕐᑐᓄᑦ, ᓱᑲᑎᑕᐅᖃᑦᑕᕐᖢᑎᒃ, 
ᐊᒻᒪᓗ ᕿᒻᒥᓄᑦ ᐸᔭᐅᖃᑦᓴᑕᕐᖢᑎᒃ, ᓈᒻᒪᖏᑦᑐᒃᑯᓪᓗ
ᐊᓄᕋᐃᔭᕐᑕᐅᓪᓗᑎᒃ ᐊᖑᑎᓄᑦ ᐸᓕᓯᓄᑦ ᑕᐃᔭᐅᓪᓗᑎᒃ
(ᑕᐃᒪᖃᑎᒋᖏᑕᒥᓂᒃ ᐊᓐᓄᕈᐃᔭᕐᓯᓂᖅ ᕿᓂᕐᕕᐅᓗᑎᒃ”, 
ᐊᒻᒪᓗ ᐃᓕᖓᐃᖃᑦᑕᕐᓯᒪᔪᑦ ᐊᒃᓱᕈᓗᐊᕐᖢᑎᒃ
ᑎᒍᓯᓇᓱᒃᑎᓪᓗᒋᑦ. ᐅᓂᒃᑲᓕᐊᖑᔪᑦ ᐅᖃᐅᓯᖃᕆᓪᓗᑎᒃ ᐸᓖᓯᒃᑯᑦ
ᓴᐳᔾᔨᓯᒪᖏᓐᓂᖏᓐᓂᒃ ᓄᓇᖃᖅᑳᕐᓯᒪᔪᑦᓂᒃ ᐊᕐᓇᓂᒃ
ᓂᕕᐊᕐᓴᓂᒃᓗ ᐋᓐᓂᕐᓯᕐᑕᐅᑕᐃᓕᒪᓂᒃᑯᑦ, ᓲᕐᓗ ᐸᓖᓯᒃᑯᑦ
ᖃᐅᔨᓴᕈᒪᖃᑦᑕᕐᓇᑎᒃ ᐊᓯᐅᔪᓂᒃ ᐅᖃᐅᓯᐅᔪᓂᒃ, ᐸᓯᔭᐅᕙᒃᖢᑎᒃ
ᓄᓇᖃᖅᑳᕐᓯᒪᔪᑦ ᐊᕐᓇᐃᑦ ᐅᖃᐅᓯᖃᕌᖓᑕ ᐋᓐᓂᕐᓯᕐᑕᐅᓂᕐᒥᓂᒃ
ᐅᕝᕙᓘᓐᓃᑦ ᑕᒃᑯᕐᖠᓵᕐᑕᐅᓪᓗᑎᒃ ᐃᒥᐊᓗᒃᒧᑦ ᐋᖓᔮᕐᓇᕐᑐᓂᒃᓗ
ᐊᑐᓂᕐᓗᐃᓂᕋᕐᖢᑎᒃ. ᐱᓗᐊᕐᑐᒥᒃᓕ, ᐃᓄᑐᐃᓐᓇᐃᑦ
ᐱᔪᓐᓇᐅᑎᖏᓐᓂᒃ ᖃᐅᔨᓴᕐᑎᑦ ᐅᖃᕐᓯᒪᔪᑦ ᑲᓇᑕᒥ ᐸᓖᓯᒃᑯᑦ
ᐊᑐᓕᕐᑎᑦᑎᒐᓗᐊᕐᒪᑕ ᐊᑐᐊᕐᓂᒃ ᐱᓕᕆᐊᖑᓂᕐᓴᐅᖁᓪᓗᒋᑦ
ᐊᐃᐸᕇᑦ ᐱᑦᑎᐊᖃᑦᑕᐅᑎᖏᑎᓪᓗᒋᑦ. ᐸᓖᓯᒃᑯᑦ
ᐊᑐᖃᑦᑕᓚᐅᖏᑦᑐᑦ ᒪᓕᖃᑦᑕᓚᐅᖏᑦᑐᑦ ᓄᓇᖃᖅᑳᕐᓯᒪᔪᑦ
ᓄᓇᓕᖏᓐᓂ. 107

ᐊᐅᓚᔾᔭᒋᐊᕈᑕᐅᓪᓗᑎᒃ ᐅᓂᒃᑳᓕᐊᖑᔪᑦ ᐊᓯᖏᓪᓗ,
ᐃᓄᑐᐃᓐᓇᕐᓄᑦ ᕿᒥᕈᔭᐅᓂᖏᑦ ᐊᒻᒪᓗ
ᐅᖃᐅᓯᐅᓂᕐᓗᒃᓂᖏᓐᓄᑦ ᑲᑎᒪᔨᐅᔪᑦ ᐸᓖᓯᒃᑯᑦ ᑲᓇᑕᒥ
ᕿᒥᕈᓚᐅᕐᒪᑕ ᐸᓖᓯᒃᑯᑦ ᐃᓕᖁᓯᖏᓐᓂᒃ ᐊᑐᐊᒐᖏᓐᓂᒃᓗ
ᑲᓇᖕᓇᖓᓂ ᐳᕈᑎᔅ ᑲᓚᒻᐱᐊ. ᑲᑎᒪᔨᐅᔪᑦ ᖃᐅᔨᓚᐅᕐᑐᑦ
ᐅᓄᕐᑐᓂᒃ ᐱᑦᑎᐊᖖᒋᓐᓂᐅᔪᓂᒃ ᐸᓖᓯᒃᑯᓐᓂᑦ ᐊᐅᓚᓂᖏᓐᓂᒃ
ᖃᐅᔨᓴᕐᑎᓪᓗᒋᑦ ᐊᓯᐅᓯᒪᔪᓂᒃ ᕿᓚᒻᒥᐅᔪᒃᑯᑦ ᐊᒻᒪᓗ
ᐃᓗᐃᑦᑑᓈᕐᑐᒃᑯᑦ. ᓇᓗᓇᐃᕐᓯᓚᐅᕐᑐᑦ ᐅᓄᕐᑐᓂᒃ ᐊᑐᐊᒐᕐᓂᒃ
ᐱᑐᖃᐅᓗᐊᕐᑐᓂᒃ ᐊᒻᒪᓗ ᐊᔾᔨᒌᖖᒋᓗᐊᕐᑐᓂᒃ
ᐊᖑᒻᒪᑎᖖᒋᓗᐊᕐᑐᓂᒃ ᒫᓐᓇᐅᔪᖅ ᐱᖁᔭᐅᔪᓂᒃ. ᑲᑎᒪᔨᐅᔪᑦ

ᐅᖃᓚᐅᕐᒥᔪᑦ ᑎᑎᕋᕐᓯᒪᔪᖃᖖᒋᓗᐊᕐᓂᖓᓂᒃ ᐸᓖᓯᒃᑯᓐᓂ
ᐱᔾᔪᑎᒋᓪᓗᒍ ᑕᐃᒪᐃᖃᑎᒋᖖᒋᑕᒥᓂᒃ ᐊᓐᓄᕋᐃᔭᐃᓪᓗᑎᒃ
ᕿᓂᖃᑦᑕᕐᓂᕐᒥᓂᒃ ᐊᒻᒪᓗ ᐸᓖᓯᒃᑯᑦ ᐊᒃᓱᕈᓗᐊᕐᖢᑎᒃ
ᑎᒍᓯᓇᓱᓕᕌᖓᒥᒃ, ᐊᔪᕐᓇᕈᑕᐅᓪᓗᓂᓗ ᐸᓯᔭᒃᓴᖖᒍᐃᓇᓱᒋᐊᒃᓴᖅ.

ᐱᓪᓚᕆᐅᒋᕗᖅ, ᑲᑎᒪᔨᐅᔪᑦ  ᐃᓕᓴᕐᓯᓂᖏᑦ ᐸᓖᓯᒃᑯᑦ
ᓴᕿᔮᖏᓗᐊᕐᓂᖏᑦ ᐊᒻᒪᓗ ᑐᓴᐅᒪᑎᑦᑎᖖᒋᓗᐊᕐᓂᖏᑦ
ᖃᐅᔨᒋᐊᕐᑕᐅᒃᑲᓐᓂᕆᐊᓕᒃᓂᒃ ᐊᓯᐅᓯᒪᔪᑦ ᐊᒻᒪᓗ ᑐᖁᑕᐅᓯᒪᔪᑦ
ᓄᓇᖃᖅᑳᕐᓯᒪᔪᑦ ᐊᕐᓇᐃᑦ. 

ᐅᓂᒃᑳᓕᐊᖑᔪᑦ ᐱᖃᓯᐅᔾᔨᓯᒪᓚᐅᕐᑐᑦ 31−ᓂᒃ ᐊᑐᓕᖁᔭᐅᔪᓂᒃ
ᐱᐅᓯᒋᐊᕋᓱᒃᓗᒋᑦ ᐸᓖᓯᒃᑯᑦ ᐊᐅᓚᓂᖏᑦ ᓄᓇᖏᓐᓂ, 30
“ᓈᒻᒪᒋᔭᐅᓚᐅᕐᑐᑦ” ᐊᖓᔪᖅᑳᒻᒪᕆᐊᓄᑦ ᐸᓖᓯᒃᑯᑦ. 108 

ᐊᕐᕌᒍᖓᓂ ᔪᓂ 2017, ᐃᓄᑐᐃᓐᓇᐃᑦ ᐱᔪᓐᓇᐅᑎᖏᓐᓄᑦ
ᖃᐅᔨᓴᕐᑎᑦ ᐅᓂᒃᑳᓕᐅᓚᐅᕐᑐᑦ ᑎᑎᕋᕐᑕᐅᓪᓗᑎᒃ
ᐊᔾᔨᐸᓗᖏᓐᓂᒃ ᐸᓖᓯᒃᑯᑦ ᐱᑦᑎᐊᖏᓐᓂᖏᓐᓂᒃ ᓴᓯᑳᔅᓯᕗᐊᓐᒥ.
ᑕᓐᓇ ᐅᓂᒃᑳᓕᐊᕆᔭᐅᔪᖅ ᕿᒥᕈᓚᐅᕐᑐᑦ ᑲᓇᑕᒥ ᐸᓖᓯᒃᑯᑦ
ᐊᒻᒪᓗ ᓄᓇᓕᖕᓂ ᐸᓖᓯᒃᑯᑦ ᐳᕆᓐᔅ ᐃᐊᓪᐳᕐᑦ, ᕆᔾᔭᐃᓇ 
ᐊᒻᒪᓗ ᓵᓯᑲᑑᓐ. ᐃᓄᑐᐃᓐᓇᐃᑦ ᐱᔪᓐᓇᐅᑎᖏᓐᓂᒃ 
ᖃᐅᔨᓴᕐᑎᑦ ᖃᐅᔨᓚᐅᕐᑐᑦ ᐸᓖᓯᒃᑯᑦ ᓄᓇᓕᐅᔪᓂ
ᐱᐅᔪᓐᓃᖅᑎᑦᑎᖃᑦᑕᕐᓂᖏᓐᓂᒃ ᐊᒻᒪᓗ ᐱᓂᕐᓗᖃᑦᑕᕐᓂᖏᓐᓂᒃ
ᓄᓇᖃᖅᑳᕐᓯᒪᔪᓂᒃ ᐊᕐᓇᓂᒃ ᓂᕕᐊᕐᓵᓂᒃᓗ ᐊᒻᒪᓗ
ᑕᐃᒪᐃᖃᑎᒥᓂᒃ ᐊᐃᐸᕇᒃᑐᓂᒃ, ᐊᓐᓄᕋᐃᔭᕐᑕᐅᓪᓗᑎᒃ
ᕿᓂᕐᕕᐅᕙᒃᖢᑎᒃ ᐊᖑᑎᓄᑦ, ᐊᒃᓱᕈᓗᐊᕐᖢᑎᒃ
ᑎᒍᓯᓇᓱᖃᑦᑕᕐᖢᑎᒃ ᐊᒻᒪᓗ ᑲᑉᐱᐊᓇᕿᓪᓗᑎᒃ ᐸᓖᓯᒃᑯᑦ.
ᐅᓂᒃᑳᓕᐊᖑᔪᑦ ᐅᖃᕐᓯᒪᓚᐅᕐᒥᔪᑦ ᓄᓇᖃᖅᑳᕐᓯᒪᔪᑦ ᐊᕐᓇᐃᑦ
ᐅᖃᐅᓯᖃᕈᓐᓇᖖᒋᓐᓂᖏᓐᓂᒃ ᐱᑦᑎᐊᑕᐅᖖᒋᒃᑲᓗᐊᕈᑎᒃ
ᐸᓖᓯᒃᑯᓐᓄᑦ ᑲᑉᐱᐊᓱᒃᖢᑎᒃ ᐊᑭᒋᐊᕐᑕᐅᓂᐊᕐᓂᕐᒥᓂᒃ,
ᐅᕝᕙᓘᓐᓃᑦ ᐱᔾᔪᑎᒋᓪᓗᒍ ᐅᖃᐅᓯᖃᕋᓗᐊᕈᑎᒃ
ᐊᒃᓱᕉᑕᐅᔾᔨᐊᖏᓐᓂᖓᓂᒃ. ᑖᓐᓇ ᐅᓂᒃᑳᓕᐊᖑᔪᖅ ᐅᖃᕐᓯᒪᔪᑦ
ᓄᓇᖃᖅᑳᕐᓯᒪᔪᑦ ᓂᕕᐊᕐᓵᖅ ᐊᒻᒪᓗ ᑕᐃᒪᐃᖃᑎᒥᓐᓂᒃ
ᐱᐅᒃᓴᕐᑐᓂᒃ ᐱᑦᑎᐊᕐᑕᐅᖖᒋᓐᓂᕐᓴᐅᖃᑦᑕᕐᓂᖏᓐᓂᒃ
ᐸᓖᓯᒃᑯᓐᓄᑦ, ᐊᒻᒪᓗ ᑕᐃᒪᐃᖃᑎᒥᓂᒃ ᐱᐅᒃᓴᕐᑐᑦ
ᑲᑉᐱᐊᓱᖕᓂᕐᓴᐅᖃᑦᑕᕐᑐᑦ ᐸᓖᓯᒃᑯᓐᓂᑦ ᐊᑭᒋᐊᕐᓂᐊᕐᓂᖏᓐᓂᒃ
ᐅᖃᐅᓯᖃᕋᓗᐊᕈᑎᒃ ᐸᓖᓯᒃᑯᑦ ᒥᒃᓴᓄᑦ. 109

ᐊᔾᔨᒌᒃᓂᖏᑦ ᐅᓂᒃᑳᓕᐊᖑᔪᑦ ᐃᓄᑐᐃᓐᓇᐃᑦ ᐱᔪᓐᓇᐅᑎᖏᓐᓂᒃ
ᖃᐅᔨᓴᕐᑎᐅᔪᑦ ᒪᕐᕉᔫᒃ ᓇᓗᓇᐃᕐᓯᒪᕘᒃ ᑲᓇᑕᒥ ᐸᓖᓯᒃᑯᑦ
ᐱᑦᑎᐊᖃᑦᑕᖖᒋᓐᓂᖏᓐᓂᒃ. ᓄᓇᖃᖅᑳᕐᓯᒪᔪᑦ ᐊᕐᓇᐃᑦ
ᐅᖃᕐᓯᒪᔪᑦ ᑎᒥᖓᒍᑦ ᐊᒻᒪᓗ ᑐᑎᖕᓂᒃᑯᑦ ᐱᓂᕐᓗᒃᑕ -
ᐅᖃᑦᑕᕐᓂᖏᓐᓂᒃ ᐳᕌᕕᓐᓯᐅᔪᓂ ᑲᓇᑕᒥ ᐸᓖᓯᖏᑕᓐᓄᑦ
ᓄᓇᓕᐅᔪᒥ ᕙᐅᓪ ᑐᐊ ᑯᐸᐃᒃᒥ, ᑕᐃᒪᓐᓇᕐᑕᐅᖅ
ᓇᓗᓇᐃᕐᓯᒋᐊᒃᑲᓐᓂᓚᐅᕆᕗᑦ. 110

ᐊᕐᕌᒍᖓᓂ 2016, ᐊᕕᒃᑐᕐᓯᒪᓂ ᑲᓇᑕᒥ ᓄᓇᖃᕐᑐᑦ-
ᒐᕙᒪᑐᖃᒃᑯᓪᓗ ᒥᓂᔅᑕᐅᔪᑦ ᒪᓕᒐᓕᕆᓂᕐᒥᒃ ᐊᒻᒪᓗ
ᓄᐃᑐᐃᓐᓇᐃᑦ ᐊᑦᑕᕐᓇᕐᑕᐃᓕᒪᓂᕐᒧᑦ ᐋᕿᒃᓯᓚᐅᕐᑐᑦ
ᑲᒪᒋᔭᐅᓇᓱᒃᖢᑎᒃ ᐋᓐᓂᕐᓯᕆᓂᖅ ᓄᖅᑲᖁᓪᓗᒍ
ᓄᓇᖃᖅᑳᕐᓯᒪᔪᓂᒃ ᐊᕐᓇᓂᒃ ᓂᕕᐊᕐᓵᓂᒃᓗ. ᐋᕿᒃᑕᐅᔪᖅ
ᓯᕗᓪᓕᐅᑎᑦᑎᓪᓗᓂ ᐱᐅᓯᒋᐊᖁᓪᓗᒍ ᐊᒃᑐᐊᖃᑎᒌᒃᓂᖏᑦ
ᓄᓇᖃᖅᑳᕐᓯᒪᔪᑦ ᓄᓇᓕᖏᑦ ᐊᒻᒪᓗ ᒪᓕᒐᓕᕆᓂᒃᑯᑦ
(ᐱᖃᓯᐅᑎᓪᓗᒍ ᒐᕙᒪᑐᖃᒃᑯᑦ ᐊᒻᒪᓗ ᐳᕌᕕᓐᓯᐅᔪᓂ, ᐊᒻᒪᓗ
ᐊᕕᒃᑐᖅᓯᒪᓂᐅᔪᓂ ᑲᓇᑕᒥ ᐸᓖᓯᒃᑯᑦ). ᑲᔪᓯᑎᑕᐅᓂᐊᕐᑐᖅ
ᐃᓚᖓᒍᑦ ᐸᓖᓯᒃᑯᑦ ᐅᐸᒍᑎᖃᑦᑕᕐᓂᖏᑦ ᐱᑦᑎᐊᖃᑦᑕᐅ -
ᑎᖏᑦᑐᓄᑦ ᐃᓚᒌᒃᑐᓄᑦ ᖃᐅᔨᒪᓂᕐᓴᐅᓗᑎᒃ
ᐊᒃᓱᕈᕐᓇᕐᑐᒃᑰᕐᓂᖏᓐᓂᒃ, ᐊᒻᒪᓗ ᐃᓱᒪᒋᔭᐅᓗᓂ

ᐃᓕᖅᑯᓯᖏᓐᓂᒃ ᖁᔭᓈᕐᑎᑕᐅᓇᓱᒃᓂᒃᑯᑦ (ᐱᖃᓯᐅᑎᓪᓗᒍ
ᐃᓅᓯᓕᕆᓂᒃᑯᑦ ᑮᓇᐅᔭᓕᕆᓂᒃᑯᓪᓗ ᐊᔾᔨᐅᖖᒋᑎᑕᐅᓂᖏᑦ
ᐊᒻᒪᓗ ᐱᑦᑎᐊᕐᑕᐅᖃᑦᑕᖖᒋᓐᓂᖏᑦ) ᐃᓱᒪᒋᔭᐅᓗᑎᒃ.
ᐋᕿᒃᑕᐅᓯᒪᔪᖅ ᐱᒋᐊᕈᑕᐅᓂᐊᕐᑐᖅ ᕿᓂᕆᓪᓗᑎᒃ
ᐱᓕᕆᖃᑎᒋᔭᐅᓗᑎᒃ ᓄᓇᓕᐅᔪᑦ ᐱᓪᓚᑦᑖᕐᑐᒃᑯᑦ
ᑐᑭᒧᐊᒃᑎᑕᐅᓗᑎᒃ ᐸᓖᓯᒃᑯᑦ ᐊᐅᓚᓂᖏᑦ ᒐᕙᒪᒃᑯᑎᒍᑦ,
ᒐᕙᒪᐅᖏᑦᑐᓪᓄᓪᓗ, ᓄᓇᓕᖕᓂᓗ ᐱᒋᐊᕐᑎᑕᐅᓯᒪᔪᒃᑯᑦ ᐊᒻᒪᓗ
ᐃᓛᒌᒃᑐᓂᑦ. ᑭᓯᐊᓂ ᐅᖃᕐᓯᒪᖏᒻᒪᑦ ᖃᓄᖅ ᑐᕋᒐᐅᔪᑦ
ᐱᔭᐅᓂᐊᕐᒪᖓᑕ. 111

ᐊᕐᕌᒍᖓᓂ 2016, ᒐᕙᒪᑐᖃᒃᑯᑦ ᕿᒥᕈᓚᐅᕐᑐᑦ ᐊᓪᓚᐃᑦ
ᐸᓖᓯᒃᑯᑦ ᐊᐅᓚᓂᖏᑦ ᐊᑐᐊᒐᕐᓂᒃ. ᓄᑖᒥᒃ ᐱᒋᐊᕈᑎᖃᕐᓗᑎᒃ
ᐸᓕᓯᓕᕆᓂᕐᒥᒃ ᓄᓇᖃᖅᑳᕐᓯᒪᔪᑦᓂ ᓄᓇᓕᖏᓐᓂ ᑲᔪᓯᓂᐊᕈᑎᒃ
ᓄᓇᖁᑎᓕᖕᒥᑦ ᓄᓇᖁᑎᓕ`ᖕᒧᑦ ᐱᓕᕆᖃᑎᒌᒃᓂᕐᒥᒃ
ᓄᓇᖃᖅᑳᕐᓯᒪᔪᑦᓂᒃ. ᕿᒥᕈᑎᓪᓗᒋᑦ ᖃᐅᔨᓚᐅᕐᑐᑦ ᓄᓇᓖᑦ
ᐊᑐᓕᖁᔨᖃᑦᑕᕐᓂᖏᓐᓂᒃ ᐱᑦᑕᐃᓕᒪᑎᑦᑎᓂᖅ ᐱᒋᐊᕐᑕᐅ -
ᓂᕐᓴᐅᖁᓪᓗᒍ ᐸᓖᓯᒃᑯᑦ ᐅᐸᒍᑎᑐᐃᓐᓇᖃᑦᑕᖖᒋᓪᓗᑎᒃ
ᑲᒪᒋᔭᕆᐊᓕᒃᓄᑦ ᐅᕝᕙᓘᓐᓃᑦ ᓱᒋᐊᕆᐊᕐᑐᑐᐃᓐᓇᖏᓪᓗᑎᒃ.
ᒪᓕᒃᓗᒍ ᑖᓐᓇ ᐊᓯᖏᓪᓗ ᐅᖃᐅᓯᐅᔪᑦ, ᒥᓂᔅᑕᐅᔪᑦ
ᐃᓄᑐᐃᓐᓇᐃᑦ ᐊᑦᑕᕐᓇᕐᑕᐃᓕᒪᓂᕐᒧᑦ ᐊᒻᒪᓗ ᑐᐊᕕᕐᓇᕐᑐ -
ᓕᕆᓂᕐᒧᑦ ᐱᕙᒋᐊᖃᕐᓯᒪᓂᕐᒧᑦ ᐸᕐᓇᐅᑎᑦ ᐋᕿᒃᓱᕐᑕᐅᓗᑎᒃ
ᓄᑖᖑᔪᑦ ᓄᓇᖃᖅᑳᕐᓯᒪᔪᑦ ᐸᓖᓯᒃᑯᑦ ᐊᐅᓚᓂᖏᑦ ᑐᕌᒐᐃᑦ
ᑕᒪᑐᒪᓂ ᐊᕋᒍᒥ 2017.112 ᐅᖃᐅᓯᐅᔪᑦ ᒥᓂᔅᑕᐅᔪᓂᑦ
ᐱᔾᔪᑎᒋᓪᓗᒍ ᑐᕌᒐᐅᔪᖅ ᐱᕕᒃᔪᐊᖑᑎᑕ ᐅᖖᒋᐅᕐᑐᖅ
ᐱᖃᓯᐅᔾᔨᔭᕆᐊᒃᓴᖅ ᐊᔾᔨᐅᖖᒋᑦᑐᒃᑯᑦ ᐱᔭᕆᐊᖃᕐᓂᖏᑦ
ᐊᓪᓚᖓᔪᐃᑦ ᐊᒻᒪᓗ ᐃᓄᐃᑦ ᓄᓇᓕᖏᑦ. 113

ᐅᓂᒃᑳᓕᐊᖑᔪᑦ ᐊᑕᐅᓯᐅᖏᑦᑐᑦ, ᐱᖃᓯᐅᑎᓪᓗᒋᑦ ᑲᓇᑕᒥ
ᐸᓖᓯᒃᑯᑦ ᕿᒥᕈᔭᐅᓂᖏᑦ, ᐅᖃᕐᓯᒪᔪᑦ ᐱᓪᓚᕆᐅᓂᖓᓂᒃ
ᐃᓕᖅᑯᓯᓕᕆᓂᒃᑯᑦ ᐃᓕᓐᓂᐊᕐᑎᑕᐅᓯᒪᓗᑎᒃ ᐸᓖᓯᒃᑯᑦ. 
ᐃᓚᖏᑦ ᓄᓇᓕᖁᑎᓕᐅᔪᑦ ᐱᖃᑦᑕᕐᓯᒪᔪᑦ ᐊᑐᓕᕐᑎᑦᑎᓪᓗᑎᒃ
ᐃᓕᓐᓂᐊᕐᑎᑦᑎᓂᕐᒥᒃ, ᑭᓯᐊᓂ ᐊᔪᕐᓇᐸᓗᖕᒪᑦ ᖃᓄᑎᒋ
ᑲᔪᓯᑦᑎᐊᕐᑎᒋᖕᒪᖔᑦ ᐊᓯᔾᔨᕈᑕᐅᖕᒪᖓᓪᓗ ᐃᓱᒪᒋᔭᖏᓐᓂᒃ-
ᐱᓗᐊᕐᑐᒥᒃ ᐅᖃᐅᓯᐅᖃᑦᑕᕐᑎᓪᓗᒋᑦ ᐸᓖᓯᒃᑯᑦ
ᐱᑦᑎᐊᖖᒋᓐᓂᖏᑦ ᐃᒃᐱᒍᓱᑦᑎᐊᖖᒋᓐᓂᖏᑦ ᐃᓕᓴᐃᔨᐅᔪᓂᒃ
ᐃᓕᓐᓂᐊᕐᑎᑕᐅᑎᓪᓗᒋᑦ.114

ᐅᖃᐅᓯᐅᒃᑲᓐᓂᕐᑐᑦ ᐱᔭᕆᐊᖃᕐᓂᖏᑦ ᑭᒐᕐᑐᐃᓂᕐᓴᐅᓗᑎᒃ
ᐸᓖᓯᒃᑯᑦ.

ᐊᕋᒍᑦ ᑕᓪᓕᒪᐃᑦ ᐊᓂᒍᕐᑐᑦ, ᐱᒋᐊᕐᑎᑕᐅᖃᑦᑕᕐᓯᒪᔪᑦ
ᐃᖃᓇᐃᔭᕐᑎᑕᐅᓂᕐᓴᐅᖁᓪᓗᒋᑦ ᓄᓇᖃᖅᑳᕐᓯᒪᔪᑦ 
ᐸᓖᓯᒃᑯᓐᓄᑦ. ᐊᑕᐅᓯᖅ ᐆᒃᑐᑎᒋᓪᓗᒍ ᑲᓇᑕᒥ ᐸᓖᓯᒃᑯᑦ
ᓄᓇᓕᖕᓂ ᐸᓖᓯᐅᓂᕐᒥᒃ ᐊᐅᓚᑕᐅᔪᖅ ᒫᓂᑑᐸᒥ,
ᐃᓕᓐᓂᐊᕐᑎᑦᑎᖃᑦᑕᕐᖢᑎᒃ ᓄᓇᖃᖅᑳᕐᓯᒪᔪᑦᓂᒃ
ᐸᓖᓯᖖᒍᕈᒪᔪᓂᒃ ᓄᓇᓕᒋᔭᖏᓐᓂ.115 ᑭᓯᐊᓂ, ᑕᒃᑯᐊ
ᐊᐅᓚᑕᐅᔪᑦ ᐃᑲᔪᕐᑐᕐᑕᐅᒃᑲᓐᓂᕆᐊᖃᕐᑐᑦ ᐃᓚᐅᑎᑕᐅᓇ -
ᓱᒃᑲᓐᓂᕐᓗᑎᒃ ᓄᓇᖃᖅᑳᕐᓯᒪᔪᑦ ᐸᓖᓯᒃᑯᓐᓄᑦ ᐊᒻᒪᓗ
ᐃᓕᓐᓂᐊᕐᑎᑕᐅᒃᑲᓐᓂᕐᓗᑎᒃ ᓄᓇᖃᖅᑳᕐᓯᒪᔪᑦ ᐸᓖᓯᐅᕙᒌᕐᑐᑦ. 

ᐅᖃᐅᓯᐅᒃᑲᓐᓂᕐᑐᑦ: ᐱᔭᕆᐊᖃᕐᓂᖏᑦ ᓄᓇᖃᖅᑳᕐᓯᒪᔪᑦ
ᑐᓴᐅᒪᑎᑦᑎᔨᐅᔪᑦ ᐃᖃᓇᐃᔭᕐᑎᑦ ᐊᒻᒪᓗ ᐃᓗᐊᓂ ᐸᓖᓯᒃᑯᑦ
ᐊᐅᓚᓂᖏᑕ. 

ᐸᓖᓯᓕᒫᑦ ᑲᑎᓪᓗᒋᑦ ᐅᓄᕐᑎᒋᐸᓗᒃᑐᑦ 70,000 ᑭᓯᐊᓂ 2000
“ᓄᓇᖃᖅᑳᕐᓯᒪᔪᑦ ᐸᓖᓯᓕᕆᓂᖅ” (ᐸᓖᓯᒃᑯᑦ ᓄᓇᖃᖅᑳᕐᓯᒪᔪᑦ
ᓄᓇᓕᖏᓐᓂ ᐸᓖᓯᐅᔪᑦ ᑖᒃᑯᑐᐊᖑᖖᒋᑦᑐᑦ ᐊᓪᓚᐃᑦ

ᓄᓇᖏᓐᓂ).116 ᒫᓐᓇᐅᔪᖅ, ᑐᓛᓐᑐ, ᕗᐃᓂᐱᒃ, ᕚᓐᑰᕙ, ᓴᑦᐳᕆ,
ᑕᓐᑐᐸᐃ, ᑲᐅᓪᒋᐅᓕ, ᒪᓐᑐᕆᐊ ᐊᓯᖏᓪᓗ ᐃᓄᒋᐊᒃᑐᒃᑯᕖᑦ
ᐱᑕᖃᕋᓗᐊᕐᑐᑦ ᓄᓇᖃᖅᑳᕐᓯᒪᔪᓂᒃ ᑐᓴᐅᒪᑎᑦᑎᔨᐅᔪᓂᒃ
ᐊᔾᔨᐅᖖᒋᑦᑑᓂᖏᓐᓂᒃ ᐃᓄᑐᐃᓐᓇᐃᑦ ᐊᑦᑕᕐᓇᕐᑕᐃᓕᒪᓂᕐᒧᑦ
ᐱᔭᕆᐊᖃᕐᓂᖏᑦ ᓄᓇᖃᖅᑳᕐᓯᒪᔪᑦ ᓄᓇᓕᒡᔪᐊᖑᔪᓂ
ᓄᓇᖃᕐᑐᓄᑦ. ᐃᓚᖏᑦ ᐳᕌᕕᓐᓯᐅᔪᓂ ᑲᓇᑕᒥ, ᓱᕐᓗ
ᓴᓯᑳᔅᓯᕗᐊᓐ, ᐱᑕᖃᕆᓪᓗᑎᒃ ᐊᓯᐅᔪᑦ ᐃᓄᐃᑦ ᑐᓴᐅᒪᑎᑦᑎᔨ.
ᑲᓇᑕᒥ ᐸᓖᓯᒃᑯᑦ ᐃᖃᓇᐃᔭᕐᑎᑦᑎᒃᒥᔪᑦ ᐊᓪᓚᖓᔪᓂᒃ
ᑐᓴᐅᒪᑎᑦᑎᔨᐅᔪᓂᒃ ᐸᓖᓯᒃᑯᓐᓂᒃ ᑭᒑᕐᑐᐃᓪᓗᑎᒃ. 117

ᑮᓇᐅᔭᖃᕐᑎᑕᐅᖖᒋᓗᐊᕐᓂᖏᑦ ᐊᔪᕈᑕᐅᕗᖅ
ᑖᒃᑯᐊ ᐱᓪᓚᕆᐅᔪᑦ ᐱᔨᓯᕐᓂᐅᔪᑦ
ᐊᖏᒡᓕᒋᐊᕋᓱᖕᓂᐊᕐᓗᒋᑦ.

ᑖᒃᑯᐊ ᐸᓖᓯᐅᔪᑦ ᐃᖃᓇᐃᔭᕐᑐᓪᓗ ᐱᐅᓯᕙᓪᓕᕈᑕᐅᓯᒪᔪᑦ
ᐅᒃᐱᕆᔭᐅᓂᕐᓴᐅᓪᓕᕐᖢᑎᒃ ᐸᓖᓯᒃᑯᑦ ᐊᒻᒪᓗ ᓄᓇᖃᖅᑳᕐᓯᒪᔪᑦ
ᓄᓇᓕᖏᓐᓂ. ᐱᐅᓯᕚᓪᓕᕈᑕᐅᓪᓗᓂᓗ ᐃᓄᖃᑎᒌᒃᓂᖏᑦ
ᐸᓖᓯᒃᑯᑦ ᐃᓚᒌᒃᑐᓪᓗ ᐊᓯᐅᔨᓯᒪᔪᑦ ᐊᒻᒪᓗ ᑐᖁᑕᐅᓯᒪᔪᓄᑦ
ᓄᓇᖃᖅᑳᕐᓯᒪᔪᑦ ᐊᕐᓇᐃᑦ ᓂᕕᐊᕐᓵᓪᓗ. ᑭᓯᐊᓂ,
ᑮᓇᐅᔭᖃᖖᒋᓗᐊᕐᓂᕐᒧᑦ ᐅᓄᕐᓯᒋᐊᕐᑕᐅᔪᓐᓇᖖᒋᒻᒪᑕ ᐊᓯᖏᓐᓄᑦ
ᓄᓇᓕᐅᔪᓄᑦ, ᐱᓗᐊᕐᑐᒥᒃ ᐃᓄᑭᑦᑐᕐᒥᐅᓄᑦ ᐅᖓᓯᒃᑐᒥᓗ
ᓄᓇᖃᕐᑐᓄᑦ ᐱᔭᕆᐊᖃᓪᓚᕆᒃᑎᓪᓗᒋᑦ. 118

ᐅᖃᐅᓯᐅᒃᑲᓐᓂᕐᑐᑦ” ᐱᔭᕆᐊᖃᕐᓂᖏᑦ ᐃᓕᖁᓯᕆᔭᐅᔪᓂᒃ
ᐃᒃᐱᒍᓱᒃᓗᑎᒃ ᐊᒻᒪᓗ ᐱᓂᕐᓗᕐᑕᐅᖃᑦᑕᕐᑐᑦ
ᐃᑲᔪᕐᑕᐅᓗᑎᒃ. 

ᐊᕐᕌᒍᖓᓂ 2015, ᒐᕙᒪᑐᖃᒃᑯᑦ ᑲᔪᓯᑎᑦᑎᓚᐅᕐᑐᑦ ᑲᓇᑕᒥ
ᐱᓂᕐᓗᒃᑕᐅᓯᒪᔪᑦ ᐱᔪᓐᓇᐅᑎᖏᓐᓂᒃ ᐱᖁᔭ . ᐱᖁᔭᒃᓴᖅ
ᑐᕌᖓᖖᒋᒃᑲᓗᐊᕐᑎᓪᓗᒍ ᓄᓇᖃᖅᑳᕐᓯᒪᔪᓄᑦ, ᐃᓕᓴᕐᓯᓂᐅᓪᓗᓂ
ᑕᒪᕐᒥᒃ ᐱᓂᕐᓗᒃᑕᐅᖃᑦᑕᕐᑐᑦ ᐱᔪᓐᓇᕐᓂᖃᕐᓂᖏᓐᓂᒃ
ᐱᕋᔭᒃᑕᐅᓂᒃᑯᑦ (ᐃᓚᒋᔭᖏᓪᓗ) ᑐᓴᐅᒪᑎᑕᐅᓂᖏᓪᓗ
ᐱᕋᔭᒃᓂᐅᑦ ᐱᖁᔭᖏᓐᓂᒃ ᒪᓕᒐᓕᕆᓂᒃᑯᑦ, ᑐᓴᐅᒪᑎᑕᐅᓪᓗᑎᒃᓗ
ᖃᓄᐃᓕᖓᕙᓪᓕᐊᓂᖓ ᐃᖅᑲᕐᑐᐃᕕᖕᒥ ᐱᓂᕐᓗᒃᓯᒪᔪᖅ, ᐊᒻᒪᓗ
ᐊᐅᓚᓂᖓᓂᒃ ᖃᐅᔨᒋᐊᕈᓐᓇᕐᖢᑎᒃ ᐃᑲᔫᑕᐅᔪᓐᓇᕐᑐᓂᒃ 
ᐊᒻᒪᓗ ᓴᐳᔾᔭᐅᓯᒪᔪᓐᓇᕐᓂᖏᓐᓂᒃ ᐃᖅᑲᕐᑐᐃᕕᖕᒦᑎᓪᓗᒋᑦ
ᐱᓂᕐᓕᒃᑕᐅᓂᖓ. 119 ᓴᓯᑳᔅᓯᕗᐊᓐ ᐊᒻᒪᓗ ᐳᕈᑎᔅ ᑲᓚᒻᐱᐊ
ᐱᓂᕐᓗᒃᑕᐅᔪᓄᑦ ᐱᔨᓯᕐᓂᕐᒧᑦ ᐱᑕᖃᕐᑐᑦ ᑐᕌᖓᓪᓗᑎᒃ
ᓄᓇᖃᖅᑳᕐᓯᒪᔪᓄᑦ. 120 ᐊᓯᖏᓐᓂ ᐳᕌᕕᓐᓯᐅᔪᓂ ᑲᓇᑕᒥ,
ᓄᓇᖃᖅᑳᕐᓯᒪᔪᑦ ᐅᕝᕙᓘᓐᓃᑦ ᓄᓇᓕᖕᓂ ᑲᑎᒪᔨᐅᔪᑦ
ᐃᑲᔪᒃᑲᓐᓂᕐᓯᒪᔪᑦ ᐱᓂᕐᓗᒃᑕᐅᓯᒪᔪᓂᒃ ᐱᕋᔭᒃᓂᒃᑯᑦ. 121 ᑕᒪᑐᒪᓂ
ᐊᕋᒍᒥ, ᐋᓐᑎᐅᕆᐅ ᖃᐅᔨᒋᐊᕋᓱᓕᓚᐅᕐᑐᖅ ᐱᔭᕆᐊᖃᕐᓂᖓᓂᒃ
ᓄᓇᖃᖅᑳᕐᓯᒪᔪᑦ ᓄᓇᓕᖏᓐᓂ ᓴᖅᑭᑦᑎᔪᒪᓪᓗᑎᒃ
ᐱᓂᕐᓗᒃᑕᐅᓯᒪᔪᓄᑦ ᐊᐅᓚᓂᖓᓂᒃ ᐃᑲᔪᕐᑕᐅᓗᑎᒃ. 122

ᐱᔭᕆᐊᖃᕐᓂᖏᑦ ᑲᒪᒋᔭᐅᓂᕐᓴᐅᓗᑎᒃ,
ᓴᖅᑭᔮᕐᓗᑎᒃ ᐊᒻᒪᓗ ᐸᓯᔭᒃᓴᐅᔪᓐᓇᕐᓗᑎᒃ
ᐸᓖᓯᒃᑯᑦ ᖃᐅᔨᓴᕐᓂᖏᑦ, ᐸᓯᔭᒃᓴᖖᒍᐃᓂᖏᑦ
ᐊᒻᒪᓗ ᐅᔾᔨᕐᓱᕐᑕᐅᓂᖏᑦ. 

ᑖᓐᓇ ᐅᖃᐅᓯᐅᔪᖅ ᐱᔾᔪᑎᖃᕐᑐᖅ ᐱᔭᕆᐊᖃᕐᓂᖏᓐᓂᒃ
ᑲᒪᒋᔭᐅᑲᐅᑎᒋᖃᑦᑕᕐᓗᑎᒃ, ᐱᓚᐅᖖᒋᓐᓂᖏᓐᓂᓗ
ᐱᒋᐊᕐᑕᐅᖃᑦᑕᕐᓗᑎᒃ ᐊᒻᒪᓗ ᐃᓗᐃᑦᑑᓈᕐᓗᒍ
ᖃᐅᔨᓴᖃᑦᑕᕐᓗᑎᒃ ᓄᓇᖃᖅᑳᕐᓯᒪᔪᑦ ᐊᕐᓇᐃᑦ ᑐᖁᑕᐅᓂᖏᓐᓂᒃ
ᐊᓯᐅᔨᓂᖏᓐᓂᒃᓗ ᐱᔭᕆᐊᖃᕐᓂᖏᑦ ᐊᑑᑎᖃᕐᓂᕐᓴᐅᔪᒃᑯᑦ
ᐸᓯᔭᒃᓴᖖᒍᐃᕙᒃᓗᑎᒃ ᐱᕋᔭᒃᓯᒪᔪᑦ ᐋᓐᓂᖅᓯᓯᒪᔪᑦ
ᓄᓇᖃᖅᑳᕐᓯᒪᔪᓂᒃ ᐊᕐᓇᓂᒃ ᐊᒻᒪᓗ ᓂᕕᐊᕐᓵᓂᒃ, ᐊᒻᒪᓗ
ᐱᔭᕆᐊᖃᕐᓂᖏᑦ ᐃᓛᒃᑰᖓᔪᓂᑦ ᕿᒥᕈᔭᐅᔪᓐᓇᕐᓗᑎᒃ ᐸᓖᓯᒃᑯᑦ
ᐊᐅᓚᓂᖏᑦ. 

ᐊᒻᒪᓗᑦᑕᐅᖅ ᐅᖃᓪᓚᐅᓯᐅᒃᑲᓐᓂᕐᓂᐊᖅᑐᑦ ᑖᒃᑯᐊ ᐊᑖᓂ, ᑖᒃᑯᐊ
ᐊᑐᓕᖁᔭᐅᓯᒪᔪᑦ ᑕᑯᒃᓴᕈᖅᓯᒪᖖᒋᒻᒪᑕ ᐊᑐᓕᖅᑎᑕᐅᓯᒪᒻᒪᖔᑕ
ᐃᓗᐃᒃᑲᐅᓪᓗᒋᑦ.

ᐅᖃᐅᓯᐅᒃᑲᓐᓂᕐᑐᑦ: ᐱᔭᕆᐊᖃᕐᓂᖏᑦ ᐱᑲᐅᑎᒋᓗᒍ,
ᐱᓚᐅᖏᓐᓂᖓᓂᓗ ᐊᐅᓚᔾᔭᒋᐊᕐᓂᖅ ᐊᒻᒪᓗ ᐃᓗᐃᑦᑑᔪᒥᒃ
ᖃᐅᔨᓴᕐᓂᖅ ᓄᓇᖃᖅᑳᕐᓯᒪᔪᑦ ᐊᕐᓇᐃᑦ ᐊᒻᒪᓗ ᓂᕕᐊᕐᓵᑦ
ᑐᖁᑕᐅᔪᓂᒃ ᐊᓯᐅᔨᔭᐅᓯᒪᔪᓂᒃᓗ. 

ᑲᓇᑕᒥ ᐸᓖᓯᒃᑯᑦ ᕿᒥᕈᓯᒪᔪᑦ ᐊᒻᒪᓗ ᓄᑖᖖᒍᕆᐊᕐᑕᐅᓪᓗᓂ
ᐊᓯᐅᓯᒪᔪᑦ ᐱᔾᔪᑎᒋᓪᓗᒋᑦ ᑐᕌᒐᐅᔪᑦ, ᐋᕿᒃᓯᓗᑎᒃᓗ ᓄᑖᓂᒃ
ᐊᓯᐅᓯᒪᔪ ᐃᓄᐃᑦ ᑎᑎᕋᕐᑕᐅᓂᖏᓐᓂᒃ ᑎᑎᕋᕐᕕᒃᓴᓂᒃ, ᐊᒻᒪᓗ
ᐱᒋᐊᕐᑎᑕᐅᓕᕐᖢᓂ ᐃᓕᓐᓂᐊᕐᑎᑕᐅᔭᕆᐊᖃᕐᓚᕆᒃᓂᖏᑦ
ᑲᒪᖃᑦᑕᕐᑐᑦ ᐊᓯᐅᓯᒪᔪᓂᒃ ᖃᐅᔨᓴᖃᑦᑕᕐᑐᑦ. ᑖᒃᑯᐊ ᐱᒋᐊᕐᑕᐅᔪᑦ
ᐱᔾᔪᑎᖃᕐᑐᑦ ᐸᓖᓯᒃᑯᑦ ᐱᓕᕆᒋᐊᕐᓂᖏᑦ ᐊᓯᐅᓯᒪᔪᓄᑦ
ᑲᒪᒋᔭᕆᐊᓕᒃᓄᑦ ᐊᒻᒪᓗ ᑎᑎᕋᕐᑕᐅᑦᑎᐊᕐᓂᕐᓴᐅᓗᑎᒃ
ᐱᒋᐊᕐᓂᖓᓂᑦ. 123

ᐊᕐᕌᒍᒐᓴᖕᓂ , ᑲᓇᑕᒥ ᐸᓖᓯᒃᑯᑦ ᐊᒻᒪᓗ ᐊᐅᓚᑦᓯᓂᖃᕐᕕᐅᔪᓂ
ᐸᓖᓯᒃᑯᑦ ᓴᕿᑦᑎᓯᒪᔪᑦ ᖃᐅᔨᓴᕐᑎᐅᔪᓂᒃ ᑐᕌᒐᖃᕐᖢᑎᒃ
ᐊᓯᐅᓯᒪᔪᑦ ᐊᒻᒪᓗ ᑐᖁᑕᐅᓯᒪᔪᑦ ᐊᕐᓇᓂᒃ:

• ᑲᓇᑕᒥ ᐸᓖᓯᒃᑯᑦ ᓴᕿᑦᑎᓚᐅᕐᑐᑦ ᐱᓕᕆᐊᖑᔪᒥᒃ KARE
ᐃᑦᒪᑕᓐᒥ ᕿᒥᕈᔭᐅᓗᑎᒃ ᖃᐅᔨᓇᓱᒃᑕᐅᓗᑎᒃᓗ
ᑐᖁᑕᐅᓯᒪᔪᑦ ᐊᓯᐅᓯᒪᔪᓪᓗ ᓄᓇᓕᒃᔪᐊᖓᓂ. ᐱᓕᕆᖑᔪᖅ
KARE ᑕᐃᒪᖓᑦ ᐊᖏᒡᓕᒋᐊᕐᓯᒪᔪᖅ ᐊᒻᒪᓗ ᕿᒥᕈᓂᖏᑦ
ᖃᐅᔨᓇᓱᖕᓂᖏᓪᓗ ᐱᖃᓯᐅᑎᓪᓗᒍ ᐊᕕᒃᑐᕐᓯᒪᔪᓂ 
ᑲᓇᑕᒥ ᓄᓇᓕᒫᖓᓂ ᐃᐊᓪᐴᕐᑕᒥ, ᐃᐊᓪᐴᕐᑕᒥ ᐊᓯᐅᓯᒪᔪᑦ
ᐃᓄᑐᐃᓐᓇᐃᑦ ᐊᒻᒪᓗ ᓇᓗᓇᐃᕐᑕᐅᓯᒪᖏᑦᑐᑦ ᐃᓄᕕᓃᑦ
ᓇᓂᔭᐅᓯᒪᔪᑦ ᐱᒋᐊᕐᑎᑕᐅᓯᒪᓕᕐᑐᑦ ᐊᒻᒪᓗ
ᐱᓂᕐᓗᒃᑕᐅᓯᒪᔪᓄᑦ ᐱᔨᑦᓯᕐᓂᖅ ᑐᑭᒧᐊᒃᑎᑕᐅᓪᓗᓂ. ᑖᒃᑯᐊ
ᐊᐅᓚᓂᐅᔪᑦ ᐃᑲᔫᑕᐅᒍᓗᐊᕐᑎᓪᓗᒋᑦ ᓄᓇᖃᖅᑳᕐᓯᒪᔪᓄᑦ
ᐊᕐᓇᓄᑦ ᓂᕕᐊᕐᓵᑖᓄᓪᓗ, ᑭᓱᑦᓯᐊᓂ ᑖᒃᑯᓄᖓᓪᓚᑦᑖᖅ
ᑐᕋᖓᖖᒋᒻᒪᑕ. 124

• ᑲᓇᑕᒥ ᐸᓖᓯᒃᑯᑦ ᐊᒻᒪᓗ ᕗᐃᓂᐱᒡᒥ ᐸᓖᓯᒃᑯᑦ
ᓴᕿᑦᑎᓯᒪᔪᑦ ᐱᓕᕆᐊᖑᔪᒥᒃ Project Devote ᕗᐃᓂᐱᒃᒥ
ᖃᐅᔨᓇᓱᒃᑕᐅᓂᖏᑦ ᐊᓯᐅᓯᒪᔪᑦ ᐊᒻᒪᓗ ᑐᖁᑕᐅᓯᒪᔪᑦ
ᐱᖃᓯᐅᑎᓪᓗᒋᑦ ᐱᓂᕐᓗᒃᑕᐅᓯᒪᔪᑦ ᐃᓗᐊᓃᑦᑐᑦ
“ᐅᓗᕆᐊᓇᕐᑐᒦᓐᓂᖏᓐᓄᑦ ᑕᐃᔭᐅᓂᖏᑦ”. ᑖᓐᓇ
ᐱᓕᕆᐊᖑᔪᖅ ᐱᖃᓯᐅᔾᔨᓯᒪᓪᓗᓂ ᐃᓚᒌᑦ
ᑐᓴᐅᒪᑎᑕᐅᓂᖏᓐᓂᒃ ᖃᓄᐃᓕᕙᓪᓕᐊᓂᖓᓂᒃ
ᖃᐅᔨᓴᕐᑕᐅᕙᓪᓕᐊᑎᓪᓗᒋᑦ.125 ᐊᒻᒪᓗᒃᑲᓐᓂᖅ, ᑖᓐᓇ
ᐱᓕᕆᐊᖑᔪᖅ ᐃᑲᔫᑕᐅᒍᓗᐊᕐᑎᓪᓗᒍ ᐃᓚᒌᓄᑦ
ᓄᓇᖃᖅᑳᕐᓯᒪᔪᓄᑦ ᐊᕐᓇᐃᑦ ᐱᓂᕐᓗᒃᑕᐅᓯᒪᔪᓄᑦ,
ᐱᓕᕆᓂᐅᖖᒋᒻᒪᑦ ᑖᒃᑯᓄᖓᑐᐊᖅ ᑐᕌᖓᓗᓂ ᐊᓯᐅᓯᒪᔪᑦ

ᑐᖁᑕᐅᓯᒪᔪᓪᓗ ᓄᓇᖃᖅᑳᕐᓯᒪᔪᑦ ᐊᕐᓇᐃᑦ. 
• ᑲᓇᑕᒥ ᐸᓖᓯᒃᑯᑦ ᓴᕿᑦᑎᓚᐅᕐᑐᑦ ᐱᓕᕆᐊᖑᔪᒥᒃ Project

E-Pana ᑲᓇᖕᓇᖓᓂ ᐳᕈᑎᔅ ᑲᓚᒻᐱᐊ ᖃᐅᔨᓇᓱᒃᑕᐅᓪᓗᑎᒃ
ᖃᐅᔨᔭᐅᓯᒪᖖᒋᑦᑐᑦ ᐊᓯᐅᓯᒪᔪᑦ ᑐᖁᑕᐅᓯᒪᔪᓪᓗ
ᐊᖁᑎᑯᑖᒃᑯᑦ Highway of Tears.126 ᐊᒻᒪᓗᒃᑲᓐᓂᖅ, ᑖᓐᓇ
ᐱᒋᐊᕐᑕᐅᔪᖅ ᑐᕋᖓᓪᓚᑦᑖᖖᒋᒻᒪᑦ ᓄᓇᖃᖅᑳᕐᓯᒪᔪᓄᑦ
ᐊᕐᓇᓄᑦ, ᐅᓄᕐᓂᓴᐅᒍᓗᐊᕐᑎᓪᓗᒋᑦ ᐱᓕᕆᐊᖑᔪᑦ
ᓄᓇᖃᖅᑳᕐᓯᒪᔫᓪᓗᑎᒃ. 

ᐊᔪᕐᓇᐸᓗᖕᒪᑦ ᕿᒥᕈᔭᕆᐊᒃᓴᖅ ᖃᓄᑎᒋ ᐸᓖᓯᒃᑯᑦ
ᐊᑐᓕᕐᑎᑦᑎᓯᒪᖕᒪᖓᑕ ᑖᑯᓂᖓ ᐊᑐᓕᖁᔭᐅᔪᓂᒃ, 
ᐱᔾᔪᑎᒋᓪᓗᒍ ᐅᓄᕐᑐᑦ ᐸᓖᓯᒃᑯᑦ ᐊᑐᐊᒐᖏᑦ ᐃᓄᑐᐃᓐᓇᕐᓂᑦ
ᐋᕿᒃᓱᕐᑕᐅᓯᒪᖖᒋᒻᒪᑕ. ᐊᔪᕐᓇᕈᑕᐅᒋᓪᓗᓂᓗ ᖃᐅᔨᓴᕆᐊᒃᓴᖏᑦ
ᕿᒥᕈᔭᕆᐊᒃᓴᖏᑦ ᖃᓄᑎᒋ ᑖᒃᑯᐊ ᓄᑖᖑᔪᑦ ᐊᑐᐊᒐᐅᔪᑦ
ᒪᓕᒃᑕᐅᑎᒋᖕᒪᖔᑕ ᐸᓖᓯᒃᑯᓐᓄᑦ ᐊᐅᓚᑦᓯᓂᖏᓐᓄᑦ. 

ᑭᓯᐊᓂ, ᑲᓇᑕᒥ ᖃᐅᔨᓇᓱᒃᑐᑦ ᑲᔪᓯᓂᐊᕐᑐᑦ ᑕᑯᔭᐅᒋᐊᕐᓗᑎᒃ
ᐱᒋᐊᕐᑎᑕᐅᓯᒪᔪᑦ ᐊᒻᒪᓗ ᖃᐅᔨᓴᕐᑕᐅᓗᑎᒃ ᖃᓄᑎᒋ
ᐊᑐᑎᖃᕐᑎᒋᒃᒪᖔᑕ ᐱᑦᑎᐊᖏᓐᓂᐅᔪᓂᒃ ᐋᕿᒍᑕᐅᕙᓪᓕ -
ᐊᒃᒪᖓᑕ ᖃᐅᔨᓇᓱᖃᑦᑕᕐᓂᖏᑦ ᐊᓯᐅᓯᒪᔪᓂᒃ ᐊᒻᒪᓗ
ᑐᖁᑕᐅᓯᒪᔪᓂᒃ ᓄᓇᖃᖅᑳᕐᓯᒪᔪᑦᓂᒃ ᐊᕐᓇᓂᒃ ᓂᕕᐊᕐᓵᓂᒃᓗᒃ. 

ᑐᑭᒃᑲᓐᓂᖓ: ᑭᖖᒎᒪᓇᖅᑐᖅ ᑐᑭᓯᓇᖅᑐᓂᒃ ᐊᒻᒪᓗ
ᐃᒻᒥᒎᑦᓯᐊᖅᑐᓂᒃ ᐸᓖᓯ ᐱᓕᕆᕙᒡᓗᑎᒃ.

ᐅᑯᐊ ᐊᑐᓕᖁᔭᐅᔪᑦ ᐱᖁᔨᔪᑦ ᐱᔭᕐᓂᕐᓂᖅᓴᓂᒃ ᐊᒻᒪᓗ
ᑐᑭᓯᓇᕐᓂᖅᓴᓂᒃ ᐱᕙᓪᓕᐊᔾᔪᑎᓂᒃ ᐱᓪᓗᒋᑦ ᓄᓇᖅᑲᖅᑳᖅᓯᒪᔪᑦ
ᐊᕐᓇᐃᑦ ᐅᖃᕐᕕᖃᕐᓗᑎᒃ ᐱᑦᑎᐊᖅᑕᐅᖖᒋᑕᕌᖓᑕ ᐸᓖᓯᒃᑯᓂᑦ
ᑲᑉᐱᐊᓱᖖᒋᓪᓗᑎᒃ ᐊᑭᒋᐊᖅᑕᐅᓂᐊᕆᐊᒃᓴᖅ. ᐊᑐᓕᖁᔭᐅᔪᑦ
ᐱᖁᔨᖕᒥᔪᑦ ᓄᓇᓖᑦ ᐱᓕᕆᑦᑎᐊᕐᓂᖅᓴᐅᓗᑎᒃ ᐸᓖᓯᒃᑯᓂ,
ᐊᒻᒪᓗ ᓄᓇᖅᑲᖅᑳᖅᓯᒪᔪᓂᒃ ᐃᓚᒋᓪᓗᒍ ᑕᒪᒃᑯᐊ ᐸᓖᓯᑦ
ᑕᑯᓐᓇᑦᑎᐊᕆᐊᖅᑕᖏᓐᓄᑦ ᑎᒥᐅᔪᑦ.

ᑕᐃᑲᓂ 2007, ᐳᕈᑎᔅ ᑲᓚᒻᐱᐊ ᑲᒥᓯᓇᖓ ᕿᒥᕐᕈᐊᓚᐅᖅᑐᖅ
ᐸᓖᓯᒃᑯᓂᒃ ᐱᓂᕐᓗᖕᓂᕋᐃᔪᓂᒃ. ᐅᑯᐊ ᐅᓂᒃᑳᑦ ᓇᓂᓯᓚᐅᖅᑐᑦ
ᐃᒪᓐᓇ: 

• ᐃᓄᓕᒫᑦ ᖃᐅᔨᒪᓗᐊᖅᐸᖖᒋᒻᒪᑕ ᐸᓖᓯᒃᑯᓂᒃ ᑭᓇᒧᑦ
ᐅᖃᐅᓯᖃᕆᐊᒃᓴᖅ, ᐊᒻᒪᓗ ᐅᑯᐊ ᓄᓇᓕᖕᓂ
ᐱᓕᕆᑎᑦᑎᔾᔪᑕᐅᔪᑦ ᐃᖏᕐᕋᓯᑎᑕᐅᓯᒪᔪᑦ ᐋᕿᒃᓯᔪᓐᓇᕋᑎᒃ
ᑕᒪᑐᒥᖓ ᐃᓗᐊᖏᔾᔪᑎᒥᒃ;

• ᐱᑕᖃᖖᒋᑦᑐᖅ ᐊᔾᔨᒌᖖᒋᑑᑕᐅᓗᐊᖅᑐᑦ ᐊᕙᑖᓂᑦ
ᐳᑭᖅᑕᓖᑦ ᐊᒻᒪᓗ ᓄᓇᓖᑦ ᐸᓖᓯᖏᑕ
ᐱᓕᕆᓯᒪᖖᒋᑕᖏᓐᓂᒃ; 

• ᐃᓄᓕᒫᑦ ᐊᑐᕐᓂᖃᕋᓱᓗᐊᖖᒋᑦᑐᑦ ᐱᓕᕆᓯᒪᖖᒋᓗᐊᖅᑐᓂᒃ
ᑎᒥᐅᔪᓂᒃ ᑕᒪᒃᑯᐊ ᐱᑕᖃᖅᑐᑦ;•ᐊᒻᒪᓗ 

• ᐅᖃᐅᓯᐅᔪᕕᓃᑦ ᖃᐅᔨᓴᖅᑕᐅᓂᒃᑯᑦ, ᐊᑕᐅᓯᖅ ᑕᓪᓕᒪᓂᑦ
ᖃᐅᔨᓴᖅᑕᐅᔪᓂ ᐊᑐᖅᓯᓗᐊᖅᐸᖖᒋᑦᑐᑦ ᐱᐅᓯᕐᒥᖕᓂᒃ.127

ᐅᕝᕙᓘᓐᓃᑦ ᐳᕈᑎᔅ ᑲᓚᒻᐱᐊ ᐊᑐᓕᖅᓯᒪᖖᒋᒃᑯᓂ ᐅᕝᕙᓘᓐᓃᑦ
ᐊᑐᓕᖅᓯᒪᒍᓂ ᐅᑯᓂᖓ ᐊᑐᓕᖁᔭᐅᔪᓂᒃ ᑐᑭᓯᓇᖖᒋᑦᑐᑦ.

ᓱᓕᒃᑲᓐᓂᖅ ᒫᓐᓇᐅᒧᖅ ᐸᓖᓯᒃᑯᑦ ᐱᓕᕆᓂᖖᒋᑕᖓᓂ ᐅᓂᒃᑳᖅ
ᓇᓂᔭᐅᔪᖅ ᐅᑯᐊ ᓄᓇᖅᑲᖅᑳᖅᓯᒪᔪᑦ ᓄᓇᖏ ᐅᑭᐅᖅᑕᖅᑐᖓᓂ
ᐋᓐᑎᐅᕆᐅ ᐸᓖᓯᒃᑯᓂᑦ ᐃᒃᓯᓐᓇᖅᑕᐅᖃᑦᑕᖅᑐᑦ
ᐃᓄᖃᖖᒋᑦᑐᒦᓗᐊᕐᓂᖏᓐᓄᑦ ᐅᖓᓯᓗᐊᕐᓂᖏᓐᓄᑦ ᐊᒻᒪᓗ
ᐅᖃᐅᓯᖃᖃᑎᒋᖖᒋᓐᓇᒥᔾᔪᒃ (ᐱᓂᕐᓗᒃᑕᐅᓂᕋᖅᖢᑎᒃ

ᐅᖃᐅᓯᕆᔭᕆᐊᓖᑦ ᐊᑐᐃᓐᓇᐅᔪᓐᓇᖖᒋᑦᑐᑦ ᓄᓇᖅᑲᖅᑳᖅᓯᒪᔪᑦ
ᐅᖃᐅᓯᖏᑦᑎᑐᑦ). ᓇᓂᓯᓯᒪᖕᒥᔪᑦ ᐅᑯᐊ ᓄᓇᖅᑲᖅᑳᖅᓯᒪᔪᑦ
ᓄᓇᖏᑦ ᑕᑎᒃᓴᖃᖖᒋᑦᑎᐊᖅᑐᑦ ᒫᓐᓇᐅᔪᖅ ᐃᒃᓯᓐᓇᑰᖃᑦᑕᖅᑐᑦ
ᐊᒻᒪᓗ ᐃᖅᓯᔪᑦ ᐋᓐᑎᐅᕆᐅ ᐳᕌᕕᓐᓯᖓᓂ ᐳᓖᓯᒃᑯᓂᒃ [OPP]
ᐊᑭᓇᓱᐊᕋᔭᕐᒪᑕ ᐸᓖᓯᒃᑯᓂᒃ ᐅᖃᐅᓯᖃᕋᓱᒃᑲᓗᐊᕈᑎᒃ.
ᑭᖑᓪᓕᖅᐹᖓ, ᖃᐅᔨᒪᔪᑦ ᐊᕕᒃᑐᖅᓯᒪᔪᓂ ᐃᖅᐸᖅᓯᒪᔪᖃᖅᑐᖅ
ᐳᕌᕕᓐᓯᐅᔪᓂ ᒪᓕᒐᕐᓂ ᐅᑯᐊᓗ ᓵᑕᒃᓴᐅᔭᕆᐊᖃᖅᑎᑕᐅᖖᒋᑦᑐᑦ
ᐊᓪᓚᐃᑦ ᐸᓖᓯᖑᐊᑦ ᓇᓕᐊᖕᓂᑐᐃᓐᓇᖅ ᐃᒃᓯᓐᓇᖅᑕᐅᒪᔪᓂᒃ
ᑎᒥᓂᒃ.128

ᓄᓇᓖᑦ ᐅᑭᐅᖅᑕᖅᑐᖓᒥ ᐋᓐᑎᐅᕆᐅᒥ
ᐸᓖᓯᒃᑯᓐᓄᑦ ᐅᖃᕋᔪᖖᒋᑦᑐᑦ
ᐅᖓᓯᒃᑐᓃᒦᓐᓂᖏᓐᓄᑦ ᐊᒻᒪᓗ
ᐅᖃᐅᓯᖃᑎᒌᖖᒋᓐᓂᕐᒧᑦ.

ᕿᒥᕐᕈᐊᖅᑕᐅᓂᖓ ᐅᓇ ᐸᓖᓯᓕᕆᓂᖅ ᔫᑳᓐᒥ ᐊᔾᔨᖏᓐᓂᒃ
ᓇᓂᓯᓚᐅᖅᑐᑦ. ᐃᓚᖃᓚᐅᖅᑐᑦ ᐊᑐᓕᖁᔭᐅᔪᖅ ᐅᑯᐊ
ᐱᑦᑎᐊᖅᑕᐅᖃᑦᑕᖖᒋᒻᒪᑕ ᐸᓖᓯᒃᓂᑦ. ᕿᒥᕐᕈᐊᖅᑕᐅᓂᖓ
ᐊᑐᓕᖁᔨᓚᐅᕐᒥᔪᖅ ᐃᓚᖃᖅᑐᖅ ᐅᑯᐊ ᓄᓇᖃᖅᑐᑦ
ᕿᓂᖅᑕᐅᖖᒋᓗᐊᖅᑐᑦ ᑎᒥᖏᑦ, ᐊᑐᖅᑕᐅᑦᑎᐊᕐᓗᑎᒃ
ᐃᒻᒥᒎᕐᒥᖕᒪᑕᑦᑕᐅᖅ, ᐊᒻᒪᓗ ᐅᑯᐊ ᕿᒥᕐᕈᐊᖅᑕᐅᓗᑎᒃ 
ᐳᑭᖅᑕᓖᑦ ᐸᓖᓯᒃᑯᑦ ᐱᓕᕆᔭᐅᖃᑦᑕᕐᓗᑎᒃ ᐳᑭᖅᑕᓕᐅᖖᒋᑦᑐᓂᑦ
ᑎᒥᐅᔪᓂᑦ.129 ᑕᐃᒪᓗ ᐱᑕᖃᖖᒋᑦᑐᖅ ᐋᓐᑎᐅᕆᐅᒥ 
ᐅᓂᒃᑳᓂᒃ, ᑭᖑᓪᓕᖅᐹᖓᑦ ᐊᑐᓕᖅᑕᐅᖁᔭᐅᓯᒪᔪᓂᒃ
ᒫᓐᓇᒨᖓᓕᖅᓯᒪᔪᖃᖖᒋᑦᑐᖅ ᔫᑳᓐ ᐅᓂᒃᑳᖓ ᐃᓄᓕᒫᓄᑦ
ᑐᓴᕐᑎᑦᑎᔾᔪᑕᐅᓯᒪᔪᖅ 2002-ᒥ.130

ᐱᑕᖃᕆᐊᖃᕐᓂᖓ ᐋᕿᑦᑎᐊᖅᓯᒪᔪᓂᒃ
ᐃᑲᔪᕐᕕᒃᑕᖃᕐᓗᓂ ᐊᒻᒪᓗ ᐊᑐᖅᑕᐅᔪᓐᓇᕐᓗᑎᒃ
ᓄᓇᓕᖕᓂᑦ ᐊᒻᒪᓗ ᐃᖅᑲᖅᑐᐃᕕᐅᑉ
ᓯᓚᑖᒎᕐᑎᑦᑎᓂᖅ

ᐅᓇ ᑕᒪᕐᒥᒃ ᐊᑐᓕᖅᑎᑕᐅᓯᒪᖂᔨᖖᒋᑦᑐᖅ. ᑕᐃᒪᓗ ᓄᓇᓕᖕᓂ
ᐃᖃᖅᑐᐃᕕᓕᕆᔾᔪᑕᐅᔪᑦ ᐊᖏᕐᕋᓯᑎᑕᐅᓯᒪᔪᑦ ᐅᓄᖅᓯᓯᒪᔪᑦ
ᑕᐃᒪᑲᓂᑦ ᒐᓚᑑ ᐃᓱᒪᓕᐊᕆᓚᐅᖅᑕᖓᓂᒃ,131 ᐅᓄᖅᑐᑦ 
ᐊᒥᓱᑦ ᐱᓕᕆᑎᑦᑎᔾᔪᑕᐅᔪᑦ ᑮᓇᐅᔭᒃᓴᖃᖅᑎᑕᐅᖖᒋᓗᐊᖅᑐᑦ132
ᐊᒻᒪᓗ ᐃᓚᖏᓐᓂ ᒪᓕᒐᖃᓗᐊᖅᑐᑦ ᐊᑑᑎᑦᑎᐊᕆᐊᒃᓴᖏᓐᓂᒃ
ᓄᓇᖅᑲᖅᑳᖅᓯᒪᔪᑦ ᑐᑭᓯᔭᕆᐊᒃᓴᖅ ᑕᒪᓐᓇ ᖃᓄᖅ
ᐃᖃᖅᑐᐃᓂᐅᖕᒪᖔᑦ ᐃᒻᒥᓄᑦ ᐊᑑᑎᖃᕐᓗᓂ.133

ᑕᐃᒪᓗ ᐱᓕᓪᓚᕆᒃᑯᑎᒃ ᓄᖃᖅᑎᑦᑐᒪᓪᓚᕆᒡᓗᒍ
ᑲᑉᐱᐊᓇᖅᑐᑰᖅᑎᑦᑎᔪᑦ ᐱᑦᑎᐊᖖᒋᔾᔪᑕᐅᔪᑦ ᓄᓇᖅᑲᖅᑳᖅᓯᒪᔪᑦ
ᐊᕐᓇᓄᑦ ᐊᒪᓗ ᓂᕕᐊᖅᓵᓄᑦ, ᓂᕈᐊᖅᑕᐅᓯᒪᕝᕕᐅᔪᓂ
ᓴᖖᒋᓂᖃᕐᕕᖏᑦᑎᒍᑦ ᓄᓇᖏᓐᓂ ᐱᐅᓯᕚᓪᓕᕆᐊᖃᖅᑐᖅ
ᐊᔪᖏᑎᑦᑎᓗᑎᒃ ᓴᓇᖃᑎᒌᑦᑎᐊᕈᓐᓇᕐᓂᐊᕐᒪᑕ. ᑕᐃᒪᖓᓂᑦ
1,200 ᐊᕝᕙᖏᑦᑕ ᐅᖓᑖᓂ ᐊᑐᓕᖁᔭᐅᔪᑦ ᒫᓐᓇ ᐱᑕᖃᖅᑐᑦ
ᐅᓂᒃᑳᓂ ᑕᒪᐃᓐᓂᒃ ᐋᕿᑦᑎᐊᖅᓯᒪᓂᖅᓴᓂᒃ
ᓄᓇᖃᑎᒌᖖᒋᑦᑐᓄᑦ ᓴᖖᒋᓂᖃᖅᑐᑦ ᐃᑲᔪᖃᑎᒌᑦᑎᐊᕐᓗᑎᒃ
ᐊᕙᑖᓂᑦ ᒐᕙᒪᑐᖃᒃᑯᑦ, ᑲᓇᑕᒥ ᐳᕌᕕᓐᓯᐅᔪᑦ, ᐊᒻᒪᓗ
ᐊᕕᒃᑐᖅᓯᒪᓂᐅᔪᑦ ᒐᕙᒪᒃᑯᑦ, ᐅᕝᕙᓘᓐᓃᑦ ᑲᑐᔾᔨᖃᑕᐅᓕᕐᓗᑎᒃ
ᑖᒃᑯᓄᖓ ᒐᕙᒪᑐᖃᒃᑯᑦ, ᑲᓇᑕᒥ ᐳᕌᕕᓐᓯᐅᔪᑦ, ᐊᒻᒪᓗ
ᐊᕕᒃᑐᖅᓯᒪᓂᐅᔪᑦ ᒐᕙᒪᒃᑯᑦ (ᑐᑭᖃᖅᑐᖅ ᐅᑯᐊ ᓴᖖᒋᓂᖃᕐᕕᓖᑦ
ᓄᓇᖃᑎᒌᖖᒋᑦᑐᑦ ᐃᑲᔪᖃᑎᒌᒋᐊᖃᖅᖢᑎᒃ ᐃᒻᒥᖕᓄᑦ ᐊᑐᓂ).  

ᐃᑲᔪᖃᑎᒌᖕᓂᖅ ᐊᒻᒪᓗ ᑲᒪᒋᔭᖃᕐᓂᖅ ᐊᕙᑖᓂ ᑲᓇᑕᒥ ᐊᒻᒪᓗ
ᓄᓇᖅᑲᖅᑳᖅᓯᒪᔪᑦ ᒐᕙᒪᒃᑯᖏᑦ ᐱᒻᒪᕆᐅᖃᑕᐅᔪᑦ. ᐊᒥᓱᑦ
ᐊᑐᓕᖁᔭᐅᔪᑦ ᐃᓚᖃᖅᑐᑦ ᐱᓕᕆᐊᒃᓴᖏᓐᓂᒃ ᑖᒃᑯᐊ
ᓄᓇᖅᑲᖅᑳᖅᓯᒪᔪᑦ ᒐᕙᒪᒃᑯᖏᑦᑕ, ᐅᕝᕙᓘᓐᓃᑦ ᑖᒃᑯᓄᖓ
ᓄᓇᖅᑲᖅᑳᖅᓯᒪᔪᑦ ᒐᕙᒪᒃᑯᑦ ᑲᑐᑎᓂᐊᖅᑕᖏᑦ ᐱᖃᑎᒋᓗᒋᑦ
ᑲᓇᑕᒥ ᒐᕙᒪᑐᖃᒃᑯᑦ, ᑲᓇᑕᒥ ᐳᕌᕕᓐᓯᐅᔪᑦ, ᐊᒻᒪᓗ
ᐊᕕᒃᑐᖅᓯᒪᓂᐅᔪᑦ ᒐᕙᒪᒃᑯᑦ.

ᓄᓇᖃᑎᒌᖖᒋᓐᓂᖅ ᓴᖖᒋᓂᖃᕐᕕᐅᔪᑦ ᐱᓪᓗᒋᑦ ᐃᑲᔪᖃᑎᒌᖕᓂᖅ
ᐱᒻᒪᕆᐅᔪᖅ ᑕᒪᕐᒥᒃ ᐊᑐᓕᖅᑎᖅᑕᐅᓂᐊᕐᓗᑎᒃ ᐊᑐᓕᖁᔭᐅᔪᓄᒃ
ᐃᓱᒫᓘᑎᑦ:

• ᑲᓇᑕᒥ ᐱᓕᕆᐊᒃᓴᓄᑦ ᐸᕐᓇᐅᑎᑦ ᐊᒻᒪᓗ 
ᐋᕿᒃᓯᒪᔾᔪᑎᒃᓴᑦ ᐱᓕᕆᓂᐊᖅᑐᑦ ᑲᑉᐱᐊᓇᖅᑐᓕᕆᔪᓂᒃ
ᐱᑦᑎᐊᖅᑕᐅᖖᒋᓐᓂᖅ ᑖᒃᑯᐊ ᓄᓇᖅᑲᖅᑳᖅᓯᒪᔪᑦ ᐊᕐᓇᐃᑦ;

• ᑲᓇᑕᒥ ᖃᐅᔨᒪᔭᐅᓕᕐᑎᓪᓗᒋᑦ ᐊᑐᖅᑕᐅᔪᓐᓇᖅᑐᓂᒃ;
• ᐸᓖᓯᓕᕆᓂᖅ ᑕᐃᑲᓂ ᑲᓇᑕᒥ ᐳᕌᕕᓐᓯᐅᔪᓂ

ᑳᓐᑐᕌᒃᓯᒪᔭᖏᑦ ᐳᑭᖅᑕᓕᑦ;
• ᐊᖏᓂᖅᓴᒥᒃ ᐃᑲᔪᖃᑎᒌᑦᑎᐊᕐᓂᖅᓴᐅᓗᑎᒃ ᐊᕙᑖᓂᑦ

ᐸᓖᓯᒃᑯᑦ ᐊᐅᓚᑦᓯᕕᖏᑦ ᓄᓇᖃᑎᒋᖖᒋᑦᑐᓂ
ᓴᖖᒋᓂᖃᕐᕕᖏᑦᑎᒍᑦ ᖃᐅᔨᓴᖅᑕᐅᑦᑎᐊᕐᓗᑎᒃ
ᖃᓄᐃᓕᔪᕕᓂᕐᓂᒃ;

• ᖃᐅᔨᓴᕈᑎᑦ ᓇᓗᓇᖏᑦᑎᐊᕐᓂᖅᓴᐅᓗᑎᒃ ᓄᐊᑕᐅᓯᒪᔪᑦ
ᐊᒻᒪᓗ ᑐᓴᕐᑎᑦᑎᔾᔪᑕᐅᔪᑦ ᐸᓖᓯᒃᑯᑦ ᐊᐅᓚᑦᓯᕕᖏᓐᓂᑦ
ᓇᓂᑐᐃᓐᓇᖅ ᓄᓇᓕᖕᓂ ᓴᖖᒋᓂᖃᕐᕕᖃᐅᖅᑐᓂ ᐃᒻᒥᒃᑯᑦ
ᐊᒻᒪᓗ 

• ᓱᕈᓯᓕᕆᓂᒃᑯᑦ - ᐱᓗᐊᖅᑐᒥᒃ ᐊᑐᓕᖅᑎᑕᐅᑦᑎᐊᕐᓗᓂ
ᔪᐊᑕᓐ ᑐᖖᒐᕝᕕᖓ.

ᑖᒃᑯᐊ ᖄᖓᒍᑦᑕᐅᖅ, ᐱᓕᕆᐊᖑᔪᑦ ᓄᓇᕐᔪᐊᒥ
ᐊᖏᖃᑎᒌᒍᑎᑦᑎᒍᑦ ᐃᓚᖃᖅᑐᑦ ᐃᒻᒥᒍᑦ ᓄᓇᖃᑎᒌᖖᒋᑦᑐᑦ
ᓴᖖᒋᓂᖃᑎᒌᖖᒋᑦᑐᑦ ᐋᔩᖃᑎᒌᒡᓗᑎᒃ, ᐊᒻᒪᓗ ᐋᕿᒃᓗᒋᑦ
ᓄᓇᕐᔪᐊᒥ ᐃᓅᓯᕐᒥᒃ ᐱᔪᓐᓇᐅᑎᓄᑦ ᐊᑐᕆᐊᖃᖅᑕᑎᒃ
ᑕᐃᒪᓐᓇᐅᔭᕆᐊᖃᖅᑎᓪᓗᒋᑦ ᑕᒪᐃᓐᓂᒃ ᓄᓇᓕᖕᓂ
ᓴᖖᒋᓂᖃᖃᑎᒌᓂᖏᑦᑐᓂ ᑎᑭᐅᑎᓯᒪᓂᐊᕐᒪᑕ ᒥᑭᑦᑐᓂᒃ
ᐱᐅᓯᖃᕈᓐᓴᕐᓗᑎᒃ, ᐅᕝᕙᓘᓐᓃᑦ “ᒪᓕᒐᕐᓂᒃ ᒪᓕᑦᑎᐊᕐᓂᐊᕐᒪᑕ.” 

ᑕᒪᐅᓐᓇ ᑐᑭᖓ ᖃᐅᔨᒪᓇᔭᖅᑕᕋᓗᐊᖏᓐᓂᒃ ᐃᖅᐸᖅᓯᒪᔪᑦ,
ᐱᒻᒪᕆᐅᕗᖅ ᖃᐅᔨᒪᓗᑕ ᐅᑯᐊ ᐅᓂᒃᑳᓕᐊᕆᓯᒪᔪᑦ
ᐅᖃᐅᓯᖃᖅᑐᑦ ᐊᓪᓚᐃᖓᔪᑦ ᐊᒻᒪᓗ LGBTQ2S ᓴᕿᑦᑎᐊᖅᖢᒋᑦ.
ᐊᒥᓱᑦ ᐅᓂᒃᑳᑦ ᐅᖃᐅᓯᖃᖅᓯᒪᔪᑦ “ᓄᓇᖅᑲᖅᑳᖅᓯᒪᔪ” ᐊᕐᓇᐃᑦ,
ᓇᓗᓇᐃᔭᖅᓯᒪᔪᑦ ᐅᑯᐊ ᐃᓚᒋᔭᐅᔪᑦ ᐊᓪᓚᐃᖓᔪᑦ, ᐊᓪᓚᐃᑦ,
ᐊᒻᒪᓗ ᐃᓄᐃᑦ ᐊᕐᓇᐃᑦ. ᑕᐃᒪᓐᓇᐅᒐᓗᐊᖅᑎᓪᓗᒍ, ᐅᑯᐊ
ᐅᓂᒃᑳᓕᐊᖑᓯᒪᔪᑦ ᐅᖃᐅᓯᖃᖅᓯᒪᖖᒋᑦᑐᑦ ᐱᔭᕐᓂᖖᒋᑦᑐᒃᑰᕈ -
ᓯᖏᓐᓂᒃ ᐅᕝᕙᓘᓐᓃᑦ ᐊᑐᖅᓯᒪᔭᖏᓐᓂᒃ ᐅᑯᐊᓗ
ᐊᔾᔨᐅᒋᖖᒋᒻᒥᔭᖏᑦ ᐊᓪᓚᐃᖓᔪᓄᑦ.  

ᐊᓪᓚᐃᖓᔪᑦ ᐊᕐᓇᐃᑦ ᐊᒻᒪᓗ ᓂᕕᐊᖅᓵᑦ ᖃᐅᔨᓇᑦᑎᐊᖅᑐᑦ
ᐊᑐᖅᓯᒪᓂᖏᓐᓂᒃ ᑲᑉᐱᐊᓇᖅᑐᑰᖅᑎᑕᐅᓯᒪᔪᑦ
ᐱᑦᑎᐊᖅᑕᐅᓯᒪᖖᒋᑦᑐᑦ ᑖᒃᑯᓇᖓᓪᓕ ᓄᓇᖅᑲᖅᑳᖅᓯ -
ᒪᔫᖖᒋᑦᑐᓂᑦ ᐊᕐᓇᓂᑦ ᐊᒻᒪᓗ ᓂᕕᐊᖅᓵᓂᑦ ᑲᓇᑕᒥ, ᐊᒻᒪᓗ
ᑭᓇᐅᓂᖏᓐᓂᒃ ᐊᑭᕋᖅᑐᐃᓐᓇᖅᑐᑦ ᐊᒻᒪᓗ ᐊᕐᓇᐅᓂᖏᓐᓄᑦ
ᐊᑭᕋᖅᑐᖅᑕᐅᔪᑦ ᑕᐃᒪᓐᓇᐃᑑᑎᑕᐅᔪᑦ, ᐊᒻᒪᓗ ᐊᒡᖢᓂᖅᓴᐅᔪᑦ
ᐃᓅᓯᓕᕆᓂᕐᒥ-ᑮᓇᐅᔭᓕᕆᓂᕐᒥ, ᐊᑦᑕᕐᓇᖅᑐᒦᓚᖑᔪᑦ
ᑲᑉᐱᐊᓇᖅᑐᒧᑦ ᐱᑦᑎᐊᖅᑕᐅᖖᒋᓐᓂᕐᒧᑦ. ᐱᑕᖃᕋᓂ
ᓇᓗᓇᐃᔭᑦᑎᐊᑲᓐᓂᖅᓯᒪᓂᖅᓴᐅᔪᓂᒃ ᖃᐅᔨᓇᓱᒃᑕᐅᑦᑎ -
ᐊᖅᓯᒪᔪᓂᒃ ᐅᑯᐊ ᐊᔾᔨᐅᖖᒋᑦᑐᓂᒃ ᐊᒃᓱᕈᓐᓇᖅᑐᑰᖅᑐᑦ
ᐊᓪᓚᐃᖓᔪᑦ ᐊᕐᓇᐃᑦ ᐊᒻᒪᓗ ᓂᕕᐊᖅᓵᑦ ᓵᓯᒪᖃᑦᑕᖅᑕᖏᑦ,
ᐅᑯᐊ ᐅᓂᒃᑳᑦ ᐊᑐᓕᖁᔭᐅᔪᑦ ᐊᑑᑎᖃᕋᔭᖖᒋᑦᑐᑦ ᑖᒃᑯᓄᖓ
ᐃᒻᒥᖕᓄᑦ.134 ᐅᓇ ᖃᐅᔨᒪᓇᖅᑎᑦᑎᖖᒋᑦᑐᓂᒃ ᖃᐅᔨᒪᓇᖅᓯ -
ᑎᑦᑎᓗᑎᒃ ᐅᑯᐊᓄ ᑲᓇᑕᒥ ᑭᒡᓕᓯᓂᐊᖅᑎᒃᑯᑦ 
ᓇᓪᓕᐊᖕᓄᑦ ᐊᑐᓕᖁᔭᐅᔪᓕᕐᓂᐊᕐᒪᑕ ᐱᔾᔪᑎᒋᓪᓗᒍ
ᐊᑦᑕᕐᓇᖅᑐᑯᖃᑦᑕᕐᓂᖖᒋᒻᒪᑕ ᐊᓪᓚᐃᖓᔪᑦ ᐊᕐᓇᐃᑦ ᐊᒻᒪᓗ
ᓂᕕᐊᖅᓵᑦ.     

ᐊᓪᓚᖓᔪᐃᑦ ᐊᕐᓇᐃᑦ ᓂᕕᐊᕐᓵᓪᓗ
ᐊᑐᖃᑦᑕᕐᓯᒪᓂᕐᓴᐅᕗᑦ ᐋᓐᓂᕐᑕᐅᕙᓐᓂᕐᒥᒃ
ᑕᑯᓪᓗᖏᑦ ᓄᓇᖃᖅᑳᕐᓯᒪᖖᒋᑦᑐᑦ 
ᐊᕐᓇᐃᑦ ᓂᕕᐊᕐᓵᓪᓗ. 

ᐋᓐᓂᖅᓱᖅᑕᐅᖃᑦᑕᕐᓂᖏᑦ ᓄᓇᖃᖅᑳᕐᓯᒪᔪᑦ LGBTQ
ᐅᕝᕙᓘᓐᓃᑦ ᒪᕐᕈᐃᓂᒃ ᑕᕐᓂᖃᖅᑐᑦ ᖃᐅᔨᓴᖅᑕᐅ -
ᓯᒪᖖᒋᓗᐊᕐᒥᔪᑦ. ᑖᒃᑯᐊ ᓄᓇᓕᐅᔪᑦ ᐱᒋᐊᕐᑕᐅᖏᓗᐊᕐᓯᒪᖕᒪᑕ
ᑎᑎᕋᕐᑕᐅᓯᒪᔪᓂ ᕿᒥᕈᔭᑦᑎᓐᓂ, ᓇᓗᓇᕈᓐᓂᕋᓗᐊᕐᑎᓪᓗᒍ
ᓄᓇᖃᖅᑳᕐᓯᒪᔪᑦ ᑕᐃᒪᐃᖃᑎᒥᓂᒃᓗ ᐊᐃᐸᖃᕐᑐᑦ ᐅᓄᕐᓂᕐᓴᐅᔪᑦ
ᐋᓐᓂᕐᑕᐅᖃᑦᑕᕐᓂᖏᓐᓂᒃ ᐊᖏᕐᕋᖃᖖᒋᓐᓂᕐᓴᐅᓂᖏᓐᓄᑦ,
ᑕᐃᒪᐃᖃᑎᒥᓂᒃᓗ ᐊᐃᐸᖃᕐᑐᓂᒃ ᐊᑭᕋᕐᑐᕐᑕᐅᓂᖏᓐᓄᑦ 
ᐊᒻᒪᓗ ᐊᓯᕈᕐᓯᒪᔪᑦ ᑎᒥᖏᑦ ᑲᒪᒋᔭᐅᑦᑎᐊᖖᒋᓗᐊᕐᓂᖏᑦ
ᐋᓐᓂᐊᖃᕐᓇᖏᑦᑐᓕᕆᓂᒃᑯᑦ, ᐊᒻᒪᓗ ᖃᐅᔨᒪᔭᐅᖖᒋᓗᐊᕐᓂᖏᑦ
ᐱᔨᑦᓯᕐᓂᒃᑯᑦ ᑕᐃᒪᐃᖃᑎᒥᓂᒃ ᐊᐃᐸᖃᖃᑦᑕᕐᑐᑦ
ᓄᓇᖃᖅᑳᕐᓯᒪᔪᓪᓗ ᐊᓯᖏᑦ ᐊᖑᑎᑦ ᐊᕐᓇᐃᓪᓗ ᐊᒻᒪᓗ
ᑐᑎᖕᓂᒃᑯᑦ ᐅᓄᖏᓛᖑᔪᑦ. 135 ᖃᐅᔨᓴᕐᑕᐅᒃᑲᓐᓂᕆᐊᖃᕐᑐᑦ
ᓯᕗᓂᑦᑎᓐᓂ ᐃᑲᔪᑕᐅᓂᐊᕐᒪᑕ ᖃᐅᔨᔭᐅᔪᑦ ᐊᑐᓕᖁᔭᐅᔪᓪᓗ
ᓄᖅᑲᕐᑎᓐᓇᓱᒃᓗᒋᑦ ᐋᓐᓂᕐᑕᐅᖃᑦᑕᕐᓂᖏᑦ ᓄᓇᖃᖅᑳᕐᓯᒪᔪᑦ
ᑕᐃᒪᐃᖃᑎᒥᓂᒃ ᐊᐃᐸᖃᕐᑐᑦ. ᐱᑦᑎᐊᖅᑕᐅᖃᑦᑕᖖᒋᓂᖏᓐᓄᑦ
ᓄᓇᖅᑲᖅᑳᖅᓯᒪᔪᑦ ᐅᑯᐊᓗ LGBTQ ᐅᕝᕙᓘᓐᓃᑦ ᐊᖑᑕᐃᖓᔪᑦ
ᐊᕐᓇᐃᖓᔪᑦ ᐅᑯᐊᑦᑕᐅᖅ ᐃᓕᔭᐅᓇᓱᑦᑎᐊᖅᓯᒪᖖᒋᑦᑐᑦ. 



ᐊ ᕐ ᓇ ᐃ ᑦ  ᓂ ᕕ ᐊ ᕐ ᓵ ᓪ ᓗ  ᐱ ᒋ ᔭ ᕗ ᑦ  ᐃ ᔾ ᔪ ᕐ ᓇ ᐃ ᑦ ᑑ ᕗ ᑦ

ᐊᔾᔨᒌᖖᒋᓐᓂᖏᑦ 
ᓇᓗᓇᐃᕐᓯᒪᔪᖅ ᓱᓕ 
ᑕᐃᒪᐃᓕᖓᕗᖅ ᒫᓐᓇ. 

ᓇᓕᖅᑲᐅᑎᑦᑎᖖᒋᓐᓂᐅᔪᑦ ᑖᒃᑯᓂᖓᐱᓕᕆᓂᖃᖅᐸᓐᓂᕐᓂ
ᐋᓐᓂᖅᓱᖅᑕᐅᓯᒪᔪᓕᕆᓂᕐᒧᑦ ᓱᓕ ᑕᐃᒪᐅᒻᒪᑕ.

ᑖᒃᑯᐊᓗ ᑕᑯᓕᒫᕐᓗᒍ, ᐊᐅᓚᔾᔭᒋᐊᕐᓯᒪᓂᕐᓴᐅᓕᕐᑐᑦ
ᐊᑐᓕᖁᔭᐅᔪᑦ ᒪᑯᓄᖓ ᑐᕌᖓᖃᑦᑕᖅᓯᒪᕗᑦ: 

• ᒐᕙᒪᒃᑯᑦ ᐊᖏᕐᓯᒪᓂᖏᑦ ᓯᕗᓪᓕᐅᔾᔭᐅᔭᕆᐊᖃᕐᓂᖏᑦ
ᐋᓐᓂᕐᓯᕆᓂᐅᖃᑦᑕᕐᑐᖅ ᓄᖃᕐᑎᑕᐅᓇᓱᒃᓂᖓ
ᓄᓇᖃᖅᑳᕐᓯᒪᔪᑦ ᐊᕐᓇᖏᑕ ᓂᕕᐊᖅᓵᖏᑕᓗ;

• ᒐᕙᒪᒃᑯᑦ ᐊᖏᕐᓯᒪᓂᖏᑦ ᐃᑲᔪᕐᑐᐃᓂᐊᕐᓂᕋᕐᖢᑎᒃ
ᒫᓐᓇᐅᔪᖅ ᖃᐅᔨᓇᓱᒃᓂᐅᔪᓂᒃ; ᐊᒻᒪᓗ 

• ᒐᕙᒪᒃᑯᑦ ᐱᓂᐊᕐᓂᕋᕐᓯᒪᓂᖏᑦ ᑲᓇᑕᒥ
ᖃᐅᔨᒪᔭᐅᑎᑦᑎᓂᕐᒥᒃ ᐊᐅᓚᓂᖓᓂᒃ. 

ᓇᓗᓇᐃᕐᑕᐅᔪᑦ ᐱᓪᓚᕆᐅᒍᓗᐊᕐᑎᓪᓗᒋᑦ
ᐱᒋᐊᕈᑕᐅᔪᓐᓇᕐᓗᑎᒃᓗ ᓄᖃᕐᑎᑕᐅᓇᓱᒃᓂᖏᑦ
ᐋᓐᓂᕐᓯᕐᑕᐅᖃᑦᑕᕐᓂᖏᑦ ᓄᓇᖃᖅᑳᕐᓯᒪᔪᑦ ᐊᕐᓇᐃᑦ, ᓂᕕᐊᕐᓵᑦ
ᐊᒻᒪᓗ ᑕᐃᒪᐃᖃᑎᒥᓂᒃ ᐊᐃᐸᖃᕐᑐᑦ LGBTQ, ᐃᒻᒥᓂᒃ
ᓄᖃᐃᔾᔮᖏᒻᒪᑦ ᐊᓐᓂᕐᓯᕆᖃᑦᑕᕐᓂᕐᒥᒃ. ᐊᑐᑎᖃᔾᔨᐊᖏᒻᒪᑦ
ᐊᐅᓚᔭᒋᐊᕐᓂᕐᒥᒃ. ᐃᓱᒪᑭᓐᓂᕋᖅᑕᐅᑐᐃᓐᓇᕐᓂᐊᕐᒪᑕ
ᐃᓚᖃᖅᑎᑦᑎᓯᒪᖖᒋᒃᑯᑎᒃ ᑐᑭᖃᑦᑎᐊᖅᑐᑎᒍᑦ
ᐱᓕᕆᐊᖑᓯᒪᓂᕐᓂᒃ.

ᐱᑕᖃᑦᑎᐊᖏᒻᒪᑦ ᐃᓄᑐᐃᓐᓇᕐᓂ ᓇᓂᔭᒃᓴᐅᖏᒻᒪᑕ
ᐊᐅᓚᔭᒋᐊᕈᑕᐅᔪᑦ ᐊᑐᓕᕐᑎᑕᐅᓂᖏᓐᓄᑦ ᐊᕐᕌᒍᒐᓴᒃᓄᑦ
ᐊᑐᓕᖁᔭᐅᓯᒪᔪᑦ. ᐃᒻᒪᖄ ᐆᒃᑐᑎᒋᓪᓗᒍ ᐱᐅᖏᓐᓂᖓ
ᐊᐅᓚᔾᔭᒃᑕᐅᓯᒪᖏᓐᓂᖓ ᐅᖃᐅᓯᐅᖏᓐᓇᐅᔭᕋᓗᐊᕐᑎᓪᓗᒍ
ᐊᕋᒍᒐᓴᒃᓄᑦ ᖁᓕᓄᑦ ᐃᓄᑐᐃᓐᓇᕐᓄᑦ ᐃᖏᕋᔾᔪᑕᐅᔪᑦ
ᐱᐅᓯᒋᐊᕆᐊᖃᕐᓂᖏᓐᓂᒃ ᐊᖁᑎᑯᑖᒃᒥ Highway of Tears.
ᐃᓄᑐᐃᓐᓇᕐᓄᑦ ᐱᑕᖃᖏᓗᐊᕐᓂᖓ ᐃᑭᒪᕕᐅᔪᓐᓇᕐᑐᓂᒃ
ᐃᖏᕋᔾᔪᑎᓂᒃ ᐃᓚᖓᓂ ᐊᖅᑯᑎᑯᑖᒃᒥ ᐱᒋᐊᕐᑕᐅᓚᐅᕐᑐᖅ
2017−ᒥ,136 ᐊᒻᒪᓗ ᒫᓐᓇ ᐅᖓᓯᒃᑐᒧᑦ ᐸᓯ ᐃᑭᒪᕕᐅᒧᓐᓇᕐᑐᖅ
ᓄᖃᕐᑎᑦᑎᓪᓗᑎᒃ ᐊᖁᑎᑯᑖᒃᑯᑦ ᐃᖏᕋᓂᖏᓐᓂᒃ Highway
16.137 ᕿᓚᒻᒥᐅᔪᒃᑯᑦ ᐃᑭᒪᕕᐅᔪᓐᓇᕐᑐᓂᒃ ᐃᖏᕐᕋᔾᔪᑎᓂᒃ
ᐋᕿᒋᐊᕈᑎᒃᓴᓂᒃᓘᓐᓂᑦ ᐱᑕᖃᖏᑦᑐᖅ ᓴᐳᔾᔭᐅᓯᒪᓇᓱᒃᓗᑎᒃ
ᓄᓇᖃᖅᑳᕐᓯᒪᔪᑦ ᐊᕐᓇᐃᑦ ᐊᑦᑕᕐᓇᕐᑐᒦᑦᑐᑦ ᑭᓯᐊᓂ
ᐱᑕᖃᓕᕐᓂᕈᓂ ᐊᖅᑯᑎᑯᑖᒃᒥ ᐃᖏᕐᕋᔾᔪᒥᒃ ᐃᓯᑲᑕᒍᓐᓇᕐᑐᒥᒃ
ᐃᓄᑐᐃᓐᓇᕐᓄᑦ ᐊᑐᕐᑕᐅᔪᓐᓇᕐᑐᒥᒃ. 

ᒐᕙᒪᒃᑯᑦ ᑮᓇᐅᔭᖃᕐᑎᑦᑎᖏᓗᐊᕐᓂᖏᑦ ᑲᑦᑐᖓᔾᔪᑕᐅᓪᒪᕆᒃᑐᖅ
ᐊᑐᓕᕐᑎᑕᐅᓇᓱᒃᓂᖏᓐᓄᑦ ᐅᓄᕐᑐᑦ ᐊᑐᓕᖁᔭᐅᔪᑦ. ᑮᓇᐅᔭᐃᑦ
ᓈᒻᒪᒃᓯᒐᓗᐊᕈᑎᒃᓗ, ᐊᑐᕐᑕᐅᓂᖏᑦ ᐃᓕᖁᓯᖏᓐᓂᒃ
ᐊᑐᕈᓐᓂᕐᑎᑦᑎᔾᔪᑕᐅᓚᐅᕐᑐᑦ ᐊᓱᕈᐃᓂᐅᓇᓱᓚᐅᕐᑐᑦ
ᐊᑐᓕᕐᑎᑕᐅᒃᑲᓐᓂᑐᐃᓐᓇᕆᐊᖃᕐᒪᑕ, ᐊᖓᔪᖄᖑᓂᕐᓴᐅᓗᑎᒃ
ᐊᐅᓚᓂᖃᕐᓗᑎᒃ ᓄᓇᖃᖅᑳᕐᓯᒪᔪᑦ ᐊᒻᒪᓗ ᑲᓇᑕᒥ ᒐᕙᒪᒃᑯᑦ,
ᐃᑲᔪᕐᑐᐃᖏᖔᕐᓗᑎᒃ ᓄᓇᖃᖅᑳᕐᓯᒪᔪᑦ ᓇᖕᒥᓂᖅ
ᐊᐅᓚᑦᑎᔪᒪᓂᖏᓐᓂᒃ. 

ᐱᓇᓱᒃᑕᐅᓯᒪᔪᑦ ᐱᔾᔪᑕᐅᔪᑦ ᐋᓐᓂᓯᕆᖃᑦᑕᕐᓂᕐᒧᑦ
ᓄᓇᖃᖅᑳᕐᓯᒪᔪᑦ ᐊᕐᓇᐃᑦ ᐊᒻᒪᓗ ᓂᕕᐊᕐᓵᑦ
ᓄᖃᖓᔾᔪᑕᐅᖃᑦᑕᕐᓯᒪᒃᒪᑕ ᐊᕋᒍᒐᓴᒃᓄᑦ ᑮᓇᐅᔭᐃᑦ
ᐃᓚᖓᕐᑕᐅᖃᑦᑕᕐᖢᑎᒃ ᐊᒻᒪᓗ ᑭᒃᓕᖃᕐᑎᑕᐅᓪᓗᑎᒃ
ᑐᓂᔭᐅᔪᓐᓇᕐᑐᑦ. ᐊᕋᒎᒃ ᒪᕉᒃ ᐃᓗᐊᓂ ᐊᓯᓪᓕᕐᐸᓪᓕᐊᓕ -
ᕋᓗᐊᕐᑎᓪᓗᒋᑦ ᒐᕙᒪᑐᖃᒃᑯᑦ ᑮᓇᐅᔭᖃᕐᑎᑦᑎᓂᖏᑦ,
ᐅᖃᕈᓐᓇᖏᑦᑐᒍᑦ ᑕᐃᒪᐃᓐᓂᖏᓐᓂᒃ ᐳᕌᕕᓐᓯᐅᔪᓂ ᑲᓇᑕᒥ
ᓄᓇᖃᐅᕐᑐᑦ. ᐅᓄᕋᓗᐊᕐᑎᓪᓗᒋᑦ ᐊᑐᓕᖁᔭᐅᔪᑦ, ᐊᕐᕌᒍᒐᓴᒃᓄᑦ,
ᐱᔾᔪᑕᐅᖃᑦᑕᕐᑐᑦ ᐋᓐᓂᓯᕆᓂᕐᒧᑦ ᓄᖅᑲᕐᑎᑕᐅᓇᓱᖕᓂᖏᑦ
ᓄᓇᖃᖅᑳᕐᓯᒪᔪᓄᑦ ᐊᕐᓇᓄᑦ ᓂᕕᐊᕐᓵᓄᓪᓗ, ᐅᓄᖏᑦᑐᑦ
ᐊᑐᓕᕐᑎᑕᐅᓯᒪᕗᑦ, ᐊᒻᒪᓗ ᐊᔾᔨᒋᖏᑎᑕᐅᓂᖏᑦ
ᐱᔾᔪᑕᐅᓗᐊᕐᑎᓪᓗᒍ ᐊᓐᓂᓯᖃᑦᑕᕐᓂᕐᒧᑦ ᓱᓕ ᐱᑕᖃᐃᓐᓇᕐᒪᑦ. 

ᐃᑲᔪᕐᑎᒌᖕᓂᓪᓚᑦᑕᖅ ᐃᒃᐱᒍᓱᒃᓗᓂ
ᓄᓇᖃᖅᑳᕐᓯᒪᔪᑦ ᓇᖕᒥᓂᖅ ᐱᓇᓱᒍᒪᓂᖏᑦ
ᐱᓪᓚᕆᐅᓂᐊᕐᐳᖅ ᐊᑐᓕᕐᑎᑕᐅᓂᐊᕈᑎᒃ
ᐊᑐᓕᖁᔭᐅᔪᓄᑦ. 

ᐃᓚᖏᑦ ᐱᒋᐊᕐᑎᑕᐅᓯᒪᔪᑦ ᐱᐅᓯᒋᐊᕈᑕᐅᓇᓱᒃᑐᑦ ᐸᓖᓯᒃᑯᑦ
ᐊᐅᓚᓂᖏᓐᓄᑦ, ᐊᒻᒪᓗ ᐃᖅᑲᕐᑐᐃᕕᖕᒥ ᐊᐅᓚᓐᓂᐅᔪᑦ,
ᓄᖅᑲᖓᔾᔪᑕᐅᒃᒥᖕᒪᑕ ᑮᓇᐅᔭᖃᕐᑎᑕᐅᖏᓗᐊᕐᓂᖏᓐᓄᑦ.
ᐊᒥᒐᓗᐊᕐᓂᖏᑦ ᑲᑦᑐᖓᔾᔪᑕᐅᖕᒪᑦ ᐱᐅᓯᒋᐊᕈᑕᐅᖔᖏᒻᒪᑦ
ᐃᖅᑲᕐᑐᐃᕕᒃᒥ ᐊᑐᖁᔭᐅᔪᓄᑦ ᐱᔭᕆᐊᖃᕐᓂᖏᑦ ᒪᓕᒃᓗᒋᑦ
ᓄᓇᖃᖅᑳᕐᓯᒪᔪᑦ ᐊᕐᓇᐃᑦ ᓂᕕᐊᕐᓵᓪᓗ ᐊᒻᒪᓗ ᑕᐃᒪᐃᖃᑎᒥᓂᒃ
ᐊᐃᐸᖃᕐᑐᑦ. 

ᐊᑐᓕᖁᔭᐅᔪᓂᒃ ᐊᑐᓕᕐᐸᓪᓕᐊᒐᓗᐊᕐᑎᓪᓗᒋᑦ
ᐱᐅᓯᕚᓪᓕᕈᑕᐅᓪᓗᓂ ᐊᒃᑐᐊᖃᑎᒌᒃᓂᖏᑦ ᐸᓖᓯᒃᑯᑦ ᐊᒻᒪᓗ
ᓄᓇᖃᖅᑳᕐᓯᒪᔪᑦ, ᐊᑐᐊᒐᑎᒍᑦ. ᑭᓯᐊᓂ, ᐊᔪᕐᓇᐸᓗᖕᒪᑦ
ᖃᐅᔨᓇᓱᒋᐊᖓᓂᒃ ᑖᒃᑯᐊ ᐱᒋᐊᕐᑕᐅᓯᒪᔪᑦ ᑲᔪᓯᑦᑎᐊᕋᓗ -
ᐊᕐᒪᖓᑕ ᑲᔪᓯᑦᑎᐊᖏᒻᒪᖔᑕᓘᓐᓂᑦ. ᐱᓪᓚᕆᐅᒋᕗᖅ
ᐊᐅᓚᔾᔭᒃᑕᐅᓯᒪᖏᓗᐊᕐᓂᖓ ᐊᑐᓕᕐᑎᑕᐅᓂᖏᑦ ᐊᑐᓕᖁᔭᐅᔪᑦ
ᐸᓖᓯᒃᑯᑦ ᖃᐅᔨᓴᕐᑕᐅᓂᕐᓴᐅᒐᔭᕐᑎᓪᓗᒋᑦ ᐱᓕᕆᓂᖏᑦ (ᑲᓇᑕᒥ
ᐸᓖᓯᒃᑯᑦ ᐊᒻᒪᓗ ᐊᕕᒃᑐᕐᓯᒪᓇᓂ ᑲᓇᑕᒥ ᐸᓖᓯᐅᔪᑦ) ᐊᒻᒪᓗ
ᑕᒫᓂᕆᔪᓂᒃ ᐊᐅᓚᓂᖓ ᕿᒥᕈᓂᐅᔪᖅ ᐸᓖᓯᒃᑯᑦ
ᐱᑦᑎᐊᖏᑎᓪᓗᒋᑦ, ᐱᖃᓯᐅᑎᓗᒍ ᓄᓇᖃᖅᑳᕐᓯᒪᔪᑦ ᐊᕐᓇᐃᑦ
ᓂᕕᐊᕐᓵᓪᓗ ᐊᒻᒪᓗ ᑕᐃᒪᐃᖃᑎᒥᓂᒃ ᐊᐃᐸᖃᕐᑐᑦ.
ᑲᔪᓯᓂᐊᕐᑐᒍᑦ ᑖᒃᑯᐊ ᐱᓕᕆᐊᖑᓂᖏᓐᓂᒃ, ᐱᓗᐊᕐᑐᒥᒃ
ᓯᕗᓂᑦᑎᓐᓂ ᑲᑎᒪᔾᔪᑕᐅᑲᑕᖕᓂᐊᕐᑎᓪᓗᒋᑦ ᐊᓂᒍᐃᓯᒪᔪᑦ,
ᐃᓚᒋᔭᖏᑦ ᐊᒻᒪᓗ ᐃᖃᓇᐃᔭᕐᑎᐅᔪᑦ, ᐊᒻᒪᓗ ᓈᓚᒃᑎᑦᑎᓂᖏᑦ
ᐸᓖᓯᒃᑯᑦ ᐃᓚᐅᑎᓪᓗᖏᑦ. 

ᐃᓱᐊ, ᑭᒡᒐᖅᑐᖅᑕᐅᖖᒋᓗᐊᖅᑐᑦ ᓄᓇᖅᑲᖅᑳᖅᓯᒪᔪᑦ ᐊᕐᓇᐃᑦ
ᐃᖃᖅᑐᐃᕕᓕᕆᓂᐅᕐ ᐸᓖᓯᓕᕆᓂᐅᑉ ᐃᓗᐊᓂ ᐃᓱᒫᓘᑕᐅᔪᑦ
ᐊᒥᓱᓄᑦ ᐅᑭᐅᓄᑦ. ᓴᕿᔮᑦᓯᐊᖅᑐᑦ ᐅᓂᒃᑳᓕᐊᖑᓯᒪᔪᓂ
ᐊᑐᓕᖁᔭᐅᔪᓂ. ᑕᐃᒪᓐᓇᐅᒐᓗᐊᖅᑎᓪᓗᒍ, ᐊᒥᓱᑦ ᑲᓇᑕᒥ
ᐳᕌᕕᓐᓯᐅᔪᑦ ᐊᒻᒪᓗ ᐊᕕᒃᑐᖅᓯᒪᔪᑦ ᑕᒪᑐᒧᖓ ᐱᔾᔪᑕᐅᔪᓂᒃ
ᓴᕿᑦᑐᖃᐃᓐᓇᖅᑐᖅ ᐊᒻᒪᓗ ᐱᐅᔪᖕᓃᖅᐸᓪᓕᐊᔪᑦ.

ᓯᕗᓂᑦᑎᓂ, ᑲᔪᓯᓂᐊᖅᑐᖅ ᖃᐅᔨᓇᓱᑦᑎᐊᕐᓂᕗᑦ -
ᐋᕿᒃᐸᓪᓕᐊᓗᒍ ᑭᖑᓂᑦᑎᓂ ᓴᓇᓯᒪᔭᕗᑦ -
ᓄᖅᑲᖓᑎᑦᑎᓇᓱᐊᖅᓯᒪᔪᑦ ᐸᓖᓯᒃᑯᑦ ᐊᒻᒪᓗ
ᐃᖃᖅᑐᐃᕕᓕᕆᔨᒃᑯᓂᑦ ᐱᓕᕆᔭᐅᑦᑎᐊᖅᓯᒪᓇᑎᒃ ᐊᕐᓇᓂᒃ,
ᓂᕕᐊᖅᓵᓂᒃ, ᐊᒻᒪᓗ LGBTQ2S. 

ᐱᓇᓱᐊᖃᑎᒌᑦᓯᐊᖅᑐᑦ ᐅᑯᐊᓗ ᐃᒃᐱᒍᓱᑦᑎᐊᖅᑐᑦ
ᓄᓇᖅᑲᖅᑳᖅᓯᒪᔪᑦ ᐊᕐᓇᓂᒃ ᐃᓗᐊᓂ ᐸᓖᓯᓕᕆᓂᖅ
ᐃᖃᖅᑐᐃᕕᓕᕆᓂᖅ ᐃᓱᒫᓘᑕᐅᔪᖅ ᐊᒥᓱᓄᑦ ᐅᑭᐅᓄᑦ. ᑕᒪᓐᓇ
ᓇᓗᓇᕈᓃᑦᑎᐊᖅᓯᒪᔪᖅ ᐅᓂᒃᑳᓕᐊᕆᔭᐅᓯᒪᔪᓂᑦ ᐊᑐᓕᖁᔭ -
ᐅᔪᓂᑦ. ᐅᑯᐊ ᑲᓇᑕᒥ ᑭᒡᓕᓯᓂᐊᖅᑎᒃᑯᑦ ᐅᒃᐱᕈᓱᒃᑐᑦ ᑖᒃᑯᐊ
ᑕᒪᕐᒥᒃ ᐊᑐᓕᖁᔭᐅᔪᑦ ᑐᕌᖅᑐᑦ ᓄᖅᑲᕐᑎᑦᑎᔾᔪᑕᐅᓇᓱᐊᖅᖢᑎᒃ

ᐱᑦᑎᐊᖃᑦᑕᐅᑎᖖᒋᓂᕐᒥᒃ ᐊᒻᒪᓗ ᐊᑦᑕᕐᓇᖅᑐᑰᖅᑎᑕᐅᖁᓇᒋᑦ
ᓄᓇᖅᑲᖅᑳᖅᓯᒪᔪᑦ ᐊᕐᓇᐃᑦ ᐊᒻᒪᓗ ᓂᕕᐊᖅᓵᑦ, ᐊᒻᒪᓗ
LGBTQ2S ᐃᓕᓴᖅᓯᒋᐊᖃᖅᑐᑦ ᓄᓇᖁᑎᖏᓐᓂ
ᓄᓇᖅᑲᖅᑳᖅᓯᒪᔪᑦ ᐊᒻᒪᓗ ᐃᓚᒋᔭᐅᓪᓗᑎᒃ ᐃᑲᔫᑎᑦᑎᐊᑦ
ᐊᑑᑎᖃᖅᑐᑦ ᐋᕿᒃᓯᒪᔾᔪᑎᒃᓴᐃᑦ ᓄᓇᖅᑲᖅᑳᖅᓯᒪᔪᑦ 
ᓄᓇᖏᓐᓂᑦ ᐊᒻᒪᓗ ᐃᓅᖃᑎᒌᓕᒫᓂᑦ. ᐅᓇ ᓱᓕᔪᒥᒃ
ᖃᓪᓗᓇᐃᖓᔪᓐᓃᖅᑎᑦᑎᕙᓪᓕᐊᓂᕐᒧᑦ ᐱᒋᐊᕈᑎ.



“ᐃᓚᒋᔭᐅᖃᑕᐅᒻᒪᑦ ᓴᐃᒻᒪᕐᑎᑕᐅᔾᔪᑎᒋᓯᒪᔭᓐᓂᑦ
ᐊᓈᓇᖓ. ᐅᓂᒃᑳᕐᑎᐅᖕᒪᑦ. ᓲᕐᓗ, ᐅᖃᓪᓚᒃᕕᒋᑐᐃᓐᓇᕐᓗᒍ

ᖃᐅᔨᓇᔭᖖᒋᑕᐃᑦ ᓴᐸᖓᓕᕆᖃᑎᒋᓕᕈᓐᓂ ᑭᓯᐊᓂ
ᐅᕝᕙᓘᓐᓃᑦ ᑭᓱᓕᕆᖃᑎᒋᓗᒍ ᐅᕝᕙᓘᓐᓃᑦ

ᐃᖏᕐᕋᔭᖃᑎᒋᓗᒍ ᐅᕝᕙᓘᓐᓃᑦ ᐃᒃᓯᕚᖃᑎᒋᓗᒍ
ᐃᑯᒪᕈᒥ ᓯᓚᒥ, ᑭᓯᐊᓂ ᐅᓂᒃᑳᖅᑐᐊᕈᓐᓇᕐᑐᖅ

ᐅᓂᒃᑳᐅᓯᑦᑎᐊᕙᐅᓪᓗᑎᒃᓗ. ᑕᑯᓯᒪᔭᖓᒍᑦ ᐃᔨᒥᓄᑦ
ᑕᑯᔪᓐᓇᕐᓯᓯᒪᒋᕙᒃᑲ ᐃᓅᖃᑎᒪ ᒥᒃᓵᓄᑦ.”

ᕼᐃᑐᕐ ᐋᓚᓐ Heather Allen, ᐃᓚᒋᔭᐅᔪᖅ ᐸᐳᕋ ᔮᒃ Barbara Jack, ᐊᓯᐅᓚᐅᕐᑐᖅ ᐱᒋᐊᕐᓂᖓᓂ 1970. ᑎᒥᕕᓂᖓ
ᓇᓂᔭᐅᓚᐅᕐᑐᖅ ᒍᕋᐃ ᐱᖑᕐᔪᐊᒥ. ᑕᕙᖓ ᑲᓇᑕᒥ ᖃᐅᔨᓇᓱᖕᓂᕐᒧᑦ ᕙᐃᑦᕼᐅᐊᔅᒥ, ᔫᓂ 1, 2017. 

ᓵᑉᑕ 4 

ᐅᓂᒃᑳᕆᕗᑦ
ᖃᐅᔨᓇᖅᓯᑦᑎᐊᖅᐸᓪᓕᐊᕗᑦ
ᑕᒪᓐᓇ ᓱᓕᔪᓂᒃ ᓄᐊᑦᑎᕙᓪᓕᐊᓂᖅ

ᑕᐃᒪᓗ ᒐᕙᒪᑐᖃᒃᑯᑦ ᐃᓄᓕᒫᓂᒃ ᑭᒡᓕᓯᓂᐊᕐᓂᖓᑦ, ᐅᑯᐊ
ᑲᓇᑕᒥ ᑭᒡᓕᓯᓂᐊᖅᑎᑦ ᑎᓕᔭᐅᓯᒪᔪᑦ ᑲᑎᒪᑎᑦᑎᖃᑦᑕᕐᓗᑎᒃ
ᐃᓄᓕᒫᓂᒃ ᐊᒻᒪᓗ ᐃᓄᑑᖃᑎᖃᕐᓗᑎᒃ (“ᑲᑎᒪᔨᑑᓗᑎᒃ”)
ᓈᓚᒡᓗᑎᒃ ᓇᓂᑐᐃᓐᓇᖅ ᑲᓇᑕᒥ. ᐅᓇ ᑐᕌᕆᔭᖓ ᓄᐊᑦᑎᓗᑎᒃ
ᖃᐅᔨᒪᔭᐅᔪᓂᒃ (ᑕᒪᐅᓐᓇ ᑕᑯᓯᒪᔪᑦ ᐅᖃᓪᓚᒡᓗᑎᒃ ᓵᖏᓐᓂ),
ᐃᒻᒥᒍᑦ ᖃᐅᔨᓴᕐᓗᑎᒃ ᐊᒻᒪᓗ ᐃᖃᖅᑐᐃᕕᖕᒧᑦ
ᓴᖅᑭᑦᑕᕆᐊᖃᖅᑎᓪᓗᒋᑦ ᑕᑯᓯᒪᔭᒥᖕᓂᒃ ᐅᖃᕆᐊᖅᑐᕐᓗᑎᒃ),
ᓴᕿᑦᑎᓗᑎᒃ ᓇᓂᔭᒥᒍᑦ ᓱᓕᔪᓂᒃ, ᐊᒻᒪᓗ ᐊᑐᓕᖅᑕᐅᖁᔨ -
ᕗᖔᕐᓗᑎᒃ ᐱᔾᔪᑕᐅᔪᓂᒃ ᓴᕿᑕᐅᔪᓂᒃ ᑕᒪᑐᒪᓂ ᑲᑎᒪᔨᑦ
ᒪᓕᒐᖏᑦᑎᒍᑦ. ᐅᓇ ᐱᕙᓪᓕᐊᓂᖓ ᓴᕿᓯᒪᔪᖅ ᖃᓪᓗᓈᑦ
ᒪᓕᒐᖏᑦᑎᒍᑦ.

ᐱᔾᔪᑎᒋᓪᓗᒍ ᐃᖅᑲᓇᐃᔭᕋᑦᑕ ᖃᓪᓗᓇᐃᖓᔪᓐᓃᕐᑎᑦᑎᓂᒃᑯᑦ
ᑲᓇᑕᒥ ᑭᒡᓕᓯᓂᐊᖅᑎᒃᑯᑦ ᐱᕙᓪᓕᐊᓂᖓ ᐃᒻᒥᒍᑦ, ᐊᓯᑦᔨᖅᓯᕗᒍᑦ
ᐱᐅᓯᑐᖃᕐᓂᒃ ᓈᓚᒍᓯᑐᖃᖏᓐᓂᒃ ᑕᒡᕗᖓ ᐊᑕᐅᓯᕐᒧᑦ
ᐊᑐᖅᓯᓂᖅᓴᐅᔪᖅ ᓄᓇᖅᑲᖅᑳᖅᓯᒪᔪᑦ ᒪᓕᒐᖏᓐᓂᒃ.
ᐊᔾᔨᐅᓂᐊᖖᒋᒻᒪᑦ ᐅᓇ ᓄᑖᖅ ᐱᓕᕆᔾᔪᑕᐅᔪᖅ ᑕᐃᒃᑯᓇᖓᑦ
ᑭᖑᓂᑦᑎᓂ ᑭᒡᓕᓯᐊᕆᓂᑯᓂᒃ, ᐅᓇ ᑕᐃᓂᐊᕋᑦᑎᒍᑦ “ᓱᓕᔪᓂᒃ
ᓄᐊᑦᑎᕙᓪᓕᐊᓂᖅ.”   

ᐅᓇ ᓱᓕᔪᓂᒃ ᓄᐊᑦᑎᕙᓪᓕᐊᓂᖅ ᐊᑐᖅᓯᓂᐊᖅᑐᖅ 
ᐱᖓᓱᓂᒃ ᓱᕐᕌᕙᓪᓕᐊᓂᖃᕐᓗᓂ ᑲᓇᑕᒥ ᑭᒡᓕᓯᓂᐊᖅᑎᒃᑯᑦ,
ᐅᖃᖅᓯᒪᕗᑦ ᑕᐃᑲᓂ ᑲᓇᑕᒥ ᑭᒡᓕᓯᓂᐊᖅᑎᒃᑯᑦ
ᒪᓕᒐᓕᕆᓂᖓᑦᑕ ᐊᖁᑖ: ᒪᓕᒐᖏᑦ ᐃᒃᐱᒍᓱᑦᓯᐊᕐᓂᕐᒧᑦ
ᐱᓕᕆᔾᔪᑕᐅᓪᓗᑎᒃ. ᐅᓇᑦᑕᐅᖅ ᐊᑐᖅᓯᓂᐊᖅᑐᑦ ᖃᓄᖅ ᑲᓇᑕᒥ
ᑭᒡᓕᓯᓂᐊᖅᑎᒃᑯᑦ ᐱᓕᕆᖃᑎᖃᕐᓂᖏᑦ ᐃᓄᑐᐃᓐᓇᒥᒃ,
ᐃᓚᒌᓂᒃ, ᐱᓂᕐᓗᒃᑕᐅᓂᑯᓂᒃ, ᓄᓇᓕᖕᓂᒃ, ᓵᑦᑎᓯᒪᕙᒃᑐᑦ ᓴᓇᔨᑦ, 
ᐊᒻᒪᓗ ᓄᓇᓕᖕᓂ ᐊᕕᒃᑐᖅᓯᒪᔪᑎᒍᑦ ᐊᒻᒪᓗ ᑲᓇᑕᒥᓐ
ᓄᓇᖅᑲᖅᑳᖅᓯᒪᔪᑦ ᐊᐅᓚᑦᓯᔨᖏ ᐅᖃᐅᑎᔭᐅᕙᒃᑐᑦ ᐊᒻᒪᓗ
ᑐᑭᒧᐊᒃᑎᑕᐅᔪᑦ ᖃᓄᖅ ᓅᑉᐸᓪᓕᐊᔪᓐᓇᕐᓂᖏᓐᓄᑦ ᓯᕗᒻᒧᑦ. 

ᐃᓚᖓ I (ᓄᓇᓕᖕᓂ ᓈᓚᖕᓂᖅ) ᐊᐅᓪᓗᑎᓂᐊᖅᑕᖓᑦ
ᓱᓕᔪᓂᒃ ᓄᐊᑦᑎᓗᑎᒃ ᐅᑯᓂᖓ ᐃᓚᓕᒃ:

• ᐃᓚᒌᑦ ᓄᓇᖅᑲᖅᑳᖅᓯᒪᔪᑦ ᐊᒻᒪᓗ ᐊᕐᓇᐃᑦ ᐊᒃᓱᕈᖅᓯᒪᔪᑦ
ᐱᑦᑎᐊᖅᑕᐅᖃᑦᑕᖅᓯᒪᖖᒋᑦᑐᑦ, ᐅᕝᕙᓘᓐᓃᑦ
ᐃᓄᐊᖅᑕᐅᓯᒪᔪᑦ ᐅᕝᕙᓘᓐᓃᑦ ᐊᓯᐅᖅᑲᓯᒪᔪᑦ; 

• ᓄᓇᖅᑲᖅᑳᖅᓯᒪᔪᑦ ᐊᕐᓇᐃᑦ ᐱᓂᕐᓗᒃᑕᐅᓂᑯᑦ; ᐊᒻᒪᓗ 
• ᐃᓚᒋᔭᐅᔪᑦ ᓄᓇᖅᑲᖅᑳᖅᓯᒪᔪᑦ ᓄᓇᖏᓐᓂ 

ᑖᒃᑯᐊ ᐃᓚᖏᑦ ᐊᒻᒪᓗ/ᐅᕝᕙᓘᓐᓃᑦ ᐱᓂᕐᓗᒃᑕᐅᓯᒪᔪᑦ
ᓇᓗᓇᐃᖅᑕᐅᓯᒪᔪᑎᒍᑦ ᐅᕙᒍᑦ ᑎᓕᔭᐅᓯᒪᔾᔪᑎᖏᑦᑎᒍᑦ,
ᐃᓚᒋᔭᐅᓪᓗᑎᒃ ᑕᐃᒪᓐᓇᐅᖏᓐᓇᖅᑐᑦ ᖃᓄᑐᐃᓐᓇᖅ
ᐱᑦᑎᐊᖃᑦᑕᐅᑎᖃᑦᑕᖖᒋᓂᕐᒥ ᐊᑐᖅᑕᐅᖃᑦᑕᖅᑐᑦ
ᑖᒃᑯᓄᖓ ᓄᓇᖅᑲᖅᑳᖅᓯᒪᔪᑦ ᐊᕐᓇᐃᑦ ᐊᒻᒪᓗ ᓂᕕᐊᖅᓵᑦ.

ᐃᓚᖓ I  ᑐᓵᓂᐊᖅᑐᑦ ᑕᑯᑎᑕᐅᓗᑎᒃ ᐱᓕᕆᔾᔪᓯᖏᓐᓂᒃ ᐊᒻᒪᓗ
ᐊᑐᐊᒐᖏᓐᓂᒃ ᐅᑯᐊ:

• ᑕᐃᒪᓐᓇᐅᓕᖅᑎᑦᑎᓯᒪᔪᑦ, ᐃᑲᔪᖅᓯᒪᔪᑦ
ᐊᑦᑎᒃᓯᒪᑎᑦᑎᒐᓱᐊᖅᑐᑦ, ᓄᓇᖅᑲᖅᑳᖅᓯᒪᔪᑦ 
ᐊᕐᓇᐃᑦ ᐊᒻᒪᓗ ᓂᕕᐊᖅᓵᑦ ᐊᑦᑕᕐᓇᖅᑐᒦᑦᑐᑦ
ᐱᑦᑎᐊᖅᑕᐅᖃᑦᑕᖖᒋᓂᕐᒧᑦ, ᐅᕝᕙᓘᓐᓃᑦ
ᐅᓗᕆᐊᓇᖅᑐᖃᖅᑐᒦᑦᑐᖕᓃᖅᑎᓪᓗᒋᑦ; ᐊᒻᒪᓗ
ᐃᓱᒪᓕᖅᓯᒪᓗᑕ ᐃᒃᐱᒋᑦᑎᐊᕈᑎᒃᓴᓄᑦ ᐊᒻᒪᓗ 

• ᖃᓄᖅ ᐅᐱᒋᔭᐅᔾᔪᑎᒃᓴᓂᒃ ᐊᒻᒪᓗ ᐃᖅᑲᐅᒪᔾᔪᑎᒃᓴᓄᑦ
ᐃᓅᓯᕆᓚᐅᖅᑕᖏᓐᓄᑦ ᑖᒃᑯᐊ ᐃᓅᔪᓐᓃᖅᓯᒪᔪᑦ
ᐃᓱᒪᓕᐅᕈᑎᖃᕐᓗᑎᒃ.

ᐃᓚᖓ II  (ᐃᑲᔪᕐᕕᐅᔪᑦ ᓈᓚᒃᑕᐅᓗᑎᒃ) ᐅᑯᐊ ᑲᓇᑕᒥ
ᑭᒡᓕᓯᓂᐊᖅᑎᒃᑯᑦ ᐊᐅᓪᓗᑎᓂᐊᖅᑕᖓ ᓱᓕᔪᓂᒃ ᓄᐊᑦᑎᓗᑎᒃ
ᓈᓚᒡᓗᒋᑦ ᐱᓕᕆᔨᒋᔭᐅᔪᑦ ᐊᐅᓚᑦᓯᔩᑦ, ᓄᓇᖅᑲᖅᑳᖅᓯᒪᔪᑦ
ᐊᒻᒪᓗ ᓄᓇᖅᑲᖅᑳᖅᓯᒪᔫᖖᒋᑦᑐᑦ ᐃᑲᔪᕐᕖᑦ, ᒐᕙᒪᒃᑯᑦ,
ᐸᓖᓯᒃᑯᑦᓯᒃᑯᑦ, ᐃᓄᓕᕆᔨᒃᑯᑦ ᓱᕈᓯᓕᕆᔨᒃᑯᑦ, ᐊᒻᒪᓗ ᐊᓯᖏᑦ.
ᐅᑯᐊ ᓱᓕᔪᓂᒃ ᓄᐊᑕᐅᔪᑦ ᐱᓕᕆᓂᐊᖅᑐᑦ ᐱᒻᒪᕆᐅᔪᓂᒃ
ᐊᐅᓪᓗᑎᓗᒋᑦ ᓲᕐᓗ ᐸᓖᓯᒃᑯᑦ ᖃᐅᔨᓴᕈᓯᖏᑦ, ᐃᓄᓕᕆᔨᒃᑯᑦ
ᓱᕈᓯᓕᕆᔨᒃᑯᑦ ᐋᕿᒃᓯᒪᔭᖏᑦ ᐊᒻᒪᓗ ᐱᓕᕆᔾᔪᓯᖏᑦ,
ᖁᓄᔪᕐᓂᖅᓯᔭᑦᑎᓂᑦ ᓴᐳᒻᒥᔾᔪᑎᖏᑦ ᐊᒻᒪᓗ ᑭᐅᓯᔭᕌᖓᒥᒃ
ᖃᓄᐃᑦᑐᓂᒃ ᐋᕿᒃᓯᒪᔾᔪᑎᖏᑦ, ᓄᓇᓕᖕᓂᑦ ᐊᐅᓚᑦᑎᔪᑦ, 
ᐊᒻᒪᓗ ᐃᑲᔪᕐᕖᑦ ᐱᓂᕐᓗᐃᖃᑦᑕᖅᓯᒪᔪᑦ, ᐃᓚᒋᔭᐅᓪᓗᑎᒃ
ᐱᓕᕆᔾᔪᓯᕆᔭᒥᒍᑦ ᐊᑭᕋᖅᑐᕐᓂᖅ ᐃᓅᓂᖏᓐᓂᒃ. ᐅᑯᐊ 
ᓱᓕᔪᓂᒃ ᓄᐊᑦᑎᓂᖅ ᕿᓂᕐᓂᐊᖅᑐᑦ ᓴᖅᑭᑕᐅᓂᐊᕐᒪᑕ
ᑕᐃᒪᓐᓇᐃᑎᑦᑎᔪᑦ ᖃᓄᐃᓕᐅᕈᑎᒋᔭᒥᒍᑦ ᐱᑦᑎᐊᖖᒋᔾᔪᑕᐅᔪᑦ
ᐊᒻᒪᓗ ᓴᖅᑭᑎᓪᓗᒋᑦ ᐋᕿᒃᓯᒪᔾᔪᑎᒋᔭᖏᑦ ᐊᒻᒪᓗ
ᐱᓕᕆᔾᔪᓯᒋᔭᖏᑦ ᐅᑯᐊ ᑲᔪᓯᑦᑎᐊᖅᓯᒪᔪᑦ ᐊᑦᑎᒃᓯᓯᒪᑎᑦᑎᓪᓗᑎᒃ
ᖃᓄᐃᓕᔭᐅᖃᑦᑕᕐᓂᖏᓐᓄᑦ ᐱᑦᑎᐊᖃᑦᑕᐅᑎᖖᒋᓂᒃᑯᑦ
ᑭᐅᓯᑎᓪᓗᒋᑦ ᑕᒪᒃᑯᐊ ᐊᑐᖅᑕᐅᕙᒃᑐᑦ ᓄᓇᖅᑲᖅᑳᖅᓯᒪᔪᑦ
ᐊᕐᓇᓂᑦ ᐊᒻᒪᓗ ᓂᕕᐊᖅᓵᓂᑦ. 

ᐃᓚᖓ III  (ᖃᐅᔨᒪᔪᕐᔪᐊᓂᒃ ᓈᓚᖕᓂᖅ) ᐅᑯᐊ ᑲᓇᑕᒥ
ᑭᒡᓕᓯᓂᐊᖅᑎᒃᑯᑦ ᓈᓚᖕᓂᐊᖅᑐᑦ ᖃᐅᔨᒪᔪᕐᔪᐊᓂᑦ ᐅᑯᐊᓗ
ᐅᖃᐅᓯᒃᓴᖃᖅᑐᑦ, ᑕᑯᓯᒪᔪᑦ, ᐊᒻᒪᓗ ᖃᐅᔨᓴᖅᓯᒪᔪᑦ ᐱᓪᓗᒋᑦ
ᖃᓄᐃᓕᖓᓕᕐᒪᖔᑕ ᑕᐃᒪᓐᓇᐅᑎᑦᑎᔪᑦ ᐱᑦᑎᐊᖃᑦᑕᐅ -
ᑎᖃᑦᑕᖖᒋᓂᕐᒥ ᐊᑐᖅᑕᐅᓯᒪᔪᑦ ᓄᓇᖅᑲᖅᑳᖅᓯᒪᔪᑦ 
ᐊᕐᓇᓂᑦ ᐊᒻᒪᓗ ᓂᕕᐊᖅᓵᓂᑦ. ᑐᓵᓂᐊᕐᒥᔪᒍᑦ ᓈᓚᒡᓗᒋᑦ
ᐃᓂᖏᑦ ᐃᑲᔪᕐᕕᐅᔪᑦ ᑎᒦᑦ ᐊᒻᒪᓗ ᐱᓕᕆᔾᔪᓯᖏᑦ
ᑕᐃᒪᓐᓇᐃᑎᑦᑎᔨᐅᖕᒪᑕ ᐊᑦᑎᒃᓯᓯᒪᑎᑦᑎᓪᓗᑎᒃ ᐅᕝᕙᓘᓐᓃᑦ
ᑭᐅᓯᖃᑦᑕᖅᑐᑦ ᖃᓄᐃᓕᔪᓂᒃ ᐱᑦᑎᐊᖃᑦᑕᐅᑎᖖᒋᑦᑐᓂᑦ
ᐅᕝᕙᓘᓐᓃᑦ, ᐱᖖᒋᖑᐊᖅᑐᑦ, ᑕᐃᒪᓐᓇᐃᓕᕐᑎᑦᑎᔾᔪᓪᓗ
ᑲᔪᓰᓐᓇᕐᒪᑦ ᐱᑦᑎᐊᖅᑕᐅᖖᒋᔾᔪᑕᐅᔪᑦ. ᐅᑯᐊ ᓱᓕᔪᓂᒃ
ᓄᐊᑦᑎᓂᖅ ᕿᓂᕐᓂᐊᖅᑐᑦ ᑲᑎᓐᓂᐊᕐᒪᑕ ᓇᑭᑐᐃᓐᓇᑦᓯᐊᖅ
ᐊᔾᔨᒌᖖᒋᑑᑎᓂᑦ ᖃᐅᔨᒪᔪᕐᔪᐊᓂᑦ ᐃᓚᒋᔭᐅᓗᑎᒃ ᑕᒪᑐᒥᖓ
ᐊᑐᖅᓯᔪᑦ ᐃᓗᐊᓂ ᐊᒻᒪᓗ ᐃᓱᒫᓘᓯᓖᑦ ᐃᑲᔪᕐᕕᐅᔪᓂᒃ ᑕᐃᒪᓗ
ᐅᑯᐊ ᐃᓚᒋᖕᒪᒋᑦ ᐱᓕᕆᔾᔪᑕᐅᔪᓂᑦ ᐱᑦᑎᐊᖖᒋᔾᔪᑕ -
ᐅᖃᑦᑕᖅᑐᓂᒃ, ᐊᒻᒪᓗ ᑕᒪᒃᑯᐊ ᐃᓕᓐᓂᐊᖅᓯᒪᔪᑦ ᐃᑲᔪᕐᕕᐅᔪᓂᒃ.   

ᐃᓕᓴᖅᓯᓯᒪᕗᒍᑦ ᐅᓇ ᑐᑭᖓ “ᓈᓚᖕᓂᖅ” ᖃᓪᓗᓈᑎᑐᑦ
ᒪᓕᒐᓕᕆᔾᔪᑕᐅᔪᖅ, ᐅᓇᓗ ᑲᑉᐱᐊᓱᒃᑎᑦᑎᑦᑲᓐᓂᕋᔭᖅᑐᖅ
ᐃᓚᖏᓐᓂᒃ ᐃᓚᒌᓂᒃ ᐊᒻᒪᓗ ᐱᓂᕐᓗᒃᑕᐅᓯᒪᔪᓂᒃ
ᐊᑲᐅᒋᖖᒋᑕᖏᑦᑎᒍᑦ ᐱᓕᕆᔭᐅᓂᑰᓐᓂᕈᓂ ᒪᓕᒐᓕᕆᔾᔪᑕᐅᔪᓂ.
ᑕᐃᒪᓐᓇᐅᒐᓗᐊᖅᑎᓪᓗᒍ, ᐃᓱᒪᒋᓗᒋᑦ ᓈᓚᖃᑦᑕᓚᐅᖅᑐᑦ
ᑕᐃᒪᓐᓇᐃᓕᖓᔪᓄᑦ ᐊᒥᓱᓂᒃ ᐅᑯᐊ ᐃᓚᐅᓯᒪᔪᑦ ᑭᖑᓂᑦᑎᓂ
ᓲᕐᓗ ᓄᓇᖅᑲᖅᑳᖅᓯᒪᔪᓄᑦ ᐸᓖᓯᒃᑯᑎᒍᑦ ᕿᒥᕐᕈᐊᖅᑎᑦ, ᑯᐃᓐ
ᖃᐅᔨᓴᖅᑎᖏᑦ ᓄᓇᖅᑲᖅᑳᖅᓯᒪᔪᓄᑦ ᐊᒻᒪᓗ ᑭᒡᓕᓯᓂᐊᖅᑎᒃᑯᑦ.     

ᐊᕙᓗᓯᒪᓂᖃᖅᑐᑎᒍᑦ ᓈᓚᖕᓂᕐᐳᑦ ᐃᓚᒋᓪᓗᒍ ᓱᓕᔪᓂᒃ-
ᓄᐊᑦᑎᓂᖅ ᐱᕙᓪᓕᐊᓂᕆᓪᓗᒍ, ᐊᑐᕐᓂᐊᖅᑐᒍᑦ
ᓄᓇᖅᑲᖅᑳᖅᓯᒪᔪᑦ ᑕᖏᖏ ᐃᓱᒪᓕᕈᑎᖏᓪᓗ
ᓄᐊᑦᑎᔾᔪᓯᖏᑦᑎᒍᑦ ᐊᔾᔨᒌᖖᒋᑦᑐᓂᒃ ᓱᓕᔪᓂᒃ.1 ᐅᓇ ᐱᒋᐊᕈᑎ
ᐊᔾᔨᒋᖖᒋᑕᖓ “ᓱᓕᔪᓂᒃ ᓇᓂᓯᓇᓱᐊᕐᓂᖅ,” ᐅᑯᐊᓗ ᕿᓂᖅᑐᑦ
ᐃᓱᓕᔾᔪᑎᒃᓴᓂᒃ ᒪᓕᒡᖢᒍ ᐊᑕᐅᓯᖅ ᓱᓕᔪᖅ. ᐅᑯᐊ ᑲᓇᑕᒥ
ᑭᒡᓕᓯᓂᐊᖅᑎᒃᑯᑦ ᐃᓕᓴᖅᓯᓯᒪᔪᑦ ᑕᐃᒪᓗ ᐱᑕᖃᖅᑐᖅ
ᖃᓄᕆᑦᑐᑐᐃᓐᓇᓂᒃ ᐊᔾᔨᒌᖖᒋᑦᑐᓂᒃ ᓱᓕᔪᓂᒃ
ᐅᖃᐅᓯᐅᔭᕆᐊᖃᖅᑐᓂᒃ, ᐊᑕᐅᓯᑑᖖᒋᑦᑐᖅ ᓱᓕᓛᖑᓂᕋᖅᑕᐅ -
ᓯᒪᔾᔪᑎᖓ. ᐅᕙᒍᑦ ᓂᕆᐅᒃᑐᒍᑦ ᓴᕿᑦᑎᓂᐊᖅᑐᒍᑦ
ᐱᕕᖃᕐᑎᑦᑎᓗᑕ ᐃᓚᒌᓄᑦ ᐊᓯᐅᔨᓯᒪᔪᑦ ᓇᒡᓕᒋᔭᒥᖕᓂᒃ ᐊᒻᒪᓗ
ᐱᓂᕐᓗᒃᑕᐅᓯᒪᔪᑦ ᐅᖃᐅᓯᕆᓗᒋᑦ ᐅᓂᒃᑳᑎᒃ ᐱᐅᓯᑐᖃᕐᒥᒍᑦ
ᓈᒻᒪᒃᑐᒥᒃ ᐊᒻᒪᓗ ᑲᑉᐱᐊᓱᒃᑎᑦᑎᓇᖖᒋᑦᑐᒥ. 

ᑕᐃᑲᓂ ᐱᕙᓪᓕᐊᓂᖓᓂ, ᓱᓕᔪᓂᒃ ᓄᐊᑦᑎᓂᖅ
ᐱᒻᒪᕆᐅᓂᖅᐸᐅᕗᖅ, ᐅᕝᕙᓘᓐᓃᑦ ᐱᓂᖅᓴᐅᔪᖅ ᐊᓯᖏᓐᓂᑦ. 

ᓄᓇᓕᖕᓂ ᓈᓚᖕᓂᖅ
ᐱᔾᔪᑎᒋᓪᓗᒋᑦ ᐃᓚᒌᓂᒃ ᓯᕗᓪᓕᐅᑎᓯᒪᓂᖅ ᐱᒋᐊᕈᑎᒋᓪᓗᒍ,
ᐱᒋᐊᓯᕗᒍᑦ ᓈᓚᒡᓗᑕ ᓄᓇᓕᖕᓂᒃ ᓈᓚᖕᓂᖅ. ᑕᒡᕙᓂ
ᑐᓵᓂᐊᖅᑐᒍᑦ ᐃᓄᖕᓂᑦ ᐊᑐᖅᓯᒪᔪᓂᒃ ᐱᑦᑎᐊᖅᑕᐅᖃᑦᑕᖖᒋᑦᑐᑦ
ᐊᒻᒪᓗ ᐅᓗᕆᐊᓇᖅᑐᒦᑦᑐᑦ ᐅᕝᕙᓘᓐᓃᑦ ᐃᑲᔪᖅᑕᐅᔪᓐᓇᖖᒋᑦᑐᑦ
ᐊᑦᑕᕐᓇᖅᑐᒦᑐᓃᖅᑎᑕᕆᐊᒃᓴᖏᑦ.

ᑕᐃᒪᓐᓇ ᓴᓇᓯᒪᒐᑦᑕ ᐅᑯᐊ ᓈᓚᖕᓃᑦ ᐊᑐᖅᓯᓗᑎᒃ
ᓄᓇᖅᑲᖅᑳᖅᓯᒪᔪᑦ ᑐᑭᓯᐊᔭᖏᓐᓂᒃ ᐅᓂᒃᑳᓂᒃ ᐅᖃᐅᓯᖅᑎᒍᑦ.
ᐊᕙᓗᒋᓗᒍ ᐱᕙᓪᓕᐊᓂᕗᑦ “ᓱᓕᔪᓂᒃ ᓄᐃᑦᑎᓂᖅ”
ᐱᓯᒪᖖᒋᓪᓗᒍ “ᓱᓕᔪᓂᒃ-ᕿᓂᕐᓂᖅ”, ᐋᕿᒃᓯᓯᒪᕗᒍᑦ ᐊᒥᓱᓂᒃ

ᐊᔾᔨᒌᖖᒋᑦᑐᓂᒃ ᐱᕕᖃᕈᑕᐅᔪᓐᓇᖅᑐᓂᒃ ᐃᓄᖕᓄᑦ
ᐅᖃᐅᓯᕆᓗᒋᑦ ᐊᑐᖅᓯᒪᔭᑎᒃ. ᐃᓄᐃᑦ ᐃᓄᓕᒫᑦ ᓵᖏᓐᓂ
ᐅᕝᕙᓘᓐᓃᑦ ᑲᖑᓇᖅᑑᓗᒋᑦ ᐅᖃᐅᓯᕆᓗᒋᑦ ᐅᓂᒃᑳᑎᒃ
ᐊᑕᐅᓯᕐᒧᑦ ᐅᕝᕙᓘᓐᓃᑦ ᐅᓄᕐᓂᖅᓴᓄᑦ ᑲᒥᓯᓇᖏᓐᓄᑦ ᑕᐃᑲᓂ
ᓄᓇᓕᖕᓂ ᓈᓚᒡᓗᑎᒃ. ᑕᐃᒪᓐᓇᐅᔪᓐᓇᑐᑦ ᐊᑐᓃᖅᑕᕐᓗᒋᑦ,
ᐃᓚᒌᑦ, ᐅᕝᕙᓘᓐᓃᑦ ᐃᓗᐊᓂ ᖃᐃᖁᓯᒪᔭᑐᐊᖏᑦ.
ᐅᖃᓪᓚᓕᕈᑎᒃ, ᐃᓄᒃ ᐅᓂᒃᑳᕐᓂᐊᖅᑐᖅ ᐃᓱᒪᒥᓂᒃ
ᑲᖑᓇᖅᑑᓗᓂ (ᑲᒥᓯᓇᓄᑐᐊᖅ, ᐱᓇᓱᐊᖃᑎᒌᒃᑐᑐᐊᓄᑦ
ᓈᓚᒃᑐᓕᕆᔨᐅᔪᑦ, ᐊᒻᒪᓗ ᑭᒡᓕᓯᓂᐊᖅᑎᒃᑯᑦ ᐃᖅᑲᓇᐃᔭᖅᑎᖏᑦ
ᑕᑯᓂᐊᖅᑕᖓᑦ) ᐅᕝᕙᓘᓐᓃᑦ ᐊᔪᖏᑎᑦᑎᓗᑎᑦ ᐅᓇ
ᐅᓂᒃᑳᖅᑕᐃᑦ ᐅᖃᐅᓯᐅᓗᓂ ᐃᓄᓕᒫᓄᑦ. ᖃᓄᑐᐃᓐᓇᖅ
ᐱᕐᓂᖅᓗᒃᑕᐅᑦᑕᐃᓕᑎᑦᑎᓂᖅ ᐅᕝᕙᓘᓐᓃᑦ ᐃᓄᓕᒫᓅᑦ
ᑐᓴᖅᑕᐅᔭᕆᐊᒃᓴᖏᓐᓂᒃ ᐃᓱᒫᓘᑎᑦ ᐅᖃᖃᑎᒌᒍᑕᐅᓂᐊᖅᑐᑦ
ᒪᓕᒐᓕᕆᔨᒃᑯᑦ ᐱᓇᓱᐊᖃᑎᒌᓄᑦ ᓯᕗᓂᑐᖃᖓᓂᑦ. ᐅᓇ
ᐅᓗᕆᐊᓇᖖᒋᓐᓂᖅᐹᖑᖂᖅᑐᖅ ᐊᒻᒪᓗ ᐊᑲᐅᓂᖅᐸᑰᖅᑐᖅ
ᐊᑐᖅᑕᐅᔪᓐᓇᖅᑐᖅ ᐃᓄᖕᓄᑦ ᐅᑯᐊᓗ ᐃᓄᓕᒫᓄᑦ
ᖃᐅᔨᔭᐅᔪᒪᖖᒋᑦᑐᑦ, ᐅᕝᕙᓘᓐᓃᑦ ᑐᓴᕐᑎᑦᑎᔪᒪᑐᐃᓐᓇᖅᑐᑦ
ᓱᓕᔪᓂᒃ ᓇᖕᒥᓂ ᐊᖏᕐᕋᒥᖕᓂ ᓄᓇᒥᖕᓂ.     

ᐅᖃᖅᑕᐅᕙᓪᓕᐊᔪᓂᒃ ᑎᑎᕋᖅᑎ ᓄᓇᓕᖕᓄᖖᒐᐅᖃ -
ᑎᒋᖃᑦᑕᕐᓂᐊᖅᑕᕗᑦ ᑲᑎᒪᖃᑎᖃᕐᓗᑕ ᓄᓇᖅᑲᖅᑳᖅᓯᒪᔪᓂᒃ
ᐊᕐᓇᓂᒃ, ᓂᕕᐊᖅᓵᓂᒃ, ᐊᒻᒪᓗ LGBTQ2S ᐃᓄᖕᓂ
ᐊᓄᓪᓚᒃᓯᖅᑐᓂᒃ, ᐊᖅᑯᑎᒥᐅᑕᕐᓂᒃ, ᓴᓇᔪᑦ ᐊᐅᓪᓚᖃᑦᑕᖅᑐᖅ
ᑯᔭᒐᐅᓪᓗᑎᒃ, ᐅᕝᕙᓘᓐᓃᑦ ᕿᒪᒍᑎᔪᕕᓃᑦ ᓄᓇᒥᖕᓂᑦ, ᐊᒻᒪᓗ
ᐅᑎᑲᐅᑎᒋᔪᓐᓇᐃᓕᔪᑦ (ᐅᕝᕙᓘᓐᓃᑦ ᐊᑦᑕᕐᓇᖅᑐᑰᖅᓇᖅᑐᑰᕋᑎᒃ)
ᐃᓚᐅᔪᓐᓇᖅᑐᖅ ᓄᓇᓕᖕᓂ ᓈᓚᒃᑕᐅᓗᑎᒃ.

ᑭᖑᓪᓕᖅᐹᒥᒃ, ᐃᓄᐃᑦ ᐅᓂᒃᑳᓂᐊᖅᑐᑦ ᐅᓂᒃᑳᒥᖕᓂᒃ
ᖃᓄᑐᐃᓐᓇᖅ ᓴᖅᑭᑎᑦᑐᓐᓇᖅᑕᒥᒍᑦ, ᐃᓚᒋᔭᐅᓗᑎᒃ
ᑕᑯᒐᒃᓴᑎᒍᑦ, ᓂᔾᔭᐅᑎᑦ, ᐃᖖᒋᕐᓗᑎᒃ, ᑕᐃᒍᐃᓗᑎᒃ,
ᑎᑎᕋᖅᑕᒥᖕᓂᒃ, ᑕᕆᔭᐅᓯᐊᖑᓗᑎᒃ ᐅᕝᕙᓘᓐᓃᑦ ᐊᓯᖏᑦᑎᒍᑦ.
ᑕᒪᕐᒥᒃ ᓴᓇᓯᒪᔪᑦ ᓂᓪᓕᐅᑎᒋᔾᔪᑕᐅᔪᑦ ᓄᐊᑕᐅᓂᐊᖅᑐᑦ ᑕᒪᐅᓇ
ᐱᕙᓪᓕᐊᑎᑦᑎᓗᑕ ᑎᑎᕋᖅᑕᐅᕙᓪᓕᐊᓗᑎᒃ ᒪᓕᒡᓗᒋᑦ ᑖᓐᓇ
ᑐᓂᓯᔪᖅ ᒪᓕᒡᓗᒍ ᐊᑐᖁᔭᖏᓐᓂᒃ ᐊᒻᒪᓗ ᐃᓚᒋᔭᐅᓕᕐᓗᑎᒃ
ᑲᓇᑕᒥ ᑭᒡᓕᓯᓂᐊᖅᑎᒃᑯᑦ ᐳᐃᒍᓇᖖᒋᑦᑐᓄᑦ
ᓄᐊᑦᑎᕕᒋᓂᐊᖅᑕᖏᑦ.   

ᑕᒪᕐᒥᒃ ᐅᑯᐊ ᖃᓄᐃᓕᖓᔪᑦ ᓱᓕᔪᓂᒃ-ᐅᖃᐅᓯᖃᕐᓂᖅ
ᐃᓱᒪᒋᔭᐅᔪᑦ “ᓴᕿᖁᔭᐅᔪᑦ ᑕᑯᒃᓴᕈᖅᑎᑕᐅᓗᑎᒃ” ᐊᒻᒪᓗ
ᐅᖃᐅᑎᓂᐊᖅᑕᕗᑦ ᑲᒥᓯᓇᐃᑦ ᐱᔭᕇᕈᑖᓂ ᐊᑐᓕᖁᔭᐅᔪᓂ
ᐊᒻᒪᓗ ᓇᓂᔭᖏᓐᓂ ᓱᓕᔪᓂᒃ.

ᓇᓪᓕᐅᓐᓂᖅᓯᐅᕐᓂᖅ ᐃᓚᓕᐅᑎᓯᒪᔪᖅ ᑕᒪᑐᒧᖓ ᓱᓕᔪᓂᒃ
ᓄᐊᑦᑎᓂᕐᒧᑦ, ᐊᒻᒪᓗ ᐃᓱᒪᓕᐅᕐᓂᐊᖅᑐᒍᑦ ᓄᓇᓕᖕᓂ
ᓈᓚᖕᓂᐊᕐᒪᖔᑕ ᑕᐅᑦᑐᕆᓗᒋᑦ ᓄᓇᖅᑲᖅᑳᖅᓯᒪᔪᑦ
ᐊᓐᓂᕆᔭᖏᑦ.

ᑲᔪᓯᓂᐊᖅᑐᒍᑦ ᐋᕿᒃᓱᖅᐸᓪᓕᐊᓗᒋᑦ ᓄᓇᓕᖕᓂ ᓈᓚᖕᓂᑦᑎᓐᓂᒃ
ᐃᓂᒋᓂᐊᖅᑕᕗᑦ ᐅᓗᕆᐊᓇᖅᑐᖅᑕᖃᖖᒋᓪᓗᓂ ᐅᑯᐊᓗ
ᐱᐅᓯᑐᖃᖏᓐᓄᑦ ᓈᒻᒪᒡᓗᑎᒃ ᐃᓕᓴᖅᓯᓯᒪᓗᑎᒃ
ᓄᓇᖅᑲᖅᑳᖅᓯᒪᔪᓄᑦ. ᐃᓚᐅᔪᑦ ᐃᒃᓯᕙᓗᑎᒃ ᐊᖕᒪᓗᖅᓯᓯᒪᓗᑎᒃ,
ᑲᓂᒥᓯᓇᐃᑦ ᓯᓚᑖᓃᓪᓗᑎᒃ, ᓵᖓᓗᑎᒃ ᐃᓚᖏᓐᓂᒃ, ᐊᒻᒪᓗ
ᓵᑕᖃᖖᒋᓪᓗᓂ ᑭᐳᒃᓯᒪᔪᖅᑕᖃᖖᒋᓪᓗᓂ ᐅᕝᕙᓘᓐᓃᑦ
ᕿᑎᐊᓃᑦᑐᖃᖖᒋᓪᓗᓂ. ᐅᓇ ᐋᕿᒃᓯᒪᔪᖅ ᐊᖏᔪᒥᒃ
ᐊᔾᔨᒋᖖᒋᑕᖓ ᐊᑐᖅᑕᐅᓲᖅ ᖃᓪᓗᓈᓂᑦ ᐃᖃᖅᑐᐃᕕᖏᓐᓂ.



ᖃᓄᖅ ᑐᑭᖃᖅᐸ
“ᒪᑭᑕᔪᓐᓇᕐᓂᖅ/
ᓇᖏᕈᓐᓇᕐᓂᖅ”?
ᐃᓄᖕᓂᒃ ᓈᓚᖕᓂᖃᖅᑎᓪᓗᒋᑦ,
“ᒪᑭᑕᔪᓐᓇᕐᓂᖅ/ᓇᖏᕈᓐᓇᕐᓂᖅ” 
ᖃᓄᑐᐃᓐᓇᖅ ᐃᓚᐅᖃᑕᐅᔪᓐᓇᕐᓂᐅᒻᒪᑦ
ᐊᔾᔨᒌᖖᒋᑐᒃᑯᑦ ᐊᔪᖖᒋᒍᑕᐅᖕᒪᑦ. ᐱᖃᓯᐅᑎᓪᓗᒋᑦ
ᐊᔪᖖᒋᒍᑕᐅᔪᑦ ᑐᓵᔭᕐᑐᖅᑐᓄᑦ, ᐊᐱᕆᔪᓐᓇᓂᕐᒧᑦ
ᑕᑯᓐᓇᖅᓯᒪᔪᓄᑦ ᖃᓄᐃᑦᑐᖃᖅᑎᓪᓗᒍ, 
ᑐᒃᓯᕋᕐᓂᕐᒧᑦ ᑎᑎᖅᑲᖁᑎᓂᒃ, ᐊᒻᒪᓗ
ᐅᖃᐅᓯᖃᕈᓐᓇᓂᕐᒧᑦ ᒪᑐᔭᐅᔾᔪᑎᓄᑦ
ᐃᑲᔫᑎᖃᕐᓂᕐᒧᑦ ᖃᐅᔨᔭᐅᔾᔪᑎᓄᑦ
ᑐᓵᑎᑦᑎᓂᕐᒧᑦ ᐊᒻᒪᓗ ᐊᑐᓕᖁᔭᐅᔪᓄᑦ.

ᐃᓚᒌᑦ ᐊᒻᒪᓗ ᐊᓂᒍᐃᓯᒪᔪᑦ
ᑕᒪᑐᒨᓈᖖᒋᒃᑲᓗᐊᕐᓗᑎᒃ
ᐃᓚᐅᔪᓐᓇᖅᑐᑦ ᓄᓇᓕᖕᓂ
ᓈᓚᖕᓂᖃᖅᑎᓪᓗᒋᑦ -
ᑐᖖᒐᓱᒃᑎᑕᐅᔪᐃᓐᓇᐃᑦ.
ᑐᓴᖅᑎᑦᑎᔪᓐᓇᕐᒥᔪᑦ ᐅᓂᒃᑳᑎᒍᑦ
ᐅᕝᕙᓘᓐᓃᑦ ᓴᓇᐅᒐᑎᒍᑦ.

ᐃᓚᒋᓪᓗᒍ ᖁᐊᖅᓵᕐᓇᖅᑐᒃᑰᕐᓂᐊᕐᓂᖏᓐᓂᒃ ᖃᐅᔨᒪᑎᓪᓗᒋᑦ
ᑕᒪᓐᓇ ᐱᓕᕆᔾᔪᓯᕆᓗᒍ ᑎᓕᐅᕈᑕᐅᔪᖅ ᐃᓚᐅᔪᑦ
ᐃᑲᔪᖅᑎᖃᕐᒪᑕ ᐱᖃᑎᒋᓪᓗᒋᑦ ᑕᐃᑲᓂ ᐅᖃᓪᓚᒃᑎᑕᐅᑎᓪᓗᓂ.
ᐃᑲᔪᖅᑎᑦ ᑕᒪᒃᑯᐊ ᐃᓚᑎᑦ ᐅᕝᕙᓘᓐᓃᑦ ᐱᖃᓐᓇᕆᔭᑎᑦ,
ᐃᓄᓕᕆᔨᑦ, ᐅᕝᕙᓘᓐᓃᑦ ᐃᓐᓇᑐᖃᐃᑦ.  

ᑕᐃᑲᓂ ᐊᐱᖅᓱᖅᑕᐅᓕᕈᕕᑦ ᑭᐅᖃᑦᑕᕐᓗᑎᒃ ᑖᒃᑯᓄᖓ
ᑲᒥᓯᓇᒃᑯᓄᑦ (ᐅᕝᕙᓘᓐᓃᑦ ᐅᖃᕐᕕᐅᔭᕆᐊᖃᖅᑐᓄᑦ), ᑕᒪᕐᒥᒃ
ᑐᓂᔭᐅᓂᐊᖅᑐᑦ ᖃᓄᐃᓕᖓᔪᒪᖕᒪᖔᕐᐱᑦ ᑐᓂᓗᒋᑦ
ᓱᓕᓂᕋᐅᑎᑦ, ᐅᕝᕙᓘᓐᓃᑦ ᓱᓕᓂᐊᕐᓂᕋᕐᓗᑎᒃ ᑕᒪᐃᓐᓂᒃ,
ᑕᒪᐅᓐᓇ ᐃᒻᒥᒍᑦ ᓈᒻᒪᒋᔭᒥᒍᑦ. ᐊᑐᖅᑕᐅᔪᓐᓇᕐᒥᔪᑦᑕᐅᖅ
ᐊᖏᖅᑎᑕᐅᓗᑎᒃ ᑐᒃᓯᐅᑎᑦᑎᒍᑦ, ᐊᖏᖅᑕᐅᓯᒪᔾᔪᑏᑦ,
ᐊᑐᖅᓯᓗᑎᒃ ᓱᓗᓂᕐᒥᒃ ᐊᖏᖅᓯᓗᑎᒃ ᓱᓕᔪᒥᒃ ᐅᖃᓪᓚᖕᓂᐊᕋᒥᒃ,
ᐅᕝᕙᓘᓐᓃᑦ ᖃᓄᑐᐃᓐᓇᖅ ᐊᑑᑎᖃᖅᑐᖅ ᐃᓄᖕᒧᑦ,
ᐊᕕᒃᑐᖅᓯᒪᔪᑦ, ᐃᓄᓕᒫᑦ, ᐅᕝᕙᓘᓐᓃᑦ ᐊᕕᒃᑐᖅᓯᒪᓂᐅᔪᑦ.
ᑲᒥᓯᓇᐃᑦ ᑐᓵᓂᐊᕐᓂᔪᑦ ᐃᓄᖕᒥᑦ ᓱᓕᓂᕋᐅᑎᓕᔭᖖᒋᑦᑐᓂᒃ
ᐅᕝᕙᓘᓐᓃᑦ ᐊᖏᕈᑎᖃᖖᒋᑦᑐᓂᒃ ᑕᐃᒪᓐᓇᐅᔪᒪᒍᑎᒃ ᑕᒪᓐᓇ
ᒪᓕᑦᑎᐊᕐᓂᖓᓂᒃ ᖁᐊᖅᓵᖅᓇᖅᑐᑰᖅᓯᒪᓂᖏᓐᓂᒃ
ᖃᐅᔨᒪᓇᖅᑎᓪᓗᒋᑦ.     

ᐅᑯᐊ ᑲᒥᓯᓇᐃᑦ ᓱᓕᓂᕋᕐᓂᐊᕐᒥᔪᑦ ᐊᖏᖅᓯᒪᓗᑎᒃ
ᓈᓚᑦᑎᐊᕐᓂᐊᕐᓂᕋᕐᓗᑎᒃ ᐆᒻᒪᑎᒥᒃᑎᒍᑦ, ᐃᓱᒪᖏᑦ
ᒪᑐᐃᖖᒐᑦᑎᐊᕐᓗᑎᒃ, ᐊᒻᒪᓗ ᐊᑭᕋᖅᑐᖅᑐᖃᖖᒋᓪᓗᓂ. ᐅᓇ
ᐊᑎᖓ ᓚᑑ ᓱᓕᓂᕋᐅᑖ, ᐱᔭᕇᖅᑎᓪᓗᒍ ᐃᓚᒋᔭᐅᔪᖅ ᓵᓐ ᓚᑑ
[Shaun LaDue], ᐱᒋᐊᕐᑎᑦᑎᓚᐅᖅᓯᒪᔪᖅ ᐱᖖᒍᐊᕐᕕᖕᒥ
ᓈᓚᒡᖢᑎᒃ ᕙᐃᑦᕼᐅᐊᔅᒥ. 

ᐅᐱᒍᓱᑦᑎᐊᕐᓂᐊᖅᑐᒍᑦ ᐊᒻᒪᓗ ᐃᒃᐱᒍᓱᑦᑎᐊᕐᓗᑕ ᐅᑯᐊ
ᐅᓂᒃᑳᑦ ᐅᒃᐱᕐᓇᖅᑑᖕᒪᑕ. ᐊᑭᕋᖅᑐᖅᑎᖃᕐᓗᑎᒃ
ᐊᐱᖅᓱᖅᑕᐅᓂᐊᖖᒋᑦᑐᑦ ᐃᓚᒌᑦ ᐊᒻᒪᓗ ᐱᓂᕐᓗᒃᑕᐅᓯᒪᔪᑦ
ᑕᐃᒪᓐᓇᐅᓲᖑᒐᓗᐊᕐᒪᑕ ᐊᓯᖏᓐᓂ ᐃᓄᓕᒫᓂ
ᐊᐱᖅᓱᖅᑕᐅᑎᓪᓗᒋᑦ ᐅᕝᕙᓘᓐᓃᑦ ᐃᖃᖅᑐᐃᕕᖕᓂ. ᐅᓇ
ᐃᓚᒋᑐᐃᓐᓇᖖᒋᑦᑕᖓ ᖃᓪᓗᓈᓂᑦ ᐊᐅᓚᑕᐅᓂᕐᒥᑦ, ᑭᓯᐊᓂᓕ
ᑐᖖᒐᔾᔪᑕᐅᕙᒃᑐᖅ ᖁᐊᖅᓵᖅᓇᖅᑐᑰᖅᓯᒪᓂᖏᓐᓂᒃ
ᖃᐅᔨᒪᓇᖅᑎᓪᓗᒋᑦ ᐅᑯᐊᓗ ᕿᓂᖅᑑᒐᓗᐊᑦ
ᐋᓐᓂᖅᑕᐅᑲᓐᓂᕈᒪᔪᓐᓃᖅᖢᑎᒃ.

ᐱᓕᕆᔪᒪᕗᒍᑦ ᖁᓕᓂᒃ (10) ᓄᓇᓕᖕᓂ ᓈᓚᒡᓗᑕ ᑕᒪᑐᒪᓂ
ᐅᑭᐅᒥᒪ ᐃᓱᓕᓪᓗᓂ ᑎᓯᐱᕆ 2017. ᖁᓛᓂ 2018
ᑲᔪᓯᓂᐊᖅᑐᑦ ᓈᓚᒃᑕᕗᑦ ᓇᓂᑐᐃᓐᓇᖅ ᑐᖖᒐᓱᒃᑎᑕᐅᑐᐊᕈᑦᑕ,
ᑕᒪᒃᑯᓇᓂᓗ ᐃᓄᒋᐊᒃᑐᓂ ᐊᒻᒪᓗ ᐃᓄᑭᑦᑐᓂ ᓄᓇᓕᖕᓂ.  

ᐃᑲᔪᖅᓯᕕᐅᖃᑦᑕᖅᑐᒃ ᓈᓚᖕᓂᖅ
ᐃᑲᔪᕐᕖᑦ ᓈᓚᒃᑕᐅᓗᑎᒃ ᐱᒋᐊᕐᓗᑕ 2018-ᒥ. ᑕᐃᔭᐅᓲᑦ
“ᐃᑲᔪᖅᓯᕖᑦ” ᐱᔾᔪᑎᒋᓪᓗᒋᑦ ᑭᒡᓕᓯᓂᐊᖅᑕᐅᓂᐊᕐᒪᑕ
ᐱᓕᕆᔾᔪᑎᒥᒃᑎᒍᑦ ᐃᑲᔫᕐᕕᐅᔪᑦ ᐱᑦᑎᐊᖅᐸᖖᒋᒻᒪᑕ, ᐊᒻᒪᓗ
ᐊᑐᐊᒐᖏᑦ ᐊᒻᒪᓗ ᐱᓕᕆᔾᔪᓯᕆᔭᖏᑦ ᐅᑯᐊᓗ ᐊᕐᓇᓂᒃ ᐊᒻᒪᓗ
ᓂᕕᐊᖅᓵᓂᒃ ᐅᓗᕆᐊᓇᖅᑐᑰᕐᑎᑦᑎᓂᐊᖖᒋᑦᑐᑦ.

ᖃᐅᔨᓴᕐᓂᐊᖅᑕᕗᑦ ᐊᑐᐊᒐᖏᑦ ᐱᓕᕆᔾᔪᓯᖏᓐᓄᑦ ᐊᒻᒪᓗ
ᐃᓚᒌᒍᓯᖏᑦ ᓄᓇᖅᑲᖅᑳᖅᓯᒪᔪᑦ ᓄᓇᓕᖏᓐᓂᒃ ᐊᒻᒪᓗ
ᓈᓚᒡᓗᑎᒃ ᑐᖁᖓᓕᕆᔨᓂᒃ, ᐃᖃᖅᑐᐃᕕᖕᒥ ᓴᐳᓐᓂᐊᕐᑎᑦ,
ᓱᕈᓯᓕᕆᔨᑦ, ᐋᓐᓂᐊᕕᖕᓂ ᐊᖓᔪᖅᑳᑦ, ᐃᓕᓐᓂᐊᕐᕕᑦ ᑲᑎᒪᔨᖏᑦ,
ᐊᒻᒪᓗ ᐊᓯᖏᑦ. ᐅᑯᐊ ᑲᓇᑕᒥ ᑭᒡᓕᓯᓂᐊᖅᑎᒃᑯᑦ ᓈᓚᖕᓂᐊᕐᒥᔪᑦ
ᐃᓄᖕᓄᑦ ᐊᒻᒪᓗ ᓄᓇᓕᖕᓄᑦ ᐊᐅᓚᑦᓯᔩᑦ (ᑕᒪᕐᒥᒃ

ᓄᓇᖅᑲᖅᑳᖅᓯᒪᔪᑦ ᐊᒻᒪᓗ ᓄᓇᖅᑲᖅᑳᖅᓯᒪᔫᖖᒋᑦᑐᑦ)
ᖃᐅᔨᒪᔭᖏᓐᓂᒃ ᐊᒻᒪᓗ ᐱᓕᕆᐊᒥᖕᓂ ᐊᑐᖃᑦᑕᖅᑕᖏᓐᓂᒃ
ᐊᑐᖅᓯᓪᓗᑎᒃ ᖃᓪᓗᓈᑦ ᐊᑐᐊᒐᖏᓐᓂᒃ ᐋᕿᒃᓱᐃᒐᓱᐊᖅᑐᑦ
ᐊᒥᓱᑦ ᐊᕐᓇᐃᑦ ᐃᓅᓯᖏᓐᓂᒃ. ᐋᕿᒃᓯᓯᒪᓇᓱᐊᖅᑐᑦ ᐊᕐᓇᓄᑦ
ᐅᓇᑕᕐᑎᐅᔪᑦ ᑭᒡᓕᓯᓂᐊᖁᔨᓯᒪᕗᑦ ᐊᒥᓱᓄᑦ ᐅᑭᐅᓄᑦ,
ᓈᓚᒋᐊᖃᖅᑐᒍᑦ ᓴᓇᔪᓂᒃ ᐱᓕᕆᔨᐅᖃᑦᑕᖅᑐᓂᒃ
ᓴᕿᑦᑎᔪᓐᓇᖅᑐᑦ ᐋᕿᒍᑎᒃᓴᓂᒃ ᓄᖃᕐᑎᓪᓗᒍ
ᐋᓐᓂᖅᑎᕆᖃᑦᑕᕐᓂᖅ ᐊᒻᒪᓗ ᐃᑲᔪᕐᓗᒋᑦ ᐊᕐᓇᐃᑦ 
ᐅᑎᕐᓗᑎᒃ ᓴᖖᒋᓂᖏᑦ ᐊᒻᒪᓗ ᐃᓂᖏᑦ.  

ᐅᑯᐊ ᓈᓚᖕᓃᑦ ᐃᓚᖃᖅᑐᑦ ᓇᓗᓇᐃᖅᓯᔪᓐᓇᖅᑐᓂᒃ ᑕᑯᓯᒪᔪᓂᒃ
ᐅᖃᐅᓯᕆᓗᒋᑦ ᑲᒥᓯᓇᓄᑦ, ᑭᓯᐊᓂ ᐊᐱᖅᓱᖃᑦᑕᕐᓂᐊᖅᑐᑦ
ᐋᓐᓂᓇᖅᑐᓂᒃ ᐃᒃᐱᒍᓱᑦᑎᐊᖅᑑᔮᖖᒋᑦᑐᓂᒃ ᐊᔪᖏᑎᑕᐅᒐᑦᑕ
ᐊᑖᒍᑦ ᒪᓕᒐᓕᕆᓂᒃᑯᑦ ᐊᖁᑎᕗᑦ, ᐃᓚᒋᔭᐅᓪᓗᑎᒃ
ᐸᓯᔭᒃᓴᐅᑐᐃᓐᓇᕆᐊᖃᖅᑐᑦ. 

ᖃᐅᔨᒪᔪᕐᔪᐊᓂᒃ ᓈᓚᖕᓂᖅ 
ᓈᓚᒃᓯᒪᕗᒍᑦ ᐊᒥᓱᓂᒃ ᖃᐅᔨᒪᔪᕐᔪᐊᓂᒃ ᐅᖃᐅᓯᒃᓴᐅᓗᐊᖅᑐᓂᑦ
ᐅᑯᐊᓗ ᖃᐅᔨᒪᔾᔪᑕᐅᓂᐊᖅᑐᑦ ᓴᓇᔭᖏᓐᓄᑦ ᑲᓇᑕᒥ
ᑭᒡᓕᓯᓂᐊᖅᑎᒃᑯᑦ. ᐅᑯᐊᑦᑕᐅᖅ ᐃᓄᓕᒫᓄᑦ
ᐃᓕᓐᓂᐊᕈᑕᐅᔪᓐᓇᖅᑐᑦ ᑕᒪᐃᓐᓄᑦ ᑲᓇᑕᒥᐅᓄᑦ.   

ᑭᓯᐊᓂ ᐊᑐᕐᓗᒋᑦ ᑖᒃᑯᐊᑐᐊᖅ ᖃᓪᓗᓈᑦ ᑐᑭᖏᑦ
“ᖃᐅᔨᒪᔪᕐᔪᐊᑦ”, ᑲᑎᑦᑎᓂᐊᖅᑕᕗᑦ ᐃᓐᓇᑐᖃᐃᑦ ᐊᒻᒪᓗ
ᖃᐅᔨᒪᔨᒋᔭᐅᔪᑦ ᖃᓂᒋᔮᓂ ᐃᓕᓐᓂᐊᕐᑎᑦ, ᒪᓕᒐᓕᕆᔨᑦ, ᓴᓇᔩᑦ
ᖃᓄᐃᑦᑐᖃᕐᑎᓪᓗᒍ, ᒪᒃᑯᒃᑐᑦ, ᑭᓱᓕᕆᔨᐅᔪᑦ, ᐊᒻᒪᓗ ᐊᓯᖏᑦ.

ᐋᕿᒃᓯᒪᓂᖏᑦ ᑕᒪᒃᑯᐊ ᓈᓚᖕᓃᑦ ᐊᓯᑦᔨᖅᑕᕐᕕᖃᕈᓐᓇᖅᑐᑦ.
ᐃᓚᖃᖅᑐᑦ ᐊᖕᒪᓗᖅᓯᓯᒪᓪᓗᑎᒃ ᑲᑎᒪᓃᑦ ᐃᓄᑐᐃᓐᓇᓂᑦ
ᕿᒥᕐᕈᐊᖅᓯᒪᔪᓂᒃ ᐅᖃᓪᓚᕐᑎᑦᑎᓂᖅ, ᐊᒻᒪᓗ ᐃᓄᐃᑦ
ᐅᖃᕈᒪᔭᖏᓐᓂᒃ ᐊᒻᒪᓗ ᐊᑐᓕᖅᑕᐅᖁᔭᖏᓐᓂᒃ. ᑲᓇᑕᒥ
ᑭᒡᓕᓯᓂᐊᖅᑎᒃᑯᑦ ᒪᓕᒐᓕᕆᔨᖏᑦ ᐊᒻᒪᓗ ᐱᓇᓱᐊᖃᑎᒌᑦ
ᓇᖏᖅᑐᓄᑦ ᐊᐱᕆᔪᓐᓇᕐᓂᐊᖅᑐᑦ ᖃᐅᔨᒪᔪᕐᔪᐊᒥᒃ
(“ᐊᐱᖅᓱᐃᓂᖅ ᓇᓗᓇᐃᑦᑎᐊᕐᓗᒋᑦ” ᑖᒃᑯᓂᖓ) ᐊᑐᓕᖅᑕᐅᖁ -
ᔭᒥᖕᓂᒃ ᐋᕿᒃᓯᓂᐊᕐᒪᑕ ᖃᓄᖅ ᐅᓇ ᑭᒡᓕᓯᓂᐊᕐᓂᖅ
ᐋᕿᑦᑎᐊᖅᓯᒪᓛᒥᒃ ᐊᑐᕈᓐᓇᕐᒪᖔᑦ ᖃᐅᔨᒪᓂᕐᒥᒃ
ᐅᖃᐅᓯᖃᕐᓗᓂ ᐊᒻᒪᓗ ᖃᓄᖅ ᐊᒃᑐᖅᑕᐅᓯᒪᔪᓄᑦ
ᑕᐃᒪᓐᓇᐃᑎᑦᑎᑲᐅᑎᒋᕙᒃᑐᓄᑦ ᐊᒻᒪᓗ ᐋᕿᐅᑎᒋᔪᓐᓇᖅᑐᓄᑦ
ᑲᑉᐱᐊᓇᖅᑐᑰᖅᑎᑦᑎᔪᑦ ᐱᑦᑎᐊᖖᒋᔾᔪᑕᐅᔪᑦ ᓄᓇᖅᑲᖅᑳᖅᓯᒪᔪᑦ
ᐊᕐᓇᓄᑦ ᐊᒪᓗ ᓂᕕᐊᖅᓵᓄᑦ. ᐊᒥᓲᔪᑦ ᐃᓕᓐᓂᐊᕈᑎᑦ ᑲᑎᒪᓗᑎᒃ
ᐅᕝᕙᓘᓐᓃᑦ ᐊᖕᒪᓗᖅᓯᓯᒪᓗᑎᒃ ᐅᖃᖃᑎᒌᒍᑎᒋᓗᒋᑦ ᑕᖕᖏᖏᑦ
ᐊᓈᓇᑦᓯᐊᑦ, ᐃᓐᓇᑐᖃᐃᑦ, ᑲᒥᓯᓇᐃᑦ, ᐊᒻᒪᓗ ᐱᓇᓱᐊᖃᑕᐅᔪᑦ
ᑕᒫᓃᑦᑐᑦ ᐃᓚᑎᒃ ᐊᒻᒪᓗ ᐱᓂᕐᓗᒃᑕᐅᓯᒪᔪᑦ ᐱᔾᔪᑎᒋᓪᓗᒋᑦ.

ᐅᑯᐊ ᖃᐅᔨᒪᔪᕐᔪᐊᓂᒃ ᓈᓚᖕᓂᖅ ᑐᑭᖃᖅᑐᖅ ᐃᑲᔪᕐᓗᒋᑦ
ᑲᓇᑕᒥ ᑭᒡᓕᓯᓂᐊᖅᑎᒃᑯᑦ ᓇᓪᓕᐊᖕᓂᒃ ᖃᐅᔨᒪᑎᑦᑎᓂᖅ
ᐊᔾᔨᒌᖖᒋᑦᑐᓂᒃ ᐱᔾᔪᑕᐅᔪᓂᒃ ᐅᑯᐊᓗ ᐃᑲᔪᕐᓂᐊᖅᑐᑦ
ᐋᕿᒃᓲᑎᒋᓗᒋᑦ ᑲᓇᑕᒥ ᑭᒡᓕᓯᓂᐊᖅᑎᒃᑯᑦ ᖃᐅᔨᓴᖅᑕᖏᓐᓄᑦ,
ᓇᓂᔭᖏᓐᓄᑦ, ᐊᒻᒪᓗ ᐊᑐᓕᖅᑕᐅᖁᔭᖏᓐᓄᑦ. ᐅᑯᐊᑦᑕᐅᖅ
ᐱᕕᖃᕐᑎᑦᑎᔪᑦ ᐱᓂᕐᓗᒃᑕᐅᓂᑯᕕᓂᕐᓂᒃ ᐊᒻᒪᓗ ᐃᓚᒋᔭᐅᔪᓂᒃ
ᐃᓕᑦᑎᓗᑎᒃ ᖃᓄᖅ ᑕᒪᓐᓇ ᐊᑐᖅᓯᒪᔭᑎᒃ ᐊᒻᒪᓗ ᐊᑐᖅᑕᖏᑦ

ᓇᒡᓕᒋᔭᖏᑦᑕ ᖃᓄᖅ ᐊᑕᕙᑦ ᑕᒪᐃᓐᓂᑦ ᖃᓪᓗᓈᓂᑦ
ᓱᒃᑯᓴᐃᖃᑦᑕᖅᑐᓂᒃ ᐃᓚᒌᒍᓯᖓᓄᑦ.       

ᖃᐅᔨᒪᔪᕐᔪᐊᑦ ᓈᓚᖕᓂᖓ ᓄᓇᖅᑲᖅᑳᖅᓯᒪᔪᑦ ᒪᓕᒐᖏᓐᓂᒃ,
ᖃᓪᓗᓇᐃᖓᓕᖅᑎᑕᐅᓯᒪᓂᕐᒧᑦ ᑕᐅᑦᑐᖃᖅᑐᑦ, ᐃᓅᓯᕐᒥ
ᐱᔪᓐᓇᐅᑎᑦ, ᓄᓇᕐᔪᐊᒥ ᒪᓕᒐᐃᑦ, ᐊᒻᒪᓗ ᓄᓇᕐᔪᐊᒥ
ᓱᓕᓂᕋᐅᑎᑦ ᐱᔪᓐᓇᕐᓂᖃᕐᓂᖏᓐᓂᒃ ᓄᓇᖅᑲᖅᑳᖅᓯᒪᔪᑦ
ᑐᓂᓯᓯᒪᓂᐊᖅᑐᑦ ᐊᕙᓗᒃᓴᖏᓐᓂᒃ ᐃᑲᔫᑎᓂᐊᖅᑐᓂᒃ
ᖃᐅᔨᒪᑎᑦᑎᔾᔪᑎᒃᓴᓄᑦ ᑲᓇᑕᒥ ᑭᒡᓕᓯᓂᐊᖅᑎᒃᑯᑦ ᖃᐅᔨᓇᓱ -
ᒍᑎᖏᓐᓂᒃ ᐊᒻᒪᓗ ᑐᑭᑖᕈᑎᖏᓐᓂᒃ. ᓄᓇᖅᑲᖅᑳᖅᓯᒪᔪᑦ
ᒪᓕᒐᖏᑦ ᐊᒻᒪᓗ ᐃᓅᓯᕐᒥ ᐱᔪᓐᓇᐅᑎᑦ ᐱᒻᒪᕆᐅᔪᑦ ᐅᕙᒍᑦ
ᓴᓇᔭᑦᑎᓄᑦ. ᐃᑲᔪᕐᓂᐊᖅᑐᑦ ᖃᐅᔨᒪᑎᑦᑎᓗᑎᒃ ᐅᕙᒍ
ᖃᓪᓗᓇᐃᖓᔪᖕᓃᖅᑎᑦᑎᕙᓪᓕᐊᔪᓕᕆᓂᖅᑎᒍᑦ, ᐊᖑᑎᑦ
ᐊᕐᓇᓄᑦ, ᐱᐅᓯᑐᖃᕐᓄᑦ, ᐊᒻᒪᓗ ᐱᔪᓐᓇᐅᑎᖃᕐᓂᖅ
ᐱᒋᐊᕈᑎᒋᓗᒋᑦ. ᑕᐃᒃᑯᐊ ᖃᐅᔨᒪᔪᕐᔪᐊᖑᓂᕆᔭᖏ
ᐃᓚᓕᐅᑎᓂᐊᖅᑐᑦ ᑐᖖᒐᕕᑦᑎᓄᑦ ᓴᕿᑕᐅᓯᒪᔪᑦ ᑭᖑᓂᑦᑎᓂ
ᑭᒡᓕᓯᓂᐊᖅᑎᒃᑯᓂᑦ ᐊᒻᒪᓗ ᐅᓂᒃᑳᓕᐊᕆᓯᒪᔪᓂᑦ
ᑐᓂᓯᓯᒪᓂᖅᓴᐅᓕᕐᓗᑕ ᑕᐃᒪᓐᓇᐅᓇᓱᒋᔭᐅᔪᓂᒃ ᐊᒻᒪᓗ
ᑐᖖᒐᕕᒃᓴᓂᒃ ᐅᑯᐊ ᑐᑭᒧᐊᒍᑎᒋᓂᐊᖅᑕᖏᑦ ᑲᓇᑕᒥ
ᑭᒡᓕᓯᓂᐊᖅᑎᒃᑯᑦ ᖃᐅᔨᓴᖅᑕᖏᑦᑕ, ᓇᓂᔭᖏᓂᓄᑦ, ᐊᒻᒪᓗ
ᐱᔭᕇᕈᑎᓄᑦ ᐊᑐᓕᖁᔭᒥᖕᓄᑦ. ᖃᐅᔨᒪᔪᕐᔪᐊᑦ ᓈᓚᒃᑕᐅᓂᖓ
ᐃᓕᕆᐊᖑᓕᖅᑐᖅ ᐊᒻᒪᓗ ᑲᔪᓯᓂᐊᖅᑐᖅ 2018-ᒥ.

ᐃᖃᖅᑐᐃᕕᖕᓂᒃ ᓵᑦᑎᓯᒪᓂᖅ
ᑐᓂᓯᓯᒪᕗᒍᑦ ᓵᑦᑎᓯᒪᔪᓐᓇᖅᑐᓂ ᐃᓄᖕᓂᒃ ᐅᕝᕙᓘᓐᓃᑦ
ᑲᑎᒪᔨᓂᒃ ᐅᑯᐊᓗ ᑐᑭᓯᑎᑕᐅᑦᑎᐊᕈᒪᔪᑦ ᐊᖏᔪᒥᒃ ᐊᒻᒪᓗ
ᐱᓕᕆᔪᒪᒐᒥᒃ ᐱᓕᕆᐊᖏᓐᓄᑦ ᑲᓇᑕᒥ ᑭᒡᓕᓯᓂᐊᖅᑎᒃᑯᑦ,
ᒪᓕᒡᖢᒋᑦ ᑲᑎᒪᔨᐅᓂᕐᓄᑦ ᒪᓕᒐᖏᑦ.2 ᑐᓂᓯᓯᒪᒋᕗᒍᒃ
ᓵᑦᑎᓯᒪᔪᓐᓇᖅᑐᑦ ᐱᓇᓱᐊᖃᑎᒌᑦ ᑕᒡᕗᖓᓪᓚᕆᒃ
ᐱᓯᒪᓐᑑᒐᓗᐊᓂᒃ ᐊᒻᒪᓗ ᐊᖏᔫᖖᒋᑑᒐᓗᐊᕐᒥᒃ ᐱᓕᕆᔪᒪᒐᒥᒃ
ᐱᓕᕆᐊᖏᓐᓄᑦ ᑲᓇᑕᒥ ᑭᒡᓕᓯᓂᐊᖅᑎᒃᑯᑦ, ᑭᓯᐊᓂᓕ
ᑭᒡᒐᖅᑐᖅᑐᑦ ᐱᔭᐅᔪᒪᔪᓄᑦ, ᐊᒻᒪᓗ ᖃᐅᔨᒪᑦᑎᐊᖅᑐᑦ 
ᐊᔪᖏᑦᑐᑦ ᐊᒻᒪᓗ ᑕᐅᑦᑐᖃᖅᑐᑦ ᐅᑯᐊ ᐱᒻᒪᕆᐅᔪᑦ ᑲᓇᑕᒥ
ᑭᒡᓕᓯᓂᐊᖅᑎᒃᑯᓄᑦ ᑎᑭᐅᑎᓂᐊᕐᓗᒋᑦ ᑎᓕᔭᐅᓯᒪᔾᔪᑎᖏᑦ.    

ᓵᑦᑎᓯᒪᔪᓐᓇᖅᑐᑦ ᐊᔪᖏᑎᑕᐅᕗᑦ ᐊᕕᒃᑐᖅᓯᒪᔪ
ᐊᒻᒪᓗ/ᐅᕝᕙᓘᓐᓃᑦ ᑲᓇᑕᒥ ᑕᐃᒪᓐᓇᐅᑦᑕᖅᖢᑎᒃ,
ᓇᓗᓇᐃᔭᑦᑎᐊᖅᓯᒪᔪᖅ ᑕᒡᕙᓂ ᒪᓕᒐᓕᕆᓂᕐᒥ ᐊᖁᑖᑦ: 
ᐱᖁᔭᑦ ᐱᓕᕆᔾᔪᓯᕐᓄᑦ ᐊᒻᒪᓗ ᐃᒃᐱᒋᓗᒋᑦ. ᑕᐃᒪᓗ 
ᑐᖖᒐᓱᒃᑐᑦ ᐃᓚᐅᓗᑎᒃ ᐃᓄᓕᒫᓃᑦ ᑲᓇᑕᒥ ᑭᒡᓕᓯᓂᐊᖅᑎᒃᑯᑦ
ᖃᓄᐃᓕᐅᕈᑎᒋᔭᖏᓐᓂ, ᑖᒃᑯᐊ ᐱᓇᓱᐊᖃᑎᒌᑦ
ᑐᓂᔭᐅᔪᓐᓇᖅᑐᑦ ᑮᓇᐅᔭᒃᓴᓂᒃ, ᐊᑭᓕᐅᑎᒃᓴᖏᓐᓄᑦ
ᓴᓇᑎᑦᑎᓕᕈᑎᒃ ᒪᓕᒐᓕᕆᔨᓂᒃ ᑭᒡᒐᖅᑐᖅᑎᒃᓴᒥᖕᓂᕐ
ᑕᑯᓯᒪᔪᖃᖖᒋᑦᑎᓪᓗᒍ ᐃᓂᖃᕐᒪᑕ ᓵᖓᓃᓪᓗᑎᒃ ᑲᒥᓯᓇᑦ ᓲᕐᓗ
ᐊᑐᕐᓂᐊᕐᒪᑕ ᐱᔪᓐᓇᕐᓂᕐᒥᖕᓂᒃ ᐊᐱᕆᔭᐅᔪᓐᓇᕐᓗᑎᒃ,
ᑕᐃᒪᓐᓇᐅᔪᓐᓇᕐᑎᑕᐅᑎᓪᓗᒋᑦ, ᑕᑯᓯᒪᔪᑦ ᐅᖃᖅᑐᖃᕈᓐᓇᕐᓗᓂ.
ᐱᓇᓱᐊᖃᑎᒌᑦ ᐃᖅᑲᓇᐃᔭᓕᕐᑎᑦᑎᔪᒪᖖᒋᒃᑯᑎᒃ 
ᒪᓕᒐᓕᕆᔨᓂᒃ ᐊᔪᖏᑦᑐᑦ ᑕᒪᒃᑯᓄᖓ ᐱᔪᓐᓇᕐᓂᖃᕐᓗᑎᒃ
ᒪᓕᒐᓕᕆᔨᖃᖖᒋᓪᓗᑎᒃ. ᑕᐃᒪᓗ ᒪᕐᕖᔪᑦ ᐊᑐᖅᑕᐅᔪᓐᓇᖅᑐᑦ
ᓵᑦᑎᓯᒪᓂᕐᒥ: ᑲᓇᑕᒥ ᐊᒻᒪᓗ ᐊᕕᒃᑐᖅᓯᒪᔪᑦ. ᑲᓇᑕ
ᓵᑦᑎᓯᒪᔪᓐᓇᖅᑐᖅ ᑐᖖᒐᔾᔪᑕᐅᔭᕆᐊᖃᖅᑎᑕᐅᔪᓄᑦ
ᐱᓇᓱᐊᖃᑎᒌᑦ ᐃᓚᐅᓂᐊᕐᓗᑎᒃ ᐊᒻᒪᓗ ᐊᑐᕐᓗᒋᑦ
ᐱᔪᓐᓇᕐᓂᕆᔭᑎᒃ ᓱᓕᔪᓂᒃ ᓄᐊᑦᑎᔪᓄᑦ ᐅᑯᐊᓗ ᑲᓇᑕᒥ
ᑕᒪᒃᑭᖅᓯᓯᒪᔪᑦ, ᐃᒪᐃᒻᒪᑦ ᐊᕕᒃᑐᖅᓯᒪᔪᑦ ᓵᖓᓂᐊᕐᑎᓪᓗᒋᑦ

ᑲᓇᑕᒥ ᑭᒡᓕᓯᓂᐊᖅᑎᒃᑯᑦ ᐊᐅᐸᖅᑐᖅ
ᐃᕕᖕᓂᑦ ᐴᓕᐊᖑᓯᒪᔪᖅ.

ᑐᖖᒐᔾᔪᑕᐅᔭᕆᐊᖃᖅᑎᑕᐅᔪᓄᑦ ᐱᓇᓱᐊᖃᑎᒌᑦ ᐃᓚᐅᓂᐊᕐᓗᑎᒃ
ᐊᒻᒪᓗ ᐊᑐᕐᓗᒋᑦ ᐱᔪᓐᓇᕐᓂᕆᔭᑎᒃ ᓱᓕᔪᓂᒃ ᓄᐊᑦᑎᔪᓄᑦ
ᐅᑯᐊᓗ ᐊᕕᒃᑐᖅᓯᒪᔪᓂᒃ ᑕᒪᒃᑭᖅᓯᓯᒪᔪᑦ. ᐅᓇ ᐆᒃᑑᑎᒋᓪᓗᒍ,
ᑕᒪᕐᒥᒃ ᐃᓚᖓ 1 ᓄᓇᓕᖕᓂ ᓈᓚᖕᓂᖅ ᐱᓯᒪᓂᐊᖅᑐᖅ
ᐊᕕᒃᑐᖅᓯᒪᔪᓂᒃ ᐱᔾᔪᑎᒋᓪᓗᒍ ᓈᓚᖕᒪᑕ ᐃᓚᒌᓂᒃ ᐊᒻᒪᓗ
ᐱᓂᕐᓗᒃᑕᐅᓯᒪᔪᓂᒃ ᓇᓪᓕᐊᖕᓂᑐᐃᓐᓇᑦ ᐊᕕᒃᑐᖅᓯᒪᔪᓂᑦ,
ᑕᐃᑲᓂᓗ ᐊᒥᓱᑦ ᖃᐅᔨᒪᔪᕐᔪᐊᓂ ᓈᓚᖕᓂᖅ ᑲᓇᑕᒦᓐᓂᐊᕐᒪᑦ
ᐱᔾᔪᑎᒋᓪᓗᒍ ᖃᐅᔨᒪᔪᕐᔪᐊᑦ ᓇᑭᑐᐃᓐᓇᖅ ᑎᑭᓐᓂᐊᕐᒪᑕ
ᑲᓇᑕᒥᑦ ᐊᒻᒪᓗ ᐱᓕᕆᓗᒋᑦ ᐱᔾᔪᑕᐅᔪᑦ ᐅᑯᐊᓗ ᑲᓇᑕᒥ
ᑕᒪᐃᓐᓂᑦ ᐱᓯᒪᔪᑦ. ᑖᒃᑯᐊᑐᐊᖅ ᐱᓇᓱᐊᖃᑎᒌᑦ
ᓇᓗᓇᕈᓐᓃᕐᑎᑦᑎᔪᑦ ᑮᓇᐅᔭᖅᑖᕆᐊᖃᕐᓂᕐᒥᖕᓂᒃ
ᑮᓇᐅᔭᒃᓴᖅᑖᕐᑎᑕᐅᓂᐊᖅᑐᑦ.      

ᐃᒃᐱᒋᑦᑎᐊᕐᓗᒋᑦ ᐋᕿᒃᓯᓇᓱᐊᖃᑎᒌᒍᑎᑦ,
ᑕᖅᓴᐃᑦ, ᐊᒻᒪᓗ ᓇᓪᓕᐅᓐᓂᖅᓯᐅᕈᑎᑦ

ᐅᓇ ᐊᐅᐸᖅᑐᖅ ᐃᕕᖕᓂᑦ ᐴᓕᐊᖑᓯᒪᔪᖅ 

ᐅᑯᐊ ᑲᓇᑕᒥ ᑭᒡᓕᓯᓂᐊᖅᑎᒃᑯᑦ ᐃᓚᐅᑎᓐᓂᐊᖅᑕᖓ
ᒥᔅᒍᐋᐱᒫᒡ [Miskwaabimaag] ᐴᓕᐊᕆᓯᒪᔪᖅ (ᐊᐅᐸᖅᑐᖅ
ᐃᕕᒃ ᐴᖅ) ᑕᐃᑲᓂ ᑕᒪᐃᓐᓂ ᓈᓚᒃᑎᓪᓗᒋᑦ ᑕᖅᓴᕆᓂᐊᖅᑕᖏᑦ
ᐱᓕᕆᔭᐅᕙᓪᓕᐊᓂᓕᒫᖏᓐᓂ ᓄᐊᑦᑎᓗᑎᒃ ᓱᓕᔪᓂᒃ. 

ᐊᒥᓱᓄᑦ ᓄᓇᖅᑲᖅᑳᖅᓯᒪᔪᓄᑦ ᓇᓂᑐᐃᓐᓇᖅ ᓄᓇᕐᔪᐊᒥ, 
ᐅᑯᐊ ᐴᑦ ᐊᑐᖅᑕᐅᓲᑦ ᓄᐊᑦᑎᕕᐅᓪᓗᑎᒃ ᐃᑲᔪᖅᑐᑦ
ᐃᓅᓯᑦᑎᐊᕙᓕᒫᓂᒃ [mino-biimaadiziwin] (ᒪᓕᒡᖢᒋ 
ᐊᓂᔅᓈᐱ ᐊᓪᓚᐃᑦ ᐃᓕᓐᓂᐊᕐᑎᑦᑎᔾᔪᓯᖏᑦ). ᐊᑐᖅᑕᐅᓲᑦ
ᓄᓇᖅᑲᖅᑳᖅᓯᒪᔪᓂᑦ “ᓄᐊᑦᑎᕕᒋᓪᓗᒋᑦ.”

ᐅᓇ ᐊᐅᐸᖅᑐᖅ ᐴᖅ ᑭᒡᒐᖅᑐᖅᑐᖅ ᐊᕐᓇᓂᒃ [kwe]; 
ᑕᖅᓴᖓᑦ ᓇᓗᓇᐃᒃᑯᑕᖓᑦ ᐊᑦᑕᑕᖅᓯᒪᐃᓐᓇᕐᓂᐊᕋᑦᑕ ᓄᓇᒧᑦ,
ᐅᖃᐅᓯᑦᑎᓐᓄᑦ, ᐊᒻᒪᓗ ᐱᐅᓯᑐᖃᑦᑎᓐᓄᑦ ᑕᒪᐅᓐᓇ
ᓇᓪᓕᐅᓐᓂᖅᓯᐅᕐᓗᑕ ᐊᒻᒪᓗ ᐃᓕᓐᓂᐊᕐᑎᑦᑎᔾᔪᓯᖏᓐᓂᒃ
ᐊᓈᓇᑦᓯᐊᑦᑕ ᐅᕝᕙᓘᓐᓃᑦ ᐃᓐᓇᑐᖃᐃᑦ. ᑕᑯᒃᓴᐅᕗᑦ
ᐃᖅᑲᐃᖃᑦᑕᕐᓂᐊᕋᑦᑕ ᐊᕐᓇᐃᑦ ᐱᒻᒪᕆᐅᖕᒪᑕ ᐃᓂᖏᑦ
ᐋᕿᒃᓱᐃᓂᕐᒥ, ᓴᖖᒋᒃᑎᓴᐃᓂᕐᒥ ᐊᒻᒪᓗ ᐋᕿᒃᓱᐃᓂᕐᒥ
ᐃᓚᒌᒍᓯᕐᓄᑦ ᑕᒪᑐᒧᖓᓗ ᓴᐃᒻᒪᖃᑦᑎᒌᒡᐸᓪᓕᐊᓂᕐᒧᑦ. ᑖᒃᑯᐊ
ᑲᓇᑕᒥ ᑭᒡᓕᓯᓂᐊᖅᑎᒃᑯᑦ ᐱᓕᕆᓂᐊᖅᑕᑎᒃ ᓴᓇᔭᑎᒃ, ᐅᓇ ᐴᖅ
ᑎᒍᒥᐊᖅᑐᖅ ᑕᒪᐃᓐᓂᒃ ᓱᓕᔪᓂᒃ ᓄᐊᑕᑦᑎᓐᓂᒃ ᑲᑎᑕᑦᑎᓂᒃ.
ᐅᑯᐊ ᐅᓂᒃᑳᑦ ᐃᓕᓐᓂᐊᕈᑎᑦ ᐃᑲᔪᕐᓂᐊᖅᑐᑦ ᐅᕙᑦᑎᓂᒃ
ᐃᓕᑦᑎᓪᓗᑕ ᓴᓇᖃᑎᒌᒍᑎᒋᓂᐊᖅᑕᑦᑎᓄᑦ
ᐃᓅᓯᖃᑦᑎᐊᕈᑕᐅᓂᐊᖅᑐᓄᑦ.      

ᐅᑯᐊ ᑲᓇᑕᒥ ᑭᒡᓕᓯᓂᐊᖅᑎᒃᑯᑦ ᐊᐅᐸᖅᑐᖅ ᐃᕕᒃ ᐴᖅ
ᓴᓇᔭᐅᓂᑰᔪᖅ ᐊᕐᓇᓂᑦ [kwe] ᒫᓂᑑᐸᒥ, ᐊᑎᖃᖅᑐᑦ
ᒥᔅᑭᒍᐊᐲᒪᒡ [Miskwaabiimaag] ᓄᐊᑕᖏᑦ (ᐊᐅᐸᖅᑐᖅ
ᐃᕕᓐᓂᑦ ᓄᐊᓯᒪᔪᓂᑦ). ᐅᓇ ᑐᓂᔭᐅᓚᐅᖅᑐᖅ ᑖᒃᑯᓄᖓ 
ᑲᓇᑕᒥ ᑭᒡᓕᓯᓂᐊᖅᑎᒃᑯᓄᑦ ᐃᑲᔪᕐᓂᐊᖅᑐᑦ ᐅᐱᒋᑦᑎᐊᕐᓗᒍ
ᐅᓂᒃᑳᖏᓐᓄᑦ ᓇᒡᓕᒋᔭᖏᓐᓂᑦ, ᐃᓚᖏᓐᓂᑦ, ᐊᒻᒪᓗ
ᐱᓂᕐᓗᒃᑕᐅᓯᒪᔪᑦ ᑲᑉᐱᐊᓇᖅᑐᑰᖅᓯᒪᔪᑦ.   

ᐅᑯᐊ ᐴᑦ, ᓄᐊᑦᑎᕕᐅᔪᑦ, ᐅᕝᕙᓘᓐᓃᑦ ᐃᓗᓕᖃᖅᑐᑦ
ᑐᓂᕐᕈᑕᐅᓯᒪᔪᓂᒃ ᑖᒃᑯᓄᖓ ᑲᓇᑕᒥ ᑭᒡᓕᓯᓂᐊᖅᑎᒃᑯᑦ
ᑭᒡᒐᖅᑐᕐᓂᐊᕐᒪᑕ ᓇᓪᓕᐊᖕᓂᒃ ᐊᕕᒃᑐᖅᓯᒪᔪᓂᒃ ᐊᒻᒪᓗ
ᐃᓄᓕᒫᓂᒃ ᐃᓚᒋᓂᐊᑦᑕᖏᑦ ᓱᓕᔪᖅᓯᐅᖅᑎᓪᓗᒋᑦ.

ᖁᓪᓕᖅ

ᐱᖃᑖ ᓇᓪᓕᐅᓐᓂᖅᓯᐅᕈᑕᐅᔪᖅ ᐱᖁᑎ ᐃᓚᓕᐅᑎᓯᒪᔪᖅ
ᑕᒪᑐᒧᖓ ᓱᓕᔪᓂᒃ-ᓄᐊᑦᑎᕙᓪᓕᐊᓂᕐᒧᑦ ᐅᓇ ᖁᓪᓕᖅ [qulliq].
ᓇᓗᓇᐃᖅᓯᔾᔪᑕᐅᔪᖅ ᐊᑐᖅᑕᐅᔪᖅ ᐃᓄᖕᓂᑦ ᐊᕐᓇᓂᑦ
ᓴᖏᔾᔪᑕᐅᔪᖅ, ᐸᕿᔾᔪᑕᐅᔪᖅ, ᐊᒻᒪᓗ ᓇᒡᓕᖕᓂᖅ.

ᐅᓇ ᖁᓪᓕᖅ ᐱᓯᒪᔾᔪᑎᓕᒃ ᖃᐅᒪᓂᕐᒥᒃ ᐊᒻᒪᓗ ᐅᓇᕐᓂᕐᒥᒃ
ᑐᓂᓯᓯᒪᔪᖅ ᐅᖁᖅᓴᐃᔾᔪᑎᒥᑦ. ᐅᓇ ᐃᓄᐃᑦ ᐊᕐᓇᐃᑦ ᖁᓪᓕᖓ
ᓴᓇᔭᐅᓲᖅ ᐅᐃᖓᓂᑦ. ᑕᐃᒪᓗ, ᐱᖁᑎᒋᔭᐅᒐᒥ, ᑕᐃᒪᓗ
ᐃᑯᒪᑎᑦᑎᔨᐅᓂᐊᕐᒪᑦ ᐱᓯᒪᔨᐅᓗᓂ.

ᐅᓇ ᐅᒃᑯᓯᒃᓴᖅ ᐃᑎᓂᓕᒃ ᐊᖕᒪᓗᖅᑑᑉ ᐊᒡᕙᖓᓂᒃ ᐅᖅᓱᖃᓱᕐᒥᒃ
ᐃᓗᓕᖃᖅᓲᖑᓪᓗᓂ ᐃᑯᐊᓛᕐᕕᐅᓂᐊᖅᑐᒥᒃ. ᐅᓇ ᐅᖅᓱᖅ
ᑕᒡᕗᖓ ᐃᓕᐅᖅᑲᕐᓗᒍ, ᐊᒻᒪᓗ ᐃᓚᓪᓗᒍ ᓱᐳᑎᒥᒃ (suputi)
ᐊᒻᒪᓗ ᒪᓂᖅ (maniq) ᐃᓕᑦᑎᐊᖅᖢᒍ ᑐᑭᓕᐊᕐᓂᖓᓄᑦ
ᑭᒡᓕᐊᓄᑦ. ᐅᓇ ᒪᓂᖓ ᐃᔅᓴᒃᑲᒥ ᐅᖅᓱᒥᒃ ᐊᒻᒪᓗ
ᐃᑭᑦᑐᓐᓇᖅᓯᓪᓗᓂ. ᑕᐃᒪᓗ ᐃᑯᒪᓕᕐᒪᑦ, ᑕᒪᓐᓇ ᐃᕕᖓ
ᐃᑯᐊᓚᑯᑖᓲᖅ. ᑲᒪᒋᑦᑎᐊᖏᓐᓇᕐᓗᒍ ᐃᑯᒪᖓ ᐊᑐᕐᓗᑎᑦ
ᑕᖁᑎᒥᒃ (taqquti). ᐃᓄᐃᑦ ᐊᕐᓇᐃᑦ ᒥᖅᓱᓲᑦ ᓴᓂᐊᓂ ᐊᒻᒪᓗ
ᐅᖅᑰᔪᓂᒃ ᓴᓇᔾᔪᑎᓪᓗᒋᑦ ᐃᓚᑎᒃ. ᓂᕿᓕᐅᕈᑎᒋᓲᖏᑦ,
ᐸᓂᖅᓰᕕᒋᓲᖏᑦ ᐊᓐᓄᕌᓂᒃ, ᐃᒥᒃᓴᓕᐅᕐᕕᒋᓲᖏᑦ ᓯᑯᓂᑦ,
ᖃᓛᕐᑎᑦᑎᕕᒋᓲᖏᑦ, ᐊᒻᒪᓗ ᐅᖅᑰᑎᑦᑎᓪᓗᑎᒃ ᐊᒻᒪᓗ
ᖃᐅᒪᑎᑦᑎᓪᓗᑎᒃ ᑲᒪᒋᑦᑎᐊᖏᓐᓇᕐᓗᒍ ᐃᑯᒪᔪᖅ.3

ᐃᑯᒻᒪᒃᓴᖃᑦᑕᕐᓂᐊᖅᑐᒍᑦ ᖁᓪᓕᕐᒥᒃ ᐊᑐᓂ ᑕᒪᐃᓐᓂ ᓄᓇᓕᖕᓂ
ᓈᓚᒡᓗᑕ, ᐊᓯᖏᓐᓂ ᓈᒻᒪᓈᖅᓯᒪᓕᕌᖓᑕ ᐃᓄᐃᑦ ᐃᓚᐅᔪᓄᑦ.
ᓂᕆᐅᒃᑐᒍᑦ ᖃᐅᒻᒪᖁᑎᒋᓂᐊᕋᑦᓯᐅᒃ ᐱᓂᕐᓗᒃᑕᐅᓯᒪᔪᑦ ᐊᒻᒪᓗ
ᐃᓚᒌᑦ ᓅᑉᐸᓪᓕᐊᓗᑎᒃ ᓯᕗᓂᒥᖕᓄᑦ. 

ᑐᓂᕐᕈᓯᐊᑦ

ᐅᑯᐊ ᑲᓇᑕᒥ ᑭᒡᓕᓯᓂᐊᖅᑎᒃᑯᑦ ᑐᓂᓯᓂᐊᖅᑐᑦ ᑐᓂᕐᕈᑎᓂᒃ
ᑕᐅᖅᓰᔾᔪᑎᒋᓗᒍ ᑖᒃᑯᓄᖓ ᐃᓚᐅᔪᓄᑦ ᓱᓕᔪᓂᒃ ᓄᐊᑦᑎᕕᖕᓂ.
ᐅᓇ ᑐᓂᕐᕈᓯᐊᖅ ᓇᓗᓇᐃᑯᑕᐅᓂᐊᖅᑐᖅ ᐃᓚᒌᒍᓯᕐᒧᑦ
ᓂᕆᐅᒃᐳᒍᑦ ᐃᓚᒌᑦᑎᐊᖏᓐᓇᕐᓂᐊᕋᑦᑕ ᐊᕙᑖᓂᑦ ᑲᓇᑕᒥ
ᑭᒡᓕᓯᓂᐊᖅᑎᒃᑯᑦ ᐊᒻᒪᓗ ᐃᓄᐃᑦ ᑐᓴᕐᑎᑦᑎᔪᑦ ᓱᓕᔪᓂᒃ
ᐅᕙᑦᑎᓄᑦ. 

ᐅᑯᐊ ᐊᒥᓱᑦ ᓄᓇᖅᑲᖅᑳᖅᓯᒪᔪᑦ ᐱᐅᓯᖏᑦ, ᑐᓂᓯᓂᖅ ᐊᒻᒪᓗ
ᑕᐅᖅᓰᓂᖅ ᐱᒻᒪᕆᐅᔪᖅ ᐃᓚᒋᓪᓗᒍ ᐋᕿᒃᓱᐃᕙᓪᓕᐊᓂᕐᒧᑦ
ᐊᒻᒪᓗ ᐋᕿᑦᑎᐊᖅᓯᒪᐃᓐᓇᕐᓂᐊᕐᓂᖓᓄᑦ ᐱᐅᔪᒥᒃ ᐃᓚᒌᒍᓯᖅ.
ᑕᐅᖅᓰᓂᖅ ᐃᓕᓴᖅᓯᓂᖅ ᐃᑲᔫᑎᓂᒃ ᑕᒪᐃᓐᓄᑦ ᐅᕝᕙᓘᓐᓃᑦ
ᐱᕕᒃᓴᖃᖅᑎᑕᐅᓂᕐᒧᑦ. ᑕᒪᓐᓇ ᑕᐅᖅᓰᓂᖅ ᓂᓪᓕᐅᑕᐅᔪᖅ
ᑕᒪᐅᓐᓇ ᐱᓕᕆᔾᔪᑕᐅᓪᓗᓂ ᑕᐅᖅᓰᓪᓗᑎᒃ ᑐᓂᕐᕈᓯᐊᓂᒃ. ᐅᑯᐊ
ᐅᓂᒃᑳᖏᑦ ᐃᓄᐃᑦ ᑐᓴᕐᑎᑦᑎᔾᔪᑎᒋᔭᖏᑦ ᐅᕙᑦᑎᓐᓄᑦ
ᑐᓂᕐᕈᓯᐊᑦ ᐅᑯᐊᓗ ᑐᑭᖃᖅᑎᐊᖅᑐᒥᒃ ᐃᑲᔫᑎᔪᑦ ᑖᒃᑯᓄᖓ
ᑲᓇᑕᒥ ᑭᒡᓕᓯᓂᐊᖅᑎᒃᑯᓄᑦ. ᐅᑯᐊ ᓂᓪᓕᐅᑕᐅᒋᐊᓕᑦ,
ᐃᒃᐱᒋᔭᐅᑦᑎᐊᕆᐊᓕᑦ, ᐊᒻᒪᓗ ᑕᐃᒪᓐᓇᐃᓕᖓᔭᐅᑦᑎᐊᕐᓗᑎᒃ. 

ᓄᓇᖅᑲᖅᑳᖅᓯᒪᔪᑦ ᑲᔪᓯᔪᒥᒃ ᐊᑐᖅᑕᐅᓲᑦ ᑐᓂᕐᕈᓯᐊᕐᑎᑦᑎᓂᕐᒥᒃ
ᓇᓪᓕᐅᓐᓂᖅᓯᐅᕆᑎᒋᓪᓗᒍ ᖃᐅᔨᓇᖅᓯᔾᔪᑕᐅᓪᓗᓂ
ᐱᒻᒪᕆᐅᔪᓂᒃ ᖃᓄᐃᓕᐅᖁᕈᑕᐅᔪᓂᒃ, ᐱᖁᑎᓂᒃ
ᑮᓇᐅᔭᓕᐅᕈᑕᐅᑦᓯᐊᕐᓂᕐᒧᑦ, ᐊᒻᒪᓗ ᐅᐱᒍᓱᑦᑎᐊᕐᓂᖅ
ᐃᓅᓯᓕᕆᓂᕐᒥ, ᑮᓇᐅᔭᑎᒍᑦ ᒪᑭᒪᔾᔪᑕᐅᔪᑦ, ᐊᒻᒪᓗ
ᓂᕈᐊᖅᑕᐅᓯᒪᔪᓂᒃ ᐃᓚᒌᒍᓯᖃᕐᓂᖅ. ᑐᓂᕐᕈᓯᐊᖅ

ᑮᓇᐅᔭᐅᔭᕆᐊᖃᕋᓂ. ᐅᐱᒍᓱᑦᑎᐊᕐᓗᑕ ᑐᓴᖅᑎᑦᑎᓗᑕ
ᑕᐃᒪᓐᓇᐅᓯᒪᔪᓂᒃ, ᑕᐃᒪᓗ ᐅᐱᒍᓱᑦᑎᐊᕐᓂᐊᖅᑐᒍᑦ
ᑐᓴᖅᑎᑕᐅᖕᒥᒐᑦᑕ.  

ᑕᐃᒪᓗ ᖃᓪᓗᓇᐃᖓᔪᓐᓃᕈᑕᐅᓇᓱᐊᕐᓂᐊᖅᑐᑦ,
ᑐᓂᓯᖃᑦᑕᐅᑎᖃᑦᑕᕐᓂᖅ ᐅᐱᒋᓪᓗᒋᑦ ᓄᓇᖅᑲᖅᑳᖅᓯᒪᔪᑦ
ᓄᓇᕐᔪᐊᒥ, ᖃᐅᔨᒪᓂᖏᑦ, ᐃᒻᒪᑲᓪᓚᓂᑦ, ᐊᒻᒪᓗ ᐊᑐᖅᓯᒪᔭᖏᑦ.
ᐅᑯᐊ ᒪᓕᒃᖢᑎᒍᑦ ᐱᓕᕆᔾᔪᓯᑐᖃᖏᑦ ᐃᓚᒋᓪᓗᒍ ᓱᓕᔪᓂᒃ
ᓄᐊᑦᑎᕙᓪᓕᐊᓂᕐᒧᑦ, ᐱᓕᕆᔾᔪᑎᒋᓂᐊᖅᑕᕗᑦ ᐅᑯᐊ ᑲᓇᑕᒥ
ᑭᒡᓕᓯᓂᐊᖅᑎᒃᑯᑦ ᐊᓐᓂᕐᓇᖅᑑᖕᒪᑕ ᖃᐅᔨᓴᓂᕐᓂᒃ
ᑐᓴᕐᑎᑕᐅᓪᓗᑎᒃ ᐊᒻᒪᓗ ᑕᒪᒃᑯᐊ ᖃᐅᔨᒪᓕᖅᑕᕗᑦ ᐅᒃᐱᕐᓂᕐᒧᑦ
ᐊᑕᓂᐊᖅᑐᑦ. 

ᑐᓂᓯᖃᑦᑕᐅᑎᖃᑦᑕᕐᓂᖅ ᐅᓇᑦᑕᐅᖅ ᐱᓕᕆᔾᔪᑕᐅᔪᖅ
ᐊᓯᑦᔨᖅᑕᐅᑦᑕᐃᓕᓂᖅ ᐊᒻᒪᓗ ᐅᒃᐱᕐᓂᖅᑖᑲᓐᓂᕐᓂᖅ.
ᐃᒻᒪᑲᓪᓚᓂᑦ, ᖃᓪᓗᓈᓂᖔᖅᑐᑦ ᑐᑭᓯᓚᐅᖖᒋᑕᖓ
ᓄᓇᖅᑲᖅᑳᖅᓯᒪᔪᑦ ᑐᓂᓯᔾᔪᑎᖓ ᑐᓂᕐᕈᓯᐊᖅᑎᑦᑎᔾᔪᑖᑦ ᐊᒻᒪᓗ
ᑭᓲᔪᕆᔭᐅᓇᓂ ᑐᓂᓯᖃᑦᑕᕐᓂᖅ. ᐅᑯᐊ ᐊᑐᖅᓯᑎᑦᑎᓚᐅᖅᑐᑦ
ᓵᓚᒋᓪᓗᒋᑦ ᓄᓇᖅᑲᖅᑳᖅᓯᒪᔪᑦ, ᑲᓇᑕ ᑲᔪᓯᑎᑦᑎᓪᓗᓂ
ᒪᓕᒐᒃᓴᓂᒃ ᑕᒪᑐᒥᖓ ᐊᑐᖅᑕᐅᖃᑦᑕᖁᔨᖖᒋᑦᑐᓂᒃ.
ᑕᐃᒪᓐᓇᐅᒐᓗᐊᖅᑎᓪᓗᒍ, ᓄᓇᖅᑲᖅᑳᖅᓯᒪᔪᑦ ᑲᔪᓯᓯᒪᔭᖓ
ᖃᐅᔨᒪᒐᒥᔾᔪᒃ ᐱᒻᒪᕆᐅᔪᖅ ᐃᑲᔫᑎᔪᓂᒃ ᑕᐅᖅᓰᔭᕆᐊᖃᓲᖑᒐᑦᑕ.

ᑐᓂᕐᕈᑎᖃᕐᓂᖅ ᑕᑯᓐᓇᖅᑕᐅᔪᓐᓇᕐᒥᔪᖅ ᐃᓚᒋᖕᒪᒍ
ᖁᐊᖅᓵᕐᓇᖅᑐᑰᖅᓯᒪᔪᑦ ᐱᓕᕆᔾᔪᓯᖅ. ᐅᓇ ᐃᓕᓴᕆᔭᖃᕐᓂᖅ
ᐃᓅᑉ ᐃᓂᖓ ᐊᒻᒪᓗ ᐊᑐᖅᓯᒪᔭᖓ. ᖃᐅᔨᒪᑎᑦᑎᔾᔪᑕᐅᓲᖅ
ᐃᓄᖕᓂᒃ ᑐᓴᓚᐅᖅᑕᒥᖕᓂᒃ, ᐊᒻᒪᓗ ᐊᔪᖏᑎᑦᑎᔪᖅ
ᐊᑐᖅᑕᐅᓗᓂ ᖃᐅᒪᔨᒪᔾᔪᑕᐅᓗᓂ ᓴᓇᔭᖏᓐᓄᑦ ᒪᒥᓴᐃᓂᕐᒧᑦ.
ᐅᓇ ᐅᐱᒍᓱᑦᑎᐊᖅᑐᖅ ᐃᓚᒌᒍᓯᖏᓐᓂᒃ ᐊᕙᑖᓂ ᐃᒻᒥᖕᓂᒃ
ᐊᒻᒪᓗ ᑲᓇᑕᒥ ᑭᒡᓕᓯᓂᐊᖅᑎᒃᑯᑦ, ᑕᐃᒪᓗ ᐃᓄᐃᑦ
ᐃᒃᐱᒍᓱᖕᓂᐊᕐᒪᑕ ᐱᐅᓯᑐᖃᕐᒥᒍᑦ ᓴᖏᓂᕐᒥᒃ, ᐃᑲᔪᖅᓯᓂᕐᒥᒃ,
ᐊᒻᒪᓗ ᐅᓗᕆᐊᓇᖅᑐᖃᖖᒋᓐᓂᕐᒥᒃ.

ᐃᓄᖕᓄᑦ, ᐅᑯᐊ ᑲᓇᑕᒥ ᑭᒡᓕᓯᓂᐊᖅᑎᒃᑯᑦ ᑐᓂᓯᔾᔪᓯᖓ ᓱᐳᑎ
(suputi) ᐊᒻᒪᓗ ᒪᒪᐃᑦᑐᖁᑎ (mamaittuquti) ᑏ.4 ᓱᐳᑎ
ᖁᓪᓕᕐᒥᒃ ᐃᑯᒪᑎᑦᑎᓲᖅ, ᐊᒻᒪᓗ ᒪᒪᐃᑦᑐᖁᑎ
ᑏᑐᖅᑕᐅᔪᓐᓇᖅᑐᖅ ᖃᖓᑐᐃᓐᓇᖅ, ᑭᓯᐊᓕ ᐃᓄᐃᑦ
ᐊᑐᖅᐸᓚᐅᖅᑕᖓ ᓄᕙᒃᑐᓄᑦ ᐊᒻᒪᓗ ᓈᖖᒍᔪᓄᑦ
ᒪᒥᓴᐃᑎᒋᓪᓗᒍ. 

ᑐᓂᕐᕈᓯᐊᕗᑦ ᑖᒃᑯᓇᖓᑦ ᐊᓪᓚᐃᖓᔪᑦ ᐊᒻᒪᓗ ᐊᓪᓚᐃᑦ
ᐃᓚᐅᔪᓕᑦ ᐅᑯᐊ ᐱᕈᖅᓯᐊᒃᓴᐃᑦ. ᑕᐃᒫᒃᓯᐊᖅᑕᐅᖅ
ᓂᕆᐅᒋᔭᑦᑎᑐᑦ ᐅᓇ ᐱᒋᐊᕐᓂᖅ ᑲᔪᓯᔪᒥᒃ ᐃᓚᒌᒍᓯᕆᓂ -
ᐊᖅᑕᑦᑎᓄᑦ ᑖᒃᑯᐊᓗ ᑲᓇᑕᒥ ᑭᒡᓕᓯᓂᐊᖅᑎᒃᑯᑦ, ᓂᕆᐅᒃᑐᒍᒃ
ᐅᓇ ᐱᕈᖅᓯᐊᒃᓴᖅ ᐃᕕᒃᑖᕐᓂᐊᖅᑐᖅ ᐊᒻᒪᓗ ᐱᕈᕐᓗᓂ.
ᓂᕆᐅᒋᔭᑦᑎᓄᑦ ᑖᒃᑯᐊ ᐃᓚᒌᑦ ᐊᒻᒪᓗ ᐱᓂᕐᓗᒃᑕᐅᓯᒪᔪᑦ,
ᑕᐃᒪᓐᓇᐅᔪᒪᒍᑎᒃ, ᑐᓴᐅᒪᑎᑦᑎᓂᐊᕐᒪᑕ ᐅᕙᑦᑎᓂᒃ ᖃᓄᑦ 
ᐅᓇ ᐱᕈᒃᓯᐊᒃᓴᖅ ᓄᓇᒥ ᐱᕈᖅᑐᑦ ᑕᒪᐅᓇ ᐊᔾᔨᖑᐊᑎᒍᑦ,
ᖃᕆᓴᐅᔭᕋᓛᑎᒍᑦ, ᐊᒻᒪᓗ ᐃᓄᐃᑦ ᐃᒻᒥᖕᓄᑦ ᐅᖃᓪᓚᖃᑎᒌᒃᑐᑦ.

ᓂᕈᐊᖅᓯᒪᕗᒍᑦ ᐊᔾᔨᒌᖖᒋᑑᑎᓂᒃ ᐱᕈᖅᓯᐊᒃᓴᓂᒃ ᑐᓂᓯᓗᑕ,
ᒪᓕᒡᖢᒍ ᐊᕕᒃᑐᖅᓯᒪᔪᓂᑦ: ᐸᐅᕐᖓᐃᑦ ᓯᑐᓛᐱᐅᓕ, ᖃᑯᖅᑐᖅ
ᓴᐃᔾ, ᐳᓗ ᐋᓯᑐ, ᕗᑭᑦ-ᒦ-ᓈᑦᔅ, ᕿᔪᒃᓴᐃᑦ ᐊᒻᒪᓗ ᒍᐃᑦ ᔭᐅᓗ.
ᐸᐅᕐᖓᐃᑦ ᓯᑐᓛᐱᐅᓕ ᓂᕈᐊᖑᓯᒪᔪᑦ ᐱᔾᔪᑎᒋᓪᓗᒍ ᐊᒥᓲᖕᒪᑕ
ᓄᓇᖅᑲᖅᑳᖅᓯᒪᔪᑦ ᐊᑕᔪᑦ ᑕᒪᑐᒧᖓ ᓯᑐᓛᐱᐅᓕ ᐊᕐᓇᐃᑦ
ᐃᓕᓐᓂᐊᕐᑎᑦᑎᔾᔪᓯᖏᑦᑎᒍᑦ. ᖃᑯᖅᑐᖅ ᓴᐃᔾ ᐅᓇ ᐅᒃᐱᕐᓂᕐᒧᑦ
ᐊᑕᓛᖑᔪᖅ ᑎᒥᒧᑦ ᓄᓇᖅᑲᖅᑳᖅᓯᒪᔪᑦ ᐃᓗᐊᖅᓴᐅᑖ, ᐊᒻᒪᓗ

ᐅᖃᐅᓯᐅᓯᒪᔪᑦ
ᐱᕈᖅᓯᐊᒃᓴᑦ
ᑐᓂᕐᕈᑕᐅᓂᖏᓐᓄᑦ
“ᐅᓄᕐᑐᑎᒍᑦ ᐃᓕᖅᑯᓯᖅᑎᒍᑦ,
ᑐᓂᕐᕈᑎᖃᕐᓂᖅ ᐊᒻᒪᓗ ᑐᓂᕐᕈᓯᐊᕐᑖᕐᓂᖅ
ᑐᖖᒐᕕᒋᔭᐅᖕᒪᑦ ᐃᓅᖃᑎᖃᑦᑎᐊᓕᕋ 
ᓱᐊᕐᓂᕐᒧᑦ.  ᐅᐱᒍᓱᒃᐳᖓ
ᑐᓂᕐᕈᑎᖃᕈᓐᓇᕐᓂᓐᓂᒃ ᐱᕈᖅᓯᐊᒃᓴᓂᒃ
ᐃᓕᓐᓄᑦ, ᑕᐃᒪᓐᓇᓴᐃᓐᓇᖅ ᑐᓂᕐᕈᓯᕋᑦᑎᒍ
ᖃᐅᔨᒪᓂᕐᓂᑦ ᐅᓪᓗᒥ.

ᐃᓅᖃᑎᒌᓐᓂᕗᑦ ᑲᔪᓯᖁᓇᕋᓗᐊᖅᐳᖅ
ᑕᒪᑐᒨᓇ ᐱᕈᖅᓯᐊᒃᓴᒃᑯᑦ, ᐊᑏ
ᑐᓴᐅᒪᖃᑦᑕᐅᑎᑏᓐᓇᕐᑕ!  ᐊᔾᔨᖖᒍᐊᑎᒍᑦ
ᐅᕝᕙᓘᓐᓃᑦ ᐅᓂᒃᑲᐅᑎᓗᑎᒍ
ᑐᓴᐅᒪᑎᖃᑦᑕᕐᓂᐊᖃᕐᑐᒍᑦ
ᐱᕈᖅᐸᓪᓕᐊᓂᓕᒫᖏᓐᓄᑦ ᐱᕈᖅᓯᐊᒃᓴᑦ
ᑐᓂᕐᕈᑎᒋᓚᐅᖅᑕᑉᑕ ᒥᒃᓵᓄᑦ,
ᑐᔫᑎᒋᔪᓐᓇᖅᑕᑎᑦ (ᐃᑦᑕᕐᓂᓴᓕᕆᔨᒧᑦ)
ᐱᐊᑐᕋ ᑑᑳᑦ ᖃᕆᑕᐅᔭᒃᑯᑦ ᑐᕌᕈᑎᖓ
p.turcotte@mmiwg-ffada.ca. ᑕᐃᒪᓐᓇ,
ᑐᓂᕐᕈᑎᕗᑦ ᑲᔪᑦᑎᑏᓐᓇᕐᓂᐊᕋᑉᑎᒍ
ᓱᓕᓂᕐᒧᑦ.”

ᑖᒃᑯᐊ ᐅᖃᐅᓯᕆᔭᐅᖏᓐᓇᕐᑐᑦ ᐊᑐᓂ ᑲᓇᑕᒥ
ᑐᓵᑎᑦᑎᓂᕆᔭᐅᔪᓄᑦ ᑐᓂᕐᕈᑎᖃᕐᓂᕐᒧᑦ ᐱᕈᖅᓯᐊᒃᓴᓂᒃ.

• ᐸᓖᓯᒃᑯᑦᓯᒃᑯᑦ ᐊᖓᔪᖅᑳᖏᑦᑕ ᐃᓕᖁᓯᖃᕐᕕᒋᖃᑦᑕᕐᓂᖏᑦ
ᐃᓚᖏᓐᓄᑦ ᐊᓯᐅᖅᑲᓯᒪᔪᑦ ᐊᒻᒪᓗ ᐃᓄᐊᖅᑕᐅᓯᒪᔪᑦ
ᐊᕐᓇᐃᑦ ᐊᒻᒪᓗ ᓂᕕᐊᖅᓵᑦ; 

• ᐃᓂᖓ ᓄᑖᑦ ᐱᓕᕆᔾᔪᑕᐅᓕᖅᑐᑦ ᐊᑐᓕᖅᑎᑕᐅᓯᒪᔪᑦ
ᐸᓖᓯᒃᑯᑦᓯᒃᑯᓂᑦ ᐱᐅᓯᕚᓪᓕᖁᓪᓗᒋᑦ ᐃᓚᒌᒍᓯᖏᑦ ᐊᒻᒪᓗ 

• ᐱᑕᖃᖖᒋᓗᐊᖅᑐᖅ, ᐅᕝᕙᓘᓐᓃᑦ ᐱᖖᒋᓂᕋᖅᑐᑦ,
ᐃᑲᔫᑎᒃᓴᓄᑦ ᐊᕐᓇᓄᒃ, ᓂᕕᐊᖅᓵᓄᑦ, ᐊᒻᒪᓗ LGBTQ2S
ᖃᓂᒋᔭᖏᓐᓄᑦ ᓇᓃᓕᖅ ᓄᓇᖏᓐᓄᑦ.

ᑕᐃᒪᓗ ᐱᔭᕐᓂᖖᒋᑦᑐᑰᖃᑦᑕᖅᑐᑦᑕᐅᖅ. ᐊᑕᐅᓯᖅ
ᐊᖏᓂᖅᐹᖑᔪᑦ ᐊᑐᖅᑕᐅᓗᐊᕈᓐᓃᖅᑎᓪᖢᖏᑦ ᖃᓪᓗᓈᑦ ᐊᒻᒪᓗ
ᑲᓇᑕᒥᐅᑦ ᐃᓱᒪᓕᐅᕈᓯᖏᑦ ᐊᑐᖅᐸᒃᑕᖏᓐᓄᑦ ᐊᒻᒪᓗ
ᐊᑐᖅᓂᖅᓴᐅᓪᓗᒋᑦ ᓄᓇᖅᑲᖅᑳᖅᓯᒪᔪᖔᑦ. ᐃᓚᖏᑦ ᐱᔾᔪᑕᐅᔪᑦ,
ᓲᕐᓗ ᖃᓄᖅ ᐱᓕᕆᔭᐅᕙᖕᓂᖏᑦ ᓴᕿᔮᖅᑎᑕᐅᔪᓄᑦ,
ᐅᖃᐅᓯᐅᓚᐅᖅᑐᑦ ᐃᕐᖐᓐᓇᖅ. ᑕᐃᒪᓐᓇᐅᒐᓗᐊᖅᑎᓪᓗᒍ,
ᐃᓚᖏᑦ ᐱᔭᕐᓂᖖᒋᑦᑐᑦ ᑕᒪᒃᑯᓄᖓ ᓇᓕᖃᕇᓕᖅᑎᑦᑎᓇᓱᒡᖢᓂ
ᐱᓪᓗᒋᑦ ᐱᔪᓐᓇᕐᓂᖏᑦ ᐃᓚᐅᔪᑦ ᓵᑦᑎᓯᒪᓂᐊᖅᑐᑦ
ᐃᒻᒥᖕᓄᑐᐊᖓᓗᑎᐅᔪᓐᓇᕈᒪᔪ ᐊᒻᒪᓗ ᐊᖏᖅᑎᑕᐅᓃᑦ.  

ᐊᓯᖏᑦᑕᐅᖅ ᐊᔪᓕᕈᑕᐅᖃᑦᑕᖅᑐᑦ ᓱᓕ. ᑎᑎᕋᖅᐸᓪᓕᖓᒐᑦᑎᒍᑦ
ᐅᓇ ᐱᒋᐊᕈᑎᑦᑎᓄᑦ ᐅᓂᒃᑳᖅ, ᐅᑯᐊ ᖃᕆᓴᐅᔭᓕᕆᔾᔪᑏᑦ
ᐱᓯᒪᔭᕆᐊᖃᖅᑕᕗᑦ ᐊᖏᓂᖅᓴᐅᔪᓄᑦ ᖃᐅᔨᓴᕈᑎᒃᓴᓄᑦ
ᓄᓇᓕᖕᓂ ᓈᓚᒃᑕᐅᔪᓄᑦ ᐅᖃᖅᓯᒪᔪᖏᓐᓂᒃ ᑎᑎᖃᑦ ᓱᓕ
ᑎᑎᕌᓂᒃᓯᒪᖖᒋᑦᑐᑦ. ᑕᐃᒪᓐᓇᐅᒐᓗᐊᖅᑎᓪᓗᒍ, ᑲᔪᓯᓂᐊᖅᑐᒍᑦ
ᐱᓕᕆᓂᕆᔭᕗᑦ ᓴᓇᓪᓗᑕ ᑕᒪᑐᒧᖓ ᑭᖑᓪᓕᖅᐹᖅᓯᐅᑎ
ᐅᓂᒃᑳᒧᑦ. 

ᐃᓚᖏᑦ ᓂᐱᒋᔭᐅᔪᑦ ᓱᓕ ᐅᖃᓪᓚᒃᓯᒪᖖᒋᑦᑐᑦ ᑕᐃᑲᓂ
ᐅᖃᐅᔾᔪᐃᔨᔪᑦ ᑲᑎᒪᓂᖏᓐᓂ ᐊᒻᒪᓗ ᓄᓇᓕᖕᓂ ᐳᓚᕋᕐᓂᕐᒥᒃ.
ᐅᑯᐊ ᓂᐱᖏᑦ ᓵᑦᑎᓯᒪᔨᐅᕙᒃᑐᑦ ᓴᓇᔩᑦ ᐊᒻᒪᓗ ᓄᓇᓕᖕᓂᑦ
ᐋᕿᒃᓱᐃᔨᐅᔪᑦ, ᑕᒪᒃᑯᐊ ᑕᑯᕙᒃᑐᑦ, ᓄᓴᒦᑦᑐᑦ ᐅᐸᒃᓯᓯᒪᔪᑦ,
ᐱᔾᔪᑕᐅᔪᑦ ᖃᐅᔨᒪᔪᑦ ᖃᓄᖅ ᐊᒃᑐᐃᕙᑐᓂᒃ ᐊᕐᓇᓂᒃ ᐊᒻᒪᓗ
ᓂᓕᕈᐊᖅᓵᓂᒃ ᖃᐅᑕᒫᒃ. ᐊᒥᓱᑦ ᐃᓚᐅᔪᑦ ᓈᓚᒃᑐᓂ 
ᐅᕝᕙᓘᓐᓃᑦ ᐅᖃᐅᓯᕆᓗᒋᑦ ᐅᓂᒃᑳᑎᒃ ᐃᓗᐊᓂ
ᑭᓱᓕᕆᔨᐅᓂᑎᒃ ᐃᓚᒌᓂ ᐅᕝᕙᓘᓐᓃᑦ ᐱᓂᕐᓗᒃᑕᐅᓯᒪᔪᓂᑦ.
ᑭᓯᐊᓂᓕ ᐅᖃᐅᓯᕆᓚᐅᖖᒋᑕᖏᑦ ᐊᑐᖅᓯᒪᔭᑎᒃ ᐊᒻᒪᓗ
ᐋᕿᐅᑎᒃᓴᐃᑦ ᓵᑦᑎᓯᒪᕙᒃᑐᑦ ᓴᓇᔩᑦ, ᑕᐃᒪᓗ ᓴᓂᐊᓃᓐᓂᐊᕐᒪᑕ
ᐃᓚᒋᔭᐅᖖᒋᓪᓗᑎᒃ ᐅᓂᒃᑳᖏᑦ ᑖᒃᑯᓇᖓᑦ ᐱᓂᕐᓗᒃᑕᐅᓯᒪᔪᓂᑦ
ᐊᒻᒪᓗ ᐃᓚᖏᓐᓂᑦ.

ᑕᐃᒪᓗ ᐱᓕᕆᐊᖃᖅᑎᒻᒪᕆᒋᔭᐅᕙᒃᑐᑦ ᓴᓇᔩᑦ ᐊᒻᒪᓗ
ᐃᑲᔪᕐᕕᐅᔪᓂ ᓴᓇᖃᑦᑕᖅᑐᑦ ᐃᓚᒋᔭᐅᓂᐊᖅᑐᑦ ᐃᑲᔪᕐᕕᐅᔪᑦ
ᓈᓚᒃᑕᐅᑎᓪᓗᒋᑦ, ᑕᐃᒪᓗ ᐱᕕᖃᕐᑎᑕᐅᒐᓗᐊᖅᖢᑎᒃ
ᐊᓐᓇᐃᓐᓂᕈᑎᒃ ᐃᓚᖏᑦ ᓄᓇᓖᑦ ᐱᐅᓛᓂᒃ
ᐱᓕᕆᔾᔪᑎᖃᕐᓂᐊᖅᑐᒍᑦ ᑕᐃᑲᓂ ᓄᓇᓕᖕᓂ ᓈᓚᒡᓗᑕ
ᒍᐃᑦᕼᐊᔅᒥ. ᐅᓇ ᐆᒃᑑᑎᒋᓗᒍ, ᐃᓚᖏᑦ ᐃᖏᕐᕋᓯᑎᑕᐅᓯᒪᔪᑦ
ᔫᑳᓐᒥ ᐃᓚᒋᔭᐅᔪᖅ ᓄᓇᒥ ᒪᒥᓴᐃᓪᓗᑎᒃ ᐊᒻᒪᓗ
ᒪᒥᓴᖅᓯᕕᖃᖅᖢᑎᒃ ᐱᓕᕆᑎᑦᑎᔾᔪᑎᖃᖅᖢᑎᒃ,
ᓄᓇᖅᑲᖅᑳᖅᓯᒪᔪᑦ ᐊᐅᓚᑕᖓ ᓱᕈᓯᕐᓄᑦ ᐊᒻᒪᓗ ᐃᓚᒌᓄᑦ
ᐱᓪᓗᒋᑦ ᐱᓕᕆᑎᑦᑎᔾᔪᑕᐅᔪᑦ, ᐊᒻᒪᓗ ᓄᓇᓕᖕᓂ ᐃᑲᔪᖅᑕᐅᔪᑦ
ᐋᕿᒃᑕᐅᓯᒪᔪᖅ ᑕᐃᒪᓐᓇ, ᐊᑕᐅᓯᐅᔪᖅ ᐊᓪᓚᓂ,
ᐊᑦᑎᒃᓯᓯᒪᑎᑦᑎᓕᖅᑐᖅ ᐅᖃᓗᒍᑕᐅᖃᑦᑕᖅᑐᓄᑦ
ᐸᓖᓯᒃᑯᑦᓯᒃᑯᓄᑦ ᐃᒻᒪᖄ 40% ᐊᕐᕌᒍᒥ ᐊᑕᐅᓯᕐᒥ.7

ᐃᓕᓴᖅᓯᓯᒪᔪᒍᑦ ᐅᑯᐊ ᐊᒥᓱᑦ ᐱᓕᕆᐊᖃᖅᑎᒻᒪᕆᐅᕙᒃᑐᑦ
ᓴᓇᔨᐅᔪᑦ, ᐃᓅᓯᖏᓐᓂ ᐊᑐᖅᓯᒪᔭᖏᑦ ᐱᔾᔪᑕᐅᔪᑦ
ᑕᐃᒪᓐᓇᐃᑦᑐᓂ ᓴᓇᔨᐅᓪᓗᑎᒃ. ᑕᒪᓐᓇ ᐱᔾᔪᑎᒋᓪᓗᒍ,

ᒍᐃᑦ ᔭᐅᓗ ᑕᐃᔭᐅᓲᖅ ᐊᕐᓇᐅᑉ ᐱᐅᔪᒧᑦ ᐃᓗᐊᖅᓴᐅᑖ,
ᐱᐅᓯᑐᖃᕐᑎᒍᑦ ᐊᑐᖅᑕᐅᖃᑦᑕᖅᓯᒪᓂᑯ ᓄᓇᖅᑲᖅᑳᖅᓯᒪᔪᓂᑦ
ᓇᓂᑐᐃᓐᓇᖅ ᓄᐊᑦ ᐊᒥᐊᓕᒐᒥ. ᐃᓚᓯᓚᐅᖅᑐᒍᑦ ᓄᓇᒥᐅᑕᓂᒃ
ᐱᕈᖅᑐᓂᑦ: ᐳᓗ ᐊᓯᑐ, ᕗᑭᑦ-ᒦ-ᓈᑦᔅ, ᕿᔪᒃᓴᐃᑦ, ᑕᒪᒃᑯᐊ ᐱᕈᖅᑐᑦ
ᐃᑯᐊᓪᓚᒃᑎᑕᐅᓯᒪᔪᓐᓇᖅᖢᑎᒃ - ᐅᓇ ᓴᖖᒋᔪᒥᒃ ᓇᓗᓇᐃᒃᑯᑕᖅ
ᒪᒥᓴᐃᓂᕐᒧᑦ ᐊᒻᒪᓗ ᐃᓅᓯᕐᒥ ᐱᒋᐊᑦᑎᐊᑲᓐᓂᕐᓂᕐᒥᒃ.5

ᒪᑐᐃᕐᓗᒍ ᐱᕙᓪᓕᐊᓂᕆᓂᐊᖅᑕᖓᑦ
ᐊᒥᓱᑦ ᑲᓇᑕᒥ ᑭᒡᓂᓯᓂᐊᕐᓂᕐᒧᑦ ᐱᒋᐊᕈᑎᖏᑦ, ᐊᒻᒪᓗ
ᐱᔭᕐᓂᖖᒋᑑᔪᑦ, ᑕᒪᔾᔭᐅᕗᑦ ᓯᕗᓪᓕᐹᒥᒃ ᓄᓇᓕᖕᓂ ᓈᓚᖕᓂᕐᓂᑦ.

ᐃᓚᒌᑦ ᐊᒻᒪᓗ ᐱᓂᕐᓗᒃᑕᐅᓯᒪᔪᑦ ᑐᓴᕐᑎᑦᑎᓚᐅᖅᑐᑦ
ᒍᐃᑦᕼᐅᐊᔅᒥ ᐃᓂᖃᑦᓯᐊᖅᐳᑦ ᑲᓇᑕᒥ ᑭᒡᓕᓯᓂᐊᖅᑎᒃᑯᓂ.
ᓯᕗᓪᓕᖅᐸᐅᓚᐅᕐᒪᑕ ᐅᑯᐊ ᓄᓇᓕᖕᓂ ᓈᓚᖕᓃᑦ ᒍᐃᑦᕼᐅᐊᔅ,
ᒪᐃ 29-ᒥᑦ ᔫᓐ 1, 2017, ᐊᔪᖏᑎᑦᑎᔪᖅ ᐅᕙᑦᑎᓂᒃ
ᐱᔭᕇᑦᑎᐊᕈᓐᓇᖅᖢᒋᑦ ᐊᒥᓱᑦ ᑐᕌᕆᔭᕗᑦ: ᑐᓂᓗᒋᑦ ᐃᓚᒌᑦ
ᐊᒻᒪᓗ ᐱᓂᕐᓗᒃᑕᐅᓯᒪᔪᑦ ᐃᓂᒃᓴᖏᓐᓂᒃ ᑐᓴᕐᑎᑦᑎᓂᐊᕐᒪᑕ
ᐅᓂᒃᑳᖏᓐᓂᒃ, ᐊᔪᖏᑎᑦᑎᔪᑦ ᐅᕙᑦᑎᓂᒃ ᑐᓴᕐᑎᑦᑎᔾᔪᑎ -
ᒋᓂᐊᕋᑦᑎᒍᑦ ᐅᓂᒃᑳᖏᑦ (ᑕᐃᒪᓐᓇᐅᖁᔨᑎᓪᓗᒋᑦ) ᐊᓯᖏᓐᓄᑦ
ᓇᓂᑐᐃᓐᓇᖅ ᑲᓇᑕᒥ, ᐊᒻᒪᓗ ᒪᑐᐃᖅᖢᓂ ᓱᓕᔪᓂᒃ
ᓄᐊᑦᑎᕙᓪᓕᐊᓂᖅ.

ᐃᓚᒋᔭᐅᔪᑦ ᐊᒻᒪᓗ ᐊᓂᒍᐃᓯᒪᔪᑦ ᐊᒥᖅᑲᕈᑎᖃᓚᐅᖅᑐᖅ
ᕙᐃᑦᕼᐅᐊᔅᒥ ᑐᓵᓂᖃᖅᑎᓪᓗᒋᑦ ᑲᓇᑕᒥ ᑭᒡᓕᓯᓂᐊᖅᑎᒃᑯᓐᓄᑦ
ᐆᒪᑎᖏᑕ ᐃᓗᐊᓂ ᐃᖅᑲᐅᒪᔭᐅᓂᖃᖅᐳᑦ. ᒍᐊᓇᔅᓯᔅ, ᒪᔅᓰ,
ᒍᓂᐊᓪᓯᔅ, ᒪᔅᓰ, ᒍᓈᓪᓯᔅ, ᒪᐋᔅᓰ, ᒫᔅᓰ, ᒪᐋᔅᓯ, ᒪᐋᔅᓯ, ᓯᓐᐄᓱᐅ,
ᖁᔭᓇᐃᒻᒥ, ᑕᒪᐃᓐᓄᑦ ᐃᓚᒋᔭᐅᖃᑕᐅᓚᐅᖅᑐᓄᑦ.

ᐅᐱᒋᔪᓐᓇᓚᐅᖅᑕᕗᑦ ᓄᓇᓕᖕᓂ ᐋᕿᒃᓯᓇᓱᐊᖃᑎᒌᒍᑎᑦ 
ᐊᒻᒪᓗ ᓇᓪᓕᐊᓐᓂᖅᓯᐅᕈᑎᑦ ᒪᑐᐃᖅᓯᓪᓗᑎᒃ ᓈᓚᖕᓂᕐᒥᒃ
ᓂᕆᕕᒃᔪᐊᕐᑎᑦᑎᓪᓗᑎᒃ ᐊᒻᒪᓗ ᐃᖏᕐᕋᑦᑕᖅᖢᑎᒃ ᒪᒥᓴᐃᔾᔪᑎᓂᒃ
ᐊᒻᒪᓗ ᑐᒃᓯᐅᑎᓂᒃ ᐱᓯᕐᓂᒃ.6 ᐋᕿᒃᓯᒪᓚᐅᖅᑑᒐᓗᐊᖅ,
ᓈᓚᒡᓗᑎᒃ ᔫᑳᓐ ᓯᓚᖅᑐᖅᓴᕐᕕᖓᓂ, ᑭᓯᐊᓂᓕ ᐃᓂᒋᔭᐅ -
ᓂᐊᖅᑐᖅ ᖁᓛ ᐃᓗᐊᖏᔾᔪᑎᑕᖃᓚᐅᕐᒪᑦ. ᐅᒡᒍᐊᕐᓇᓚᐅᖅᑑ -
ᒐᓗᐊᖅ ᐃᓂᖃᖅᑎᑕᐅᑦᑎᐊᓕᓚᐅᕆᕗᒍᑦ: ᓈᓚᒃᓯᓚᐅᖅᑐᒍᑦ
ᑐᐱᕐᓂ ᑕᐃᑲᓂ ᑯᐊᓕᓐ ᑕᓐ ᐱᐅᓯᑐᖃᖃᕐᕕᖓᓂ, ᓄᓇᑐᖃᖓ
ᑖ’ᐊᓐ ᑯᐊᕚᓐ [Taa’an Kwächän] ᐊᒻᒪᓗ ᑯᐊᓕᓐ ᑕᓐ 
[Kwanlin Dün] ᐊᓪᓚᐃᑦ. ᐊᒥᓱᑦ ᐃᓚᒌᑦ, ᐃᑲᔪᖅᑏᑦ, ᐊᒻᒪᓗ
ᐃᖅᑲᓇᐃᔭᖅᑏᑦ ᐅᕙᑦᑎᓄᑦ ᐅᖃᖅᓯᒪᔪᑦ ᑕᒫᓃᓪᖢᓂ ᑰᑉ
ᓴᓂᐊᓂ ᐅᒃᐱᕐᓂᖅᒥᒃ ᖃᐅᒪᔪᖃᖅᑐᖅ ᑖᒃᑯᐊ ᐃᓗᐊᖅᓯᓇᖅᑐᑦ
ᐊᒻᒪᓗ ᒪᒥᓴᕐᓇᖅᑐᑦ. ᖃᐅᔨᒪᕙᒌᖅᑐᒍᑦ ᐅᓇ ᓇᓪᓕᐅᓐᓂᖅᓯ -
ᐅᕈᓯᖅ ᐱᒻᒪᕆᐅᔪᖅ ᑕᒪᑐᒧᖓ ᓱᓕᔪᓂᒃ-ᓄᐊᑦᑎᓂᖅ
ᓱᓕᔪᖅᓯᕐᓂᕐᒧᑦ ᐱᕙᓪᓕᐊᓂᖓᒍᑦ, ᑭᓯᐊᓂᓕ ᐊᑐᖅᓯᒪᔭᕗᑦ
ᒍᐃᑦᕼᐆᐊᔅ ᓇᓗᓇᐃᑦᑎᐊᖅᓯᒪᓪᓗᒍ ᖃᐅᔨᓇᖅᓯᑎᓪᓗᒍ 
ᑕᒪᓐᓇ ᐃᓕᓐᓂᐊᕈᓯᖅ.           

ᐅᑯᐊ ᐅᓂᒃᑳᑦ ᑐᓴᓚᐅᖅᑕᕗᑦ ᒍᐃᑦᕼᐅᐊᔅ ᓇᓗᓇᐃᕈᑎᑦᑎᐊᕐᒥᔪᑦ
ᖃᐅᔨᓴᕈᑎᒃᓴᓄᑦ ᑐᑭᒃᓴᖏᓐᓂᒃ ᓇᓗᓇᐃᓚᐅᖅᑕᑦᑎᓄᑦ
ᓯᕗᓂᐊᓂ, ᐅᑯᐊ ᐃᓚᒋᔭᐅᓪᓗᑎᒃ:

• ᐃᒻᒪᑲᓪᓚᓂᑦ ᐃᓚᖏᑦ ᐃᓕᓐᓂᐊᕆᐊᖅᑎᑕᐅᕙᓚᐅᖅᑐᑦ
ᒫᓐᓇᒧᑦ ᐳᐃᒍᓇᖖᒋᑦᑐᑦ, ᐃᓚᒋᔭᐅᔪᑦ ᐃᒻᒥᖕᓂᒃ
ᐋᓐᓂᕋᓱᖃᑦᑕᖅᑐᓄᑦ; 

ᐱᔭᕐᓂᖖᒋᑦᑐᓃᑦᑐᑦ ᐊᕙᑖᓂ ᐃᓚᒌᓄᑦ ᐊᒻᒪᓗ ᓴᓇᔨᐅᔪᑦ
ᐱᓕᕆᐊᖃᖅᑎᒻᒪᕆᐅᕙᒃᑐᑦ ᓴᓇᔩᑦ ᐊᑐᖅᑕᖏᓐᓄᑦ, ᐊᒥᓱᓄᑦ,
ᐅᓇ ᓱᓕᖖᒋᑦᑐᖅ.

ᑕᒪᐃᓐᓂᒃ ᓄᓇᓕᖕᓂ ᓈᓚᖕᓂᖅ ᐅᕙᑦᑎᓂᒃ ᐃᓕᑎᑦᑎᓯᒪᔪᑦ
ᐱᓪᓗᒍ ᖃᓄᖅ ᓴᓇᔪᓐᓇᕐᒪᖔᑕ ᑕᒪᑐᒥᖓ ᐊᑑᑎᖃᓛᖑᔪᓂᒃ
ᐱᐅᓛᖑᔪᓂᒃ ᐊᑐᕐᓗᑕ. ᐅᑯᐊ ᐃᓕᓯᒪᓪᓗᒋᑦ
ᐃᓱᒪᒋᔪᓐᓇᖅᓯᓯᒪᓪᓗᒋᑦ ᓅᑉᐸᓪᓕᐊᔪᓐᓇᖅᑐᒍᑦ ᓯᕗᒻᒧᑦ. 

ᐊᖅᑯᑎᖏᑦ ᑭᒡᓕᓯᓂᐊᖅᑎᑦ

ᖃᐅᔨᓴᕈᑎᒃᓴᑦ ᐸᕐᓇᐅᑖ ᐊᒻᒪᓗ 
ᐊᖅᑯᑎᖏᑦ ᑭᒡᓕᓯᓂᐊᕐᓂᕐᒧᑦ
ᑕᒪᓐᓇ ᓱᓕᔪᒃᓯᐅᕐᓂᖅ ᐱᕙᓪᓕᐊᓂᖓ ᐃᓚᒋᓂᐊᖅᑕᖓ
ᑕᒪᐃᓐᓄᑦ ᑲᓇᑕᒥ ᑭᒡᓕᓯᓂᐊᖅᑎᒃᑯᑦ ᖃᐅᔨᓴᖅᑕᖏᓐᓄᑦ.
ᑕᐃᒪᓗ ᓈᓚᖕᓂᖅ ᐋᕿᑦᑎᐊᕐᐸᓪᓕᐊᓗᓂ, ᐱᓕᕆᖃᑎᒋᓂ -
ᐊᖅᑕᕗᑦ ᐃᓚᒌᑦ, ᐱᓂᕐᓗᒃᑕᐅᓯᒪᔪᑦ, ᓄᓇᖅᑲᖅᑳᖅᓯᒪᔪᑦ ᐊᕐᓇᐃᑦ
ᐊᐅᓚᑦᓯᔨᖏᑦ, ᒐᕙᒪᒃᑯᑦ, ᐊᒻᒪᓗ ᐃᑲᔪᕐᕕᐅᔪᑦ ᐱᓕᕆᔾᔪᑕᐅᔪᓄᑦ
ᐱᔾᔪᑕᐅᔪᓄᑦ ᐊᒻᒪᓗ ᐋᕿᒍᑎᒃᓴᓄᑦ, ᐃᖃᐅᒪᑎᑦᑎᔾᔪᑏᑦ, ᐊᒻᒪᓗ
ᐃᓄᓕᒫᓂᒃ ᐃᓕᓐᓂᐊᕐᑎᑦᑎᓂᖅ. ᐃᓚᓕᐅᑎᓂᐊᖅᑕᕗᑦ ᐃᓕᑕᕗᑦ
ᑕᒪᐅᓐᓇ ᐱᕙᓪᓕᐊᓂᕆᓂᐊᖅᑕᑦᑎᒍᑦ ᓄᑖᓂᒃ ᖃᐅᔨᓴᕈᑎᓄᑦ,
ᒪᓕᒡᓗᒋᑦ ᑐᑭᒋᓕᐅᑎᑦᑎᓂᐊᖅᑐᑦ ᐊᒻᒪᓗ ᖃᐅᔨᒪᔭᐅᖖᒋᑦᑐᑦ
ᓇᓗᓇᐃᖅᑕᐅᓯᒪᔪᑦ ᑕᒪᓐᓇ ᑭᒡᓕᓯᓂᐊᖅᐸᓪᓕᐊᑎᓪᓗᒋᑦ
ᐱᓕᕆᖃᑎᒌᒍᑕᐅᔪᓂ, ᑖᒃᑯᑎᒍᑦ ᐱᓇᓱᐊᖃᑎᑦᑎᒍᑦ, ᐊᒻᒪᓗ
ᕿᒥᕐᕈᐊᖅᓯᒪᔭᑦᑎᓂᑦ ᐅᓂᒃᑳᓕᐊᖑᓂᑯᕕᓂᕐᓂᑦ.   

ᖃᐅᔨᓚᐅᖅᑐᒍᑦ ᖃᐅᔨᓴᕐᓂᕆᓂᐊᖅᑕᕗᑦ ᐊᑐᖅᓯᓗᑎᒃ
ᖃᓪᓗᓇᐃᖓᔪᓐᓃᖅᑎᓯᒪᔪᓂᒃ, ᐱᐅᓯᑐᖃᕐᓄᑦ ᐊᑑᑎᖃᖅᑐᓂᒃ,
ᐊᕐᓇᓄᑦ ᐊᖑᑎᓄᑦ ᐊᑑᑎᖃᕐᓗᒍ, ᐊᒻᒪᓗ ᐱᔪᓐᓇᐅᑎᖃᕐᒪᑕ
ᑐᖖᒐᔾᔪᑕᐅᓗᓂ ᐱᒋᐊᕈᑕᐅᓗᓂ. ᖃᐅᔨᒪᑦᑎᐊᕋᓱᖕᓂᐊᖅᑐᒍᑦ
ᐋᕿᒃᓯᓯᒪᔾᔪᑎᒃᓴᓂᒃ ᑐᓂᔭᐅᓯᒪᔪᓂᒃ ᐃᓄᖕᓂᑦ ᓴᓇᔪᓂᒃ
ᐅᐸᒃᓯᓯᒪᕙᒃᑐᓂᒃ, ᐊᒥᓱᓪᓗ ᐃᓚᖏᑦ ᖃᑕᖑᑎᖏᑦ ᐊᒻᒪᓗ
ᐱᓂᕐᓗᒃᑕᐅᓯᒪᔪᖅ ᐃᒻᒥᖕᓂᒃ. ᓅᓐᓂᐊᖅᑐᒍᑦ ᑲᓇᑕᒥ
ᐅᖃᓪᓚᐅᓯᖃᓯᒋᐊᕐᑕ ᐱᓯᒪᓂᐊᖅᑐᓂᒃ ᓄᓇᖅᑲᖅᑳᖅᓯᒪᔪᓂᒃ
ᐊᕐᓇᓂᑦ ᑕᐅᑦᑐᖏᓐᓂᑦ ᑎᒍᒥᐊᖅᑎᐅᔪᑦ ᐱᓪᓚᕆᖕᒥᖕᓂᒃ,
ᐊᖏᕈᑎᑦᑎᒍᑦ ᐊᑐᖅᓯᔪᑦ, ᐊᒻᒪᓗ ᐃᓅᓯᕐᒧᑦ ᐱᔪᓐᓇᐅᑏᑦ, 
ᐊᒻᒪᓗ ᐊᑐᓕᖅᑕᐅᑎᓯᒪᓗᒍ ᖃᓪᓗᓇᐃᖓᔪᓐᓃᖅᑎᑦᑎᕆᓂᖅ,
ᑯᐊᖅᓵᕐᓇᖅᑐᒃᑰᖅᓯᒪᖕᒪᑕ-ᑕᒪᓐᓇ ᖃᐅᔨᒪᔾᔪᑕᐅᑦᑎᐊᕐᓗᓂ,
ᐊᒻᒪᓗ ᐃᓚᒌᑦ ᐱᒋᓕᕆᐊᕆᖄᕐᓗᒋᑦ. ᐅᓇ ᑭᓱᓕᕆᓂ -
ᐊᖅᑕᖏᓐᓂᒃ ᐅᖃᖅᓯᒪᔪᑦ ᖃᐅᔨᓴᕈᑎᓂ ᐸᕐᓇᐅᑎᓂ,
ᐊᑐᐃᓐᓇᐅᔪᑦ ᖃᕆᓴᐅᔭᖃᕐᕕᒃᑯᑦ ᐃᑭᐊᖃᕕᒃᑯᑦ.  

ᐅᓇ ᓇᓗᓇᐃᔭᑦᑎᐊᖅᓯᒪᔪᖅ ᖃᐅᔨᓴᕈᑎᒋᓂᐊᖅᑕᑦᑎᓄᑦ
ᐋᕿᒃᓯᒪᔾᔪᑎᒃᓴᐃᑦ, ᐊᑎᖃᖅᑐᖅ ᐊᖁᑖᑦ ᑭᒡᓕᓯᓂᐊᕐᓂᐅᑉ,
ᑎᑎᕋᖅᓯᒪᔪᑦ ᓯᕗᓂᒃᓴᑦᑎᓂ ᖃᐅᔨᓴᖅᑕᐅᓂᐊᖅᑐᓄᑦ
ᑐᕌᕆᓂᐊᖅᑕᑦᑎᓄᑦ ᒪᓕᒡᖢᒋᑦ ᕿᒥᕐᕈᐊᖅᓯᒪᔭᕗᑦ ᐊᑎᖃᖅᑐᖅ
ᑭᒡᓕᓯᓂᐊᕐᓂᐊᓵᕐᓗᑎᒃ ᐊᖅᑯᑖ ᐱᓕᕆᓂᕆᓂᐊᖅᑕᒥᖕᓂᒃ,
ᑲᓇᑕᒥ ᑭᒡᓕᓯᓂᐊᖅᑎᒃᑯᑦ ᐅᖃᐅᔾᔪᐃᔨᑦ ᑲᑎᒪᓂᖏᓐᓂᑦ,
ᐃᓕᓐᓂᐊᕈᑎᑦ ᑎᑎᖃᖏᓐᓂᑦ, ᐊᒻᒪᓗ ᒫᓐᓇᐅᔪᖅ ᐅᓂᒃᑳᓂᑦ.
ᑕᐃᒃᑯᓇᓂ ᓇᓂᓯᓚᐅᖅᑐᒍᑦ ᐊᖏᔪᓂᒃ ᖃᐅᔨᒪᔭᕆᐊᖃᖅᑕᑦᑎᓂᒃ
ᐃᖅᐸᖅᓯᒪᔪᑦ ᐅᑯᐊᓗ ᓄᑖᓂᒃ ᖃᐅᔨᓴᕆᐊᖃᖅᑐᑦ. 

ᐅᓇ ᐆᒃᑑᑎᒋᓗᒍ, ᐊᒥᓱᑦ ᐃᓕᑕᐅᓇᓱᖃᑦᑕᖅᓯᒪᔪᑦ ᐊᓪᓚᓂᒃ-
ᐱᓯᒪᔪᑦ ᐊᒻᒪᓗ ᐊᑑᑎᖃᕋᓂ ᐊᑐᖅᓯᒪᔭᖏᓐᓄᑦ ᐃᓄᐃᑦ ᐊᒻᒪᓗ
ᐊᓪᓚᐃᖓᔪᑦ ᐊᕐᓇᐃᑦ ᐊᒻᒪᓗ ᓂᕕᐊᖅᓵᑦ, ᐅᕝᕙᓘᓐᓃᑦ
LGBTQ2S. ᓱᓕ ᐊᖏᔪᐋᓗᖕᒥᒃ ᐱᔭᒃᓴᖃᖅᑐᒍᑦ ᐱᓪᓗᒋ
ᐅᓗᕆᐊᓇᖅᑐᑰᖅᑎᑕᐅᓂᖏᑦ ᐱᑦᑎᐊᖅᑕᐅᓇᑎᒃ
ᓄᓇᖅᑲᖅᑳᖅᓯᒪᔪᑦ ᐊᕐᓇᐃᑦ ᐊᒻᒪᓗ ᓂᕕᐊᖅᓵᑦ ᑯᐸᐃᖕᒥ -
ᐊᒻᒪᓗ ᐱᓗᐊᖅᑐᒥ, ᖃᐅᔨᓴᖅᑕᐅᓗᑎᒃ ᐊᒻᒪᓗ ᐅᖃᐅᓯᐅᓗᑎᒃ
ᐅᐃᕕᖅᑏᑐᑦ. ᑖᒃᑯᐊᑦᑕᐅᖅ ᐊᑯᓚᐃᑦᑐᒥᒃ, ᖃᓪᓗᓈᑎᑐᑦ/
ᐅᐃᕖᖅᑎᑐᑦ ᐅᖃᐅᓯᖅ ᑐᓗᖅᑕᐅᑕᐅᕙᒃᑐᖅ ᐊᔪᕐᑎᑦᑎᔪᖅ
ᑲᓇᑕᒥ ᐱᓕᕆᐊᒃᓴᓂᒃ ᐃᓯᒪᓪᓚᕆᒃᑎᓪᓗᒋᑦ ᐅᕝᕙᓘᓐᓃᑦ
ᐊᑐᖅᑕᐅᑎᒻᒥᓗᒋᑦ ᑯᐸᐃᒃ ᐅᕝᕙᓘᓐᓃᑦ ᑯᐸᐃᖕᒥᐅᑦ
ᐊᑐᖅᓯᒪᔭᖏᓐᓂᒃ (ᐆᒃᑑᑎᒋᓪᓗᒍ, ᐅᓇ ᐅᖃᖅᑕᐅᓯᒪᔪᖅ
ᓄᖃᖅᑕᕐᕕᖏ ᑕᒪᐃᓐᓂᑦ ᐊᓪᓚᐃᑦ ᐊᕐᓇᐃᑦ ᑲᑐᔾᔨᐊᑎᒌᖏᑦᑕ
ᐅᓂᒃᑲᐅᓯᖏᓐᓂᑦ ᖃᐅᔨᓚᐅᖅᑕᕗᑦ ᐅᓂᒃᑳᖅ ᐊᒻᒪᓗ ᓘᒃᑖᖅ
ᒥᐊᓕᐋᓐ ᐱᐅᔅ ᐃᓕᓐᓂᐊᕈᑎᒥᓄᑦ ᑎᑎᕋᖅᓯᒪᔭᖏᑦ ᓄᐊᓯᒪᔪᑦ).
ᐊᒻᒪᓗᑦᑕᐅᖅ, ᑕᐃᒪᖓᓂᑦ ᐊᒥᓱᐋᓗᐃᑦ ᐅᓂᒃᑳᓕᐊᕆᓯᒪᔪᑦ
ᐱᓂᕐᓗᐃᖃᑦᑕᕐᓂᕐᒥᒃ ᐱᑦᑎᐊᖃᑦᑕᐅᑎᖖᒋᓂᕐᒥᒃ ᑎᑎᕋᖅᑕᐅ -
ᓯᒪᔪᑦ ᐅᖃᓕᒫᒐᐅᔪᑦ ᖃᓪᓗᓈᑎᑐᑦ, ᐅᓄᖖᒋᓂᖅᓴᐅᔪᑦ
ᐅᖃᐅᓯᐅᔪᓐᓇᖅᑐᑦ ᐱᓕᕆᖃᑕᐅᑎᓐᓂᐊᕐᓗᒋᑦ ᐅᐃᕖᓐᓇᖅᑐᑦ
ᐅᖃᓪᓚᓲᑦ ᓄᓇᖅᑲᖅᑳᖅᓯᒪᔪᑦ ᐊᕐᓇᐃᑦ ᐊᒻᒪᓗ ᓂᕕᐊᖅᓵᑦ
ᐊᒻᒪᓗ ᑕᒪᕐᒥᒃ ᐅᐃᕖᑦ ᖃᓪᓗᓇᐅᔭᕈᓐᓇᖖᒋᑦᑐᑦ ᐃᓄᓕᒫᑦ
ᑕᒪᑐᒧᖓ ᐱᔾᔪᑕᐅᔪᒧᑦ. ᐅᑯᐊ ᐊᑦᑕᕐᓇᖅᑐᒥᒃ ᐃᖅᐸᖅᓯᒪᓂᓖᑦ,
ᐅᑯᐊ ᐅᖃᐅᓯᐅᔭᕆᐊᓕᑦ.   

ᑲᔪᓯᓂᐊᖅᑐᑦ ᕿᒥᕐᕈᐊᖅᑕᐅᓗᑎᒃ ᐃᓕᓐᓂᐊᕐᕕᖕᒥ ᐅᖃᓕᒫᒐᐃᑦ
ᐊᒻᒪᓗ ᐅᖃᐅᓯᕆᓗᒋᑦ ᐊᓯᖏᒃ ᑐᓗᖅᑕᐅᑕᐅᔪᑦ ᓄᑖᒥᒃ
ᖃᐅᔨᓴᕈᓰᑦ ᐊᑑᑎᖃᕐᓂᐊᕐᒪᑕ, ᐅᖃᐅᓯᐅᕙᓪᓕᐊᖃᑦᑕᕐᓗᑎᒃ
ᐋᕿᒃᐸᓪᓕᐊᓗᑎᒃ, ᐊᒻᒪᓗ ᐱᐅᓛᓂᒃ ᐱᓕᕆᔾᔪᑎᖃᕐᓗᑎᒃ
ᐊᒃᑐᓗᐊᖅᑕᐃᓕᑎᑦᑎᓂᕐᒧᑦ ᐊᒻᒪᓗ ᐱᑕᖃᕈᓐᓃᕐᑎᑦᑎᓂᐊᓂᕐᒧᑦ
ᐱᑦᑎᐊᖃᑦᑕᐅᑎᖃᑦᑕᖖᒋᓂᕐᒥᒃ. ᐊᒥᓱᑦ ᓄᓇᖅᑲᖅᑳᖅᓯᒪᔪᑦ
ᓄᓇᓖᑦ ᐱᓕᕆᑦᑎᐊᖅᑐᑦ ᓄᓇᒥᖕᓂ ᑭᓯᐊᓂᓕ ᑲᓇᑕᒥ
ᐋᕿᒃᓯᓯᒪᕕᖃᖖᒋᑦᑎᐊᖅᑐᑦ ᐅᖃᐅᓯᐅᓂᐊᕐᒪᑕ ᑲᔪᓯᑦᑎᐊᖅᓯ -
ᒪᔪᓂᒃ ᐅᓂᒃᑳᖏᑦ ᐊᓯᒥᖕᓄᑦ ᓄᓇᖃᑎᒋᖖᒋᑕᒥᖕᓄᑦ
ᓇᓂᑐᐃᓐᓇᑦ ᑲᓇᑕᒥ.

ᐊᒃᓱᕈᓐᓇᖅᑑᔪᓂᒃ ᓴᕿᑦᑐᖃᖅᐸᓪᓕᐊᔪᖅ ᐱᔾᔪᑕᐅᔪᓂᒃ - ᐅᓇ
ᐆᒃᑑᑎᒋᓗᒍ, ᓇᖕᒥᓂᖅ ᐋᓐᓂᖃᑦᑕᖅᑐᑦ (ᐃᓚᒋᔭᐅᔪᖅ ᐃᒻᒥᖕᓂᒃ
ᑐᖁᖃᑦᑕᖅᑐᑦ), ᐃᑭᐊᖃᕕᒃᑯᑦ ᐱᑦᑎᐊᖅᑕᐅᖃᑦᑕᖖᒋᑦᑐᑦ 
ᐊᒻᒪᓗ ᓱᒃᑯᑕᐅᔪᑦ, ᐊᒻᒪᓗ ᑲᑐᔾᔨᖃᑦᑕᖅᑐᓂᒃ ᐃᓄᒋᐊᓂᑦ.
ᑐᐊᕕᕐᓇᖅᓯᕗᖅ ᐱᑕᖃᕆᐊᖃᖅᑐᖅ ᑭᖖᒎᒪᓇᖅᓯᔪᖅ
ᐃᓕᑦᑎᐊᑲᓐᓂᕐᓗᑕ ᒫᓐᓇ ᓄᓇᖅᑲᖅᑳᖅᓯᒪᔪᑎᒍᑦ ᐋᕿᒍᑎᒃᓴᓂᒃ
ᐊᒻᒪᓗ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ, ᐃᑲᔪᕐᓗᒋᑦ
ᓄᓇᖅᑲᖅᑳᖅᓯᒪᔪᑦ ᐊᕐᓇᐃᑦ ᐊᒻᒪᓗ ᓂᕕᐊᖅᓵᑦ
ᓴᖖᒋᓂᖅᑖᒃᑲᓐᓂᕐᓗᑎᒃ ᐊᒻᒪᓗ ᐃᓂᑖᕐᓗᑎᒃ. ᐊᐅᓪᓗᑎᔭᑐ -
ᐊᕆᓗᒋᑦ ᓄᓇᖅᑲᖅᑳᖅᓯᒪᔪᑦ ᐊᕐᓇᐃᑦ ᐊᒻᒪᓗ ᓂᕕᐊᖅᓵᑦ
ᐱᓕᕆᓂᐊᖅᑐᒍᑦ ᓄᑖᒥᒃ ᖃᐅᔨᓴᕈᑎᓂᒃ ᓄᓇᖅᑲᖅᑳᖅᓯᒪᔪᑎᒍᑦ
ᒪᓕᒐᖏᑦᑎᒍᑦ ᐊᒻᒪᓗ ᑐᑭᒧᐊᒃᓯᔾᔪᑎᖏᑦᑎᒍᑦ ᐅᑯᐊᓗ
ᒪᑐᐃᖅᓯᔪᓐᓇᖅᑐᑦ ᓇᖕᒥᓂᖅ ᐱᓕᕆᔪᓐᓇᖅᓯᑦᑎᐊᕐᓂᐊᕐᒪᑕ
ᐊᒻᒪᓗ ᐅᑎᑲᓐᓂᕐᓗᑎᒃ ᓄᓇᖅᑲᖅᑳᖅᓯᒪᔪᑦ ᐊᕐᓇᐃᑦ, ᓂᕕᐊᖅᓵᑦ,
ᐊᒻᒪᓗ LGBTQ2S ᐃᓂᓪᓚᑖᑐᖃᕐᒥᖕᓄᑦ ᐃᓂᖃᕐᓂᐊᕐᒪᑕ
ᓄᓇᖅᑲᖅᑳᖅᓯᒪᔪᓂ ᓂᕈᐊᖅᑕᐅᖃᑦᑕᕈᓐᓇᕐᓗᑎᒃ, ᑮᓇᐅᔭᑎᒍᑦ
ᒪᑭᑕᔾᔪᑎᒃᓴᑎᒍᑦ, ᐱᐅᓯᑐᖃᓕᕆᓂᕐᒥ, ᐊᒻᒪᓗ ᐃᓅᓯᕆᔭᑦᑎᓂ
ᐃᓅᖃᑕᐅᓗᑎᒃ ᐊᒻᒪᓗ ᑲᓇᑕᒥ ᓄᓇᖃᑎᒌᖃᑕᐅᓗᑎᒃ. ᐅᓇ
ᐃᓚᖃᖅᑐᖅ ᖃᐅᔨᒪᓂᖅᓴᐅᓕᕐᓗᒋᑦ ᓄᓇᖅᑲᖅᑳᖅᓯᒪᔪᑦ
ᐃᓱᒪᔾᔪᓯᖏᑦ ᖃᓄᐃᖖᒋᑦᑎᐊᕋᓱᐊᕐᓂᕐᒧᑦ, ᐃᓚᒌᓄᑦ ᐊᒻᒪᓗ
ᐱᖃᓇᕆᔭᓄᑦ, ᑐᑭᓯᓗᑎᒃ ᐊᕐᓇᑦ ᐊᖑᑎᑦ/ᖃᓄᐃᓕᖓᖕᒪᖔᑕᓗ
ᑕᒪᒃᑯᐊ, ᐊᒻᒪᓗ ᓄᓇᒦᔾᔪᓰᑦ ᐃᓅᓰᑦ. ᐱᓕᕆᑲᓐᓂᕆᐊᖃᖅᑐᒍᑦ

ᐊᑕᔪᓐᓇᖅᑐᓂᒃ ᐆᒃᑑᑎᖏᓐᓂᒃ ᓄᓇᖅᑲᖅᑳᖅᓯᒪᔪᑦ ᐊᕐᓇᐃᑦ
ᐊᓯᑦᔨᖅᑕᐅᓇᓱᖕᓂᐊᖖᒋᒻᒪᑕ ᓄᑖᒥ ᐃᓅᓯᕆᔭᐅᓕᖅᑐᓂᒃ
ᐃᓕᑦᑎᓂᐊᕐᒪᑕ. ᐅᖃᐅᓯᕆᓗᒋᑦ ᑐᓗᖅᑕᕈᑎᖏᑦ ᐃᑲᔪᕐᓂᐊᖅᑐᖅ
ᑕᐅᑦᑐᕆᔭᑦᑎᓄᑦ ᓯᕗᓂᒃᓴᑎᓄᑦ ᐆᒪᑦᑎᐊᕐᓂᐊᕐᒪᑦ.    

ᐅᓇ ᐊᖅᑯᑖ ᑭᒡᓕᓯᓂᐊᕐᓂᐅᑉ ᐊᑐᐃᓐᓇᐅᔪᖅ ᐃᑭᐊᖃᕕᒃᑯᑦ
ᖃᕆᓴᐅᔭᖃᕐᕕᑦᑎᒍᑦ. ᑭᐅᔭᐅᔪᒪᔪᒍᑦ ᐃᓕᑦᓯ ᐃᓚᔾᔪᑎᒃᓴᓂᒃ
ᖃᓄᖅ ᐊᑑᑎᖃᑦᑎᐊᖏᓐᓇᖅᑎᑦᑎᔪᓐᓇᕐᓂᑦᑎᒍᑦ ᒫᓐᓇᐅᔪᖅ
ᐅᓪᓗᒥ ᐊᑐᖅᑕᐅᔪᓂᑦ ᓄᓇᖅᑲᖅᑳᖅᓯᒪᔪᑦ ᐊᕐᓇᐃᑦ, ᓂᕕᐊᖅᓵᑦ,
ᐊᒻᒪᓗ LGBTQ2S.  

ᐃᓕᖅᑯᓯᐅᕙᒋᐊᓖᑦ ᐊᒻᒪᓗ ᐊᖏᖅᓯᒪᓗᒋᑦ  
ᑯᐊᖅᓵᕐᓇᖅᑐᑰᖅᑎᑕᐅᓯᒪᔪᑦ ᖃᐅᔨᒪᑦᑎᐊᖅᑎᑕᐅᓗᑎᒃ,
ᖃᓪᓗᓇᐃᖓᔪᓐᓃᖅᓯᒪᔪᓂᒃ, ᐊᒻᒪᓗ ᐃᓚᒌᑦ ᓯᕗᓪᓕᐅᑎᓗᒋᑦ,
ᐅᔾᔨᖅᑐᑦᑎᐊᕆᐊᖃᓕᖅᑐᒍᑦ ᖃᓄᖅ ᐱᓕᕆᐊᕆᔭᑦᑎᒍᑦ
ᖃᐅᔨᓴᖅᓯᑎᓪᓗᑕ ᐱᓪᓗᒋᑦ ᖃᐅᔨᓴᖅᑕᕗᑦ.

ᖃᐅᔨᓴᕈᑎᑦᑎᒍᑦ ᐊᕙᓗᒃᓴᖏᑦ ᐱᒋᐊᖅᓯᒪᔪᑦ ᓄᓇᖅᑲᖅᑳᖅᓯᒪᔪᑦ
ᐃᓕᖅᑯᓯᐅᕙᒋᐊᓕᖁᑎᖏᓐᓂᒃ, ᐃᓚᒋᔭᐅᓗᑎᒃ ᓄᓇᕐᔪᐊᒥ
ᓱᓕᓂᕋᐅᑎᑦ ᐱᔪᓐᓇᕐᓂᖃᕐᓂᖏᓐᓂᒃ ᓄᓇᖅᑲᖅᑳᖅᓯᒪᔪᑦ,
ᐱᖓᓱᐃᓕᖓᔪᑦ-ᑲᑎᒪᔨᑦ ᑐᑭᒧᐊᒍᑎᖏᑦ (ᑲᑐᑎᔭᐅᔪᖅ 
ᐊᑐᐊᒐᖅ ᑲᓇᑕᒥ ᐱᖓᓱᐃᓂᑦ ᒐᕙᒪᑐᖃᒃᑯᓂᑦ ᖃᐅᔨᓴᖅᑎᓂᑦ
ᑎᒥᖁᑎᒋᔭᐅᔪᓂᑦ), ᐊᒻᒪᓗ ᑲᓇᑕᐅᑉ ᒐᕙᒪᒃᑯᖏᓐᓂ
ᕿᒥᕐᕈᐊᖅᑎᑦ ᓄᓇᖅᑲᖅᑳᖅᓯᒪᔪᓄᑦ ᐃᓕᖅᑯᓯᐅᕙᒋᐊᓕᖁᑎᐅ -
ᒐᓗᐊᕐᒪᖔᑕ ᖃᐅᔨᓴᕈᑎᑦ ᑐᑭᒧᐊᒍᑎᖏᑦ. ᐱᓗᐊᖅᑐᒥᒃ,
ᒪᓕᖕᓂᐊᖅᑐᒍᑦ ᑐᖖᒐᔾᔪᑎᖃᕐᓗᑎᒃ ᐃᓱᒪᖅᓱᕈᓐᓇᐅᑎᑦ,
ᓯᕗᓂᑦᑎᓅᖓᓂᐊᖅᑐᓄᑦ, ᐊᒻᒪᓗ ᑐᓴᐅᒪᑎᑦᑎᑦᓯᐊᕈᑎᑦ
ᐊᖏᖅᓯᔾᔪᑏᑦ) ᐊᒻᒪᓗ ᐊᓪᓚᐃᑦ ᖃᐅᔨᒪᑎᑦᑎᔾᔪᑎᓄᑦ
ᑐᑭᒧᐊᒍᑎᓄᑦ ᑲᑎᒪᔨᕋᓛᑦ ᑐᑯᓐᖓᓱᔪᒋᔭᖏᑦ ᐱᓪᓗᒋ
ᓇᖕᒥᓂᖃᕐᓂᖅ, ᐊᐅᓚᑦᑎᔪᓐᓇᕐᓂᖅ, ᐊᑐᕈᓐᓇᕐᓂᖅ ᐊᒻᒪᓗ
ᐱᓯᒪᔪᓐᓇᕐᓂᖅ™.8

ᐊᑐᖅᖢᒋᑦ ᐅᑯᐊ ᑐᑭᒧᐊᒍᑎᖏᑦ ᑲᓇᑕᒥ ᑭᒡᓕᓯᓂᐊᖅᑎᒃᑯᓄᑦ
ᑐᑭᖃᖅᑐᖅ ᐃᒃᐱᒋᑦᑎᐊᕐᓂᐊᖅᑕᕗᑦ ᓄᓇᖅᑲᖅᑳᖅᓯᒪᔪᑦ
ᓄᓇᕐᔪᐊᒥᖕᓂᒃ ᑕᐅᑦᑐᖏ, ᓄᓇᖃᕐᕕᖏ ᒪᓕᒐᐃᑦ ᐃᓗᐊᓂ
ᐊᑐᖅᑕᐅᔪᓐᓇᖅᑐᑦ, ᐊᒻᒪᓗ ᑕᒪᐃᓐᓂᑦ ᐱᔪᓐᓇᕐᓂᕆᔭᐅᔪᑦ,
ᐃᓚᓕᐅᑎᓯᒪᓗᒋᓪᓗ ᓄᓇᓕᖕᓂ ᐊᒻᒪᓗ ᐃᓄᐃᑦ
ᖃᐅᒪᔭᑐᖃᖏᓐᓂᒃ ᑕᒪᑐᒧᖓ ᖃᐅᔨᓴᕈᑎᒋᕙᓪᓕᐊᔭᑦᑎᒍᑦ.
ᐃᓚᓕᐅᑎᓂᐊᖅᑕᕗᑦ ᓄᓇᖅᑲᖅᑳᖅᓯᒪᔪᑦ ᖃᐅᔨᓇᓱᑦᑎ -
ᐊᖅᓯᒪᔭᖏᑦ ᐊᒻᒪᓗ ᑕᐅᑦᑐᕆᔭᖏᑦ ᑐᑭᓕᐅᖖᒋᓗᐊᖅᑐᑦ
ᐱᑦᑕᐃᓕᒪᓗᒋᑦ ᑕᒫᖔᖅᑐᑦ ᓄᓇᖅᑲᖅᑳᖅᓯᒪᔫᖖᒋᑦᑐᓂᑦ
ᐊᕙᓗᖏᑦ. ᐅᓇ ᐃᒃᐱᒋᑦᑎᐊᖅᖢᒍ ᖃᐅᔨᓴᐃᓂᖅ
ᐋᕿᒃᓱᖅᐸᓪᓕᐊᔪᖅ ᐃᓚᒌᒍᓯᕐᒥᒃ ᐅᒃᐱᕈᓱᑦᑎᐊᓕᕐᓂᐊᕋᑦᑕ.

ᖃᐅᔨᒪᑦᑎᐊᕐᓂᐊᖅᐳᒍᑦ ᐅᑯᐊ ᖃᐅᔨᓴᕈᑎᒋᔭᕗᑦ ᐊᑐᖅᓯᑦᑎ -
ᐊᕐᓗᑎᒃ ᐱᔪᒪᔭᖏᓐᓂᒃ ᓄᓇᖅᑲᖅᑳᖅᓯᒪᔪᓄᑦ ᑐᑭᓯᐅᒪᔭᖏᓐᓂᒃ
ᓄᓇᖅᑲᖅᑳᖅᓯᒪᔪᑦ ᐃᒻᒥᒍᑦ: ᐅᓇ ᑐᑭᖃᖅᑐᖅ ᐃᒃᐱᒋᑦᑎᐊᕐᓗᑎᒃ
ᐊᓯᖖᒋᓅᖓᖖᒋᓂᖏᑦ, ᐊᑐᕆᐊᖃᓯᓂᐊᖅᑐᑦ,
ᓵᓚᐅᑐᐃᓐᓇᕈᒪᖖᒋᓂᖅ, ᐊᒻᒪᓗ ᐃᒻᒥᖕᓄᑦ ᐊᑐᓂ ᐊᒻᒪᓗ
ᑕᒪᐃᓐᓂᑦᑕᐅᖅ ᐱᔪᓐᓇᕐᓂᖏᑦ ᓄᓇᖅᑲᖅᑳᖅᓯᒪᔫᓪᓗᑎᒃ,

ᐊᐅᐸᖅᑐᖅ ᐃᕕᖕᓂᑦ ᐴᓕᐊᖑᓯᒪᔪᖅ, ᖁᓪᓕᖅ, ᐊᒻᒪᓗ
ᕿᐱᓕᐊᖑᓯᒪᔪᖅ ᑲᓇᑕᒥ ᑭᒡᓕᓯᓂᐊᖅᑎᒃᑯᑦ ᕙᐃᑦᕼᐅᐊᔅᒥ
ᑐᓵᓂᖃᖅᑎᓪᓗᒋᑦ, ᒪᐃ 29-ᒥᑦ ᔫᓂ 1-ᒧᑦ, 2017.

ᐊᑐᐃᓐᓇᐅᓕᖅᑎᑦᓯᒋ
ᐊᕐᓂᖅ ᑎᐹᑭᖁᑎᓂᒃ
ᐅᓪᓗᐃᑦ ᐊᑐᖅᐸᓪᓕᐊᑎᓪᓗᒋᑦ ᓄᓇᓕᐅᔪᒥ
ᑐᓵᓂᖃᕐᓂᐊᓵᕐᓂᖏᓐᓂ ᕙᐃᑦᕼᐅᐊᔅᒥ, ᒍᐃᔅᓯᓐ
ᐃᓄᑐᖃᖅ ᕌᓐᑖᓪ ᑎᐊᑦᓕᔅᓯ ᓯᕗᓕᖅᑎᒋᔭᐅᓚᐅᕐᐳᖅ
ᒪᒥᓴᐃᓂᖃᕐᕕᖕᒦᑎᓪᓗᒋᑦ ᐃᓚᒋᓪᓗᒋᑦ ᑲᓇᑕᒥ
ᑭᓪᓕᓯᓂᐊᖅᑎᒃᑯᑦ ᐊᒻᒪᓗ ᒪᕐᕈᒃᑲᓐᓂᐅᔪᒃ
ᑲᑎᓐᓂᖃᖅᑐᑎᒃ ᑕᐃᑲᓃᖃᑕᐅᔪᑦ ᐃᑯᐊᓛᖅᑎᑕᐅᔪᑉ
ᓯᕗᓂᖓᓂ.

ᓇᒃᓴᖅᓯᒪᓚᐅᕋᑦᑕ ᐊᒥᐊᒐᓕᐊᖑᓯᒪᔪᓂᒃ
(ᓄᕕᖅᓵᓂᑦ) ᐊᒻᒪᓗ ᑎᐹᑭᓂᒃ,
ᐊᑐᖅᑕᐅᓚᐅᖅᑐᓂᒃ ᑎᐹᑭᖁᑎᒃᓴᓕ -
ᐅᖅᑕᐅᓯᒪᔪᓂᒃ ᑐᓵᓂᖃᖅᑎᓪᓗᒋᑦ
ᐊᑐᖅᑐᐊᓂᐊᖅᑐᓂᒃ. ᑎᐹᑭᑦ
ᑐᒃᓯᐅᔾᔭᐅᓯᒪᖅᑳᕐᐸᓐᓂᐊᖅᑐᑦ
ᓯᑕᒪᐃᖅᑐᕐᓗᑎᒃ ᑐᓵᓂᖃᕐᕕᐅᓂᐊᖅᑐᓂ.

ᓯᕗᓪᓕᖅᐹᒥ ᑐᒃᓯᐊᕐᓂᖃᖅᑎᓪᓗᒋᑦ ᖁᔭᓐᓇᒦᖅᓯᒪᓚ -
ᐅᖅᐳᑦ ᓴᓇᔨᒧᑦ ᑐᓂᕐᕈᑎᓂᒃ ᑐᓂᓯᓯᒪᓂᖃᖅᑎᑕᐅᓪᓗᑎᒃ
ᐊᒻᒪᓗ ᑐᒃᓯᐊᕐᓂᒃᑯᑦ. ᑕᕝᕙᓂ ᖃᓄᐃᓕᐅᕈᒪᓂᑦᑎᓐᓂᒃ
ᐅᖃᖅᓯᒪᓕᓚᐅᕐᒥᔪᒍᑦ. ᑐᒡᓕᐊᓂ ᑐᒃᓯᐊᕐᓂᖃᖅᑎᓪᓗᒋᑦ
ᑐᒃᓯᐊᕈᑎᖃᓚᐅᕐᐳᑦ ᐊᓯᒥᖕᓂᒃ ᐃᑲᔪᓕᕈᒪᓂᕐᒧᑦ
(ᑕᒪᐃᓐᓂᒃ ᐃᓄᖕᓂᒃ ᐱᓕᕆᓂᖃᑦᑎᐊᖁᓪᓗᒋᑦ, ᐊᒻᒪᓗ
ᑕᒪᐃᓐᓂᒃ ᐃᓚᒋᔭᐅᑎᑦᑎᓂᖃᖁᓪᓗᒋᑦ ᓴᖖᒋᓐᓃᖃᕋᓗ -
ᐊᖅᐸᑕᓘᓐᓃᑦ). ᐱᖓᔪᐊᓂᒃ ᑐᒃᓯᐊᕐᓂᖃᖅᑎᓪᓗᒋᑦ
ᑐᒃᓯᐊᕈᑎᖃᓚᐅᕐᐳᑦ ᐃᓚᒌᓂᒃ ᐊᓯᐅᔨᓯᒪᔪᓂᒃ
ᐃᓚᐃᖅᓯᒪᔪᓂᒃ (ᐅᐸᒍᑎᖃᑕᐅᓯᒪᔪᓂᒃ ᐃᓚᒌᖑᔪᓂᒃ
ᑐᓵᓂᖃᖅᑎᑦᑎᓂᕐᓄᑦ, ᐊᒻᒪᓗ ᐃᖅᑲᓇᐃᔭᖅᑎᐅᔪᐃᑦ
ᐃᓚᒋᔭᖏᓂᒃ), ᐃᓄᖕᓂᒃ ᐅᐃᕆᔾᔪᑎᖃᓕᖅᓯᒪᔪᓂᒃ,
ᐃᓱᒪᒃᑯᑦ ᐋᓐᓂᐊᕐᓂᖃᓕᖅᓯᒪᔪᓂᒃ, ᐊᒻᒪᓗ ᐊᓯᖏᓂᒃ
ᐋᓐᓂᐊᕐᓂᖃᓕᖅᓯᒪᔪᓂᒃ. ᓯᑕᒪᒋᔭᖓᓂᒃ
ᑐᒃᓯᐊᕐᓂᖃᖅᑎᓪᓗᒋᑦ ᑐᒃᓯᐅᔾᔨᓚᐅᖅᐳᒍᑦ ᐅᕙᑦᑎᓐᓂᒃ
ᐃᑲᔪᕈᓐᓇᕐᓂᐊᖁᓪᓗᑕ ᐃᓚᒋᔭᑦᑎᓐᓂᒃ ᐊᒻᒪᓗ
ᐊᓯᑦᑎᓐᓂᒃ ᐊᒻᒪᓗ ᖁᔭᓕᓂᖃᕈᓐᓇᖁᓪᓗᑕ ᓴᓇᔨᑦᑎᓐᓄᑦ
ᐊᒻᒪᓗ ᐊᓈᓇᑦᓯᐊᕆᔭᐅᔪᓄᑦ ᐊᑖᑕᑦᓯᐊᕆᔭᐅᔪᓄᓪᓗ.
ᓄᕕᖅᓵᖅ ᐊᒻᒪᓗ ᑎᐹᑭᖁᑎᐅᔪᖅ ᑕᐃᒪᓕ ᐃᒧᔭᐅᓪᓗᑎᒃ
ᐃᓕᐅᖅᑲᕐᑕᐅᓯᒪᓕᓚᐅᖅᐳᑦ ᒥᑭᑦᑑᑎᓄᑦ ᑐᖑᖅᑑᓪᓗᑎᒃ
ᐊᒻᒪᓗ ᖃᐅᓪᓗᖅᑑᓪᓗᑎᒃ ᕿᓚᒍᑎᓄᑦ - ᑐᖑᖅᑐᑦ
ᕿᓚᒍᑎᑦ ᐱᔾᔪᑎᖃᖅᑎᑕᐅᓪᓗᑎᒃ ᐊᓯᐅᔨᔭᐅᓯᒪᔪᓄᑦ
ᐊᒻᒪᓗ ᖃᐅᓪᓗᖅᑐᑦ ᕿᓚᒍᑎᑦ ᐱᔾᔪᑎᖃᖅᑎᑕᐅᓪᓗᑎᒃ
ᐃᓄᐊᖅᑕᐅᓯᒪᔪᓄᑦ. ᑐᓵᓂᖃᖅᑎᓪᓗᒋᑦ, ᐱᐅᓯᑐᖃᖅ
ᒪᓕᒃᑐᒍ ᐃᑯᐊᓛᖅᑎᑕᐅᔪᒥᒃ ᑲᒪᔨᐅᔪᑦ
ᑕᑯᓐᓇᖅᑎᑦᓯᖃᑦᑕᓚᐅᖅᐳᑦ ᐃᓄᖕᓂᒃ ᖃᓄᖅ
ᑎᐹᑭᖁᑎᓂᒃ ᑐᓂᕐᕈᓯᖃᖅᐸᒋᐊᒧᑦ ᐃᖅᑲᐅᒪᓪᓗᒋᑦ
ᓇᒡᓕᒋᔭᑎᒃ.



ᐊ ᕐ ᓇ ᐃ ᑦ  ᓂ ᕕ ᐊ ᕐ ᓵ ᓪ ᓗ  ᐱ ᒋ ᔭ ᕗ ᑦ  ᐃ ᔾ ᔪ ᕐ ᓇ ᐃ ᑦ ᑑ ᕗ ᑦ

68

ᑲᔪᓯᓂᐊᖅᑐᒍᑦ ᓴᓇᖃᑎᒌᓐᓇᕐᓗᒋᑦ ᐃᓚᒌᑦ, ᐱᓂᕐᓗᒃᑕᐅᓯᒪᔪᑦ,
ᐊᐅᓚᑦᓯᔩᑦ, ᐊᒻᒪᓗ ᒐᕙᒪᒃᑯᑦ ᓯᕗᓂᒃᓴᑦᑎᓂ ᐸᕐᓇᐃᓗᑕ
ᓂᖅᑐᑦᑎᐊᕐᓗᒋᑦ ᐊᒻᒪᓗ ᑐᖁᖓᔪᑦ ᐃᖅᑲᐅᒪᔾᔪᑎᓄᑦ
ᓄᓇᖅᑲᖅᑳᖅᓯᒪᔪᑦ ᐊᕐᓇᐃᑦ, ᓂᕕᐊᖅᓵᑦ, ᐊᒻᒪᓗ LGBTQ2S
ᐅᑯᐊᓗ ᐊᓯᐅᓯᒪᔪᑦ ᐱᓂᕐᓗᒃᑕᐅᓯᒪᓂᕐᒧᑦ.

ᑎᑎᕋᖅᑕᐅᑦᑎᐊᕐᓗᑎᒃ ᐃᓄᓕᒫᓄᑦ
ᖃᐅᔨᒪᑎᑦᑎᔾᔪᑎᒃᓴᐃᑦ ᐊᒻᒪᓗ ᑐᖁᖓᔪᓂᒃ
ᐃᖅᑲᐅᒪᔾᔪᑏᑦ 
ᐊᒥᓱᑦ ᐃᓄᐃᑦ ᐊᒻᒪᓗ ᐊᐅᓚᑦᓯᔩᑦ, ᐱᓗᐊᖅᑐᒥᒃ ᐅᑯᐊ 
ᐃᓚᖏᑦ ᐊᕐᓇᐃᑦ ᐊᒻᒪᓗ ᓂᕕᐊᖅᓵᑦ ᐅᑯᐊᓗ ᐊᓯᐅᓯᒪᔪᑦ
ᐅᕝᕙᓘᓐᓃᑦ ᐊᓯᐅᓯᒪᔪᑦ ᐱᑦᑎᐊᖅᑕᐅᖖᒋᓂᑯᒥᖕᓄᑦ,
ᐋᕿᒃᓯᔾᔪᑎᔭᕇᖅᓯᒪᕗᑦ ᐊᖏᔪᒻᒪᕇᐋᓗᒦᒃ ᐳᐃᒍᕐᓇᖖᒋᑦᑐᖅ
ᑕᒪᑐᒧᖓ ᐃᖅᑲᐅᒪᔾᔪᑎᒃᓴᓄᑦ ᐃᑲᔫᑕᐅᕗᑦ. ᐅᑯᐊ ᑲᓇᑕᒥ
ᑭᒡᓕᓯᓂᐊᖅᑎᒃᑯᑦ ᓄᐊᑦᑎᔪᑦ ᑕᒪᐃᓐᓄᑦ ᓄᐊᑦᑎᕕᐅᔪᖅ
ᐊᑎᖏᓐᓂᒃ ᐃᑲᔫᑎᔪᑦ ᐱᓪᓗᒋᑦ ᐊᓯᐅᖅᑲᓯᒪᔪᑦ ᐊᒻᒪᓗ
ᐃᓄᐊᖅᑕᐅᓯᒪᔪᑦ ᓄᓇᖅᑲᖅᑳᖅᓯᒪᔪᑦ ᐊᕐᓇᐃᑦ, ᓂᕕᐊᖅᓵᑦ,
ᐊᒻᒪᓗ LGBTQ2S ᐅᑯᐊ ᖃᐅᔨᑲᐅᑎᒋᕝᕕᒋᖃᑦᑕᕐᓂᐊᑦᑕᖏᓂᒃ
ᐃᓕᑦᑎᕕᐅᓗᑎᒃ ᐃᓄᓕᒫᓂᑦ.  

ᐅᑯᐊ ᐃᑲᔪᕐᕕᐅᔪᑦ ᐃᓚᖏᑦ: ᐅᖃᓕᒫᒐᑦ, ᑐᓴᒐᒃᓴᓕᕆᔨᒃᑯᑦ,
ᓄᓇᒥᖕᓂ ᐊᐅᓚᑦᓯᔩᑦ, ᐊᔭᐅᖅᑎᑦ, ᐃᓕᓐᓂᐊᕐᕕᑦ ᐅᖃᓕᒫᒐᖏᑦ,
ᐃᑦᑕᕐᓂᑕᖃᕐᕕᒃ ᑲᓇᑕᒥ ᒐᕙᒪᒃᑯᑦ ᑎᑎᖅᑲᖁᑎᖏᓐᓄᑦ,
ᒪᓕᒐᓕᕆᔨᒃᑯᑦ ᑎᑎᖅᑲᖁᑎᖏᑦ, ᐅᖃᓕᒫᒐᖑᖅᑎᑕᐅᓯᒪᔪᓂᑦ
ᐅᓂᒃᑳᑦ ᐊᒻᒪᓗ ᐃᓕᑕᐅᓇᓱᒃᓯᒪᔪᑦ, ᐅᖃᓪᓚᐅᓯᖃᕐᕕᒃᑎᒍᑦ,
ᐃᑭᐊᖁᕕᒃᑯᑦ, ᐊᒻᒪᓗ ᓴᓇᖖᒍᐊᖅᓯᒪᔪᑎᒍᑦ. ᐅᑯᐊ ᐃᑲᔪᕐᕕᑦ
ᐊᑐᐃᓐᓇᐃᔪ ᑲᓇᑕᒥ ᑭᒡᓕᓯᓂᐊᖅᑎᒃᑯᑦ ᖃᕆᓴᐅᔭᖃᕐᕕᖓᓂ.

ᓴᓇᖖᒍᐊᖅᓯᒪᔪᑦ ᐊᒻᒪᓗ 
ᐳᐃᒍᕐᓇᖖᒋᑦᑐᓂᒃ ᐃᓂᖃᕐᕕᐅᔪᖅ

ᐃᓚᖓ ᑐᕌᕆᔭᕗᑦ ᑐᓴᐅᖃᑎᑦᑎᓂᖅ ᐃᓂᖃᕐᓗᓂ ᑲᓇᑕᐅᑉ
ᑭᒡᓕᓯᓂᐊᖅᑎᒃᑯᓂ. ᐃᓕᓴᖅᓯᓯᒪᔪᒍᑦ ᐅᑯᐊ ᓴᓇᖖᒍᐊᖅᓯᒪᔪᑦ
ᐊᑕᐃᓐᓇᕐᓂᐊᓕᖅᑐᑦ ᑐᓴᕐᑎᑦᑎᔾᔪᑕᐅᔪᑦ ᓱᓕᔪᓂᒃ, ᐊᒻᒪᓗ
ᖃᐅᔨᒪᓕᕐᑎᑦᑎᔪᑦ, ᐱᑦᑎᐊᖅᑕᐅᕙᖖᒋᓂᖏᓐᓂᒃ
ᓄᓇᖅᑲᖅᑳᖅᓯᒪᔪᑦ ᐊᕐᓇᐃᑦ ᐊᒻᒪᓗ ᓂᕕᐊᖅᓵᑦ.

ᑐᒃᓯᕋᖅᓯᒪᕗᒍᑦ ᓴᓇᖖᒍᐊᖅᑐᖃᕈᒪᒃᐸᑦ ᑕᑯᑎᑦᑎᓂᐊᖅᑐᓂᒃ
ᓴᖅᑭᑦᑕᕆᐊᖃᖅᑐᓂᒃ ᐃᓗᐊᓂ ᓱᓕᔪᓂᒃ-ᓄᐊᑦᑎᕙᓪᓕᐊᑎᓪᓗᒋᑦ,
ᐊᒻᒪᓗ ᐅᑯᐊ ᑕᐃᒫᒃᑕᐅᖅ ᐊᑑᑎᖃᕐᑎᒋᓂᐊᖅᑐᑦ ᐊᒻᒪᓗ
ᐃᓱᒪᒋᔭᐅᑦᑎᐊᕐᓂᐊᕐᒥᔪᑦ ᑕᐃᑲᓂ ᐋᔩᖃᑎᒌᒍᑕᐅᑎᓪᓗᒋᑦ
ᐃᓄᓕᒫᑦ ᐅᖃᐅᓯᕆᔭᖏᑦ ᓵᖏᓐᓂ ᑲᓯᒥᓇᑦ. 

ᓴᓇᖖᒍᐊᖅᓯᒪᔪᑦ ᑕᑯᑎᑦᑎᔾᔪᑕᐅᔪᑦ ᑕᒪᐅᓇᐅᔪᓐᓇᖅᑐᑦ
ᑕᕆᐅᔭᑎᑦᑎᒍᑦ, ᓂᐱᓕᐅᖅᓯᒪᓗᑎᒃ, ᑎᑎᕋᖅᓯᒪᓗᑎᒃ ᐅᕝᕙᓘᓐᓃᑦ
ᖃᓄᐃᓕᐅᕐᑎᑦᑎᔾᔪᑕᐅᓗᑎᒃ. ᐅᓇ ᐃᓚᖃᖅᑐᖅ (ᐊᓯᖏᓐᓂᒡᓗ)
ᐊᒥᐊᖅᓯᒪᔪᑦ, ᓴᓇᖖᒍᐊᒐᐃᑦ, ᑎᑎᕋᐅᔭᖅᓯᒪᔪᑦ, ᐊᔾᔨᓕᐅᒐᐃᑦ,
ᔭᕐᕋᐃᑦ, ᑕᕐᕆᔮᒃᓴᐃᑦ, ᒥᖅᓱᒐᐃᑦ, ᐴᒃᓴᐃᑦ, ᓂᕝᔮᖅᑎᑦᑎᓂᒃᑯᑦ,
ᒧᒥᕐᓂᖅ, ᓴᕿᔮᖅᑎᑦᑎᓂᖅ ᐱᖖᒍᐊᕐᓗᒋᑦ, ᐊᒻᒪᓗ ᐱᓯᓕᕆᓂᖅ.
ᐅᑯᐊ ᐃᓚᖃᖅᑐᑦ ᓇᓪᓕᐅᓐᓂᖅᓯᐅᕈᓯᑦ ᐅᕝᕙᓘᓐᓃᑦ
ᑐᒃᓯᐊᕐᓂᒃᑯᑦ ᐱᖁᑎᑦ, ᐅᑯᐊ; ᐃᓂᐊᕐᓂᐊᖅᑐᑦ ᓄᓇᖅᑲᖅᑳᖅᓯ -
ᒪᔪᓄᑦ ᐊᓯᐊᒎᕈᑎᒃᓴᖏᑦ ᓄᐊᑦᑎᓗᑎᒃ, ᓇᓗᓇᐃᖅᓯᓗᑎᒃ, ᐊᒻᒪᓗ

ᐃᓚᒋᔭᐅᓪᓗᑎᒃ ᑐᓴᐅᒪᑎᑦᑎᓂᖅ. ᐱᒻᒪᕆᐅᕗᖅ ᐅᑯᐊ
ᓄᓇᖅᑲᖅᑳᖅᓯᒪᔪᑦ ᑐᓴᐅᒪᑦᑎᐊᕐᒪᑕ ᐊᒻᒪᓗ ᒫᓐᓇᒨᓕᖓᑦᑎ -
ᐊᖅᑐᓂᒃ ᓈᒻᒪᒃᑐᓂᒃ ᖃᐅᔨᒪᑎᑦᑎᔾᔪᑎᒃᓴᓂᒃ. ᐱᒻᒪᕆᐅᕗᖅ
ᐊᑐᕈᓐᓇᕐᓗᑎᒃ ᑕᒪᐃᓐᓂᒃ ᖃᐅᔨᒪᑎᑦᑎᔾᔪᑕᐅᔪᓐᓇᖅᑐᓂᒃ
ᑐᓴᐅᒪᓗᑎᒃ ᓄᐊᑕᑦᑎᓂᒃ ᑕᐃᑲᓂ ᐃᓱᓕᑦᑎᒍᑦᑕ ᓴᓇᔭᑦᑎᓂᒃ.
ᖃᐅᔨᒪᔪᒍᑦ ᐅᓇ ᐱᔭᕐᓂᖖᒋᓯᒪᔪᖅ ᐅᕙᑦᑎᓄᑦ, ᑭᓯᐊᓂᓕ
ᐊᖏᖅᓯᒪᑦᑎᐊᖅᑐᒍᑦ ᑎᑭᐅᑎᑦᑎᐊᕐᓂᖅᓴᐅᓗᑕ ᑕᒪᒃᑯᓂᖓ
ᐊᒃᓱᕈᓐᓇᕐᓂᐊᖅᑐᓂᑦ ᓯᕗᓂᒃᓴᑦᑎᓂ.  

ᐃᓅᔪᓐᓃᖅᓯᒪᔪᓂᒃ ᐃᖃᐅᒪᔾᔪᑎᑦ,
ᓴᓇᖖᒍᐊᖅᓯᒪᔪᑦ, ᐊᒻᒪᓗ ᐃᓕᓐᓂᐊᕈᑎᑦ 

ᐃᓅᔪᓐᓃᖅᓯᒪᔪᓂᒃ ᐃᖃᐅᒪᔾᔪᑎᑦ, ᓴᓇᖖᒍᐊᖅᓯᒪᔪᑦ, ᐊᒻᒪᓗ
ᐃᓕᓐᓂᐊᕈᑎᑦ ᑕᒪᕐᒥᒃ ᐱᒻᒪᕆᐅᔪᑦ ᐃᓚᒋᔭᒋᑦ ᓱᓕᔪᖅᓯᐅᖅᖢᓂ
ᓄᐊᑦᑎᓪᓗᓂ, ᒪᒥᓴᐃᓪᓗᓂ, ᐊᒻᒪᓗ ᓴᐃᒻᒪᖃᑎᒌᖕᓂᕐᒧᑦ.

ᓴᓇᖖᒍᐊᕐᓂᖅ ᓴᖖᒋᔫᕗᖅ ᐋᕿᒃᓲᑕᐅᓪᓗᓂ ᐃᓅᔪᓐᓃᖅᓯᒪᔪᓄᑦ
ᐃᖅᑲᐅᒪᔾᔪᑕᐅᓪᓗᓂ. ᑐᓴᕐᑎᑦᑎᔪᓐᓇᖅᑐᖅ ᖃᐅᔨᑎᑦᑎᓗᓂ
ᓂᕆᐅᖕᓂᕐᒥᒃ ᐅᕝᕙᓘᓐᓃᑦ ᓴᐃᒪᔪᓐᓇᐃᓕᔪᑦ, ᐊᓯᑦᔨᖅᑕ -
ᐅᑦᑕᐃᓕᒪᓂᖅ ᐅᕝᕙᓘᓐᓃᑦ ᓴᐃᒻᒪᖃᑎᒌᖕᓂᖅ. ᐅᑯᐊ
ᐊᑐᖅᑕᐅᔪᓐᓇᖅᑐᑦ ᑐᓴᕐᑎᑦᑎᔾᔪᑕᐅᓗᑎᒃᑕᐅᖅ ᓱᓕᔪᓂᒃ ᐊᒻᒪᓗ
ᖃᐅᔨᒪᔭᒥᖕᓂᒃ ᑭᒃᑯᑐᐃᓐᓇᓄᑦ. ᓴᓇᖖᒍᐊᖅᑎ ᐋᕿᒃᓯᔪᓐᓇᖅᑐᖅ
ᒪᒥᓴᐃᔾᔪᑎᒃᓴᓂᒃ ᖁᐊᖅᓵᕐᓇᖅᑐᑰᖅᑎᑕᐅᓯᒪᔪᓄᑦ, ᐅᕝᕙᓘᓐᓃᑦ
ᖃᐃᓕᐅᖅᑎᑦᑎᓂᖅ ᐱᔪᒪᔭᒥᒍᑦ. ᓴᖖᒋᓂᖅᐹᖅ, ᓴᓇᖖᒍᐊᖅᓯᒪᔪᑦ
ᑐᓂᓯᓯᒪᔪᑦ ᐱᓕᕆᕕᒃᓴᒥᖕᓄᑦ ᓂᐱᑎᒃ ᑐᓴᖅᑕᐅᓂᐊᕐᒪᑕ 
ᐅᑯᐊᓗ ᐊᓯᐊᒍᑦ ᐱᕕᖃᖖᒋᒻᒪᑕ ᐅᖃᐅᓯᕆᓇᓱᒡᓗᒋᑦ ᐅᓂᒃᑳᑎᒃ
ᑭᓯᐊᓂ ᑕᑯᑎᑦᑎᓗᑎᒃ ᐱᓂᕐᓗᐃᓯᒪᔾᔪᑕᐅᔪᓂᒃ. ᐃᓄᓕᒫᓄᑦ
ᐃᖅᑲᐅᒪᑎᑦᑎᔾᔪᑕᐅᔪᑦ, ᑕᒪᓐᓇ ᓴᓇᖖᒍᐊᕐᒥᒍᑦ, ᐃᑲᔪᕐᓂᐊᖅᑐᑦ
ᐃᓅᓯᕐᒥᖕᓂ ᐅᓂᒃᑳᕐᓗᒋᑦ ᐅᑯᐊ ᑕᑯᑎᑦᑎᓯᒪᔪᑦ ᐱᑦᑎᐊᖅᑕᐅ -
ᓯᒪᖖᒋᓂᖕᒥᖕᓄᑦ. ᐅᑯᐊ ᖃᐅᔨᒪᔾᔪᑕᐅᔪᑦ ᑕᑯᑎᑦᑎᔪᑦ 
ᒪᓕᒐᕐᑎᒍᑦ ᓴᐳᑎᔭᐅᓯᒪᖖᒋᑦᑐᑦ, ᐃᓕᓴᖅᓯᔾᔪᑖᑦ ᐃᓅᓯᕐᒥ
ᓵᓚᐅᑐᐃᓐᓇᖅᓯᒪᔾᔪᑎᒋᓂᐊᖖᒋᒻᒪᑕ ᐱᓂᕐᓗᒃᑕᐅᓯᒪᔪᑦ ᐊᒻᒪᓗ
ᐃᓅᓕᓯᒪᔪᑦ, ᐊᒻᒪᓗ ᑲᓇᑕ ᓵᑕᒃᓴᐅᕗᖅ.  

ᐅᑯᐊ ᑲᓇᑕᒥ ᑭᒡᓕᓯᓂᐊᖅᑎᒃᑯᑦ ᐊᑐᓕᖅᓯᒪᔪᑦ
ᑭᒡᓕᓯᓂᐊᖅᑎᒃᑯᑦ ᑐᑭᒧᐊᒍᑎᖏᓐᓂᒃ ᑐᖖᒐᔾᔪᑎᒋᔭᖏᓐᓂᒃ
ᑕᒪᑐᒧᖓ ᐃᓅᔪᓐᓃᖅᓯᒪᔪᓂᒃ ᐃᖃᐅᒪᑎᑦᑎᔾᔪᑏᑦ
ᐋᕿᒃᓱᐃᕙᓪᓕᐊᑎᓪᓗᑕ ᐊᒻᒪᓗ ᐊᑐᓕᖅᑎᑕᐅᕙᓪᓕᐊᑎᓪᓗᒋᑦ
ᓇᖕᒥᓂ ᐃᓅᔪᓐᓃᖅᓯᒪᔪᓄᑦ ᐃᖃᐅᒪᔾᔪᑎᒃᓴᓂᒃ
ᐃᖏᕐᕋᓯᑎᓯᒪᓂᐊᖅᑕᑦᑎᓂᒃ. ᐅᑯᐊᖑᓚᐅᖅᑐᑦ:

• ᐃᓅᓕᔭᐅᓯᒪᔪᑦ ᐱᓂᕐᓗᒃᑕᐅᓯᒪᔪᑦ ᐱᓕᕆᖃᑕᐅᑦᑎᐊᕐᓗᑎᒃ
ᐃᓚᐅᓗᑎᒃ ᐅᑯᐊᓗ ᐅᖃᐅᔾᔨᔨᐅᓂᐊᖅᑐᑦ ᐊᒻᒪᓗ
ᐊᑐᓕᖅᑕᐅᕙᓪᓕᐊᑎᑦᑎᓗᑎᒃ ᐱᓕᕆᐊᖑᔪᓄᑦ;

• ᐱᓕᕆᐊᖑᔪᑦ ᓴᖖᒋᒃᑎᔾᔪᑎᒃᓴᑦ ᐃᓚᒌᓄᑦ ᐊᒻᒪᓗ
ᓄᓇᓕᖕᓄᑦ ᐃᖃᐅᒪᓂᐊᖅᑕᒥᖕᓄᑦ ᐊᒻᒪᓗ ᐃᒻᒪᑲᓪᓚᓂ
ᑕᐃᒪᓐᓇᐅᓚᐅᕐᓂᖓ ᓯᕗᓂᒃᓴᑦᑎᓂ ᖃᐅᔨᒪᔭᐅᓂᐊᕐᒪᑕ
ᐊᒻᒪᓗ ᐳᐃᒍᕐᓇᖖᒋᑑᖕᒪᑦ ᐃᓕᓐᓂᐊᕆᐊᖅᑎᑕᐅᕙᓚᐅᖅᑐᑦ
ᐱᓚᒋᔭᒐ ᑲᓇᑕᐅᑉ ᐃᒻᒪᑲᓪᓚᒃ ᐊᑐᖅᓯᒪᔭᒥᖕᓂ; ᐊᒻᒪᓗ 

• ᐱᓕᕆᐊᖑᔪᑦ ᐃᑲᔪᕐᓗᑎᒃ ᓄᓇᖅᑲᖅᑳᖅᓯᒪᔪᓂᒃ
ᒪᒥᓴᐃᓂᕐᒧᑦ ᐅᑯᐊᓗ ᑭᓇᐅᓂᕐᒥᖕᓂᒃ ᖃᐅᔨᑦᑎᐊᑲᓐᓂ -
ᕈᑎᒋᓂᐊᖅᑕᖏᓐᓄᑦ ᐊᒻᒪᓗ ᐆᒻᒪᖅᑎᑦᑎᐊᒃᑲᓐᓂᕐᒋᑦ
ᓄᓇᒥᐅ ᐱᓕᕆᔾᔪᓯᑐᖃᖏᑦ ᐱᐅᓯᑐᖃᒥᒍᑦ.9

ᐊᑐᕐᓗᑎᒃ. ᐃᓄᐃᑦ ᓂᕈᐊᖅᓯᓯᒪ ᔪᓐᓇᖅᑐᑦ ᑐᓂᓯᑐᐃᓐᓇᕐᓗᑎᒃ
ᑕᐃᑲᓂ ᓄᓇᓕᖕᓂ ᓈᓚᒃᑎᓪᓗᒋᑦ, ᑕᐃᑲᓂᓗ ᐅᐸᒃᓯᓯᒪᓗᑕ
ᑕᐃᑲᓂ ᐱᓂᐊᕋᑦᑎᒍᑦ, ᑭᓯᐊᓕ ᑕᐃᒪᓐᓇᐅᔭᕆᐊᖃᖖᒋᑦᑑᒐᓗᐊᑦ.
ᓇᓕᐊᑐᐃᓐᓇᖅ ᓴᓇᖖᒍᐊᖅᓯᒪᔪᖅ ᐊᐅᓪᓚᖅᑎᑕᐅᔪᓐᓇᖅᑐᖅ
ᑖᒃᑯᓄᖓ ᑲᓇᑕᒥ ᑭᒡᓕᓯᓂᐊᖅᑎᒃᑯᑦ ᖃᖓᑐᐃᓐᓇᖅ 
(ᐊᑏ ᑕᑯᒍᒃ ᐅᐃᒍᖅ C.) 

ᓴᖅᑭᑦᑎᕙᓪᓕᐊᑎᓪᓗᑕ ᓄᓇᖅᑲᖅᑳᖅᓯᒪᔪᓂᒃ-ᐱᓯᒪᔪᑦ
ᐳᐃᒍᕐᓇᖖᒋᑦᑐᑦ ᓄᐊᑦᓯᓗᑎᒃ ᐊᒻᒪᓗ ᖃᓄᐃᓕᔭᐅᓂᐊᖖᒋᒻᒪᑕ
ᑕᒪᒃᑯᐊ ᑐᓂᕐᕈᑎᑦ. ᓴᓇᖖᒍᐊᖅᓯᒪᔪᑦ ᑐᓴᐅᒪᑎᑦᑎᔾᔪᑎᑦᑎᐊ -
ᕙᐅᔪᑦ, ᑕᐃᒪᓗ ᓴᖅᑭᑦᑐᓐᓇᖖᒋᑎᓪᓗᒋᑦ ᐊᑐᐃᓐᓇᐅᔪᓐᓇᖖᒋᑦᑐᑦ
ᑎᑎᕋᖅᓯᒪᓗᓯᒃ ᐊᒻᒪᓗ ᐅᓂᒃᑳᓕᐊᕆᓯᒪᓗᑎᒃ. ᑕᐃᒪᓗ 
ᑐᓂᓯᔪᖅ ᐊᖏᕈᓂ, ᓴᓇᖖᒍᐊᖅᓯᒪᔭᑎᒃ ᐊᑐᖅᑕᐅᓂᐊᖅᑐᑦ
ᑎᑎᕋᖁᑎᒋᔭᐅᓂᐊᕐᓗᑎᒃ ᓯᕗᓂᒃᓴᒥ ᐊᑐᖅᑐᒃᓴᐅᓗᑎᒃ
ᖃᐅᔨᓴᖅᑎᓄᑦ, ᖃᐅᔨᒪᔪᕐᔪᐊᓄᑦ, ᐊᒻᒪᓗ ᐃᓕᓴᐃᔨᓄᑦ ᑲᔪᓯᓂ -
ᐊᕐᒪᑕ ᐃᓕᓐᓂᐊᕈᑕᐅᓗᑎᒃ ᐃᓄᓕᒫᓄᑦ. ᐅᑯᐊ ᓴᓇᖖᒍᐊᖅᓯᒪᔪᑦ
ᑎᑎᕋᖅᑕᐅᑎ ᒪᑦᑎᐊᕐᓂ ᐊᕐᒥᔪᑦ ᐊᓯᑦᔨᖅᑕᐃᓕᒪᓂᕐᒧᑦ ᐊᒻᒪᓗ
ᐅᒃᐱᕐᓂᖅᑖᑲᓐᓂᕐᓂᕐᒧᑦ ᓄᓇᖅᑲᖅᑳᖅᓯᒪᔪᑦ ᐊᕐᓇᐃᑦ ᐊᒻᒪᓗ
ᓂᕕᐊᖅᓵᑦ. ᐅᓇ ᐱᒋᐊᕈᑎ ᖃᐅᔨᒪᔭᐅᑦᑎᐊᓕᕐᑎᑦᑎᔪᓐᓇᖅᑐᖅ
ᐃᒻᒥᒍᑦ ᐃᓚᒌᒍᓯᕐᓂᒃ ᐊᕙᑖᓂᑦ ᓴᓇᖖᒍᐊᖅᓯᒪᔪᑦ ᐊᒻᒪᓗ
ᑕᑯᓂᐊᖅᑐᑦ, ᐅᑯᐊᓗ ᕿᐊᓇᖅᑐᒧᑦ ᐃᓗᒧᑦ ᐊᒃᑐᐃᓯᒪᔪᑦ ᐊᒻᒪᓗ
ᐃᒃᐱᒋᔭᐅᔪᓂᒃ ᑐᑭᓯᓇᖅᓯᓂᖓᒍᑦ ᑭᐅᓯᔾᔪᑕᐅᔪᑦ.     

ᑕᒪᐅᓇ ᐊᑐᖅᑕᐅᓚᐅᖅᓯᒪᔪᕕᓃᑦ ᐳᐃᒍᕐᓇᖖᒋᑦᑐ
ᑐᖁᑕᐅᓯᒪᕕᖓ, ᐋᕿᒃᓱᐃᔪᒍᑦ ᐱᕕᖃᕐᑎᑦᑎᔪᒪᓪᓗᑕ ᑕᒪᒃᑯᓄᖓ
ᓴᓇᖖᒍᐊᖅᓯᒪᔭᒥᖕᓂᒃ ᐅᖃᖅᓯᒪᔪᓂᒃ ᐊᑐᖅᑕᐅᓂᐊᖅᑐᑦ
ᓯᕗᓂᒃᓴᑦᑎᓂ ᑕᑯᔭᐅᔪᓐᓇᕐᓂᐊᖅᑐᑦ ᕿᓱᑐᐃᓐᓇᐃᑦ 
ᐊᒻᒪᓗ ᖃᕆᓴᐅᔭᒃᑯᑦ ᓴᕿᔮᖅᑎᑕᐅᔪᑦ, ᐅᓂᒃᑳᑦ ᐊᒻᒪᓗ
ᐃᓕᑕᐅᓇᓱᒃᓯᒪᔪᑦ, ᑕᕐᕆᔭᐅᑎᑦᑎᒍᑦ ᐊᒻᒪᓗ ᐅᓂᒃᑳᖅᓯᒪᔪᑎᒍᑦ,
ᐃᓕᓐᓂᐊᕈᑎᓂ ᑐᓴᒐᒃᓴᑎᒍᑦ ᐊᒻᒪᓗ ᐅᖃᓕᒫᒐᖅᑎᒍᑦ,
ᐅᕝᕙᓘᓐᓃᑦ ᑐᓂᕐᕈᑎᒋᓗᒋᑦ ᐱᖓᔪᒋᔭᐅᔪᒧᑦ ᐊᑐᖅᑕᐅᓂᐊᕐᒪᑕ
ᑐᓴᒐᒃᓴᓄᑦ. ᓱᓕ, ᑕᒪᕐᒥᒃ ᑕᒪᓐᓇ ᐱᔭᕇᕈᓐᓇᖅᑐᖅ ᐃᓱᒪᖅᓱ -
ᕈᓐᓇᕐᓗᑎᒃ, ᓯᕗᓂᑦᑎᓃᖓᓂᐊᖅᑐᓄᑦ, ᐊᒻᒪᓗ ᑐᓴᐅᒪᑎᑦᑎ -
ᓯᐊᕈᑎᑦ ᐊᖏᖅᓯᔾᔪᑏᑦ ᐃᓄᖕᒧᑦ ᑐᓂᓯᔪᒧᑦ ᓴᓇᖖᒍᐊᖅᓯᒪᔭᒥᓂᒃ.
ᐅᑯᐊ ᐳᐃᒍᕐᓇᖖᒋᑦᑐᑦ ᓄᐊᑕᐅᓗᑎᒃ ᖃᐅᔨᒪᓇᕐᓂᐊᖅᑐᖅ ᐅᑯᐊ
ᓴᓇᖖᒍᐊᖅᓯᒪᔪᑦ ᐊᒻᒪᓗ ᐅᒃᐱᕐᓂᕐᒧᑦ ᐊᑕᔪᑦ ᐃᓚᒋᔭᖏᑦ
ᐊᑐᖅᑐᑦ ᓱᓕ ᐱᒋᐊᕈᑎᑦ ᓴᓇᔭᖏᓐᓄᑦ ᑲᓇᑕᒥ ᑭᒡᓕᓯᓂ -
ᐊᖅᑎᒃᑯᑦ. ᐊᑐᖅᑕᐅᔪᓐᓇᕐᓗᓂ ᓱᓕ ᐱᔭᕇᖅᓯᒪᓕᕋᓗᐊᖅᑎᓪᓗᒋᑦ
ᑲᓇᑕᒥ ᑭᒡᓕᓯᓂᐊᖅᑎᒃᑯᑦ.   

ᐃᓱᒪᒋᒐᓗᐊᕐᐸᕗᑦ ᑲᑎᑕᐅᓂᖏᑦ ᑎᑎᕋᕐᓯᒪᔪᑦ ᐃᑲᔪᕐᑎᒌᒃᓂᕐᒥᒃ
ᓴᕿᔾᔪᑕᐅᖁᓪᓗᒍ ᓄᓇᖃᖃᕐᓯᒪᔪᑦ  ᐊᕐᓇᐃᑦ ᐊᒻᒪᓗ 
ᓂᕕᐊᕐᓵᑦ ᐊᒻᒪᓗ ᓄᓇᓕᐅᔪᑦ, ᓴᕿᑕᐅᓂᖓ ᐊᐅᓚᑕᐅᓂᖓᓗ
ᑲᑎᑦᑎᕕᐅᔪᖅ ᐃᖅᑲᐅᒪᔭᒃᓴᓂᒃ ᑐᑭᓕᐊᕈᑕᐅᖁᓪᓗᒍ
ᐅᖃᐅᔾᔨᒋᐊᕐᑎᓄᑦ ᑲᑎᒪᔨᐅᔪᓄᑦ ᖃᐅᔨᒪᔨᐅᔪᓄᑦ ᐊᒻᒪᓗ
ᖃᐅᔨᒪᔭᖃᐅᕐᑐᓄᑦ, ᐊᒻᒪᓗ ᑕᐃᒃᑯᓄᖓ ᓴᖅᑭᑦᑎᖃᑦᑕᕐᑐᓄᑦ
ᐊᒻᒪᓗ ᐅᕙᓘᓐᓂᑦ ᑐᓂᓯᖃᑦᑕᕐᑐᓄᑦ ᓴᓇᐅᒐᕐᓂᒃ ᐱᖁᑎᓂᒃᓗ.
ᐅᖃᐅᔾᔨᒋᐊᕐᓂᕐᒧᑦ ᑲᑎᒪᔨᑦ ᐱᖃᓯᐅᔾᔨᓯᒪᓂᐊᕐᑐᑦ ᐊᓈᓇᑦᑎᐊ,
ᓄᓇᖃᖅᑳᕐᓯᒪᔫᓪᓗᓂ ᓴᓇᐅᒐᕐᑎᐅᔪᖅ, ᑲᑎᑦᑎᔨᐅᔪᖅ ᐊᒻᒪᓗ
ᑕᑯᒃᓴᐅᔪᒃᑯᑦ ᐃᓄᑐᐃᓐᓇᐃᑦ ᐃᓕᖅᑯᓯᓕᕆᓂᕐᒧᑦ. 

ᐃᖅᑲᐅᒪᔭᐅᔾᔪᑎᒃᓴᐃᑦ ᑲᑎᑕᐅᔪᑦ ᒪᓕᒃᓯᒪᓂᐊᕐᒥᔪᖅ
ᑎᑎᕋᕐᑕᐅᓯᒪᔪᓂᒃ ᐅᓂᒃᑳᓕᐊᖑᔪᒥ UNDRIP, ᐊᐅᓚᔾᔭᒋᐊᕐᓂᕐᒧᑦ
ᑕᕙᖓᑦ ᓱᓕᔪᒃᑯᑦ ᐋᕿᒋᐊᕐᓂᕐᒧᓪᓗ ᑲᑎᒪᔨᖏᓐᓂᒃ ᕿᒥᕈᔨᓂᑦ,
ᐊᒻᒪᓗ ᐱᐅᓛᖑᔪᒃᑯᑦ ᑲᒪᒋᔭᐅᓂᖏᓐᓄᑦ ᓄᓇᖃᖅᑳᕐᓯᒪᔪᑦ
ᐱᖁᑎᖏᑦ ᑲᑎᑕᐅᓂᖏᓐᓄᑦ. (ᑕᑯᓗᒍ ᑎᑎᕋᒃᑲᓐᓂᕐᓯᒪᔪᖅ

Appendix D ᐊᑐᓕᖁᔭᐅᓯᒪᔪᑦ ᐊᒻᒪᓗ ᓄᓇᖃᖅᑳᕐᓯᒪᔪᑦ
ᐊᑐᐊᒐᐃᑦ ᐃᖃᐅᒪᔭᐅᓂᕐᒧᑦ ᑲᑎᑕᐅᓯᒪᔪᑦ ᐱᖃᓯᐅᑎᓪᓗᒋᑦ
ᐊᑐᐊᒐᐃᑦ ᒪᓕᒃᑕᐅᔪᓪᓗ). 

ᐃᓚᐅᑎᑦᑎᓂᖅ, ᐃᓕᓐᓂᐊᕐᑎᑦᑎᓂᖅ 
ᐊᒻᒪᓗ ᐃᓕᑉᐸᓪᓕᐊᓂᖅ ᒪᒃᑯᒃᑐᓂᑦ 

ᑲᓇᑕᒥ ᖃᐅᔨᒋᐊᕐᑐᑦ ᐃᓚᐅᑎᑦᑎᔪᑦ
ᓄᑕᕋᓂᒃ, ᒪᒃᑯᒃᑐᓂᒃ, ᐃᓕᓴᐃᔨᓂᑦ,
ᕿᑐᖓᓕᖕᓂᑦ, ᐊᒻᒪᓗ ᐃᓕᓐᓂ -
ᐊᕐᓂ ᓕᕆᓂᕐᒧᑦ ᓯᕗᓕᕐᑎᐅᔪᓂᒃ
ᑕᕙᓂ ᓂᐱᐅᔪᑦ ᓯᕗᒧᐊᒍᑎᒋᓂ -
ᐊᕐᐸᕗᑦ, ᓴᓇᐅᒐᕐᑎᒍᑦ
ᐱᒋᐊᕈᑕᐅᓪᓗᓂ ᒪᒃᑯᒃᑐᓄᑦ
ᐃᓕᓐᓂᐊᕐᑎᑦᑎᔾᔪ ᑕᐅᔪᖅ
ᑐᕌᒐᖃᕐᖢᓂ ᐊᓯᔾᔩᓂᕐᒥᒃ ᐅᖃᐅᓯ -
ᐅᖃᑦᑕᕐᓂᖏᓐᓂᒃ ᐊᒻᒪᓗ
ᐱᓪᓚᑦᑖᕐᑐᒃᑯᑦ ᖃᓄᖅ

ᓄᓇᖃᖅᑳᕐᓯᒪᔪᑦ ᐊᕐᓇᐃᑦ ᓂᕕᐊᕐᓵᓪᓗ ᐊᒻᒪᓗ ᑕᐃᒪᐃᖃᑎᒥᓂᒃ
ᐊᐃᐸᖃᕐᑐᑦ  ᐱᔭᐅᖃᑦᑕᕐᒪᖓᑕ. ᑖᓐᓇ ᐱᓕᕆᐊᖑᔪᖅ
ᖃᐅᔨᓇᓱᒃᓂᐊᕐᑐᑦ ᐃᓕᖅᑯᓯᐅᓚᐅᕐᑐᓂᒃ ᐊᒻᒪᓗ ᒫᓐᓇ
ᐃᓱᒪᒋᔭᐅᔪᓂᒃ ᓄᓇᖃᖅᑳᕐᓯᒪᔪᑦ ᐊᕐᓇᐃᑦ ᓂᕕᐊᕐᓴᓪᓗ
ᑲᓇᑕᒥᐅᓄᑦ. ᐱᓗᐊᕐᑐᒥᒃᓕ, ᐃᑲᔪᖅᑕᐅᓂᐊᕐᒪᑦ ᓴᕿᑦᑎᔾᔪᑕᐅᓗᓂ
ᐱᐅᓂᕐᓴᒃᑯᑦ ᐃᓅᓯᓕᕆᓂᒃᑯᑦ ᐊᓯᔾᔩᒋᐊᕐᓂᕐᒥᒃ ᐅᖃᐅᓯ -
ᐅᖃᑦᑕᕐᓗᑎᒃ ᐃᓄᑐᐃᓐᓇᕐᓄᑦ ᓄᑕᕋᓂᑦ ᐊᒻᒪᓗ ᒪᒃᑯᒃᑐᓂᑦ
ᐃᓕᓐᓂᐊᕐᑎᑕᐅᓂᖏᑎᒍᑦ. 

ᑖᓐᓇ ᐱᒋᐊᕐᑕᐅᓯᒪᔪᖅ ᓴᖅᑭᑎᑕᐅᓂᐊᕐᑐᖅ ᖃᕋᓴᐅᔭᒃᑯᑦ
ᑕᑯᔭᐅᔪᓐᓇᕐᓗᓂ ᐱᕕᐅᔪᓐᓇᕐᓗᓂᓗ, ᐱᖃᓯᐅᑎᓗᒍ ᐊᕐᕌᒍᖃᕐᑐᑦ
ᐃᓕᓐᓂᐊᓕᓵᕐᑐᓂᑦ ᐃᓕᓐᓂᐊᕈᑎᓕᒃᓄᑦ 12 ᐱᕝᕕᐅᔪᓐᓇᕐᓗᓂ
ᐊᑐᐊᒐᐅᓗᑎᒃ ᐃᓕᓴᐃᔨᓄᑦ ᐃᓕᓐᓂᐊᕐᑎᑦᑎᔨᐅᔪᓄᓪᓗ
ᐃᑲᔪᕐᑎᐅᔪᓄᑦ. 

ᒪᒃᑯᒃᑐᑦ ᐱᖁᔭᐅᕗᑦ ᐊᑐᕐᓗᑎᒃ ᑕᑯᒃᓴᐅᑎᑦᑎᓂᒃᑯᑦ ᐊᒻᒪᓗ
ᖁᖏᐊᕐᑕᐅᓂᒃᑯᑦ, ᑎᑎᕋᕐᓂᒃᑯᑦ ᐊᒻᒪᓗ ᑕᕆᔭᐅᓯᐅᕐᓂᒃᑯᑦ
ᐅᖃᐅᓯᖃᕐᓗᑎᒃ ᓴᖏᓂᖏᓐᓂᒃ, ᑭᒡᒐᕐᑐᐃᔪᓄᑦ, ᐱᔪᓐᓇᐅ -
ᑎᖏᓐᓂᒃ ᓄᓇᖃᖅᑳᕐᓯᒪᔪᑦ ᐊᕐᓇᐃᑦ ᓂᕕᐊᕐᓵᓪᓗ. ᑖᓐᓇ
ᐱᓕᕆᐊᖑᔪᖅ ᑐᕌᒐᖃᕐᓂᐊᕐᑐᖅ ᑭᓇᒃᑯᑐᐃᓐᓇᐃᑦ
ᐱᔭᒃᓴᖃᕐᓂᖏᓐᓂᒃ ᓴᐳᔾᔨᓯᒪᓗᑎᒃ, ᐃᒃᐱᒍᓱᑦᑎᐊᕐᓗᑎᒃ ᐊᒻᒪᓗ
ᐅᒃᐱᕆᔭᐅᑦᑎᐊᕐᓗᑎᒃ ᐃᓚᒌᑦ, ᐃᓕᓐᓂᐊᕐᕖᑦ ᐊᒻᒪᓗ ᓄᓇᓖᑦ
ᐊᒻᒪᓗ ᑲᓇᑕᒥ ᐃᓅᓯᐅᔪᖅ.

ᐱᔭᐅᒋᐊᕐᓯᒪᔪᑦ ᓴᓇᔭᐅᓯᒪᔪᑦ ᐱᔭᐅᓂᐊᕐᑐᑦ, ᑲᒪᒋᔭᐅᓗᑎᒃᓗ
ᐊᒻᒪᓗ ᐱᖃᓯᐅᑎᓗᒋᑦ ᐃᖅᑲᐅᒪᔭᐅᔾᔪᑎᒃᓴᐃᑦ ᑲᑎᑕᐅᓯᒪᔪᓄᑦ
ᐃᓚᒋᓗᓂᐅᒃ ᐃᓄᑐᐃᓐᓇᕐᓄᑦ ᖃᐅᔨᒪᔭᐅᓂᐊᕐᑐᓄᑦ.
ᑕᐃᒪᐃᒃᑯᓂ, ᓂᐱᖏᑦ ᓄᑕᕋᐃᑦ ᒪᒃᑯᒃᑐᓪᓗ ᐃᑲᔪᑕᐅᓂᐊᕐᒪᑦ
ᑐᑭᒧᐊᒍᑕᐅᓗᓂ ᖃᐅᔨᔭᐅᔪᓂᒃ ᐊᑐᓕᖁᔭᐅᔪᓄᓪᓗ
ᑭᖑᓪᓕᕐᐸᖓᓂ ᐅᓂᑳᓕᐅᓕᕐᐸᑕ.   

ᓂᐱᐅᔪᑦ ᓯᕗᒧᐊᒍᑎᒋᓂᐊᕐᐸᕗᑦ ᐊᑐᓕᕐᑎᑕᐅᓯᒪᔪᖅ 
ᐊᕋᒍᖓᓂ 2017-2018 ᐃᓕᓐᓂᐊᕐᓂᐅᑦ. ᒪᒃᑯᒃᑐᑦ ᐱᓕᕆᐊᖏᑦ
ᐊᐅᓚᓂᖃᕐᑎᑕᐅᓂᐊᕐᑐᑦ ᐊᒻᒪᓗ ᓴᖅᑭᔮᕐᑎᑕᐅᓗᑎᒃ
ᐃᓚᒋᓗᓂᐅᒃ ᑭᖑᓪᓕᕐᐹᖓᓂ ᐅᓂᒃᑳᓕᐊᓄᑦ ᑲᓇᑕᒥ
ᖃᐅᔨᓴᐃᓂᕐᒧᑦ, ᐊᒻᒪᓗ ᐊᓯᖏᓐᓄᑦ ᓴᖅᑭᔮᕐᑎᑕᐅᔪᓄᑦ. 

E D U C A T I O N  G U I D E

ᐊ ᕐ ᓇ ᐃ ᑦ  ᓂ ᕕ ᐊ ᕐ ᓵ ᓪ ᓗ  ᐱ ᒋ ᔭ ᕗ ᑦ  ᐃ ᔾ ᔪ ᕐ ᓇ ᐃ ᑦ ᑑ ᕗ ᑦ

5. ᐃᓕᓴᕐᓯᔪᒍᑦ ᐊᒻᒪᓗ ᐅᒃᐱᕆᔭᕗᑦ ᐱᖃᓯᐅᔭᐅᓂᖏᑦ
ᓄᓇᖃᖅᑳᕐᓯᒪᔪᑦ ᖃᐅᔨᒪᔭᖏᑦ ᐃᓚᒌᖕᓂᕐᒥᒃ. ᐊᓱᕈᐃᓂᐅ -
ᓇᓱᓚᐅᕐᑐᖅ ᐃᓕᖅᑯᓯᐅᔪᓂᒃ ᐅᓚᕕᑎᑦᑎᓯᒪᖕᒪᑦ ᐅᓄᕐᑐᓂᒃ
(ᑭᓯᐊᓂ ᑕᒪᕐᒥᐅᖖᒋᑦᑐᖅ) ᓄᓇᖃᖅᑳᕐᓯᒪᔪᑦ ᐃᓚᒌᖕᓂᖏᑦ
ᐊᒻᒪᓗ ᑐᕐᖢᕋᐅᓯᖏᑦ ᐊᐅᓚᓂᖏᑦ, ᐱᕕᖃᕐᑎᑦᑎᓄᒍᑦ
ᐃᓚᒌᑦ ᐆᒪᑎᒥᖔᕐᑐᒥᒃ”. 

6. ᐱᓕᕆᖃᑎᒋᕙᕗᑦ ᓄᓇᓕᐅᔪᑦ ᐊᓂᒍᐃᑎᓐᓇᓱᒃᖢᒋᑦ
ᐊᔪᕈᑕᐅᔪᓂᒃ ᐃᓚᐅᔪᓐᓇᖖᒋᔾᔪᑕᐅᔪᓐᓇᖏᓐᓂᕐᓂᒃ ᑲᓇᑕᒥ
ᖃᐅᔨᓇᓱᒃᑎᓪᓗᒋᑦ. ᐱᖃᓯᐅᑎᓪᓗᒍ ᐊᑭᓕᕐᓱᐃᓪᓗᑕ
ᓂᐅᕈᔾᔪᑎᖏᓐᓂᒃ, ᑐᔪᕐᒥᔾᔪᑎᖏᓐᓂᒃ ᐊᒻᒪᓗ
ᐸᐃᕆᔨᖃᕆᐊᖃᕐᓂᖏᓐᓂᒃ.

7. ᐊᒃᓱᕉᑎᖃᕐᐳᒍᑦ, ᐊᒻᒪᓗ ᑲᔪᓯᓂᐊᕐᐳᒍᑦ ᐊᒃᓱᕉᑎᒋᓗᒍ,
ᐱᕈᕐᓴᐃᓗᑕ ᐃᓄᖃᑎᒌᑦᑎᐊᕐᓂᕐᒥᒃ ᓄᓇᓕᐅᔪᓂ ᐊᒻᒪᓗ
ᑲᑎᒪᔨᐅᔪᑦ ᑕᒪᓐᓇ ᐱᓕᕆᐊᕆᔭᕗᑦ ᐱᖃᓯᐅᔾᔨᓯ -
ᒪᑦᑎᐊᕐᓗᓂ. ᐱᖃᑕᐅᓗᑎᒃ ᐱᓕᕆᐊᖑᔭᕆᐊᖃᕐᓂᖏᑦ
ᓄᓇᓕᖕᓂ ᑭᒡᒐᕐᑐᐃᓪᓗᑎᒃ ᐃᓕᒌᑦ ᐊᑐᕐᑕᐅᓪᓗᓂ
ᐱᑕᖃᕐᐸᒌᕐᑐᑦ ᐊᐅᓚᓂᖏᑦ ᐃᓄᐃᑦ ᑐᓴᐅᒪᑎᑕᐅᓇ -
ᓱᒃᓂᖏᑦ. ᐱᖃᓯᐅᑎᒋᓪᓗᓂ ᐊᒃᓱᕉᑎᒋᓗᒍ ᐋᓐᓂᐊᖃᕐᑕᐃ -
ᓕᒪᓂᕐᒥᒃ ᐃᓕᒌᒃᑐᑦ ᐃᑲᔪᕐᑎᖃᐅᕐᓗᑎᒃ ᓴᖅᑭᑕᐅᓯᒪᔪᒃᑯᑦ
ᐊᒻᒪᓗ ᓴᖅᑭᑕᐅᓯᒪᖖᒋᑦᑐᒃᑯᑦ ᐃᑲᔪᕐᑐᐃᓂᐅᔪᑦ. 

8. ᑎᒍᓯᓯᒪᔪᒍᑦ ᐅᖃᐅᓯᕐᓂᒃ ᑐᕋᒐᐅᓪᓗᓂ “ᐃᓚᐅᑎᑦᑎᓂᖅ”
ᐃᒪᐃᖏᖔᓕᕐᓗᓂ “ᖃᐅᔨᒋᐊᕐᓂᖅ” ᐅᖃᓪᓚᓕᕌᖓᑦᑕ
ᐱᓕᕆᖃᑎᒋᓪᓗᒋᓪᓗ ᓄᓇᖃᖅᑳᕐᓯᒪᔪᑦ ᓄᓇᓕᐅᔪᑦ. 
ᑐᑭᖓ ᐅᖃᕐᓯᒪᓂᖓ “ᖃᐅᔨᒋᐊᕐᓂᖅ” ᐃᖅᑲᕐᑐᐃᕝᕕᒻᒥᑦ
ᒪᓕᒐᓕᕆᔨᐅᔪᑉ ᖃᐅᔨᒋᐊᕆᐊᖃᕐᓂᖓᓂᒃ ᑐᑭᖃᖅᑎ -
ᑕᐅᔪᓐᓇᕐᒪᑦ, ᐊᒻᒪᓗ ᐃᓚᖏᓂ ᓄᓇᖃᖅᑳᕐᓯᒪᔪᓂ,
“ᖃᐅᔨᒋᐊᕐᓂᖅ ᓈᒻᒪᖖᒋᑦᑐᑎᒍᑦ ᑐᑭᖃᖅᑎᑕᐅᓕᖅᐸᒻᒪ.
ᓂᕈᐊᕐᓯᒪᔪᒍᑦ ᐅᖃᐅᓯᕐᒥᒃ ᐊᑐᕐᓗᑕ “ᐃᓚᐅᑎᑦᑎᓂᖅ”
ᐱᔾᔪᑎᒋᓪᓗᒍ ᑐᑭᓯᐅᒪᔭᐅᒃᒪᑦ ᑲᔪᓯᔪᒥᒃ ᐊᐅᓚᓂᖓᓂᒃ
ᓄᓇᓕᐅᔪᑦ ᐃᓚᐅᖃᑕᐅᓗᑎᒃ ᑐᑭᖃᑦᑎᐊᕐᑐᒃᑯᑦ. ᐱᔪᒪᕗᒍᑦ
ᓄᓇᓕᐅᔪᑦ ᐅᖃᕈᓐᓇᖁᓪᓗᑎᒍ ᐋᕿᒃᓱᖅᑕᐅᕙᓪᓕ -
ᐊᓂᖏᓄᑦ ᐊᒻᒪᓗ ᐊᑐᓕᕐᑎᑕᐅᓂᖓᓂᒃ ᐱᓕᕆᐊᖑᕙᓪᓕ -
ᐊᔪᓂ, ᐱᒋᐊᕐᓂᖓᓂᑐᐊᖑᖏᑦᑐᖅ ᐅᕙᓗᓐᓂᑦ
ᐃᓱᐊᓂᑐᐊᖑᖏᑦᑐᖅ. 

9. ᕿᓂᖃᑦᑕᕐᓂᐊᕐᑐᒍᑦ ᑐᕋᕈᓐᓇᕐᑕᑦᑎᓐᓂᒃ ᓄᓇᓕᒃᓂᑦ
ᑲᑎᒪᔨᐅᔪᓂᓪᓗ, ᑲᓇᑕᒥ ᐊᒻᒪᓗ ᐊᕕᒃᑐᕐᓯᒪᔪᓂ
ᐃᓚᒌᒃᓂᓕᕆᓂᖅ ᐅᖃᐅᔾᔨᒋᐊᕐᓂᕐᒧᑦ ᐊᐅᓚᓂᐅᔪᓂ,
ᐊᓯᖏᓪᓗ ᐃᓚᒌᒃᓂᓕᕆᓂᐅᔪᑦ, ᐊᒻᒪᓗ ᑲᓇᑕᒥ
ᓄᓇᖃᖅᑳᕐᓯᒪᔪᑦ ᑲᑐᔾᔨᖃᑎᒌᖏᓂᑦ ᐃᑲᔪᕐᓗᑎᒃ
ᓇᓗᓇᐃᔭᐃᓂᕐᒥ ᐱᓕᕆᐊᕆᔭᑦᑕ ᑲᓇᑕᒥ
ᖃᐅᔨᓇᓱᒃᑎᓪᓗᑕ, ᐱᓗᐊᕐᑐᒥᒃ ᓱᓕᔪᓂᒃ ᑲᑎᕐᓱᐃᓗᑕ
ᐊᐅᓚᓂᖓᓂᒃ. 

10. ᑲᔪᓯᓂᐊᕐᑐᒍᑦ ᓇᓗᓇᐃᕐᓯᓇᓱᒃᓗᑕ ᐊᒻᒪᓗ ᒪᓕᒃᓗᖏᑦ
ᐃᓕᖁᓯᑐᖃᒃᑯᑦ ᐊᑐᐊᒐᐅᔪᑦ ᐱᓕᕆᖃᑎᒋᓕᕌᖓᑦᑎᒍ
ᓄᓇᓕᐅᔪᑦ. ᑐᖖᒐᓱᒃᑎᑕᐅᓂᐊᕐᒪᖔᑦᑕ ᖃᐅᔨᒋ -
ᐊᖅᑳᖃᑦᑕᕐᓂ ᐊᖅᑐᒍᑦ ᓄᓇᓕᖕᓂ ᓈᓚᒃᑎᑦᑎᓂ -
ᐊᓵᕐᓂᑦᑎᓐᓂ ᐱᓕᕆᖃᑎᒋᓗᒋᓪᓗ ᓄᓇᓕᖕᓂ ᐃᓄᖏᑦ
ᖃᓄᐃᓕᖓᓂᐊᕐᓂᖏᑕ ᓈᓚᖕᓂᐅᔪᑦ ᐋᖅᑭᒃᓱᐃᕙᓪᓕ -
ᐊᑎᓪᓗᑕ. 

11. ᖃᓇᑕᒥ ᖃᐅᔨᓇᓱᖕᓂᐅᔪᖅ ᑭᒡᓕᓯᓂᐊᖅᑎᒃᑯᑦ ᓱᓕᔪᓂᒃ
ᑲᑎᕐᓱᐃᓂᓂᕐᒥ ᐊᐅᓚᑕᐅᓂᖓ ᓈᓚᒃᓂᕐᒥᒃ ᐃᓕᖁᓯᖓᓂᒃ

ᐊᒃᓱᕈᓐᓇᕐᓂᖓ ᐊᔾᔨᐅᖖᒋᑦᑐᒥᒃ
ᐱᓕᕆᓇᓱᒃᖢᓂ 

ᐅᓂᒃᑳᓕᐊᖑᓚᐅᑲᒃᑐᒥ, ᐅᖃᐅᓯᕆᔭᕗᑦ ᖃᓄᖅ ᐃᓚᖏᑦ
ᐱᓇᓱᒃᑕᕗᑦ “ᐊᔾᔨᐅᖏᑦᑐᒃᑯᑦ”. ᑕᓐᓇ ᐱᓕᕆᐊᖑᔪᖅ
ᐱᔭᕆᐊᖃᕐᑐᖅ ᐃᓚᐅᖃᑕᐅᓗᑎᒃ, ᑖᒃᑯᓄᖓ ᐊᒻᒪᓗ ᑕᕙᖓᑦ
ᓄᓇᖃᖅᑳᕐᓯᒪᔪᓄᑦ, ᑕᐃᒪᐃᓐᓇᓱᒃᓗᑕ ᑲᔪᓯᔭᕆᐊᖃᕐᑐᒍᑦ
ᐊᑐᓕᕐᑎᑦᑎᓗᑕ ᓄᓇᖃᖅᑳᕐᓯᒪᔪᓂᑦ ᐅᑎᕐᑎᑦᑎᓂᕐᒥᒃ
ᐃᓕᖁᓯᒥᖕᓂᒃ ᐊᒻᒪᓗ ᓄᓇᓕᖕᓂ ᐱᒋᐊᕐᑎᑕᐅᓯᒪᓗᓂ
ᐃᓕᓴᕆᔭᐅᓗᓂ ᐱᖃᓯᐅᑎᓗᒋᑦ ᓄᓇᖃᖅᑳᕐᓯᒪᔪᑦ ᐱᖁᑎᖏᑎᒍᑦ
ᐊᒻᒪᓗ ᒪᓕᒐᑎᒍᑦ ᐃᓕᖅᑯᓯᖏᑦ, ᑕᑯᔭᐅᓯᒪᓂᖏᑦ ᓄᓇᕐᔪᐊᕐᒥ,
ᐃᓕᖅᑯᓯᖏᓐᓂᒃᓗ ᐊᑐᕐᓂᖏᑦ ᐊᒻᒪᓗ ᒪᓕᒐᐅᔪᑦ. 

ᐅᑯᐊ ᑕᕝᕙ ᐅᓄᖏᑦᑐᑦ ᐱᓕᕆᐊᕗᑦ
ᐊᔾᔨᐅᖏᑦᑐᑎᒍᑦ: 

1. ᓂᕈᐊᕐᓯᓯᒪᔪᒍᑦ 7−ᓂᒃ ᐊᑐᕐᓂᖃᖅᑎᑕᐅᓯᒪᔪᓂᒃ
ᑐᑭᒧᐊᒍᑎᖃᕐᓂᐊᖅᑐᒍᑦ ᐱᓕᕆᐊᑦᑎᓐᓄᑦ ᑲᓇᑕᒥ
ᖃᐅᔨᓇᓱᖕᓂᕐᒧᑦ: ᓱᓕᑦᑎᐊᕐᑐᒃᑯᑦ, ᓴᖅᑭᔮᑦᑎᐊᕐᑐᒃᑯᑦ,
ᐱᖃᓯᐅᔾᔨᓯᒪᓂᒃᑯᑦ, ᐃᒃᐱᒍᓱᑦᑎᐊᕐᓂᒃᑯᑦ, ᑲᑉᐱᐊ -
ᓱᖖᒋᓐᓂᒃᑯᑦ, ᐊᔾᔨᒌᒃᑎᑦᑎᓂᒃᑯᑦ ᐊᒻᒪᓗ ᐅᔾᔨᕐᓱᑦᑎ ᐊᕐᓂᒃᑯᑦ.
ᑖᒃᑯᐊ ᐊᑐᕐᓂᐊᕐᑕᕗᑦ ᑐᑭᒧᐊᒍᑎᒋᓗᒋᑦ ᐋᕿᒃᑕᑦᑎᓐᓄᑦ. 

2. ᑐᑭᓯᐅᒪᒐᑦᑎᒍ ᐱᓕᕆᐊᕗᑦ ᐊᒃᓱᕈᕐᓇᕐᑐᓂᒃ
ᑐᓴᐅᒪᑦᓯᐊᖅᑑᓪᓗᑕ,  ᑕᒪᕐᒥᒃ ᓄᓇᖃᖅᑳᕐᓯᒪᔪᑦ ᐊᓯᖏᓪᓗ
ᐋᓐᓂᐊᖃᕐᑕᐃᓕᒪᓂᒃᑯᑦ ᐃᑲᔪᕐᑐᕐᑕᐅᓯᒪᔾᔪᑎᒃᓴᓂᒃ
ᐱᑕᖃᕐᑎᑕᐅᕝᕕᐅᔭᕆᐊᖃᕐᒪᑕ ᐃᓚᒌᓄᑦ ᐊᓂᒍᐃᓯᒪᔪᓄᓪᓗ. 

3. ᖃᐅᔨᓇᓱᒃᖢᒋᑦ ᐊᐅᓚᓂᖏᑦ ᐱᔾᔪᑕᐅᔪᑦ
ᓄᓇᖃᖅᑳᕐᓯᒪᔪᓄᑦ ᐊᕐᓇᓄᑦ ᐊᒻᒪᓗ ᓂᕕᐊᕐᓵᓄᑦ, ᑲᓇᑕᒥ
ᖃᐅᔨᓇᓱᒃᑏᑦ ᐃᓕᓴᕐᓯᔪᑦ ᑲᔪᓯᔪᓐᓇᐃᓐᓇᕐᓂᖏᓐᓂᒃ
ᓱᕋᑲᐅᑎᒋᔾᔮᖖᒋᓐᓂᖏᓐᓂᒃᓗ ᓄᓇᖃᖅᑳᕐᓯᒪᔪᑦ ᐊᒻᒪᓗ
ᐃᓕᓴᕐᓯᓪᓗᑎᒃ ᑎᑎᕋᕐᑕᐅᓯᒪᑦᑎᐊᕐᑐᓂᒃ ᐊᓯᕈᐃᓇᓱᒃᓂᐅ -
ᓚᐅᕐᑐᖅ ᐃᓕᖅᑯᓯᐅᔪᓂᒃ ᐊᑭᕋᕐᑐᕐᖢᑎᒃ, ᓯᐊᓛᖃᕐᖢᑎᒃ
ᐊᒻᒪᓗ ᐊᔾᔨᐅᖖᒋᑎᑦᑎᓪᓗᑎᒃ ᓄᓇᖃᖅᑳᕐᓯᒪᔪᓂᒃ. 
ᐃᓚᖓᑦ ᑲᓇᑕᒥ ᖃᐅᔨᓇᓱᖕᓂᖅ ᑲᔪᓯᑎᑦᑎᓯᒪᔪᖅ
ᐱᑕᖃᕈᓐᓃᕐᑎᑦᑎᒋᐊᕐᓗᓂ ᑕᒪᑐᒥᖓ ᐱᖃᓯᐅᑎᓪᓗᒋᑦ
ᑕᐃᒪᐃᖃᑎᒥᓂᒃ ᐊᐃᐸᖃᕐᓂᖅ ᐊᔾᔨᐅᖖᒋᑦᑑᓂᖏᓐᓂᒃ
ᑲᓇᑕᒥ ᖃᐅᔨᓇᓱᖕᓂᖏᑦ ᑐᕌᒐᐅᕆᔭᖏᑦ. ᑖᓐᓇ
ᐃᒃᐱᒍᓱᑦᑎᐊᕐᓂᖅ ᓄᓇᓕᖕᓂ ᐅᖃᕐᑕᐅᖃᑦᑕᕐᓯᒪᓂᖓᓄᑦ,
ᐃᓕᓴᕆᔭᐅᓗᑎᒃ ᐃᓕᖅᑯᓯᑐᖃᒃᑯᑦ ᐱᑕᖃᐃᓐᓇᕐᓂᖏᑦ
ᑕᐃᒪᐃᖃᑎᒥᓂᒃ ᐊᐃᐸᖃᕐᓂᖅ ᐅᓄᕐᑐᓂ ᓄᓇᖃᖅᑳᕐᓯ -
ᒪᔪᓂ, ᐊᒻᒪᓗ ᐃᑲᔪᑕᐅᓪᓗᓂ ᖃᐅᔨᒪᔭᐅᖖᒋᓗᐊᕐᑐᓂᒃ
ᖃᐅᔨᑎᑦᑎᓂᕐᒧᑦ. 

4. ᖃᐅᔨᒋᐊᖃᑦᑕᕐᑐᒍᑦ ᐃᓐᓇᕐᓂᑦ ᐅᖃᐅᔾᔭᐅᒋᐊᕐᖢᑕ.
ᐊᑐᕐᖢᑎᒍ ᐊᓇᓇᑦᑎᐊᖅ ᐊᒻᒪᓗ ᐊᖅᑯᑎᒋᓗᒍ
ᓈᓚᒃᑎᑦᑎᓂᒃᑯᑦ ᐊᒻᒪᓗ ᓄᓇᓕᖕᓂ ᐅᐸᒡᕕᒋᕙᒃᖢᑎᒍ. 

ᑯᕙᓐᓕᓐ ᑕᓐ [Kwanlin Dün] ᐱᐅᓯᑐᖃᖃᕐᕕᖓ, ᐃᓂᖓ
ᑲᓇᑕᒥ ᑭᒡᓕᓯᓂᐊᖅᑎᒃᑯᑦ ᕙᐃᑦᕼᐅᐊᔅ ᓄᓇᓕᖓᓂ
ᓈᓚᖕᓂᖃᖅᑎᓪᓗᒋᑦ, ᒪᐃ 29-ᒥᑦ ᔫᓐ 1-ᒧᑦ, 2017



72

ᐊ ᕐ ᓇ ᐃ ᑦ  ᓂ ᕕ ᐊ ᕐ ᓵ ᓪ ᓗ  ᐱ ᒋ ᔭ ᕗ ᑦ  ᐃ ᔾ ᔪ ᕐ ᓇ ᐃ ᑦ ᑑ ᕗ ᑦ

ᐊᑐᕐᑐᑦ, ᑭᓯᐊᓂᓗ ᐱᕕᖃᕐᑎᑦᑎᔪᑦ ᐃᓚᒌᒃᑐᓂᒃ
ᐊᓂᒍᐃᓯᒪᔪᓂᒃᓗ ᐅᖃᓪᓚᒍᓐᓇᕐᑎᑕᐅᓪᓗᑎᒃ ᐃᓕᖁᓯᖓᒍᑦ
ᐅᓗᕆᐊᓱᖏᓪᓗᑎᒃ, ᒪᓕᒃᓗᒋᑦ ᐃᓕᖁᓯᕆᔭᖏᑎᒍᑦ
ᐊᑐᕐᑕᐅᕙᒃᑐᓄᑦ ᑲᑎᕐᓱᐃᓂᕐᒥᒃ ᓱᓕᔪᓂᒃ. 

12. ᐃᓕᓴᕐᓯᐅᒪᔪᒍᑦ ᖃᐅᔨᓇᓱᖕᓂᕗᑦ ᐊᕕᒃᓯᒪᔭᕆ -
ᐊᖃᖖᒋᓐᓂᖓᓂᒃ ᐱᓕᕆᐊᑦᑎᓐᓂᑦ. ᐱᓕᕆᐊᕗᑦ ᓱᓕᔪᓂᒃ
ᑲᑎᕐᓱᐃᓂᖅ ᐊᐅᓚᑕᐅᓂᖓ ᐊᒻᒪᓗ ᐊᖅᑯᑕᐅᔪᑦ
ᖃᐅᔨᓇᓱᒃᓂᕐᒧᑦ ᑲᑎᖖᒐᑎᑕᐅᕗᑦ ᖃᓪᓗᓇᐃᖓ -
ᔪᓐᓃᖅᑎᑦᑎ  ᒋᐊᒧᑦ ᑐᖖᒐᕝᕕᖁᑎᐅᔪᓄᑦ ᑲᔪᓯᑎᑕᐅᓯᒪᓂ -
ᐊᖅᑐᑎᒃᓗ ᐱᓕᕆᐊᖑᓂᖓᓂ ᑲᓇᑕᒥ ᖃᐅᔨᓇᓱᓐᓂᐅᔪᓄᑦ. 

13. ᕿᐲᑦ ᓴᓇᔭᐅᖃᑦᑕᕐᓯᒪᔪᑦ ᓄᓇᓕᖕᓂ ᐱᖃᓯᐅᑎᓪᓗᒋᑦ
ᐊᕐᓇᐃᑦ ᑎᒍᔭᐅᖃᔪᑦ, ᐃᑲᔪᕐᑕᐅᓪᓗᑎᒃ ᐊᓈᓇᑦᑎᐊᓄᑦ.
ᐃᓂᖃᕐᑎᑕᐅᓂᐊᕐᑐᑦ ᓈᓚᒃᑎᑦᑎᓕᕌᖓᑕ, ᓇᒃᓴᖅᑕᐅ -
ᕙᓪᓗᑎᒃ ᑲᓇᑕᒥ ᖃᐅᔨᓇᓱᒃᑏᑦ ᐅᐊᔭᖅᐸᓪᓕᐊᓂᖏᓂ
ᓱᓕᔪᓂᒃ ᑲᑎᕐᓱᐃᑎᓪᓗᒋᑦ ᐊᐅᓚᑦᓯᓂᖏᓐᓂ. 

14. ᐃᒃᐱᒋᑦᑎᐊᕐᑕᕗᑦ ᖃᓄᐃᓕᐅᕆᐊᖃᕈᓯᕆᔭᐅᕙᒃᑐᑦ,
ᓇᓗᓇᐃᒃᑯᑕᐃᑦ ᐊᒻᒪᓗ ᖁᕕᐊᓲᑎᒋᔭᐅᕙᒃᑐᓄᑦ. ᑖᒃᑯᐊ
ᐱᖃᓯᐅᑎᓪᓗᒋᑦ ᑐᓂᕐᕈᑎᖃᕐᓂᖅ, ᐊᐅᐸᕐᑐᓂᒃᓗ ᐃᕕᒃᓂᒃ
ᓴᓇᓯᒪᔪᓂᒃ ᐴᖃᐅᑎᓂᒃ ᐊᑐᖅᐸᓐᓂᐅᔪᓂᒃ, ᐊᒻᒪᓗ
ᖁᓪᓕᕐᓂᒃ ᐃᑭᑦᑎᕙᓐᓂᕐᓂᒃ. ᐊᔪᕐᓇᖏᓐᓂᓕᒫᖓᓄᑦ,
ᖃᓄᐃᓕᐅᕈᓯᐅᕙᒃᑐᑦᑦ, ᓇᓗᓇᐃᒃᑯᑕᐃᓪᓗ ᖁᕕᐊᓲᑕᐅᔪᓪᓗ
ᒪᓕᒃᓯᒪᕙᓐᓂᐊᕐᑐᑦ ᓄᓇᓕᖏᓐᓄᑦ ᐃᓕᖁᓯᖏᓐᓄᑦ
ᐅᐸᒃᓯᒪᔭᑦᑎᓐᓄᑦ.

15. ᓂᕆᐅᑐᐃᓐᓇᖅᐸᖏᓪᓗᑕ ᐊᓂᒍᐃᓯᒪᔪᓂᒃ ᐃᓚᒋᔭᖏᓐᓂᒃᓗ
ᐅᖃᕆᐊᕐᑐᕐᓂᐊᕐᓂᖏᓐᓂᒃ, ᑕᑯᓇᓱᖃᑦᑕᕐᐳᒍᑦ ᐃᓚᒌᒃᑐᓂᒃ
ᓄᓇᓕᖕᓂ. ᑕᐃᒪᓐᓇᑦᑕᐅᖅ, ᓈᓚᒃᑎᐅᔪᑦ ᑎᑎᕋᖅᐸᓪᓕ -
ᐊᔨᐅᓪᓗᑎᒃ ᑕᑯᔭᕐᑐᖃᑦᑕᕐᑐᑦ  ᐊᓄᓪᓚᒃᓰᕝᕕᖕᓄᑦ,
ᐃᑲᔪᖅᑕᐅᕝᕕᓐᓄᑦ, ᐊᒻᒪᓗ ᕿᒫᕝᕕᖕᓄᑦ ᑐᓵᔭᖅᑐᐃᕙᒃᑐᑕ
ᐊᕐᓇᓂᑦ, ᐊᓂᒍᐃᓯᒪᔪᓂᑦ ᐊᒻᒪᓗ ᐃᓚᒋᔭᐅᔪᓂᑦ
ᐃᓚᐅᖃᑕᐅᔪᓐᓇᔾᔮᖖᒋᑦᑑᒐᓗᐊᓂᑦ ᓄᓇᓕᖕᓂ
ᓈᓚᖕᓂᖃᖅᑎᓪᓗᑕ. 

ᐊᒃᓱᕈᕐᓇᖃᑦᑕᕆᕗᖅ ᐱᓕᕆᐊᑦᑎᓐᓄᑦ ᖃᓪᓗᓇᐃᖓ -
ᔪᓐᓃᖅᑎᑦᑎᓇᓱᐊᕐᓂᕐᒧᑦ, ᖁᐊᖅᓵᕐᓇᖅᑐᒃᑰᕐᓯᒪᓂᖏᓐᓄᑦ
ᑐᓴᐅᒪᕙᒌᖅᑐᑎᒃ, ᐊᒻᒪᓗ ᐃᓚᒌᖑᔪᑦ ᓯᕗᓪᓕᖅᐸᐅᑎᑕᐅ -
ᕙᒋᐊᖃᕐᓂᖏᓄᑦ ᐱᓕᕆᔾᔪᓯᐅᕙᒃᑐᓂ. 

ᐱᒻᒪᕆᐅᓗᐊᕐᒪᑦ ᐃᓕᓴᕆᓗᒋᑦ ᐱᓕᕆᐊᖑᔪᑦ ᐱᒋᐊᕐᓂᖓᓂ
ᐊᒃᓱᕈᕐᓇᕐᓂᖅᓴᐅᕙᓐᓂᖏᑕ. ᑭᓯᐊᓂ, ᐃᓄᒃᓂᑦ ᑐᓴᕋᓱᖕᓂᖅ
ᖃᐅᔨᓇᓱᖕᓂᖅ ᐋᕿᒃᓯᒪᒃᒪᑦ ᖃᓪᓗᓈᑦ ᐃᓕᖁᓯᖓᒍᑦ
ᐊᐅᓚᓂᖓᒍᑦ. ᖃᐅᔨᓯᒪᓕᕐᑐᒍᑦ ᑕᒪᒃᑯᐊ ᐊᐅᓚᓂᖏᑕ
ᐃᓗᓕᖏᑦ ᑭᐅᑲᐅᕐᑐᕈᓐᓇᖏᒻᒪᑕ ᐅᕙᓗᓐᓂᑦ
ᐊᓯᕈᕆᐊᕐᕕᖃᖏᒻᒪᑕ ᐱᔪᓐᓇᕐᑎᑦᑎᓗᑎᒃ ᑐᖖᒐᕝᕕᖃᖅᑎᑕᐅ -
ᓯᒪᑎᓪᓗᒋᑦ ᓄᓇᖃᖅᑳᕐᓯᒪᔪᑦ ᖃᐅᔨᓯᒪᔭᖏᓐᓂᒃ ᓄᓇᕐᔪᐊᒥ. 

ᑕᒪᓐᓇ ᐊᓯᔾᔨᕆᐊᖅᑕᐅᓯᒪᓕᕋᔭᕐᓂᖓᑕ ᐊᔪᕐᓇᕈᑕᐅᔪᖅ. 

ᐅᑯᐊ ᐃᓚᒋᕙᖏᑦ ᓇᓗᓇᐃᑦᑐᒥᒃ ᐱᔭᕆᑐᔫᕙᒃᑐᑦ
ᐱᓕᕆᐊᕆᓗᒋᑦ:

1. ᐃᓄᖕᓂᑦ ᖃᐅᔨᓇᓱᒃᓂᖅ, ᑐᑭᖓ ᒪᓕᒃᓗᒍ ᑲᓇᑕᒥ
ᐱᖁᔭᖏᑎᒍᑦ, ᐊᐅᓚᓂᖃᕆᐊᖃᕐᒪᑦ ᑭᒃᓕᖃᕐᑎᑕᐅᓗᓂ.

ᐊᔪᕐᓇᕈᑕᐅᒃᑲᓐᓂᖃᑦᑕᕐᑐᖅ ᐃᓱᒪᒋᔭᕆᐊᖃᕐᖢᑎᒍ
ᒐᕙᒪᑐᖃᒃᑯᑦ ᐊᐅᓚᑦᑎᓂᖏᑦ ᐊᒻᒪᓗ 13 ᐊᕕᒃᑐᕐᓯᒪᔪᑦ
ᐊᒻᒪᓗ ᐳᕌᕕᓐᓯᐅᔪᑦ ᐱᖁᔭᖏᑦ ᐱᔾᔪᑎᒋᓪᓗᒍ ᐃᓄᒃᓂᒃ
ᖃᐅᔨᓇᓱᒃᓂᖅᒧᑦ. ᐱᓇᓱᒃᒥᔪᒍᑦ ᓱᓕ ᐃᓕᓴᕐᓯᓇᓱᒃᖢᑕ
ᐱᖁᔭᑎᒍᑦ ᐊᔾᔨᒌᖏᓐᓂᖏᑦ ᐅᓄᕐᑐᑦ ᓄᓇᖃᖅᑳᕐᓯᒪᒧᑦ
ᐱᖁᔭᖏᑦ ᐊᐅᓚᓂᖏᑦ, ᐊᒻᒪᓗᑦᑕᐅᖅ 14−ᖑᔪᑦ
ᓂᕈᐊᕐᑕᐅᖃᑦᑕᕐᓂᒃᑯᑦ ᐊᐅᓚᓂᐅᔪᑦ ᑲᓇᑕᒥ. ᑕᒪᓐᓇ
ᐊᒃᓱᕈᓐᓇᓛᖑᖃᑦᑕᕐᐳᖅ, ᑕᐃᒪᐃᖏᓐᓇᕐᓂᐊᕐᖢᓂᓗ
ᑲᔪᓯᓂᓕᒫᑦᑎᓐᓂ ᖃᐅᔨᓇᓱᖕᓂᖃᖅᑎᓪᓗᑕ ᑲᓇᑕᒥ. 

2. ᐱᒋᐊᕋᓱᓕᓇᕐᖢᑕ ᖃᐅᔨᓇᓱᒃᓂᕐᒥᒃ ᐊᐅᓚᓂᖓᓂ,
ᒐᕙᒪᑐᖃᒃᑯᑦ  ᐊᖏᕐᓯᒪᔪᓂᒃ ᐱᔪᓐᓇᓚᐅᖏᒻᒪᑕ
ᐃᓚᐅᖃᑕᐅᔪᒪᔪᓂᒃ ᐅᖃᕐᑕᕐᕕᐅᔪᓐᓇᕐᓗᑎᒃ ᑐᓂᔭᐅ -
ᔪᓐᓇᕐᓗᑎᒃ ᑲᓇᑕᒥ ᖃᐅᔨᓇᓱᒃᑐᓄᑦ. ᒐᕙᒪᑐᖃᒃᑯᑦ
ᐱᖁᔭᖏᑦ ᑲᖑᓇᕐᑐᓕᕆᓂᕐᒧᑦ ᑐᑭᖃᕐᒪᑕ ᑎᑎᕋᕐᑕᐅᔪᑦ
ᐃᓚᒌᑦ ᐊᑎᖏᑦ ᐊᓂᒍᐃᓯᒪᔪᓪᓗ ᐊᑎᖏᑦ ᐱᓯᒪᔭ -
ᐅᖏᓐᓇᕐᓗᑎᒃ ᒐᕙᒪᑐᖃᒃᑯᓐᓂᑦ. ᐊᒃᓱᕈᕐᓇᐅᑕ ᐅᓚᐅᕐᑐᖅ
ᐊᓂᒍᐃᓯᒪᔪᓄᑦ ᐃᓚᒌᒃᑐᓄᓪᓗ ᐅᖃᐅᓯᒃᓴᖃᕐᑐᓄᑦ.
ᐱᒋᐊᕐᓯᒪᓕᕐᑐᒍᑦ ᑐᓴᐅᒪᑎᑦᑎᒋᐊᕐᖢᑕ ᓇᓗᓇᐃᔭᕐᓯ -
ᒪᓕᕆᐊᕐᓗᒋᑦ ᐱᓕᕆᐊᖃᖅᐸᓪᓕᐊᓂᑦᑎᓐᓂᒃ ᑲᓇᑕᒥ,
ᑭᓯᐊᓂ ᓇᓗᓇᕐᓯᓯᒪᓂᖓ ᓱᓕ ᑲᔪᓯᔪᖅ.  

3. ᐅᕐᓄᕐᒪᑕ ᐱᒋᐊᓕᓴᕐᖢᑕ ᐊᔪᕈᑕᐅᖃᑦᑕᓚᐅᕐᑐᑦ ,
ᑭᖑᕙᓯᒍᑕᐅᓚᐅᕐᑐᓪᓗ ᐊᒻᒪᓗ ᓄᖃᖓᔾᔪᑕᐅᓚᐅᕐᑐᑦ
ᒪᑐᐃᕋᓱᒃᖢᑎᒍ ᑎᑎᕋᕐᕕᖓᑦ ᐃᖃᓇᐃᔭᕐᑎᑖᕋᓱᓐᓂᕐᒥᓗ. 

ᐃᖃᓇᐃᔭᕐᑎᑦᑎᓂᖅ− ᐊᑯᓐᓂᕐᓱᕐᑐᒃᑯᑦ ᑕᑯᓪᓗᒍ ᑕᕿᑦ
ᑎᓴᒪᓄᑦ ᐃᖃᓇᐃᔭᕐᑎᑖᕋᓱᖕᓇᕐᒪᑦ ᓄᑖᓂᒃ. ᒪᓕᒋᐊᖃᕐᒪᑕ
ᑎᑎᕋᕐᕕᖕᒥ ᐊᑐᐊᒐᖁᑎᖏᑦ ᑲᖖᒍᓇᖅᑐᖁᑎᓕᕆᓂᕐᒧᑦ
ᑲᑎᒪᔨᐅᔪᑦ ᐊᓪᓚᕝᕕᖓᑕ (PCO) ᐱᔭᕆᐊᖃᕐᓂᖏᑦ
ᐱᕋᔭᖕᓂᑯᖖᒋᓐᓂᖏᑦ. ᑕᐃᒪᐃᓐᓂᖓᓄᑦ, ᐃᖃᓇᐃᔭᕐᑎᑖᕈ -
ᒪᓕᕌᖓᑦᑕ. ᖃᐅᔨᓇᓱᒃᑐᑦ ᐊᑯᓐᓂᕐᓱᕐᑐᒃᑯᑦ ᑕᓪᓕᒪᓂᒃ
ᐱᓇᓱᐊᕈᓯᕐᓂᒃ ᐊᓂᒍᐃᖃᑦᑕᕐᑐᑦ ᖃᐅᔨᓴᖑᓪᓗᑎᒃ
ᐱᕋᔭᒃᓯᒪᖖᒋᒃᑲᓗᐊᕐᒪᖓᑕ ᐃᖃᓇᐃᔭᓕᖅᑎᑕᐅᓚ -
ᐅᖏᓐᓂᖏᓐᓂ. ᓄᖃᖓᔾᔪᑕᐅᓪᓚᕆᒃᑐᖅ ᑕᒪᓐᓇ
ᐱᓕᕆᐊᑦᑎᓐᓄᑦ ᕿᓚᒻᒥᐅᔪᒃᑯᑦ ᐱᓇᓱᒃᑎᓪᓗᑕ. 

ᑎᑎᕋᕐᕕᒃᑖᕋᓱᒃᓂᖅ – ᒐᕙᒪᑐᖃᒃᑯᑦ ᐊᑭᑦᑐᕋᐅᑎᓂᕐᒧᑦ
ᑳᓐᑐᓛᒃᓂᕐᒧᓪᓗ ᐊᑐᐊᒐᖏᑦ ᐊᑯᓂᐅᑎᒋᔪᓐᓇᕐᒪᑕ 
ᑕᖅᑭᓄᖅ 8−ᓄᑦ ᑭᖑᕙᓯᒍᑕᐅᓪᓗᑎᒃᓗ ᑎᑎᕋᕐᕕᖓ
ᒪᑐᐃᓚᐅᖏᓐᓂᖓᓂ. ᒪᑐᐃᕋᓗᐊᕐᒪᑕᓗ ᐅᖄᓚᐅ -
ᑎᖃᖏᓪᖢᑎᒃ, ᖃᕋᓴᐅᔭᒃᑰᕈᑎᖏᑦ ᐱᑕᖃᕐᓇᑎᒃ
ᑎᑎᕋᕐᕕᒃᒥᓗ ᐊᐅᓚᔾᔪᑎᖏᑦ ᐱᖁᑎᖏᑦ. ᐊᑯᓂᐅᓗ -
ᐊᖃᑦᑕᕐᒪᑦ ᐃᖃᓇᐃᔭᕐᑎᑖᕋᓱᒃᖢᓂ ᒐᕙᒪᑐᖃᒃᑯᑦ
ᐱᔭᕆᐊᖃᕐᑎᓪᓗᒋᑦ ᐅᖄᓚᐅᑎᓂᒃ ᖃᕋᓴᐅᔭᓂᒃᓗ
ᐱᔭᕆᐊᖃᕐᑕᖏᓐᓂᒃ. 

4. ᑲᓇᑕᒥ ᖃᐅᔨᓇᓱᒃᓂᖅ ᐃᓗᓕᖃᐅᑦᑎᐊᕆᐊᖃᕐᒪᑦ
ᒪᓕᒐᑎᒍᑦ ᐊᐅᓚᓂᖓ ᐊᐅᓚᑕᐅᑦᑎᐊᖁᓪᓗᒍ
ᖃᐅᔨᓴᕐᑕᐅᑦᑎᐊᕐᓗᓂᓗ ᑕᐅᓴᖏᓐᓃᑦᑐᑦ ᑕᕐᕆᔭᒐᔅᓴᓕ -
ᐊᖑᓯᒪᔪᑦ, ᑎᑎᕋᕐᑕᐅᔪᑦ, ᖃᕋᓴᐅᔭᒃᑰᕐᑐᑦ, ᑎᑎᕋᕐᓯᒪᔪᑦ
ᐊᒻᒪᓗ ᓴᓇᐅᒐᐃᑦ ᑐᓂᔭᐅᔪᑦ ᓱᓕᔪᓂᒃ ᑲᑎᕐᓱᐃᑎᓪᓗᒋᑦ
ᐊᐅᓚᓂᖓᓂ. ᐃᑲᔪᕐᑎᖃᕐᓯᒪᔪᒍᑦ ᑎᑎᕋᕐᕕᖓᓂ
ᐊᐅᓚᓂᖓᓄᑦ ᖃᓄᖅ ᑖᒃᑯᐊ ᐱᔭᕆᐊᖃᕐᑐᑦ ᐊᐅᓚᑕᐅᓂ -
ᐊᕐᒪᖔᑕ, ᐃᓗᓂᖏᓐᓇᕐᓗᑎᒃᓗ ᑮᓇᐅᔭᑎᒍᑦ ᐊᖏᕐᑕᐅ -
ᓯᒪᔪᒃᑯᑦ ᐊᐅᓚᓂᖃᕐᑎᓪᓗᒋᑦ. ᐱᖃᓕᕐᑐᒍᑦ ᒪᓕᒐᑎᒍᑦ
ᐊᐅᓚᓂᖓᓂᒃ, ᐊᑐᕐᓂᐊᕐᑕᑦᑎᓐᓂᒃ ᕿᒥᕈᔭᐅᓕᕐᐸᑕ

ᐊᖖᒋᒻᒪᑕ ᕿᒃᓵᖖᒋᓐᓇᕐᓂᐊᖖᒋᒻᒪᑕ, ᐊᒻᒪᓗ ᖁᐊᖅᓵᕐᓇᖅᑐ -
ᑰᖅᓯᒪᓂᖏᓐᓄᑦ ᐃᓄᓕᕆᔭᐅᓗᑎᒃ. ᐱᓯᒪᓇᒋᑦ
ᐋᕿᐊᓂᒃᓯᒪᑎᓐᓇᒋᑦ ᐃᓚᒌᒃᑐᒃ ᖃᐅᔨᒪᑎᑦᑎᕕᒃᓴᑦ
ᐊᒃᓱᕈᓐᓇᖅᓯᑎᑦᑎᓯᒪᔪᑦ ᐋᓐᓂᐊᖃᖅᑕᐃᓕᑎᑦᑎᔨᒃᑯᓄᑦ,
ᓄᓇᓕᖕᓂ ᐱᓕᕆᐊᖑᔪᓄᑦ, ᐊᒻᒪᓗ ᒪᓕᒐᓕᕆᔨᒃᑯᓄᑦ
ᐃᑲᔫᑎᓇᔭᖅᑐᑦ ᐊᑑᑎᖃᕐᓗᑎᒃ. 

9. ᕿᓚᒥᐅᔪᒥᒃ ᐃᓂᖃᖅᑎᑕᐅᓪᓗᑕ ᐱᓕᕆᓗᒋᑦ, ᐋᕿᒃᑕᐅ -
ᓯᒪᔪᑦ ᑲᑎᒪᔨᓄᑦ ᒪᓕᒐᕐᓄᑦ ᐊᑐᐊᒐᒃᓴᖏᑦᑎᒍᑦ,
ᐊᒥᓲᔪᓐᓇᔾᔭᖖᒋᑦᑐᑦ ᐊᔪᒋᓐᓂᕆᔭᕗᑦ ᑕᒪᐃᓐᓂᑦᓯᐊᖅ
ᖃᐅᔨᓇᓱᑦᑎᐊᕆᐊᒃᓴᖅ ᓄᐊᑦᑎᓗᑕ ᑕᒪᐅᓐᓇ ᓱᓕᔪᓂᒃ
ᓄᐊᑦᑎᓂᒃᑯᑦ ᐱᕙᓪᓕᐊᓂᖓᒍᑦ. ᑕᐃᒪᓗ ᐅᓂᒃᑳᑦ
ᐅᓂᒃᑳᐅᓯᐅᔪᑦ, ᓂᐱᓕᐅᖅᓯᒪᔪᓂ ᑎᑎᕋᖅᑕᐅᓯᒪᔪᑦ
ᓴᖅᑭᑕᐅᔭᕆᐊᓖᑦ. ᐅᖃᓪᓚᒃᑕᐅᔪᕕᓃᑦ ᑎᑎᕋᖅᑕᐅᑎᓪᓗᒋᑦ
ᐃᓚᖏᓐᓂ ᑭᖑᕙᖅᓯᒪᔪᑦ ᖃᐅᔨᓴᖅᓯᓚᐅᖖᒋᓐᓂᖏᓐᓂ
ᐊᒻᒪᓗ ᒪᓕᒐᓕᕆᔨᒃᑯᑦ ᐱᓇᓱᐊᖃᑎᒌᑦ ᐊᑐᕈᓐᓇᕐᓂᐊᕐᒪᒋᑦ
ᐊᒻᒪᓗ ᖃᐅᔨᓇᓱᑦᑎᐊᕐᓗᒋᑦ ᐃᓗᓕᖏᑦ. ᐱᑕᖃᑦᑎᐊᖖᒋᓗ -
ᐊᕐᓂᖓᓄᑦ ᒪᓕᒐᓕᕆᓂᕐᒥ ᐱᓕᕆᔭᐅᓂᑯᐃᑦ-
ᐊᐅᓚᑕᐅᓂᖏᑦ ᐊᒻᒪᓗ ᖃᐅᔨᓇᓱᑦᑎᐊᕈᑎᑦ ᖃᕆᓴᐅᔭᒃᑯᑦ
ᓱᒃᑲᐃᑎᑦᑎᕗᑦ ᑕᒪᑐᒥᖓ ᐱᕙᓪᓕᐊᓂᖓᓂᒃ. ᐃᖅᑲᓇ -
ᐃᔭᖅᑎᑦ ᐃᑲᕐᕋᖏᑦ ᐊᒻᒪᓗ ᐃᖅᑲᓇᐃᔭᖅᑎᒃᓴᓂᒃ
ᐅᓄᖖᒋᑦᑐᑦ ᖃᐅᔨᓴᕈᑎᕕᓂᑐᖃᐃᑦ ᐱᓕᕆᒋᐊᖅᓯᒪᔭᕗᑦ,
ᑕᐃᒪᓗ ᕿᓚᒥᒍᓘᕐᓂᖓᓄᑦ ᐅᓄᖖᒋᓗᐊᖅᑐᑦ
ᖃᐅᔨᒪᔪᕐᔪᐊᑦ ᐅᓂᒃᑳᖏᑦ ᐊᑐᕈᓐᓇᖅᑕᕗᑦ.

10. ᒪᓕᒡᖢᒍ ᖃᓪᓗᓇᐃᖓᔪᓐᓃᖅᑎᑦᑎᓇᓱᐊᕐᓂᖅ ᐱᒋᐊᕈᑎ,
ᑐᑭᓯᓇᖅᓯᑎᑦᑐᒪᔭᕗᑦ ᐅᓂᒃᑳᕗᑦ ᐊᒻᒪᓗ ᑎᑎᖃᖁᑎᕗᑦ
ᐊᒥᓱᓂᒃ ᓄᓇᖅᑲᖅᑳᖅᓯᒪᔪᑦ ᐅᖃᐅᓯᖖᒋᑦᑎᑐᑦ.
ᑕᐃᒪᓐᓇᐅᒐᓗᐊᖅᑎᓪᓗᒍ, ᐅᓇ ᐊᑭᑐᔪᖅ. ᐃᓄᒃᑎᑑᕐᓕᕐᓂ -
ᐊᖅᖢᒋᑦ ᐅᓇ ᐱᒋᐊᕈᑎᕗᑦ ᐅᓂᒃᑳᖅ ᐊᑕᐅᓯᕐᒧᑦ
ᓄᓇᖅᑲᖅᑳᖅᓯᒪᔪᑦ ᐅᖃᐅᓯᖏᓐᓄᑦ ᐊᑭᑐᓂᖓ ᐅᐊᑖᓂ
$30,000. ᐅᑯᐊ ᐊᑭᖏᑦ ᐃᓚᓕᐅᑎᓯᒪᖖᒋᑦᑐᑦ ᑮᓇᐅᔭᖅᑑ -
ᑎᒃᓴᕆᓚᐅᖅᑕᖏᓐᓂ ᑲᓇᑕᒥ ᑭᒡᓕᓯᓂᐊᖅᑎᒃᑯᓄᑦ. 

ᓯᕗᓪᓕᖅᐹᖅ ᐅᑭᐅᖓᓂ ᑕᐃᑲᓂ ᑲᓇᑕᒥ ᑭᒡᓕᓯᓂᐊᖅᑎᒃᑯᑦ
ᐅᕙᑦᑎᓂᒃ ᐃᓕᑦᑎᑦᑎᓯᒪᕗᑦ ᐊᒥᓱᓂᒃ ᐱᒻᒪᕆᐅᔪᓂᒃ
ᖃᐅᔨᒪᓂᐊᖅᑕᑦᑎᓂᒃ. ᐅᓇ ᓯᕗᓪᓕᖅ ᓴᖖᒋᓂᖅᓴᐅᓕᕆᐊᖃᕐᒪᑦ
ᑲᑎᖖᒐᓂᖅᐳᑦ ᐃᓚᒌᓪᓗ, ᐱᓂᕐᓗᒃᑕᐅᓯᒪᔪᓪᓗ, ᐊᒻᒪᓗ ᐊᕐᓇᐃᑦ
ᐊᒻᒪᓗ ᓄᓇᖅᑲᖅᑳᖅᓯᒪᔪᑦ ᐊᐅᓚᑦᓯᔨᖏᑦ, ᐅᑯᐊᓗ ᐱᓇᓱᐊᖃᑎ -
ᒋᔭᕗᑦ ᓵᖖᒐᑎᑦᑎᔨᐅᓪᓗᑕ ᓴᓇᖃᑎᒋᓪᓗᒋᑦ. ᐱᖃᑖ,
ᑲᔪᓯᔭᕆᐊᖃᖅᑐᖅ ᐃᓕᑉᐸᓪᓕᐊᓂᖅᐳᑦ ᐊᒻᒪᓗ ᐊᐅᓪᓗᑎᓗᒋᑦ
ᓄᓇᖃᖅᑳᕐᓯᒪᔪᑦ ᒪᓕᒐᖏᑦ, ᑐᖖᒐᔾᔪᑕᐅᔪᑦ, ᐊᒻᒪᓗ ᐱᐅᓯᑐᖃᖏᑦ
ᓇᓕᖃᕇᓕᖅᑎᓯᒪᓗᒋᓪᓗ ᒪᓕᒐᓕᕆᔾᔪᑎᒋᔭᕆᐊᓖᑦ
ᑕᐃᒪᓐᓇᐅᔭᕆᐊᖃᖅᑎᑕᐅᔪᑦ ᑲᓇᑕᐅᑉ ᒪᓕᒐᓕᕆᕕᖓᒍᑦ.
ᐱᖓᔪᖓ, ᐊᐅᓚᑦᑎᔭᕆᐊᖃᖅᑐᒍᑦ ᐃᓂᖃᖅᑎᑕᐅᕗᒍᑦ
ᕿᓚᒥᑯᓘᓪᓗᓂ ᖃᐅᔨᓇᓱᑦᑎᐊᕐᓗᒋᑦ ᑕᒪᕐᒥᒃ ᐱᑦᑎᐊᖃᑦᑕᐅ -
ᑎᖃᑦᑕᖖᒋᓂᖅ ᑖᒃᑯᓄᖓ ᓄᓇᖅᑲᖅᑳᖅᓯᒪᔪᑦ ᐊᕐᓇᐃᓐᓄᑦ
ᐊᒻᒪᓗ ᓂᕕᐊᖅᓵᓄᑦ ᐋᕿᒃᓯᓇᓱᒃᐸᓪᓕᐊᑎᓪᓗᑕ ᑐᖖᒐᕝᕕᒃᓴᑦᓯ -
 ᐊᖏᓐᓂᒃ ᐊᑑᑎᖃᑦᑎᐊᕐᓂᐊᖅᑐᒥᒃ, ᓄᓇᓕᖕᓂ ᐋᕿᒃᑕᐅᓯᒪᔪᓂᒃ.   

ᒥᑭᔪᓂᒃ ᐱᔭᒃᓴᖅᑕᖃᖖᒋᑦᑐᖅ. ᐊᐱᕆᕗᒍᑦ ᐃᓕᑦᓯᓄᑦ
ᐃᑲᔪᖅᑐᒐᐅᔪᒪᓪᓗᑕ, ᐅᑕᕿᑦᑎᐊᕐᓗᓯ, ᐊᒻᒪᓗ
ᑐᓴᐅᒪᑎᑦᑎᓂᐊᖅᑐᒍᑦ ᓅᑉᐸᓪᓕᐊᓗᑕ ᓯᕗᒻᒧᑦ ᑕᒪᒃᑯᓂᖓ
ᐃᓱᒪᖃᕐᓗᑕ.

ᖃᐅᔨᓴᕐᑕᐅᓕᕐᐸᑕᓗ ᐱᓕᕆᐊᕆᓯᒪᔭᕗᑦ ᓈᓚᒃᑎᑦᑎᓪᓗᑕ.
ᑭᓯᐊᓂ, ᐱᔭᕆᑐᒃᒪᑕ ᐃᓗᓕᖃᐅᕐᓂᖏᓐᓄᑦ ᐅᓄᕐᑐᓂᒃ,
ᐋᕿᒐᓱᒃᓗᒋᑦ, ᐃᓕᓐᓂᐊᕐᑎᑕᐅᓂᖏᑦ ᐃᖃᓇᐃᔭᕐᑎᑦ ᐊᒻᒪᓗ
ᓈᓴᐅᓯᕐᓱᕐᑕᐅᓂᖏᑦ. ᑖᓐᓇ ᐊᐅᓚᓂᖓ ᑲᔪᓯᕙᓪᓕᐊᔪᖅ
ᓱᓕ ᑖᒃᑯᐊ ᐅᓂᑳᓕᐊᖑᔪᑦ ᑎᑎᕋᕐᑕᐅᓕᕐᑎᓪᓗᒋᑦ.  

5. ᑲᓇᑕᒥ ᖃᐅᔨᓇᓱᖕᓂᖅ ᒪᓕᒃᓯᒪᔪᑦ ᐃᖃᓇᐃᔭᕐᑐᓕᕆᓂᐅᔪᑦ,
ᑐᓴᐅᒪᖃᑦᑕ  ᐅ ᑎᔾᔪᑎᑦ ᐊᒻᒪᓗ ᑳᓐᑐᕌᑎᒍᑦ
ᐱᔭᐅᖃᑦᑕᕐᓂᖏᓐᓂᒃ ᒪᓕᒐᖏᓐᓂᒃ ᐊᑐᕐᑕᐅᓪᓗᑎᒃ
ᒐᕙᒪᑐᖃᒃᑯᑦ ᐊᐅᓚᑕᖏᓐᓄᑦ. ᑭᓯᐊᓂ, ᒐᕙᒪᑐᖃᒃᑯᑦ
ᐊᑭᑦᑐᕋᐅᑎᓂᕐᒧᑦ ᑳᓐᑐᕌᒃᑖᖅᑎᑦᑎᕙᓐᓂᕐᒧᓪᓗ 
ᐊᑐᐊᒐᖏᑦ, ᒪᓕᒃᓗᒍ ᖃᓄᐃᑦᑑᓂᖓ ᑳᓐᑐᕌᖃᐅᑕᐅᔪᖅ
ᐊᑯᓂᐅᑎᒋᖃᑦᑕᕐᐳᖅ ᑎᑭᓪᓗᒍ ᑕᖀ 6 ᐅᕙᓘᓐᓂᑦ 8
ᐱᔭᕇᕋᓱᒃᓗᓂ. ᐊᖏᔪᒥᒃ ᐊᒃᑐᐃᓯᒪᓕᖅᐸᒃᑐᑦ ᑲᓇᑕᒥ
ᖃᐅᔨᓇᓱᐊᖅᑎᒃᑯᑦ ᑳᓐᑐᕌᑎᒍᑦ ᐃᓄᓐᓂᒃ ᐱᓕᕆᔨᑖ -
ᕈᓐᓇᖅᐸᓐᓂᖏᓐᓂᒃ ᐱᔨᓯᕐᓂᐅᔪᓪᓗ ᐱᓇᓱᒃᖢᑎᒍ
ᑐᕋᕌᒐᕗᑦ. 

6. ᒐᕙᒪᑐᖃᒃᑯᑦ ᐊᑭᑦᑐᕋᐅᑎᓂᕐᒧᑦ ᐊᒻᒪᓗ ᑲᓐᑐᓛᒃᓯᓂᕐᒧᑦ
ᐊᑐᐊᒐᖏᑦ ᐋᕿᒃᓯᒪᖖᒋᒻᒪᑕ ᐊᓯᔾᔨᕈᓐᓇᕐᖢᑎᒃ
ᐊᑭᓕᕐᑕᐅᓇᓱᒃᓗᑎᒃ ᐃᓐᓇᐃᑦ, ᐃᑯᒪᒥᒃᓗ ᐸᖅᑭᓯᔨᐅᔪᑦ
ᐅᕝᕙᓘᓐᓃᑦ ᐃᓕᖅᑯᓯᒃᑯᑦ ᐅᖃᐅᔾᔨᒋᐊᕐᑎᐅᔪᑦ
ᕿᓚᒻᒥᐅᔪᒃᑯᑦ. ᑖᒃᑯᐊ ᐊᑐᐊᒐᐅᔪᑦ ᑭᖑᕙᓯᒍᑕᐅᖃᑦᑕᕐᒪᑕ
ᐊᑭᓕᕐᑕᐅᓇᓱᒃᑎᓪᓗᒋᑦ ᐱᔨᓯᕐᑐᓄᑦ, ᓂᐅᕈᓂᖏᓐᓄᓪᓗ
ᐊᒻᒪᓗ ᐊᑭᓕᐅᑎᒃᓴᖃᕆᐊᖃᕐᓂᖏᓐᓄᑦ. ᑖᒃᑯᐊ
ᑭᖑᕙᓯᒍᑕᐅᔪᑦ ᐃᓚᖏᓐᓄᑦ ᐃᓚᐅᔪᒪᔪᓐᓃᕈᑕᐅᖃᑦᑕᕐᒪᑦ
ᓄᓇᖃᖅᑳᕐᓯᒪᔪᑦ ᓄᓇᓕᖏᓐᓂ ᐃᓄᖏᓐᓄᑦ ᑲᑎᒪᔨᐅ -
ᔪᓄᓪᓗ ᐱᓕᕆᖃᑕᐅᓇᓱᒃᑎᓪᓗᒋᑦ ᖃᐅᔨᓇᓱᒃᓂᕐᒥᒃ ᑲᓇᑕᒥ
ᐊᒻᒪᓗ ᑮᓇᐅᔭᑎᒍᑦ ᐊᒃᓱᕈᕈᑕᐅᓪᓗᓂ ᐃᖃᓇᐃᔭᕐᑎᖏᓐᓄᑦ
ᖃᐅᔨᓇᓱᒃᑐᓄᑦ. 

7. ᐃᓱᒪᒐᓗᐊᕐᐳᖓ ᐱᓕᕆᖃᑎᖃᕈᒪᓪᓗᑕ ᐋᕿᒃᓯᒪᔪᓂᒃ
ᓄᓇᖃᖅᑳᕐᓯᒪᔪᑦ ᑲᑎᒪᔨᖏᓐᓂᒃ, ᑲᑐᔾᔨᖃᑎᒌᓂᒃ 
ᐊᒻᒪᓗ ᓇᓗᓇᐃᕐᑕᐅᓯᒪᔪᓂᒃ ᑭᒡᒐᕐᑐᐃᔪᓂᒃ ᐃᓄᖕᓂᒃ
ᐃᑲᔪᕐᑕᐅᓪᓗᑕ ᐅᖃᖃᑎᒋᔭᐅᓗᑎᒃ ᐃᓚᒌᒃᑐᑦ, ᐊᓂᒍᐃᓯᒪᔪᑦ
ᐊᒻᒪᓗ ᓄᓇᓕᐅᔪᑦ ᑲᓇᑕᒥ. ᑖᒃᑯᐊ ᑎᒥᐅᔪᑦ ᐊᕌᒍᒐᓴᒃᓂᒃ
ᐱᕈᕐᓴᐃᓯᒪᖕᒪᑕ ᐅᒃᐱᕆᔭᐅᑦᑎᐊᕐᓂᕐᒥᒃ. ᑭᓯᐊᓂ, 
ᑮᓇᐅᔭᑎᒍᑦ ᐊᒥᒐᕐᓰᓐᓇᕐᒪᑕ ᐃᖃᓇᐃᔭᕐᑎᓄᓪᓗ.
ᑮᓇᐅᔭᖃᕐᑎᑕᐅᒃᑲᓐᓂᖖᒋᑉᐸᑕ, ᓈᒻᒪᓚᐅᖏᒻᒪᑦ ᑮᓇᐅᔭᓂᒃ
ᐊᑐᒃᑲᓐᓂᖁᓗᒋᑦ ᑐᕌᒐᖃᕐᐸᒌᕐᑎᓪᓗᒋᑦ ᐅᕙᑦᑎᓐᓄᑦ
ᐱᑎᓐᓇᓱᒃᓗᒋᑦ. 

8. ᑕᐃᑲᓂᑦ ᑕᐃᓐᓇᖅᑕᐅᖅ, ᐃᓚᒌᓄᑦ ᖃᐅᔨᒪᑎᑦᑎᕕᒃᓴᖅ
(FILU) ᓱᑲᐃᑑᓯᒪᔪᖅ ᐱᒋᐊᕋᓱᒃᑲᓗᐊᖅᖢᓂ, ᐊᒻᒪᓗ 
ᐃᓚᒋᑦ ᑲᓇᑕᒥ ᐳᕌᕕᓐᓯᐅᔪᑦ/ᐊᕕᒃᑐᖅᓯᒪᓂᐅᔪᑦ 
ᐱᖃᕋᑎᒃ ᐋᕿᒃᓯᒪᔪᓂᒃ ᐃᓚᒌᓄᑦ ᖃᐅᔨᒪᑎᑦᑎᕕᖕᓂᒃ
ᐋᕿᒃᓱᐊᓂᒃᓯᒪᒐᑎᒃ. ᐅᑯᐊ ᖃᐅᔨᒪᑎᑦᑎᕖᑦ, ᐊᑭᓕᖅᑕᐅ -
ᓯᒪᔪᑦ ᒐᕙᒪᑐᖃᒃᑯᓂᑦ, ᐃᑲᔪᕆᐊᖃᖅᑐᑦ ᖃᐅᔨᒪᑎᑦᑎ -
ᕕᒃᓴᓂᒃ ᐃᓚᒌᓄᑦ ᐱᓪᓗᒋᑦ ᐊᓯᐅᖅᑲᓯᒪᔪᑦ ᐅᕝᕙᓘᓐᓃᑦ
ᐃᓄᐊᖅᑕᐅᓯᒪᔪᑦ ᓇᒡᓕᒋᔭᖏᑦ ᐱᓪᓗᒋᑦ ᒐᕙᒪᒃᑯᓂᑦ (ᓲᕐᓗ
ᐸᓖᓯᒃᑯᓐᓂᑦ, ᑎᒍᔭᐅᓯᒪᕕᐅᔪᓂᑦ, ᓱᕈᓯᓕᕆᔨᒃᑯᓂᑦ, ᑐᖁᔪᓂᒃ
ᑲᒪᕙᒃᑐᓂᑦ, ᐊᒻᒪᓗ ᐃᓄᓕᕆᔨᒃᑯᓂᑦ). ᑕᐃᒃᑯᐊᑦᑕᐅᖅ
ᐋᕿᒃᑕᐅᓯᒪᔪᑦ ᐃᑲᔪᕐᓂᐊᕐᒪᑕ ᐃᓚᒌᓄᑦ ᒪᒥᓴᕈᓐᓇᕐᓂᐊᕐᒪᑕ
ᐊᒻᒪᓗ ᒪᒥᑉᐸᓪᓕᖓᓂᒃᑯᑦ ᐃᑲᔪᖅᑕᐅᓗᑎᒃ, ᐃᓚᒋᔭᐅᔪᑦ
ᐱᐅᓯᑐᖃᖏᑦᑎᒍᑦ ᐃᑲᔪᖅᑕᐅᓗᑎᒃ, ᓱᔪᒃᓯᒪᐃᓐᓇᓕᕐᓂ -



“ᑕᐃᒪᓐᓇ ᐃᓐᓇᐅᑎᒋᓕᕐᑎᓪᓗᖓ, ᐅᓄᕐᓂᕐᓴᐃᑦ
ᐊᕐᓇᐃᑦ ᑭᖑᓪᓕᐅᕗᑦ ᐱᖓᔪᒋᐅᕗᓪᓗ ᑭᖑᕚᕇᖕᓄᑦ
(ᐃᓕᓐᓂᐊᕆᐊᕐᑎᑕᐅᖃᑦᑕᓚᐅᕐᑐᓄᑦ) ᐊᓂᒍᐃᓯᒪᔪᓄᑦ
ᐊᒻᒪᓗ ᐃᓕᓐᓂᐊᕐᑎᑕᐅᖃᑦᑕᓚᐅᕐᑐᑦ ‘ᐅᖃᕐᑕᐃᓕᒋᑦ,

ᐅᖃᐅᓯᖃᕐᑕᐃᓕᒋ ᖃᓄᑐᐃᓐᓇᖅ’... 
ᐊᓯᐅᓯᒪᑐᐃᓐᓇᓕᕐᑐᑦ. (...) 

ᑕᐃᑲᓃᓚᐅᕆᕗᖓ. ᐊᓯᐅᓯᒪᓪᓚᕆᓚᐅᕐᐳᖓ.
ᖃᐅᔨᒪᓚᐅᖏᓚᑦ ᑭᓇᐅᓂᓐᓂᒃ...ᑭᓯᐊᓂ ᐅᓪᓗᒥ

ᐅᐱᒍᓱᒃᐳᖓ ᑭᓇᐅᓂᓐᓂᒃ ᐊᒻᒪᓗ ᐊᕐᓇᐅᖃᑎᒃᑲ ᐃᒻᒥᓐᓂᒃ
ᑭᓇᐅᓂᕐᒥᓐᓂᒃᑕᐅᖅ ᐅᐱᒍᓱᖁᒋᔭᒃᑲ

ᐊᓂᒍᐃᔪᓐᓇᕐᓂᖏᓐᓂᒃᓗ. ᐊᓂᒍᐃᔪᓐᓇᕐᐳᑎᑦ
ᖃᓄᐃᑦᑐᑐᐃᓐᓇᒃᑯᑦ. ᐱᔪᓐᓇᕈᒪ , ᐱᔪᓐᓇᕆᕗᑎᑦᑕᐅᖅ.”

ᔩᓇ ᒋᐅᒡ Gina Gill, ᐊᓂᒍᐃᓯᒪᔪᖅ ᐊᒻᒪᓗ ᑭᒡᒐᕐᑐᐃᔨ ᓄᓇᖃᖅᑳᕐᓯᒪᔪᓄᑦ ᐊᕐᓇᓄᑦ ᓂᕕᐊᕐᓵᓄᓪᓗ. ᓈᓚᒃᑎᑦᑎᑎᓪᓗᒋᑦ
ᕙᐃᑦᕼᐅᐊᔅᒥ, ᔪᓂ 01, 2017. 

ᑕᑯᒋᐊᕐᓂᖅ ᓯᕗᓂᒃᓴᒧᑦ 

ᓂᕆᐅᖕᓂᖃᕋᑦᑕ ᓄᓇᖃᖅᑳᕐᓯᒪᔪᑦ ᐊᕐᓇᐃᑦ ᓂᕕᐊᕐᓵᓪᓗ
ᐅᑎᕐᑎᑕᐅᓗᑎᒃ ᓴᖖᒋᓂᖏᑦ ᐃᓂᒋᔭᖏᓐᓄᑦ. ᒪᓕᒃᓗᒋᑦ
ᑐᑭᒧᐊᒍᑕᐅᔪᑦ ᒪᓕᒃᑕᐅᔪᑦ: ᑕᒪᕐᒥᒃ ᓄᓇᖃᖅᑳᕐᓯᒪᔪᑦ ᐊᕐᓇᐃᑦ
ᓂᕕᐊᕐᓵᓪᓗ ᕿᓚᖕᒥᑦ ᓴᓇᔨᒥᖖᒑᖅᓯᒪᒻᒪᑕ (ᐃᔾᔪᕐᓇᐃᑦᑑᖕᒪᑕ).
ᐃᓱᒪᒋᔭᕗᑦ ᑖᓐᓇ ᓂᕆᐅᖕᓂᖃᕋᑦᑕ ᐃᑲᔪᕐᑐᕐᑕᐅᓗᓂ,
ᓴᕿᑦᑎᔾᔪᑕᐅᓗᓂᓗ ᓄᑕᓂ ᐊᖅᑯᑕᐅᓂᐊᕐᑐᓂᒃ ᓯᕗᓂᒃᓴᑦᑎᓐᓂ
ᑭᖑᕚᖑᓂᐊᕐᑐᓄᑦ. 

ᓯᕗᓂᒃᓴᖏᑦ ᐃᒪᐃᓕᖓᓂᐊᕐᑐᑦ: 

• ᐊᑐᐊᒐᕐᑕᖃᕐᒪᑦ, ᐱᓕᕆᐊᖑᔪᓂᒡᓗ ᐊᒻᒪᓗ ᐱᐅᓛᖑᔪᒃᑯᑦ
ᐊᑐᕐᑕᐅᔪᑦ ᐱᔾᔪᑕᐅᖃᑦᑕᕐᑐᓄᑦ ᐋᓐᓂᕐᓯᕆᕙᓐᓂᓕᕆᓂᕐᒧᑦ,
ᐊᒻᒪᓗ ᓄᓇᖃᖅᑳᕐᓯᒪᔪᑦ ᐃᓚᒌᑦ, ᐱᓗᐊᕐᑐᒥᒃ
ᐱᔭᐅᓴᕋᐃᓐᓂᕐᓴᐅᔪᑦ ᓄᑕᕋᐃᑦ ᐊᒻᒪᓗ ᒪᒃᑯᒃᑐᑦ
ᐃᑲᔪᖅᑐᕐᑕᐅᖕᒪᑕ ᐆᒪᑦᑎᐊᕋᓱᒃᓗᑎᑕᐅᖁᓪᓗᒋᑦ; 

• ᐊᓯᐅᓯᒪᔪᑦ ᑐᖁᑕᐅᓯᒪᔪᓪᓗ ᓄᓇᖃᖅᑳᕐᓯᒪᔪᑦ ᐊᕐᓇᐃᑦ
ᓂᕕᐊᕐᓵᓪᓗ, ᐱᖃᓯᐅᑎᓪᓗᒋᑦ ᑕᐃᒪᐃᖃᑎᒥᓂᒃ ᐊᐃᐸᓖᑦ,
ᐊᕐᓇᐅᖃᑎᒥᓂᒃ ᐊᖑᑕᐅᖃᑎᒥᓂᒃ, ᓇᓪᓕᐊᖕᓂᑐᐃᓐᓇᕐᓗ,
ᐊᖑᑎᕈᕐᓯᒪᔪᑦ ᐊᕐᓇᖖᒍᕐᓯᒪᔪᑦ, ᑕᐃᒃᑯᐊᓗ ᐊᔪᕈᑎᓖᑦ
ᐃᑲᔪᕐᑕᐅᖃᑦᑕᕆᐊᓖᓪᓗ, ᐅᒃᐱᕆᔭᐅᑦᑎᐊᕐᓗᑎᒃ ᐊᒻᒪᓗ
ᐃᖅᑲᐅᒪᔭᐅᓗᑎᒃ ᐃᓚᒌᓄᑦ, ᓄᓇᓕᖕᓄᑦ, ᓄᓇᖅᑲᑎᒌᖃᕐᕕ -
ᐅᔪᓄᑦ ᐊᒻᒪᓗ ᑲᓇᑕᒥᐅᓄᑦ ᑕᒪᕐᒥᒃ ᓄᓇᓕᖕᓂ,
ᐊᕕᒃᑐᕐᓯᒪᔪᓂ, ᐊᒻᒪᓗ ᑲᓇᑕᐅᑉ ᖁᑦᑎᖕᓂᖏᓐᓂ; 

• ᐃᓚᒌᑦ, ᐊᓂᒍᐃᓯᒪᔪᑦ, ᓇᒃᓕᒋᔭᐅᔪᑦ ᐊᒻᒪᓗ ᓄᓇᓕᖏᑦ-
ᐱᖃᓯᐅᑎᓗᒋᑦ ᑕᐃᒃᑯᐊ ᐱᑦᑎᐊᖃᑦᑕᕐᓯᒪᖖᒋᑦᑐᑦ
ᐋᓐᓂᕐᓯᕆᖃᑦᑕᕐᓯᒪᔪᑦ- ᐃᓕᓴᕐᓯᔪᓐᓇᕐᓗᑎᒃ 
ᐊᒃᓱᕈᕐᓇᕐᑐᒃᑯᑦ ᐊᑐᕐᓯᒪᔭᕐᒥᓐᓂᒃ, ᐊᒻᒪᓗ ᐃᑲᔪᕐᑐᕐᑕᐅᓗᑎᒃ
ᒪᒥᓴᕐᓂᕐᒧᑦ ᑐᕌᖁᓪᓗᒋᑦ; 

• ᑎᒡᓕᒃᑕᐅᓯᒪᔪᕕᓂᖁᑎᕗᑦ ᐊᕐᓇᐃᑦᑦ ᑭᓇᐅᓂᒥᓐᓂᒃ 
ᐊᒻᒪᓗ ᐅᐱᒋᔭᐅᑦᑎᐊᕈᓐᓇᕐᓂᖏᓐᓂᒃ ᐅᑎᖅᑎᕝᕕᐅᓗᑎᒃ; 

• ᓄᓇᖃᖅᑳᕐᓯᒪᔪᑦ ᐊᕐᓇᐃᑦ ᓂᕕᐊᕐᓵᓪᓗ ᐃᑲᔪᕐᓯᒪᓂᖏᑦ
ᐃᓄᖕᓂᒃ ᑕᑯᒃᓴᐅᖕᒪᑕ ᑲᓇᑕᒥᐅᓂ ᐊᑐᖅᑕᐅᓯᒪᔪᓂ 
ᐊᒻᒪᓗ ᐃᓄᑐᐃᓐᓇᐃᑦ ᐃᓕᓐᓂᐊᕐᕈᑎᖏᓐᓂ; 

• ᓄᓇᖃᖅᑳᕐᓯᒪᔪᑦ ᐊᕐᓇᐃᑦ ᐊᒻᒪᓗ ᑕᐃᒪᐃᖃᑎᒌᑦ
ᐊᐃᑉᐸᕇᒃᑐᑦ ᑲᑎᒪᔨᖏᑦ, ᓯᕗᓕᕐᑎᐅᔪᑦ ᐊᒻᒪᓗ
ᐋᕿᒃᓱᐃᔨᐅᔪᑦ ᐱᔪᓐᓇᐅᑎᖏᓐᓂᒃ ᐱᔭᒃᓴᖏᓐᓂᒃᓗ
ᐃᓕᓴᕐᓯᓯᒪᓗᑎᒃ, ᐅᐱᒋᔭᐅᑦᑎᐊᕐᓗᑎᒃ ᐊᒻᒪᓗ
ᐅᑎᖅᑎᕝᑕᐅᕝᕕᐅᓗᑎᒃ; 

• ᓄᓇᖃᖅᑳᕐᓯᒪᔪᑦ ᐊᕐᓇᐃᑦ, ᓂᕕᐊᕐᓵᑦ ᐊᒻᒪᓗ
ᑕᐃᒪᐃᖃᑎᒥᓂᒃ ᐊᐃᐸᓖᑦ ᐱᔪᓐᓇᐅᑎᖏᑦ
ᐊᔾᔨᐅᖃᑕᐅᔭᕆᐊᖃᕐᓂᕐᒧᑦ ᐃᓕᓴᕆᔭᐅᓯᒪᓗᑎᒃ ᐊᒻᒪᓗ
ᑲᐱᐊᓱᖖᒋᓪᓗᑎᒃ ᐊᓐᓂᕐᑕᐅᓂᐊᕆᐊᒃᓴᖅ
ᐃᓕᓴᕆᔭᐅᓯᒪᓗᑎᒃ ᓇᖕᒥᓂᖅ ᐊᐅᓚᑦᑎᔪᓐᓇᕐᓂᕐᒧᑦ
ᑐᕌᒐᖃᕐᓗᑎᒃ; 

• ᑕᒪᕐᒥᒃ ᑲᓇᑕᒥᐅᑕᐃᑦ ᐃᓕᓯᒪᓕᖅᑎᓪᓗᒋᑦ ᐱᔾᔪᑎᒋᓗᒍ
ᐱᔾᔪᑕᐅᖃᑦᑕᕐᑐᑦ ᐊᒃᑐᐃᓯᒪᕙᓐᓂᖏᑕ ᖃᓄᑐᐃᓐᓇᖅ
ᐋᓐᓂᕐᓯᕆᓂᐅᕙᒃᑐᓂᑦ ᓄᓇᖃᖅᑳᕐᓯᒪᔪᓄᑦ ᐊᕐᓇᓄᑦ
ᓂᕕᐊᕐᓵᓄᓪᓗ ᑲᓇᑕᒥ, ᐱᖃᓯᐅᑎᓗᒋᑦ ᐃᓕᖁᓯᐅᓚ -
ᐅᕐᑐᒃᑯᑦ, ᒐᕙᒪᓕᕆᓂᒃᑯᑦ, ᐃᓄᓯᓕᕆᓂᒃᑯᑦ, ᑮᓇᐅᔭᑎᒍᑦ
ᐊᒻᒪᓗ ᑎᒥᐅᔪᑦ ᐱᔾᔪᑕᐅᕙᓐᓂᖏᓐᓂᒃ; 

• ᑕᒪᕐᒥᒃ ᑲᓇᑕᒥᐅᑕᐃᑦ ᑐᑭᓯᓯᒪᓕᕐᓗᑎᒃ ᐊᒻᒪᓗ
ᐊᑐᕐᓂᖃᖅᑎᑦᑎᓗᑎᒃ ᓄᓇᖃᖅᑳᕐᓯᒪᔪᑦ ᐊᔾᔨᒌᖖᒋᐅᖅᑐᑎᒍᑦ
ᒪᓕᒐᓕᕆᔾᔪᓯᖏᓐᓂᒃ, ᐊᒻᒪᓗ ᐊᑐᕐᑎᑕᐅᓗᑎᒃ
ᓄᓇᖃᖅᑳᕐᓯᒪᔪᑦ ᐊᕐᓇᐃᑦ ᓂᕕᐊᕐᓵᓪᓗ ᑕᐃᒪᐃᖃᑎᒥᓂᒃᓗ
ᐊᐃᐸᓖᑦ ᐱᔪᓐᓇᐅᑎᖏᓐᓂᒃ ᓇᓕᖅᑲᕆᔭᐅᖃᑕᐅᓗᑎᒃ
ᐊᔾᔨᐅᑎᑕᐅᔭᕆᐊᖃᕐᓂᖏᓐᓂᒃ ᕿᒥᕈᔭᐅᑎᓪᓗᒋᑦ
ᐊᑐᓕᕐᑎᑕᐅᑎᓪᓗᒋᓪᓗ ᐱᖁᔭᐃᑦ ᓄᓇᒋᔭᖏᓐᓂ; 

• ᑕᒪᕐᒥᒃ ᑲᓇᑕᒥᐅᑕᐃᑦ ᐃᒃᐱᒍᓱᑦᑎᐊᕐᓗᑎᒃ ᐱᓪᓚᕆᐅᔪᒃᑯᑦ
ᐃᑲᔪᕐᓯᒪᓂᖏᓐᓂᒃ ᓄᓇᖃᖅᑳᕐᓯᒪᔪᑦ ᐃᓐᓇᐃᑦ
ᖃᐅᔨᒪᔨᐅᔪᓂᒃᓗ ᑎᒍᒥᐊᖅᑎᐅᔪᑦ ᒪᒥᓴᕐᓂᕐᒥᒃ,
ᒪᓕᒐᓕᕆᓂᕐᒥᒃ, ᐋᖅᑮᖃᑎᒌᒃᓂᕐᒥᒃ ᐃᓛᒌᑦᑐᓂᒃ, 
ᓄᓇᓕᖕᓂ ᐊᒻᒪᓗ ᓄᓇᓕᖃᕐᕕᐅᔪᓂ, ᐊᒻᒪᓗ
ᓄᓇᖃᖅᑳᕐᓯᒪᖖᒋᑦᑐᓂ ᑲᓇᑕᒥᐅᑕᐅᔪᓂ; 

• ᑕᒪᕐᒥᒃ ᑲᓇᑕᒥᐅᑕᐃᑦ ᖁᔭᓇᕐᓯᓗᑎᒃ ᐊᓯᕈᐃᔾᔪᑕᐅᓇ -
ᓱᓚᐅᕐᑐᓂᒃ ᒐᕙᒪᖃᐅᓯᖅᑎᒍᑦ ᐃᓕᖁᓯᐅᔪᓂᒃ
ᐊᑭᕋᕐᑐᕐᓂᐅᔪᓂᒃ ᐊᒻᒪᓗ ᐅᐱᒋᔭᐅᑦᑎᐊᕐᓗᑎᒃ
ᓄᓇᖃᖅᑳᕐᓯᒪᔪᑦ ᐊᓪᓚᐃᓪᓗ ᐅᕝᕙᓘᓐᓃᑦ ᓇᖕᒥᓂᖅ
ᐊᐅᓚᑦᑎᔪᒪᓂᖏᓐᓂᒃ; 

• ᒪᒥᓴᕐᓂᖅ, ᒪᓕᒐᓕᕆᓂᖅ ᐊᒻᒪᓗ ᐋᕿᖃᑎᒌᒃᓂᖅ
ᐱᖃᑕᐅᓗᓂ ᐃᓄᖃᑎᒌᒃᓂᒃᑯᑦ ᓄᓇᖃᖅᑳᕐᓯᒪᒧᑦ 
ᐃᓚᒌᒃᑐᑦ, ᓄᓇᓕᖕᓂ, ᓄᓇᓕᖃᕐᕕᐅᔪᓂᓗ ᐊᒻᒪᓗ
ᖃᓄᐃᓕᐅᖃᑎᒌᓐᓂᖏᑦ ᓄᓇᖃᖅᑳᕐᓯᒪᔪᑦ ᐊᒻᒪᓗ
ᓄᓇᖃᖅᑳᕐᓯᒪᖖᒋᑦᑑᒐᓗᐊᑦ ᑲᓇᑕᓂᒥ; ᐊᒻᒪᓗ 

• ᐊᓯᔾᔨᕐᓂᖃᕐᐸᓪᓕᐊᖕᒪᑕ ᖃᓄᐃᓕᐅᖃᑎᒌᓐᓂᖏᑦ
ᓄᓇᖃᖅᑳᕐᓯᒪᔪᑦ, ᓄᓇᓕᖃᕐᕕᐅᔪᑦ ᐊᒻᒪᓗ ᑕᒪᕐᒥᒃ
ᑲᓇᑕᒥᐅᑕᐃᑦ, ᐱᖃᓯᐅᑎᓪᓗᒋᑦ ᑭᓇᑐᐃᓐᓇᖅ ᑭᒐᕐᑐᐃᔪᖅ
ᓴᐳᔾᔨᒋᐊᖅᑎᐅᕙᒃᑐᑦ ᓄᓇᖃᖅᑳᕐᓯᒪᔪᓄᑦ ᐊᕐᓇᓗᑦ
ᓂᕕᐊᕐᓵᓄᓪᓗ ᖃᓄᐃᖖᒋᑦᑎᐊᖅᑎᑕᐅᖁᓪᓗᒋᑦ. 

ᓵᑉᑕ 5 

ᐅᓂᒃᑳᕗᑦ ᑲᔪᓯᕗᑦ 
ᑕᑯᒋᐊᕐᓂᖅ ᓯᕗᓂᒃᓴᒧᑦ 

ᐱᔭᒃᓴᕆᔭᕗᑦ ᐱᔭᕇᕐᓯᒪᓕᕈᑦᑎᒍ ᖃᐅᔨᓴᕐᓂᓕᕆᔨᐅᔪᑎᒍᑦ
ᑲᓇᑕᒥ, ᐊᑑᑎᖃᕐᑐᒥᒃ ᓴᖅᑭᑦᑎᓯᒪᓕᕈᔪᒪᔪᒍᑦ ᐃᑲᔫᑕᐅᔪᓐᓇᕐᑐᒥᒃ
ᐃᓄᑐᐃᓐᓇᕐᓄᑦ, ᐊᒻᒪᓗ ᑐᕌᒐᐅᔪᑦ ᐱᓗᑎᒋᑦ ᑭᖑᓪᓕᕐᐹᒥᒃ
ᐅᓂᒃᑳᓕᐊᒥ, ᐊᑐᓕᖁᔭᕗᓪᓗ ᐊᒻᒪᓗ ᑖᔅᓱᒪ ᐊᐅᓚᓂᖓᓂᒃ. 

ᑲᑎᑦᑎᓯᒪᔪᒍᑦ ᑐᕌᒐᐅᔪᓂᒃ ᓂᕆᐅᖕᓂᖃᕋᑦᑕ ᒪᓕᒃᓗᒍ
ᑎᑎᕋᕐᓯᒪᔪᑦ ᐊᑎᖃᕐᑐᖅ “ᑐᑭᓕᐅᕐᑕᐅᓂᖓᑕ ᑲᔪᓯᑦᑎᐊᕐᓂᖅ
ᑲᓇᑕᒥ ᖃᐅᔨᓇᓱᖕᓂᐅᔪᒧᑦ ᐊᓯᐅᓯᒪᔪᓄᑦ ᑐᖁᑕᐅᓯᒪᔪᓄᓪᓗ
ᓄᓇᖃᖅᑳᕐᓯᒪᔪᓂᒃ ᐊᕐᓇᓂᒃ ᓂᕕᐊᕐᓵᓂᒃᓗ.” ᑕᐃᒪᓐᓇᑦᑕᐅᖅ
ᑎᑎᕋᕐᐸᓪᓕᐊᔭᕗᑦ ᐅᓂᑳᓕᐊᖑᔪᑦ ᐊᒻᒪᓗ ᐊᖁᑎ
ᖃᐅᔨᓇᓱᒃᓂᕐᒧᑦ, ᑖᓐᓇ ᑎᑎᕋᕐᑕᐅᕙᓪᓕᐊᔪᖅ ᑕᑯᔭᐅᔪᓐᓇᕐᑐᖅ
ᖃᕋᓴᐅᔭᒃᑯᑦ. ᐃᓱᒪᒋᔭᕗᑦ ᐃᓚᒌᒃᑐᑦ, ᐊᓂᒍᐃᓯᒪᔪᓪᓗ,
ᑭᒡᒐᕐᑐᐃᔪᓪᓗ ᐊᓯᖏᓪᓗ ᐃᑲᔪᖁᓪᓗᑎᒍ. ᑐᓴᕈᒪᔪᒍᑦ ᐃᓕᖕᓂᑦ
ᓂᕆᐅᖕᓂᖃᕋᑦᑕ ᐊᑐᓕᖁᓪᓗᒍ, ᐊᑑᑎᖃᑦᑎᐊᕐᓗᓂ ᐊᒻᒪᓗ
ᐱᖃᓯᐅᔾᔨᓯᒪᓗᓂ ᐊᔪᕐᓇᖖᒋᓐᓂᓕᒫᖓᒍᑦ. 

ᐊᐅᓚᔾᔭᒃᑕᐅᓯᒪᔪᑦ ᓄᖅᑲᖁᓪᓗᒍ ᐋᓐᓂᕐᓯᕆᓂᐅᖃᑦᑕᕐᑐᖅ
ᓄᓇᖃᖅᑳᕐᓯᒪᔪᑦ ᐊᕐᓇᐃᑦ ᓂᕕᐊᕐᓵᓪᓗ ᐊᖏᓂᕐᓴᐅᖕᒪᑦ
ᐅᖓᑖᓂᒻᒪ ᑲᓇᑕᒥ ᖃᐅᔨᓇᓱᖕᓂᐅᔪᒥᑦ, ᑲᑎᒪᔨᐅᔪᑦ
ᐃᖃᓇᐃᔭᕐᑎᖏᓂᓪᓗ. ᑕᒪᕐᒥᒃ ᑭᓇᑐᐃᓐᓇᐃᑦ ᑲᑎᓪᓗᑎᒃ
ᓂᕆᐅᖕᓂᖃᕋᑦᑕ ᑲᔪᓯᑎᑦᑎᖁᔭᕗᑦ ᐃᓅᓯᖏᓐᓄᑦ. 

ᐊᑐᓕᖁᔭᐅᔪᑦ ᐊᐅᓚᔾᔭᐃᒋᐊᕐᓃᓪᓗ 

ᕿᓚᒥᐅᓗᐊᕐᓇᕐᒪᑦ, ᐅᓂᑳᓕᐊᖑᓚᐅᑲᒃᑐᒥ, ᑲᓇᑕᒥ ᖃᐅᔨᓇᓱᒃᑐᑦ
ᖃᓄᖅ ᖃᐅᔨᖕᒪᖔᑕ ᐊᑐᓕᖁᔨᓂᖏᓐᓂᒃᓗ ᓯᓕᔪᒃᑯᓂᒃ
ᑲᑎᕐᓱᐃᑎᓪᓗᒋᑦ ᐊᐅᓚᓂᖓᓂ. ᑭᓯᐊᓂ, ᑲᓇᑕᒥ ᖃᐅᔨᓇᓱᒃᑐᑦ
ᐃᒪᐃᑦᑑᖁᔭᖏᑦ:

• ᐃᑲᔪᕐᑐᐃᓗᑎᒃ ᐊᒻᒪᓗ ᐱᕈᕐᓴᐃᓗᑎᒃ ᐅᓄᕐᑐᓂᒃ
ᐊᑐᓕᖁᔭᐅᔪᓂᒃ  ᒫᓐᓇᒧᑦ ᑎᑭᓪᓗᒍ ᐊᔾᔨᒌᖖᒋᑦᑐᓂᒃ
ᖃᐅᔨᓇᓱᒃᑕᐅᔪᓂᒃ, ᑐᑭᓯᒋᐊᕋᓱᒃᑐᓂᒃ, ᐃᓄᑐᐃᓐᓇᐃᑦ
ᐱᔪᓐᓇᐅᑎᖏᓐᓂᒃ ᐅᖃᐅᓯᐅᔪᑦ ᐊᒻᒪᓗ ᑕᒫᓂᕆᔪᑦ
ᐅᓂᒃᑳᓕᐊᖏᑦ; 

• ᐊᐅᓚᔾᔭᒋᐊᑲᐅᑎᒋᖁᔨᓗᑎᒃ; ᐊᒻᒪᓗ 
• ᐊᑐᓕᖁᔨᓗᑎᒃ ᑲᓇᑕᒥ ᖃᐅᔨᓇᓱᖕᓂᖅ ᐊᐅᓚᓂᖓᓂᒃ,

ᐃᓱᒪᒋᔭᕗᑦ ᐱᐅᓂᕐᓴᒥᒃ ᑲᔪᓯᓂᖃᖁᓪᓗᒍ ᓯᕗᒧᑦ. 

ᐊᐅᓚᓂᖓ ᑲᑎᕐᓱᐃᓂᖅ ᓱᓕᔪᓂᒃ ᑲᔪᓯᓂᐊᕐᑐᖅ.
ᑲᑎᕐᓱᐃᓂᐊᕐᑐᒍᑦ ᐅᖃᐅᓯᐅᔪᓂᒃ, ᐅᓂᒃᑳᓕᐊᓂᒃ, ᑎᑎᕋᕐᑕᐅ -
ᓯᒪᔪᓂᒃ, ᖃᐅᔨᓴᕐᓂᐅᔪᓂᒃ, ᐊᔾᔨᓕᐅᒐᕐᓂᒃ ᐊᒻᒪᓗ ᓴᓇᐅᒐᕐᓂᒃ
ᐃᓱᒪᒋᕙᐅᓂᐊᕐᑐᓂᒃ. ᐱᔭᕇᕈᑦᑕ ᑲᑎᕐᓱᐃᓂᑦᑎᓐᓂᒃ
ᐊᑐᓕᖁᔨᓂᐊᕐᑐᒍᑦ ᑐᕌᒐᐅᓂᐊᕐᑐᓂᒃ  ᑭᖑᓪᓕᕐᐸᖓᓂ
ᐅᓂᒃᑳᓕᐊᑎᓐᓂ.

ᐱᕈᕐᓴᐃᓂᖅ ᐅᓄᕐᑐᓂᒃ 
ᖃᐅᔨᔭᐅᓯᒪᔪᓂᒃ ᐊᑐᓕᖁᔭᐅᔪᓂᒃᓗ 
ᒫᓐᓇᒧᑦ ᑎᑭᓪᓗᒍ, ᐅᓄᕐᒪᑕ ᖃᐅᔨᒋᐊᕐᓂᐅᔪᑦ, ᖃᐅᔨᓇᓱᖕᓂᐅᔪᑦ,
ᑲᑎᒪᔨᐅᔪᑦ ᑎᓕᔭᐅᓯᒪᔪᑦ ᐊᒻᒪᓗ ᐃᓄᑐᐃᓐᓇᐃᑦ
ᐱᔪᓐᓇᐅᑎᖏᓐᓂᒃ ᐅᖃᐅᓯᐅᓯᒪᔪᑦ, ᐊᒻᒪᓗ ᐃᓛᒃᑰᖓᓪᓗᑎᒃ
ᐅᓂᒃᑳᓕᐊᖑᔪᑦ ᐱᔾᔪᑎᖃᕐᑐᑦ ᐊᒃᑐᐊᑲᐅᑎᒋᔪᒃᑯᑦ

ᐊᒃᑐᐊᑲᐅᑎᒋᖖᒋᑦᑐᒃᑯᓪᓗ ᐱᔾᔪᑕᐅᔪᑦ ᐱᒋᐊᕈᑕᐅᕙᒃᑐᑦ
ᐋᓐᓂᕐᓯᕆᓂᕐᒧᑦ ᓄᓇᖃᖅᑳᕐᓯᒪᔪᑦ ᐊᕐᓇᓂᒃ ᓂᕕᐊᕐᓵᓂᒃᓗ
ᑲᓇᑕᒥ. ᖃᐅᔨᓴᕐᓂᐅᔪᑦ ᓴᖅᑭᑎᑦᑎᓯᒪᔪᑦ ᐃᓅᓯᓂᓕᕆᓂᒃᑯᑦ,
ᑮᓇᐅᔭᓕᕆᓂᒃᑯᑦ, ᐃᓕᖁᓯᒃᑯᑦ, ᑎᒥᐅᔪᓪᓗ ᐊᒻᒪᓗ ᐃᓅᓯᐅᓚ -
ᐅᕐᑐᓄᑦ ᓄᓇᖃᖅᑳᕐᓯᒪᔪᑦ ᐊᕐᓇᐃᑦ ᓂᕕᐊᕐᓴᓪᓗ ᑕᐃᒪᐃᑕ -
ᐅᖃᑦᑕᕐᓂᖏᓐᓄᑦ ᑭᖑᕚᕇᑦ ᐋᓐᓂᖅᓱᐃᖃᑦᑕᕐᓂᖅ ᑲᔪᓯᑎᓪᓗᒍ. 

ᐅᓄᕐᑐᑦ ᖃᐅᔨᓴᕐᑕᐅᓯᒪᔪᑦ ᐊᑐᓕᖁᔭᐅᓯᒪᒋᕗᑦ ᐊᒻᒪᓗ
ᐋᕿᒍᑎᒃᓴᓂᒃ ᐅᖃᕐᓯᒪᓪᓗᑎᒃ ᐅᖃᐅᓯᐅᕙᒌᕐᓯᒪᔪᓂᒃ ᑭᓯᐊᓂ
ᐊᑐᓕᕐᑎᑕᐅᓯᒪᖖᒋᑦᑐᓂᒃ. ᓂᕈᐊᕐᑕᐅᓯᒪᔪᑦ ᐱᓇᓱᖏᓐᓂᖏᓐᓄᑦ
ᐅᕝᕙᓘᓐᓃᑦ ᐃᓅᓯᓕᕆᔨᒃᑯᑦ ᑮᓇᐅᔭᖃᖖᒋᓗᐊᕐᓂᕐᒧᓪᓗ
ᐊᓯᖏᓐᓄᓪᓗ. 

ᑲᔪᓯᓂᐊᕐᑐᒍᑦ ᐱᓕᕆᐊᕆᔭᑦᑎᓐᓂᒃ ᖃᐅᔨᓴᕐᓂᑦᑎᓐᓂᒃ
ᐊᑐᓕᖁᔨᓂᑦᑎᓐᓂᒃᓗ ᐅᖃᐅᓯᐅᓯᒪᔪᓂᒃ ᑭᖑᓂᑦᑎᓐᓂ. 
ᑲᓇᑕᒥ ᖃᐅᔨᓇᓱᖕᓂᖅ ᐱᔾᔪᑎᖃᕐᑎᓪᓗᒍ ᐱᒋᐊᕈᑕᐅᕙᒃᑐᓂᒃ
ᐋᓐᓂᕐᓱᐃᖃᑦᑕᕐᓂᓕᕆᓂᕐᒧᑦ ᐊᐅᓚᔾᔭᒋᐊᕐᓂᕐᓗ ᓄᖅᑲᕐᑎᑕ -
ᐅᖁᓪᓗᒋᑦ ᐋᓐᓂᓯᕆᓂᐅᖃᑦᑕᕐᑐᑦ, ᐃᓕᖁᓯᖏᓐᓂᒃᓗ
ᐊᓯᕈᐃᓇᓱᓚᐅᕐᑐᑦ, ᐊᖑᑎᑦ ᐊᕐᓇᐃᓪᓗ ᐊᔾᔨᒌᖖᒋᑎᑕᐅᓂᖏᑦ,
ᐃᓄᑐᐃᓐᓇᐃᓪᓗ ᐱᔪᓐᓇᐅᑎᖏᑦ, ᐃᑲᔪᕐᑐᐃᔪᒍᑦ ᑲᔪᓯᓂᐊᕐᖢᑕᓗ
ᐱᕈᕐᓴᐃᓗᑕ ᐊᑐᓕᖁᔭᐅᕙᒌᕐᓯᒪᔪᓂᒃ. ᐅᑯᐊᖑᔪᑦ:

• ᒐᕙᒪᑐᖃᒃᑯᑦ, ᐳᕌᕕᓐᓯᐅᔪᓂᓗ ᐊᒻᒪᓗ ᐊᕕᒃᑐᕐᓯᒪᔪᓂ
ᒐᕙᒪᐅᔪᑦ ᐃᓄᖕᓄᑦ ᓇᓗᓇᐃᕐᓗᑎᒃ ᐊᖏᕐᓯᒪᓕᕐᓗᑎᒃᓗ
ᐋᓐᓂᓯᕆᖃᑦᑕᕐᓂᖅ ᓈᒻᒪᖖᒋᓐᓂᖓᓂᒃ ᓄᓇᖃᖅᑳᕐᓯᒪᔪᓂᒃ
ᐊᕐᓇᓂᒃ ᓂᕕᐊᕐᓵᓂᒃᓗ ᑕᐃᒪᓐᓇᐃᖃᑎᒋᒃᑐᓪᓗ
ᐊᐃᐸᕇᒃᑐᓂᒃ; 

• ᒐᕙᒪᑐᖃᒃᑯᓐᓂᑦ ᐋᖅᑭᒃᓱᖅᑕᐅᓯᒪᓗᓂ, ᐊᐅᓚᑦᓯᓂᖃᕐᕕ -
ᐅᔪᓂᓪᓗ ᐱᔭᐅᖃᓯᐅᑎᓗᓂ ᑲᓇᑕᒥ ᐊᐅᓚᔾᔭᐃᒋᐊᕐᓂᕐᒧᑦ
ᐸᕐᓇᐅᑎ ᐅᑯᓄᖓ: 
•  ᖃᐅᔨᒋᐊᕐᑕᐅᓗᑎᒃ ᐋᓐᓂᓯᕆᓂᐅᖃᑦᑕᕐᑐᑦ

ᓄᓇᖃᖅᑳᕐᓯᒪᔪᓂᒃ ᐊᕐᓇᓂᒃ ᓂᕕᐊᕐᓵᓂᒃᓗ ᐊᒻᒪᓗ
ᑕᐃᒪᖃᑎᒥᓂᒃ ᐊᐃᐸᖃᕐᑐᓂᒃ; 

•  ᐃᓄᐃᑦ ᐃᓕᓐᓂᐊᕐᑎᑕᐅᓗᑎᒃ ᐊᒻᒪᓗ ᖃᐅᔨᒪᑎᑕᐅᓗᑎᒃ
ᐋᓐᓂᓯᕆᖃᑦᑕᕐᓂᖅ ᓄᓇᖃᖅᑳᕐᓯᒪᔪᓂᒃ ᐊᕐᓇᓂᒃ
ᓂᕕᐊᕐᓵᓂᒃᓗ ᑕᐃᒪᐃᖃᑎᒋᓪᓗ ᐊᐃᐸᕇᒃᑐᓂᒃ; 

•  ᐊᑭᓕᕐᑕᐅᓂᖏᑦ ᐃᓚᒌᑦ ᐊᒻᒪᓗ ᐅᕝᕙᓘᓐᓃᑦ ᒪᒥᓴᕐᓂᒃᑯᑦ
ᑮᓇᐅᔭᖃᕐᑎᑕᐅᓗᑎᒃ ᐊᓂᒍᐃᓯᒪᔪᑦ ᐊᒻᒪᓗ ᐃᓚᒌᒃᑐᑦ; 

•  ᐱᕕᒃᑕᖃᕐᓗᓂ ᐱᒋᐊᕐᑎᑕᐅᔪᓐᓇᕐᑐᓂᒃ ᐊᐅᓚᑕᐅᔪᓂᒃᓗ
ᐱᔾᔪᑕᐅᖃᑦᑕᕐᑐᓄᑦ ᐋᓐᓂᕐᓯᕆᓂᕐᒧᑦ ᓄᓇᖃᖅᑳᕐᓯᒪᔪᓂᒃ
ᐊᕐᓇᓂᒃ ᓂᕕᐊᕐᓵᓂᒃ ᐊᒻᒪᓗ ᑕᐃᒪᖃᑎᒥᓂᒃ
ᐊᐃᑉᐸᖃᖃᑦᑕᕐᑐᑦ;

•  ᐱᐅᓯᒋᐊᕐᓗᒋᑦ ᐅᐸᒃᑕᐅᔪᓐᓇᕐᓂᖏᑦ ᕿᒫᓯᒪᔪᓄᑦ
ᐃᒃᓗᒋᔭᐅᔪᑦ ᐊᕐᓇᓄᑦ, ᓂᕕᐊᕐᓵᓄᑦ ᐊᒻᒪᓗ
ᑕᐃᒪᐃᖃᑎᒥᓂᒃ ᐊᐃᑉᐸᓕᒃᓄᑦ; 

•  ᑲᒪᒋᔭᐅᒋᐊᕐᓗᑎᒃ, ᓴᖅᑮᔪᓐᓇᕐᓗᑎᒃ ᐊᒻᒪᓗ
ᐃᓕᖅᑯᓯᖓᒍᑦ ᓈᒻᒪᒃᑐᒥᒃ ᓄᑕᕋᐃᑦ ᐃᓚᒌᓪᓗ
ᐱᓕᕆᓂᕐᒥᒃ; 

•  ᐃᓕᓐᓂᐊᕐᓂᓕᕆᓂᐅᑉ ᐃᓚᑰᓂᖓ (ᐱᒋᐊᓕᓴᕐᑐᓂᒃ
ᖁᑦᑎᓚᓄᑦ) ᐃᓕᓐᓂᐊᕐᑐᑦ, ᐱᔪᓐᓇᕐᓯᑎᑕᐅᓂᖏᑦ,
ᐃᓕᓐᓂᐊᕐᑎᑕᐅᓂᖏᑦ ᐊᒻᒪᓗ ᐃᖃᓇᐃᔭᕐᓂᒃᑯᑦ
ᓄᓇᖃᖅᑳᕐᓯᒪᔪᑦ ᓄᓇᖃᖅᑳᕐᓯᒪᖖᒋᑦᑐᓪᓗ
ᐊᔨᔾᒌᖏᓐᓂᖏᑦ ᐊᔾᔨᒌᓕᕐᑎᑕᐅᓗᑎᒃ; 

•  ᑲᒪᒋᔭᐅᓗᑎᒃ ᐊᔪᕐᓴᓗᐊᕐᓂᐅᖃᑦᑕᕐᑐᑦ
ᓄᓇᖃᖅᑳᕐᓯᒪᔪᓄᑦ ᐊᒻᒪᓗ ᐱᓗᐊᕐᑐᒥᒃ
ᓄᓇᖃᖅᑳᕐᓯᒪᔪᓄᑦ ᐊᕐᓇᓄᑦ; 



ᑭᖑᓪᓕᖅᐹᖅᓯᐅᒻᒥ
ᐅᓂᒃᑳᓕᐊᖑᓯᒪᔪᓂ
ᑭᖑᓪᓕᖅᐹᖅᓯᒻᒥ ᐅᓂᒃᑳᓕᐊᖑᓯᒪᔪᓂ,
ᑲᒥᓯᓇᐃᑦ ᐅᑯᓇᓂ ᖃᐅᔨᓯᒪᓕᕐᓂᐊᕐᐳᑦ:

• ᐱᔾᔪᑎᐅᖃᑦᑕᖅᑐᖅ ᐋᓐᓂᖅᓯᕆᖃᑦᑕᕐᓂᕐᓂ
ᓄᓇᖃᖅᑳᖅᑐᒥᓂᕐᓂᒃ ᐊᕐᓇᓂᒃ ᐊᒻᒪᓗ ᓂᕕᐊᖅᓵᓂᒃ
(ᐱᖃᓯᐅᑎᓪᓗᒋᑦ ᐱᔾᔪᑕᐅᕙᒃᑐᑦ ᐊᒻᒪᓗ ᐃᓅᓯᖏᑕ
ᐊᒃᑐᖅᑕᐅᓴᕋᐃᑦᑑᓂᖏᓐᓄᑦ); ᐊᒻᒪᓗ

• ᒪᓕᒐᖁᑎᐅᔪᑦ ᐊᒻᒪᓗ ᐱᓇᓱᐊᕈᓯᐅᕙᒃᑐᑦ
ᒥᑭᓪᓕᒋᐊᖅᑎᑦᑎᓯᒪᓕᕋᔭᕐᓂᕐᒧᑦ
ᐋᓐᓂᖅᓯᕆᖃᑦᑕᓂᕐᓂᐅᔪᓂᒃ ᐊᒻᒪᓗ
ᐊᖏᒡᓕᒋᐊᖅᑎᑦᑎᓯᒪᓕᕋᔭᕐᓂᕐᒥᒃ
ᖃᓄᐃᖖᒋᑦᑎᐊᕈᑎᒃᓴᐃᔪᓂᒃ;

ᐊᒻᒪᓗ ᐊᑐᓕᖁᔨᓂᐊᖅᑐᑦ:

• ᐱᓕᕆᐊᖑᔪᒃᓴᐃᑦ ᐱᓕᕆᐊᖑᓕᖁᓪᓗᒋᑦ
ᐱᔾᔪᑎᐅᖃᑦᑕᖅᑐᓄᑦ ᐋᓐᓂᖅᓯᕆᖃᑦᑕᕐᓂᕐᓂᒃ 
ᐊᒻᒪᓗ ᐊᖏᒡᓕᒋᐊᖅᑎᑦᑎᓯᒪᓕᕋᔭᕐᓂᕐᒥᒃ
ᖃᓄᐃᖖᒋᑦᑎᐊᕈᑎᒃᓴᖏᓂᒃ ᓄᓇᖃᖅᑳᖅᑐᒥᓂᕐᓄᑦ
ᐊᕐᓇᓂᒃ ᐊᒻᒪᓗ ᓂᕕᐊᖅᓵᓂᒃ ᑲᓇᑕᒥ; ᐊᒻᒪᓗ 

• ᖃᓄᕐᓗ ᐃᖅᑲᐅᒪᔭᐅᔾᔪᑎᒃᓴᓂᒃ ᐱᑕᖃᒃᑲᓐᓂᖁᓪᓗᒍ
ᐊᓯᐅᖅᑲᓯᒪᔪᓄᑦ ᐊᒻᒪᓗ ᐃᓄᐊᖅᑕᐅᖃᑦᑕᖅᑐᓄᑦ
ᓄᓇᖃᖅᑳᖅᑐᒥᓃᑦ ᐊᕐᓇᖏᓐᓂ ᐊᒻᒪ ᓂᕕᐊᖅᓵᓂ.

•  ᐱᔭᒃᓴᐅᑎᑕᐅᓗᑎᒃ ᐊᒻᒪᓗ ᐃᓕᖁᓯᒃᑯᑦ ᓇᒻᒪᒃᑐᒥᒃ
ᐋᓐᓂᐊᖃᕐᑕᐃᓕᒪᓂᕐᒧᑦ, ᐃᓱᒪᓕᕆᓂᕐᒧᑦ, ᐊᔪᓕᕈᑕᐅ -
ᕙᒃᑐᑦ ᐊᒻᒪᓗ ᐊᒃᓱᕈᕐᓇᕐᑑᒃᑯᖃᑦᑕᕐᑐᑦ ᓄᓇᖃᖅᑳᕐᓯᒪᔪᑦ
ᐊᕐᓇᐃᑦ ᓂᕕᐊᕐᓵᑦ ᑕᐃᒪᐃᖃᑎᒥᓂᒃᓗ ᐊᐃᐸᓖᑦ; 

•  ᐊᐅᓚᓂᐅᔪᑦ ᓄᓇᖃᖅᑳᕐᓯᒪᔪᑦ ᐊᖑᑎᑦ ᐃᑲᔪᕐᑕᐅᓗᑎᒃ
ᓄᖅᑲᖅᑎᑕᐅᓯᒪᓕᖁᓪᓗᒍ ᐋᓐᓂᕐᓯᕆᓂᐅᖃᑦᑕᕐᑐᖅ; 

•  ᓴᐳᔾᔭᐅᓯᒪᓗᑎᒃ ᓄᓇᖃᖅᑳᕐᓯᒪᔪᑦ ᐊᕐᓇᐃᑦ, ᓂᕕᐊᕐᓵᑦ
ᑕᐃᒪᐃᖃᑎᒥᓂᒃᓗ ᐊᐃᐸᓖᑦ ᐃᓚᐅᖃᑕᐅᔪᑦ ᑐᑎᖕᓂᒃᑯᑦ
ᑮᓇᐅᔾᔭᒃᓴᕐᑐᑦ ᓂᐅᕈᑕᐅᖃᑦᑕᕐᑐᑦ ᑐᑎᖕᓂᕐᒧᑦ
ᐱᔾᔪᑎᒋᓪᓗᒍ; 

•  ᐱᐅᓯᒋᐊᕐᓗᒍ ᐊᒃᑐᐊᖃᑎᒌᖕᓂᖏᑦ ᐸᓖᓯᒃᑯᑦ
ᐱᔨᓕᓯᕐᓂᖏᑦ ᐊᒻᒪᓗ ᓄᓇᖃᖅᑳᕐᓯᒪᔪᑦ ᓄᓇᓕᖏᑦ; 

•  ᐱᖃᕐᑎᑕᐅᓗᑎᒃ ᐱᑎᑕᐅᔪᓐᓇᕐᓗᑎᒃᓗ ᓄᓇᓕᖕᓂ
ᐋᕿᒋᐊᕐᓂᒃᑯᑦ ᒪᓕᒐᓕᕆᓂᕐᒥᒃ ᐊᐅᓚᓂᖓᓂᒃ. 

• ᒪᓕᒐᐃᑦ ᐋᕿᒋᐊᕐᑕᐅᓂᖏᑦ ᐊᒻᒪᓗ ᐅᕝᕙᓘᓐᓃᑦ
ᐊᑐᕈᓐᓂᕐᑎᑕᐅᓂᖏᑦ ᐊᔾᔨᒌᖖᒋᓕᕐᑎᑦᑎᓯᒪᔪᑦ ᒪᓕᒐᐃᑦ,
ᐱᖃᓯᐅᑎᓪᓗᒋᑦ ᐊᖑᑕᐅᓂᖓᓂᒃ ᐊᕐᓇᐅᓂᖓᓂᒃᓘᓐᓂᑦ
ᐱᔾᔪᑎᓖᑦ ᐊᔾᔨᐅᖖᒋᓕᕐᑎᑦᑎᓯᒪᔪᑦ ᑕᑯᓪᓗᒍ ᐊᓪᓚᐃᑦ
ᒥᒃᓵᓄᑦ ᐱᖁᔭᐃᑦ; 

• ᐊᑐᕈᓐᓂᕐᑎᑕᐅᓂᖏᑦ ᑕᕆᐅ ᐊᑭᐊᓂ ᐋᕿᒃᑕᐅᓯᒪᔪᑦ
ᐱᖁᑎᖃᕐᓂᕋᐃᓯᒪᓂᖏᑦ ᓄᓇᖃᖅᑳᕐᓯᒪᔪᓂᒃ ᓄᓇᖏᓐᓂᒃ
ᐊᒻᒪᓗ ᐃᓄᖏᓐᓂᒃ ᓲᕐᓗ ᑎᑎᕋᕐᓯᒪᔪᑦ ᓇᓂᔭᐅᓂᖓᓂ
terra nullius;

• ᐃᓗᓕᖃᐅᒃᑲᓐᓂᕐᑐᒃᑯᑦ ᐊᒻᒪᓗ ᐃᓕᖁᓯᐅᔪᒃᑯᑦ
ᑐᓴᐅᒪᔭᐅᔭᕆᐊᓖᑦ ᐱᔾᔪᑎᒋᓪᓗᒍ ᐋᓐᓂᕐᓯᕆᖃᑦᑕᕐᓂᖅ
ᓄᓇᖃᖅᑳᕐᓯᒪᔪᓂᒃ ᐊᕐᓇᓂᒃ ᓂᕕᐊᕐᓵᓂᒃ
ᑕᐃᒪᐃᖃᑎᒥᓐᓂᒃᓗ ᐊᐃᑉᐸᖃᖃᑦᑕᖅᑐᑦ; 

• ᑐᓴᐅᒪᔭᐅᒃᑲᓐᓂᕆᐊᓖᑦ ᐱᔾᔪᑎᒋᓪᓗᒍ ᐊᐅᓚᑕᐅᓂᖏᑕ
ᐱᓕᕆᐊᖑᔪᑦ ᖃᓄᐃᓕᕙᓪᓕᐊᖕᒪᖔᑕ ᑐᕌᒐᐅᔪᓪᓗ
ᐊᑐᑎᖃᕐᒪᖔᑕ ᐋᓐᓂᕐᓯᖃᑦᑕᖁᔨᖖᒋᓐᓂᓕᕆᓂᕐᒧᑦ
ᓄᓇᖃᖅᑳᕐᓯᒪᔪᑦ ᐊᕐᓇᐃᖏᓂᒃ, ᓂᕕᐊᕐᓵᖏᓐᓂᒃᓗ
ᑕᐃᒪᐃᖃᑎᒥᓂᒃᓗ ᐊᐃᐸᖃᖃᑦᑕᕐᑐᑦ; 

• ᖃᐅᔨᒋᐊᕐᕕᖃᑦᑎᐊᕐᓗᑎᒃ ᐊᐅᓚᓂᖏᓐᓄᑦ
ᐋᓐᓂᓄᓂᕐᓯᕆᑦᑕᐃᓕᒪᑎᑦᑎᓂᕐᒧᑦ ᓄᓇᖃᖅᑳᕐᓯᒪᔪᑦ
ᐊᕐᓇᐃᑦ, ᓂᕕᐊᕐᓵᑦ ᑕᐃᒪᐃᖃᑎᒥᓂᒃᓗ ᐊᐃᐸᓖᑦ
ᐊᐅᓚᑕᐅᓗᓂ ᓄᓇᖃᖅᑳᕐᓯᒪᔪᓄᑦ ᐱᓗᐊᕐᑐᒥᒃ
ᐃᓄᑐᖃᕆᔭ ᐅᔪᓂᑦ, ᓄᓇᖃᖅᑳᕐᓯᔪᓂᑦ ᐊᕐᓇᖏᓂᑦ,
ᑕᐃᒪᐃᖃᑎᒥᓐᓂᒃ ᐊᐃᑉᐸᓕᓐᓂᑦ ᐊᒻᒪᓗ ᐊᖑᑏᑦ
ᑕᒪᒃᑭᓐᓂᒃ ᐊᕐᓇᐃᑦ ᑕᒪᒃᑭᓐᓂᒃ ᐊᐃᑉᐸᖃᖅᐸᒃᑐᑦ, ᐊᒻᒪᓗ
ᑲᑐᔾᔨᖃᑎᒌᒋᔭᐅᔪᑦ ᐊᕐᓇᓄᑦ; 

• ᕿᓚᒻᒥᐅᓂᕐᓴᒃᑯᑦ ᐱᔭᐅᔪᓐᓇᕐᓂᕐᓴᐅᓗᑎᒃᓗ ᐃᖏᕋᔾᔪᑎᑦ
ᐊᑐᐃᓐᓇᐅᓕᖅᑎᑕᐅᓗᑎᒃ ᓄᓇᖃᖅᑳᕐᓯᒪᔪᑦ ᐊᕐᓇᖏᓐᓄᑦ,
ᓂᕕᐊᕐᓵᓄᑦ ᑕᐃᒪᐃᖃᑎᒥᓂᒃᓗ ᐊᐃᐸᖕᓄᑦ;

• ᑭᒡᒐᕐᑐᕐᑕᐅᓂᕐᓴᐅᓗᑎᒃ ᐸᓖᓯᒃᑯᓂᑦ ᐱᐅᓂᖅᓴᑎᒍᑦ
ᑮᓇᐅᔭᖁᑎᖃᖅᑎᑕᐅᓯᒪᓪᓗᑎᒃ ᓄᓇᖃᖅᑳᕐᓯᒪᔪᓄᑦ
ᑲᒪᔨᒋᔭᐅᕙᒃᑐᑦ ᐊᒻᒪᓗ ᐱᓕᕆᐊᖃᖅᑎᒋᔭᐅᔪᑦ ᓄᓇᓕᐅᔪᓂ
ᓄᓇᓕᖕᓂ ᐸᓖᓯᒃᑯᑦ; 

• ᐱᑲᐅᑎᒋᔭᕆᐊᓖᑦ, ᐃᑲᔪᕈᑎᐅᔪᓐᓇᖅᑐᓂᒃ ᐱᒋᐊᖃᑦᑕᕐᓂᑦ
ᐊᒻᒪᓗ ᖃᐅᔨᓴᑦᑎᐊᖃᑦᑕᕐᓂᖅ ᓄᓇᖃᖅᑳᕐᓯᒪᔪᓄᑦ
ᐊᕐᓇᓄᑦ, ᓂᕕᐊᖅᓵᓄᑦ, ᐊᒻᒪᓗ ᑕᐃᒪᐃᖃᑎᒥᓐᓂᒃ
ᐊᐃᑉᐸᖃᖃᑦᑕᖅᑐᑦ ᑐᖁᑕᐅᓯᒪᓂᖏᓐᓄᑦ ᐊᒻᒪᓗ
ᐊᓯᐅᔨᔭᐅᓯᒪᓂᖏᓐᓄᑦ; 

• ᐱᒋᐊᕐᑕᐅᓂᖏᑦ, ᓴᕿᔮᕐᓂᖏᑦ ᐊᒻᒪᓗ
ᓴᖅᑮᔪᓐᓇᑦᑎᐊᖅᑑᓪᓗᑎᒃ ᐸᓖᓯᑕᖃᓕᖅᑎᑦᑎᓗᑎᒃ
(ᐱᖃᓯᐅᑎᓗᒍ ᐃᓗᓕᖃᑦᑎᐊᕐᑐᒥᒃ ᐊᒻᒪᓗ ᑕᒫᓂᕆᔪᒧᑦ
ᐸᓖᓯᑦ ᓇᐅᑦᑎᕐᓱᕐᑕᐅᓗᑎᒃ); 

• ᐃᓕᖁᓯᖏᓐᓂᒃ ᐱᐅᓯᑐᖃᖏᑎᒍᑦ ᐊᒃᑐᐊᓂᕐᓴᐅᔪᓂᒃ
ᐊᒻᒪᓗ ᐱᔭᒃᓴᐅᓂᕐᓴᐅᔪᓂᒃ ᐱᓂᕐᓗᒃᑕᐅᓯᒪᔪᑦ
ᐱᔨᓯᕐᑕᐅᓂᖃᓕᕐᓗᑎᒃ; 

• ᐃᑲᔪᕐᑐᕐᑕᐅᓂᕐᓴᐅᓗᑎᒃ ᓄᓇᓕᖕᓂ ᐱᒋᐊᕐᑎᑕᐅᓯᒪᔪᓄᑦ
ᐱᒋᐊᕐᑕᐅᓂᖏᑦ (ᕿᓂᕐᑎᑦ ᐸᕐᓴᐃᔩᓪᓗ);

• ᐃᓄᑐᐃᓐᓇᕐᓄᑦ ᐃᖅᑲᐅᒪᔭᐅᓂᖏᑦ ᐊᓯᐅᓯᒪᔪᑦ
ᑐᖁᑕᐅᓯᒪᔪᓪᓗ ᓄᓇᖃᖅᑳᕐᓯᒪᔪᑦ ᐊᕐᓇᐃᑦ ᓂᕕᐊᕐᓵᓪᓗ. 

ᑕᒪᕐᒥᒃ ᐊᑐᓕᖁᔭᐅᔪᑦ ᑐᕌᒐᖃᕐᓗᑎᒃ ᓄᖅᑲᕐᑎᑦᑎᓯᒪᓕᕆᐊᒥᒃ
ᐋᓐᓂᕐᓯᕆᓂᐅᖃᑦᑕᕐᑐᓂᒃ ᓄᓇᖃᖅᑳᕐᓯᒪᔪᑦ ᐊᕐᓇᖏᓂᒃ,
ᓂᕕᐊᕐᓵᖏᓐᓂᒃᓗ ᑕᐃᒪᐃᖃᑎᒥᓂᒃᓗ ᐊᐃᐸᓕᖕᓂᒃ
ᐅᓗᕆᐊᓇᖏᑦᑐᒥᓗ ᐃᓂᖃᕈᓐᓇᖅᑎᑦᑎᓂᕐᒥᒃ
ᐃᓚᖃᖅᑎᑕᐅᔭᕆᐊᖃᖅᐳᑦ ᐊᓯᐅᑎᑕᐅᓇᓱᒃᓂᕆᓚᐅᕐᑕᖓ
ᓄᖅᑲᕐᑎᑕᐅᓗᓂ ᐃᓕᖅᑯᓯᖏᓐᓂᒃ ᐃᓕᓴᕐᓯᓯᒪᓗᑎᒃ
ᐱᔪᓐᓇᐅᑎᖏᓐᓂᒃ ᓄᓇᖃᖅᑳᕐᓯᒪᔪᑦ, ᐋᕿᒋᐊᕈᑎᒃᓴᐃᑦ
ᐱᒋᐊᕐᕕᖃᖅᑎᑕᐅᓯᒪᑎᓪᓗᒋᑦ ᑮᓇᐅᔭᖁᑎᔅᓴᖃᖅᑎᑦᑎᓯᒪᓂᕐᓂᒃ
ᑲᒪᔨᒋᔭᐅᔪᓂᑦ ᐊᐅᓚᑦᓯᓂᖃᖅᑎᐅᓪᓗᑎᒃ ᓄᓇᓕᖏᓐᓂ.

ᐱᓕᕆᐊᖑᓕᑦᓴᐅᑎᒋᖁᔭᐅᓂᖏᑦ
ᐱᓕᕆᐊᖑᔭᕆᐊᖃᖅᑐᑦ

ᑲᓇᑕᒥ ᖃᐅᔨᓇᓱᒃᑎᑦ ᐱᖁᔨᕗᑦ ᑎᓕᐅᕆᓯᒪᕗᑦ
ᐱᓕᕆᐊᖑᓕᑦᓴᐅᑎᒋᖁᓪᓗᒋᑦ ᒪᑯᐊ: 

1. ᐊᑐᓕᕐᑎᑕᐅᓗᑎᒃ ᑕᒪᕐᒥᒃ ᐱᓕᕆᐊᖑᖁᔭᐅᔪᑦ
ᑭᓪᓕᓯᓂᐊᖅᑎᒃᑯᓐᓂᑦ, ᐱᓗᐊᕐᑐᒥᒃ ᑕᐃᒃᑯᐊ ᐊᒃᑐᐃᓯᒪᓂ -
ᐅᔪᓂᒃ ᓄᓇᖃᖅᑳᕐᓯᒪᔪᑦ ᐊᕐᓇᖏᓂᒃ ᓄᑕᕋᐃᓂᒃᓗ,
ᐱᖃᓯᐅᑎᓗᒋᑦ ᑕᕙᑲᐅᑎᒋ ᐊᑐᓕᕐᑎᑕᐅᓗᑎᒃ ᔪᐊᑕᓐ
ᐊᑐᐊᒐᖓᓂᒃ ᐊᒻᒪᓗ ᑕᕙᑲᐅᑎᒋᑦ ᐊᑐᓕᕐᑎᑕᐅᓗᑎᒃ
ᓄᓇᕐᔪᐊᕐᒥ ᑲᑎᒪᔨᖏᑦᑕ ᓇᓗᓇᐃᕐᓯᒪᔭᖏᑦ ᐱᔪᓐᓇᐅᑎᖏᑦ
ᓄᓇᖃᖅᑳᕐᓯᒪᔪᓄᑦ ᑐᖖᒐᕝᕕᒋᔭᐅᓗᑎᒃ ᐋᖅᑮᒋᐊᕐᓂᕐᒧᑦ
ᓴᐃᒻᒪᖃᑎᒌᒃᓂᕐᒧᑦ, ᐊᒻᒪᓗ ᐱᖃᓯᐅᑎᓗᒍ ᒐᕙᒪᑐᖃᒃᑯᑦ
ᐊᐅᓚᔾᔭᒋᐊᕐᓂᕐᒧᑦ ᐸᕐᓇᐅᑎᖏᑦ, ᐱᓕᕆᐊᖑᓕᖁᔭᐅᓯᒪᔪᑦ,
ᐊᒻᒪᓗ ᐊᓯᖏᑦ ᐱᒋᐊᕐᑕᐅᔭᕆᐊᓖᑦ ᑐᕌᒐᐅᔪᑦ ᐱᓇᓱᒃᓗᒋᑦ
UNDRIP-ᓂᑦ;

2. ᑕᒪᕐᒥᒃ ᒪᓕᒃᑎᑕᐅᓗᑎᒃ ᐃᓗᐃᒃᑲᐅᔪᒥᒃ ᑲᓇᑕᒥ
ᐃᓄᑐᐃᓐᓇᐃᑦ ᐱᔪᓐᓇᐅᑎᖏᑦᓄᑦ ᑲᑎᒪᔨᐅᔪᑦ
ᑎᓕᐅᕆᔾᔪᑎᖏᑦ (2016) ᖃᐅᔨᓚᐅᕐᑕᒥᓐᓄᑦ ᑲᓇᑕ
ᐅᕕᓂᐅᖃᑎᒌᖏᑦᑐᓂᒃ ᐊᔾᔨᒌᖏᓕᕐᑎᑦᑎᓯᒪᓂᖓᓄᑦ
ᐊᓪᓚᐃᑦ ᓄᑕᕋᖏᓐᓂᒃ. 

ᑲᓇᑕᒥ ᖃᐅᔨᓇᓱᒃᓂᖅ ᐊᐅᓚᓂᖓᓂ
ᐊᑐᓕᖁᔭᐅᔪᑦ 
ᐃᑲᔪᕐᑐᕐᑕᐅᓗᑎᒃ ᒪᓐᓇ ᐱᑕᖃᕐᐸᒌᕐᑐᑦ ᐊᑐᓕᖁᔭᐅᓯᒪᔪᑦ
ᐋᓐᓂᕐᓯᕆᖃᑦᑕᕐᓂᕐᒥᒃ ᐱᔾᔪᑕᐅᔪᓂᒃᓗ, ᑲᓇᑕᒥ ᖃᐅᔨᓇᓱᒃᑎᑦ
ᐊᑐᓕᖁᔨᕗᑦ ᐅᑯᓂᖓ: 

3. ᒐᕙᒪᑐᖃᒃᑯᑦ ᕿᓂᕐᓗᑎᒃ ᖃᐅᔨᒋᐊᕐᑕᐅᕕᐅᔪᓐᓇᕐᑐᒥᒃ
ᐃᓚᒌᒃᑐᓄᑦ ᐊᒻᒪᓗ ᐊᓂᒍᐃᓯᒪᔪᓄᑦ ᐃᓚᐅᖃᑕᐅᓯᒪᓪᓗᑎᒃ
ᓈᓚᒋᐊᖅᓯᒪᓂᐊᓵᕐᓕᖏᓐᓂ ᐊᐅᓚᑕᐅᓂᐅᓚᐅᖅᑐᓄᑦ

ᑲᓇᑕᒥ ᖃᐅᔨᓇᓱᒃᑎᒃᑯᓐᓂᑦ. ᐊᒻᒪᓗᑦᑕᐅᖅ, ᒐᕙᒪᑐᖃᒃᑯᑦ
ᐱᕕᖃᕐᑎᑦᑎᓗᑎᒃ ᐃᓛᒋᒃᑐᓂᒃ ᐊᓂᒍᐃᓯᒪᔪᓂᒃᓗ
ᐃᓚᐅᖃᑕᐅᔪᒪᔪᓂᒃ ᓈᓚᒋᐊᖅᓯᒪᓂᐅᓂᐊᖅᑐᓄᑦ
ᐅᖃᐅᓯᖃᕐᓗᑎᒃ ᖃᓄᖅ ᐃᓚᐅᖃᑕᐅᔪᓐᓇᕐᒪᖔᑕ 
ᑲᓇᑕᒥ ᖃᐅᔨᓇᓱᒃᓂᕐᒧᑦ. 

4. ᒐᕙᒪᑐᖃᒃᑯᑦ, ᐳᕌᕕᓐᓯᐅᔪᑦ ᐊᕕᒃᑐᕐᓯᒪᔪᓂᓗ ᒐᕙᒪᐅᔪᑦ
ᐱᕕᖃᕐᑎᑦᑎᓗᑎᒃ ᑮᓇᐅᔭᓂᒃ ᐱᓕᕆᐊᖃᕈᑎᒃᓴᖏᓐᓂᒃ,
ᐃᓚᓗᒋᑦ ᐊᐅᓚᑦᓯᔾᔪᑎᒃᓴᕆᔭᖏᓐᓄᑦ, ᐃᑲᔪᕐᑕᐅᓗᑎᒃ
ᑮᓇᐅᔭᑎᒍᑦ ᓄᓇᖃᖅᑳᕐᓯᒪᔪᑦ ᑲᑎᒪᔨᖏᑦ ᐃᓗᐃᑦᑐᒥᒃ
ᑐᑭᖃᕐᑐᒥᒃᓗ ᐃᓚᐅᔪᓐᓇᕈᑎᔅᓴᖏᓐᓂᒃ ᑲᓇᑕᒥ
ᖃᐅᔨᓇᓱᖕᓂᕐᒧᑦ. 

5. ᒐᕙᒪᑐᖃᒃᑯᑦ ᓴᖅᑭᑦᑎᑦᑎᓗᑎᒃ ᐃᖅᑲᐅᒪᔭᐅᔾᔪᑎᒃᓴᓂᒃ
ᑮᓇᐅᔭᓂᒃ ᐃᑲᔪᕐᑎᖃᕐᓗᑎᒃ ᑲᓇᑕᒥ ᐊᕕᒃᑐᕐᓯᒪᔪᓂᓗ
ᓄᓇᖃᖅᑳᕐᓯᒪᔪᑦ ᑲᑐᔾᔨᖃᑎᒌᖏᓐᓂᒃ (ᐱᖃᓯᐅᑎᓗᒋᑦ
ᓄᓇᖃᖅᑳᕐᓯᒪᔪᑦ ᐊᕐᓇᐃᑦ ᑲᑐᔾᔨᖃᑎᒌᖏᑦ) ᐊᒻᒪᓗ
ᐃᑲᔪᕐᑎᒋᔭᐅᓗᑎᒃ ᐃᓛᒋᓐᓂᓕᕆᓂᕐᒧᑦ ᑲᑐᔾᔨᖃᑎᒌᖑᔪᑦ,
ᓄᓇᖃᖅᑳᕐᓯᒪᔪᑦ ᓴᓇᐅᒐᕐᑏᑦ, ᐊᒻᒪᓗ ᐃᓄᑐᐃᓐᓇᐃᑦ
ᑭᒡᒐᕐᑐᐃᔪᑦ ᐱᒋᐊᕐᑎᑦᑎᓯᒪᔪᑦ ᐃᖅᑲᐅᒪᔭᐅᓂᖏᓐᓄᑦ
ᖃᓄᐃᓕᐅᕐᑎᑦᑎᔪᑦ, ᐊᒻᒪᓗ ᐱᒋᐊᕐᑕᐅᓯᒪᔪᑦ ᐱᔾᔪᑎᒋᓪᓗᒋᑦ
ᐊᓯᐅᓯᒪᔪᑦ ᑐᖁᑕᐅᓯᒪᔪᓪᓗ ᐊᕐᓇᐃᑦ, ᓂᕕᐊᕐᓵᑦ
ᑕᐃᒪᐃᖃᑎᒥᓂᒃᓗ ᐊᐃᐸᓖᑦ. 

6. ᒐᕙᒪᑐᖃᒃᑯᑦ ᑕᕙᑲᐅᑎᒋ ᐱᑎᑦᑎᓗᑎᒃ ᑮᓇᐅᔭᓂᒃ
ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓂᒃ ᑲᓇᑕᒥ ᐱᖁᔨᕗᖔᕐ -
ᓯᒪᔭᖓᓂᒃ ᐋᓐᓂᐊᖃᕐᑕᐃᓕᒪᓂᕐᒧᑦ ᐃᑲᔪᕐᑐᐃᓂᕐᒧᑦ
ᐊᐅᓚᑕᐅᔪᑦ ᐊᒻᒪᓗ ᐊᖏᒡᓕᒋᐊᕐᑕᐅᓗᑎᒃ ᐱᔨᓯᕐᓂᐅᔪᑦ
ᐱᔭᕆᐊᖃᕐᓂᖏᑦ ᒪᓕᒃᓗᒋᑦ ᑲᓇᑕᒥ ᖃᐅᔨᓇᓱᒃᓂᒃᑯᑦ
ᖃᐅᔨᔭᐅᕙᓪᓕᐊᔪᑦ, ᐊᒻᒪᓗ ᐊᐅᓚᓂᖏᓐᓂ ᖃᐅᔨᓇᓱᖕᓂᐅᑉ. 

7. ᐋᓐᓂᐊᕐᓂᓕᕆᔨᒃᑯᑦ ᑲᓇᑕᒥ ᐱᖁᔨᕗᒑᕈᑎᖓ
ᐃᑲᔪᕐᑐᐃᓯᒪᔪᑦ ᐊᐅᓚᑕᐅᔪᓂᒃ ᑮᓇᐅᔭᖃᕐᑎᑕᐅᖁᓪᓗᒍ
ᓄᓇᖃᖅᑳᕐᓯᒪᔪᑦ ᑲᑐᔾᔨᖃᑎᒌᖏᑦ ᐊᒻᒪᓗ ᐊᓯᖏᑦ
ᐱᔨᓯᕐᓂᐅᔪᑦ (ᐱᖃᓯᐅᑎᓗᒍ ᐳᕌᕕᓐᓯᒋᔭᐅᔪᓂᑦ ᐊᒻᒪᓗ
ᐊᕕᒃᑐᖅᓯᒪᓂᐅᔪᓂᑦ ᑲᓇᑕᒥ ᒐᕙᒪᐅᔪᑦ) ᐊᖏᕈᑎᓯᒃᑯᑦ
ᑐᓂᓯᓂᐊᕐᓂᕐᒥᓐᓂᒃ ᐊᒻᒪᓗ ᑮᓇᐅᔭᓂᒃ ᑐᓂᓯᓗᑎᒃ
ᐱᔭᕆᐊᖃᕐᑕᖏᓐᓂᒃ ᐋᓐᓂᐊᖃᕐᑕᐃᓕᒪᓂᕐᒧᑦ ᐃᓚᒌᑦ
ᐊᓂᒍᐃᓯᒪᔪᓪᓗ ᐃᓚᐅᖃᑕᐅᔪᑦ ᑲᓇᑕᒥ ᖃᐅᔨᓇᓱᖕᓂᕐᒧᑦ
ᓱᓕᔪᓂᒃ ᑲᑎᕐᓱᐃᓂᕐᒥᒃ ᐊᒻᒪᓗ ᐃᓚᐅᑎᑕᐅᓗᑎᒃ
ᐃᖅᑲᐅᒪᔭᐅᓂᖏᓐᓄᑦ ᐱᓕᕆᐊᖑᔪᓂᒃ. 

8. ᒐᕙᒪᑐᖃᒃᑯᑦ ᐱᒋᐊᕐᑎᑦᑎᓗᑎᒃ ᐃᓚᐅᑎᑦᑎᓂᐅᔪᓄᑦ
ᐱᓕᕆᐊᖑᕙᓪᓕᐊᔪᓄᑦ ᐃᓚᒌᓂᒃ, ᐊᓂᒍᐃᓯᒪᔪᒃᓗ,
ᓄᓇᖃᖅᑳᕐᓯᒪᔪᑦ ᑲᑐᔾᔨᖃᑎᒌᖏᓂᒃ ᐊᒻᒪᓗ ᑲᓇᑕᒥ
ᖃᐅᔨᓇᓱᒃᑎᑦ ᑐᑭᓯᓇᓱᒃᓗᑎᓪᓗᒋᑦ ᐱᔭᒃᓴᐅᓂᖓᓂᒃ
ᐅᑎᕐᑎᑕᐅᓗᓂ ᓄᓇᖃᖅᑳᕐᓯᒪᔪᑦ ᒪᒥᓴᕐᓂᕐᒧᑦ
ᐊᑐᕐᓂᖃᕋᔭᕆᐊᖓᑕ ᐅᑎᖅᑎᑕᐅᒃᐸᑕ ᓄᓇᖃᖅᑳᕐᓯᒪᔪᑦ
ᒪᒥᓴᐃᓐᓂᓕᕆᓂᕐᒧᑦ ᑮᓇᐅᔭᖁᑎᔅᓴᖃᖅᑎᑦᑎᔨᖏᑦ
(Aboriginal Healing Foundation). 

9. ᒐᕙᒪᑐᖃᒃᑯᑦ ᐱᓕᕆᖃᑎᖃᕐᓗᑎᒃ ᐳᕌᕕᓐᓯᐅᔪᓂᒃ ᐊᒻᒪᓗ
ᐊᕕᒃᑐᕐᓯᒪᓂᐅᔪᓂᒃ ᓴᖅᑭᑦᑎᓗᑎᒃ ᑲᓇᑕᒥ ᐸᓖᓯᐅᔪᓂᒃ
ᐱᔭᒃᓴᖃᕐᑎᑕᐅᔪᓂᒃ ᑲᓇᑕᒥ ᖃᐅᔨᓇᓱᖕᓂᕐᒧᑦ
ᐅᖃᕐᑕᕐᕕᐅᔪᓐᓇᕐᑐᓂᒃ ᐃᓚᒋᔭᐅᔪᓄᑦ ᐊᓂᒍᐃᓯᒪᔪᓄᓪᓗ
ᐱᒋᐊᖁᔨᓗᑎᒃ ᖃᐅᔨᓴᕐᓂᕐᒥᒃ. 

10. ᐱᕕᑭᓐᓂᖏᓐᓄᑦ ᑲᓇᑕᒥ ᖃᐅᔨᓇᓱᒃᑏᑦ ᐊᒻᒪᓗ
ᑐᐊᕕᕐᓇᕐᓂᖓᓄᑦ ᓴᕿᑕᐅᔭᕆᐊᖃᕐᓂᖏᑕ ᑎᑎᕋᖅᑕᐅ -
ᓯᒪᔪᓂᒃ ᐊᐅᓚᑦᓯᓂᐅᔪᓂᒃ ᐊᒻᒪᓗ ᐱᓕᕆᐊᖑᕙᓪᓕᐊᔪᓂᒃ,
ᒐᕙᒪᑐᖃᒃᑯᑦ ᐊᓯᐊᒍᑦ ᕿᓂᕐᓗᑎᒃ ᖃᓄᖅᑑᕈᑎᓂᒃ
ᑎᑎᕋᓕᕆᓂᕐᒥᒃ ᒪᓕᒐᖏᓐᓂᒃ ᐊᔪᖖᒋᓐᓂᕐᓴᐅᖁᓪᓗᒋᑦ
ᑲᓇᑕᒥ ᖃᐅᔨᓇᓱᒃᑏᑦ ᐱᓕᕆᐊᒃᓴᒥᓐᓂᒃ
ᑲᔪᓯᑎᑦᑎᓇᓱᒃᑎᓪᓗᒋᑦ. 

ᑲᔪᓯᒋᐊᕐᓂᖅ ᓯᕗᒧᑦ 

ᐊᔾᔨᐅᖏᓐᓂᑦᑎᓐᓄᑦ ᓄᓇᖃᖅᑳᕐᓯᒪᔫᓪᓗᑕ ᐃᓕᖅᑯᓯᕗᑦ
ᑕᑯᓐᓇᕈᓯᖃᖅᐸᓐᓂᑦᑎᓐᓂ, ᑲᓇᑕᒥ ᖃᐅᔨᓇᓱᒃᑎᑦ
ᐃᑲᔪᑕᐅᓂᐊᕐᒪᑦ ᖃᐅᔨᒪᓕᕈᑕᐅᕚᓪᓕᕐᓗᓂ ᑲᓇᑕᒥᐅᑦ
ᑐᑭᓯᓯᒪᔭᖏᓐᓄᑦ ᐱᒋᐊᕈᑕᐅᖃᑦᑕᕐᑐᓄᑦ ᐋᓐᓂᕐᓯᕆᓂᐅᕙᒃᑐᓂ
ᐊᓯᐅᑎᑕᐅᓇᓱᖕᓂᕆᓚᐅᕐᑕᖓᒍᑦ ᐃᓕᖅᑯᓯᖏᓐᓂᑦ ᓱᓕ 
ᑲᔪᓯᖕᒪᑦ ᓯᕘᕋᓇᕈᑕᐅᓪᓗᓂᓗ ᓄᓇᖃᖅᑳᕐᓯᒪᔪᓄᑦ ᐊᕐᓇᓄᑦ
ᓂᕕᐊᕐᓵᓄᓪᓗ. ᓇᓗᓇᐃᕐᓂᐊᕐᑕᕗᑦ ᐊᑑᑎᖃᕈᓐᓇᕐᑐᑦ
ᐋᕿᒋᐊᕈᑕᐅᔪᑦ ᐱᑕᖃᕐᐹᒌᕐᑐᑦ, ᑭᓯᐊᓂ ᐊᑐᕐᑕᐅᖏᓗᐊᕐᑐᑦ
ᐅᕝᕙᓘᓐᓃᑦ ᐊᐅᓚᔾᔭᒃᑕᐅᓯᒪᖏᑦᑐᑦ, ᐊᒻᒪᓗ ᖃᐅᔨᓇᓱᖕᓂ -
ᐊᕐᒥᔪᒍᑦ ᖃᓄᖅ ᐊᐅᓚᔾᔭᒋᐊᕈᑕᐅᔪᓐᓇᕐᑐᓂᒃ ᐊᓯᔾᔨᕋᓱᒃᓗᒍ
ᒫᓐᓇ ᐊᑐᕐᑕᐅᔪᖅ ᐱᐅᖖᒋᑑᑎᓪᓗᒍ. 

ᑐᑭᓯᓇᕐᓂᕐᓴᐅᔪᓂᒃᓗ ᐱᓕᕆᐊᕆᔭᑦᑎᓐᓂᒃ ᒫᓐᓇᒧᑦ. ᑕᕘᓇ
ᐅᓂᑳᓕᐊᖑᓚᐅᑲᒃᑐᒃᑯᑦ, ᐱᕕᖃᕐᑎᑦᑎᔪᒍᑦ ᑲᓇᑕᒥᐅᑕᐅᔪᓂᒃ,
ᓄᓇᖃᖅᑳᕐᓯᒪᔪᓂᒃ ᓄᓇᖃᖅᑳᕐᓯᒪᖖᒋᑦᑐᓂᒃᓗ, ᐃᓗᓕᖃᐅᕐᑐᓂᒃ
ᑎᑎᕋᕐᓯᒪᔪᓂᒃ. ᐊᒃᓱᕈᕐᑐᒍᑦ ᐱᖃᓯᐅᔾᔨᓇᓱᒃᖢᑕ
ᐊᒃᓱᕈᕐᓇᕐᑐᒃᑰᕐᓯᒪᔪᑦ ᖃᐅᔨᒪᔭᐅᖁᓪᓗᒋᑦ, ᐊᓯᕈᕐᑕᐅᓇ -
ᓱᒃᓂᐅᓚᐅᕐᑐᓪᓗ ᓄᖅᑲᕐᑎᑕᐅᖁᓪᓗᒋᑦ ᐊᒻᒪᓗ ᐃᓚᒌᒃᑐᑦ
ᓯᕗᓪᓕᐅᑎᑕᐅᓂᖏᓐᓄᑦ. ᐊᔪᕐᓴᕐᓇᕐᑐᒃᑰᕐᓯᒪᕗᒍᑦ ᐅᓄᕐᑐᓂᒃ
ᐋᕿᒃᓯᓇᓱᒃᖢᑕ ᑲᓇᑕᒥ ᖃᐅᔨᓇᓱᒃᓂᐅᔪᒥᒃ ᐊᐅᓚᓂᖓᓂᒃ.
ᐃᓕᓯᒪᓕᕐᑐᒍᑦ ᐊᑐᑎᖃᕐᑐᓂᒃ ᐊᑭᕋᕐᑐᕐᑐᓂᒃ ᐊᒻᒪᓗ
ᐃᑲᔪᕐᑐᐃᔪᓂᒃ. ᑲᔪᓯᓂᐊᕐᑐᒍᑦ ᐱᕚᓪᓕᖁᓪᓗᒋᑦ ᖃᐅᔨᔭᑦᑎᓐᓂᑦ
ᐊᒻᒪᓗ ᐊᑐᕐᑕᐅᓯᒪᔪᓂᑦ ᑲᔪᓯᒋᐊᕐᓗᑕ ᓯᔪᒧᑦ. 

ᐊᒃᓱᕉᑎᒋᔭᕗᑦ ᐋᖅᑭᒋᐊᖁᓪᓗᑎᒍ ᐊᐅᓚᓂᖓᓂᒃ ᐊᒻᒪᓗ
ᑐᓴᐅᒪᑎᑦᑎᓂᑦᑎᓐᓂᒃ ᐊᔪᕐᓇᕈᑕᐅᔪᓂᒃ ᐱᓕᕆᓂᖃᖅᐳᒍᑦ.
ᓱᓕᔪᒥᒃ ᑲᑎᕐᓱᐃᓂᕗᑦ ᐊᐅᓚᓂᖓ ᑲᔪᓯᓂᐊᕐᑐᖅ
ᐱᕙᓪᓕᐊᓗᓂᓗ ᓄᓇᓕᖕᓂ ᐅᐸᒃᑕᖅᐸᓪᓕᐊᑎᓪᓗᑕ
ᓈᓚᖕᓂᖃᕐᑎᑦᑎᓗᑕᓗ ᐊᒻᒪᓗ ᓯᕗᓂᒃᓴᒥ ᓈᓚᒃᑎᑦᑎᓂᕐ
ᐃᓕᓯᒪᔪᓂᒃ ᖃᐅᔨᒪᔨᐅᔪᓂᒃ ᑎᒥᐅᔪᓂᒃᓗ. ᓈᓚᒃᑐᒍᑦ
ᐅᖃᐅᔾᔭᐅᔾᔪᑎᓂᒃ ᐊᒻᒪᓗ ᐅᖃᐅᓯᐅᔪᓂᒃ ᐃᓚᒌᒃᑐᓂᑦ,
ᐊᓂᒍᐃᓯᒪᔪᓂᒃᓗ ᓄᓇᓕᖕᓂᓪᓗ ᐃᑲᔪᕐᑎᒋᔭᐅᔪᓂᒃ ᐊᓯᖏᓐᓂᒃᓗ
ᑎᒍᒥᐊᕐᑎᐅᔪᓂᒃ ᐊᓯᔾᔨᖁᔨᓪᓗᑕ ᐊᓯᔾᔨᕆᐊᖃᕐᑐᓂᒃ. 

ᐱᒋᐊᓕᓴᕐᖢᑕ, ᓇᓗᓇᕈᓐᓃᓚᐅᕐᑐᖅ ᐱᓕᕆᐊᒃᓴᕗᑦ
ᑲᔪᓯᔪᓐᓇᔾᔮᖖᒋᓐᓂᖏᓐᓂᒃ ᑕᒪᕐᒥᒃ ᐊᕋᒎᒃ ᒪᕈᐃᓐᓇᒃ
ᐱᔭᕆᐊᖃᕐᓗᑕ ᐅᓗᕆᐊᓇᕐᑐᒦᑎᑦᑕᐃᓕᒪᓗᑎᒋᑦ ᐃᓚᒌᑦ
ᐊᓂᒍᐃᓯᒪᔪᓪᓗ. ᐃᑲᔪᕐᑐᐃᖖᒋᓐᓂᕈᑎᒃ ᖃᐅᔨᓇᓱᒃᓂᕐᒥᒃ
ᓱᕋᐃᕙᓪᓕᐊᖔᑐᐃᓐᓇᕆᐊᖃᕐᒪᑕ. ᐱᕕᖃᒃᑲᓐᓂᕆᐊᖃᕐᑐᒍᑦ
ᐱᑕᖃᕐᑎᑕᐅᒃᑲᓐᓂᕐᓗᑎᒃᓗ ᐱᓕᕆᐊᕆᔪᒪᔭᑦᑎᓐᓄᑦ
ᑲᔪᓯᑦᑎᐊᕋᓱᓐᓂᐊᕈᑦᑕ. 

ᐃᓱᒪᒋᔭᕋᓗᐊᕗᑦ ᑲᓇᑕᒥ ᖃᐅᔨᓇᓱᓐᓂᖅ ᐱᒋᐊᕈᑕᐅ -
ᔪᓐᓇᖁᓪᓗᒍ ᒪᒥᓴᕐᓂᕐᒧᑦ, ᒪᓕᒐᓕᕆᓂᕐᒧᑦ ᐃᓗᐊᕐᓯᒋᐊᕐᓂᕐᒧᓪᓗ

ᑲᔪᓯᓂᐊᕐᓗᓂ ᐱᔭᕇᕐᓯᒪᓕᕋᓗᐊᕐᑎᓪᓗᑕ. ᓱᓕᔪᓂᒃ
ᐃᓗᐊᕐᓯᒋᐊᕐᓂᕐᒧᓪᓗ ᑲᑎᒪᔨᐅᔪᑦ ᐅᖃᕐᓯᒪᖕᒪᑕ ᓱᕋᒃᑕᐅᓯᒪᔪᑦ
ᐋᕿᒐᓱᒃᓗᒋᑦ ᐊᓯᕈᐃᔾᔪᑕᐅᓚᐅᕐᑐᑦ ᐃᓕᖁᓯᖏᓐᓄᑦ “ᐅᓄᕐᑐᓂᒃ
ᓂᐊᖁᕐᓂᒃ, ᐊᒐᓂᒃ, ᐆᒪᑎᓂᒃᓗ, ᐱᔭᐅᔭᕆᐊᓕᒃ,
ᐱᓕᕆᖃᑎᒌᒃᓗᑎᒃ, ᑕᒪᕐᒥᒃ ᓄᓇᖃᐅᕐᑐᑦ, ᑲᔪᓯᑎᓐᓇᓱᒃᓗᒍ
ᐊᕌᒍᓄᑦ ᓯᕗᒧᑦ”.1 ᐃᓱᒪᒋᔭᕗᑦ ᓱᓕᔪᓂᒃ ᑲᑎᕐᓱᐃᓂᕗᑦ
ᐊᐅᓚᓂᖓ, ᐃᖅᑲᐅᒪᔭᐅᓂᖏᓐᓄᓪᓗ. ᓴᓇᐅᒐᐃᓪᓗ
ᐃᓕᓐᓂᐊᕐᑎᑦᑎᓃᓪᓗ, ᐅᓂᑳᓕᐊᖑᔪᓪᓗ ᐃᓚᒋᔭᐅᖁᓪᓗᒋᑦ
ᐊᐅᓚᔭᒃᐸᓪᓕᐊᓂᖓᓄᑦ. 

ᑲᔪᓯᓂᐊᕐᐳᒍᑦ ᑲᑎᕐᓱᐃᓗᑕ ᓱᓕᔪᓂᒃ ᐅᓂᑳᖑᔪᑎᒍᑦ
ᐃᓚᒌᔭᖏᓐᓂᒃ ᐊᓂᒍᐃᓯᒪᔪᓂᓪᓗ. ᑲᑎᑕᐅᓗᑎᒃ ᓂᐱᖏᑦ
ᓴᖖᒋᖕᒪᑕ ᐊᐅᓚᔾᔭᒋᐊᕈᑕᐅᓗᑎᒃᓗ ᐊᓯᔾᔩᓂᕐᒧᑦ. ᐅᓂᑳᖏᑦ
ᐃᓚᓕᐅᑎᓂᐊᕐᒪᑕ ᑕᐃᒃᑯᓄᖓ ᐃᓕᓐᓂᐊᕆᐊᕐᑎᑕᐅᕙᓚᐅᕐᑐᓄᑦ
ᐊᓂᒍᐃᓯᒪᔪᓄᑦ ᓄᑖᒥ ᓄᓇᖃᖅᑳᕐᓯᒪᔪᑦ ᐅᓂᒃᑳᖏᑎᒍᑦ
ᑎᑎᕋᕐᑕᐅᓗᑎᒃ. ᑖᓐᓇ ᐃᓄᖕᓄᑦ ᖃᐅᔨᒪᔭᒃᓴᖅ ᑕᑯᔭᐅᓂᐊᕐᒪᑦ
ᑲᓇᑕ ᐊᓯᕈᐃᓇᓱᓚᐅᕐᓂᖏᑦ ᓄᓇᖃᖅᑳᕐᓯᒪᔪᓂᒃ ᐊᒻᒪᓗ
ᐊᓯᕈᕐᑕᐅᓯᒪᔪᑦ ᓄᖅᑲᕐᑎᑕᐅᓇᓱᖕᓂᖏᓐᓂᒃ ᓇᖕᒥᓂᖅ
ᐃᓕᖅᑯᓯᒥᓂᒃ, ᐃᓅᓯᕆᓚᐅᕐᑕᒥᓂᒃ, ᒪᓕᒐᖏᓐᓂᒃ ᐊᒻᒪᓗ
ᓄᓇᒥᖔᕐᑐᓂᒃ ᐃᓅᓯᖏᓐᓄᑦ. 

ᑲᔪᓯᓂᐊᕐᑐᒍᑦ ᑲᑎᑦᑎᕙᓪᓕᐊᓗᑕ 
ᓱᓕᔪᓂᒃ ᐅᓂᒃᑳᖑᔪᓂᑦ ᐃᓚᒌᒃᑐᓂᑦ
ᐊᓂᒍᐃᓯᒪᔪᓂᓪᓗ. 

ᐃᓱᒪᒋᔭᕗᑦ ᑲᓇᑕᒥ ᐃᓚᐅᖁᓪᓗᑎᒍ ᐅᕙᑦᑎᓐᓄᑦ
ᕿᓂᕐᐸᓪᓕᐊᑎᓪᓗᑕ ᐱᑕᖃᕈᓐᓂᖁᓪᓗᒍ ᐋᓐᓂᕐᓯᕆᓂᐅᖃᑦᑕᕐᑐᖅ
ᐊᔾᔨᐅᖏᓕᕐᑎᑦᑎᓂᐅᖃᑦᑕᕐᑐᕐᓗ ᓴᐳᔾᔭᐅᓯᒪᓗᑎᒃᓗ
ᐱᔪᓐᓇᐅᑎᖏᑦ ᓄᓇᖃᖅᑳᕐᓯᒪᔪᑦ ᐊᕐᓇᐃᑦ ᓂᕕᐊᕐᓵᑦ ᐊᒻᒪᓗ
ᑕᐃᒪᐃᖃᑎᒥᓂᒃ ᐊᐃᐸᓖᑦ. ᑭᓯᐊᓂ, ᓱᓕ ᐱᒃᑲᓐᓂᕆᐊᖃᕐᐳᒍᑦ.
ᑲᓇᑕᒥᐅᑦ ᐃᓕᒃᑲᓐᓂᕆᐊᖃᕐᒪᑕ ᐊᓐᓂᕆᔭᐅᔪᓂᒃ
ᐃᓕᖅᑯᓯᐅᔪᓂᒃ ᐃᓅᓯᖏᓐᓂ ᐊᒻᒪᓗ ᐃᑲᔪᕐᓯᒪᓂᖏᓐᓂᒃ. ᑕᒪᕐᒥᒃ
ᑲᓇᑕᒥᐅᑕᐃᑦ ᓇᖏᖃᑎᒌᒃᓗᑎᒃ ᓄᓇᖃᖅᑳᕐᓯᒪᔪᑦ ᓱᓕᔪᒥᒃ
ᖃᐅᔨᓇᓱᒃᓗᑎᒃ ᒪᒥᓴᕐᓗᑕᓗ ᒪᓕᒐᑎᒍᓪᓗ. 

ᑎᓕᐅᕆᕗᒍᑦ ᐃᓕᖕᓂᒃ ᐅᑕᕿᖁᓪᓗᒋᑦ ᑭᖑᓪᓕᕐᐹᒥᒃ
ᐅᓂᒃᑳᓕᐊᕆᔭᕗᑦ ᐱᔭᕇᓚᐅᕐᑎᓪᓗᒍ ᓴᖅᑭᑕᐅᒍᓂ. ᓈᓚᒃᓗᑎᑦ
ᖃᕋᓴᐅᔭᒃᑯᑦ ᐃᓄᓕᒫᕐᑎᑦᑎᔪᓂᒃ ᓈᓚᒃᓂᐅᔪᓂᒃ.
ᐃᓕᓐᓂᐊᕐᓗᑎᓪᓗ ᐱᔾᔪᑕᐅᔪᓂᒃ. ᐅᖃᓪᓚᖃᑎᒋᓗᒋᓪᓗ
ᓄᓇᓕᖕᓂ ᑲᓇᑕᒥᓗ ᓄᓇᖃᖅᑳᕐᓯᒪᔪᑦ ᑲᑐᔾᔨᖃᑎᒌᖏᑦ
ᖃᓄᐃᓕᐅᕐᒪᖓᑕ. ᐃᓕᓐᓂᐊᕐᓗᑎᓪᓗ ᖃᓄᖅ
ᐱᓕᕆᖃᑎᖃᕆᐊᒃᓴᖅ ᐃᑲᔪᕐᑎᒌᒃᓂᒃᑯᑦ ᓄᓇᖃᖅᑳᕐᓯᒪᔪᓂ. ᓱᓕ
ᐅᓄᕐᑐᓂᒃ ᐱᓕᕆᐊᒃᓴᖃᕐᐳᒍᑦ. 

ᐃᓚᐅᓕᕈᕕᑦ ᐊᐅᓚᓂᑦᑎᓐᓄᑦ, ᐃᓱᒪᒐᓗᐊᕐᐳᒍᑦ
ᐃᒃᐱᒍᓱᑦᑎᐊᖁᓪᓗᒋᑦ, ᓴᖖᒋᓂᖏᓐᓂᒃ ᐊᔪᖖᒋᓐᓂᖏᓐᓂᒃᓗ,
ᓱᕋᓱᐃᑦᑑᓂᖏᓐᓂᒃᓗ ᖃᐅᔨᒪᓂᖏᓐᓂᒃᓗ ᐃᓄᑐᐃᓐᓇᐃᑦ
ᓂᐱᖏᓪᓗ ᖃᐅᔨᓇᓱᒃᑕᐅᑎᓪᓗᒋᑦ. ᐱᑕᖃᕈᓐᓃᕐᑎᑦᑎᓇᓱᒃᓗᓂ
ᐊᓯᕈᕐᑕᐅᓇᓱᑕᐅᓚᐅᕐᑐᓂᒃ ᑕᐃᒪᓐᓇ ᑭᓯᐊᓂ ᐱᔭᒃᓴᐅᒃᒪᑕ. 

ᖃᓪᓗᓇᐃᖓᓂᖅ
ᖃᓪᓗᓇᐃᖓᓂᖅ ᐊᑐᖅᑕᐅᕙᖕᒪᑦ ᐅᕝᕙᓘᓐᓃᑦ
ᑕᐃᒪᓐᓇᐃᓕᖓᓕᕐᑎᑦᑎᓚᑖᖅᐸᒫᑦ ᐊᑐᐊᒐᕐᓂᑦ, ᒪᓕᒐᕐᓂᑦ,
ᓄᓇᖅᑲᑎᒌᓂᒃ, ᒪᑭᒪᐅᑎᒃᓴᓄᑦ, ᐱᐅᓯᑐᖃᖏᑦ ᐅᕝᕙᓘᓐᓃᑦ
ᐱᓕᕆᔾᔪᑎᒋᔭᖏᓐᓄᑦ, ᐊᒻᒪᓗ ᐃᑲᔪᕐᕕᐅᔪᑦ ᐃᓕᔭᐅᓯᒪᔪᑦ
ᓄᓇᑖᕐᓂᑯᓂᑦ ᒐᕙᒪᒃᑯᓂᒃ ᐃᑲᔪᖅᑐᑦ ᐊᒻᒪᓗ ᑲᔪᓯᔪᒥᒃ
ᓄᓇᖃᐃᓐᓇᓕᖅᑐᑦ ᓄᓇᖃᖅᑳᖅᓯᒪᔪᑦ ᓄᓇᖏᓐᓂ, ᐊᒻᒪᓗ
ᓵᓚᐅᓪᓗᑎᒃ ᓄᓇᖃᖅᑳᖅᓯᒪᔪᑦ ᑕᒪᐃᓐᓂᑦ, ᐊᒻᒪᓗ
ᐋᖅᑭᐅᑎᓪᓗᑎᒃ ᐃᓗᐊᒍᑦ ᐊᒻᒪᓗ ᓯᓚᑖᒍᑦ ᐅᑯᐊ ᐃᑲᔪᖅᑐᑦ
ᑕᒪᑐᒥᖓ ᓄᓇᑖᕐᒪᑕ ᐊᒻᒪᓗ ᓵᓚᖃᕐᒪᑕ.  

ᖃᓪᓗᓇᐃᖓᓂᖅ ᓇᓗᓕᕈᑕᐅᑦᑕᐃᓕᓗᓂ ᓄᓇᖁᑎᑖᖅᑐᑦ.
ᖃᓪᓗᓇᐃᖓᓕᕐᑎᑦᑎᓂᖅ ᑕᒫᖓᑦ ᓴᖅᑭᓯᒪᔪᖅ ᐊᔭᐅᕆᓪᓗᓂ
ᖃᓪᓗᓇᐃᖓᓕᕐᑎᑦᑎᓂᕐᒥᒃ. ᖃᓪᓗᓇᐃᖓᓕᕐᑎᑦᑎᓂᖅ ᐱᓯᒪᔪᖅ
ᐱᕙᓪᓕᐊᓂᖓ ᖃᓪᓗᓈᑦ ᐃᓃᖅᓯᓪᓗᑎᒃ ᐊᒻᒪᓗ ᓄᓇᖃᓕᖅᖢᑎᒃ
ᓄᓇᖃᖅᑳᖅᓯᒪᔪᑦ ᓄᓇᖏᓐᓂ.   

ᐃᓄᔪᖕᓃᖅᑐᕕᓂᕐᓂᒃ ᐃᖃᐅᒪᕝᕕᒃ
ᓇᓪᓕᐅᓐᓂᖅᓯᐅᕈᑎ, ᖁᕕᐊᓱᒍᑎ, ᐱᓕᕆᔾᔪᑎ, ᐅᕝᕙᓘᓐᓃᑦ
ᓂᓪᓕᐅᑎ ᑕᒪᐅᓇ ᐃᓄᖕᒧᑦ ᐅᕝᕙᓘᓐᓃᑦ ᖃᓄᐃᓕᓯᒪᔪᓄᑦ
ᐃᖅᑲᐅᒪᔭᐅᔪᓄᑦ ᐊᒻᒪᓗ/ᐅᕝᕙᓘᓐᓃᑦ ᐅᐱᒋᔭᐅᑦᑎᐊᖅᑐᓄᑦ.

ᖃᓪᓗᓇᐃᖓᔪᓐᓃᖅᑎᑦᓯᓂᖅ
“ᖃᓪᓗᓇᐃᖓᔪᓐᓃᖅᑎᑦᑎᓂᖅ” ᐅᓇ ᐃᓅᓯᑦᑎᒍᑦ ᐊᒻᒪᓗ
ᓂᕈᐊᖅᑕᐅᓯᒪᔪᑎᒍᑦ ᐱᕙᓪᓕᐊᓂᖅ ᑐᕌᖅᑐᖅ
ᐊᓯᑦᔨᖅᑕᐃᓕᒪᓂᕐᒧᑦ ᐊᒻᒪᓗ ᐲᔭᖅᖢᒋᑦ ᐊᒃᑐᖅᑕᐅᓯᒪᔪᑦ
ᖃᓪᓗᓈᓂᑦ ᐊᒻᒪᓗ ᐋᕿᑦᑎᐊᒃᑲᓐᓂᕐᓗᒋᑦ ᓴᖖᒋᔪᕈᖅᑎᓪᓗᒋᑦ
ᓇᖕᒥᓂᖅ ᒫᓐᓇ ᓄᓇᖃᖅᑳᖅᓯᒪᔪᑦ ᐊᒻᒪᓗ ᐃᑲᔪᖅᑕᐅᕖᑦ
ᒪᓕᒡᓗᑎᒃ ᐃᓄᐃᑦ ᐊᓐᓂᕆᔭᖏᓐᓂᒃ, ᑕᐃᒪᓐᓇᐅᔾᔪᓯᖏᓐᓂᒃ,
ᐊᒻᒪᓗ ᖃᐅᔨᒪᔭᖏᓐᓂᒃ. ᐅᑯᐊ ᐊᓯᑦᔨᖅᑕᐃᓕᒪᐃᓐᓇᖅᑐᑦ ᑕᒪᓐᓇ
ᖃᓪᓗᓇᐃᖓᓕᕐᒥᑦ ᐊᑦᑐᖏᖅᑕᐅᓯᒪᒐᒥᒃ ᓈᒻᒪᖖᒋᑦᑐᑦ
ᓄᖑᑎᖅᖢᒋᑦ ᐊᒻᒪᓗ/ᐅᕝᕙᓘᓐᓃᑦ ᓵᓚᐅᒐᒥᒃ ᐃᓅᓯᖏᑦ
ᓄᓇᖃᖅᑳᖅᓯᒪᔪᑦ ᐃᓱᒪᖏᑦ, ᑎᒥᖏᑦ, ᐊᒻᒪᓗ ᓄᓇᖏᑦ.
ᑕᐃᒪᓐᓇᐅᔭᕆᐊᖃᓕᖅᖢᓂ ᐃᓄᐃᑦ ᖃᐅᔨᒪᑦᑎᐊᕋᓱᒡᓗᑎᒃ
ᐊᒻᒪᓗ ᐱᒻᒪᕆᐅᔪᒥᒃ ᐊᐱᕆᓯᒪᓗᑎᒃ ᑕᐃᒪᓐᓇᓪᓚᑖᖑᒐᓗᐊᖅᐹᑦ
ᐅᑯᐊ ᖃᓪᓗᓇᐃᖓᓕᕈᑎᑦ ᐊᒻᒪᓗ ᒪᓕᑦᑎᐊᖅᐹᑦ ᑕᒪᐅᓐᓇ
ᐊᔪᕆᓕᖅᑎᑕᐅᓂᑦᑎᓄᑦ ᖃᓪᓗᓇᐃᖓᓂᕐᒧᑦ. 

ᐅᓇ ᑐᑭᖓ “ᖃᓪᓗᓇᐃᖓᔪᓐᓃᖅᑎᑕᐅᓂᖅ” ᐊᑐᖅᑕᐅᓲᖅ
ᑕᑯᑎᑦᑎᓪᓗᑎᒃ ᑕᒪᓐᓇ ᐱᕙᓪᓕᐊᓂᖓᑦ
ᖃᓪᓗᓇᐃᖓᓗᐊᕈᓐᓃᕐᑎᕆᓂᖓ ᐱᔭᕇᖖᒋᒻᒪᑦ.

ᐃᓐᓇᑐᖃᐃᑦ ᐊᒻᒪᓗ ᖃᐅᔨᒪᔭᐅᔪᓂᒃ ᑎᒍᒥᐊᖅᑏᑦ
ᐅᑯᐊ ᑐᑯᖏᑦ “ᐃᓐᓇᑐᖃᐃᑦ” ᐊᒻᒪᓗ “ᖃᐅᔨᒪᔭᐅᔪᓂᒃ
ᑎᒍᒥᐊᖅᑏᑦ” ᐱᓯᒪᔪᖅ ᖃᐅᔨᒪᓂᖅᓴᐅᔪᑦ ᐅᕚᓘᓐᓃᑦ
ᐊᑐᖅᓯᒪᓂᖅᓴᐅᔪᑦ ᓄᓇᖃᖅᑳᖅᓯᒪᔪᑦ ᖃᐅᔨᒪᔾᔪᓯᖏᓐᓂᒃ,
ᐃᓚᒋᔭᐅᓪᓗᑎᒃ ᓄᓇᖃᖅᑳᖅᓯᒪᔪᑦ ᖃᐅᔨᒪᔪᕐᔪᐊᖑᓂᖏᑦ

ᐱᐅᓯᑐᖃᕐᒥᖕᓂᒃ, ᓄᓇᕐᔪᐊᑉ ᑕᐅᑦᑐᖏᓂᒃ, ᐊᒻᒪᓗ 
ᒪᓕᒐᓂᒃ. ᐅᑯᐊ ᐃᓄᐃᑦ ᐃᓱᒪᒋᔭᐅᕗᑦ ᐱᓯᒪᔨᑐᖃᐅᔪᑦ
ᖃᐅᔨᒪᔭᑐᖃᕐᒥᖕᓂᒃ ᐊᒻᒪᓗ ᑎᑎᕋᖅᓯᒪᖖᒋᑦᑐᓂᒃ
ᐅᓂᒃᑳᑐᐃᓐᓇᓂᒃ ᐃᒻᒥᒍᑦ ᐃᓚᒌᑦ, ᓄᓇᖃᑎᒌᑦ, ᐅᕝᕙᓘᓐᓃᑦ
ᐃᓄᓕᒫᑦ. ᐅᑯᐊ ᓄᓇᖃᖅᑳᖅᓯᒪᔪᑦ ᐃᒃᐱᒋᔭᐅᑦᓯᐊᖅᑐᑦ
ᑐᓂᓯᔪᓐᓇᕐᒪᑕ ᐃᓄᑦᑎᐊᕙᐅᔪᓐᓇᕐᓂᕐᒥᒃ, ᖃᐅᔨᒪᓂᕐᒥᒃ,
ᐊᑐᖅᓯᒪᒐᒥᒃ, ᖃᓄᐃᓕᖓᓚᐅᕈᓯᑐᖃᓂᒃ, ᐊᒻᒪᓗ ᑕᑯᑎᑦᑎᓗᑎᒃ.
ᐅᑯᐊ ᐊᑐᖅᑕᐅᕙᒃᑐᑦ ᓄᓇᖃᑎᒌᓂᑦ ᐅᕝᕙᓘᓐᓃᑦ
ᐃᓄᑐᐃᓐᓇᓂᑦ ᐃᑲᔪᕐᓗᑎᒃ ᐊᒻᒪᓗ ᐅᖃᐅᔾᔪᐃᔨᐅᓪᓗᑎᒃ
ᐱᐅᓯᑐᖃᖏᑦᑎᒍᑦ ᐊᒻᒪᓗ ᒫᓐᓇ ᐊᑐᖅᑕᐅᓕᖅᑐᓂᒃ.   

ᐅᓇ ᑐᑭᖓ “ᐃᓐᓇᑐᖃᖅ” ᐱᓯᒪᖖᒋᑦᑐᓐᓇᖅᑐᖅ ᐃᓅᑉ
ᐅᑭᐅᖏᓐᓂᒃ. ᑕᐃᒫᒃᑕᐅᖅ, ᒫᓐᓇ ᐃᓅᓯᐅᓕᖅᑐᓂᒃ ᖃᐅᔨᒪᔪᑦ
ᑐᑭᓕᐅᕈᑎᒋᔪᓐᓇᖖᒋᑦᑐᖅ ᐱᔾᔪᑎᒋᓗᒋᑦ ᐃᓐᓇᑐᖃᕐᒧᑦ. 

“ᐱᓕᕆᖃᑕᐅᑎᑦᑎᓂᖅ” ᐱᓯᒪᖔᖅᑎᑕᐅᓇᓂ
“ᖃᐅᔨᒋᐊᖃᑎᒌᖕᓂᖅ”
ᐅᓇ ᑐᑭᓯᓇᑦᑎᐊᖅᑐᖅ ᑕᒪᐃᓐᓄᑦ “ᖃᐅᔨᒋᐊᖃᑎᒌᖕᓂᖅ” ᐊᒻᒪᓗ
“ᐱᓕᕆᖃᑕᐅᑎᑦᑎᓂᖅ” ᐱᓕᕆᓂᐅᔪᖅ ᐅᖃᐅᑎᔭᐅᔪᒪᑎᓪᓗᑕ,
ᑭᐅᔭᐅᔪᒪᑎᓪᓗᑕ, ᑐᑭᒧᐊᒃᑎᑕᐅᔪᒪᑎᓪᓗᑕ, ᐊᒻᒪᓗ ᑐᑭᓕᐅᕈᑕᐅᔪ
ᓄᓇᖅᑲᖅᑳᖅᓯᒪᔪᓂᑦ. ᐅᓇ ᑐᑭᖓ “ᖃᐅᔨᒋᐊᖃᑎᒌᖕᓂᖅ”
ᐊᑐᖅᑕᐅᓲᖅ ᑲᓇᑕᐅᑉ ᒐᕙᒪᒃᑯᑦᑕ ᒪᓕᒐᓕᕆᔨᖏᑦ ᐱᔭᒃᓴᖃᕐᒪᑦ
ᖃᐅᔨᒋᐊᖃᑎᒋᓗᒋᑦ ᐅᖃᐅᑎᓗᒋᑦ ᐱᔾᔪᑎᒋᓪᓗᒋᑦ ᓄᓇᖃᖅᑳᖅ -
ᓯᒪᔪᑦ ᐅᕝᕙᓘᓐᓃᑦ ᐊᖏᕈᑎᑦ ᐱᔪᓐᓇᐅᑎᖏᓐᓂᒃ. ᑕᒪᕐᒥᒃ
ᒐᕙᒪᒃᑯᑦ ᐊᒻᒪᓗ ᓇᖕᒥᓂᖃᖅᑐᑦ ᓯᕗᓕᐅᖅᑎᖏᑦ ᐃᓕᓴᖅᓯᓯᒪᔪᑦ
ᑕᒪᓐᓇ ᖃᐅᔨᒋᐊᖃᑎᖃᕐᓂᖅ ᓄᓇᖅᑲᖅᑳᖅᓯᒪᔪᓂᒃ
ᐊᑐᕆᐊᖃᓪᓚᕆᒃᑐᖅ ᐱᓕᕆᐊᒥᖕᓄᑦ ᐊᑑᑎᖃᕐᒪᑦ ᐊᖏᖅᓯᒪ -
ᔭᒥᖕᓄᑦ ᐅᕝᕙᓘᓐᓃᑦ ᓄᓇᖁᑎᒥᖕᓄᑦ ᐊᒻᒪᓗ
ᓄᓇᖅᑲᖅᑳᖅᓯᒪᔪᓄᑦ. ᐃᓚᒋᑦ ᓄᓇᖃᖅᑳᖅᓯᒪᔪᑦ ᓄᓇᖏᑦ,
ᑕᐃᒪᓐᓇᐅᒐᓗᐊᖅᑎᓪᓗᒍ, “ᖃᐅᔨᒋᐊᕐᓂᖅ” ᓈᒻᒪᖖᒋᑦᑐᒧᑦ
ᐱᔾᔪᑎᖃᕋᓱᒋᔭᐅᒍᓂ ᐱᔾᔪᑎᒋᓪᓗᒍ ᐊᐃᕙᓂᖅ ᐱᓪᓗᒋᑦ ᐃᑲᔫᑎᑦ
ᓴᖅᑭᑕᐅᔪᓄ ᐊᒻᒪᓗ ᐃᓚᒌᑦᑎᐊᕈᖕᓃᕈᑕ ᐅᓯᒪᔪᓂ ᑲᓇᑕᐅᑉ
ᒐᕙᒪᒃᑯᖏᓐᓄᑦ ᐊᒻᒪᓗ ᑲᒻᐸᓂᐅᔪᓄᑦ. 

ᐊᔾᔨᒌᖖᒋᓐᓂᖏᑦ ᓇᓗᓇᖏᑦᑐᑦ ᐊᕙᑖᓂᑦ “ᖃᐅᔨᒋᐊᕐᓂᖅ”
ᐊᒻᒪᓗ “ᐱᓕᕆᖃᑕᐅᑎᑦᑎᓂᖅ” ᑕᐃᒪᖖᒐᓂᑦ ᖃᐅᔨᒋᐊᖃᑎ -
ᒌᖃᑦᑕᕐᒪᑕ ᐊᐅᓚᑎᓪᓗᒋᑦ ᖃᐅᔨᓴᕐᓂᐊᓵᖅᖢᑎᒃ ᐅᕝᕙᓘᓐᓃᑦ
ᐱᔭᕇᕐᒪᑦ ᖃᐅᔨᓴᕈᑎᓂᒃ, ᐃᓛᓐᓂᒃᑯᑦ ᖃᓄᐃᓕᖓᓕᕐᒪᖔᑦ
ᖃᐅᔨᒋᐊᓚᐅᖅᐸᒡᖢᑎᒃ. ᐱᓕᕆᖃᑕᐅᑎᑦᑎᓂᖅ, ᑕᐃᒪᓐᓇᐅ -
ᒐᓗᐊᖅᑎᓪᓗᒍ, ᑲᔪᓰᓐᓇᕐᓂᐊᖅᑐᖅ ᐱᓕᕆᖃᑎᒋᓗᒋᑦ ᓇᓕᐊᒃ
ᓄᓇᓖᑦ ᐅᕝᕙᓘᓐᓃᑦ ᖃᐅᔨᓴᖅᑕᑦ ᐃᓚᐅᕕᐅᖏᓐᓇᕐᓗᑎᒃ
ᑐᑭᖃᑦᑎᐊᖅᑐᓂᒃ ᐊᒻᒪᓗ ᐅᖃᐅᔾᔨᓯᒪᔪᓐᓇᕐᓗᑎᒃ ᖃᓄᖅ
ᖃᐅᔨᓴᕈᑎ ᐋᕿᒃᓯᒪᓂᐊᕐᓂᖓᓂᒃ ᐊᒻᒪᓗ ᐊᑐᓕᖅᑕᐅᓯ -
ᒪᓂᐊᕐᓂᖓᓂᒃ, ᑕᐃᑲᓂ ᐱᒋᐊᕐᕕᑐᐃᓐᓇᕆᖖᒋᑕᖓᓂ
ᐅᕝᕙᓘᓐᓃᑦ ᐃᓱᐊᓂ.

ᐅᐃᒍᖅ A

ᑐᑭᖏᑦ ᑎᑎᕋᖅᓯᒪᔪᓂ

ᖃᑕᖑᑎᒌᓐᓂᖃᓕᖅᓯᒪᔪᑦ ᐆᒻᒪᑎᒥᒃᑎᒍᑦ
ᐅᓇ ᐅᖃᐅᓯᖅ “ᖃᑕᖑᑎᒌᓐᓂᖃᓕᖅᓯᒪᔪᑦ ᐆᒻᒪᑎᒥᒃᑎᒍᑦ”
ᐃᓚᓕᐅᑎᓯᒪᓂᕐᒧᑦ ᑕᐃᒎᓯᖅ ᑎᑭᐅᑎᓯᒪᔪᖅ ᐅᖓᑖᓄᑦ
ᕿᑐᖓᕇᖕᓄᑦ ᐊᓈᓇᒃᑯᖏᑦ ᐊᑖᑕᒃᑯᖏᓪᓗ ᐅᕝᕙᓘᓐᓃᑦ
ᐃᓚᑖᕆᓯᒪᔭᖏᑦ. ᐅᑯᐊ ᑕᒡᕙ ᐃᓚᒌᓐᓂᖅ
ᐊᐅᖃᑎᒋᖖᒋᑕᕋᓗᐊᒥᓐᓂᒃ ᑭᓯᐊᓂ ᖃᓂᒌᓐᓇᖅᑕᖏᑦ ᐊᒻᒪᓗ
ᐃᑲᔪᖅᑎᖏᑦ ᓇᒡᓕᒋᒐᒥᒋᑦ ᐊᒻᒪᓗ ᐃᒃᐱᒋᑦᑎᐊᕋᒥᒋᑦ.  

ᐅᓇ ᐆᒃᑑᑎᒋᓗᒍ, ᐃᓄᐃᑦ ᐊᕕᑕᐅᓯᒪᔪᑦ ᐊᐅᖃᑎᒥᖕᓂᑦ/
ᓄᓇᖃᑎᒥᖕᓂᑦ (ᐱᓗᐊᖅᑐᒥᒃ ᐱᑦᑎᐊᖃᑦᑕᐅᑎᖖᒋᓐᓂᕐᒧᑦ
ᑕᐃᒪᓐᓇᐃᓕᓯᒪᔪᑦ) ᐋᕿᒃᓯᓯᒪᓕᕈᓐᓇᕐᒪᑕ ᓄᑖᓂ ᖃᓂᒋᔭᒥᖕᓂᒃ
ᐃᓚᑖᕆᓗᒋᑦ. ᐊᓯᖏᑦ ᐆᒃᑑᑎᐅᔪᓐᓇᕐᒥᔪᑦ ᐃᓚᒋᔭᐅᕗᑦ
ᖃᓂᒋᑦᑎᐊᖅᑕᑦ ᐱᖃᓐᓇᕆᔭᖏᑦ ᐅᕝᕙᓘᓐᓃᑦ ᐃᓚᑖᖏᑦ ᐅᑯᐊ
ᐊᑦᑕᖏᑦ ᐅᕝᕙᓘᓐᓃᑦ ᐊᒃᑲᖏᑦ” ᐊᑐᓂ ᐊᓯᒥ ᕿᑐᕐᖓᖏᓐᓂᑦ;
ᕿᑐᕐᖓᖏᑦ, ᐊᓈᓇᒃᑯᖏᑦ ᐊᑖᑕᒃᑯᖏᑦ, ᑎᒍᐊᖅᓯᖏᑦ,
ᐅᕝᕙᓘᓐᓃᑦ ᐊᓈᓇᑦᓯᐊᒃᑯᖏᑦ ᓂᖏᐅᒃᑯᖏᑦ ᐃᑦᑐᒃᑯᖏᑦ
ᐊᑖᑕᑦᓯᐊᒃᑯᖏᑦ ᒪᓕᒐᖅᑎᒎᕋᑎᒃ ᑎᒍᐊᖅᓯᒪᔪᑦ ᐃᒻᒥᖕᓄᑦ;
ᐅᕝᕙᓘᓐᓃᑦ ᐊᑖᑕᖒᒃᑯᖏᑦ ᐊᓈᓇᖑᐊᒃᑯᖏᑦ ᐃᓚᐅᖏᓐᓇᖅᑐᑦ
ᓄᑕᕋᐅᑉ ᐃᓅᓯᖓᓂ ᖄᖓᒍᑦ ᐊᐅᖃᑎᖏᑦᑕ.   

ᐃᓕᓴᖅᓯᓯᒪᔪᒍᑦ ᐅᑯᐊ ᐃᓚᒌᑦ ᐅᓄᖅᑑᔪᓐᓇᖅᑐᑦ ᓇᓗᓇᕐᓗᑎᒃ.
ᐅᑯᐊ ᑲᓇᑕᒥ ᑭᒡᓕᓯᓂᐊᖅᑎᒃᑯᑦ ᑐᕌᕆᔭᖓᑦ ᐃᑲᔪᕐᓗᒋᑦ
ᐱᓂᕐᓗᒃᑕᐅᓯᒪᔪᑦ ᐊᒻᒪᓗ ᐃᓄᐃᑦ ᓇᒡᓕᒋᔨᖏᑦ, ᐊᒻᒪᓗ
ᐃᓚᖖᒐᐃᓯᒪᓂᐊᖖᒋᑦᑐᑦ ᓇᒡᓕᒋᔭᖏᓐᓂᒃ ᐅᑯᐊ ᐅᖃᕆᐊᖃᖅᑐᑦ
ᐅᕝᕙᓘᓐᓃᑦ ᐃᑲᔪᕐᓗᒋᑦ ᑖᒃᑯᐊ ᐅᖃᓪᓚᖕᓂᐊᖅᑐᑦ ᐱᔾᔪᑎᒋᓪᓗᒍ
ᐊᐅᖃᑎᒋᖖᒋᒻᒪᒍ ᐃᓚᒋᒐᓗᐊᖅᖢᒍ.     

ᐊᖑᑕᐃᖓᔪᑦ ᐊᕐᓇᐃᖓᔪᑦ [LGBTQ2S] 
ᐅᑯᐊ ᐊᒥᓱᒻᒪᕆᐊᓘᖕᒪᑕ ᑕᐃᒎᓰᑦ ᐅᖃᐅᓯᐅᔪᑦ ᐊᕐᓇᐃᖓᔪᑦ
ᐊᒻᒪᓗ ᐊᖑᑕᐃᖓᔪᑦ - LGBTQ2S, 2SLBTQ, LGBTQQIP2SAA,
QUILTBAG - ᑕᒪᕐᒥᒃ ᐃᑲᔫᑎᔪᑦ ᐊᒻᒪᓗ ᐊᔪᓕᕐᑎᑦᑎᓯᒪᔪᑦ.
ᓂᕈᐊᖅᓯᒪᔪᒍᑦ ᐊᑐᕈᒪᓪᓗᒍ ᐅᓇ “LGBTQ2S” (ᐱᓯᒪᔪᖅ,
ᐊᕐᓇᐃᖓᔪᓂᒃ ᐊᒻᒪᓗ ᐊᖑᑕᐃᖓᓂᒃ, ᑕᒪᐃᓐᓅᖅᑐᓄᑦ,
ᐅᓱᐃᖅᑕᐅᓯᒪᔪᑦ ᐅᑦᑐᐃᖅᑕᐅᓯᒪᔪᑦ, ᐊᓐᓄᕌᖅᑐᖅᐸᒃᑐᑦ, 
ᐊᒻᒪᓗ ᒪᕐᕉᖕᓂᒃ ᑕᕐᓂᓖᑦ), ᐱᔾᔪᑎᒋᓪᓗᒍ ᖃᐅᔨᒪᔭᐅᔪᖅ
“ᐊᓐᓄᕌᖅᑐᖅᑎᑦ” ᐊᒻᒪᓗ ᒪᕐᕉᖕᓂᒃ ᑕᕐᓂᓖᑦ” ᐅᖃᓪᓚᐅᓯᖃᕐᒪᑎᒃ
ᐃᓗᐊᓂ ᑕᐃᔭᐅᒍᓯᐅᔪᑦ.   

ᒪᕐᕉᖕᓂᒃ ᑕᕐᓂᓕᒃ ᐊᕐᓇᐃᖓᔪᑦ ᐊᖑᑕᐃᖓᔪᑦ
ᐅᓇ ᑕᐃᒎᓯᖅ ᒪᕐᕉᖕᓂᒃ ᑕᕐᓂᓕᒃ ᐊᑐᖅᑕᐅᓲᖅ ᑖᒃᑯᓇᖓᑦ
ᐊᒥᓱᓂᑦ ᓄᓇᖅᑲᖅᑳᖅᓯᒪᔪᓂᑦ ᑕᒪᐃᓐᓄᑦ ᐊᕐᓇᓄᑦ ᐊᖑᑎᓄᓪᓗ
ᑐᑭᓯᑎᓪᓗᒋᑦ ᐊᒻᒪᓗ ᐃᒻᒥᖕᓂᒃ ᓇᓗᓇᐃᕐᓗᑎᒃ. ᐅᓇ ᑐᑭᖓ
ᓇᓗᓇᐃᖅᓯᔾᔪᑕᐅᔪᖅ ᓄᓇᖅᑲᖅᑳᖅᓯᒪᔪᓄᑦ ᐃᓅᓂᑯᑦ
ᐊᖑᑕᐃᖓᓪᓗᑎᒃ ᐅᕝᕙᓘᓐᓃᑦ ᐊᕐᓇᐅᖂᔨᓪᓗᑎᒃ. ᒪᕐᕉᖕᓂᒃ
ᑕᕐᓂᓖᑦ ᓇᓗᓇᐃᖅᓯᓯᒪᔪᑦ ᓄᓇᖅᑲᑎᒌᓄᑦ ᐊᒻᒪᓗ ᑕᕐᓂᖏᑦ
ᐅᒃᐱᕐᓂᖏᑦ ᐱᓪᓗᒋᑦ ᐅᑯᐊ ᐃᓄᐃᑦ ᑕᐃᒪᓐᓇᐅᕙᒃᑐᑦᓄ
ᐱᐅᓯᑐᖃᕐᒥᖕᓂ ᓄᓇᖅᑲᑎᒌᑦ, ᓴᖅᑭᓯᒪᖃᑎᒌᒃᑎᐅᔪᑦ,
ᐸᐸᑦᓯᔨᐅᔪᑦ ᓇᓪᓕᐊᖕᓄᑦ ᓇᓪᓕᐅᓐᓂᖅᓯᐅᕐᓂᕐᒧᑦ,
ᐊᔪᖏᑕᒥᒎᖓᑎᑕᐅᔪᑦ ᓈᒻᒪᒋᔭᐅᔪᑦ ᐃᓂᖏᑦ ᐊᖑᑎᑦ ᐊᒻᒪᓗ
ᐊᕐᓇᐃᑦ, ᐊᒻᒪᓗ ᐃᓂᖃᖅᑐᑦ ᕿᑎᐊᓂ ᐊᕐᓇᐃᑦ ᐊᒻᒪᓗ ᐊᖑᑎᑦ.   

ᐱᒻᒪᕆᐅᕗᖅ ᐅᔾᔨᕆᔭᐅᔭᕆᐊᖃᕐᓂᖓᑕ ᐅᑯᐊ ᖃᓪᓗᓇᐅᔭᕐᒪᑕ
ᒪᓕᒃᑐᑦ ᐊᑖᒍᑦ ᑐᑭᖏᑦ ᐊᒻᒪᓗ ᐃᓚᖏᑦ ᓄᓇᖃᖅᑳᖅᓯᒪᔪᑦ
ᖃᓄᑐᐃᓐᓇᖅ ᐃᓕᓴᕆᓯᒪᔭᒥᒍᑦ ᐊᖑᑕᐅᖕᒪᖔᑦ ᐊᕐᓇᐅᖕᒪᖔᑦ
ᓇᖕᒥᓂᖅᑕᐅᖅ ᑕᐃᒎᓯᖃᕐᒥᔪᑦ ᒪᓕᒡᖢᒍᑦ ᓇᓂᕐᒥᐅᑕᐅᖕᒪᖔᑕ.

ᐊᓯᑦᔨᖅᑕᐃᓕᒪᓂᖅ ᐊᒻᒪᓗ
ᐅᒃᐱᕐᓂᖅᑖᖅᑲᓐᓂᕐᓂᖅ
ᐅᓇ ᑐᑭᖓ “ᐊᓯᑦᔨᖅᑕᐃᓕᒪᓂᖅ” ᐊᑐᖅᑕᐅᓲᖅ
ᖃᓄᕆᑦᑐᑐᐃᓐᓇᕐᓄᑦ ᐋᕿᒃᓯᒪᔾᔪᑎᒃᓴᓄᑦ ᐊᑐᖅᑕᐅᔪᑦ
ᓄᓇᖃᖅᑳᖅᓯᒪᔪᓂᑦ ᐊᒻᒪᓗ ᓄᓇᖅᑲᑎᒌᓕᒫᓂᑦ
ᐊᓯᑦᔨᖅᑕᐃᓕᒪᓪᓗᑎᒃ ᖃᓪᓗᓇᐃᖓᓕᖅᐸᓪᓕᐊᔪᓂ. ᑖᒃᑯᓄᖓ
ᓄᓇᖅᑲᖅᑳᖅᓯᒪᔪᓄᑦ, ᐊᓯᑦᔨᖅᑕᐃᓕᒪᓂᖅ ᑕᒪᐃᓐᓄᓕᒫᖅ
ᐊᖏᓛᖑᔪᒥᒃ ᓅᑦᑎᔾᔪᑕᐅᕙᖖᒋᑦᑐᖅ, ᐅᓇᑕᕈᑕᐅᓇᓂ, 
ᐊᒻᒪᓗ ᑐᓴᖅᑕᐅᔪᒪᔾᔪᑕᐅᓇᓂ ᒪᓕᒐᖖᒍᖁᔭᒧᑦ. ᐅᓇ 
ᐅᖓᑖᓃᑦᑐᖅ ᐊᖏᓂᖅᓴᐅᔪᖅ ᐋᕿᒃᓯᒪᔾᔪᑎᒃᓴᓄᑦ ᐊᒻᒪᓗ
ᖃᓄᐃᓕᐅᕈᑕᐅᔪᓄᑦ ᑕᒪᑐᒥᖓ ᖃᐅᔨᒪᓕᖅᑎᑕᐅᑎᑦᑎᓂᖅ
ᖃᓪᓗᓇᐃᖓᔪᓃᕐᑎᑦᑎᓂᕐᒧᑦ, ᓄᓇᖅᑲᖅᑳᖅᓯᒪᔪᑦ ᐃᓅᓯᖏᓐᓄᑦ,
ᐊᓐᓂᕆᔭᖏᓐᓄᑦ, ᖃᐅᔨᒪᔭᖏᓐᓄᑦ, ᐊᒻᒪᓗ ᐊᖏᓂᖅᓴᒥᒃ
ᓂᕈᐊᖅᑕᐅᓯᒪᔪᓄᑦ ᑐᕌᕆᔭᔪᓄᑦ. ᓄᓇᖃᖅᑳᖅᓯᒪᔪᑦ
ᐊᓯᑦᔨᖅᑕᐃᒪᓂᖅ ᑕᐃᒎᓯᕆᔭᖓ ᐅᓇ ᐃᓚᒋᔭᐅᔪᖅ “ᖃᐅᑕᒫᑦ
ᐱᓕᕆᕙᒃᑕᕐᓂᒃ ᐊᓯᑦᔨᖅᑕᐃᓕᒪᓗᑎᑦ” ᐅᑯᐊᓗ ᑐᕌᖅᑐᖅ
ᐃᓄᖕᒧᑦ ᐊᒻᒪᓗ ᓄᓇᓕᖕᓂ ᐃᓅᓂᕐᒧᑦ ᑕᒪᐅᓐᓇ ᐱᐅᓯᑐᖃᕐᒥᒍᑦ
ᐃᓕᓐᓂᐊᕈᑎᒋᓪᓗᒍ ᐊᖏᔪᒥᒃ ᐊᒃᓱᕉᑕᐅᒐᓗᐊᕋᒥᒃ
ᐊᖏᓂᖅᓴᐅᔪᓂᑦ ᓄᓇᖅᑲᑎᖏᑦᑕ ᑕᐃᒪᓐᓇᐅᑎᖖᒋᑕᖏᓐᓂᒃ. 

“ᐅᒃᐱᖕᓂᖅᑖᒃᑲᓐᓂᕐᓂᖅ” ᖃᓄᐃᓕᐅᖅᐹᓪᓕᕈᑎᖓ ᐅᕝᕙᓘᓐᓃᑦ
ᐅᒃᐱᓕᒃᑲᓐᓂᕈᑎᖓ ᖃᓄᐃᓕᐅᕈᑎᓂᒃ ᐅᕝᕙᓘᓐᓃᑦ
ᐃᓱᒪᓕᕈᑕᐅᓯᒪᔪᓂ. ᑖᒃᑯᓄᖓ ᓄᓇᖅᑲᖅᑳᖅᓯᒪᔪᓄᑦ, ᐅᓇ
ᐃᓚᖃᖅᑐᖅ ᓄᓇᒦᓐᓂᖅᓴᐅᓕᕐᒪᑕ ᐱᐅᓯᑐᖃᖃᕐᕕᖕᒥᖕᓂ
ᐅᕝᕙᓘᓐᓃᑦ ᐅᑎᕐᕕᒋᒐᒥᔾᔪᒃ ᐊᒻᒪᓗ ᐃᒪᕐᒥᐅᑕᐅᒐᒥᒃ
ᐱᐅᓯᑐᖃᕆᓪᓗᒋᑦ ᐱᓕᕆᔾᔪᑎᑐᖃᖏᑦ ᐊᑐᖅᑕᐅᔪᑦ
ᐃᒻᒪᑲᓪᓚᓂᑐᖄᓗᒃ ᖃᓪᓗᓈᖃᕐᐸᓚᐅᖅᑎᓐᓇᒍ ᐊᒻᒪᓗ
ᑲᔪᓯᓂᐊᖅᑐᖅ ᐱᑕᖃᐃᓐᓇᕐᓗᓂ ᐃᓅᔪᖕᓃᖅᓯᒪ ᔪᑐᖄᓗᓕ -
ᐊᕋᓗᐊᕈᑦᑕ. ᐅᓇ ᐃᓚᒋᓪᓗᒍ ᖃᓪᓗᓇᐃᖓᔪᓐᓃᖅᑎᑦᑎᓂᖅ
ᐱᕙᓪᓕᐊᓂᖓ, ᑕᐃᒪᓐᓇᐅᒐᓗᐊᖅᑎᓪᓗᒍ ᑐᑭᑖᖅᓯᒪᓗᐊᖖᒋᑦᑐᖅ
ᐃᒻᒥᒍᑦ.  

ᓱᓕᔪᓂᒃ ᓄᐊᑦᑎᕙᓪᓕᐊᓂᖅ
ᐅᓇ ᐅᖃᖅᑕᐅᕙᒃᑐᖅ “ᓱᓕᔪᓂᒃ-ᓄᐊᑦᑎᕙᓪᓕᐊᓂᖅ”
ᐊᑐᖅᑕᐅᔪᖅ ᑐᑭᓯᓇᖅᓯᑎᑦᑎᔾᔪᑎᒋᓪᓗᒍ ᐅᑯᐊ ᑲᓇᑕᒥ
ᑭᒡᓕᓯᓂᐊᖅᑎᒃᑯᑦ ᐱᓕᕆᕙᓪᓕᐊᓂᖓᑦ, ᑕᒪᒃᑯᐊᓗ ᐱᖓᓱᓂᑦ
ᓈᓚᖕᓂᐅᓂᐊᖅᑐᑦ: ᓄᓇᓕᖕᓂᒃ ᓈᓚᖕᓂᖅ, ᖃᐅᔨᒪᔪᕐᔪᐊᓂᒃ
ᓈᓚᖕᓂᖅ, ᐊᒻᒪᓗ ᐃᑲᔪᕐᕕᐅᔪᓂᒃ ᓈᓚᖕᓂᖅ. ᐅᑯᐊ ᐅᖃᓪᓚᒃᑐᑦ
ᑕᐃᒪᓐᓇᐃᖏᓐᓇᖅᑐᑦ ᐱᓪᓗᒋᑦ, ᖃᓄᐃᓕᔨᔭᐅᓯᒪᓂᖏᑦ
ᐱᓯᒪᓇᒋᑦ (ᓲᕐᓗ ᓇᓗᓇᐃᔭᕈᖕᓂ ᓄᐊᑦᑎᓂᖅ). ᐊᔪᖏᑎᑦᑎᔪᖅ
ᖃᓄᑐᐃᓐᓇᖅ “ᓱᓕᔪᓂᒃ” ᐅᕝᕙᓘᓐᓃᑦ ᑕᐅᑦᑐᕆᔭᐅᔪᓂᒃ
ᐅᖃᐅᓯᐅᔪᑦ ᓵᖏᓐᓂ. ᐅᓇ ᓇᓂᓯᓂᐊᕋᓱᒋᓂᐅᖖᒋᖅᑐᖅ ᓱᓕᔪᒥᒃ
ᐅᕝᕙᓘᓐᓃᑦ ᐃᓱᒪᓕᐅᕈᑕᐅᓯᒪᖖᒋᑦᑐᖅ ᖃᓄᖅ ᓱᓕᖕᒪᖔᑕ.
ᐃᓚᒌᑦ, ᐱᓂᕐᓗᒃᑕᐅᓯᒪᔪᑦ, ᐊᒻᒪᓗ ᓇᒡᓕᒋᔨᖏᑦ ᐃᓚᐅᓂᐊᖅᑐᑦ
ᐱᒋᐊᕐᐸᓪᓕᐊᓂᐊᕐᓂᖓᓄ ᓄᓇᓕᖕᓂ ᓈᓚᒡᓗᑎᒃ, ᐅᖃᐅᓯᒃᓴᓂᒃ
ᓄᐊᑦᑎᓗᑎᒃ ᐊᒻᒪᓗ ᐋᕿᒃᑕᐅᓯᒪᔪᓂᒃ ᓴᓇᓯᒪᔪᓂᒃ
ᑐᓂᕐᕈᑕᐅᔪᓂᒃ. 



ᐊ ᕐ ᓇ ᐃ ᑦ  ᓂ ᕕ ᐊ ᕐ ᓵ ᓪ ᓗ  ᐱ ᒋ ᔭ ᕗ ᑦ  ᐃ ᔾ ᔪ ᕐ ᓇ ᐃ ᑦ ᑑ ᕗ ᑦ

82

ᐅᓂᑳᒃᓴᖃᕈᕕᑦ ᑲᓇᑕᒥ ᖃᐅᔨᓇᓱᖕᓂᐅᔪᓄᑦ ᐱᔾᔪᑎᒋᓗᒋᑦ
ᐊᓯᐅᓯᒪᔪᑦ ᑐᖁᑕᐅᓯᒪᔪᓪᓗ ᓄᓇᖃᖅᑳᕐᓯᒪᔪᑦ ᐊᕐᓇᐃᑦ
ᓂᕕᐊᕐᓵᓪᓗ, ᐅᑯᐊ ᑕᒡᕙ ᖃᐅᔨᒪᔭᕆᐊᖃᕐᑕᑎᑦ: 

• ᑲᓇᑕᒥ ᖃᐅᔨᓇᓱᖕᓂᖅ ᐃᓚᐅᔪᓄᑦ ᑐᙵᕕᖃᕐᑐᖅ,
ᓱᓕᔪᒃᑯᑦ, ᐃᑲᔪᖅᑎᒌᖕᓂᒃᑯᑦ, ᐃᓅᓯᐅᔪᑉ
ᑕᒪᐃᑎᒎᖅᑎᑕᐅᓯᒪᓪᓗᓂ, ᐊᒻᒪᓗ ᓇᒡᓕᒍᓱᖕᓂᒃᑯᑦ. 

• ᐃᓚᒌᑦ, ᐊᓂᒍᐃᓯᒪᔪᑦ, ᐊᒻᒪᓗ ᓇᒡᓕᒋᔭᐅᔪᑦ
ᓂᕈᐊᕐᓯᔪᓐᓇᕐᑐᑦ ᖃᓄᖅ ᐅᓂᒃᑳᕈᒪᓂᕐᒥᓂᒃ, ᐃᓗᐊᕐᓴᕐᓗᑎᒃ
ᐊᑦᑕᕐᓇᖖᒋᑦᑐᒦᓪᓗᓂᓗ. 

6−ᖑᔪᑦ ᐊᑐᕐᑕᐅᔪᓐᓇᕐᑐᑦ ᐅᓂᒃᑳᕆᔭᕐᓄᑦ. 

ᐱᓇᓱᖕᓂᖅ 1 
ᑎᑎᕋᕐᑕᐅᓂᖅ 

ᐱᒋᐊᕈᑎᖃᕐᑐᖅ ᓂᕈᐊᕈᕕᑦ ᐃᓚᒋᔭᐅᔪᒪᓗᑎᑦ ᐅᕙᑦᑎᓐᓂᒃ
ᑐᓴᖅᑎᑦᑎᓯᒪᓕᕐᓗᑎᑦ. ᑕᓪᓕᒪᐅᔪᑎᒍᑦ ᑎᑎᕋᕐᑕᐅᕕᒋᔪᓐᓇᕐᑕᑎᑦ
ᐅᓂᒃᑳᕈᒪᒍᕕᑦ (ᐅᓂᑳᓂᒃᓘᓐᓂᑦ) ᓇᒡᓕᒋᔭᕕᑦ ᒥᒃᓵᓄᑦ
ᐅᕝᕙᓘᓐᓃᑦ ᓱᓕᔪᓂᒃ ᐊᓂᒍᐃᓯᒪᓗᑎᑦ ᐋᓐᓂᕐᓱᖅᑕᐅᓯᒪᓂᕐᓂᑦ: 

• ᐅᖄᓚᐅᑖ ᐊᑭᖃᖖᒋᑦᑐᖅ ᐅᕗᖓ: 1-844-348-4119 
• ᓱᒃᑲᔪᒃᑯᑦ ᐅᕗᖓ: 604-775-5009 
• ᑎᑎᕋᕐᓗᑎᒃ ᐅᕗᖓ: PO Box 500, Station A –

Vancouver BC V6C 2N3 
• ᖃᕋᓴᐅᔭᒃᑯᑦ ᑎᑎᕋᕐᓗᑎᒃ ᐅᕗᖓ: profile@mmiwg-

ffada.ca 
• ᑕᑯᔭᕐᑐᕐᓗᑎᒃ ᐅᐸᒍᑎᓗᑎᑦ ᓄᓇᓕᖕᓃᓕᕐᐸᑕ,

ᓇᓗᓇᐃᕐᑕᐅᓂᐊᕐᑐᑦ ᓇᒥᓐᓂᐊᕐᓂᖏᑦ ᖃᕋᓴᐅᔭᒃᑯᑦ ᐅᕙᓂ
www.mmiwg-ffada.ca

ᑎᑎᕋᖅᓯᒪᓗᒋᑦ ᐊᑏᑦ, ᐅᖄᓚᐅᑏᑦ, ᖃᕋᓴᐅᔭᒃᑯᑦ ᑐᕌᕈᑏᑦ, 
ᐊᒻᒪᓗ ᓄᓇᒋᔭᐃᑦ ᖃᐅᔨᑎᑦᑎᒍᕕᑦ ᐅᖃᕐᕕᖃᕈᓐᓇᕐᓂᐊᕐᕋᑦᑕ
ᐃᓕᒃᓂᑦ. ᒫᓐᓇ ᐅᑕᖅᑭᔭᕆᐊᖃᕐᓂᖓ ᐱᓇᓱᐊᕈᓯᓕᒫᖅ
ᑭᐅᔭᐅᓚᐅᖖᒋᓐᓂᕐᓂ ᐅᕝᕙᓘᓐᓃᑦ ᐅᖄᓚᕕᐅᓚᐅᖖᒋᓐᓂᕐᓂ
ᐃᖅᑲᓇᐃᔭᕐᑎᒋᔭᑦᑎᓐᓄᑦ ᓯᕗᓪᓕᕐᐸᒥᒃ. 

ᐱᓇᓱᒃᓂᖅ 2 
ᓯᕗᓪᓕᕐᐸᒥᒃ ᐅᖃᕐᕕᐅᓂᖅ ᐅᖃᓪᓚᖃᑎᒌᔭᐅᓂᕐᓗ 

ᓯᕗᓪᓕᕐᐹᖅ ᐅᖄᓚᒐᔭᕐᑐᖅ ᐃᓕᒃᓄᑦ ᐃᖅᑲᓇᐃᔭᕐᑎᕗᑦ
ᖃᓄᐃᖖᒋᑦᑎᐊᕐᑐᓕᕆᔨ. ᑖᓐᓇ ᐱᓪᓚᕆᐅᕗᖅ ᐱᓇᓱᖕᓂᕐᒧᑦ
ᑲᑎᑕᐅᓕᕋᔭᕐᒪᑕ ᖃᐅᔨᒪᔭᐅᔭᕆᐊᓖᑦ ᑐᑭᓯᔭᐅᓂᐊᕋᕕᑦ ᖃᓄᖅ
ᐃᑲᔪᖅᑕᐅᔪᒪᖕᒪᖔᕐᐱᑦ ᐅᓂᒃᑳᕆᔭᕐᓂᒃ ᓴᖅᑭᑦᑎᕙᓪᓕᐊᓗᑎᑦ.
ᐱᕙᒌᔭᕐᓯᒪᓕᕈᕕᑦ, ᐅᖃᕐᑎᑕᐅᒐᔭᕐᑐᑎᑦ ᒪᓕᒐᓕᕆᔨᐅᔪᒧᑦ
ᐱᒋᐊᕋᓱᒃᑲᓐᓂᓕᕐᓂᐊᕐᓗᒍ. 

ᐱᓇᓱᒃᓂᖅ 3 
ᐅᖃᐅᓯᕆᓗᒋᑦ ᐅᓂᒃᑳᑎᑦ 

ᑭᖑᓪᓕᕐᒥ, ᒪᓕᒐᓕᕆᔨᐅᔪᖅ ᐅᖄᓚᓂᐊᕐᑐᖅ. ᐱᕙᒌᔭᐃᓂᐊᕐᑐᖅ
ᐅᓂᒃᑳᒃᓴᕐᓂᒃ ᓱᓕᔪᒥᒃ ᐱᐅᓚᖑᔪᒃᑯᑦ. ᐃᑲᔫᑕᐅᓂᐊᕐᒥᔪᖅ
ᐃᓚᒌᓄᑦ ᐊᓂᒍᐃᓯᒪᔪᓄᓪᓗ ᑲᑎᑕᐅᓗᑎᒃ ᑎᑎᕋᕐᓯᒪᔪᑦ
ᐱᔭᕆᐊᖃᕐᑕᑎᑦ (ᐱᖃᓯᐅᑎᓗᒋᑦ ᑐᖁᖓᔪᓕᕆᔨ, ᐸᓕᓯᒃᑯᑦ,
ᐊᒻᒪᓗ ᐃᖅᑲᕐᑐᐃᕕᒃᒥ ᐸᓯᔭᒃᓴᓕᕆᔨ), ᓯᓕᔪᒥᒃ ᐅᓂᒃᑳᑎᑦ
ᐱᐅᓚᖑᔪᒃᑯᑦ ᐱᓂᐊᕐᒪᑕ. 

ᐅᑯᐊ ᑕᒡᕙ ᐅᖃᐅᓯᕆᔭᕐᓄᑦ ᓱᓕᔪᑦ ᐊᑐᕐᑕᐅᒐᔭᕐᑐᑦ: 

• ᑲᑎᒪᔨᐅᔪᒧᑦ ᐃᓄᒋᐊᓂ ᓄᓇᓕᖕᓂ ᓈᓚᒃᑎᑦᑎᓂᒃᑯᑦ. 
• ᑲᑎᒪᔨᐅᔪᖅ ᐃᓄᑑᖃᑎᒋᓗᒍ ᐊᒻᒪᓗ ᐃᓄᖃᖖᒋᑦᑐᒥ

ᐅᓂᒃᑳᕐᓗᑎᑦ.   
• ᐊᕙᓗᖑᐊᕐᓯᒪᔪᓂ ᐃᓄᖃᑎᒌᑦ, ᐃᓚᒋᔭᑎᑦ ᐅᕝᕙᓘᓐᓃᑦ

ᐃᓚᒌᒃᑐᑦ, ᓇᓕᒋᔭᑎᑦ, ᐊᓂᒍᐃᓯᒪᔪᓪᓘᓐᓂᑦ ᑲᑎᒪᔨᒥᒃ
ᓈᓚᒃᑕᐅᓗᑎᒃ. 

• ᑎᑎᕋᕐᓗᑎᑦ ᐅᓂᒃᑳᒃᓴᕐᓂᒃ ᐃᓄᑑᓗᑎᑦ ᑲᑎᒪᔨᑕᖃᖏᓪᓗᓂ.
(ᑲᑎᒪᔨᐅᔪᖅ ᐅᖃᓕᒫᕐᓂᐊᕐᑕᖏᑦ ᑎᑎᕋᕐᑕᑎᑦ ᐊᒻᒪᓗ
ᓱᓕᔪᑦ ᐅᖃᐅᓯᕆᔭᑎᑦ ᐱᖃᓯᐅᔾᔭᐅᓂᐊᕐᑐᑦ
ᐊᑐᓕᖁᔭᐅᔪᓄᑦ.) 

• ᓴᓇᐅᔭᒐᓕᕆᓂᒃᑯᑦ ᓲᕐᓗ ᓴᓇᐅᒐᕐᓂᒃ, ᐃᖖᒋᐅᑎᓂᒃ,
ᐅᖃᓕᒪᒑᕐᓂᒃ, ᑕᕐᕆᐅᔭᐅᑎᓕᐊᒃᑯᓪᓘᓐᓂᑦ
ᓂᐱᓕᐅᒐᕐᓂᕐᓘᓐᓂᑦ ᐱᔭᕇᕐᓯᒪᔭᕐᓂᒃ. 

ᑎᑎᕋᕐᓯᒪᒃᑲᓐᓂᕐᑐᖅ  B

ᖃᓄᖅ ᐃᓚᐅᔪᓐᓇᓕᕋᔭᕐᓂᖅ
ᑲᓇᑕᒥ ᖃᐅᔨᓇᓱᖕᓂᐅᔪᓄᑦ

ᐱᓇᓱᒃᓂᖅ 4 
ᐸᕐᓇᒃᓯᒪᕙᒌᕐᓂᖅ 

ᑭᖑᓪᓕᐅᒐᔭᕐᑐᖅ, ᐅᖃᖃᑎᖃᕐᓗᑎᑦ ᐃᓚᒋᔭᐅᔪᒥᒃ ᓄᓇᓕᖕᓂ
ᐃᓚᐅᑎᑦᑎᓂᕐᒧᑦ. ᐃᑲᔪᕐᓂᐊᕐᑐᑦ ᐱᕙᒌᔭᐃᓗᑎᒃ ᖃᓄᖅ
ᐅᓂᒃᑳᓕᐊᕆᔭᐃᑦ ᐅᖃᐅᓯᐅᓂᐊᕐᒪᖔᑦ. ᐱᖃᓯᐅᑎᒐᔭᕐᑐᖅ
ᐸᕐᓇᒃᑕᐅᓗᓂ ᓂᐅᕐᕈᓂᕆᔭᐃᑦ ᓄᓇᓕᖕᓄᑦ ᓈᓚᒃᑎᑦᑎᓂᖏᓐᓄᑦ
ᓄᓇᓄᓪᓗᓐᓂᑦ ᐅᐸᒃᓯᒪᔭᖓᓄᑦ ᑲᑎᒪᖃᑎᒋᓗᒍ ᑲᑎᕐᓱᐃᔪᖅ
ᐅᓂᒃᑳᓂᒃ. 

ᐱᓇᓱᒃᓂᖅ 5 
ᐅᖃᐅᓯᐅᓂᖏᑦ ᐅᓂᒃᑳᑎᑦ ᓱᓕᔪᑦ 

ᓄᓇᓕᖕᓂ ᓈᓚᒃᑎᑦᑎᑎᓪᓗᒋᑦ ᑲᓇᑕᒦᓐᓂᐊᕐᑐᑦ ᐊᔾᔨᒌᖖᒋᑦᑐᓂ
ᓄᓇᓕᖕᓂ. ᑕᐃᑲᓂᓗ ᐅᖃᖃᑎᒋᔪᓐᓇᕐᑕᑎᑦ ᑲᑎᒪᔨᐅᔪᑦ,
ᐃᓄᒋᐊᓂᓘᓐᓂᑦ, ᑲᖑᓇᕐᑑᓗᓂᓘᓐᓃᑦ. ᐅᓪᓗᖏᓐᓂᒃ
ᐱᑎᑕᐅᓂᐊᕐᑐᑎᑦ ᓈᓚᒃᑎᑦᑎᓂᖏᓐᓂ ᖃᐅᔨᓂᐊᕐᑕᑎᑦ ᖃᖓ
ᐅᖃᕐᑎᑕᐅᓂᐊᕈᕕᑦ. ᐃᑲᔪᕐᑎᖃᕐᓂᐊᕐᑐᑎᑦ ᖃᓄᐃᖖᒋᑦᑎᐊᕐᓂᕐᒧᑦ
ᐃᓚᒋᔭᑎᓪᓗ ᓴᓂᑦᑎᐊᕐᓃᓪᓗᑎᒃ, ᐊᒻᒪᓗ ᒪᓕᒐᓕᕆᔨᐅᔪᑦ
ᑐᑭᒧᐊᒃᑎᑦᑎᓂᐊᕐᒪᑕ ᐊᐅᓚᓂᖓᓂ. ᒪᑐᐃᕐᑕᐅᒐᔭᕐᑐᖅ
ᐃᓕᖅᑯᓯᕆᔭᐅᔪᑦ ᒪᓕᒃᓗᒋᑦ ᒪᑐᔭᐅᓗᓂᓗ ᐅᐸᒍᑎᔪᓐᓇᕐᑐᑎᑦ. 

ᐱᓇᓱᒃᓂᖅ 6 
ᐊᓂᒍᕐᓯᒪᓕᕐᑎᓪᓗᒍ ᐸᕿᔭᐅᓂᖅ 

ᐅᓂᒃᑳᓚᐅᕐᓗᑎᑦ ᐅᖃᐅᓯᒃᓴᕐᓂᒃ ᓱᓕᔪᓂᒃ ᑲᓇᑕᒥ
ᖃᐅᔨᓇᓱᒃᑐᓄᑦ, ᑲᔪᓯᔪᓐᓇᕐᓂᐊᕐᐳᑎᑦ ᖃᓄᐃᖖᒋᑦᑎᐊᕐᓂ -
ᓕᕆᓂᕐᒧᑦ ᐱᓕᕆᔪᓄᑦ ᐊᓂᒍᕐᓯᒪᓕᕐᑎᓪᓗᒍ ᐸᖅᑭᔭᐅᓗᑎᑦ
ᐃᑲᔪᕐᑕᐅᓗᑎᓪᓗ. ᑐᓂᕐᕈᑎᖃᕐᓂᐊᕐᑐᒍᑦ ᐃᓕᖕᓄᑦ ᐃᓱᒪᒋᓗᒍ
ᑲᔪᓯᖁᓪᓗᒋᑦ ᒪᒥᑉᐸᓪᓕᐊᓂᕐᒧᑦ. ᑐᖖᒐᓱᒃᑎᑦᑎᔪᒍᑦ ᐅᓂᒃᑳᒃᓴᑎᑦ
ᐅᖃᐅᓯᒃᓴᑎᑦ ᐅᖃᐅᓯᕆᓗᒋᑦ ᐊᔾᔨᓕᐅᒐᐃᓪᓗ ᑐᓂᕐᕈᑎᕗᑦ
ᐊᑐᕐᓗᒍ, ᑲᔪᓯᕙᓪᓕᐊᑎᓪᓗᑎᑦ ᐃᓅᖃᑎᒌᒃᓂᑦᑎᓐᓂᑦ ᓯᕗᓂᓴᒃᒧᑦ. 

STEP 1

ᑎᑎᕋᖅᑕᐅᓗᓯ  
•  ᑎᑎᕋᖅᑕᐅᓂᖅ
ᐱᒋᐊᕐᕕᒃᓴᖓ

ᐱᓕᕆᐊᖑᕙᓪᓕᐊᓂᒃᓴᖏᑕ
ᐅᖃᐅᓯᕆᓂᐊᕐᓗᒋᑦ ᓱᓕᔪᓂᒃ

STEP 2

ᓯᕗᓪᓕᕐᒥᒃ ᑲᑎᖃᑎᖃᕐᓂᖅ
ᐊᒻᒪᓗ ᐅᖃᖃᑎᖃᕐᓂᖅ

•  ᓴᓇᖃᑎᒋᓗᒋᑦ
ᐋᓐᓂᐊᖃᖅᑕᐃᓕᑎᑦᑎᔨᒃᑯᑦ

ᐱᓇᓱᐊᖃᑎᒌᑦ ᓇᓗᓇᖅᓯᓗᑎᒃ
ᐃᑲᔫᑎᒃᓴᓂᒃ 

STEP 3

ᐅᓂᒃᑳᕆᓗᒋᑦ ᐅᓂᒃᑳᒃᓴᑎᑦ 
•  ᐱᓕᕆᖃᑎᒋᓗᒋᑦ

ᒪᓕᒐᓕᕆᔨᒃᑯᑦ ᐱᓇᓱᐊᖃᑎᒌᑦ
ᐸᕐᓇᐅᑎᒋᓂᐊᕐᓗᒋᑦ ᐃᒡᕕᑦ

ᐅᓂᒃᑳᕆᓂᐊᖅᑕᕐᓂᒃ 
ᐊᒻᒪᓗ ᓄᐊᑦᑎᓗᓯ

ᐊᑑᑎᖃᖅᑐᓂᒃ ᑎᑎᖃᓂᒃ 

STEP 4

ᐸᕐᓇᐅᑎᒋᓕᕐᓗᒋᑦ
•  ᐱᓕᕆᖃᑎᒋᓗᒋᑦ ᓄᓇᓕᖕᓂ

ᐱᓕᕆᐊᖃᖅᑎᐅᔪᑦ
ᐸᕐᓇᒃᑕᐅᓯᒪᓕᕆᐊᕐᓗᒋᑦ
ᖃᖓᑦᑕᐅᑎᒃᓴᕐᓂᒃ ᐊᒻᒪᓗ

ᐃᓚᐅᕝᕕᒃᓴᕐᓂᒃ

STEP 5

ᐅᖃᐅᓯᕆᓗᒋᑦ ᓱᓕᔪᑦ 
ᐅᓂᒃᑳᒃᓴᑎᑦ

•  ᐅᖃᓪᓚᖃᑎᒋᓗᒍ
ᑲᒥᓯᓇᔪᖅ ᐅᕝᕙᓘᓐᓃᑦ
ᐅᖃᕐᕕᒋᔭᕆᐊᖃᖅᑕᐃᑦ

STEP 6

ᐱᔭᕇᖅᑕᐅᒍᕕᑦ ᐸᕿᔭᐅᓗᑎᑦ
•  ᑲᔪᓯᑎᓪᓗᒋᑦ

ᐋᖅᑭᒃᓱᐃᖃᑎᖃᕐᓂᑎᑦ
ᐋᓐᓂᐊᖃᓕᖅᑕᐃᓕᒪᔪᓕᕆᔨᑦ
ᐱᔭᕇᖅᑕᐅᒍᕕᑦ ᐸᕿᔭᐅᓗᑎᑦ

ᐃᑲᔪᖅᑕᐅᕝᕕᒃᓴᑎᑦ

ᑲᓇᑕᒥ ᖃᐅᔨᓇᓱᒃᑎᑦ ᑐᙵᓴᐃᕗᑦ
ᓴᓇᐅᒐᕐᑎᓂᒃ ᑐᓂᓯᖁᓪᓗᒋᑦ ᓴᓇᐅᒐᕐᒥᓂᒃ 

ᑭᓲᕙ ᓴᓇᐅᒐᕐᒥᒃ ᓴᖅᑭᑎᑦᑎᓂᖅ? 
ᓴᓇᐅᒐᕐᓂᒃ ᓴᖅᑭᑎᑦᑎᓂᖅ ᑐᑭᖃᕐᐳᖅ ᑕᑯᒃᓴᐅᔪᒃᑯᑦ,
ᑕᕐᕆᔭᐅᑎᒃᑯᑦ, ᓂᐱᓕᐅᒐᒃᑯᑦ, ᐱᖁᑎᑎᒍᑦ ᐅᕝᕙᓘᓐᓃᑦ
ᐆᒃᑐᕋᕐᓂᒃᑯᑦ. ᑖᓐᓇ ᓴᓇᐅᒐᖅ ᐱᓪᓚᑦᑖᖑᔪᓂᒃ
ᑕᑯᒃᓴᐅᑎᑦᑎᓗᓂ, ᐃᓱᒪᒋᔭᐅᔪᓂᒃ ᐅᕝᕙᓘᓐᓃᑦ ᐃᒃᐱᒋᔭᕐᒥᓂᒃ
ᓴᖅᑭᑎᑦᑎᓗᓂ. ᓴᓇᐅᒐᐃᑦ ᓴᖅᑭᑕᐅᔪᑦ ᑲᓇᑕᒥ ᖃᐅᔨᓇᓱᖕᓂᕐᒧᑦ
ᐃᖅᑲᐅᒪᔭᒃᓴᐅᔪᓐᓇᕐᑐᑦ, ᐃᒃᐱᒋᔭᑎᑦ, ᓱᓕᔪᑦ ᐊᒻᒪᓗ
ᖃᐅᔨᓯᒪᔭᑎᑦ. ᐃᖅᑲᐅᒪᔭᒃᓴᐅᓂᐊᕐᐸᑕ ᐊᒻᒪᓗ ᐅᕝᕙᓘᓐᓃᑦ
ᐱᖃᓯᐅᑎᓯᒪᓗᒍ ᐅᖃᐅᓯᕐᑕᖓ ᓴᐱᖁᔨᖖᒋᓐᓂᕐᒥᒃ, ᐊᓯᐅᔨᓂᕐᒥᒃ,
ᑲᔪᓰᓐᓇᕈᓐᓇᕐᓂᕐᒥᒃ ᐃᓗᐊᕐᓯᒋᐊᕐᓂᕐᒥᒃᓗ ᐃᓛᒋᓄᑦ,
ᓇᖕᓕᒋᔭᐅᔪᓄᑦ ᐊᓂᒍᐃᓯᒪᔪᓄᓪᓗ, ᐊᒻᒪᓗ ᐅᕝᕙᓘᓐᓃᑦ
ᐅᖃᖅᑕᐅᓯᒪᓗᓂ ᐃᓄᑐᐃᓐᓇᕐᓄᑦ ᐅᖃᓕᒫᕐᑕᐅᓂᐊᕐᑐᒥᒃ. 

ᖃᓄᐃᒻᒪᑦ ᑲᓇᑕᒥ ᖃᐅᔨᓇᓱᒃᑎᑦ 
ᑐᓂᓯᖁᔨᕙᑦ ᓴᓇᐅᒐᕐᓂᒃ? 
ᓴᓇᐅᒐᒃᑯᑦ ᐱᓪᓚᕆᐅᒃᒪᑦ ᖃᐅᔨᒪᔭᐅᔪᓂᒃ ᑐᓴᕐᑎᑦᑎᓇᓱᒃᖢᓂ
ᐊᒻᒪᓗ ᓱᓕᔪᓂᒃ ᐃᒃᐱᖕᓇᐅᑎᐅᔪᓐᓇᕐᒪᑦ ᐃᓄᒃᓄᑦ.
ᐱᑕᖃᐃᓐᓇᓕᕋᔭᕐᖢᓂᓗ ᓱᓕᔪᒥᒃ ᑐᓴᕐᑕᐅᓗᓂ
ᐋᓐᓂᕐᓯᕆᓂᐅᖃᑦᑕᕐᑐᖅ ᓄᓇᖃᕐᖄᕐᓯᒪᔪᓂᒃ ᐊᕐᓇᓂᒃ  ᐊᒻᒪᓗ
ᖃᐅᔨᒪᔭᐅᓕᖁᓪᓗᒍ ᐊᒃᓱᕈᕐᓇᕐᑐᒃᑰᖃᑦᑕᕐᓂᖏᑦ ᐊᓯᐅᓯᒪᔪᑦ
ᐊᒻᒪᓗ ᑐᖁᑕᐅᓯᒪᔪᑦ ᓄᓇᖃᖅᑳᕐᓯᒪᔪᑦ ᐊᕐᓇᐃᑦ ᓂᕕᐊᕐᓴᓪᓗ.
ᓴᓇᐅᒐᕐᓂᒃ ᓴᖅᑭᑎᑦᑎᓂᖅ ᐱᕕᖃᕐᑎᑦᑎᖕᒪᑦ ᓴᓇᐅᒐᕐᑎᐅᔪᑦ
ᐅᖃᐅᓯᕐᒥᓂᒃ ᓴᖅᑭᑦᑎᑎᑕᐅᓗᑎᒃ. ᓴᓇᐅᒐᕐᓂᒃ ᓴᖅᑭᑦᑎᓂᖅ
ᐊᑐᕐᑕᐅᔪᓐᓇᕐᒪᑦ ᖃᐅᔨᒪᔭᐅᔪᑦ ᑐᓴᖅᑕᐅᓗᑎᒃ,
ᐊᐅᓚᔾᔭᒋᐊᕈᑕᐅᓗᓂ, ᐃᖅᑲᐅᒪᔾᔪᑕᐅᓗᓂ, ᐃᓗᐊᕐᓯᒋᐊᕐᓂᕐᒧᑦ
ᐱᒋᐊᕈᑕᐅᓗᓂ, ᐊᒃᓱᕈᕐᓇᖅᑐᒃᑰᕐᑐᑦ ᐃᑲᔪᕐᑕᐅᓗᑎᒃ ᐊᒻᒪᓗ
ᒪᒥᓴᕐᓂᕐᒧᑦ ᐱᒋᐊᕐᐸᓪᓕᐊᓂᕐᒧᑦ ᐊᐅᓚᓂᖓᓄᑦ. 

ᖃᓄᐃᑦᑐᓂᒃ ᓴᓇᐅᒐᕐᓂᒃ ᑐᓂᓯᔪᓐᓇᕐᐸᑦ? 
ᖁᖏᐊᕐᑎᑦᑎᔪᑦ/ᒧᒥᕐᑐᑦ: ᑎᑭᓪᓗᒍ 10 ᐊᔾᔨᓕᐅᒐᐃᑦ ᐅᕝᕙᓘᓐᓃᑦ
ᑕᕐᕆᔮᒃᓴᐃᑦ ᖃᓄᑐᐃᓐᓇᖅ ᑕᑭᑎᒋᓗᑎᒃ ᓴᓇᐅᒐᕐᒥᓂᒃ. 

ᑕᕐᕆᔭᐅᓯᐊᑦ/ᑕᑯᓐᓇᒐᐃᑦ: ᑕᕐᕆᔮᒃᓴᖅ ᕿᓪᓕᕐᑐᖅ
ᖃᓄᑎᒋᑐᐃᓐᓇᖅ ᑕᑭᑎᒋᓗᓂ. 

ᐊᔾᔨᓕᐅᒐᐃᑦ/ᑎᑎᕋᐅᔭᒐᐃᑦ: ᐃᔾᔪᐊᕐᓯᓯᒪᖖᒋᑦᑐᑦ;
ᖃᕋᓴᐅᔭᒃᑰᕈᓐᓇᕐᑐᑦ - ᕿᓪᓕᕐᑕᒥ 20  ᐊᔾᔨᖑᐊᑦ ᕿᓪᓕᕐᑕᒥ.

ᐃᖏᐅᑎᑦ: ᓂᐱᓕᐅᕐᓯᒪᔪᑦ ᐃᖖᒋᐅᑎᑦ, ᐊᔾᔨᖖᒍᐊᖃᕐᓗᑎᒃ
ᐃᖖᒋᕐᑎᑦ, ᐅᖃᐅᓯᖏᓪᓗ. 

ᐅᖃᓗᕋᐅᔭᐃᑦ, ᐅᖃᓪᓚᒃᓃᑦ, ᐅᖃᓕᒪᒐᐃᑦ, ᐆᒃᑐᕋᕐᓃᑦ,
ᑎᑎᕋᐅᔭᒐᐃᑦ: ᐊᑐᑎᖃᕐᑐᑦ ᑎᑎᕋᕐᓯᒪᔪᑦ ᓴᓇᐅᒐᖏᓐᓂᒃ,
ᐆᒃᑐᕋᕐᑕᐅᒍᓂ- ᕿᓪᓕᕐᑐᒃᑯᑦ ᖃᓄᑐᐃᓐᓇᖅ ᑕᑭᑎᒋᓗᑎᒃ. 

ᓴᓇᖖᒍᐊᒐᐃᑦ/ᐊᒥᐊᒐᐃᑦ, ᐃᕕᖕᒥᑦ ᓴᓇᓯᒪᔪᑦ, ᑲᑎᖓᐅᕐᑐᑦ
ᓴᓇᓯᒪᓂᖏᑦ: ᐅᖃᐅᑎᓗᒍ ᐊᖓᔪᖅᑳᖓᑦ ᑲᑎᑦᑎᔨᐅᔪᖅ
ᑲᑎᑦᑎᕕᐅᔪᖅ ᐱᓯᒪᔪᓐᓇᕐᒪᖔᑦ ᓴᓇᐅᒐᕐᓂᒃ
ᐃᓂᒃᓴᖃᑦᑎᐊᕋᓗᐊᕐᒪᖔᑦ. 

ᕿᐲᑦ, ᒥᕐᓱᒐᐃᑦ ᖃᓄᓪᓇᕐᑕᐃᓪᓗ: ᐅᖃᐅᓯᕆᓗᒋᑦ ᖃᓄᐃᑦᑐᓂᒃ
ᓴᓇᓯᒪᒃᒪᒑᕐᐲᑦ. 

ᐅᖃᐅᓯᕆᓗᒍ: ᓴᓇᓚᐅᕐᑕᕋ ᓴᓇᐅᒐᓕᐊᕋ
ᐱᔾᔪᑎᒋᓪᓗᒍ... 
ᐅᓂᒃᑳᓕᐊᕆᓯᒪᔭᕐᓂᒃ ᐱᔪᒪᒋᕗᒍᑦ ᓴᓇᐅᒐᕐᓂᒃ ᑐᓂᓂᐊᕐᑕᕐᓄᑦ.
ᐱᖃᓯᐅᑎᓗᒍ ᖃᐅᔨᒪᔭᐅᔪᒃᓴᐃᑦ ᖃᓄᐃᒻᒪ ᑦ ᓴᓇᖕᒪᖔᕐᐱᐅᒃ,
ᐃᖅᑲᐅᒪᔾᔪᑕᐅᒍᓂ ᑭᓇᒧᑦ, ᖃᓄᕐᓗ ᓴᓇᐅᒐᐃᑦ
ᑐᑭᖃᕐᑎᒻᒪᒑᕐᐱᐅᒃ, ᐊᒻᒪᓗ ᐊᓯᖏᑦ ᐅᖃᐅᓯᒃᓴᐅᔪᑦ.
ᐃᑲᔫᑕᐅᓂᐊᕐᒪᑕ ᑭᓇᑐᐃᓐᓇᖅ ᑕᑯᒍᓂ ᓴᓇᐅᒐᕐᓄᑦ. 

ᑎᑎᕋᒃᑲᓐᓂᕐᓯᒪᔪᖅ  C

ᑐᓴᖅᑎᑦᑎᔾᔪᑎᑦ ᓴᓇᐅᒐᕐᓂᒃ
ᐱᓯᒪᓕᖅᑎᑕᐅᔪᒪᓂᕐᒧᑦ

ᐊᖏᕈᕕᑦ, ᑕᕐᕆᔭᐅᓯᐅᕈᒪᔪᒍᑦ ᐅᕝᕙᓘᓐᓃᑦ ᓂᐱᓕᐅᕐᓗᑕ
ᐅᓂᒃᑳᓕᐊᕐᓂᒃ. ᓂᐱᓕᐅᕈᑎᖃᕐᑐᒍᑦ ᓈᓚᒃᑎᑦᑎᓕᕈᑦᑕ.
ᓇᒃᓯᐅᔾᔨᓂᐊᕈᕕᑦ ᑎᑎᖅᑲᓂᐊᕐᕕᒃᑯᑦ ᐅᕝᕙᓘᓐᓃᑦ ᖃᕋᓴᐅᔭᒃᑯᑦ
ᓴᓇᐅᒐᕐᓂᒃ ᐱᖃᓯᐅᔾᔨᔪᓐᓇᕐᑐᑎᑦ ᑕᕐᕆᔭᒐᒃᓴᐅᔪᒥᒃ
ᓂᐱᓕᐅᒐᕐᒥᒃᓘᓐᓃᑦ ᑎᑎᕋᕐᓯᒪᔪᓂᒃᓘᓐᓂᑦ ᑐᓂᕐᕈᑎᒋᔭᕐᓄᑦ. 

ᖃᓄᐃᓕᖓᓂᐊᕐᐸ ᓴᓇᐅᒐᐃᑦ? 
ᑕᒪᕐᒥᒃ ᓴᓇᐅᒐᐃᑦ ᐃᓂᖃᕐᑎᑕᐅᒐᔭᕐᑐᑦ ᐊᓯᐅᓯᒪᔪᑦ ᐊᒻᒪᓗ
ᑐᖁᑕᐅᓯᒪᔪᑦ ᓄᓇᖃᖅᑳᕐᓯᒪᔪᑦ ᐊᕐᓇᐃᑦ ᓂᕕᐊᕐᓵᓪᓗ
ᐃᖅᑲᐅᒪᔭᐅᓂᖏᓐᓄᑦ ᑲᑎᑦᑎᕕᖕᒥ. ᑖᓐᓇ ᑲᑎᑦᑎᕕᒃ
ᑲᒪᒋᔭᖃᕐᓂᐊᕐᑐᖅ ᖃᓄᐃᑕᐅᖁᔭᕐᓂᒃ ᓴᓇᐅᒐᕐᓂᒃ ᑐᓂᔭᕐᓂᒃ. 

ᑲᑎᑦᑎᔨᐅᔪᖅ ᑕᕙᖓ ᑲᓇᑕᒥ ᖃᐅᔨᓇᓱᖕᓂᕐᒧᑦ
ᐱᓕᕆᖃᑎᖃᕐᓂᐊᕐᑐᖅ ᑎᑎᕋᕕᒃᓴᓂᒃᓗ ᐃᓗᓕᖏᓐᓂᒃ
ᓴᓇᐅᒐᐅᖕ ᒥᒃᓵᓄᑦ. ᐊᖏᕈᕕᑦ ᐃᒪᐃᓐᓂᐊᕐᑐᖅ: 

• ᑲᓇᑕᒥ ᖃᐅᔨᓇᓱᖕᓂᖅ ᓴᖅᑭᔮᕐᑎᑦᑎᓗᑎᒃ ᓴᓇᐅᒐᕐᓂᒃ
ᐅᓂᒃᑳᓕᐊᖏᓐᓂ, ᖃᕋᓴᐅᔭᒃᑯᑦ ᐅᕝᕙᓘᓐᓃᑦ ᐃᓄᖕᓄᑦ
ᐃᓕᓐᓂᐊᕈᑎᒥᒃ. 

• ᑲᓇᑕᒥ ᖃᐅᔨᓇᓱᒃᑎᑦ ᐅᐸᒃᓯᒪᓂᐊᕐᒪᑕ ᐅᓄᕐᑐᓄᑦ
ᓄᓇᓕᖕᓄᑦ ᐊᒻᒪᓗ ᐊᕕᒃᑐᕐᓯᒪᔪᓂ.
ᖃᐅᔨᒋᐊᕐᕕᖃᑐᐃᓐᓇᕆᐊᓖᑦ ᓴᓇᐅᒐᓕᕆᕕᖕᒥᑦ
ᑕᑯᔭᒐᖃᕐᕕᖕᒥᑦ, ᑕᕐᕆᔭᐅᓯᐅᕐᑎᓂᒃ ᐊᑐᕈᒪᑐᐃᓐᓇᕆᐊᓖᑦ
ᓴᓇᐅᒐᕐᓂᒃ ᑕᕐᕆᔭᐅᑎᒃᑯᑦ ᑏᕖᒃᑯᓪᓘᓐᓂᑦ ᐊᓯᖏᓐᓄᓪᓗ.
ᑲᓇᑕᒥ ᖃᐅᔨᓇᓱᒃᑏᑦ ᓂᕈᐊᕈᓐᓇᕐᑐᑦ ᓴᓇᐅᒐᑎᑦ
ᖃᓄᐃᑦᑐᑐᐃᓐᓇᒃᑯᑦ ᐊᓯᖏᓐᓄᓪᓗ ᐱᔭᐅᓗᑎᒃ ᐃᓄᖕᓄᑦ
ᐃᓕᓐᓂᐊᕐᑎᑦᑎᓂᕐᒧᑦ, ᐃᓕᓴᕆᔭᐅᓯᒪᓗᑎᒃ
ᓴᓇᐅᒐᓕᐅᕐᓂᕐᓂᒃ. 

• ᑕᑯᔭᐅᔪᓐᓇᕐᓯᓂᐊᕐᑐᑦ ᓄᓇᕐᔪᐊᕐᒥᐅᓄᑦ ᑲᑎᑕᐅᓯᒪᔪᓂ
ᖃᐅᔨᔪᒪᔪᓄᑦ ᐊᓯᐅᓯᒪᔪᑦ ᑐᖁᑕᐅᓯᒪᔪᓪᓗ, ᒪᓕᒃᓗᒋᑦ
ᐱᖁᔭᐃᑦ. 

• ᑕᑯᔭᐅᑎᑦᑐᓐᓇᕐᑕᐃᑦ ᓴᓇᐅᒐᐃᑦ ᖃᖓᑐᐃᓐᓇᖅ
ᑭᓇᑐᐃᓐᓇᕐᒧᓪᓗ, ᐱᔪᒪᒍᕕᑦ. 

ᐃᖅᑲᐅᒪᔭᐅᔪᓄᑦ ᑲᑎᑕᐅᓯᒪᔪᑦ 
ᓴᓇᐅᒐᐃᑦ ᑐᓂᔭᐅᔪᑦ ᐃᓕᔭᐅᓯᒪᓂᐊᕐᑐᑦ ᑲᑎᑕᐅᓯᒪᔪᓄᑦ
ᑕᑯᔭᐅᔪᓐᓇᕐᓗᑎᒃᓗ ᐊᓂᒍᕐᓯᒪᓕᕋᓗᐊᕐᑎᓪᓗᒍ ᖃᐅᔨᓇᓱᖕᓂᖅ.
ᐃᖅᑲᐅᒪᔭᐅᓂᖏᓐᓄᑦ ᑲᑎᑕᐅᔪᑦ ᑲᒪᒋᔭᖃᕐᓂᐊᕐᑐᖅ
ᓴᓇᐅᒐᓕᒫᓂᒃ ᒪᓕᒃᓗᒍ ᑐᓂᓯᓯᒪᔪᑦ ᐱᔪᒪᓂᖓ. 

ᑕᒪᕐᒥᒃ ᑐᓂᔭᐅᔪᑦ, ᐱᖃᓯᐅᔾᔨᔭᕆᐊᖃᕐᑐᑎᑦ ᑎᑎᕋᕐᕕᒃᓴᒃᑯᑦ
ᐊᖏᕈᑎᒥᒃ ᐊᑎᓕᐅᕐᓯᒪᓗᒍᓗ. ᐃᑲᔪᕈᓐᓇᕐᑐᒍᑦ
ᑎᑎᕋᕋᓱᒃᑎᓪᓗᑎᑦ. 

ᓇᒃᓯᐅᔾᔨᑦᑕᐃᓕᒋᑦ ᐱᓯᒪᖁᔨᖖᒋᒃᑯᕕᑦ ᓴᓇᐅᒐᓪᓚᑦᑕᕐᓂᒃ, ᑭᓯᐊᓂ
ᐱᓯᒪᖁᒍᕕᒋᑦ. ᓇᒃᓯᐅᔾᔨᔪᓐᓇᕐᒥᔪᑎᑦ ᐃᓕᖕᓂᒃ ᐅᓂᒃᑳᕐᓯᒪᔪᒥᒃ
ᑭᓇᐅᓂᕐᓂᒃᓘᓐᓂᑦ, ᑐᕋᕈᑎᒃᓂᒃ ᖃᕋᓴᐅᔭᒃᑯᑦ ᐊᓯᖏᓐᓂᒃᓗ. 

ᐅᔾᔨᕆᓗᒍ: ᓴᖅᑭᔮᕐᑎᑕᐅᒍᓂ ᓴᓇᐅᒐᐃᑦ, ᖃᐅᔨᒪᔾᔪᑕᐅᒍᓂᓘᓐᓃᑦ
ᐃᓕᓐᓂᐊᕈᑕᐅᒍᓂᓘᓐᓂᑦ, ᖃᐅᔨᑎᑦᑎᒋᐊᓂᐊᕐᑐᒍᑦ ᐃᓕᖕᓂᒃ.
ᐅᖃᐅᓯᕆᓯᒪᔭᕐᓄᑦ ᑐᕌᕈᑎᑦ.

ᑐᓂᓯᓂᐊᕐᐳᑎᑦ ᐊᒻᒪᓗ ᐊᐱᖁᑎᒃᓴᖃᕈᕕᑦ ᐅᕗᖓ: 
ᐊᐱᖅᑯᑎᒃᓴᖃᕈᕕᑦ ᐊᐅᓚᓂᖓᓂᒃ, ᐅᕝᕙᓘᓐᓃᑦ ᑐᓂᓯᓂᕐᒧᑦ
ᐅᖃᐅᑎᓗᒍ ᐊᖓᔪᖃᖑᔪᖅ ᑲᑎᑦᑎᓂᕐᒧᑦ: ᐅᕗᖓ: 

Petra Turcotte – Senior Archivist 
(ᐱᑦᑐᕋ ᑑᒃᑳᑦ - ᐃᓱᒪᑕᐅᓪᓗᓂ ᑐᖅᑯᐊᖃᕐᕕᒻᒥ)

ᐅᖄᓚᐅᑎᖓᑦ: 431-996-4986

ᖃᕆᑕᐅᔭᑎᒍᑦ ᑐᕌᕈᑎᖓ: p.turcotte@mmiwg-ffada.ca

ᓇᑭᑦ ᐱᔭᐅᓯᒪᓂᖏᑦ 

1 TRC, Canada’s Residential Schools: Reconciliation, 4.

